
KONSEP AL-SAHАBAH  DALAM KARYA-KARYA  

SYIAH BERBAHASA MELAYU: ANALISIS MENURUT PERSPEKTIF AHL AL-

SUNNAH WA AL-JAMA‘AH  

ABSTRAK 

Konsep al-Sahаbah Dalam Karya-Karya Syiah Berbahasa Melayu: Analisis Menurut 

Perspektif Ahl al-Sunnah wa al-Jama‘ah, merupakan judul kajian dengan objektif utama 

mengenal pasti asas-asas pemikiran Syiah mengenai konsep al-sahаbah dalam beberapa 

karya Syiah berbahasa Melayu dan penilaian terhadapnya berdasarkan pemikiran Ahl al-

Sunnah wa al-Jamа‘ah. Kajian ini mengandungi lima bab. Bab pendahuluan, mengemukakan 

latar belakang, objektif, skop, sorotan kajian lepas dan metodologi yang digunakan. Bab 

kedua membincangkan Syiah di Malaysia dan pengenalan terhadap karya-karya Syiah 

berbahasa Melayu terpilih. Bab ketiga membentangkan asas-asas pemikiran Syiah berkenaan 

konsep al-sahаbah dalam karya-karya Syiah berbahasa Melayu terpilih berdasarkan tema-

tema yang dikenalpasti. Bab keempat menganalisis dan menilai pemikiran Syiah dalam 

karya-karya tersebut menurut perspektif Ahl al-Sunnah wa al-Jama‘ah. Bab kelima 

mengemukakan kesimpulan kajian. Secara keseluruhan, kajian ini berkonsepkan kajian 

kualitatif yang berteraskan dua kaedah pengkajian iaitu kaedah pengumpulan dan analisis 

data. Bagi menganalisis data tiga sub aplikasi digunakan iaitu metode induktif, deduktif dan 

komperatif. Kajian merumuskan, asas-asas pemikiran mengenai konsep al-sahаbah yang 

terkandung dalam karya-karya Syiah berbahasa Melayu terpilih adalah bertepatan dengan 

pemikiran asal Syiah Imаmiyyah Ithnа ‘Ashariyyah. Ia bermula dengan penolakan terhadap 

legitimasi istilah al-sahаbah dari segi syarak dan berakhir dengan penafian terhadap keaslian 

mazhab Ahl al-Sunnah wa al-Jamа‘ah. Hasil kajian menyerlahkan kepincangan pemikiran 

Syiah tersebut dan kepentingan mendedahkan kepincangan tersebut berdasarkan perspektif 

Ahl al-Sunnah wa al-Jamа‘ah.    

Kata kunci: Al-sahаbah, karya-karya Syiah Berbahasa Melayu, Syiah Imаmiyyah Ithnа 

‘Ashariyyah, Ahl al-Sunnah wa al-Jamа‘ah, Malaysia. 

THE CONCEPT OF AL-SAHАBAH IN MALAY LANGUAGE SYIAH WORKS: AN 

ANALYSIS BASED ON THE PERSPECTIVE OF AHL AL-SUNNAH WA AL-

JAMA‘AH  

ABSTRACT 

The Concept of al-Sahаbah in Malay Language Syiah Works: An Analysis Based on the 

Perspective of Ahl al-Sunnah wa al-Jama‘ah, is the title of the study with the primary 

objective of identifying the foundations of Syiah thought on the concept of companions in 

some Malay language Syiah works and its judgement based on the thought of Ahl al-Sunnah 

wa al-Jama'ah. The study contains five chapters. The introduction, presenting the 

background, objectives, scope, highlight of previous studies and methodology used. The 

second chapter discusses Syiah in Malaysia and the introduction of selected Malay language 

Syiah works. The third chapter presents the fundamentals of Syiah thought on the concept of 

companions in selected Malay language Syiah works based on identified themes. The fourth 

chapter analyses and judges Syiah thought in these works according to the perspective of Ahl 

al-Sunnah wa al-Jama'ah. The fifth chapter brings about the conclusion of the study. In 

general, this study is based on a qualitative study concept driven by two methods of research 

namely the data collection and analysis methods. In order to analyse data, three sub-

applications were used, namely inductive, deductive and comparative methods. The study 

concludes that the foundations of the thought regarding the concept of the companions 

contained in the selected Malay language Syiah works are in accordance with the original 

Syiah Imamiyyah Ithna 'Ashariyyah. It begins with the rejection of the legitimacy of the term 

al-sahаbah (companion) in terms of syarak and ends with the denial of the authenticity of 

Ahl al-Sunnah wa al-Jama'ah. The findings show the flaws of Syiah thought and the 

importance of exposing such flaws based on the perspective of Ahl al-Sunnah wa al-Jama’ah. 

PANDUAN TRANSLITERASI 
 
 

1. KONSONAN  
 

Huruf Arab Nama dan Transkripsi 
 a, ’ (hamzah) ا ، ء
 b ب
 t ت
 Th ث
 J ج
 h ح
 kh خ
 d د
 dh ذ
 r ر
 z ز
 s س
 sh ش
 s ص
 d ض
 t ط
 z ظ
 (a,i,u) ‘ ع
 gh غ
 f ف
 q ق
 k ك
 l ل
 m م
 n ن
 w و
 h هـ
 y ي

2. VOKAL 
 
Vokal Panjang Transliterasi Contoh Transliterasi 
 al-bаb / al-kubrа الكبرَى / البَاب а أ
 al-khamis الخمِيْس i اي
 al-muslimun المسلمُون u أوُ

 
    
Vokal Pendek Transliterasi Contoh Transliterasi 
َ- (fathah) a  َقَنَت Qanata 
ِ- (kasrah) i تِهامَة Tihаmah 
ُ- (dammah) u  َجُعِل ju‘ila 

 
    
Diftong Transliterasi Contoh Transliterasi 
وْ أ  au / aw أوّاب Awwаb 

 Ayyаm أيّام ai / ay أيَّ 
 Iyyаk إِياّك Iy إيّ 

 
 
Catatan : Istilah sesuatu perkataan yang berasal daripada perkataan Arab tetapi telah menjadi 
sebutan bahasa Melayu adalah dieja mengikut perkataan bahasa Melayu, seperti perkataan 
mazhab, ulama, al-Quran dan lain-lain. 

Univ
ers

ity
 of

 M
ala

ya



xvii 
 

SENARAI KEPENDEKAN 
 
ABIM  : Angkatan Belia Islam Malaysia 
 
a.s  : ‘alayh al-salam 
 
BAHEIS : Bahagian Hal Ehwal Islam Jabatan Perdana Menteri 
 
Bil.  : Bilangan 
 
c.  : cetakan 
 
DBP  : Dewan Bahasa dan Pustaka 
 
Dr  : Doktor 
 
Ed.  : Edisi 
 
ed  : diedit 
 
et. al  : bersama pengarang-pengarang yang lain 
 
H   : Hijrah 
 
h.   : halaman 
 
Ibid.  : (Latin: Ibidiem) rujukan pada tempat yang sama 
 
IPT  : Institut Pengajian Tinggi 
 
ISA  : Internal Security Act (Akta Keselamatan Dalam Negeri) 
 
JAKIM : Jabatan Kemajuan Islam Malaysia 
 
JAIM  : Jabatan Agama Islam Melaka 
 
JAIS  : Jabatan Agama Islam Selangor 
 
jld.  : jilid 
 
KDN  : Kementerian Dalam Negeri 
 
M  : Masihi 
 
m.   : mati 
 
MAIJ  : Majlis Agama Islam Johor 
 
NGO  : Non-Governmental Organisation (Pertubuhan Bukan Kerajaan) 

p. : page (halaman) 
 
PAS : Parti Islam Se-Malaysia 
 
PUM : Persatuan Ulama Malaysia 
 
t.t. : tanpa tahun 
 
t.p. : tanpa penerbit 
 
t.tp. : tanpa tempat penerbit 
 
r.a   : Radi Allah ‘anhu / ‘anha 
 
r.a.h  : Radi Allah ‘anhum 
 
SAW   : Salla Allahu ‘alayhi wa sallam 
 
SWT  : Subhanahu wa Ta‘ala 
 
terj.  : terjemahan 
 
v.  : volume 
 
w.  : wafat 

BAB 1 : PENDAHULUAN 

 

1.1 Pengenalan 

 

Para al-sahаbah r.a.h merupakan golongan yang paling hampir dengan Rasūlullah 

SAW. Ahl al-Sunnah wa al-Jama‘ah bersepakat bahawa seluruh al-sahаbah bersifat adil 

(‘udūl). Menurut Ibn Hajar, tiada yang berselisih pendapat tentang hal ini kecuali segelintir 

orang yang digelar sebagai ahli bid‘ah. Maka wajib bagi setiap muslim untuk meyakini sifat 

al-sahаbah tersebut kerana telah ditetapkan bahawa seluruh al-sahаbah adalah ahli syurga, 

tiada seorang pun dalam kalangan mereka yang akan masuk ke neraka1. Iktikad ini dipegang 

oleh majoriti umat Islam di dunia yang menganut akidah Ahl al-Sunnah wa al-Jama‘ah 

termasuk di Malaysia. Namun demikian, dengan penyebaran ajaran Syiah yang semakin 

menular, wujud bibit-bibit pemikiran yang berbaur prejudis dan skeptikal terhadap 

kedudukan para al-sahаbah. Ini dikesan terutamanya menerusi karya-karya berunsur Syiah 

yang diterbitkan dalam Bahasa Melayu. Pemikiran kontroversial Syiah terhadap al-sahаbah 

disuntik secara tersurat dan tersirat dalam karya-karya tersebut dan dibiarkan tanpa analisis 

yang jitu dan pencerahan yang tuntas. Situasi ini lama kelamaan boleh meruntuhkan identiti 

Ahl al-Sunnah wa al-Jamа‘ah yang memuliakan kedudukan al-sahаbah sejak sekian lama. 

Justeru itu, kajian ini digarap untuk menganalisis pemikiran Syiah terhadap al-sahаbah 

sebagaimana yang terkandung dalam karya-karya Syiah berbahasa Melayu menurut 

perspektif Ahl al-Sunnah wa al-Jama‘ah.     

     

  

                                                 
1 Ahmad bin ‘Ali bin Hajar al-‘Asqalani, al-Isabah fi Tamyiz al-Sahabah (Beirut: Dar al-Jil, 1992), 1: 10-12. 

1.2 Latar belakang kajian 

  

Syiah Imamiyyah Ithna ‘Ashariyyah adalah fahaman yang dibawa masuk ke Malaysia 

sekitar tahun 1979, iaitu selepas kejatuhan Syah Iran melalui revolusi Islam yang dilancarkan 

oleh Ayatullah Khumayni. Namun begitu, sebelum kemasukan fahaman Syiah Imamiyyah 

Ithna ‘Ashariyyah ke Malaysia, rekod Jabatan Kemajuan Islam Malaysia (JAKIM) 

menunjukkan terdapat dua kumpulan Syiah yang lebih awal wujud di Malaysia iaitu 

kumpulan Syiah Dawoodi Bohra dan Syiah Isma‘iliyyah Agha Khan.2 

Syiah Dawoodi Bohra dan Syiah Isma‘ilyyah Agha Khan, kedua-duanya berasal 

daripada kumpulan Syiah Isma‘iliyyah. Syiah Isma‘iliyyah adalah kumpulan batiniyyah yang 

disandarkan kepada Isma‘il bin Ja‘far al-Sadiq.3  

Syiah Dawoodi Bohra merupakan pecahan Syiah Isma‘iliyyah Musta‘liyyah. Mereka 

mengiktiraf al-Musta‘li, pengganti selepasnya iaitu al-Amir, kemudian anaknya iaitu al-

Tayyib. Dengan demikian mereka digelar juga al-Tayyibiyyah. Golongan ini bertebaran di 

India dan Yaman. Mereka meninggalkan bidang politik untuk menumpukan sepenuh masa 

kepada perniagaan. Mereka bercampur gaul dengan penganut Hindu yang kemudiannya 

memeluk Islam dan dikenali sebagai buhrah. Buhrah dalam bahasa India kuno bererti 

peniaga.4 

Menurut kepercayaan Bohra, al-Tayyib telah masuk ke tempat persembunyian pada 

tahun 525H. Sehingga kini, tiada seorang pun yang mengenali para imam tersembunyi 

daripada keturunannya, malah nama-nama mereka tidak diketahui bahkan para ulama Bohra 

sendiri tidak mengetahuinya. Bohra pula terbahagi kepada dua pecahan: 

                                                 
2 Bahagian Perancangan dan Penyelidikan, Penjelasan Terhadap Fahaman Syiah (Putrajaya : Jabatan 
Kemajuan Islam Malaysia, 2010), 2-3. 
3Al-Nadwah al-‘Alamiyyah li al-Shabab al-Islami, al-Mawsū‘ah al-Muyassarah fi al-Adyan wa al-Madhahib 
al-Mu‘asirah, (Riyad: Dar al-Nadwah al-‘Alamiyyah li al-Tiba‘ah wa al-Nashr wa al-Tawzi‘, 1420H), 1: 383.    
4 Ibid., 186. 

Pertama, Buhrah Sulaymaniyyah. Ia adalah sandaran kepada Sulayman bin Hasan 

dan markaz mereka berpusat di Yaman hingga kini.     

Kedua, Buhrah Dawūdiyyah. Ia merupakan sandaran kepada Qutb Shah Dawūd. Ia 

tersebar di India dan Pakistan sejak kurun ke sepuluh dan para pendakwahnya menetap di 

Bombay.5 Di Malaysia, kumpulan ini dikenali dengan golongan yang memiliki Kedai 

Bombay. Kumpulan yang berpusat di daerah Klang ini mempunyai tanah perkuburan dan 

masjidnya sendiri. Pengikut mereka dianggarkan lebih kurang 200 hingga 400 orang.6 Syiah 

Dawoodi Bohra dikatakan telah wujud di Malaysia sejak kurun ke-19. Mereka dikatakan 

berhijrah ke Singapura untuk menjalankan aktiviti perdagangan.7  

Syiah Isma‘iliyyah Agha Khan juga adalah pecahan daripada Syiah Isma‘iliyyah. 

Kumpulan Syiah ini muncul di Iran pada awal kurun ke 19 Masihi.  Kumpulan Syiah Agha 

Khan ini tersebar dan terdapat di Nairoby, Darussalam, Zimbabwe, Moghadisu, Kongo, 

Belgium, India, Pakistan, Syria dan pusat utama kepimpinannya ialah di Karachi.8 Di 

Malaysia, kumpulan ini terdapat di Lembah Klang daripada kalangan pemilik kedai Peerbhai. 

Pengikut kumpulan ini tidak dapat diketahui jumlahnya tetapi ia lebih sedikit daripada 

kumpulan Syiah yang pertama.9  

Fakta sejarah mengatakan seramai 12 juta penganut Syiah Isma‘iliyyah Agha Khan 

telah tersebar dari Asia Tenggara ke Afrika pada tahun 1893.10 Kini, Syiah Isma‘iliyyah Agha 

Khan tidak lagi menjalankan sebarang bentuk dakyah bagi menarik pengikut sejak kurun ke 

                                                 
5 Ibid. 
6 Bahagian Perancangan dan Penyelidikan, Penjelasan Terhadap Fahaman Syiah, 2. 
7 Asghar Ali, Islam in Post-Modern World (Delhi: Hope India Publications, 2008), 116. 
8 Al-Nadwah al-‘Alamiyyah, al-Mawsū‘ah al-Muyassarah, 1: 386-388.   
9 Bahagian Perancangan dan Penyelidikan, Penjelasan Terhadap Fahaman Syiah, 3. 
10 Danial Gorman, The Emergence of International Society in The 1920s (New York: Cambridge University 
Press, 2012),127 

18 dan tidak lagi menyebarkan ajaran mereka kecuali dalam lingkungan mereka sendiri yang 

ketika itu dianggarkan telah pun tersebar di Timur tengah, Asia Tengah dan Asia Selatan.11  

 Berdasarkan kajian JAKIM, kedua-dua jenis Syiah ini didapati tidak menjalankan 

sebarang bentuk dakyah kepada masyarakat Sunni, sebaliknya ia hanya berkembang dalam 

kalangan kelompok dan generasi baru mereka sendiri.12  

Berdasarkan fakta di atas, dapat disimpulkan Syiah yang tersebar pada hari ini adalah 

daripada kelompok Syiah Imamiyyah Ithna ’Ashariyyah. Fahaman ini secara jelas 

bercanggah dengan aliran Ahl al-Sunnah wa al-Jama‘ah yang diamalkan di Malaysia. 

Sehubungan itu, setelah penyelidikan yang mendalam dijalankan oleh Pusat Penyelidikan 

Islam, Bahagian Hal Ehwal Agama Islam, Jabatan Perdana Menteri (sekarang Jabatan 

Kemajuan Islam Malaysia), Muzakarah Jawatankuasa Fatwa Kebangsaan yang bersidang 

pada 5 Mei 1996 telah memutuskan bahawa ajaran Syiah sama ada Syiah Imamiyyah atau 

Syiah Zaydiyyah adalah dilarang, sebaliknya umat Islam di Malaysia hendaklah hanya 

berpegang dengan ajaran Ahl al-Sunnah wa al-Jama‘ah sama ada dari segi akidah, syariah 

mahupun akhlak.13 

  Namun begitu, setelah lebih sedekad ajaran ini diharamkan oleh pihak berkuasa 

agama, ajaran Syiah didapati terus berkembang sehingga menimbulkan kebimbangan ia 

boleh mengundang perpecahan dan permusuhan dalam kalangan umat Islam. Lebih-lebih 

lagi antara kaedah yang digunakan untuk menyebarluaskan fahaman ini ialah dengan 

mengedarkan buku-buku Syiah berbahasa Melayu kepada masyarakat awam. Malah, tinjauan 

mendapati buku-buku tersebut bukan lagi buku-buku yang diterjemah daripada bahasa Arab, 

                                                 
11 Stephen M.Cherry et al, Global Religiuos Movements Across Boarders (England: Ashgate Publishing 
Limited, 2014), 143, 
12 Seksyen Akidah, “Kertas Makluman Perkembangan Terkini Isu Syiah di Malaysia” (Bahagian Perancangan 
dan Penyelidikan, Jabatan Kemajuan Islam Malaysia, 2011), 5. 
13 Pusat Penyelidikan Islam, “Ke Arah Membendung Pengaruh Syiah di Malaysia” (Kertas Muzakarah Khas 
Jawatankuasa Fatwa Majlis Kebangsaan Bagi Hal Ehwal Ugama Islam Malaysia, Bahagian Hal Ehwal Islam, 
Jabatan Perdana Menteri, 5 Mei 1996). 

Parsi atau Indonesia, tetapi ia adalah buku-buku yang ditulis  sendiri dalam Bahasa Melayu 

oleh warganegara Malaysia berbangsa Melayu dan berfahaman Syiah.   

Dari segi metodologi, buku-buku Syiah Melayu tidak jauh berbeza dengan buku-buku 

Syiah berbahasa Arab, Parsi dan Indonesia yang cuba memaparkan kebenaran Syiah sambil 

menolak dan mempertikaikan keabsahan aliran Ahl al-Sunnah wa al-Jama‘ah. Namun begitu, 

buku-buku Syiah Melayu lebih istimewa kerana gaya penyampaiannya yang menarik 

menerusi judul yang mirip kepada fahaman Sunni, berbentuk soal jawab, menyokong hujah 

berdalilkan sumber Ahl al-Sunnah wa al-Jama‘ah sendiri dan penggunaan Bahasa Melayu 

yang mudah. Justeru itu, penyebaran buku-buku Syiah Melayu ini dibimbangi boleh 

menggugat kefahaman dan sudut pandang masyarakat terutamanya golongan awam terhadap 

aliran Ahl al-Sunnah wa al-Jama‘ah.  

Antara judul buku-buku dan risalah Syiah Melayu yang sedang tersebar pada masa 

ini adalah, Meniti Titian Kebenaran: Menyingkap Kebenaran Mazhab Rasul dan Ahlul 

Bait14, Akhirnya Ku Temui Kebenaran15, Dialog Mengenai Islam dan Akidah Islam Yang 

Sebenar16, Benarkah Salafi Wahabi Pemusnah Islam dan Pembunuh Umatnya17, Pertahan 

Syariat Muhammadiyahl18, Inilah al-Khulafa’ Ar-Rasyidin Rasul!19 dan Kewajipan Setiap 

Muslim Mentaati Kepimpinan Yang Dilantik Allah dan Rasul Demi Perpaduan dan Kejayaan 

Dunia dan Akhirat20.  

                                                 
14 Khair Izzah, Meniti Titian Kebenaran (t.t.p. : Al-Muntazar Resources, 2011) 
15 Muhammad al-Tijani al-Samawi, Akhirnya kutemukan kebenaran, terj. Thumm Ihtdaytu (Bombay: Najafi 
House, 1991). 
16 Abdul Husain Sharafuddin al-Musawi, Dialog Mengenai Islam dan Akidah Islam Yang Sebenar, terj. al-
Murаja‘аt (t.tp.: Najafi House, 1991)  
17 Benarkah Salafi Wahabi Pemusnah Islam dan Pembunuh Umatnya (t.tp., t.p, t.t).  
18 Khair Izzah, Pertahan Syariat Muhammadiyah (t.tp.: Raudhah al-Hurr Resources, t.t). 
19 Khair Izzah, Inilah al-Khulafa’ Ar-Rasyidin Rasul (t.tp.: Raudhah al-Hurr Resources, 2011). 
20 Kewajipan Setiap Muslim Mentaati Kepimpinan Yang Dilantik Allah dan Rasul Demi Perpaduan dan 
Kejayaan Dunia dan Akhirat (t.tp., t.p., t.t). 

Beberapa perbahasan dikemukakan dalam buku-buku tersebut seperti isu imamah 

atau khilafah, kedudukan Ahl al-Bayt dan pendirian Syiah terhadap para al-sahаbah. 

Daripada ketiga-tiga isu ini, penulis berpandangan isu pendirian Syiah terhadap para al-

sahаbah adalah amat signifikan kerana ia menjadi faktor utama yang membezakan antara 

Syiah dengan Ahl al-Sunnah wa al-Jama‘ah. Ini kerana, kedudukan para al-sahаbah menjadi 

penentu kepada penerimaan Syiah terhadap sumber hukum primer iaitu al-Qur’an dan hadis 

serta sumber hukum sekunder iaitu ijmak dan qiyas.  

Sementara itu, dalam konteks Malaysia, kedudukan para al-sahаbah adalah amat 

tinggi dan keadilan mereka tidak pernah dipertikaikan. Oleh itu, penyerapan masuk 

pemikiran Syiah yang mempersoalkan kejujuran para al-sahаbah perlu dikaji dan diteliti bagi 

menilai segala keraguan dan shubuhat yang ditimbulkan. Sehubungan itu, penulis 

berpandangan adalah amat wajar untuk dianalisis pemikiran Syiah terhadap kedudukan para 

al-sahаbah sebagaimana yang terkandung di dalam karya-karya Syiah berbahasa Melayu 

bagi merungkaikan kefahaman sebenar mereka dalam menanggapi isu ini. 

 

1.3 Permasalahan kajian 

 

Selepas berlaku Revolusi Iran pada tahun 1979, gerakan Syiah di Malaysia 

berkembang dengan begitu aktif di negara ini. Antara kaedah pengembangan Syiah adalah 

menerusi penyebaran buku-buku Syiah berbahasa Melayu. Kajian Jabatan Kemajuan Islam 

Malaysia (JAKIM) mendapati dari tahun 1980 hingga kini terdapat tidak kurang 43 buah 

buku Syiah berbahasa Melayu yang telah disebarkan sama ada melalui bentuk percetakan 

atau versi internet (e-book). Sebahagian daripada buku-buku dan risalah yang disebarkan 

juga didapati tidak menyatakan nama pengarang, penerbit dan tempat penerbitan.21  

Terdapat buku-buku yang secara langsung menyentuh kedudukan para al-sahаbah 

seperti buku berjudul Abu Hurairah22, Perspektif Al-sahаbah Dalam Islam23, Jika Mereka 

Ahlus-Sunnah Nabi SAW24 dan Khulafa Rasyidin di antara Nas dan Ijtihad25. Selain itu, 

buku-buku lain juga menyentuh secara tidak langsung ketika membahaskan isu-isu yang 

berbangkit tentang peranan al-sahаbah, antaranya seperti buku Meniti Titian Kebenaran: 

Menyingkap Kebenaran Mazhab Rasul dan Ahlul Bait26, Inilah Khulafa Ar Rasyidin27, 

Pertahan Syariat Muhammadiyah28, Usuluddin Aqidah Islam29, Kepercayaan dan Amalan 

Syiah Imam Dua Belas30, Sunnah Syiah dalam Dialog31, Kebenaran Yang Hilang32, Kemelut 

Kepemimpinan Selepas Rasul33, Khutbah Rasulullah SAW di Ghadir Khum Menurut Catatan 

al-Allamah al-Tabarsi34 dan Penyelewengan Ajaran Ahlus Sunnah wal-Jamaah35. 

Antara perkara yang menyentuh para al-sahаbah dalam buku-buku tersebut ialah 

seperti isu melebihkan taraf Abu Bakr dan ‘Umar daripada Allah S.W.T dari segi pelaksanaan 

hukum, perbuatan ‘Umar mengharamkan nikah mut‘ah, para al-sahаbah memegang jawatan 

khalifah tanpa diwasiatkan oleh Rasūlullah SAW, kekafiran, kefasiqan dan kemunafikan para 

al-sahаbah, menjadikan sunnah Abu Bakr, ‘Umar, ‘Uthman, dan Mu‘awiyah lebih tinggi 

                                                 
21 Seksyen Akidah, “Kertas Makluman Perkembangan Terkini Isu Syiah di Malaysia” (Bahagian Perancangan 
dan Penyelidikan, Jabatan Kemajuan Islam Malaysia, 2013), 14. 
22 ‘Abd al-Husayn Sharaf al-Din al-Musawi, Abu Hurairah (terj.) (Pakistan: PeerMahomed Ebrahim Trust 
Karachi, 1997). 
23 Asad Haidar, Perspektif Al-sahаbah Dalam Islam (terj.) (Beirut: t.p., 1980).  
24 Jika Mereka Ahlus-Sunnah Nabi S.A.W (t.tp.: t.p., 1996).  
25 Khulafa Rasyidin di antara Nas dan Ijtihad (t.t.p.: t.p., 1993). 
26 Khair Izzah, Meniti Titian Kebenaran. 
27 Khair Izzah, Inilah al-Khulafa’ Ar-Rasyidin Rasul. 
28 Khair Izzah, Pertahan Syariat Muhammadiyah. 
29 Usuluddin Aqidah Islam (t.tp., t.p., t.t).  
30 ‘Amali al-Saduq, Kepercayaan dan Amalan Syiah Imam Dua Belas (Beirut: t.p., 1980).  
31 Husein al-Habsyi, Sunnah Syiah dalam Dialog (t.tp., t.p., t.t). 
32 Kebenaran Yang Hilang (t.tp., t.p., t.t). 
33 Muhammad Baqir Sadr, Kemelut Kepemimpinan Selepas Rasul (terj.) (Jakarta: Yayasan as-Sajad, 1990). 
34 Khutbah Rasulullah S.A.W di Ghadir Khum Menurut Catatan al-Allamah al-Tabarsi (terj.) (t.tp., t.p., t.t). 
35 Penyelewengan Ajaran Ahlus Sunnah wal-Jamaah (t.tp., t.p., t.t). 

Univ
ers

ity
 of

 M
ala

ya



8 
 

daripada al-Qur’an dan sunnah Rasūlullah SAW sendiri dan pelbagai lagi hadis-hadis Ahl al-

Sunnah wa al-Jama‘ah yang menyebut tentang keburukan al-sahаbah selepas ketiadaan 

Rasūlullah SAW. Turut dinyatakan ijtihad para al-sahаbah yang bertentangan dengan nusus 

al-Qur’an, mempertikaikan Abu Hurairah yang meriwayatkan hadis terlalu banyak 

berbanding tempohnya yang singkat bersama dengan Baginda SAW, mempersoalkan 

keabsahan amalan berpegang kepada para al-sahаbah sedangkan hadis sahih memerintahkan 

supaya berpegang kepada Ahl al-Bayt dan pelbagai lagi.  

Sebagai contoh, dalam buku Perspektif Al-sahаbah Dalam Islam karangan Asad 

Haidar, terjemahan Haji Khalid Kasban menyatakan, terdapat tiga golongan yang 

menanggapi para al-sahаbah dan Syiah adalah golongan yang paling sederhana kerana 

berpegang kepada prinsip setiap al-sahаbah itu dinilai pada perbuatan mereka, ada yang adil 

dan ada yang fasiq. Namun Ahl al-Sunnah menyalahi kaedah ini dengan mengatakan semua 

al-sahаbah itu adil dan semua mereka adalah mujtahid. Manakala Khawarij pula mengatakan 

semua al-sahаbah adalah kafir, terkeluar daripada Islam. Pendapat Khawarij ini jelas 

bertentangan dengan ijmak ulama, manakala pendapat Ahl al-Sunnah pula seolah-olah 

meletakkan al-sahаbah itu seperti insan yang maksum. Sedangkan Syiah berpendapat 

bahawa setiap al-sahаbah itu perlu dinilai berdasarkan amalan dan darjat keimanan mereka. 

Dalam kalangan mereka ada yang mukmin, munafiq, adil, fasiq, baik dan jahat36.  

Kesimpulannya, penulis-penulis buku Syiah berbahasa Melayu ini cuba mengatakan 

bahawa pandangan Syiah adalah yang paling sederhana atau pertengahan dalam berinteraksi 

dengan para al-sahаbah manakala pandangan Ahl al-Sunnah dianggap sebagai melampau 

atau ghuluw terhadap kedudukan al-sahаbah. Pandangan Syiah ini jelas bertentangan dengan 

                                                 
36 Asad Haidar, Perspektif Al-sahаbah Dalam Islam, 5-6. 

tradisi dan disiplin ilmu Ahl al-Sunah wa al-Jama‘ah yang telah sekian lama dianuti oleh 

umat Islam di Malaysia khususnya dan Nusantara umumnya. 

Oleh yang demikian, pengkaji berpandangan, permasalahan utama yang perlu 

dirungkaikan menerusi kajian ini adalah bagaimana munculnya karya-karya Syiah yang 

menyentuh kedudukan al-sahаbah dalam bahasa Melayu dan apakah isu-isu tersebut dan 

hujah-hujah mereka dalam mempertahankan fikrah-fikrah tersebut. Kajian ini juga akan 

menganalisis hujah-hujah tersebut menerusi sudut pandangan Ahl al-Sunnah wa al-Jama‘ah, 

khususnya yang diamalkan di Malaysia.  

 

1.4 Persoalan Kajian 

 

Antara persoalan kajian yang akan dijawab dalam kajian ini adalah sebagaimana berikut: 

 

a) Bagaimanakah kemunculan Syiah di Malaysia, proses penyebarannya dan peranan 

karya-karya Syiah berbahasa Melayu? 

b) Apakah asas-asas pemikiran tentang al-sahаbah yang digunakan dalam penulisan 

karya-karya Syiah berbahasa Melayu dalam menilai al-sahаbah? 

c) Apakah keraguan atau shubuhat yang ditimbulkan dalam karya-karya tersebut 

terhadap para al-sahаbah? 

 

1.5 Objektif Kajian  

 

Objektif dalam kajian ini adalah sebagaimana berikut: 

a) Mengkaji kemunculan Syiah di Malaysia, proses penyebarannya dan peranan karya-

karya Syiah berbahasa Melayu. 

b) Mengenal pasti konsep al-sahаbah menurut Syiah dan hujah-hujah yang digunakan 

dalam penulisan karya-karya tersebut bagi mempertahankan pandangan mereka 

tentang al-sahаbah. 

c) Menganalisis konsep al-sahаbah menurut Syiah yang ditimbulkan dalam karya-karya 

tersebut menurut pandangan Ahl al-Sunnah wa al-Jama‘ah. 

 

1.6 Huraian Tajuk 

 

 Dalam subtopik ini, pengkaji akan menghuraikan secara ringkas istilah-istilah utama 

dalam tajuk kajian. Istilah-istilah tersebut diterangkan dan dikupas sesuai dengan keperluan 

kajian.   

Berkenaan pengertian al-sahаbah, pengkaji tidak akan memperincikannya dalam satu 

bab khusus yang lain kecuali dalam huraian tajuk ini dan ketika perbincangan dalam bab-bab 

yang akan datang. Ini disebabkan perbahasan mengenai definisi al-sahаbah telah begitu 

meluas dibincangkan dalam penulisan-penulisan para ulama dan sarjana sebelum pengkaji.  

Dari sudut bahasa, al-sahаbah adalah perkataan bahasa Arab yang berasal dari isim 

fа‘il sahiba, yashabu, sаhib. Kalimah sаhib jika dalam bentuk jamak disebut ashаb, asаhib, 

sаhib, sihаb, suhbah, suhbаn, sahаbah dan sihаbah.37  Adapun sаhib dan sahаbi, kedua-

duanya berasal dari perkataan al-suhbah. Al-suhbah mempunyai beberapa makna yang 

kesemuanya berkisar maksud kebersamaan (al-mulаzamah) dan ketundukan (al-inqiyаd). 

Contohnya ayat: istishabtu al-kitаb wa ghayrah. Ia bermaksud idhа ja‘altuh mulаziman laka 

                                                 
37 Isma‘il bin Hammаd al-Jawhari, al-Sihаh Tаj al-Lughah wa Sihаh al-‘Arabiyyah (t.tp., t.p., 1982), 1: 161-
162; ‘Ali bin Isma‘il bin Sidah, al-Muhkam wa al-Muhit al- A‘zam, (Kaherah: Mustafa al-Babi al-Halabi, 1958), 
3: 119-120; Muhammad bin Mukarram bin Manzur, Lisаn al-‘Arab (Beirut: Dаr Sаdir, 1388H), 1: 519. 

ghayr mufаriq (apabila kamu menjadikannya sentiasa bersama kamu tanpa berpisah). Begitu 

juga istashabtu fulаnan bermakna idhа da‘awtuh ilа al-suhbah wa al-mulаzamah (apabila 

saya menyerunya kepada peral-sahаbahan dan kebersamaan). Kesimpulannya, perkataan 

sahаbah adalah jamak bagi perkataan sаhib. Perkataan sahаbi adalah nisbah kepada sahаbah, 

ia adalah mudhakkar, manakala mu’annath baginya adalah sahаbiyyah.38   

Dari sudut istilah, terdapat beberapa takrifan yang diberikan oleh para ulama Ahl al-

Sunnah wa al-Jamа‘ah. Takrifan al-sahаbah yang paling masyhur adalah sebagaimana yang 

dinyatakan oleh Ibn Hajar al- ‘Asqalаni. Beliau mengatakan:  

"أن الصحابي من لقي النبي مؤمنا به ، ومات على الإسلام ؛ فيدخل فيمن لقيه من طالت  
من رآه رؤية ولو مجالسته له أو قصرت ، ومن روى عنه أو لم يرو ، ومن غزا معه أو لم يغز ، و 

 ."لم يجالسه ، ومن لم يره لعارض كالعمى

Terjemahan: 
"Bahawa al-sahаbah adalah orang yang bertemu dengan Rasulullah SAW, 
beriman dengannya dan meninggal dalam keadaan Islam. Maka termasuk 
orang yang bertemu dengannya, sesiapa yang lama bersama dengannya atau 
sebentar; meriwayatkan hadis daripadanya ataupun tidak; berperang 
dengannya ataupun tidak; melihatnya sekali walaupun tidak duduk dalam 
majlisnya, dan sesiapa yang tidak pernah melihat Nabi SAW kerana halangan 
tertentu seperti buta..." 39 
 

Menurut Imam al-Bukhari, sesiapa yang beral-sahаbah dengan nabi atau melihat 

Baginda SAW dari kalangan orang Islam, dia adalah daripada kalangan al-sahаbah 

Baginda40. Manakala Imam Ahmad pula mengatakan, setiap orang yang beral-sahаbah 

dengan Rasulullah SAW setahun, sebulan, satu hari atau satu saat, atau dia melihat Baginda 

SAW maka orang itu adalah dari al-sahаbah Baginda.41 Daripada beberapa takrif di atas 

                                                 
38 Ahmad bin Muhammad al-Fayyumi, al-Misbаh al-Munir (Kaherah: Matba‘ah Mustafа al-Bаbi al-Halabi, t.t), 
1: 357; Ibn Manzur, Lisаn al-‘Arab, 1: 519-521; Ahmad al-Tаhir al-Rаzi, Tartib al-Qаmus al-Muhit ‘alа 
Tariqah al-Misbаh al-Munir wa Asаs al-Balаghah (Kaherah: Matba'ah 'Isa al-Babi al-Halabi, t.t), 2: 798. 
39 Ibn Hajar al-‘Asqalani, al-Isabah fi Tamyiz al-Sahabah, 1: 6.  
40 Muhammad bin Isma‘il al-Bukhari, al-Jami‘ al-Sahih al-Mukhtasar (Beirut: Dar Ibn Kathir, 1987), 3: 1335.  
41 Hibah Allah bin al-Hasan al-Lalaka’i, Sharh Usul I‘tiqad Ahl al-Sunnah wa al-Jama‘ah min al-Kitab wa al-

Sunnah wa Ijma‘ al-Sahabah (Riyad : Dar al-Tayyibah, 1402H), 1: 160. 

Univ
ers

ity
 of

 M
ala

ya



12 
 

dapat disimpulkan bahawa al-sahаbah ialah orang yang bertemu dengan Rasulullah SAW 

sekalipun sebentar, beriman dengannya, meriwayatkan hadisnya daripada Baginda atau tidak 

dan meninggal dunia dalam keadaan Islam. 

  

Syiah pula bererti mereka yang mengikuti ‘Alі bin Abі Tаlib secara khusus. Mereka 

percaya bahawa ‘Alі telah dilantik sebagai imam dan khalifah dengan nas dan wasiat sama 

ada secara terang (jalіy) atau tersembunyi (khafіy). Bagi mereka, imamah bukan semata-mata 

melibatkan maslahah umum masyarakat, tetapi ia adalah prinsip akidah (usul ‘aqidah) dan 

rukun agama yang tidak harus sama sekali diabaikan oleh Rasulullah SAW. Semua kelompok 

Syiah bersepakat bahawa penasan (tansis) dan penentuan (ta‘yin) adalah wajib, sifat 

terpelihara daripada melakukan dosa (‘ismah) bagi para nabi dan para imam adalah wajib, 

serta ketaatan mutlak (al-wala’ wa al-bara’)42 terhadap para imam adalah wajib kecuali 

dalam keadaan taqiyyah43. 

Kumpulan Syiah terpecah kepada lima kumpulan besar iaitu Syiah Ghulah, Syiah 

Zaydiyyah, Syiah Kaysaniyyah, Syiah Imamiyyah dan Syiah Isma‘iliyyah. Syiah Ghulah 

terpecah pula kepada dua puluh empat kumpulan; Syiah Kaysaniyyah terpecah pula kepada 

enam kumpulan; Syiah Zaydiyyah pula terpecah kepada sembilan kumpulan manakala Syiah 

                                                 
42 Konsep al-wala’ dan al-bara’ menurut Shi‘ah adalah berdasarkan beberapa ayat al-Qur’an seperti dalam 
surah al-Tawbah ayat 23, al-Mumtahanah ayat 1 dan 13 serta al-Mujadalah ayat 22. Muhammad bin Yahya 
telah mengatakan bahawa ayat, “Orang-orang yang beriman dan tidak mencampuradukkan iman mereka 
dengan kezaliman.” (al-An‘am: 82) telah ditafsirkan oleh Ja‘far al-Sadiq sebagai orang-orang yang beriman 
dengan apa yang dibawa oleh Nabi S.A.W dan ahli keluarganya serta tidak mencampuradukkannya dengan 
memberikan kekuasaan (wilayah) kepada yang lain. Ia juga berdasarkan sabda Rasulullah S.A.W dalam hadis 
Ghadir Khūm yang menetapkan kewajipan al-wala’ dan al-bara’, “Ya Allah, Engkau kasihilah orang yang 
mengasihinya (‘Ali) dan musuhilah orang yang memusuhinya (‘Ali).” (‘Ali bin Yūnus al-‘Amili (t.t), al-Sirat 
al-Mustaqim (Tehran: al-Maktabah al-Murtadawiyyah li Ihya’ al-Athar al-Ja‘fariyyah, t.t), 3: 74.   
43 Abu al-Fath Muhammad ‘Abd al-Karim bi Abi Bakr Ahmad al-Shahrastani, al-Milal wa al-Nihal (Beirut : 
Dar al-Ma‘rifah, 1404H),1: 146. 

Imamiyyah terpecah kepada tiga puluh sembilan kumpulan dan Syiah Isma‘iliyyah terpecah 

kepada lapan kumpulan44.  

Walau bagaimanapun dalam konteks kajian ini, Syiah  yang dimaksudkan adalah 

daripada golongan Syiah Imamiyyah Ithna ‘Ashariyyah. Ini kerana pengaruh Syiah  daripada 

kumpulan ini didapati mula tersebar di Malaysia selepas era Revolusi Iran pada tahun 1979. 

Semenjak itu fahaman ini dilihat semakin berkembang di sekitar negeri-negeri di Malaysia. 

Pusat Penyelidikan Islam, Bahagian Hal Ehwal Agama Islam, Jabatan Perdana Menteri 

(sekarang Jabatan Kemajuan Islam Malaysia), merekodkan kes-kes penyebaran buku-buku 

Syiah yang diterjemahkan ke Bahasa Melayu, perkahwinan mut’ah serta penyebaran doktrin 

yang bertentangan dengan Ahl al-Sunnah Wal-Jama‘ah di dalam masyarakat. Sehubungan 

dengan itu, Muzakarah Jawatankuasa Fatwa Kebangsaan yang bersidang pada 5 Mei 1996 

telah memutuskan bahawa ajaran Syiah jenis ini dan mana-mana ajaran Syiah yang lain 

adalah dilarang.45 

Manakala Ahl al-Sunnah wa al-Jama‘ah yang dimaksudkan dalam tajuk kajian adalah 

pegangan rasmi kerajaan Malaysia yang telah diputuskan oleh Muzakarah Jawatankuasa 

Fatwa Kebangsaan pada 5 Mei 1996. Panel Kajian Aqidah Jabatan Kemajuan Islam Malaysia 

(JAKIM) telah mendefinisikan Ahl al-Sunnah wa al-Jama‘ah seperti berikut: 

“Golongan yang memahami dan berpegang kepada al-Qur’an dan Sunnah 
Nabi SAW menerusi  para al-sahаbah, tabi’in dan tabi’ tabi’in yang setia 
bersama mereka dalam prinsip-prinsip aqidah, syariah dan akhlak”.  
 
Penjelasan definisi: 
 
a) Mereka adalah golongan yang memahami dan berpegang kepada al-

Qur’an dan Sunnah Nabi SAW mengikut manhaj dan kaedah salaf dan 
khalaf (Asya’irah dan Maturidiyyah). 

 

                                                 
44 Nasir al-Din al-Hindi, al-Suyuf al-Mushriqah wa Mukhtasar al-Sawa‘iq al-Muhriqah (Kaherah: Maktabah 
al-Imam al-Bukhari, 2008), 59.  
45 Pusat Penyelidikan Islam, “Ke arah Membendung Pengaruh Syiah di Malaysia”.    

b) Mereka adalah golongan berfahaman sederhana (wasatiyyah), tidak 
melampau dan tidak terlalu longgar, ini mengeluarkan Khawarij, 
Syi’ah Rafidhah, Qadariyyah, Jabariyyah, Mu’tazilah, Anti-Hadith, 
Islam liberal, pluralisme agama dan seumpamanya.  

 
Mereka ialah golongan yang mengutamakan perpaduan dan persaudaraan 
Islam bukan permusuhan, perdamaian bukan peperangan, berpegang kepada 
prinsip tidak memuja pemimpin, tidak taksub sehingga mengkafir atau 
menyesatkan sesama Islam.46 

 

 Secara keseluruhan, tajuk kajian ini bermaksud untuk meneliti pemikiran Syiah 

Imamiyyah Ithna ‘Ashariyyah mengenai konsep al-sahаbah yang terkandung dalam karya-

karya Syiah berbahasa Melayu tempatan. Analisis akan dijalankan berdasarkan perspektif 

Ahl al-Sunnah wa al-Jama‘ah yang menjadi pegangan rasmi dan majoriti umat Islam di 

Malaysia. 

  

1.7 Skop kajian  

 

Fokus pengkaji adalah menyelidik dan menganalisis pemikiran Syiah Imаmiyyah 

Ithnа ‘Ashariyyah menerusi karya-karya Syiah berbahasa Melayu di Malaysia yang terpilih. 

Dalam kajian ini, pengkaji memilih tiga buah karya Syiah berbahasa Melayu yang akan dikaji 

iaitu Meniti Titian Kebenaran: Menyingkap Kebenaran Mazhab Rasul dan Ahlul Bait47 dan 

Surat Majlis Syiah Malaysia kepada SS Mufti Johor 48 karangan A. Malik Takim dan 

Perempuan Nan Bercinta49 karangan Faisal Tehrani.  

                                                 
46 Seksyen Akidah, “Definisi Ahl al-Sunnah wa al-Jama‘ah” (Kertas Mesyuarat Panel Kajian Akidah kali ke-
42, Bahagian Perancangan dan Penyelidikan, Jabatan Kemajuan Islam Malaysia, 2011). 
47 Khair Izzah, Meniti Titian Kebenaran. 
48 A. Malik Takim, “Dialog Tertutup Ahlus Sunnah Waljamaah dan Syiah bertajuk: Perbezaan-perbezaan 
Aqidah Ahlus Sunnah Waljamaah dengan Aqidah Syiah berdasarkan al-Quran”, Surat Majlis Syiah Malaysia 
kepada SS Mufti Johor, 18 Mac 2013.  
49 Faisal Tehrani, Perempuan Nan Bercinta, Kuala Lumpur: ITBM, 2012.  

Justifikasi utama karya ini dipilih adalah kerana karya pertama telah disebarkan 

dengan meluas secara percuma oleh pihak Syiah Melayu atas nama Majlis Syiah Malaysia 

ke masjid-masjid dan surau-surau ke seluruh negara.50 Ini menunjukkan bahawa ia adalah 

karya Syiah berbahasa Melayu yang paling diakui oleh golongan Syiah di Malaysia sebagai 

sumber yang boleh menjelaskan pegangan Syiah Melayu di Malaysia ketika ini. Turut 

dilampirkan bersama dalam penyebaran buku tersebut memorandum Majlis Syiah Malaysia 

bertarikh 6 Jun 2011 yang ditandatangani oleh peguamnya, Mohd Haidar bin Mohd Hashim 

kepada Yang Di Pertuan Agong dan Perdana Menteri Malaysia. Isi kandungannya adalah 

untuk merayu supaya warta pengharaman Syiah dan kesesatan Syiah dikaji semula dan 

dimansuhkan di peringkat negeri dan kebangsaan.51 Karya ini telah pun diwartakan perintah 

larangan oleh Kementerian Dalam Negeri pada 9 Januari 2014, No. Warta P.U. (A) 13. 

Antara sebab utama larangan adalah kerana ia mempromosikan fahaman Syiah yang 

bertentangan pegangan Ahl al-Sunnah wa al-Jama‘ah yang menjadi pegangan rasmi di 

Malaysia.52 

Karya kedua pula adalah surat setebal 165 halaman yang merupakan respon balas 

pihak Syiah kepada Jabatan Mufti Johor rentetan daripada Muzakarah Tertutup Perbezaan 

Aqidah Ahl al-Sunnah wa al-Jama‘ah dengan Aqidah Syiah berdasarkan al-Qur’an al-Karim 

anjuran Jabatan Mufti Johor bertempat di Hotel M.Suites, Johor Bahru pada pada 13 Mac 

2013. Dalam muzakarah tersebut, pihak Ahl al-Sunnah wa al-Jama‘ah diwakili oleh pengkaji 

dan Ahmad Nasim bin Abdul Rauf, manakala pihak Syiah Imamiyyah Ithna ’Ashariyyah 

diwakili oleh A. Malik bin Takim, Najiullah bin Osman dan Hassan Askari.53 

                                                 
50 Seksyen Akidah, “Kertas Makluman Perkembangan Terkini Isu Syiah di Malaysia” (2013), 14. 
51 Seksyen Akidah, “Kertas Makluman Perkembangan Terkini Isu Syiah di Malaysia” (2011), 22-23. 
52 “Senarai Perintah Larangan”, Kementerian Dalam Negeri, http://epq.kdn.gov.my/e-
pq/index.php?mod=public&opt=pl. 15 Mei 2015. 
53 Seksyen Akidah, “Kertas Makluman Perkembangan Terkini Isu Syiah di Malaysia”, (2013), 1.     

 Karya ketiga yang dinilai oleh penulis adalah karangan Mohd Faizal Musa atau nama 

penanya Faisal Tehrani berjudul, Perempuan Nan Bercinta. Karya ini dipilih memandangkan 

ia merupakan karya sastera berunsur Syiah yang menjadi kontroversi di Malaysia. Karya ini 

telah pun diwartakan perintah larangan oleh Kementerian Dalam Negeri pada 22 April 2014, 

No. Warta P.U. (A) 111. Antara sebab utama larangan adalah kerana ia mempromosikan 

fahaman Syiah yang bertentangan pegangan Ahl al-Sunnah wa al-Jama‘ah yang menjadi 

pegangan rasmi di Malaysia.54 

Skop perbahasan karya-karya tersebut amat luas menyentuh doktrin Shі‘ah 

Imаmiyyah Ithnа ‘Ashariyyah yang pelbagai seperti isu imаmah, Ahl al-Bayt, nikah mut‘ah, 

peristiwa Karbalа’, sejarah kemunculan Shі‘ah dan lain-lain, namun tumpuan akan 

dikhususkan mengenai topik al-sahаbah sahaja. Pengkaji telah mengenal pasti beberapa 

tema utama yang dibahaskan oleh ketiga-tiga karya tersebut mengenai al-sahаbah iaitu; 

definisi al-sahаbah, keadilan para al-sahаbah menurut al-Qur’an dan al-Sunnah, pelantikan 

al-sahаbah sebagai khalifah, pendirian Ahl al-Bayt terhadap al-sahаbah, konflik antara al-

sahаbah dan Ahl al-Sunnah wa al-Jamа‘ah sebagai mazhab al-sahаbah. Terdapat tema yang 

disentuh oleh ketiga-tiga karya tersebut dan ada juga yang disentuh oleh sebahagian karya 

sahaja.  

Berdasar tema-tema berkenaan pengkaji akan menganalisis setiap hujah yang 

dikemukakan. Membuat perbandingan dengan karya-karya asal tulisan para ulama dan tokoh 

besar Shі‘ah Imаmiyyah Ithnа ‘Ashariyyah. Mengkaji dan menganalisis metodologi yang 

digunakan dalam menyikapi al-sahаbah. Seterusnya mengemukakan kritikan dan penilaian 

menurut perspektif Ahl al-Sunnah wa al-Jamа‘ah.     

 

                                                 
54 “Senarai Perintah Larangan”, Kementerian Dalam Negeri, http://epq.kdn.gov.my/e-
pq/index.php?mod=public&opt=pl. 15 Mei 2015. 

1.8 Kepentingan kajian 

 

Kajian ini penting bagi meluaskan sempadan ilmu berkaitan pemikiran kumpulan  

Syiah al-Imamiyyah al-Ithna ‘Ashariyyah yang telah banyak dikaji dan dikarang oleh para 

ulama dalam kitab-kitab berbahasa Arab, sebaliknya amat kurang sekali kajian dilakukan 

terhadap buku-buku Syiah dalam Bahasa Melayu. 

Kajian ini amat penting dalam membongkar pemikiran Syiah al-Imamiyyah al-Ithna 

‘Ashariyyah  terhadap kedudukan para al-sahаbah yang memiliki kedudukan tinggi dalam 

kalangan masyarakat Melayu Islam di Malaysia sejak awal kedatangan agama Islam ke 

Nusantara.  

Kajian ini boleh dijadikan sebagai asas rujukan bagi merangka polisi yang lebih jelas 

terhadap golongan Syiah sekaligus dapat merancang tindakan-tindakan yang lebih jitu dan 

tegas oleh institusi-institusi berkenaan bagi menangani isu penyebaran ajaran Syiah di 

Malaysia. 

Di peringkat Jabatan Akidah dan Pemikiran Islam, kajian ini penting untuk 

memperbanyakkan lagi sumber rujukan ilmiah mengenai pegangan Syiah berteraskan 

penelitian terhadap sumber-sumber berbahasa Melayu. Ia juga bagi menyediakan dan 

memperkukuhkan hujah-hujah Ahl al-Sunnah wa al-Jama‘ah dalam menghadapi 

pertembungan antara dua pemikiran.  

Kajian ini juga mampu membantu pihak Jawatankuasa Penapisan Bahan-Bahan 

Bacaan Berunsur Islam di bawah JAKIM dan KDN dalam mengambil apa jua keputusan 

berkenaan bahan-bahan bacan berunsur Syiah.  

Dalam masa yang sama, ia turut boleh dijadikan rujukan oleh pihak Jabatan Agama 

Islam Negeri-Negeri dan Jabatan Mufti Negeri-Negeri dalam mengkaji sebarang ajaran yang 

disebarkan oleh penganut Syiah sama ada menerusi media cetak mahupun media elektronik.  

1.9 Sorotan kajian lepas 

 

 Perbincangan mengenai isu Syiah telah banyak dikarang oleh para sarjana Islam 

silam mahupun kontemporari. Apa yang membezakan karya-karya tersebut adalah skop 

perbahasan, gaya bahasa dan pendekatan yang digunakan. Bagi tujuan penulisan tesis ini, 

penulis simpulkan perbahasan karya-karya berkenaan kepada beberapa tema seperti berikut 

dengan tumpuan kepada karya-karya Syiah daripada aliran Imаmiyyah Ithnа ‘Ashariyyah: 

 

1.9.1 Karya-karya turаth mengenai sejarah  Syiah dan doktrin 

Para ulama Islam terdahulu telah banyak menghasilkan pelbagai karya turath yang 

berkaitan dengan sejarah akidah aliran-aliran dalam Islam (al-firaq al-Islamiyyah). Termasuk 

dalam senarai perbahasan mereka adalah berkenaan aliran Syiah yang lengkap dengan 

huraian latar belakang kemunculan tokoh-tokoh mereka, kumpulan-kumpulan pecahan, 

aspek teologi dan sebagainya. Antara ulama tersebut adalah Abu al-Hasan al-Ash‘ari (m. 

330H)55, Abu al-Hasan Muhammad bin Ahmad al-Malti (m. 377H)56, ‘Abd al-Qāhir bin 

Tahir bin Muhammad al-Baghdadi (m. 429H)57, Abu Nu‘aym al-Asbahani (m. 430H)58, Abu 

Muhammad ‘Ali bin Ahmad bin Hazm al-Zahiri (m. 456H)59, Tahir bin Muhammad al-

Isfirayini (m. 471H)60, Abu Sa‘id al-Naysaburi (m. 478H)61, Abu Hamid al-Ghazali (m. 

                                                 
55 Abu al-Hasan al-Ash‘ari, Maqalat al-Islamiyyin wa Ikhtilaf al-Musallin (Beirut : Dar Ihya’ al-Turath al-
‘Arabi, t.t). 
56 Muhammad bin Ahmad Al-Malti, al-Tanbih wa al-Radd ‘ala Ahl al-Ahwa’ wa al-Bida‘ (Kaherah : al-
Maktabah al-Azhariyyah li al-Turath, 1997). 
57 ‘Abd al-Qahir bin Tahir al-Baghdadi, al-Farq Bayn al-Firaq (Beirut: Dar al-Afaq al-Jadidah, 1977). 
58 Abu Nu‘aym al-Asbahani, al-Imamah wa al-Radd ‘ala al-Rafidah (Al-Madinah al-Munawwarah: Maktabah 
al-‘Ulum wa al-Hikam, 1994). 
59 Abu Muhammad bin Hazm, al-Fisal fi al-Milal wa al-Ahwa’ wa al-Nihal (Kaherah: Maktabah al-Khanji, t.t). 
60 Tahir bin Muhammad al-Isfirayini, al-Tabsir fi al-Din wa Tamyiz al-Firqah al-Najiyah ‘an al-Firaq al-
Halikin (Beirut: ‘Alam al-Kutub, 1983). 
61 Abu Sa‘id al-Naysaburi, al-Ghunyah fi Usul al-Din (Lubnan: Mu’assasah al-Kutub al-Thaqafiyyah, 1987). 

505H)62, Abu al-Fath ‘Abd al-Karim bin Abi Bakr Ahmad al-Shahrastani (m. 548H)63, 

Muhammad bin ‘Umar al-Razi (m. 606H)64, ‘Ali bin Abi ‘Ali al-Amidi (m. 631H)65, Abu al-

‘Abbas Taqiyy al-Din Ahmad bin ‘Abd al-Halim bin Taymiyyah (m. 728H)66, Abu ‘Abd 

Allah al-Dhahabi (m. 748H)67, ‘Adud al-Din al-Iji (m. 756H)68, Sa‘d al-Din al-Taftazani (m. 

791H)69, ‘Ali bin Abi al-‘Izz bin al-Adhra‘i (m. 792H)70, Shah ‘Abd al-‘Aziz al-Dihlawi (m. 

1159H)71, Nasr Allah al-Hindi (m. 1337H)72 dan Muhammad Abu Zahrah (m. 1394H)73. 

Namun seperti yang dinyatakan sebelum ini, kebanyakan karya tersebut tidak membicarakan 

secara khusus berkenaan dengan Syiah, sebaliknya perbahasan mengenai Syiah disentuh 

sebagai salah satu bab dalam karangan mereka kecuali beberapa karya yang memberi fokus 

terhadap ajaran Syiah seperti yang ditulis oleh al-Asbahani, al-Ghazali, Ibn Taymiyyah, al-

Dhahabi dan Nasr Allah al-Hindi. 

 

1.9.2 Karya-karya turаth yang menyanggah pemikiran Syiah mengenai al-sahаbah 

Tidak dinafikan bahawa terdapat beberapa karangan para ulama terdahulu khusus 

dalam mempertahankan para al-sahаbah daripada tohmahan dan tuduhan golongan Syiah. 

                                                 
62 Abu Hamid al-Ghazali, Fada’ih al-Batiniyyah (Kuwait: Mu’assasah Dar al-Kutub al-Thaqafiyyah, t.t); al-
Ghazali, al-Iqtisad fi al-I‘tiqad (Lubnan: Maktabah al-Hilal, 1993); al-Ghazali, al-Qistas al-Mustaqim 
(‘Amman: al-Markaz al-Malaki li al-Buhūth wa al-Dirasat al-Islamiyyah, 2014). 
63 Muhammad ‘Abd al-Karim bi Abi Bakr Ahmad al-Shahrastani, al-Milal wa al-Nihal (Beirut: Dar al-Ma‘rifah, 
1404H); al-Shahrastani, Nihayah al-Iqdam fi ‘Ilm al-Kalam (Beirut: Dar al-Kutub al-‘Ilmiyyah, 2004. 
64 Fakhr al-Din al-Razi, I‘tiqadat Firaq al-Muslimin wa al-Mushrikin (Beirut: Dar al-Kutub ‘Ilmiyyah, 1402H). 
65 Abu al-Hasan al-Amidi, Ghayah al-Maram fi ‘iIilm al-Kalam (Kaherah: al-Majlis al-A‘la li al-Shu’un al-
Islamiyyah, 1391H). 
66 Ahmad bin ‘Abd al-Halim bin Taymiyyah, Majmu’ Fatawa (Kaherah: Dar al-Wafa’; Ibn Taymiyyah (1406H), 
Minhaj al-Sunnah al-Nabawiyyah, T.T.P : Mu’assasah Qurtubah, 2005) 
67 Shams al-Din al-Dhahabi, al-Muntaqa min Minhaj al-I’tidal fi Naqd Kalam Ahl al-Rafd wa al-I’tizal (Riyad: 
al-Ri’asah al-‘Ammah li Idarah al-Buhuth al-‘Ilmiyyah wa al-Ifta’ wa al-Da‘wah wa al-Irshad, 1413H). 
68 ‘Adu al-Din bin ‘Abd al-Rahman al-Iji, al-Mawaqif (Beirut: Dar al-Jil, 1997). 
69 Sa‘d al-Din Mas‘ud bin ‘Umar al-Taftazani, Sharh al-Maqasid fi ‘Ilm al-Kalam (Pakistan: Dar al-Ma‘arif al-
Nu‘maniyyah, 1981). 
70 ‘Ali bin Abi al-‘Izz, Sharh al-‘Aqidah al-Tahawiyyah (Beirut: al-Maktab al-Islami, 1391H) 
71  Mahmud Shukri al-Alusi, Mukhtasar al-Tuhfah al-Ithna ‘Ashariyyah (Kaherah: al-Matba‘ah al-Salafiyyah, 
1373H). 
72  Nasr Allah al-Hindi, al-Suyuf al-Musyriqah wa Mukhtasar al-Sawa’iq al-Muhriqah (Kaherah: Dar al-Kutub 
al-Misriyyah, 2008). 
73 Muhammad Abu Zahrah, Tarikh al-Madhahib al-Islamiyyah (Beirut: Dar al-Fikr, 1987). 

Antara karya-karya tersebut adalah seperti al-‘Awаsim min al-Qawаsim fi Tahqiq Mawаqif 

al-sahаbah ba‘d Wafаh al-Nabа sallа Allаh ‘alayh wa sallam, karangan al-Qаdi Ibn al-‘Arabi 

(m. 543H)74, al-Nahy ‘an Sabb al-Ashab wa ma fihi min al-Ithm wa al-‘Iqab, karangan al-

Maqdisi (m. 643H)75, al-Sayf al-Maslul ‘ala man Sabb Ashab al-Rasul, karangan Taqiy al-

Din al-Subki (m. 756H)76, al-Husam al-Maslul ‘ala Muntaqidi Ashab al-Rasul, karangan 

Muhammad bin ‘Umar al-Hadrami (m. 930H)77, al-Sawa‘iq al-Muhriqah ‘ala Ahl al-Rafd 

wa al-Dalal wa al-Zandaqah, karangan Ibn Hajar al-Haytami (m. 974H)78, Shamm al-

‘Awarid fi Zamm al-Rawafid, karangan ‘Ali al-Qari (m. 1014H)79 dan Tanbih al-Wulah wa 

al-Hukkam ‘ala Ahkam Shatim Khayr al-Anam aw Ahad Ashabihi al-Kiram karangan Ibn 

‘Abidin (m. 1252H)80.   

Namun begitu, ini tidak bermakna karangan para ulama terdahulu sudah memadai 

bagi para ulama terkemudian untuk berpeluk tubuh tanpa berusaha melakukan apa-apa bagi 

memelihara kehormatan dan ketinggian kedudukan para al-sahаbah daripada dicemari oleh 

golongan Syiah. Sehubungan dengan itu, penulis dapati kajian terhadap pegangan Syiah terus 

dilakukan dalam kalangan para ulama mutakhir. Bagi maksud sorotan kajian ini, penulis 

bentangkan secara terperinci dalam subtopik seterusnya. 

 

                                                 
74 Ibn al-‘Arabi, Abū Bakr, al-‘Awasim min al-Qawasim fi Tahqiq Mawaqif al-Sahabah ba‘d Wafah al-Nabi 
(Beirut: Dar al-Jil, 1987). 
 
75 Muhammad bin ‘Abd al-Wahid al-Maqdisi, al-Nahy ‘an Sabb al-Ashab wa ma fihi min al-Ithm wa al-‘Iqab 
(Kaherah: Dar al-Dhahabiyyah, t.t). 
76 Taqiy al-Din al-Subki, al-Sayf al-Maslul ‘ala man Sabb Ashab al-Rasul (Amman: Dar al-Fath, 2000). 
77 Muhammad bin ‘Umar al-Hadrami, al-Husam al-Maslul ‘ala Muntaqidi Ashab al-Rasul (Kaherah: Matba’ah 
al-Madani, 1386H). 
78 Ahmad bin Muhammad bin Hajar al-Haytami, al-Sawa’iq al-Muhriqah ‘ala Ahl al-Rafd wa al-Dalal wa al-
Zandaqah (Beirut: Mu’assasah al-Risalah, 1997). 
79 ‘Ali bin Sultan al-Qari, Shamm al-‘Awarid fi Zamm al-Rawafid (Kaherah: Markaz al-Furqan, 2004).   
80 Muhammad Amin bin ‘Umar bin ‘Abidin, Tanbih al-Wulah wa al-Hukkam ‘ala Ahkam Shatim Khayr al-
Anam aw Ahad Ashabihi al-Kiram (San‘a’: Dar al-Athar, 1428H).  

1.9.3 Karya-karya kontemporari berbahasa Arab mengenai Syiah dan pendirian 

terhadap al-sahаbah   

Antara pengkarya terkenal yang prolifik dalam menghasilkan karya-karya 

membongkar dan mengkritik Syiah adalah Ihsan Ilahi Zahir. Terdapat empat buah karangan 

beliau yang utama berkaitan Syiah iaitu, “al-Shi‘ah wa al-Tashayyu‘81, al-Shi‘ah wa al-

Sunnah82, al-Shi‘ah wa al-Qur’an83 dan al-Shi‘ah wa Ahl al-Bayt84. Dalam kitab-kitab ini 

beliau membincangkan secara terperinci sejarah awal kemunculan Syiah dan kaitannya 

dengan kumpulan ‘Abdullah bin Saba’. Beliau turut membongkar dan menjawab fitnah-

fitnah yang telah dilemparkan oleh Syiah kepada para al-sahаbah berkenaan hubungan 

mereka dengan Ahl al-Bayt. Karya-karya yang terkemudian saling mengukuhkan hujah-

hujah karya yang lebih awal lebih-lebih lagi apabila karangan beliau mendapat tentangan 

hebat daripada penganut Syiah di seluruh dunia. Karangan beliau banyak memberi penekanan 

terhadap konsep Ahl al-Bayt yang telah disalahfahamkan oleh golongan Syiah dan dakwaan 

penyelewengan al-Qur’an berdasarkan sumber rujukan Syiah sendiri yang turut disertai 

dengan jawapan-jawapan Ahl al-Sunnah wa al-Jama‘ah terhadapnya. Turut dibentangkan 

adalah pemurnian terhadap kejujuran dan keadilan para al-sahаbah besar Nabi SAW yang 

telah ditohmah oleh Syiah dengan pelbagai tuduhan. Walau bagaimanapun, beliau tidak 

memberi fokus dari sudut metodologi yang digunapakai oleh Syiah dalam mengkritik al-

sahаbah.   

Sebahagian pengkarya pula, lebih banyak melakukan pembongkaran terhadap 

pemikiran Syiah menerusi karya-karya asal mereka tanpa menganalisis secara terperinci 

metodologi dan menyediakan penilaian kukuh terhadap keraguan-keraguan yang 

                                                 
81 Ihsan Ilahi Zahir, al-Shi‘ah wa al-Tashayyu‘ (Riyad: Dar al-Salam, 1995). 
82 Ihsan Ilahi Zahir, al-Shi‘ah wa al-Sunnah (Lahur: Idarah Tarjuman al-Sunnah, t.t).  
83 Ihsan Ilahi Zahir, al-Shi‘ah wa al-Qur’an (Lahur: Idarah Tarjuman al-Sunnah, t.t).  
84 Ihsan Ilahi Zahir, al-Shi‘ah wa Ahl al-Bayt (Lahur: Idarah Tarjuman al-Sunnah, t.t). 

dikemukakan. Ghalib bin ‘Ali ‘Awaji dalam kitabnya, “Firaq Mu‘asirah Tantasib ila al-

Islam wa Bayan Mawqif al-Islam minha”85 membahaskan Syiah dari sudut sejarah 

kemunculan, pecahan-pecahan kumpulan Syiah dan hubungkait gelaran Rafidah ke atas 

Syiah. Pengarang turut menyentuh secara khusus beberapa doktrin utama yang menjadi 

pegangan golongan Syiah seperti pendirian Syiah berkenaan al-imamah, al-taqiyyah, Imam 

Mahdi, al-Qur’an, para al-sahаbah dan konsep al-bada’. Ketika mengkritik Syiah berhubung 

pegangan mereka terhadap para al-sahаbah, pengarang menukilkan beberapa riwayat 

daripada rujukan utama Syiah seperti karya-karya karangan al-Tusi dan al-Kulayni. Walau 

bagaimanapun, pengarang sekadar membentang kepercayaan mereka yang berupa tuduhan 

dan tohmahan terhadap para al-sahаbah tanpa dianalisis dan diteliti sejauh mana kebenaran 

dan kesahihan tuduhan dan tohmahan tersebut menurut perspektif Ahl al-Sunnah wa al-

Jama‘ah.   

Pengkarya lain iaitu Abu Muhammad al-Husayni dalam kitabnya, Awjaz al-Khitab fi 

Bayan Mawqif al-Shi‘ah min al-Ashab86.  Beliau membahaskan pendirian Syiah terhadap 

para al-sahаbah dengan terperinci berdasarkan karya-karya para ulama Syiah sendiri. Malah 

di dalam ruangan bibliografi, pengarang telah mengasingkan antara sumber rujukan Sunni 

dan Syiah. Karya-karya Syiah yang dirujuk pula meliputi pelbagai bidang ilmu seperti hadis, 

tarikh dan fikah. Dalam buku ini pengarang mendedahkan tanggapan Syiah terhadap para al-

sahаbah seperti tuduhan bahawa para al-sahаbah telah murtad, kemunafikan majoriti al-

sahаbah dan penolakan terhadap al-sahаbah. Di samping itu beliau turut membongkar sikap 

khusus Syiah terhadap para al-sahаbah besar seperti Abu Bakr al-Siddiq, ‘Umar al-Khattab, 

‘Uthman bin ‘Affan, Talhah, Zubayr, Sa‘d bin Abi Waqqas, Abu ‘Ubaydah al-Jarrah, Sa‘id 

                                                 
85 Ghalib bin ‘Ali al-‘Awaji, Firaq Mu‘asirah Tantasib ila al-Islam wa Bayan Mawqif al-Islam minha (Jeddah 
: al-Maktabah al-‘Asriyyah al-Dhahabiyyah, 2001).  
86 Abu Muhammad al-Husayni, Awjaz al-Khitab fi Bayan Mawqif al-Shi‘ah min al-Ashab (t.tp., t.p., 1993).  

bin Zayd, ‘A’ishah binti Abu Bakr, Mu‘awiyah bin Abu Sufyan, ‘Amr bin al-‘As dan Khalid 

bin al-Walid. Walau bagaimanapun, pengarang tidak membuat analisis yang mendalam 

terhadap segala dakwaan Syiah, sebaliknya tuduhan-tuduhan tersebut dijawab ringkas 

dengan membawa hujah daripada kata-kata imam Ahl al-Bayt bagi menafikan segala 

tohmahan terhadap para al-sahаbah.   

Begitu juga tulisan Ashraf al-Jizawi dalam kitabnya, ‘Aqa’id al-Shi‘ah al-Imamiyyah 

al-Ithna ‘Ashariyyah87. Dalam salah satu bab daripada buku ini, pengarang telah menyentuh 

akidah golongan Syiah terhadap keadilan para al-sahаbah. Pengarang telah membawa dalil-

dalil daripada kitab-kitab Syiah tentang pendirian Syiah yang menafikan keadilan para al-

sahаbah. Namun tiada penjelasan yang tuntas terhadap tohmahan-tohmahan Syiah tersebut 

melainkan pengarang sekadar menyatakan pendirian golongan Ahl al-Sunnah yang 

mengiktiraf keadilan para al-sahаbah. Turut dibincangkan oleh pengarang adalah implikasi 

pendirian yang menolak keadilan para al-sahаbah yang membawa seseorang kepada iktikad 

meragukan al-Qur’an dan mempersoalkan kesahihan hadis sebagai sumber hukum dalam 

Islam.  

Seterusnya karya Taha ‘Ali al-Sawwaj yang berasal daripada tesis Master di Kuliah 

Da‘wah Islamiyah, Universiti al-Azhar berjudul, Mawqif al-Azhar al-Sharif min Syiah al-

Ithna ‘Ashariyyah88. Dalam buku ini, pengarang telah membincangkan pandangan Syiah 

mengenai al-sahаbah di bawah sub topik pendirian Syiah terhadap Ahl al-Sunnah wa al-

Jama‘ah. Pengarang telah membentangkan hujah-hujah golongan Syiah mengkafirkan para 

al-sahаbah menerusi sumber rujukan mereka, di samping mengkritik sebahagian daripada 

pandangan Syiah tersebut. Walau bagaimanapun tiada analisis terperinci dari sudut 

                                                 
87 Ashraf al-Jizawi, ‘Aqa’id al- Shi‘ah al-Imamiyyah al-Ithna ‘Ashariyyah (Mansurah: Dar al-Yaqin, 2009). 
88 Taha ‘Ali al-Sawwaj, Mawqif al-Azhar al-Sharif min Shi‘ah al-Ithna ‘Ashariyyah (Kaherah: Dar al-Yusr, 
2010). 

metodologi Syiah dalam menolak para al-sahаbah. Pengkaji sekadar menukilkan sebahagian 

daripada pendirian Syiah terhadap al-sahаbah bersandarkan karya-karya mereka. Di al-

Azhar juga terdapat sebuah karya berjudul, Fatawa Kibar ‘Ulama’ al-Azhar al-Sharif fi al-

Shi‘ah 89 yang menghimpunkan beberapa fatwa ulama besar al-Azhar mengenai Syiah seperti 

bekas Syeikh al-Azhar, Syeikh Jad al-Haq ‘Ali Jad al-Haq, bekas Mufti Mesir, Syeikh 

Hasnayn Muhammad Makhluf, bekas Pengerusi Lajnah Fatwa al-Azhar, Syeikh ‘Atiyyah 

Saqr dan lain-lain. Namun demikian, terdapat satu bab sahaja yang membincangkan 

pendirian Syiah terhadap al-sahаbah iaitu ketika menukilkan ulasan ‘Abd al-Mun‘im al-

Nimr, bekas Menteri Wakaf Mesir berkenaan pegangan al-Khomeini terhadap Abu Bakr dan 

‘Umar dalam kitab Kashf al-Asrar. 

Sementara itu, terdapat sesetengah pengkarya yang membahaskan Syiah berdasarkan 

lokaliti setempat seperti karya Abu Nasr Muhammad bin ‘Abd Allah al-Imam dalam 

kitabnya, Tu‘un Rafidah al-Yaman fi Sahabah al-Rasul al-Mu’taman90. Pengarang telah 

membicarakan perkembangan golongan Syiah di Yaman yang semakin menular di dalam 

masyakarat. Pengarang seterusnya menyenaraikan sebanyak tiga belas buah buku karangan 

para ulama Syiah di Yaman yang menolak dan menafikan kedudukan para al-sahаbah 

termasuk melaknat dan mengkafirkan mereka. Selanjutnya dibahaskan peranan para ulama 

Ahl al-Sunnah wa al-Jama‘ah di Yaman dalam menangani tohmahan Syiah terhadap para al-

sahаbah termasuk dengan menyebarkan manaqib kelebihan para al-sahаbah. Walau 

bagaimanapun, karya ini tidak menjawab keraguan-keraguan yang ditimbulkan mengenai al-

sahаbah kecuali membongkar sikap taqiyyah golongan Syiah Yaman yang sentiasa 

menafikan pendirian buruk mereka terhadap al-sahаbah.   

                                                 
89 Jama‘ah ‘Ulama’, Fatawa Kibar ‘Ulama’ al-Azhar al-Sharif fi al-Shi‘ah (Kaherah: Dar al-Yusr, 2011). 
90 Muhammad bin ‘Abd Allah al-Imam,Tu‘un Rafidah al-Yaman fi Sahabah al-Rasul al-Mu’taman (Ma‘bar: 
Markaz Dar al-Hadith, 1426H).  

Demikian juga karya tulisan Sa‘id Hawa berjudul, al-Khumainiyyah Shudhudh fi al-

‘Aqa’id wa Shudhudh fi al-Mawaqif91. Pengarang telah menulis salah satu bab dalam buku 

ini berkenaan pendirian al-Khomeini terhadap al-sahаbah. Pendirian tersebut dikemukakan 

pengarang menerusi nukilan daripada buku-buku karangan Khomeini seperti Kashf al-Asrar 

dan al-Hukumah al-Islamiyyah. Dalam buku Kashf al-Asrar, Sa‘id Hawa mengatakan 

bahawa Khomeini mendakwa Abu Bakr dan ‘Umar melakukan banyak perkara yang 

menyalahi al-Qur’an. Manakala dalam buku al-Hukumah al-Islamiyyah, Khomeini lebih 

banyak bertaqiyyah dengan tidak menyebut nama Abu Bakr, ‘Umar dan ‘Uthmаn secara 

jelas, walaupun pada hakikatnya beliau ingin mengatakan mereka bertiga telah khianat 

kerana ‘Ali adalah individu yang sepatutnya menjadi khalifah selepas kewafatan Rasulullah 

SAW. Walau bagaimanapun, pengarang tidak menganalisis secara lanjut pemikiran Syiah 

mengenai al-sahаbah dalam karya tersebut.   

Satu lagi karya yang mengulas isu Syiah di Iran adalah karya Muhammad ‘Imarah 

bertajuk, “Tayyarat al-Fikr al-Islami 92. Pengarang telah membincangkan Syiah dengan 

mengkhususkan Syiah daripada aliran Imamiyyah Ithna ‘Ashariyyah. Pengarang 

memberikan penekanan kepada isu imamah menurut Syiah dan mengaitkannya dengan 

pegangan Syiah masa kini seperti yang dibawa oleh Khumayni. Perbahasan ditumpukan 

kepada kejayaan Revolusi Iran dan peranan konsep Wilayah al-Faqih dalam mentadbir 

sistem beragama menurut Syiah di Iran. Namun, tiada perbahasan mengenai pendirian Syiah 

terhadap para al-sahаbah dikemukakan oleh pengarang dalam buku ini.  

 

                                                 
91 Sa‘id Hawa, al-Khumainiyyah Shudhudh fi al-‘Aqa’id wa Shudhudh fi al-Mawaqif (Amman: Dar ‘Ammar, 
1987). 
92 Muhammad ‘Imarah, Tayyarat al-Fikr al-Islami (Kaherah: Dar al-Shurq, 1997). 

1.9.4 Karya-karya kontemporari berbahasa Melayu mengenai Syiah dan pendirian 

terhadap al-sahаbah   

Disebabkan isu Syiah berlaku merentasi sempadan negara dan bangsa, tidak 

ketinggalan ia juga turut dibahas, diteliti dan dikarang oleh para pengkaji dan penulis 

tempatan dalam Bahasa Melayu. Antaranya tesis doktor falsafah karangan Mohd Fuad 

Mokhtar pada tahun 2016 berjudul, Ihsan Ilahi Zahir (1945-1987) dan Kritikannya terhadap 

Pemikiran Akidah Syiah. 93 Kajian ini memberi fokus terhadap metodologi yang digunakan 

oleh Ihsan Ilahi Zahir dalam mengkritik pemikiran akidah Syiah. Ia meliputi pelbagai aspek 

termasuk tauhid, kenabian, al-Qur’an, al-Sunnah, al-imаmah, Ahl al-Bayt, al-sahаbah, al-

raj‘ah, al-hulul dan al-tanаsukh. Walau bagaimanapun, perbahasan mengenai al-sahаbah 

hanya disentuh dengan begitu terbatas berdasarkan apa yang dikritik oleh Ihsan Ilahi Zahir 

dan tidak menggambarkan keseluruhan pemikiran Syiah terhadap al-sahаbah.  

Hamidi Ismail pula dalam tesisnya berjudul, Konsep al-Ilаhiyyаt dalam Pemikiran 

Syiah al-Ithnа Ashariyyah: Analisis Bab al-Tawhid dari Kitab al-Kаfi menurut Perspektif al-

Ashа‘irah 94, memberi tumpuan terhadap tema-tema al-ilahiyyаt yang terkandung dalam 

kitab al-Kаfi. Perbahasannya berkisar konsep zat dan sifat tuhan yang menjadi teras pegangan 

aliran Syiah Imаmiyyah Ithnа ‘Ashariyyah. Seterusnya pengkaji membentangkan kritikan 

Ashа‘irah terhadap konsep tersebut yang dinilai mirip kepada konsep ketuhanan yang 

terkandung dalam pemikiran Mu‘tazilah. Secara keseluruhan tesis ini tidak menyentuh isu 

yang berkaitan dengan pemikiran Syiah mengenai al-sahаbah.   

                                                 
93 Mohd Fuad Mokhtar, “Ihsan Ilahi Zahir (1945-1987) dan Kritikannya terhadap Pemikiran Akidah Syiah” 
(Tesis doktor falsafah di Jabatan Akidah dan Pemikiran Islam, Akademi Pengajian Islam, Universiti Malaya, 
2016). 
94 Hamidi Ismail, “Konsep al-Ilаhiyyаt dalam Pemikiran Syiah al-Ithnа Ashariyyah: Analisis Bab al-Tawhid 
dari Kitab al-Kаfi menurut Perspektif al-Ashа‘irah” (Tesis doktor falsafah di Jabatan Akidah dan Pemikiran 
Islam, Akademi Pengajian Islam, Universiti Malaya, 2015).  

Manakala dalam tesis doktor falsafah Faisol Nasar bin Madi berjudul, Konsep 

Imamah Menurut Syiah Ithna ‘Ashariyyah dan Pandangan Ahl al-Sunnah wa al-Jama‘ah 

Terhadapnya: Kajian Terhadap Karya-Karya Terpilih Berbahasa Indonesia95, beliau ada 

menyentuh isu al-sahаbah ketika membahaskan mengenai konsep imamah menurut Syiah 

Imamiyyah Ithna ‘Ashariyyah. Secara tidak langsung, kajian ini menyentuh berkenaan al-

sahаbah ketika membahaskan kesahan pelantikan al-sahаbah sebagai khalifah selepas 

kewafatan Rasulullah SAW dan perbandingannya dengan aliran Ahl al-Sunnah wa al-

Jamа‘ah. Namun begitu, perbahasan mengenai al-sahаbah amat terbatas kerana hanya 

ditumpukan kepada aspek pensejarahan dan konsep imamah, maka permasalahan sebenar 

iaitu doktrin Syiah Imamiyyah Ithna ‘Ashariyyah terhadap al-sahаbah yang menjadi punca 

kepada permasalahan imamah tidak dihuraikan secara tuntas.    

Perbahasan yang hampir sama turut disentuh dalam tesis sarjana Rifanto bin Ridwan 

bertajuk, Syarat Perlantikan Khalifah dari perspektif Syiah dan Sunni : Suatu 

Perbandingan.96 Kajian ini membincangkan syarat perlantikan khalifah menurut perspektif 

Syiah Imаmiyyah Ithnа ’Ashariyyah dan Ahl al-Sunnah wa al-Jamа‘ah. Ia membincangkan 

tentang konsep khilafah termasuk epistimologi khilafah, cara pemilihan, hukum permohonan 

untuk menjadi khalifah serta gelaran terhadap khalifah. Kajian ini menyentuh persoalan al-

sahаbah ketika membahaskan slogan cinta Ahl al-Bayt yang mendasari pemikiran Syiah 

sebagai prasyarat pelantikan khalifah. Ia sekaligus menafikan kekhalifahan para al-sahаbah 

seperti Abu Bakr, ‘Umar, dan ‘Uthman. Namun begitu, tesis ini tidak membahaskan secara 

terperinci pendirian Syiah mengenai al-sahаbah kecuali dalam hal yang berkaitan pelantikan 

khalifah. 

                                                 
95 Faisol Nasar Madi, “Konsep Imamah Menurut Shi‘ah Ithna ‘Ashariyyah dan Pandangan Ahl al-Sunnah wa 
al-Jama‘ah Terhadapnya: Kajian Terhadap Karya-Karya Terpilih Berbahasa Indonesia” (Tesis doktor falsafah 
di Jabatan Akidah dan Pemikiran Islam, Akademi Pengajian Islam, Universiti Malaya, 2013). 
96 Rifanto Ridwan, “Syarat Perlantikan Khalifah dari perspektif Syiah dan Sunni : Suatu Perbandingan” (Tesis 
sarjana di Jabatan Usuluddin dan Falsafah, Fakulti Pengajian Islam, Universiti Kebangsaan Malaysia, 2004). 

 Terdapat tesis dan kajian ilmiah lain yang dihasilkan namun tidak menyentuh aliran 

Syiah Imаmiyyah Ithnа ‘Ashariyyah secara langsung dan mengenai isu al-sahаbah. 

Antaranya tesis doktor falsafah berjudul, Syiah dan Pengaruhnya Dalam Bidang Politik dan 

Tasawuf Falsafah di Alam Melayu Zaman Tradisional  oleh Kamis bin Ismail. 97 Kajian 

berkisar tentang sejauhmana sumbangan Syiah dalam bidang politik dan pemikiran tasawuf 

falsafah di Alam Melayu. Antara penemuan yang diperolehi adalah pengaruh Syiah dalam 

bidang politik serta tasawuf falsafah di Alam Melayu menerusi beberapa konsep seperti 

Wahdah Al-Wujud, al-Insan al-Kamil, Nur Muhammad dan Martabat Tujuh. Kertas kerja 

berjudul Kemunculan Budaya Syiah di Alam Melayu: Satu Kajian Awal, tulisan Mohd 

Samsuddin Harun dan Azmul Fahimi98 turut membincangkan hal yang sama. Pengkaji 

membentangkan beberapa pandangan sarjana tentang aliran Islam yang terawal diterima oleh 

masyarakat Melayu di Alam Melayu sama ada fahaman Syiah atau aliran teologi Asha‘irah 

bermazhab Syafie. Oleh itu, kertas kerja ini tidak menyentuh secara langsung doktrin yang 

menjadi pegangan Syiah pada hari ini termasuk iktikad mereka terhadap para al-sahаbah.  

Begitu juga latihan ilmiah tulisan Mohd Haidar bin Kamarzaman berjudul, Gerakan 

Syiah di Selangor99 yang lebih tertumpu kepada kajian lapangan. Pengkaji melakukan kajian 

tentang sejarah kedatangan Syiah meliputi bilangan hauzah, jumlah pengikut dan respon 

masyarakat Islam terhadap Syiah di Selangor. Ketika membicarakan akidah dan ibadah yang 

diamalkan golongan Syiah, pengkaji telah menemubual beberapa orang penganut Syiah di 

Selangor dan didapati bahawa pegangan mereka tidak berbeza dengan apa yang dianuti oleh 

                                                 
97 Ismail, Kamis, “Shi‘ah dan Pengaruhnya Dalam Bidang Politik dan Tasawuf Falsafah di Alam Melayu Zaman 
Tradisional” (Tesis doktor falsafah di Jabatan Usuluddin dan Falsafah, Fakulti Pengajian Islam, Universiti 
Kebangsaan Malaysia, 2003). 
98 Mohd Samsuddin Harun et al, “Kemunculan Budaya Syiah di Alam Melayu: Satu Kajian Awal” (Prosiding 
Nadwah Ulama Nusantara (NUN) IV: Ulama Pemacu Transformasi Negara, Universiti Kebangsaan Malaysia, 
2011).  
99 Kamarzaman, Mohd Haidhar, “Gerakan Syiah di Selangor” (Latihan Ilmiah di Jabatan Usuluddin dan 
Falsafah, Fakulti Pengajian Islam, Universiti Kebangsaan Malaysia, 2011). 

golongan Syiah lain di seluruh dunia iaitu berasaskan aliran Syiah al-Imamiyyah al-Ithna 

‘Ashariyyah. Walau bagaimanapun latihan ilmiah ini tidak menyentuh secara langsung 

pendirian Syiah terhadap al-sahаbah kecuali ketika membincangkan penolakan Syiah 

terhadap riwayat Ahl al-Sunnah.  

Dalam pada itu, terdapat tesis doktor falsafah yang menyentuh kedudukan al-sahаbah 

menurut Ahl al-Sunnah wa al-Jamа‘ah dan Syiah Imаmiyyah Ithnа ‘Ashariyyah dengan agak 

mendalam. Akan tetapi pengkaji bersikap kurang adil kerana tidak mengemukakan hujah-

hujah Ahl al-Sunnah wa al-Jama‘ah terhadap keraguan-keraguan yang ditimbulkan oleh 

Syiah mengenai al-sahаbah. Sebaliknya dilihat lebih cenderung menyokong hujah-hujah 

yang dikemukakan oleh Syiah tanpa sebarang perbahasan kukuh. Ia merupakan tesis doktor 

falsafah karangan Che Cob Che Mat berjudul, Kriteria Penerimaan dan Penolakan Hadith: 

Satu Kajian Perbandingan Antara Ahl al-Sunnah Syiah.100    

Di samping itu, terdapat karya-karya yang ditulis oleh penulis perseorangan atau 

pendakwah bebas yang aktif dalam membongkar penyelewengan ajaran Syiah Imаmiyyah 

Ithnа ‘Ashariyyah. Antaranya Muhammad Asri Yusoff dalam bukunya, Syi’ah Rafidhah : Di 

Antara Kecuaian Ulama dan Kebingungan Ummah. 101 Dalam buku ini pengarang 

menyentuh dalam salah satu sub topik berkenaan Syiah dan al-sahаbah. Pengarang 

mengatakan bahawa Syiah Imamiyyah Ithna ‘Ashariyyah  adalah golongan Rafidah kerana 

mereka benar-benar telah menolak dan mempertikaikan al-sahаbah. Malah al-sahаbah yang 

dipertikaikan itu termasuk dalam kalangan para al-sahаbah yang agung seperti Abu Bakr, 

‘Umar dan ‘Uthmaan. Pengarang menggunakan dalil-dalil daripada sumber-sumber rujukan 

utama Syiah yang asal seperti kitab Rijal al-Kashi, karangan al-Tusi, al-Rawdah min al-Kafi, 

                                                 
100 Che Cob Che Mat, “Kriteria Penerimaan dan Penolakan Hadith: Satu Kajian Perbandingan Antara Ahl al-
Sunnah Shi‘ah”, (Jabatan Pengajian Islam, Fakulti Sastera dan Sains Sosial, Universiti Malaya, 1996). 
101 Muhammad Asri Yusoff, Syi’ah Rafidhah : Di Antara Kecuaian Ulama dan Kebingungan Ummah (Kubang 
Kerian: Pustaka Bisyarah, 2010).  

karangan al-Kulayni, al-Sab‘ah min al-Salaf, karangan Murtada al-Husayni dan Kashf al-

Asrar, karangan Khumayni bagi mengukuhkan hujah-hujah yang dikemukakannya. 

Walaupun pengarang ingin menyentuh sikap para ulama di Malaysia dalam menanggapi 

Syiah, namun pengarang tidak mendatangkan bukti-bukti daripada penganut Syiah Malaysia 

sendiri berkenaan pendirian mereka terhadap para al-sahаbah.     

Seterusnya karya Kamaluddin Nurdin Marjuni berjudul, Agenda Politik Syiah. Karya 

ini lebih memfokuskan mengenai doktrin imаmah yang dianut oleh golongan Syiah, bukan 

sahaja Syiah Imamiyyah tetapi juga Syiah Isma‘iliyyah dan Syiah Zaydiyyah. Namun begitu, 

ada dinyatakan secara ringkas mengenai al-sahаbah dalam subtopik tentang pandangan 

Syiah berkenaan tiga Khulafa al-Rasyidin yang terawal. Sikap Syiah Imamiyyah dan 

Zaydiyyah didapati  hampir bersepakat dalam pendirian mereka terhadap al-sahаbah, 

berbeza dengan Syiah Zaydiyyah yang agak lunak kerana tidak berpegang kepada konsep 

pelantikan secara nas.102 

Karya-karya lain seperti karangan Mohd Fikri Che Hussain bertajuk, Ancaman Syiah: 

Membongkar Sandiwara Kesesatan103, Ahmad Nasim bin Abdul Rauf dalam buku berjudul 

Syiah: Benarkah Berasal Dari Ajaran Ahl al-Bayt104, Abdullah bin Din dalam buku bertajuk 

Siapa Syiah Sebenarnya? 105 dan buku Menjawab Putar Belit Syiah106. Kesemua buku ini 

membincangkan tentang latar belakang Syiah dan pegangan utamanya. Turut dibentangkan 

keraguan-keraguan yang  ditimbulkan oleh Syiah terhadap Ahl al-Sunnah wa al-Jamа‘ah. 

Secara tidak langsung ia juga membahaskan beberapa isu berkaitan al-sahаbah seperti isu 

pengkafiran para al-sahаbah dan keadilan mereka menurut Syiah. Walau bagaimanapun, 

                                                 
102  Kamaluddin Nurdin Marjuni, Agenda Politik Syiah (Batu Caves: PTS Millenia Sdn. Bhd., 2013), 147-151.  
103 Mohd Fikri Che Hussain, Ancaman Syiah: Membongkar Sandiwara Kesesatan (Temerloh: Best Seller 
Publication, 2013).  
104 Ahmad Nasim Abdul Rauf, Syiah: Benarkah Berasal Dari Ajaran Ahl al-Bait (Kajang: One Touch Creative 
Sdn. Bhd., 2013). 
105 Abdullah Din, Siapa Syiah Sebenarnya?, c.2, Kajang : Angkatan Belia Islam Malaysia. 
106 Abdullah Din, Menjawab Putar Belit Syiah (Kajang: One Touch Creative Sdn. Bhd., 2013). 

karya-karya tersebut lebih bersifat pendedahan dan pembongkaran terhadap penyelewengan 

Syiah kepada masyarakat awam dan bukan bersifat analisis ilmiah. 

Pihak berkuasa agama juga tidak ketinggalan dalam menghasilkan dan menerbitkan 

karya-karya yang berkaitan dengan Syiah. Antaranya, Jabatan Agama Islam Selangor (JAIS) 

menerbitkan kertas kerja berjudul, Perbezaan Fahaman Syiah Imamiyyah dan Ahli Sunnah 

Wal Jamaah, tulisan Mohd Fauzi Hamat dan Mohd Sobri Elias.107 Kertas ini membincangkan 

tentang definisi Ahl al-Sunnah wa al-Jama‘ah, latar belakang fahaman Syiah Imamiyyah 

Ithna ‘Ashariyyah dan perbandingan antara kedua-dua aliran. Penulis menyentuh pegangan 

Syiah mengenai al-sahаbah ketika membahaskan tentang pemilihan Abū Bakr al-Siddiq 

sebagai khalifah pertama selepas kewafatan Rasulullah SAW. 

Majlis Agama Islam Johor (MAIJ) pula menerusi Panel Penulis Jawatankuasa 

Membanteras Fahaman Syiah Negeri Johr telah menghasilkan risalah berjudul, Membongkar 

Kesesatan Syiah. Risalah ini menjelaskan tentang latar belakang kemunculan dan kesesatan 

Syiah dari aspek akidah, syariah dan akhlak. Isu al-sahаbah ada disentuh secara ringkas 

dalam aspek akhlak namun tidak diulas dengan begitu jelas dan terperinci.108 Pejabat Mufti 

Wilayah Persekutuan turut menerbitkan sebuah buku berjudul, Mengenal Hakikat Syiah yang 

menghimpunkan beberapa kertas kerja yang pernah disediakan oleh Mufti Wilayah 

Persekutuan dan beberapa pengarang lain.109 Antara tajuk yang menyentuh tentang persoalan 

al-sahаbah secara langsung adalah kertas kerja berjudul “Benarkah Syiah tidak kafirkan al-

sahаbah?”. Kertas kerja ini lebih berbentuk jawapan kepada sebuah artikel yang 

menggunakan tajuk tersebut yang diterbitkan oleh akhbar Watan pada 30 Mac 1989. Dalam 

                                                 
107 “Perbezaan Fahaman Syiah Imamiyyah dan Ahli Sunnah Wal Jamaah”, Portal Jabatan Agama Islam 
Selangor,http://www.jais.gov.my/sites/default/files/artikel_asas/rnd/2012/januari/PerbezaanASWJ_Syiah.pdf. 
10 Jun 2015.  
108 Panel Penulis Jawatankuasa Membanteras Fahaman Syiah Negeri Johor, Membongkar Kesesatan Syiah 
(Johor: Majlis Agama Islam Negeri Johor, 2014). 
109 Wan Zahidi Wan Teh, Mengenal Hakikat Syiah (Kuala Lumpur: Pejabat Mufti Wilayah Persekutuan, Jabatan 
Perdana Menteri, 2013).  

artikel tersebut dijelaskan secara ringkas mengenai kedudukan al-sahаbah yang 

dipertikaikan oleh Syiah dan jawapan terhadap beberapa keraguan yang ditimbulkan oleh 

Syiah terhadap al-sahаbah. 

Jabatan Kemajuan Islam Malaysia (JAKIM), selaku jabatan agama di peringkat 

persekutuan juga menerbitkan sebuah berjudul, Penjelasan Terhadap Fahaman Syiah yang 

disediakan oleh Bahagian Perancangan dan Penyelidikan.110 Buku ini mengambil pendekatan 

membentangkan fahaman-fahaman Syiah yang melampau dan menyalahi akidah dan syariah 

Islam yang sebenar. Antara yang dibincangkan adalah mengenai konsep taqiyyah, Imam 

Mahdi, sambutan Hari Karbala, syahadah yang ketiga, nikah mut‘ah, sujud di atas tanah 

Karbala, sistem imam atau khalifah dan lain-lain. Perbahasan isu al-sahаbah ada disentuh 

ketika membentangkan beberapa pegangan Syiah yang mengkafirkan para al-sahаbah 

bersumberkan karya-karya besar Syiah yang asal. 

Penulisan terpenting yang membincangkan isu Syiah adalah kertas Muzakarah Khas 

Jawatankuasa Fatwa Majlis Kebangsaan Bagi Hal Ehwal Ugama Islam Malaysia bertarikh 5 

Mei 1996 yang memutuskan pengharaman Syiah dan hanya akidah, syariah dan akhlak Ahl 

al-Sunnah wa al-Jama‘ah sahaja yang dibenar untuk diamal dan disebarkan di Malaysia. 111 

Fatwa di peringkat kebangsaan ini kemudiannya disusuli dengan pewartaan pengharaman 

Syiah oleh sembilan buah negeri iaitu; Wilayah Persekutuan (8 Mac 1997, PU(B)106), 

Selangor (24 September 1998, PU10), Negeri Sembilan (12 Mac 1998, NS.PU5), 

Terengganu (25 September 1997, PUN Tr.1110), Melaka (27 Julai 1997, M.PU5), Pulau 

Pinang (6 Januari 1997, Pg.PU1), Kedah (18 Februari 1999, No. 37), Perak (4 Januari 2012) 

dan Johor (16 Februari 2012, No. 1156). Dalam kertas tersebut, disenaraikan antara ciri-ciri 

                                                 
110 Bahagian Perancangan dan Penyelidikan, Penjelasan Terhadap Fahaman Syiah (Putrajaya : Jabatan 
Kemajuan Islam Malaysia, 2010). 
111 Pusat Penyelidikan Islam, “Ke Arah Membendung Pengaruh Syiah di Malaysia”. 

golongan Syiah adalah mengkafirkan para al-sahаbah dan menuduh Abu Bakr serta ‘Umar 

sebagai dua berhala Quraysh112. Dalam warta pengharaman Syiah negeri Perak pula 

menyebut bahawa Syiah menolak periwayatan hadis daripada para al-sahаbah, mencerca dan 

menghina para al-sahаbah dengan menuduh mereka sebagai pembohong, pengkhianat dan 

murtad.113 Manakala warta pengharaman Syiah di negeri Selangor menyebut Syiah antara 

lain adalah ajaran yang mengkafirkan para al-sahаbah berdasarkan salah sebuah kitab Syiah 

mutakhir iaitu al-Anwar al-Nu‘maniyyah. Turut disenaraikan ialah ajaran Syiah yang 

menuduh Abu Bakr, ‘Umar, ‘Uthman dan Mu‘awiyah sebagai empat berhala Quraysh 

sedangkan pengikut-pengikut mereka adalah musuh Allah.114  

 
1.9.5 Kesimpulan sorotan kajian lepas 

 Berdasarkan sorotan kajian lepas yang dibentangkan di atas, pengkaji dapat 

simpulkan bahawa masih wujud kelompangan yang besar dalam membincangkan pemikiran 

Syiah Imаmiyyah Ithnа ‘Ashariyyah mengenai al-sahаbah. Ia berlaku terutamanya dalam 

karya-karya berbahasa Melayu. Ini kerana, majoriti karya berkenaan lebih menekankan aspek 

pendedahan dan pembongkaran penyelewengan ajaran Syiah Imаmiyyah Ithnа ‘Ashariyyah 

dari sudut akidah,  syariat dan akhlak. Tiada suatu pun karya yang dikarang secara khusus 

bagi memfokuskan pendirian Syiah mengenai al-sahаbah dari sudut metodologi pemikiran 

dan analisis keraguan menurut perspektif Ahl al-Sunnah wa al-Jamа‘ah. Oleh yang demikian, 

pengkaji berpendapat, kajian ini merupakan salah satu usaha bagi memperbanyakkan kajian 

dalam hal sedemikian dalam Bahasa Melayu.  

 

                                                 
112 Ibid. 
113 “Fatwa Mengenai Pengharaman Ajaran dan Fahaman Syiah di Negeri Perak Darul Ridzuan”, Enakmen 
Pentadbiran Agama Islam Perak (2004), 4 Januari 2012. 
114 “Fatwa Tentang Fahaman Syiah”,  Warta Kerajaan Selangor, Enakmen Pentadbiran Perundangan Islam 
1989), 24 September 1998. 

1.10 Metodologi kajian 

 

Kajian ini merupakan penyelidikan yang bertumpu kepada penelitian terhadap karya-

karya Syiah Imamiyyah Ithna ‘Ashariyyah dan Ahl al-Sunnah wa al-Jama‘ah mengenai 

kedudukan para al-sahаbah. Secara umumnya, ia tidak melibatkan kajian lapangan, maka 

kajian ini akan menggunakan metodologi kajian kualitatif.  

Kaedah kualitatif memberatkan usaha untuk mencari dan memberikan keterangan 

serta pemerhatian bukan numerikal walaupun terdapat keterangan yang merujuk kepada 

statistik. Kebanyakan kajian dalam bidang ini memberikan keterangan, interpretasi, atau 

makna dalam sesuatu proses komunikasi. Kaedah ini juga lebih merupakan usaha untuk 

memberikan keterangan tentang sifat dan keadaan manusia dengan menggunakan pandangan 

umum tentang apa-apa sahaja tindakan sosial. Justeru, penyelidikan kualitatif tidak tertumpu 

ke arah pengutipan maklumat yang banyak. Sebaliknya, kaedah ini berusaha untuk 

memperoleh maklumat berkualiti dengan memberikan tumpuan terhadap sampel yang 

kecil.115 

Dalam kajian ini, kaedah kualitatif digunakan kerana kajian ini melibatkan unsur-

unsur pensejarahan dan analisis kandungan teks. Oleh itu, reka bentuk kajian yang digunakan 

nanti termasuk dalam kategori kualitatif.116 Kaedah analisis kandungan teks merupakan 

proses menilai dan menganalisis kewujudan makna dan juga hubungan fakta-fakta ataupun 

konsep-konsep tertentu dan kemudian membuat jangkaan pada mesej dalam teks penulis 

kitab, juga mengambil kira budaya serta waktu yang merupakan sebahagian daripada faktor 

yang dinilai dan dianalisis.117 Menurut Rubin, metode kualitatif analisis isi kandungan 

                                                 
115  Azizah Hamzah, “Kaedah Kualitatif Dalam Penyelidikan Sosiobudaya”, Jurnal Pengajian Media Malaysia, 
vol. 6, no. 1 (2004), 5. 
116  Rohana Yusof, Penyelidikan Sains Sosial (Bentong: Pts Publications & Distributors Sdn. Bhd., 2003), 3; 
Chua Yan Piaw, Kaedah Penyelidikan Malaysia (Shah Alam: Mc Graw-Hill Sdn. Bhd., 2006), 6. 
117 Rohana Yusof , Penyelidikan Sains Sosial, 34.  

dokumen adalah pendekatan yang paling praktikal untuk mengkaji bahan seperti kitab dan 

isi kandungannya.118  

Dalam hal ini, menerusi teknik pengumpulan data yang berasaskan kajian 

perpustakaan (library research), penulis akan mengumpulkan bahan-bahan kajian yang 

membahaskan tentang al-sahаbah sama ada secara langsung atau tidak langsung daripada 

kedua-dua sumber sama ada Ahl al-Sunnah wa al-Jama‘ah mahupun Syiah Imamiyyah Ithna 

‘Ashariyyah. Daripada situ, beberapa kitab atau karya Syiah yang membahaskan tentang 

konsep al-sahаbah dalam Bahasa Melayu akan dipilih untuk dianalisis berdasarkan fahaman 

Syiah Imamiyyah Ithna ‘Ashariyyah dan penilaiannya menurut perspektif Ahl al-Sunnah wa 

al-Jama‘ah.    

 
1.10.1 Metodologi Pengumpulan Data 

Metode ini adalah merupakan satu usaha yang dilakukan dengan cara mengumpulkan 

data dan penafsiran terhadap data yang terkumpul119. Dalam proses mengumpulkan data bagi 

kajian ini, penulis akan menggunakan beberapa metode yang terdapat dalam metode kajian 

perpustakaan. Metode tersebut ialah : 

 

a) Metode historis :  

Metode historis bermaksud satu proses untuk menentukan adanya pendapat yang 

tepat mengenai kajian.120 Metode ini digunakan untuk mendapatkan data yang mempunyai 

nilai sejarah. Metode historis akan digunakan oleh penulis untuk mencapai objektif pertama 

                                                 
118 R.B. Rubin et al, Communication Research: Strategies and Sources (Belmont CA: Wadsworth, 1990), 182-
183. 
 
119 Abdul Halim Mat Diah,“Falsafah Pendidikan Islam di Institut Pengajian Tinggi di Malaysia”, (Tesis doktor 
falsafah Institut Agama Islam Negeri, Sunan Kalijogo, Yogyakarta, 1986), 111. 
120 Imam Barnadib, Arti dan Metode Sejarah Pendidikan (Yogyakarta: Yayasan Penerbitan FIB-IKIP, 1982), 
52. 

kajian iaitu mengkaji kemasukan dan penyebaran karya-karya Syiah Imamiyyah Ithna 

’Ashariyyah yang menyentuh mengenai al-sahаbah di Malaysia dalam bab kedua. Menerusi 

metode ini, penulis akan mengumpulkan kertas-kertas laporan, kajian, minit mesyuarat, 

warta kerajaan, dokumen rasmi dan bahan-bahan perpustakaan lain yang berkaitan.     

 

b) Metode dokumentasi :  

 Metode dokumentasi adalah satu cara pengumpulan data dengan melakukan kajian 

dan pembacaan terhadap dokumen-dokumen yang ada hubungan dengan masalah yang 

diteliti.121 Penulis menggunakan metode ini bagi mendapatkan pemikiran sebenar Syiah 

Imamiyyah Ithna ’Ashariyya terhadap kedudukan para al-sahаbah. Penulis akan merujuk 

kepada beberapa karya Syiah berbahasa Melayu terpilih untuk dikaji dan diteliti. Antara 

kriteria utama karya yang dikaji adalah ia merupakan karya Syiah yang disebarkan oleh 

golongan Syiah Melayu, tersebar dalam masyarakat dan telah diharamkan oleh pihak 

berkuasa. Antara karya yang akan diteliti adalah “Meniti Titian Kebenaran”, “Surat Majlis 

Syiah Malaysia kepada SS Mufti Johor” dan “Perempuan Nan Bercinta”. Penulis akan 

menggunakan metode ini bagi mendapatkan data-data daripada bab pertama hingga bab 

kelima dengan maksud untuk mencapai kesemua objektif kajian.  

 

1.10.2 Metode analisis data 

Setelah data-data yang diperlukan diperolehi dan terkumpul penulis akan 

menjalankan proses analisis data untuk mendapatkan kesimpulan atau hasil pengkajian yang 

komprehensif. Dalam proses analisis data, penyelidik akan menggunakan metode-metode 

berikut : 

                                                 
121 Charles Issawi, Filsafat Islam Tentang Sejarah, terj. Dr. A. Mukti Ali (Jakarta: Tinta Emas, 1962), 36.  

a) Metode deduktif 

Metode deduktif berbeza dengan metode induktif dengan penulis menggunakan teori 

atau gagasan fikiran yang ada untuk melihat fenomena yang berlaku.122 Penulis 

menggunakan metode ini dalam mengenalpasti shubuhat atau keraguan yang ditimbulkan 

oleh Syiah Imamiyyah Ithna ‘Ashariyyah terhadap al-sahаbah berdasarkan asas-asas 

pemikiran yang wujud dalam fahaman Syiah menerusi karya-karya tersebut. Hasil daripada 

penggunaan metode ini akan digunakan oleh penulis untuk menimbang keraguan-keraguan 

Syiah mengenai al-sahаbah berdasarkan perspektif Ahl al-Sunnah wa al-Jama‘ah bagi 

mencapai objektif ketiga dalam kajian ini.  

 

b) Metode deskriptif : 

 Metode deskriptif adalah metode gambaran mengenai sesuatu kajian.123 Menurut Arif 

Rahman, salah satu daripada kaedah dalam metode deskriptif adalah melakukan analisis 

dokumen.124 Metode ini digunakan oleh penulis bagi mendapatkan gambaran sebenar 

mengenai kedudukan para al-sahаbah menurut perspektif Ahl al-Sunnah wa al-Jama‘ah dan 

Syiah al-Imamiyyah al-Ithna ‘Ashariyyah. Bagi mendapatkan gambaran ini penulis merujuk 

kepada kitab-kitab berkaitan disiplin akidah, firaq, tafsir dan hadis daripada kedua-dua aliran. 

Metode ini digunakan bagi mencapai objektif  ketiga dan keempat iaitu untuk memahami 

asas-asas pemikiran Ahl al-Sunnah wa al-Jama‘ah dan Syiah al-Imamiyyah al-Ithna 

‘Ashariyyah mengenai al-sahаbah. 

                                                 
122 Ibid. 
123 Imam Barnadib, Pendidikan Perbandingan Buku 1 Dasar-Dasar (Yogyakarta: Andi Offset Yogyakarta, 
1988), 131. 
124 Arif Rahman, Pendidikan Komparatif (Yogyakarta: Laksbang Grafika, 2010), 100. 

c) Metode komperatif 

Merupakan cara membuat kesimpulan dengan melakukan perbandingan-

perbandingan terhadap beberapa data yang diperolehi dalam masa penelitian 

dilakukan.125 Data yang diperolehi akan dikaji dan seterusnya dibuat perbandingan untuk 

mendapatkan kesimpulan atau keputusan daripada kajian. Dalam kajian ini penulis akan 

membuat perbandingan pemikiran Syiah al-Imamiyyah al-Ithna ‘Ashariyyah  dengan Ahl al-

Sunnah wa al-Jama‘ah mengenai al-sahаbah secara berterusan daripada bab pertama hingga 

kelima bagi mencapai kesemua objektif kajian ini. 

 

d) Metode analisis teks sastera berasaskan Teori Teksdealisme 

 Merupakan kaedah untuk menilai idea yang dikemukakan dalam sesebuah teks 

sastera berasaskan teori teksdealisme.  Falsafah  Teori  Teksdealisme  berasaskan  setiap  

pengarang  itu  mempunyai hasrat  untuk  meletakkan  teksnya  dalam  mencapai  tahap  

keunggulan. Bagi  mencapai  tahap  suatu  teks  yang  unggul,  pengarang  dituntut 

mempunyai  sifat-sifat  keberanian  dan  kebijaksanaan.  Keberanian  yang dimaksudkan 

adalah dalam mencetuskan sesuatu idea dan pemikiran. Antara prinsip  utama  dalam   

Teksdealisme ialah keperibadian atau individualisme. Falsafah  Teksdealisme  menegaskan  

bahawa  setiap  pengarang haruslah  berusaha  untuk  menghasilkan  atau  menciptakan  sifat 

keperibadian  atau  sifat  individualisme  masing-masing.  Individualisme merujuk  kepada  

pembinaan  kepengarangan  pengarang  yang  merupakan ciri  pembeza  antara  seorang  

pengarang  dengan  pengarang  yang  lain.126 Metode ini akan digunakan oleh pengkaji secara 

                                                 
125 Imam Barnadib, Arti dan Metode-metode Penelitian Masyarakat (Jakarta: P.T, Gramedia, 1982), 54. 
126 Tengku Intan Marlina Tengku Mohd Ali et al., “Novel-novel Faisal Tehrani dari Perspektif Teksdealisme”, 
Jurnal Pengajian Melayu (S.I), vol. 28, no. 1, 262-287, 2017, 262-287.   

khusus dalam meneliti idea dan pemikiran yang dilontarkan dalam karya Perempuan Nan 

Bercinta.  

 

1.11 Susunan penulisan 

 

 Kajian dimulakan dengan bab pertama iaitu bab pendahuluan yang mengemukakan 

latar belakang kajian, permasalahan kajian, persoalan kajian, objektif kajian, huraian tajuk, 

skop kajian, kepentingan kajian, sorotan kajian lepas dan metodologi kajian.   

 Bab kedua akan membincangkan Syiah di Malaysia dan pengenalan terhadap karya-

karya Syiah berbahasa Melayu terpilih. Fokus diberikan kepada aspek sejarah dan 

perkembangan Syiah di Malaysia. Kedudukan al-sahаbah di Alam Melayu turut 

dibentangkan sebelum dibincangkan fahaman yang menyanggah kedudukan al-sahаbah 

dalam karya-karya berkenaan. 

 Bab ketiga akan membentangkan asas-asas pemikiran Syiah berkenaan konsep al-

sahаbah dalam penulisan karya-karya Syiah berbahasa Melayu terpilih. Asas-asas pemikiran 

yang akan dilihat melibatkan tema yang diketengahkan, sumber rujukan, penggunaan hujah-

hujah naqli dan akli dan metodologi penyampaian sebagaimana yang terkandung dalam 

karya-karya tersebut. 

Bab keempat akan menganalisis dan menilai sudut pandang Syiah terhadap konsep 

al-sahаbah sebagaimana yang dibentangkan karya-karya Syiah berbahasa Melayu  terpilih 

menurut perspektif Ahl al-Sunnah wa al-Jama‘ah.   

 Bab kelima akan mengemukakan kesimpulan kajian ini dan cadangan atau saranan 

kajian berdasarkan penemuan kajian. 

BAB 2 : SYIAH IMAMIYYAH ITHNA ‘ASHARIYYAH  

DI MALAYSIA DAN PENGENALAN TERHADAP KARYA-KARYA TERPILIH 

 

2.1 Pendahuluan 

 

Malaysia adalah negara Islam yang secara rasmi berpegang dengan Ahl al-Sunnah 

wa al-Jamа‘ah menurut kefahaman Mazhab Shafi‘i dalam fiqah dan Mazhab Asha‘irah-

Maturidiyyah dalam akidah. Pegangan ini telah dianut oleh bangsa Melayu sejak turun 

temurun. Pada hari ini ia telah menjadi dasar beragama pihak kerajaan sama ada di peringkat 

negeri ataupun negara dalam rangka memelihara kesucian akidah dan perpaduan umat Islam. 

Ia sebagaimana yang ditegaskan oleh Uthman el-Muhammady, anutan Ahl al-Sunnah wa al-

Jama‘ah yang menjadi tradisi di Malaysia adalah merujuk kepada pengikut mazhab fiqah 

Shafi’iyyah dan berakidah Asha‘irah. Manakala dari segi akhlak atau rohaniahnya 

dipengaruhi oleh pandangan-pandangan Imam al-Ghazali (505H).1  

Kenyataan ini berasaskan realiti yang berlaku sekurang-kurangnya bermula pada 

abad ke-17 Masihi. Ketika zaman keagungan Acheh, aliran ‘Ilm al-Kalam dalam pengajian 

akidah berdasarkan fahaman Asha‘irah mahupun Maturidiyyah berkembang dengan begitu 

pesat. Antara tokoh yang mempeloporinya ialah Bukhari al-Jawhari pengarang kitab Taj al-

Salatin yang membahaskan tentang mengenal diri dan Tuhan sebagaimana yang terkandung 

dalam ajaran Imam al-Ghazali.2 Kitab ini bukan sahaja dianggap sebagai kitab pertama yang 

menonjolkan fahaman Asha‘irah menurut tafsiran Imam al-Ghazali bahkan mungkin 

merupakan kitab pertama dalam Bahasa Melayu yang diketahui nama penyusunnya. 

                                                 
1 Uthman el-Muhammady, Pangkalan Rantau Asia Pasifik Sebagai Kawasan Yang Mengamalkan Pegangan 
Ahlis Sunnah Wal-Jamaah (Kuala Lumpur: BAHEIS, 1995). 
2  Bukhari al-Jawhari, Taj al-Salatin, ed. Khalid Hussain (Kuala Lumpur: Dewan Bahasa dan Pustaka, 1966), 
28-34. 

Selain itu terdapat dua orang ulama besar yang membahaskan persoalan akidah di 

Alam Melayu, iaitu Nūr al-Din al-Rāniri (1658) dan ‘Abd al-Ra’ūf Fansūri (1620-1693). 

Mengenai Nūr al-Din, beliau membincangkan fahaman Māturidiyyah yang bermazhab 

Hanafi dengan menterjemahkan kitab Sharh al-‘Aqā’id al-Nasafiyyah oleh Sa’d al-Din al-

Taftāzāni dan diberi judul Durrah al-Farā’id bi Sharh al-‘Aqā’id.3 Pengaruh ajaran 

Māturidiyyah juga dapat dilihat dalam karya Nūr al-Din al-Rāniri yang berjudul Hidāyah al-

Imām yang membincangkan masalah zat, sifat dan perbuatan Allāh SWT serta kebenaran 

rasul dan rukun Islam yang lima.4 Manakala ‘Abd al-Ra’ūf Fansūri yang juga dikenali dengan 

nama ‘Abd al-Rā’uf Singkil mengupas ilmu akidah yang terkandung dalam kitab tasawufnya 

berjudul ‘Umdah al-Muhtājin yang dianggap sebagai ulama pertama mengajarkan Sifat Dua 

Puluh. Beliau mengupas sifat wajib, mustahil dan harus bagi Allāh SWT.5  

Pada abad ke-18, Muhammad Zayn Faqih Jalāl al-Din al-Ashi telah menterjemahkan 

serta mengubahsuai kitab yang bertajuk Umm al-Barāhin oleh al-Sanūsi yang membahas 

tentang ajaran Sifat Dua Puluh kemudiannya diberi tajuk Bidāyah al-Hidāyah.6 Selepas itu 

muncul beberapa buah kitab tentang akidah yang berasaskan kitab Umm al-Barahin tersebut 

seperti Zuhrah al-Murid fi Bayān Kalimah al-Tawhid oleh ‘Abd al-Samad al-Falimbani7 dan 

Zari’ah al-Yaqin oleh Nawawi al-Bantani.8 Pada abad ke-19, kitab-kitab akidah yang 

membahaskan tentang ajaran Sifat Dua Puluh semakin bertambah. Antara yang terpenting 

                                                 
3 Lihat perbahasannya dalam Syed Muhammad Naquib al-Attas, The Oldest Known Malay Manuscript: A 16th 
Century of the ‘Aqaid of Al-Nasafi (Kuala Lumpur: Jabatan Penerbitan, Universiti Malaya, 1988). 
4 Mohd Nor Ngah, Kitab Jawi: Islamic Thought of the Malay Scholars (Singapore: Institute of Southeast Asian 
Studies, 1983). 5. 
5 Wan Zailan Kamaruddin Wan Ali, “Asal-Usul, Pengaruh dan Kesan Aliran al-Ash’ari dan Asya’irah di 
Malaysia dan Kepulauan Melayu”, dalam Malaysia Dari Segi Sejarah (Kuala Lumpur: Persatuan Sejarah 
Malaysia, 1994), 84-106. 
6 Muhammad Zayn Faqih Jalal al-Din al-Ashi, Bidayah al-Hidayah (Pulau Pinang: Maktabah wa Matba‘ah Dar 
al-Ma‘arif, t.t). 
7 Lihat Wan Muhd Shaghir Abdullah, Syeikh Abdus Samad al-Falimbani Sufi Yang Syahid fi Sabilillah 
(Kalimantan: Yayasan al-Fatanah, 1982). 
8 Snouck Hurgronje, Mekka in the Letter Part of The 19th Century (Leiden: E.J. Brill, 1970), 268-272. 

adalah Ini Kitab Sifat Dua Puluh oleh Sayyid ‘Uthman bin Yahyā al-Betawi.9 Begitu juga 

kitab bertajuk Sirāj al-Hudā susunan Muhammad Zayn al-Din bin Muhammad Badawi al-

Sambawi dan kitab ‘Aqidah al-Nājin karangan Zayn al-‘Abidin Muhammad al-Fatani. 10 

Pada abad ke-20, lahir seorang alim yang produktif dalam bidang penulisan iaitu 

Shaykh Dawūd bin ‘Abd Allāh al-Fatani. Antara kitab-kitab beliau yang terkenal adalah al-

Durr al-Thamin dan Sifat Dua Puluh. Di Kelantan terdapat tokoh yang terkenal dengan 

gelaran Tuan Tabal turut membahaskan masalah Sifat Dua Puluh dalam kitabnya yang 

bertajuk Bi Kifāyah al-‘Awām. Di Kedah pula terdapat seorang ulama daripada keturunan 

Muhammad Arshad al-Banjāri iaitu Muhammad Tayb bin Mas‘ūd al-Banjari yang 

membahaskan ajaran Sifat Dua Puluh dalam kitabnya bertajuk Miftāh al-Jannah.11 

Berdasarkan fakta-fakta ini jelas menunjukkan betapa umat Melayu Islam di Tanah 

Melayu telah turun temurun menganut fahaman Ahl al-Sunnah wa al-Jamā‘ah berteraskan 

Ashā‘irah atau Māturidiyyah dalam berakidah. Aliran ini jelas terbukti menjadi anutan yang 

sangat kukuh dan konsisten dalam masyarakat Melayu Islam sejak zaman berzaman. Oleh 

itu, apabila terdapat teori yang mengatakan wujud aliran lain yang mendahului aliran Ahl al-

Sunnah wa al-Jamā‘ah dalam masyarakat Melayu di Nusantara, ia perlu dibuktikan secara 

tuntas kerana realiti semasa adalah menyalahi dengan teori yang dikemukakan. 

Sebagai contoh, Hamka menganggap dakwaan Onggang Parlindungan dalam buku 

‘Tuanku Rao” mengenai kewujudan Syiah Karmatyah (Qarāmitah) di Minangkabau selama 

300 tahun adalah khayalan semata-mata kerana ia hanya berdasarkan 98 peratus sumber yang 

sudah terbakar.12 Bagi Hamka, adalah perkara mustahil pengaruh sesebuah kerajaan Syiah 

                                                 
9 ‘Uthman bin Yahya al-Betawi, Ini Kitab Sifat Dua Puluh (Pulau Pinang: Dar al-Ma‘arif, t.t). 
10 Lihat Omar Awang, “The Umm al-Barahin of al-Sanusi”, Jurnal Nusantara, bil. 2 (Julai 1972), 157-158. 
11 Nik Abdul Aziz Nik Hassan, Islam di Kelantan (Kuala Lumpur: Persatuan Sejarah Malaysia, 1983), 22-25. 
12 Haji Abdul Malik Abdul Karim (Hamka), Antara Fakta dan Khayal Tuanku Rao (Penerbit Bulan Bintang: 
Jakarta, 1974), 115.  

selama 300 tahun dan memiliki 1800 mullah yang bengis terhadap Ahl al-Sunnah boleh 

dihapuskan oleh aliran Mazhab Shāfi‘i yang hanya berkuasa selepas itu selama 34 tahun.13   

Justeru, dalam bab ini penulis akan meneliti kembali sejarah kedatangan Islam ke 

Nusantara secara umumnya dan ke Malaysia secara khususnya. Hal ini amat penting bagi 

mengenalpasti daripada arah manakah sumber agama Islam yang sampai ke Alam Melayu. 

Kemudian penulis akan mengkaji aliran terawal yang mula-mula dianut oleh masyarakat 

Islam di Malaysia berdasarkan fakta dan bukti sejarah. Seterusnya penulis akan 

membahaskan mengenai sejarah kemasukan Syiah Imāmiyyah Ithnā ‘Ashariyyah ke 

Malaysia serta proses penyebaran ajaran tersebut dalam kalangan umat Islam. Kemudian 

secara khusus, penulis akan bentangkan sejauhmana penyebaran karya-karya Syiah 

Imāmiyyah Ithnā ‘Ashariyyah pada masa kini berlaku. Perbahasan berikutnya  adalah 

menyatakan karya-karya mengenai sahabat di Alam Melayu dan pengenalan terhadap karya-

karya Syiah berbahasa Melayu.” Bab ini diakhiri dengan merumuskan huraian-huraian yang 

telah dibentangkan. 

 

2.2 Sejarah kemasukan Islam ke Malaysia  

 

Berdasarkan penelitian sejarah, kedatangan Islam ke Tanah Melayu jauh lebih awal 

daripada apa yang dicadangkan oleh ahli-ahli sejarah Barat. Terdapat penemuan batu nisan 

di Teluk Cik Munah, Pekan, Pahang yang bertarikh pada 14 Rabi‘ al-Awwal 419H/1028M, 

menunjukkan bahawa Islam telah pun tersebar di situ seawal abad ke-11 Masihi.14 Begitu 

juga penemuan batu nisan milik Shaykh ‘Abd al-Qadir bin Husayn Shah Alirah bertarikh 

                                                 
13 Ibid., 102. 
14 Lihat perbincangan tentang penemuan ini oleh Mohd Mokhtar bin Shafii, “Batu Nesan Kurun ke-5H/10M di 
Pekan Pahang”, dalam Khoo Kay Kim et al. Tamadun Islam di Malaysia (Kuala Lumpur: Persatuan Sejarah 
Malaysia, 1980), 13-28. 

290H/902M di Tanjung Inggeris, Alor Setar, Kedah menunjukkan bahawa Islam telah 

diperkenalkan di kawasan tersebut pada abad ke-10.15 Penemuan dinar emas di Kelantan 

bertarikh 577H/1181M pula menunjukkan bahawa Islam telah diamalkan dan berpengaruh 

di negeri tersebut menjelang abad ke-12 Masihi.16 

Semua bukti ini menunjukkan pendapat sarjana Barat seperti B. Schrieke dan 

disokong oleh beberapa orientalis lain yang mendakwa proses pengislaman di Alam Melayu 

hanya berlaku menjelang abad ke-16 Masihi, adalah suatu hujah yang lemah dan tidak boleh 

dipertahankan. Malahan pendapat ini cuba mengaitkan faktor pemesatan penyebaran Islam 

di Alam Melayu berpunca daripada persaingan antara pedagang Islam dengan orang Portugis 

yang berjaya menakluki Melaka pada tahun 1511.17 Namun begitu, bukti menunjukkan 

proses pengislaman telah berlaku jauh lebih awal dari abad tersebut. Bahkan Islam 

kemudiannya telah berjaya memainkan peranan penting mencorakkan perjalanan sejarah dan 

pembentukan peradaban masyarakat Melayu walaupun terpaksa menghadapi pelbagai 

cabaran. 

Oleh kerana terdapat banyak perbezaan mengenai penentuan tarikh kemasukan Islam 

ke Alam Melayu, dapat diandaikan bahawa proses kemasukan Islam berlaku daripada 

pelbagai pihak. Hasil daripada penelitian para pengkaji sejarah, disimpulkan sekurang-

kurangnya terdapat tiga teori utama asal-usul para pendakwah dan mubaligh yang membawa 

Islam ke Alam Melayu. Pertama, teori yang mengatakan bahawa para pendakwah itu berasal 

dari negara Arab; kedua, pendapat yang mengatakan mereka datang dari India dan ketiga, 

                                                 
15 Abdullah Hj Ishak, “Kedah Dahului Melaka Terima Islam”, Al-Islam, jld. 15, no. 10, 1988, 28-30. 
16 Sa’ad Shukri, Hj. Muda, Detik-detik Sejarah Kelantan (Kota Bharu: Pustaka Aman, 1971), 28; Wan Hussien 
Azmi, “Islam di Malaysia: Kedatangan dan Perkembangan (Abad 7-10M)” dalam Khoo Kay Kim et al. 
Tamadun Islam di Malaysia (Kuala Lumpur: Persatuan Sejarah Malaysia, 1980), 135. 
17 B. Schrieke, Indonesian Sociological Studies (The Hague and Bandung: W. Van Hoeve Ltd., 1957), 231-237; 
Syed Muhammad Naquib al-Attas, Islam Dalam Sejarah dan Kebudayaan Melayu (Kuala Lumpur: Angkatan 
Belia Islam Malaysia, 1990), 17-18. 

pendapat yang mengatakan mereka berasal dari negara China atau Indo-China. Ini 

merupakan tiga teori popular yang sering dibincangkan oleh para pengkaji sejarah.  

Namun demikian, pendapat yang kuat adalah Islam sampai ke Nusantara menerusi 

orang Arab. Menurut A. Hasymi, terdapat fakta dan bukti yang jelas bahawa orang Arab 

merupakan perintis kepada proses islamisasi di Nusantara pada peringkat awal sebelum 

kedatangan mubaligh-mubaligh India. Saudagar-saudagar Arab ini telah pun sampai di Alam 

Melayu sejak sebelum kedatangan lslam lagi. Mereka datang melalui jalan laut dan jalan 

darat.18 Hujah ini juga disokong oleh Hamka dan Arnold dengan menyatakan bahawa 

semenjak awal abad pertama hijrah lagi orang-orang Arab telah datang ke Alam Melayu 

melalui jalan tersebut.19  

Begitu juga teori kedatangan Islam dari China. Ia juga adalah hasil peranan orang 

Arab. T.W. Arnold dalam bukunya “The Preaching of Islam”, menyatakan kemungkinan 

Islam datang ke Kepulauan Nusantara pada permulaan abad hijrah. Ini kerana, pada tahun 

674 Masihi terdapat seorang pemimpin Arab datang ke negeri China dan beliau mempunyai 

pengikut-pengikutnya di Pantai Barat Sumatera.20 

Menurut Hamka, pengislaman masyarakat di Alam Melayu dilakukan oleh seorang 

syeikh atau wali Allah dari Arab, alasannya ialah orang-orang Arab telah pun mengadakan 

hubungan perdagangan dengan India dan Mesir sejak abad pertama hijrah lagi, di samping 

mengadakan hubungan dengan Nanhai (Asia Tenggara) sehingga abad ke-9. Maksudnya, 

mereka menguasai jalan perdagangan laut antara Mesir, India, Asia Tenggara dan China serta 

mendirikan penempatan-penempatan di kawasan pantai Nusantara sejak abad pertama hijrah 

lagi.21 

                                                 
18 A. Hasjmy, Sedjarah Masuk dan Berkembangnya Islam di Indonesia (Acheh: Pt. Al-Maarif Penerbit Percetakan Offset, 1981), 176. 
19 Hamka, “Pengaruh Islam Dalam Sastera Melayu”, dalam Islam dan Kebudayaan Melayu (Kuala Lumpur: Kementerian Kebudayaan, 
Belia dan Sukan Malaysia, 1977), 420; Arnold, T.W. Arnnold, The Preaching of Islam: A History of The Propogation of Muslim Faith 
(Pakistan: Sh. Muhd Ashraf Kashmiri Bazar Lahore, 1979), 367. 
20 Ibid. 
21 Hamka, Sejarah Umat Islam (Singapura: Pustaka Nasional, 1997), 670 & 677. 

 Hubungan perdagangan bangsa Arab dan Parsi dengan daerah Nusantara juga 

dikatakan sudah pun berlaku sejak sebelum kelahiran Islam lagi.22 Sesungguhnya pusat 

perniagaan di Zafar al-Hamūd23 yang terletak di selatan Semenanjung Tanah Arab 

merupakan tempat persinggahan perdagangan sama ada melalui jalan darat mahupun jalan 

laut. Oleh kerana keperluan yang tinggi bagi mendapatkan barang-barang dagangan yang 

hanya terletak di Nusantara seperti lada hitam, rempah, bunga cengkih, kemenyan, kapur 

barus dan buah pala yang diperlukan di Asia Barat dan Mediterranean, pedagang-pedagang 

tersebut telah terdorong untuk datang ke Nusantara.24  

Daripada kenyataan di atas dapatlah ditegaskan bahawa seolah-olah terdapat 

kesepakatan dalam kalangan para sarjana Islam mengenai berlakunya hubungan di antara 

pedagang-pedagang Asia Barat dengan Nusantara sejak sebelum kemunculan Islam lagi. 

Motif perhubungan antara mereka ketika itu adalah semata-mata mengenai perdagangan. 

Hubungan antara mereka dikatakan berlaku sejak sebelum abad kelima Masihi lagi dan 

berkekalan sehingga kelahiran Islam pada kurun ketujuh Masihi.25 

Kedatangan Islam ke Nusantara selain daripada yang berlaku pada zaman Rasulullah 

SAW, juga dikatakan berlaku pada zaman Khulafa’ al-Rasyidin, khususnya pada zaman 

Khalifah ‘Umar al-Khattab (634-644M). Pada zaman pemerintahan beliau, kekuasaan Islam 

telah pun sampai ke Rom dan Parsi. Menurut sejarah, terdapat ramai dalam kalangan orang-

orang Parsi memeluk Islam. Begitu juga dengan keturunan Parsi yang berada di Perlak dan 

Pasai. Keadaan yang sama juga berlaku di China. Menurut catatan China, penerimaan Islam 

oleh pedagang-pedagang Arab yang bermastautin di China telah berlaku apabila diketahui 

                                                 
22 Hamdan Hassan, “Pertalian Pemikiran Islam Malaysia-Aceh”, dalam Tamadun Islam di Malaysia (Kuala Lumpur: Persatuan Sejarah 
Malaysia, 1980), 71. 
23 Abu ‘Abd Allah bin Batutah, Tuhfah al-Nazzar fi Ghara’ib al-Amsar wa ‘Aja’ib al-Asfar (Rihlah Ibn Batutah) (Beirut: Mu’assasah 
Risalah, 1405H), 1: 285. 
24 Dada Meuraxa, Sejarah Masuknya Islam ke Bandar Barus Sumatera Utar (Medan: Penerbit Sasterawan, 1973), 48. 
25 G.R. Tibbetts, “Early Muslim Traders in South-East Asia”, The Journal of Malaysian Branch of the Royal Asiatic Society, vol. XXX, pt. 
1, 1957, 7. 

bahawa seluruh Semenanjung Tanah Arab telah memeluk Islam. Tindakan ini berlaku 

menjelang kewafatan Rasulullah SAW dan pada zaman awal pemerintahan Khalifah Abū 

Bakr al-Siddiq (632-634M). Penerimaan Islam oleh orang-orang Arab tersebut kemungkinan 

besar telah mempengaruhi orang-orang China untuk memeluk Islam. Berdasarkan kepada 

beberapa fakta di atas, tidak dinafikan bahawa Islam telah diterima di Nusantara sejak zaman 

Rasulullah SAW dan zaman Khulafa’ al-Rasyidin lagi.26 

Manakala pada zaman Kerajaan Bani Umayyah (661-750M) dan Bani ‘Abbasiyyah 

(750-1258M), bukti-bukti yang lebih jelas tentang kedatangan Islam ke Nusantara telah pun 

menjadi kenyataan. Seperti yang dinyatakan oleh Arnold, pada tahun 674 Masihi telah wujud 

penempatan orang-orang Arab Islam di pantai barat Sumatera.27 Hall pula berpendapat 

kedatangan Islam ke daerah tersebut lebih awal daripada yang dicadangkan oleh Arnold.28 

Begitu juga terdapat penempatan orang-orang Arab Islam yang digelar “Ta-Shih” di Jawa 

pada sekitar tahun tersebut.29 Tarikh tersebut adalah berlaku pada zaman kerajaan Bani 

Umayyah yang pada ketika itu diperintah oleh pengasasnya Mu‘awiyah bin Abū Sufyan 

(661-680M). 

J.C.Van Leur menyatakan bahawa rombongan sahabat Nabi yang diketuai oleh 

Wahab bin Abi Qabahah telah mengunjungi Riau pada tahun 627 Masihi selama lima tahun 

dan wujud perkampungan Arab di Sumatera Timur pada tahun 674 Masihi.30 Pendapat ini 

telah disokong oleh John Crawford31 yang menyatakan tarikh kedatangan Islam ke Nusantara 

sejak abad ke-7 Masihi dibawa oleh pedagang-pedagang Arab. Teori ini disokong dengan 

                                                 
26 Ibid., 2. 
27 Arnold, The Preaching of Islam, 367. 
28 D.G.E. Hall, A History of South-East Asia (New York: St Martin’s Press, 1968), 190. 
29 Tibbetts, “Early Muslim Traders in South-East Asia”, 8. 
30 J. C. Van Leur, Indonesia Trade and Society (Bandung: Van Hoeve, 1955), 18. 
31 John Crawford, History of the Indian Archipelago (United States: Harvard University Press, 1967), 11: 104; H.E.Wilson, “The 
Islamization of South-East Asia: A Re-Assessment”, Journal of Historical Research, vol. XV, No. 1, 1972, 4.  

hujah telah wujud penempatan orang-orang Islam Arab di Sumatera Timur (San-Fu-Chi) = 

Sriwijaya = Palembang dalam tahun 674 Masihi.32  

Selain itu terdapat catatan yang melaporkan bahawa Mu‘awiyah pernah berusaha 

memonopoli perdagangan rempah supaya bekalannya tidak bergantung semata-mata kepada 

Dinasti Tang.33 Mu‘awiyah juga dilaporkan pernah menghantar utusan kepada Raja 

Sriwijaya, Lokitararman supaya memeluk Islam di samping membuat hubungan dagangan 

dengan Damsyik. Usaha dakwah Islamiyah di Nusantara dikatakan lebih berjaya pada zaman 

Khalifah ‘Umar bin ‘Abd al-Aziz (717-720M).34  

Pada zaman beliau, Islam telah tersebar dengan meluasnya ke Mesir, Syam, Parsi dan 

Sind. Di Nusantara pula Raja Sriwijaya di Jambi, iaitu Sindravarman telah memeluk Islam 

pada tahun 718 Masihi. Kemudian pada tahun 726 Masihi, Raja Jay Sima, iaitu Putera Ratu 

Sima bagi Kerajaan Kalinga, Jawa Timur turut memeluk Islam. Kegiatan dakwah bukan 

sahaja dilakukan oleh pihak kerajaan Bani Umayyah, bahkan usaha ini telah dijalankan oleh 

pihak persendirian.35 

Dalam hal ini, al-Attas yang merupakan seorang penyokong kuat teori kedatangan 

Islam dari Arab, beliau bukan sahaja melihat kepada faktor luaran (external), malah juga 

menekankan kepada faktor dalaman (internal). Dari segi faktor dalaman, beliau melihat dari 

sudut bahasa dan kesusasteraan. Kebanyakannya merujuk kepada sumber-sumber tulisan 

lama Islam yang ditulis oleh orang-orang yang berasal dari Arab atau Parsi.36 

Selain itu, kefahaman tentang agama Islam banyak dipengaruhi dari Timur Tengah. 

Contohnya, tulisan jawi dan huruf-hurufnya, cara bacaan al-Qur’an, penjelasan akidah dan 

                                                 
32 Arnold, The Preaching of Islam, 368. 
33 Abdullah Ishak, Islam di Nusantara (Kuala Lumpur: Badan Dakwah dan Kebajikan Islam Malaysia, al-Rahmaniah, 1990), 31. 
34 Shalaby, Ahmad al-Shalabi, al-Tarikh al-Islami wa al-Hadarah al-Islamiyyah (Kaherah: Maktabah al-Nahdah al-‘Arabiyyah, 1996), 4: 
170. 
35 Abdullah Ishak, Islam di Nusantara, 30. 
36 Syed Muhammad Naquib al-Attas, Islam Dalam Sejarah dan Kebudayaan Melayu (Kuala Lumpur: Angkatan Belia Islam Malaysia, 
1990),  33-34. 

sebagainya. Tiada langsung yang dikatakan hasil rujukan dan bacaannya dipengaruhi dari 

India. Beliau juga menegaskan bahawa teori umum berkaitan dengan proses ini 

memperlihatkan perubahan konsep-konsep dan sejarah Islam Melayu Indonesia telah 

membuktikan ia datang daripada sumber asalnya iaitu Arab. Contohnya, manuskrip-

manuskrip yang ditulis dalam bahasa Arab, syariah, metafizik, falsafah, semuanya dari 

bahasa Arab dan Parsi.37 

Bagi al-Attas, adalah amat jelas bahawa kefahaman Islam yang dibawa oleh mereka 

itu berbentuk Asia Barat, bukan India, tambahan pula kandungan dan cara penghuraian 

akidah, pelbagai mazhab tasawuf, peri bentuk tulisan Jawi serta corak beberapa hurufnya, 

nama gelaran bagi hari-hari, mingguan, cara melafazkan al-Qur’an dan beberapa perkara 

penting lainnya, menjelaskan ciri-ciri tegas bangsa Arab, bukan India, sebagai pembawa dan 

penyebar asli agama Islam di Kepulauan Melayu-Indonesia.38  

Dengan penerimaan idea ini dapatlah meyakinkan kita bahawa kandungan ajaran 

Islam yang sampai kepada umat Islam di Malaysia adalah daripada sumber yang asal iaitu 

sumber Arab yang menyampaikan Islam itu daripada sumbernya yang asli. Jikalau Islam itu 

datangnya daripada sumber yang bukan Arab maka ia akan terbuka kepada pelbagai tuduhan 

dan tohmahan terhadap kesahihan dan keaslian pengajaran Islam itu sendiri, lantaran 

datangnya daripada sumber sekunder yang mungkin telah dipengaruhi unsur-unsur tempatan. 

Sewaktu kedatangan Islam di Malaysia, sama ada dalam abad ke-10 atau abad ke-14 

Masihi ternyata jelas bahawa pemikiran Mazhab tertentu telah menguasai kehidupan 

masyarakat di negara-negara Islam sejak abad ke-10 Masihi sama ada dalam bidang ilmu 

kalam, tasawuf dan lebih-lebih lagi dalam bidang fiqah. Penerimaan mengikuti mazhab fiqh 

tertentu bagi masyarakat Islam itu telah diterima oleh majoriti ulama sejak abad ke-10 Masihi 

                                                 
37 Syed Muhammad Naquib al-Attas, Preliminary Statement on A General Theory of the Islamization of the Malay-Indonesian Archipelago 
(Kuala Lumpur: Dewan Bahasa dan Pustaka, 1969), 1-2. 
38 Al-Attas, Islam Dalam Sejarah dan Kebudayaan Melayu, 34. 

berasaskan persetujuan mereka bahawa pintu ijtihad tidak terbuka lagi dan setiap Muslim 

dikehendaki mengikuti salah satu daripada mazhab yang empat iaitu Maliki, Hanafi, Shafi‘i 

dan Hanbali.39  

Memandangkan pendakwah-pendakwah yang datang ke kawasan ini pernah berada 

di negara-negara tempat mazhab fiqah tertentu bertapak, maka sudah tentu mereka juga 

terpengaruh dan mengikuti aliran mazhab yang berkembang di situ. Oleh itu, amat jelas 

bahawa para pendakwah yang datang adalah beraliran Mazhab Shafi‘i dalam bidang fiqah. 

Hal ini menunjukkan bahawa sama ada mereka itu datang dari Arab, China mahupun India, 

mereka menganut aliran Mazhab Shafi‘i yang juga berasal usul dari Tanah Arab. Oleh itu, 

amat sukar untuk menafikan dakwah Islam yang sampai ke Nusantara atau Tanah Melayu 

secara khususnya, sebagai bukan berasal daripada sumber yang asli iaitu bangsa Arab. 

Kesimpulannya, setelah melihat kepada beberapa pandangan ahli-ahli sejarah Islam 

dan Barat yang mengemukakan pandangan masing-masing berdasarkan bukti yang jelas, 

penulis merumuskan kedatangan Islam ke Alam Melayu adalah berasal daripada para 

pedagang dan pendakwah Islam dari Semenanjung Tanah Arab. Ia berlaku seawal kurun 

pertama hijrah atau kurun ke-7 Masihi. Hal ini dapat dibuktikan secara kasarnya dengan 

melihat kepada pelbagai pengaruh luaran dan dalaman di dalam masyarakat Melayu-Islam 

dalam pelbagai aspek seperti Mazhab, bahasa, budaya, sastera, sejarah dan realiti semasa.  

Pandangan Sayyid Muhammad Naquib al-Attas yang mengatakan bahawa 

pendakwah-pendakwah itu datang dari satu tempat iaitu Asia Barat, namun sebelum sampai 

ke Alam Melayu mereka terlebih dahulu singgah di India, China atau tempat-tempat lain bagi 

tujuan perdagangan dan penyebaran agama Islam adalah sangat relevan.40 Berdasarkan teori 

                                                 
39 Ѕubhі Rajab Mahmaѕаnі, Falsafah al-Tashri‘ fі al-Islаm (Beirut: Dar al-‘Ilm li al-Malayin, 1961), 36. 
40 Al-Attas, Islam Dalam Sejarah dan Kebudayaan Melayu, 32-33. 

ini, penulis akan rungkaikan pada subtopik seterusnya mengenai bentuk aliran Islam yang 

mula-mula sampai ke Malaysia atau Tanah Melayu. 

 

2.3 Aliran terawal yang sampai ke Malaysia 

 

Sebelum fahaman Syiah Imamiyyah Ithna ‘Ashariyyah tersebar di Nusantara pada 

tahun 1979, terdapat pelbagai teori yang mengatakan bahawa fahaman Syiah telah wujud di 

Nusantara jauh sebelum itu. Bahkan teori tersebut cuba mengesahkan bahawa fahaman Syiah 

adalah aliran pertama yang bertapak di Nusantara sebelum kemasukan fahaman Ahl al-

Sunnah wa al-Jama‘ah. Kesemua teori ini berkait rapat dengan sejarah kedatangan agama 

Islam ke Nusantara seperti yang telah dibincangkan dalam subtopik sebelum ini.  

Pendapat paling popular mengatakan, aliran Syiah mula masuk ke Nusantara dengan 

penghijrahan para ulama berketurunan sayyid-syarif yang didakwa berfahaman Syiah. 

Kedatangan para pendakwah Syiah ini dikaitkan dengan dua alasan iaitu kekejaman 

pemerintah terutamanya Bani Umayyah dan aktiviti penyebaran Islam di rantau ini. Dalam 

teori tersebut mengatakan, aliran Syiah lebih awal wujud dengan penghijrahan orang-orang 

Syiah secara individu yang berketurunan sayyid-syarif dan berkumpulan. Syiah juga didakwa 

pernah menjadi mazhab rasmi negara Islam Alam Melayu yang terawal.  

Kedatangan para pendakwah Syiah ini dikatakan berpunca daripada dua sebab. 

Pertama, kekejaman pemerintah terutamanya Bani Umayyah dan kedua, aktiviti penyebaran 

Islam di rantau ini. Menurut Sayyid Alwi Al-Haddād, sekelompok Arab berketurunan 

Alawiyyīn telah melarikan diri ke Champa akibat kekejaman tentera al-Hajjaj. Beliau 

menukilkan penjelasan al-Nuwayri (w.733h) dalam kitabnya, Nihāyah al-Arab fī Funūn al-

‘Adab yang menyatakan di sebelah Timur negeri China terdapat sekumpulan bangsa Arab 

yang merupakan para penyokong ‘Ali bin Abī Tālib dikenali sebagai ‘Alawiyyīn mendiami 

Sila. Mereka datang ke Sila menerusi Champa.41 S.Q Fatimi pula mengesahkan ada 

penemuan batu nisan seorang penganut Syiah bertarikh 431H/1039M di Champa.42 

Segolongan ‘Alawiyyin dikatakan belayar dari arah Champa menuju ke Sila (Sulawesi) dan 

Sabah pada tahun sekitar 65-86H/685-705M. Mahayudin Yahya menganggap golongan 

‘Alawiyyīn sebagai penganut Syiah yang melarikan diri daripada kekejaman tentera al-Hajjaj 

dan bertanggungjawab menyebarkan ajaran Syiah di Nusantara.43  

Namun begitu, anggapan Mahayuddin Yahya bahawa golongan ‘Alawiyyin itu 

adalah Syiah sebagaimana yang dinukilkan oleh al-Nuwayri adalah kurang tepat. Ini kerana 

al-Nuwayri dalam karya yang sama memaksudkan ‘Alawiyyin sebagai keturunan ‘Ali bin 

Abi Talib bin ‘Abd al-Muttalib yang terdiri daripada lima cabang iaitu; Banū al-Hasan bin 

‘Ali, Banū al-Husayn bin ‘Ali, Banū Muhammad bin al-Hanafiyyah, Banū al-‘Abbas al-

Saqa’ bin ‘Ali dan Banū ‘Umar al-Atraf bin ‘Ali.44 Malah al-Nuwayri tidak sekalipun 

merujuk ‘Alawiyyin sebagai Syiah kerana beliau turut menggunakan istilah Syiah45 dan 

Rafidah46 bagi merujuk kepada salah satu golongan yang menyimpang daripada Ahl al-

Sunnah wa al-Jama‘ah.  

Fakta yang mendakwa bahawa al-Hajjaj dan tenteranya telah melakukan kekejaman 

terhadap keturunan ‘Alawiyyin atau Bani Hashim juga masih boleh dipertikaikan. Ini kerana 

fakta tersebut tidak tepat. Al-Dhazabi mengatakan ia adalah fakta yang sengaja disandarkan 

                                                 
41 Alwi bin Tahir al-Haddad, Sejarah Masuknya Islam diTimur Jauh, terj. S. Muhammad Dhiya Syahab 
(Jakarta: Penerbit Lantera, 1997), 40. 
42 Fatimi, Islam Comes To Malaysia, 47. 
43 Mahayudin Yahaya, Naskhah Jawi Sejarah dan Teks (Kuala Lumpur: Dewan Bahasa dan Pustaka, 1994), 1. 
44 Ahmad bin ‘Abd al-Wahhab al-Nuwayri, Nihāyah al-Arab fī Funūn al-‘Adab (Beirut: Dar al-Kutub al-
‘Ilmiyyah, 2004), 2: 371.   
45 Al-Nuwayri jelas membezakan antara Syiah dan ‘Alawiyyin. Antaranya ketika beliau meriwayatkan kisah 
dua belas orang penganut Syiah yang melakukan pemberontakan di Kaherah pada tahun 584 hijrah dengan cuba 
mengeksploitasi syiar ‘Alawiyyin. Lihat al-Nuwayri, Nihāyah al-Arab, 28: 276. 
46 Al-Nuwayri meriwayatkan asal usul istilah Rafidah yang berasal daripada peristiwa pengikut Zayd bin ‘Ali 
yang tidak mahu menerima pendirian beliau yang mengiktiraf kekhalifahan Abū Bakr dan ‘Umar. Golongan 
yang menolak pendirian Zayd bin ‘Ali ini kemudiannya digelar sebagai Rafidah yang bererti golongan yang 
menolak. Lihat Ibid., 24: 218. 

oleh golongan Syiah terhadap al-Hajjaj semata-mata untuk menggambarkan kejahatan Bani 

Umayyah terhadap Bani Hashim. Ketika menukilkan sejarah mengenai pengkhianatan Syiah 

yang dilakukan oleh Ibn al-‘Alqami terhadap kerajaan Bani ‘Abbasiyyah, al-Dhazabi 

mengatakan seperti berikut: 

“Maka adakah menjadi pendukung kepada keluarga Rasulullah SAW orang 
yang memberikan kuasa kepada golongan kafir untuk membunuh dan 
menawan mereka dan sekalian umat Islam (?), sedangkan mereka berdusta 
terhadap al-Hajjaj dan selainnya kononnya dia (al-Hajjaj) telah membunuh 
golongan ashraf (keturunan Bani Hashim), padahal al-Hajjaj tidak membunuh 
seorang pun Bani Hashim walaupun dengan kezaliman dan kekejamannya. 
Sesungguhnya (Khalifah) ‘Abd al-Malik telah melarangnya daripada 
(melakukan) sedemikian, namun yang dia bunuh adalah orang daripada 
kalangan bangsawan Arab selain Bani Hashim. Malah dia (al-Hajjaj) telah 
mengahwini seorang wanita Bani Hashim iaitu anak perempuan ‘Abd Allah 
bin Ja‘far...”47    

 

Al-Tabarani telah meriwayatkan dengan sanad yang sahih dan Ibn Ma‘in dalam al-

Tarikh dengan sanad yang hasan bahawa al-Hajjaj telah berkata pada suatu hari:  

“Sesiapa yang ditimpa bencana, maka bangunlah, kami hendak 
memberikannya (bantuan) atas bencananya. Lalu seorang lelaki bernama 
Sinan bangun dan berkata: Aku telah membunuh Husayn. (Al-Hajjaj) berkata: 
Bagaimana kamu membunuhnya? (Sinan berkata): Aku telah menusuknya 
dengan tombak, lalu mencincangnya dengan pedang, tiada seorang pun yang 
bersama-sama denganku membunuhnya. (Al-Hajjaj) berkata: Adapun kamu 
dan dia tidak akan berkumpul di tempat yang sama (syurga)! (Al-Hajjaj) 
mengeluarkannya dan tidak memberikan sesuatu pun kepadanya.”48 
 

Menurut Dr. al-Sallabi dalam kitab al-Dawlah al-Islamiyyah:  

“Sesungguhnya al-Hajjaj menghormati Ahl al-Bayt dan memuliakan 
mereka…dan apa yang disebut dalam kitab-kitab sejarah tentang keadaan al-
Hajjaj yang melancarkan permusuhan terhadap Ahl al-Bayt tidak benar, 
khususnya jika kita mengetahui bahawa layanan (Khalifah) ‘Abd al-Malik 
terhadap Ahl al-Bayt dan kesungguhannya untuk tidak mengganggu mereka 

                                                 
47 Shams al-Din al-Dhahabi, al-Muntaqa min Minhaj al-I‘tidal fi Naqd Kalam Ahl al-Rafd wa al-I‘tizal (Riyad: 
al-Ri’asah al-‘Ammah li Idarah al-Buhūth al-‘Ilmiyyah wa al-Ifta’ wa al-Da‘wah wa al-Irshad, 1993), 340. 
48 Sulayman bin Ahmad al-Tabarani, al-Mu‘jam al-Kabir (Mūsil: Maktabah al-‘Ulūm wa al-Hikam, 1983), 3: 
111; Abū Zakariyya Yahya bin Ma‘in, Tarikh Ibn Ma‘in (Riwayah al-Dūri) (Makkah: Markaz al-Bahth al-‘Ilmi 
wa Ihya’ al-Turath al-Islami, 1979), 3: 498. 

daripada dekat mahupun jauh selagimana mereka tidak cuba mendekati kerusi 
khilafah dan berusaha untuk mencapainya.”49 
 

Menurut Ibn Kathir, telah diriwayatkan mengenai al-Hajjaj lafaz-lafaz kesat dan keji 

yang pada zahirnya kekufuran. Namun begitu, ada kemungkinan beliau telah bertaubat dan 

menyesali perbuatannya, jika tidak maka beliau kekal bertanggungjawab atas segala 

perbuatannya. Apa yang dibimbangi adalah riwayat-riwayat mengenai beliau yang ditokok 

tambah oleh golongan Syiah yang sangat memarahinya dengan pelbagai sebab. Justeru, 

mereka berkemungkinan telah mengubah sesetengah kisah mengenai al-Hajjaj dengan 

memasukkan perkara-perkara yang buruk dan keji terhadap keperibadiannya50.    

Oleh yang demikian, fakta yang mengatakan bahawa terdapat golongan Bani Hashim 

atau Ahl al-Bayt yang ditindas atau dizalimi terutamanya pada zaman Bani Umayyah atau 

lebih khusus pada zaman al-Hajjaj tidak boleh diterima secara mutlak. Begitu juga dakwaan 

bahawa golongan ‘Alawiyyin atau keturunan Rasulullah SAW yang melarikan diri atau 

berdakwah ke luar Tanah Arab itu terdiri daripada golongan Syiah. Ini kerana, terdapat 

banyak fakta yang jelas menunjukkan bahawa mereka berfahaman Ahl al-Sunnah wa al-

Jama‘ah dan menafikan perkaitan diri mereka dengan Syiah.  

Antaranya, penafian Ja‘far al-Sadiq sendiri, iaitu tokoh berketurunan Rasulullah 

SAW yang didakwa sebagai imam keenam bagi golongan Syiah. Beliau pernah menafikan 

dakwaan Syiah kononnya beliau adalah imam maksum yang wajib ditaati serta dakwaan 

bahawa beliau berlepas diri daripada mencintai dan membela Abū Bakr al-Siddiq dan ‘Umar 

al-Khattab. Antaranya adalah riwayat-riwayat seperti berikut: 

a) Daripada Salim bin Abi Hafsah, dia berkata:  

                                                 
49 ‘Ali Muhammad al-Sallabi, al-Dawlah al-Umawiyyah: ‘Awamil al-Izdihar wa Tada‘iyat al-Inhiyar (Beirut: 
Dar al-Ma‘rifah, 2008), 1: 680.  
50 Abū al-Fida’ bin Kathir, al-Bidayah wa al-Nihayah (Beirut: Maktabah al-Ma‘arif, t.t), 9: 133. 

“Aku bertanya kepada Abū Ja‘far (Muhammad al-Baqir) dan kepada anaknya, 
Ja‘far (Ja‘far al-Sadiq), tentang Abū Bakr dan ‘Umar, maka beliau menjawab: 
“Wahai Salim, berilah wala’ (kecintaan dan pembelaan) kepada kedua-
duanya, dan berlepaslah diri daripada musuh kedua-duanya, kerana kedua-
duanya adalah imam petunjuk”. Kemudian Abū Ja‘far berkata: “Wahai Salim, 
apakah seseorang akan mencela datuknya? Abū Bakr adalah datukku51. Aku 
tidak akan mendapatkan syafaat Nabi Muhammad SAW pada hari kiamat jika 
aku tidak memberikan wala’ (kecintaan dan pembelaan) kepada kedua-
duanya, dan (jika aku tidak) berlepas diri daripada musuh kedua-duanya.”52 
 

b) ‘Abd al-Jabbar bin al-‘Abbas al-Hamadani telah menceritakan bahawa Ja‘far bin 

Muhammad (Ja‘far al-Sadiq) telah menemui mereka ketika mereka hendak 

meninggalkan Madinah. Beliau berkata: 

“Sesungguhnya kamu insha-Allah terdiri daripada orang-orang soleh di kota 
kamu maka kamu sampaikan kepada mereka daripadaku, barangsiapa yang 
mendakwa aku imam yang maksum dan wajib ditaati maka aku berlepas diri 
daripadanya. Barangsiapa yang mendakwa aku berlepas diri daripada Abū 
Bakr dan ‘Umar maka aku juga berlepas diri daripadanya.”53  

 

c) Hanan bin Sudayr mentahdithkan bahawa aku mendengar Ja‘far bin Muhammad 

ditanya tentang Abū Bakr dan ‘Umar lalu beliau berkata:  

“Kamu bertanya kepadaku tentang dua orang lelaki yang telah pun memakan 
buah-buahan syurga.”54 
 

Selain itu, berdasarkan sumber dari kitab Izhar al-Haqq fi Mamlakah Ferlak karya 

Abū Ishaq Makarani al-Fasy, A. Hasjmy dan M. Yunus Jamil mengatakan bahawa pada tahun 

173H/789M (atau 800M, atau 817M), satu rombongan pendakwah Syiah yang terdiri 

daripada 100 orang pendakwah Arab, Parsi dan India Muslim yang diketuai oleh Nakhoda 

Khalifah telah tiba di Perlak. Mereka dikatakan telah diarahkan untuk berdakwah setelah 

gagal memberontak terhadap Khalifah al-Ma’mūn daripada dinasti ‘Abbāsiyyah. Salah 

                                                 
51 Ini kerana ibu al-Imam Ja‘far al-Sadiq adalah Umm Farwah, Fatimah binti al-Qasim bin Muhammad bin Abū 
Bakr al-Siddiq.  
52 Shams al-Din al-Dhahabi, Siyar A‘lam al-Nubala’ (Beirut: Mu’assasah al-Risalah, 1413H), 6: 258. 
53 Ibid., 259. 
54 Ibid. 

seorang daripada mereka adalah cucu kepada Imam Syiah yang keenam (Ja‘far al-Sādiq), 

bernama ‘Ali bin Muhammad al-Dībāj bin ‘Ali bin Ja‘far al-Sādiq yang terkenal dengan 

gelaran ‘Ali al-Khārisi. Beliau dikatakan telah berkahwin dengan adik Raja Perlak dan 

melahirkan Sayyid ‘Abd al-‘Azīz Syah, pemerintah pertama kerajaan Syiah di Perlak yang 

didirikan pada 225H/840M. Keturunan beliau disebutkan sebagai dinasti ‘Azīziyyah yang 

memerintah sehingga tahun 888M, sebelum dikatakan jatuh ke tangan Ahl al-Sunnah.55 

Fakta mengenai kedatangan cucu Ja‘far al-Sadiq iaitu ‘Ali al-Kharisi juga boleh 

dipertikaikan. Ini kerana, berdasarkan fakta-fakta daripada kitab-kitab mengenai nasab 

keturunan Rasulullah SAW, didapati tiada rekod yang mengatakan beliau telah berhijrah ke 

Nusantara. Jika diteliti, ‘Ali al-Kharisi tidak memiliki anak atau keturunan bernama ‘Abd al-

‘Aziz sebaliknya anak-anak beliau adalah Husayn, ‘Ali, Hasan, Ja‘far, Ishaq dan 

Muhammad.56    

Menurut rujukan pihak Syiah sendiri, ‘Ali al-Kharisi berada di Basrah pada zaman 

pemberontakan Abū al-Saraya. Ketika datang Zayd al-Nar bin Mūsa al-Kazim ke Basrah, al-

Kharisi juga telah menjadi pendukungnya. ‘Ali al-Kharisi juga pernah terlibat dengan 

pemberontakan di al-Ahwaz dengan ditemani oleh Ibn al-Aftas iaitu al-Husayn bin al-Hasan 

bin ‘Ali bin ‘Ali bin al-Husayn bin ‘Ali bin Abi Talib dan sepupunya Zayd bin Mūsa al-

Kazim. Namun, ketika tentera (Khalifah) al-Ma’mūn berjaya menyekat revolusi yang 

dilancarkan oleh Muhammad bin Ja‘far al-Dibaj, beliau telah keluar dari Basrah dan 

meninggal dunia di Baghdad serta dikuburkan di situ.57 

Ini bererti, fakta yang mengatakan terdapat keturunan Rasulullah SAW yang 

berfahaman Syiah bernama ‘Ali al-Kharisi telah mengahwini adik Raja Perlak hingga 

                                                 
55 A. Hasjmy, Sejarah masuk dan Berkembangnya Islam di Indonesia (Acheh: P.T. al-Ma’arif, 1981), 146-148. 
56 Zahir al-Din al-Bayhaqi, Lubab al-Ansаb wa al-Alqаb al-A‘qаb (t.tp., t.p., t.t), 105.  
57 Ibn ‘Anbah al-Husayni, ‘Umdah al-Talib fi Ansab ‘Ali Abi Talib (Najaf: Manshurat al-Matba‘ah al-
Haydariyyah, 1961), 247; Abū Nasr al-Bukhari, Sirr al-Silsilah al-‘Alawiyyah (Najaf: Intisharat Sharif al-Rida, 
1431H), 46.   

melahirkan seorang anak bernama ‘Abd al-Aziz boleh dipertikaikan. Kenyataan ini sesuai 

dengan dapatan kajian oleh Azyumardi Azra yang menafikan sebarang kewujudan entiti 

politik Islam di Perlak pada pertengahan abad ke-9 Masihi.58 Manakala Hassan Muarif 

Ambary pula menolak kewujudan kerajaan awal Perlak berdasarkan kajian arkeologinya 

mengenai Islamisasi di Indonesia.59  

Walau bagaimanapun, semua fakta-fakta di atas tidak menafikan peranan keturunan 

Rasulullah SAW atau Bani Hashim dalam menyampaikan dakwah Islam di Nusantara. 

Namun begitu, kesilapan yang berlaku apabila menganggap keturunan Rasulullah SAW atau 

‘Alawiyyin itu adalah sebagai penganut Syiah.  

Al-Attas mengatakan istilah ‘Alawiyyin pada zaman sejarah Islam yang awal tidak 

boleh difahami sebagai Syiah. Ini kerana, Syiah adalah golongan yang menganut suatu 

peraturan dan teologi khusus yang digagaskan pada zaman terkemudian serta memiliki 

kerajaan sendiri pada awal kurun ke-16 Masihi. Manakala istilah ‘Alawiyyin pula merujuk 

kepada keturunan ‘Ali bin Abi Talib dan isterinya Fatimah. Pada zaman Bani Umayyah dan 

Bani ‘Abbasiyyah, ‘Alawiyyin lebih merujuk kepada pengikut atau parti ‘Ali, iaitu golongan 

yang mendukung beliau selepas kewafatan Nabi SAW. Ia hanya sebuah kumpulan politik 

sebelum kemudiannya didakwa oleh puak Syiah sebagai asal ajaran mereka.60  

Sebaliknya teori tentang kedatangan para pendakwah berketurunan Rasulullah SAW 

atau ‘Alawiyyin ke Nusantara sangat berkait rapat dengan golongan ‘Arab Hadrami. Menurut 

rekod sejarah, masyarakat ‘Arab Hadrami merupakan individu-individu penting yang 

berhijrah ke negara luar dalam usaha membawa agama Islam seawal abad ke-7 Masihi 

seumpama ke Afrika Timur (Kenya, Somalia, Tanzania), Hydrabad India, Kepulauan 

                                                 
58 Azyumardi Azra, Syiah dan Politik di Indonesia (Jakarta: Penerbit Mizan, 2000), 13. 
59 Hasan Muarif Ambary, Menemukan Peradaban Jejak arkeologis dan Historis Islam di Indonesia  (Jakarta: 
PT Logos Wacana Ilmu, 2001), 56. 
60 Syed Muhammad Naquib al-Attas, Historical Fact and Fiction (Johor Bahru: UTM Press, 2012), 13.   

Indonesia dan kawasan berdekatan seperti Tanah Melayu, Vietnam, Burma, Thailand dan 

Kemboja.61 Faktor migrasi dilakukan adalah disebabkan perdagangan, menyebarkan dakwah 

Islam serta keadaan tidak kondusif yang dialami di negara asal, antaranya keadaan demografi 

Hadramaut yang tidak menyokong kelangsungan hidup masyarakatnya, keadaan cuaca yang 

tidak menentu dan keadaan politik yang tidak stabil.62  

Sumber-sumber penulisan Arab kontemporari antara lain menjelaskan bahawa 

melalui amalan perdagangan yang bergerak seiring dengan proses Islamisasi, masyarakat 

Arab dari Hadramawt ini membawa jualan hasil bumi seumpama ikan kering, batu permata, 

bahan besi yang berkualiti dan kulit binatang untuk diperdagangkan di negara-negara 

terbabit.63 

Dari sudut istilah, gelaran ‘Arab Hadrami merujuk kepada masyarakat Arab yang 

menetap di Hadramaut, salah sebuah daerah di negara Yaman. Daerah Hadramaut yang 

merupakan tempat asal masyarakat Arab ini memiliki sejarah tamadun yang unggul. Ia 

berdasarkan kedudukan geografinya yang terletak berhampiran dengan Laut Merah yang 

menjadi laluan penghubung kapal-kapal perdagangan antara negeri-negeri di sebelah Timur 

dan Barat.64 Antara ciri utama bagi mengenal pasti kumpulan bangsa dan etnik ‘Arab 

Hadrami ini adalah menerusi keturunan mereka.  

Majoriti mereka berketurunan Sayyid Ba ‘Alawi, iaitu kumpulan individu yang 

berasal daripada keturunan Rasulullah SAW daripada sebelah Husayn bin ‘Ali yang 

berperanan besar dalam menyebarkan agama Islam di Kepulauan Nusantara.65 Keturunan ini 

                                                 
61 Noryati Abdul Samad, “The Hadhrami Arabs in Southeast Asia: An Introduction” dalam The Hadhrami 
Arabs in Southeast Asia With Special Reference to Singapore: An Annotated Bibliography (Singapore National 
Library Board, 2010), 8. 
62 B.G. Martin, “Arab Migrations To East Africa in Medieval Times” dalam The International Journal of A 
African Historical Studies, vol. 7, 1974, 367.  
63 Ibid., 369. 
64 Mahyuddin Hj. Yahya, Sejarah orang Syed di Pahang (Kuala Lumpur: Dewan Bahasa dan Pustaka, 1984), 
4.  
65 W. H. Lee Warner, “Notes On The Hadhramaut” dalam The Geographical Journal, 77: 3 (1931), h. 218-219.  

adalah suku bangsa terbesar yang menggabungkan pelbagai kelompok dan puak sepertimana 

kaum Badwi di padang pasir. Mereka terdiri dalam kelompok kekeluargaan dan setiap 

keluarga membawa namanya masing-masing, antaranya al-‘Attas, al-Saqqaf, al-Kaf atau al-

Junayd, al-Haddad, al-Habshi, al-‘Aydrūs, al-Jufri, al-Aidid, al-Khirid, al-Yahya, al-

Hinduwan dan lain-lain yang dikenali sebagai keturunan Ba ‘Alawi.66 

Menurut sejarah, Sadah Al Ba ‘Alawi merujuk kepada datuk mereka iaitu al-Sharif 

‘Alawi bin ‘Ubayd Allah bin Ahmad al-Muhajir bin ‘Isa bin Muhammad bin ‘Ali al-‘Uraydi 

bin Ja‘far al-Sadiq bin Muhammad al-Baqir bin ‘Ali Zayn al-‘Abidin bin Husayn bin ‘Ali 

bin Abi Talib.67 Pembentukan keluarga ini di Hadramaut dikenal pasti bermula daripada 

Ahmad bin ‘Isa yang telah berpindah dari Iraq ke Hadramaut pada tahun 929M. Melalui 

perpindahan ini, Ahmad bin ‘Isa digelar al-Muhajir bermaksud orang yang berhijrah. Setelah 

dua abad kemudian, iaitu pada tahun 1127M, sebahagian besar keluarga al-Muhajir yang 

diketuai oleh ‘Ali bin ‘Alawi telah berpindah ke bandar Tarim, pusat utama di wilayah 

Hadramaut. Mereka mula berpengaruh di bandar ini sehingga mereka berjaya mewujudkan 

sebuah keluarga besar yang dipanggil keluarga Sayyid ‘Alawiyyah (Ba ‘Alawi).68  

Seperti yang ditegaskan sebelum ini, daripada keturunan Ahmad bin ‘Isa al-Muhajir 

ini, telah muncul ramai kalangan para pendakwah dan alim ulama yang tersebar ke seluruh 

pelosok Nusantara. Mereka terkenal sebagai para tokoh yang telah memberikan sumbangan 

besar terhadap penyebaran agama Islam di Afrika Timur dan Selatan, India Selatan, Filipina, 

Tanah Melayu dan Indonesia.  

                                                 
66 Mahayudin Hj. Yahya, “Latar Belakang Sejarah Keturunan Sayyid di Malaysia” dalam Islam di Alam Melayu 
(Kuala Lumpur: Dewan Bahasa dan Pustaka, 1998), 9.  
67 Zayn bin Ibrahim Sumayt, al-Manhaj al-Sawi: Sharh Usul Tariqah al-Sadah Al Ba ‘Alawi (Yaman: Dar al-
‘Ilm wa al-Da‘wah, 2005), 19; Muhammad Diya’ Shihab et. al, al-Imam al-Muhajir Ahmad bin ‘Isa bin 
Muhammad bin ‘Ali al-‘Uraydi bin Ja‘far al-Sadiq, Malah wa li Naslih wa li A’immah min Aslafih min al-
Fada’il wa al-Ma’athir (Arab Saudi: Dar al-Shurūq, 1980), 97. 
68 Mahayudin Hj. Yahya, “Latar Belakang Sejarah Keturunan Sayyid di Malaysia”, 9.  

Dr. Najib Saleeby dalam bukunya Moro History, Law and Religion mengatakan 

bahawa para pendakwah Islam di kepulauan Filipina berasal usul dari keturunan Sayyid 

‘Alawi bin Muhammad bin ‘Alawi bin ‘Abd Allah bin al-Muhajir Ahmad bin ‘Isa.69 Daripada 

keturunannya lahir ramai tokoh-tokoh yang berkhidmat untuk Islam sehingga nama-nama 

mereka memenuhi kitab-kitab mengenai perjalanan hidup seseorang tokoh (al-tarjumah) 

mahupun karya-karya mengenai kisah pelayaran (al-asfar).  

Antaranya adalah tokoh ulama di Jawa yang terkenal dengan panggilan Wali 

Sembilan. Sebahagian besar mereka memiliki susur galur keturunan yang sampai kepada al-

Muhajir Ahmad bin ‘Isa. Sebagai contoh, Wali Sembilan yang pertama adalah Malik Ibrahim 

bin Barakat Zayn al-‘Alam bin Jamal al-Din al-Husayn bin Ahmad Shah Jalal bin ‘Abd Allah 

bin ‘Abd al-Malik bin ‘Alawi bin Muhammad bin ‘Ali bin ‘Alawi bin Muhammad bin ‘Alawi 

bin ‘Abd Allah bin al-Muhajir Ahmad bin ‘Isa.  

Tokoh yang kedua daripada Wali Sembilan dikenali sebagai Sunan Ampel yang 

merupakan sepupu kepada Mаlik Ibrahim. Beliau adalah Ahmad Rahmatullah bin Ibrahim 

bin Jamal al-Din al-Husayn bin Ahmad Shah Jalal bin ‘Abd Allah bin ‘Abd al-Malik bin 

‘Alawi bin Muhammad bin ‘Ali bin ‘Alawi bin Muhammad bin ‘Alawi bin ‘Abd Allah bin 

al-Muhajir Ahmad bin ‘Isa. Tiga orang daripada anak beliau juga termasuk dalam kalangan 

Wali Sembilan iaitu Ibrahim (digelar Sunan Bonang), Hashim (digelar Sunan Darjat) dan 

Ja‘far al-Sadiq (digelar Sunan Qudus). Saudara kandung kepada Ahmad Rahmatullah iaitu 

Maulana Ishaq yang dikenali sebagai Sunan Giri turut merupakan salah seorang daripada 

tokoh Wali Sembilan.70  

Oleh itu, bagi mengetahui bentuk ajaran Islam yang dibawa oleh golongan 

berketurunan Rasulullah SAW ini ke bumi Nusantara, ia perlu dirujuk kepada individu 

                                                 
69 Najib Mitry Saleeby, Moro History, Law and Religion (London: Forgotten Books, 2013), 20. 
70 Shihab, al-Imam al-Muhajir Ahmad bin ‘Isa, 180-185. 

Univ
ers

ity
 of

 M
ala

ya



61 
 

pertama kelompok ini yang berhijrah ke Hadramaut iaitu Ahmad bin ‘Isa al-Muhajir. 

Menurut al-Habib Zayn bin Sumayt, keseluruhan keturunan Ba ‘Alawi adalah bermazhab 

Shafi‘i dalam fiqah dan beraliran Ahl al-Sunnah Asha‘irah dalam akidah. Bahkan Ahmad bin 

‘Isa al-Muhajir telah memainkan peranan penting dalam menyebarkan Mazhab Shafi‘i di 

Hadramaut sekitar tahun 340 Hijrah sebelum ia tersebar ke seluruh Yaman.71  

Golongan ‘Arab Hadrami bukan sahaja setakat menganut Mazhab Shafi‘i, tetapi turut 

berperanan dalam menghidupkan, menyebarkan dan memurnikan pendapat-pendapat dalam 

mazhab. Ia terzahir menerusi sumbangan tokoh-tokoh seperti ‘Abd Allah bin ‘Abd al-

Rahman Ba ‘Ubayd (603H), al-Faqih al-Muqaddam Muhammad bin ‘Ali (653H), 

Muhammad bin Sa‘d Ba Shukayl (700H), sekalian fuqaha’ Al Ba Fadl, Al Ba Makhramah, 

Al Ba Qushayr dan Al al-Saqqaf.72 

Menerusi karya Muhammad bin Abū Bakr al-Shuli yang menjelaskan biografi 

mengenai keturunan ‘Alawiyyin, dapat difahami bahawa Ahmad bin ‘Isa al-Muhajir dan 

keturunannya adalah merupakan golongan Ahl al-Sunnah wa al-Jama‘ah dan bermazhab 

Shafi‘i.73 Ini selari dengan apa yang menjadi pegangan para ulama dan pendakwah mereka 

yang tersebar di India, Afrika, Nusantara secara umum, Indonesia secara khusus dan 

kepulauan Jawa secara lebih khusus. Ia terserlah menerusi dakwah Wali Sembilan yang jelas 

berpegang kepada fahaman Sunni Shafi‘i.74  

Malahan jika ditelusuri sejarah awal yang mendorong Ahmad bin ‘Isa al-Muhajir 

berhijrah ke Yaman, ia menzahirkan kesungguhan beliau dalam memelihara kesucian akidah 

Ahl al-Sunnah wa al-Jama‘ah yang menjadi pegangan diri dan ahli keluarganya. Ini kerana, 

punca utama perpindahan beliau adalah disebabkan suasana di Iraq pada waktu itu yang 

                                                 
71 Sumayt, al-Manhaj al-Sawi,  26-27. 
72 Ibid. 
73 Muhammad bin Abū Bakr al-Shuli, al-Mashra‘ al-Rawiy fi Manaqib al-Sadah al-Kiram Al Abi ‘Alawi (t.tp.: 
al-Matba‘ah al-‘Amirah al-Sharafiyyah, 1319H), 1: 32-33. 
74 Shihab, al-Imam al-Muhajir Ahmad bin ‘Isa, 174. 

semakin dikuasai oleh golongan ahli bid‘ah iaitu Syiah Qaramitah75 dan kumpulan Zanj76. 

Justeru, pada tahun 317 Hijrah beliau mengambil pendirian untuk keluar dari Basrah menuju 

ke Hijaz bersama tujuh puluh orang ahli keluarga dan pengikutnya. Beliau menetap sebentar 

di Makkah dan kemudiannya meneruskan perjalanan hingga sampai ke Hadramaut. Sewaktu 

tiba di Hadramaut, kebanyakan daerah di sana berada di bawah pengaruh aliran Khawarij 

iaitu Ibadiyyah77. Namun, dengan hikmah dan kebijaksanaan menyampaikan dakwah, beliau 

berhasil menukarkan anutan asal penduduk tempatan kepada pegangan Ahl al-Sunnah wa al-

Jama‘ah. Menurut catatan sejarah, Mazhab Ibadi terhapus keseluruhannya di Hadramaut 

pada tahun 690 Hijrah dengan pusat terakhirnya terletak di bandar Shibam.78 

Ini bermakna, sejak dahulu lagi golongan ‘Alawiyyin adalah penganut Ahl al-Sunnah 

wa al-Jama‘ah. Menurut Ahmad Haydar Baharun, ajaran Sunni empat Mazhab yang 

disebarkan oleh para habaib dan kiyai di Indonesia memiliki sanad yang bersambung dengan 

                                                 
75 Qaramitah adalah gerakan kebatinan yang merosakkan Islam. Ia disandarkan kepada individu bernama 
Hamdan bin al-Ash‘ath dan digelar sebagai Qurmut kerana tubuh dan betisnya yang pendek. Dia berasal dari 
Khuzastan di Ahwaz, kemudian berpindah ke Kufah. Gerakan ini berpegang kepada organisasi tentera rahsia, 
zahirnya kelihatan mengikuti Ahl al-Bayt dan bersandar kepada Muhammad bin ‘Isma’il bin Ja‘far al-Sadiq, 
tetapi hakikatnya adalah menolak tuhan, mengharuskan segala perkara, meruntuhkan akhlak dan menghapuskan 
negara Islam. Lihat al-Nadwah al-Islamiyyah li al-Shabab al-Islami, al-Mawsū‘ah al-Muyassarah fi al-Adyan 
wa al-Madhahib wa al-Ahdhab al-Mu‘asarah (Riyad: Dar al-Nadwah al-‘Alamiyyah, 1420H), 1: 378. Ahmad 
bin ‘Isa al-Muhajir dikatakan telah berhijrah keluar dari Basrah ketika golongan Qaramitah mula mengancam 
Basrah pada awal kurun ke empat hijrah. Beliau kemudiannya menuju ke Madinah dan seterusnya ke Mekah 
iaitu pada tahun yang sama golongan Qaramitah telah mencuri Hajar al-Aswad. Lihat Sumayt, al-Manhaj al-
Sawi, 19-20.) 
76 Kumpulan Zanj adalah golongan yang telah melakukan pemberontakan secara besar-besaran pada zaman 
kerajaan ‘Abbasiyyah selama empat belas tahun. Ia bermula semasa pemerintahan Khalifah al-Muhtadi pada 
tahun 255H dan bertambah kritikal pada zaman Khalifah al-Mu‘tamad. Ketua pemberontakan ini adalah 
seorang lelaki yang mendakwa dirinya berketurunan ‘Alawiyyin, dikenali sebagai ‘Ali bin Muhammad. Pada 
awal pemberontakannya di Bahrayn dia turut mengaku sebagai nabi dan mengetahui perkara ghaib. Gerakan 
ini telah berjaya menguasai selatan Iraq termasuk Basrah, Ahwaz, ‘Abdan, Ablah dan Wasit antara tahun 255H-
261H. Beliau akhirnya dibunuh setelah berjaya ditawan oleh Khalifah al-Muwaffaq pada tahun 270H. Lihat 
Muhammad bin Jarir al-Tabari, Tarikh al-Tabari (Beirut: Dar al-Kutub al-‘Ilmiyyah, t.t), 2: 99-100, 5: 441-
444; ‘Ali bin Muhammad bin al-Athir (1415h), al-Kamil fi al-Tarikh (Beirut: Dar al-Kutub al-‘Ilmiyyah, 
1415H), 6: 206-212. 
77 Ibadiyyah merupakan pecahan daripada kelompok Khawarij. Ia disandarkan kepada pengasasnya iaitu ‘Abd 
Allah bin Ibad al-Tamimi. Para penganutnya mendakwa mereka bukan daripada golongan Khawarij. 
Hakikatnya, mereka bukan terdiri daripada golongan Khawarij yang ekstrem seperti Azariqah, namun begitu 
terdapat beberapa doktrin mereka yang menyamai doktrin Khawarij seperti dalam isu menafikan (ta‘til) sifat 
(Allah), mengatakan al-Qur’an sebagai makhluk dan mengharuskan pemberontakan ke atas pemerintah yang 
zalim. Lihat Al-Nadwah al-Islamiyyah, al-Mawsū‘ah al-Muyassarah., 25: 1) 
78 Sumayt, al-Manhaj al-Sawi, 20. 

para pengasas Mazhab, tabi‘ al-tabi‘in, tabi‘in dan para al-sahаbah. Mereka menerima 

akidah Ahl al-Sunnah wa al-Jama‘ah tersebut secara bersambung-sambung hingga sampai 

kepada keturunan asal mereka iaitu Rasulullah SAW.79 Ia seperti yang ditegaskan juga oleh 

al-Habib ‘Aydrūs bin ‘Umar al-Habshi bahawa ‘Alawiyyin yang berasal dari Hadramaut 

seluruhnya adalah penganut Ahl al-Sunnah wa al-Jama‘ah, Asha‘irah dari sudut akidah dan 

Shafi‘i dari sudut Mazhab fiqh.80  

Sebagai contoh, antara tokoh ulama Ba ‘Alawi yang terkenal adalah al-Habib ‘Abd 

Allah bin ‘Alawi al-Haddad. Ketika menjelaskan tentang pegangan Ba ‘Alawi, beliau 

mengatakan: 

“Tarekat kami, jika dilihat dari garis besarnya tidak memerlukan keterangan 
yang panjang, kerana hakikat tarekat kami mengikuti tuntutan al-Qur’an dan 
al-Sunnah serta mengikuti jejak para salafussoleh, bukan yang lain. Tarekat 
kami adalah tarekat yang dijalani oleh al-Imam Hasan al-Basri dan para salaf 
terdahulu sepertinya.” 81 

 

 Selain itu, al-Habib ‘Abd Allah bin ‘Alawi al-Haddad menerangkan lebih jelas lagi 

tentang Tarekat Ba ‘Alawi: 

“Mazhab kami adalah mengikuti tuntutan al-Qur’an dan al-Sunnah dan 
mengikuti jejak kaum salafussoleh dalam segala bidangnya. Kami tidak 
mengikuti tuntutan kecuali tuntutan Allah SWT, tuntutan Rasul-Nya dan jejak 
al-Faqih al-Muqaddam dan tarekat orang-orang yang menuju kepada Allah 
SWT dan kami tidak memerlukan tarekat selain tarekat ini. Para pendahulu 
keluarga Ba ‘Alawi telah menetapkan sejumlah petunjuk bagi kami, kerana itu 
kami tidak akan mengikuti petunjuk lain yang bertentangan dengan petunjuk 
mereka.”82  
 

                                                 
79 Ahmad Haydar Baharun, Madzhab Para Habaib dan Akar Tradisinya (Jawa Timur: Pustaka Basma, 2013), 
39-40.  
80 ‘Aydrūs bin ‘Umar al-Habshi, (1317H), ‘Iqd al-Yawaqit al-Jawhariyyah wa Simt al-‘Ayn al-Dhahabiyyah bi 
Zikr Tariq al-Sadat al-‘Alawiyyah (t.tp.: al-Matba‘ah al-‘Amirah al-Sharafiyyah, 1317H), 1: 32. 
81 Yunus Ali al-Muhdhor, Mengenal Lebih Dekat al-Habib Abdullah bin Alawi al-Haddad (Surabaya: Cahaya 
Ilmu, 2010), xv. 
82 Ibid. 

Di samping itu juga, antara amalan yang ditinggalkan oleh al-Habib ‘Abd Allah bin 

‘Alawi al-Haddad adalah Ratib al-Haddad. Menurut ‘Abd al-Qadir al-Saqqaf, pembacaan 

ratib merupakan kewajipan tersendiri bagi para keturunan ‘Alawiyyin sebagai benteng 

akidah dan pengikat tradisi yang telah dilakukan oleh para salaf sebelumnya. ‘Abd al-Qadir 

menjelaskan, pada asalnya Ratib al-Haddad disusun atas permintaan dari penduduk 

Hadramaut apabila mereka mendengar berita tentang kedatangan golongan Zaydiyyah pada 

tahun 1071H. Oleh itu, Ratib al-Haddad disusun sebagai benteng demi memelihara pegangan 

akidah Ahl al-Sunnah wa al-Jama‘ah.83 

Oleh yang demikian, dapat disimpulkan bahawa teori yang mengatakan Syiah adalah 

golongan yang lebih awal berbanding Ahl al-Sunnah di Nusantara dengan alasan ia dibawa 

menerusi golongan ‘Alawiyyin adalah teori yang kurang tepat. Ini kerana, telah terbukti 

bahawa golongan ‘Alawiyyin tidak boleh disandarkan secara mutlak kepada Syiah dengan 

maksud sebuah kumpulan yang memiliki ciri-ciri khusus dalam akidah dan syariah 

sedangkan ciri-ciri tersebut tidak wujud pada golongan ‘Alawiyyin yang menyebarkan Islam 

di Nusantara. Seperti yang telah dijelaskan, majoriti keturunan ‘Alawiyyin yang berada di 

Nusantara adalah berakidah Asha‘irah dan bermazhab Shafi‘i. 

Oleh itu, dapat disimpulkan Syiah Imamiyyah Ithna ‘Ashariyyah adalah fahaman 

yang hanya dibawa masuk ke Nusantara sekitar tahun 1979 iaitu selepas kejatuhan kerajaan 

Syah Iran melalui revolusi Islam yang dilancarkan oleh Khumayni. Semenjak itu, fahaman 

ini dilihat semakin berkembang di sekitar negeri-negeri di Malaysia. Fahaman ini secara jelas 

bercanggah dengan aliran Ahl al-Sunnah wa al-Jama‘ah yang diamalkan di Malaysia sejak 

sekian lama. Sehubungan itu, sejarah awal kemasukan Syiah Imamiyyah Ithna ‘Ashariyyah 

akan dijelaskan dalam subtopik seterusnya. 

                                                 
83 ‘Abd Allah bin Ahmad Ba Sudan, Dhakhirah al-Ma‘ad bi Sharh Ratib al-Haddad (Mesir: al-Bayan al-‘Arabi, 
1960), 17. 

2.4 Sejarah kemasukan Syiah Imamiyyah Ithna ‘Ashariyyah ke Malaysia 

 

Dalam bab pendahuluan, penulis telah jelaskan bagaimana terdapat dua jenis Syiah 

yang telah lama bertapak di Malaysia iaitu sebelum negara mencapai kemerdekaan. Penulis 

juga telah jelaskan bahawa Syiah bukan aliran pertama yang sampai ke Nusantara, sebaliknya 

aliran Ahl al-Sunnah wa al-Jama‘ah merupakan aliran pertama yang menjadi pegangan 

penduduk Nusantara termasuk umat Islam di Malaysia sejak zaman berzaman. Malah 

masyarakat Islam di Malaysia boleh dikatakan agak tertutup, mereka bukan sahaja tidak 

mengenali Syiah, bahkan mana-mana ajaran atau amalan agama yang dilihat bertentangan 

dengan tradisi yang diamalkan juga akan dianggap sebagai suatu kesalahan walaupun sesuatu 

amalan itu mungkin masih termasuk dalam lingkungan Mazhab-Mazhab Ahl al-Sunah wa 

al-Jama‘ah yang lain. 

Sudah menjadi tradisi di Malaysia, jika sesuatu amalan atau ajaran itu berbeza dengan 

kerangka Ahl al-Sunnah wa al-Jama‘ah khususnya Mazhab Shafi‘i, ia sudah tentu akan 

ditolak oleh masyarakat tempatan. Namun demikian, Revolusi Iran84 pimpinan Ayatullah 

                                                 
84 Revolusi Iran adalah berpunca daripada sikap ketidakpuasan hati majoriti rakyat Iran terhadap pelbagai 
tindakan rejim Muhammad Reza Shah Pahlavi (1919-1980). Lihat M. Riza Sihbudi, Biografi Politik Imam 
Khomeini (Jakarta: Gramedia, 1996), 61. Sebelum berubah menjadi suatu pergolakan panjang yang 
meruntuhkan kekuasan Shah, muncul pelbagai gerakan sama ada daripada kelompok ulama, intelektual 
mahupun para pedagang (bazaari) serta rakyat yang tidak berpuas hati terhadap tindak tanduk Syah dalam 
memerintah Iran sehingga menimbulkan hasrat untuk mereka menggulingkan  pemerintahan tersebut. Hasilnya 
ia mencetuskan revolusi yang digerakkan oleh kelompok-kelompok paling berpengaruh yang terdiri daripada 
dua kumpulan; elit ulama dan elit intelektual. Antara tokoh yang paling menonjol dalam kalangan elit ulama 
adalah seperti; Ayatullah Syaikh Murtadha Mutahhari dan Ayatullah Ruhullah Khumayni. Manakala yang 
paling menonjol dalam elit intelektual adalah Ali Syariati, Mehdi Bazargan dan Bani Sadr. Lihat Azyumardi 
Azra, Pergolakan Politik Islam: Dari Fundamentalisme, Modernisms hingga Post-Modernisme (Jakarta: 
Paramadina, 1996), 67. Kedua-dua kelompok ini memiliki matlamat yang sama iaitu untuk menumbangkan 
rejim autokratik Syah Reza Pahlavi, walaupun terdapat perbezaan-perbezaan pokok dalam kerangka ideologi 
menentang pemerintahan Syah Iran. Sebagai contoh, gerakan elit ulama Iran adalah bertunjangkan ideologi 
keagamaan tradisional Syiah. Lihat Ali Reza Esmaili, Surat Wasiat Politik Ilahiah Imam Khumayni, terj. Abu 
Mahdiah (Kuala Lumpur: Al-Muntazar Resources, 2011). Bagi mereka penentangan terhadap rejim penguasa 
merupakan bahagian integral daripada teologi kedatangan kembali Imam al-Mahdi yang ghaib. Bagi elit 
intelektual pula, pemikiran barat cukup dominan dalam perjuangan mereka sehingga mereka sering dituduh 

Khumayni85 yang tercetus pada tahun 1979 dilihat mendapat reaksi yang agak berbeza 

daripada masyarakat Islam di Malaysia pada peringkat awal kemasukannya. Isu penubuhan 

negara Islam yang ideal dan keadilan sosial yang diperjuangkan oleh Khumayni seolah-olah 

mengelabui mata sebahagian umat Islam di negara ini daripada melihat latar belakang agama 

yang menjadi anutan Khumayni dan Iran. Kerana itu, revolusi yang dikenali sebagai Revolusi 

Islam86 yang berlatarbelakangkan ajaran Syiah Imamiyyah Ithna ‘Ashariyyah ini menjadi 

faktor utama penyebaran fahaman Syiah dalam kalangan masyarakat Islam Ahl al-Sunnah 

wa al-Jama‘ah di Malaysia. Ini boleh dibuktikan dengan melihat kepada kemasukan fahaman 

                                                 
bersikap "kebarat-baratan" dalam setiap pandangan yang diberikan. Lihat Mehran Kamrara, Revolution In Iran: 
The Roots of Turmoil (New York: Routledge, 1990), 66-67.  
85 Nama sebenar beliau adalah Ruhullah Musawi Khomeini. Dilahirkan pada 24 September 1902 di sebuah 
bandar kecil, Khumayn yang terletak tidak jauh dari kota Arak (bahagian tengah Iran). Beliau adalah penggerak 
utama Revolusi Iran dan bertanggungjawab mereformasikan kembali ajaran Syiah Imamiyyah Ithna 
‘Ashariyyah. Diberi gelaran Ayatullah al-‘Uzma pada pangkal namanya bagi merujuk  kepada seorang ulama 
terkemuka dalam masyarakat Syiah Imam Dua Belas. Lihat M. Riza Sihbudi, Biografi Politik Imam Khumayni 
(Jakarta: Gramedia, 1996), 37-38. Dalam usia yang relatif muda, Khumayni telah mencapai tingkat mujtahid 
dalam bidang perundangan Islam. Dengan demikian, beliau memiliki autoriti untuk mengeluarkan fatwa yang 
menjadi rujukan dan pegangan masyarakat Syiah. Oleh kerana itu apabila tokoh Syiah pada zamannya iaitu 
Ayatullah Burujurji meninggal dunia pada tahun 1961, Khumayni dipilih sebagai salah seorang Marja‘ Dini 
iaitu pakar rujuk agama dan pucuk pimpinan spiritual dalam masyarakat Syiah di Iran. Lihat Umar Shahab, 
“Khumayni” dalam Abdul Aziz Dahlan (ed), Ensiklopedi Islam (Jakarta: FT. Ichtiar Baru Van Hoeve, 2005), 
4: 111 – 112; Hamid Algar, “A short biography”, dalam Abdar Rahman Koya (ed), Imam Khumayni life, 
thought and legacy: Essay From An Islamic Movement Perspective (Petaling Jaya: Islamic Book Trust, 2009), 
19-24. 
86 Terdapat kritikan daripada penganut Ahl al-Sunnah wa al-Jama‘ah berkenaan pemakaian istilah “Revolusi 
Islam”. Ini kerana, hakikat yang berlaku umat Islam Sunni di Iran tidak mendapat hak dan keadilan yang 
sewajarnya selepas kejayaan revolusi tersebut. Walaupun pada awalnya penganut sunni di wilayah-wilayah 
majoriti sunni seperti Kurdistan, Baluchistan dan Turkman telah dijanjikan oleh Khumayni untuk diberikan hak 
sama rata bahkan autonomi penuh, namun setelah Republik Islam Iran terbentuk, apa yang dijanjikan tidak 
berlaku. Malah parti sunni yang dibentuk bagi mendukung revolusi telah dibubarkan manakala pemimpinnya 
iaitu Ahmad Mufti Zadeh telah dipenjarakan dan akhirnya dikenakan hukuman gantung pada 1993. Lihat 
Muhammad Thalib, Syi’ah: Menguak Tabir Kesesatan dan Penghinaannya Terhadap Islam (Yogyakarta: Pusat 
Studi Islam An-Nabawy, 2007), 11-16. Sa‘id Hawwa, salah seorang pemimpin al-Ikhwan al-Muslimūn di Syria 
juga telah menulis sebuah kitab yang menafikan revolusi Khumayni sebagai revolusi Islam. Bahkan fahaman 
Khumaynisme dikatakan sebuah fahaman zindiq yang cuba menyusup masuk ke dalam arus kebangkitan Islam 
dengan memakai wajah Islam, padahal mereka adalah golongan Syiah yang berakidah batil. Lihat Sa‘id Hawa,  
al-Khumayniyyah: Shudhūdh fi al-‘Aqa’id.. Shudhūdh fi al-Mawaqif (Amman: Dar ‘Ammar li al-Nashr wa al-
Tawzi‘, 1987), 5-6. Di samping itu, terdapat badan hak asasi manusia di Iran yang melaporkan bahawa kerajaan 
Iran melarang penubuhan tempat ibadat sunni bahkan menutup mana-mana premis yang dijadikan tempat ibadat 
sunni untuk bersolat Jumaat dan Hari Raya, sedangkan kebebasan bermazhab sunni yang empat termaktub 
dalam Perkara 12, Perlembagaan Iran. Lihat “Eleven human rights organizations condemn the destruction of 
sunni place of worship in Tehran”, Iran Human Rights Documentation Centre, http://www.iranhrdc.org, 25 
Oktober 2015. Semua ini menunjukkan revolusi yang berlaku pada 1979 bukan Revolusi Islam tetapi ia lebih 
tepat untuk disifatkan sebagai Revolusi Syiah Iran.  

Syiah ke beberapa negara Nusantara yang lain juga berlaku pada awal tahun 80-an iaitu 

selepas era Revolusi Iran 1979.87    

Sebagai contoh, di negara Thailand, Syiah Imamiyyah Ithna ‘Ashariyyah dilaporkan 

mula tersebar sejak awal tahun 80-an iaitu sejurus selepas Revolusi Iran. Syiah tersebar di 

Bangkok khususnya dalam kalangan pelajar-pelajar Islam yang sedang menuntut di 

universiti-universiti, terutamanya Universiti Ram Khanheang. Terdapat juga sejumlah 

pelajar yang dihantar ke Iran untuk mendalami Syiah dan setelah kembali ditugaskan untuk 

mengembangkan fahaman tersebut. Penerbitan Syiah berjudul Dar Ahlul Bait di Bangkok 

juga sangat aktif menerbitkan dan menyiarkan secara percuma risalah-risalah, majalah dan 

buku-buku Syiah dalam bahasa Siam, Arab dan Inggeris ke seluruh masjid, sekolah Arab, 

sekolah kerajaan di Bangkok dan selatan Thailand.88  

Di bahagian selatan Thailand, kegiatan Syiah dilihat agak aktif. Misalnya di bandar 

Yala, mereka mengadakan demonstrasi dan berarak di sekeliling bandar Yala sambil 

menjulang slogan-slogan Syiah dan gambar Ayatullah Khumayni dan pemimpin-pemimpin 

Iran untuk memperingati Hari al-Quds. Manakala di Pattani dan Narathiwat mereka aktif 

rnengadakan ceramah -ceramah di beberapa tempat dan berusaha memujuk para pemuda 

untuk melanjutkan pelajaran ke Iran. Di Stul, iaitu dekat kampung Salong, mereka telah 

mendirikan sebuah masjid dengan nama salah seorang tokoh yang dikatakan imam Syiah 

iaitu Imam al-Baqir. Di bandar Trang, sebuah lagi masjid Syiah dibangunkan dan diberikan 

Masjid al-Imam al-Mahdi.89  

Negara Nusantara lain yang turut merasai bahang penyebaran Syiah Imamiyyah Ithna 

‘Ashariyyah selepas Revolusi Iran 1979 adalah Indonesia. Majalah Al-Muslimun dalam 

                                                 
87 Muhammad Rivai Batubara, “Gerakan Syi‘ah di Nusantara Kini” dalam Prosiding Seminar Ahl al-Sunnah 
dan Syi‘ah Imamiyyah: Aspek Persamaan dan Perbezaan (Bangi Universiti Kebangsaan Malaysia, 1996), 168-
177.  
88 Ibid., 169-171. 
89 Ibid. 

salah sebuah rencananya mengatakan, Revolusi Syiah Iran telah membawa kekacauan di 

beberapa kawasan di Indonesia hingga melahirkan perpecahan di kalangan kaum muslimin. 

Ajaran-ajaran Syiah yang jelas bertentangan dengan akidah Islam telah menimbulkan banyak 

keraguan di kalangan pemuda muslim Indonesia. Secara tidak langsung Revolusi Syiah telah 

meninggalkan bibit permusuhan dan perselisihan di kalangan muslimin Indonesia.90 

Bapak Muhammad Natsir, mantan Perdana Menteri dan Ketua Partai Masyumi, 

ketika menjawat jawatan Ketua Dewan Dakwah Islamiah Indonesia telah menegaskan 

bahawa semenjak permulaan tahun 80-an, kitab-kitab mengenai aliran Syiah dalam bahasa 

Arab mulai masuk ke Jawa Tengah dan Jawa Timur dan beredar dari tangan ke tangan. 

Setelah itu, mulai diterbitkan buku-buku dan brosur-brosur tentang aliran Syiah dalam bahasa 

Indonesia. Terdapat buku-buku berasaskan karangan sendiri dan ada juga berupa terjemahan 

daripada buku-buku Syiah berbahasa Arab dan Inggeris. Selain daripada itu, kumpulan demi 

kumpulan daripada kalangan mahasiswa dan pelajar-pelajar Indonesia telah mula dihantar 

belajar ke Iran dan sekembalinya ke tanahair mereka menjadi penyebar kepada aliran Syiah 

di Indonesia.91 

 Dewan Dakwah Islamiah Indonesia turut mencatatkan, ekoran daripada Revolusi 

Iran 1979, suatu kegiatan Syiah telah dikesan pada tahun 1980 di Cempaka Putih, Jakarta. Ia 

adalah  usaha seorang pegawai perubatan yang telah berjaya mempengaruhi ramai anak muda 

dan mahasiswa. Pada tahun 1981, beberapa warga Indonesia pergi ke Qom atas undangan 

Iran dan membawa pulang karya-karya Syiah bagi mengembangkan fahaman tersebut di 

Indonesia. Kini tempat-tempat penting yang menjadi gerakan Syiah di Indonesia ialah; 

                                                 
90 Ibid., 173. 
91 Ibid., 174. 

Jakarta, Bandung, Tasikmalaya, Pekalongan, Jokjakarta, Surabaya, Bangil, Malang, Jember, 

Lampung, Palembang, Bengkulu, Padang, Medan, Ujung Padang dan Menado.92 

Di Malaysia, JAKIM melaporkan orang pertama yang dikesan mengadakan kelas 

bimbingan dan tafsiran menurut fahaman Syiah Imamiyyah Ithna ‘Ashariyyah ialah Mohd 

Hussien Shah @ Habib berumur 68 tahun, seorang rakyat Malaysia berketurunan Pakistan. 

Kelas tunggal tersebut telah dibuka pada tahun 1980 di No. 1, Jalan Kemunting, Kuala 

Lumpur. Menerusi kelas bimbingan ini, Mohd Hussien Shah @ Habib telah mempengaruhi 

beberapa pemuda tempatan yang berminat mendalami pengetahuan agama Islam mengikuti 

kelas bimbingannya. Mereka telah didedahkan kepada ajaran Syiah melalui kitab-kitab yang 

diterjemahkan sendiri oleh Mohd Hussien Shah @ Habib, selain buku-buku Syiah yang 

diperolehi dari Kedutaan Republik Islam Iran (RII) di Kuala Lumpur. Mereka juga sering 

berulang-alik ke kedutaan tersebut untuk merujuk serta mendapatkan nasihat dan tunjuk ajar 

tentang Syiah.93  

Pada tahun 1984, kumpulan ini telah berpecah disebabkan salah faham sesama 

mereka. Mereka seterusnya bergerak mengikut haluan masing-masing untuk meneruskan 

pengajian tentang Syiah. Namun begitu, ada ketika mereka bergabung untuk menganjurkan 

majlis-majlis usrah di sekitar kawasan Kuala Lumpur dan Selangor. Dalam usrah-usrah 

tersebut, mereka berbincang mengenai kesahihan ajaran Syiah sambil membuat 

perbandingan dengan ajaran Ahl al-Sunnah wa al-Jama‘ah. Mereka juga bertukar-tukar 

pendapat tentang ajaran Syiah yang dipelajari melalui pembacaan buku-buku Syiah yang 

diperolehi atas inisiatif sendiri. Kegiatan kumpulan-kumpulan ini telah berjaya menarik lebih 

ramai pengikut-pengikut Syiah. Kawasan kegiatan mereka tidak lagi terhad di sekitar Kuala 

                                                 
92 Ibid., 175. 
93 Pusat Penyelidikan Islam (1995), “Gerakan Syiah dan Pengaruhnya di Malaysia” (Bahagian Hal Ehwal 
Agama Islam Jabatan Perdana Menteri), 25. 

Lumpur dan Selangor sahaja malahan turut berkembang di negeri-negeri lain seperti Negeri 

Sembilan, Melaka, Pulau Pinang dan Pahang.94 

 Sebuah akhbar berbahasa Melayu bertarikh 25 Oktober 1983 melaporkan bahawa 

sekumpulan rakyat Malaysia termasuk tiga orang guru agama di negeri Selangor sedang giat 

menyebarkan fahaman Sha‘ah dari Iran dengan cara berkunjung dari rumah ke rumah. Ahli-

ahli kumpulan itu telah pergi ke Iran selama dua minggu atas bantuan pihak tertentu. Akhbar-

akhbar tempatan juga pernah menyiarkan bahawa kumpulan Syiah Imamiyyah telah wujud 

di Petaling Jaya dengan bilangan seramai 200 orang dan sebilangan mereka dihantar ke 

Pakistan dan Iran. Mereka juga mempuyai sebuah sekolah di Melaka. Sebuah akhbar 

mingguan bertarikh 6 Ogos 1983 memberitakan bahawa sejumlah ulama dan tokoh Islam 

dari Malaysia telah menghadiri Mu’tamar al-‘Alami li al-Hajj tajaan Iran di Dhaka, 

Bangladesh pada 26 hingga 30 Jun 1983.95 

Pada 16 Julai 1984 bertempat di perpustakaan awam Kota Bahru, telah dilangsungkan 

seminar haji yang dihadiri seramai lebih kurang 300 orang peserta. Tujuannya untuk 

mempelajari haji mengikut risalah Khumayni dan Mu’tamar al-‘Alami li al-Hajj. Seminar 

ini adalah lanjutan daripada Mu’tamar al-‘Alami li al-Hajj di India dan Bangladesh, namun 

ia bersifat tempatan. Gambar-gambar Khumayni dan pemimpin-pemimpin Iran memenuhi 

ruang lokasi seminar.96 

Pada 19 Jun 1987, seminar haji kedua telah berlangsung di sudut penulis Dewan 

Bahasa dan Pustaka atas anjuran Pusat Pemikiran dan Media Islami al-Alami. Antara resolusi 

yang diputuskan adalah; haji mempunyai dua dimensi, politik dan rohani. Al-Haramayn 

mesti ditadbir oleh Badan Islam Antarabangsa di bawah ulama Islam paling berkelayakan. 

                                                 
94 Ibid., 25-26. 
95 Muhammad Rivai Batubara, “Gerakan Syi‘ah di Nusantara Kini”, 171. 
96 Ibid., 172. 

Taat kepada Khumayni adalah penting bagi menjamin kedaulatan Islam dan membela umat 

Islam yang tertindas dalam perjuangan menentang musuh Islam masa kini. Semua ini 

dinyatakan dalam Risalah al-Quds yang tersebar pada tahun 1987.97 

Sebuah akhbar Mingguan Islam bertarikh 2 Oktober 1987, melaporkan bahawa Syiah 

Imamiyyah telah hidup dengan subur dalam kalangan ulama tertentu dan sesetengah mereka 

telah terpengaruh dengan fahaman itu. Selanjutnya mingguan itu menyiarkan pendapat 

seorang ulama dan tokoh akademik disegani yang menyeru para alim ulama supaya jangan 

lagi bertolak ansur dengan kesesatan ajaran Syiah dan berusaha menulis buku-buku yang 

menunjukkan percanggahan antara akidah Syiah dengan akidah Ahl al-Sunnah wa al-

Jama‘ah.98  

Pada tahun 80-an juga berlaku penyebaran risalah-risalah Al-Quds oleh Gerakan 

Pembebasan Al-Quds Malaysia ke serata masjid dan lokasi-lokasi penting yang memuatkan 

ucapan-ucapan para pemimpin Revolusi Iran dengan komentar yang cukup 

memberansangkan. Para pengikut Syiah juga didapati menganjurkan hari memperingati Hari 

Al-Quds Antarabangsa pada setiap hari Jumaat terakhir bulan Ramadan. Dalam majlis 

tersebut, pengerusinya akan menyampaikan perutusan Khumayni. Ceramah-ceramah oleh 

tokoh-tokoh yang berpengaruh untuk meyakinkan pendengar tentang penerimaan umat Islam 

terhadap Syiah Imamiyyah seperti yang berlaku di beberapa tempat di Pantai Timur. 

Penampilan makalah-makalah yang membela dan mempertahankan akidah Syiah melalui 

akhbar dan majalah tertentu. Begitu juga, perbincangan oleh kumpulan tertentu atau 

pengajian melalui halaqah tertentu untuk mendalamkan pengetahuan dan mengukuhkan 

keyakinan terhadap Syiah dan pelbagai lagi program terus berjalan secara berterusan.99  

                                                 
97 Ibid. 
98 Ibid. 
99 Ibid. 

Berdasarkan fakta-fakta di atas, dapat dirumuskan bahawa ajaran Syiah Imamiyyah 

Ithna ‘Ashariyyah hanya mula berkembang di Malaysia selepas Revolusi Iran pada tahun 

1979. Ini terbukti dengan lebih jelas apabila negara-negara lain di Nusantara turut mengalami 

hal yang sama bermula sekitar tahun 80-an. Peranan Iran sebagai pemangkin utama kepada 

penyebaran ajaran Syiah Imamiyyah Ithna ‘Ashariyyah di Malaysia dan Nusantara tidak 

dapat diragukan lagi. Hal ini akan dibincangkan dengan lebih terperinci dalam subtopik 

berikutnya.   

 

2.5 Proses Penyebaran Syiah Imamiyyah Ithna ‘Ashariyyah di Malaysia 

 

2.5.1 Penyebaran Syiah menerusi parti politik 

Pada peringkat awal, kemasukan fahaman Syiah Imamiyyah Ithna ‘Ashariyyah di 

Malaysia didasari oleh pergerakan parti politik tempatan yang beraliran Islam. Antara 

kegiatan parti politik tersebut adalah menghantar beberapa anggota parti untuk mempelajari 

pengalaman politik Islam di Iran di samping menghantar anak-anak mereka untuk 

menyambung pengajian Islam di sana. Hal ini terserlah menerusi semangat Revolusi Iran 

yang diterapkan secara tidak langsung dalam Parti Islam Se-Malaysia (PAS).  

Sebagai contoh, bekas Timbalan Presiden PAS, Mohamad bin Sabu dalam satu 

pembentangan kertas kerja berjudul “PAS and The Success of The Contemporary Islamic 

Movement” di Frankfurt University pada 23 Jun 2010, mengakui bahawa dirinya dan 

segelintir pemimpin dalam Pemuda PAS pada tahun 1980-an telah dipengaruhi oleh 

pemimpin Revolusi Iran, Ayatullah Khomeini. Beliau mengatakan: 

“Khumayni’s movement […] drew my attention as well as my friends’ in PAS 
Youth in the early 1980s. […] we studied it, followed the events. […] A small 
number of PAS Youth members became ardent followers of Imam 
Khumayni’s message. A few of them attended courses held in Iran […]. 

Amongst the success of such interaction was the setting up of Amal Unit [sic] 
which copied the success of the Jihad Sazendagi (JZ) movement in Iran.”100  
 
Terjemahan: “Pergerakan Khumayni…telah menarik perhatian saya dan juga 
al-sahаbah-al-sahаbah saya dalam Pemuda PAS pada awal 1980-an…kami 
mempelajarinya, mengikuti program-program… Sebilangan kecil Pemuda Pas 
telah menjadi pengikut setia isi perjuangan Imam Khumayni. Segelintir 
mereka telah mengikuti kursus-kursus yang diadakan di Iran… Antara 
kejayaan daripada interaksi tersebut adalah penubuhan Unit Amal yang ditiru 
daripada kejayaan pergerakan Jihad Sazendagi di Iran.”    
 

Antara pengaruh utama Revolusi Iran yang memberi kesan besar kepada struktur 

organisasi PAS adalah konsep Kepimpinan Ulama. Berdasarkan konsep ini, jawatan 

Mursyidul Am telah diwujudkan dan dilancarkan secara rasmi pada tahun 1987. Mursyidul 

Am pertama yang dilantik adalah Haji Yusuf bin Haji Abdullah atau lebih dikenali sebagai 

Tuan Guru Haji Yusuf Rawa. Yusuf Rawa dilihat sebagai orang yang bertanggungjawab 

memperkenalkan konsep tersebut berdasarkan pengalamannya yang pernah bertugas sebagai 

Duta Malaysia ke Iran. Yusuf Rawa telah menyaksikan sendiri detik-detik kejatuhan Shah 

Iran dan kejayaan Revolusi Iran pada tahun 1979.101  

Dalam masa yang sama, beberapa pemimpin pemuda PAS seperti Mohamad Sabu 

telah melawat Iran dan mengikuti program-program pendidikan yang dianjurkan oleh 

kerajaan Iran untuk mempelajari sesuatu mengenai Revolusi Iran. Sekembalinya ke 

Malaysia, mereka terinspirasi untuk menjadikan Iran sebagai model dalam mengujudkan 

                                                 
100  Dominik M. Muller, Islam, Politics and Youth in Malaysia: The Pop-Islamist Reinvention of PAS (New 
York: Routledge, 2014), 56.   
101 Pada tahun 1982, seorang ahli parlimen Iran bernama Fakhur Razzi telah dijemput untuk menyampaikan 
ucapan dalam Mesyuarat Tahunan Dewan Pemuda PAS Pusat. Dalam ucapannya, beliau telah mencadangkan 
supaya PAS mencontohi Iran dengan mengujudkan kepimpinan ulama. Cadangan tersebut telah dibentangkan 
dalam Muktamar PAS Pusat dengan meluluskan dua usul penting iaitu pemilihan kepimpinan parti mesti 
dilakukan secara syura dan ulama diberi kedudukan yang penting dalam parti. Seterusnya, Muktamar Agung 
PAS Pusat pada 1983 telah meluluskan pindaan perlembagaan parti dengan Majlis Syura Ulama diwujudkan 
secara rasminya dalam parti. Pindaan ini kemudian diluluskan oleh Pendaftar Pertubuhan pada 18 Mac 1987 
dan ini membolehkan seorang Mursyidul Am dilantik. Mursyidul Am pertama ialah Haji Yusuf Rawa yang 
dilantik pada November 1987. Lihat Harakah, 27 November 1987, h. 1; Joseph Chinyong Liow, Piety and 
Politics: Islamism in Contemporary Malaysia (New York: Oxford University Press, 2009), 34-36; Mohamed 
Nawab bin Mohamed Osman (2006), “Religio-Political Activism of Ulama in Malaysia” (Tesis Master, 
Department of History, National University of Singapore), 46-47.       

beberapa elemen dalam struktur organisasi PAS. Antaranya adalah konsep Kepimpinan 

Ulama yang diambil daripada konsep Velayat-el Faqih. Majlis Syura juga dibentuk 

berasaskan inpirasi dari Iran. Begitu juga jawatan Mursyidul Am yang diwujudkan mirip 

dengan jawatan pemimpin tertinggi Iran iaitu, Rahbare Mo’azzame Enghelab.102   

Walau bagaimanapun, fungsi jawatan Mursyidul Am yang diwujudkan dalam PAS 

berbeza dengan jawatan Rahbare Mo’azzame Enghelab atau Murshid al-A‘lа dalam kerajaan 

Iran. Ini kerana, jawatan Rahbare Mo’azzame Enghelab adalah berlatarbelakangkan 

kepercayaan Syiah Imаmiyyah Ithnа ‘Ashariyyah terhadap doktrin imаmah yang 

diterjemahkan menerusi konsep Wilаyah al-Faqih. Sedangkan jawatan Mursyidul Am dalam 

PAS sekadar jawatan politik bagi menzahirkan peranan ulama dalam menentukan hala tuju 

dan memandu perjalanan parti agar sentiasa menepati syariat Islam.       

Namun demikian, pengaruh Revolusi Iran tidak terhenti pada keterujaan mempelajari 

struktur organisasi dan gerak kerja politik mereka semata-mata, akan tetapi terdapat segelintir 

ahli PAS yang terpengaruh dengan ideologi agama mereka. Justeru, PAS pernah mengambil 

tindakan tegas kepada ahli-ahlinya yang terlibat dengan ajaran Syiah atas alasan boleh 

memecahbelahkan perpaduan parti.103 PAS melihat gejala tersebut perlu dibendung dengan 

mengambil tindakan tatatertib kepada ahlinya yang terlibat. Misalnya, Jawatankuasa 

Tatatertib104 yang bersidang pada 14 Oktober 1995 meneliti representasi enam orang ahli 

PAS dari kawasan Pasir Salak, Perak kerana terlibat dengan fahaman Syiah dan mendapati 

aktiviti mereka itu bercanggah dengan Fasal 75 (1) (b) (c) (d) dan (g) Perlembagaan PAS 

(Pindaan 1993).105 

                                                 
102 M. Muller, Islam, Politics and Youth in Malaysia, 56.   
103  Laporan Tahunan PAS Pusat Sesi 1998/1999, 17-18. 
104 Jawatankuasa Tatatertib pada masa itu terdiri daripada Dato’ Seri Abdul Hadi Awang (Pengerusi), Ustaz 
Abdul Halim Arshat (Setiausaha), Dr. Daeng Sanusi Daeng Mariok (Ahli), Ustaz Idris Omar (Ahli) dan Dato’ 
Hishamuddin; (Ahli). Lihat Penyata Tahunan PAS Sesi l995/1996, 9.  
105 Perlembagaan Parti Islam Se-Malaysia (PAS) (Pindaan 1993), Fasal 75 (1) (b),(c),(d),(g). 

Jawatankuasa tersebut mengambil keputusan sebulat suara supaya mereka diberi 

notis tunjuk sebab kenapa tindakan tidak boleh dikenakan ke atas mereka. Jawatankuasa 

Tatatertib yang bersidang pada 16 Disember 1995 mendapati bahawa mereka tidak memberi 

jawapan pembelaan diri terhadap surat tunjuk sebab tersebut. Oleh yang demikian mengikut 

Fasal 75 (5) (d), Jawatankuasa Tatatertib memutuskan sebulat suara supaya keahlian mereka 

dibatalkan daripada menjadi ahli PAS mulai 20 Disember 1995. 

Jawatankuasa tersebut juga telah mengambil tindakan yang sama kepada ahli PAS 

Gunong Semanggol, Perak kerana terlibat dengan gerakan Syiah yang menimbulkan 

perpecahan dan fitnah kepada parti itu.106 Jawatankuasa Tatatertib telah mengadakan 

mesyuarat pada 15 Mac 1998 dan 1 April 1998 serta mengambil tindakan mengikut Fasal 75 

(5) (a) (c) dan (d) Perlenibagaan PAS (Pindaan 1993). Tindakan itu ialah memberi notis 

tunjuk sebab kepada tiga belas orang ahli PAS yang terbabit dan seterusnya memecat dua 

belas orang daripada mereka.107 

Namun demikian, masih terdapat dalam kalangan ahli PAS yang terpengaruh dengan 

Syiah walaupun kepimpinan parti telah memberi amaran dan mengambil tindakan tegas. 

Dilaporkan pada Ogos 2005, satu majlis berkenaan “Pengajian Fahaman Syiah” telah 

diadakan di Pusat Asuhan Islam (PASTI) Kg. Padang Janggus, Kulim, Kedah dengan 

dipimpin oleh Jilbab Mukhlis bin Abu Bakar. Turut dikesan seramai dua puluh orang ahli 

PAS dari Cawangan Padang Janggus dan Air Putih Junjung hadir sama dalam majlis tersebut. 

Tindakan ahli-ahli PAS berkenaan menyebabkan PAS kawasan tersebut telah memanjangkan 

laporan ke peringkat Badan Perhubungan PAS Negeri Kedah untuk tindakan lanjut.108   

                                                 
106 Laporan Tahunan PAS Pusat Sesi 1996/1997, 7.  
107 Laporan Tahunan PAS Pusat Sesi 1997/1998, 7; Lihat juga Laporan Tahunan PAS Pusat Sesi 1998/1999, 
13. 
108 Cawangan Khas, “Kronologi Terkini Aktiviti Syiah: Mei 2005-Ogos 2006”, (Kertas Laporan PDRM, Bukit 
Aman, 2007). 

Pada 12 Mei 2008 pula, satu Seminar Isu Antarabangsa Bantahan Pendudukan 60 

Tahun Israel di Bumi Palestin telah dilangsungkan di Dewan Hijrah, Hotel Ansar, Kota 

Bharu, Kelantan. Tertera pada kain rentang logo parti PAS dengan anjuran PAS UPU (Unit 

Peti Undi) Sekolah Taman Sekebun Bunga. Dua orang tokoh Syiah tempatan menjadi panelis 

seminar tersebut, iaitu Hassan Askari dan Zaini Zainal Abidin di samping Ketua Urusan 

Ulama MTD PAS Kota Lama, Mohd Nor Daud. Majlis itu diadakan bersempena hari 

kelahiran Zainab al-Kubra. Bagaimanapun, para peserta yang hadir mendapati majlis itu 

diadakan untuk mempromosi ajaran Syiah Imamiyyah Ithna ‘Ashariyyah dan mentohmah 

Ahl al-Sunnah wa al-Jama‘ah. Dalam kedua-dua majlis yang diadakan pada 11 dan 12 Mei 

2008 tersebut, pihak Syiah juga didapati telah mengedarkan secara percuma kepada orang 

ramai sebuah buku propaganda Syiah berjudul Akhirnya Ku Temui Kebenaran.109 

Selain itu, Kerajaan PAS Kelantan pernah menganjurkan satu ekspo yang berteraskan 

perdagangan dunia Islam serta konvensyen halal berasaskan dinar dan dirham pada 15 Jun 

2012 hingga 21 Jun 2012. Eskpo tersebut diadakan bertempat di perkarangan Stadium Sultan 

Muhammad IV Kota Bharu. Ia disertai oleh syarikat-syarikat daripada sepuluh buah negara 

Asia Tenggara dan Asia Tengah dengan penyertaan terbesar ialah dari Iran yang menghantar 

60 syarikat dan agensinya. Berdasarkan pemantauan JAKIM pada 19 Jun 2012, didapati 

wujud bahan-bahan yang berunsur Syiah dipamer dan dijual oleh syarikat-syarikat dari 

negara Iran. Antaranya buku-buku yang mempromosikan ajaran Syiah dalam bahasa Inggeris 

seperti The Islamic Revolution in Iran, Forty Questions on Islamic State, Principles of The 

Shi’ite Creed, Islamic Techings in Brief, Familiarity With Some Basics of Islam For Every 

Muslim, Know Your Islam dan Guide to Religious Law. Turut dijual dengan harga diskaun 

yang tinggi bahan-bahan bacaan dan rujukan berbentuk cakera padat dalam pelbagai bidang 

                                                 
109 Seksyen Akidah, “Kertas Makluman Perkembangan Terkini Isu Syiah di Malaysia” (2011), 15-16. 

Univ
ers

ity
 of

 M
ala

ya



77 
 

agama seperti akidah, tafsir, hadith, sirah Nabi SAW, doa-doa dan ceramah-ceramah 

beraliran Syiah dalam bahasa Arab atau bahasa Inggeris. Bahan-bahan kesenian seperti 

gambar Khumayni, Khamenei dan beberapa tokoh Syiah yang lain serta gambar-gambar 

tempat suci Syiah di Iran turut dipamerkan dan dijual.110  

Penyebaran unsur-unsur Syiah dalam eskpo tersebut turut mendapat perhatian 

daripada masyarakat Islam Kelantan yang prihatin. Mereka telah bertindak menyampaikan 

ketidakpuasan hati di laman-laman sosial seperti facebook, twitter dan blog. Perkara ini 

seterusnya tersebar dengan meluas dan menjadi topik perbincangan hangat dalam ruang 

internet. Sebagai reaksi kepada berita kewujudan unsur-unsur Syiah dalam ekspo tersebut, 

Menteri Besar Kelantan pada masa itu, YAB Dato’ Nik Abdul Aziz Nik Mat telah 

mengeluarkan kenyataan media bertarikh 18 Jun 2012 yang menyatakan kekesalan terhadap 

apa yang berlaku dan  mengarahkan supaya bahan-bahan berunsur Syiah tersebut dikeluarkan 

serta merta.111 

Ini menunjukkan wujud usaha-usaha tertentu dilakukan menerusi parti politik seperti 

PAS untuk menyebarkan atau sekurang-kurangnya membawa masuk fahaman Syiah ke 

tengah-tengah masyarakat Islam Sunni di Malaysia. Ia mungkin dilakukan pada peringkat 

awal dalam keadaan tanpa disedari oleh parti politik itu sendiri. Namun, setelah ia berlaku  

dan siasatan dijalankan, sukar dinafikan wujudnya inisiatif pihak tertentu yang cuba 

menjadikan parti tersebut sebagai medium bagi menyebarkan ajaran Syiah di Malaysia.   

 

2.5.2 Peranan Pertubuhan Islam Bukan Kerajaan 

Pertubuhan Islam bukan kerajaan turut terlibat dalam mempopularkan Revolusi Iran. 

Ia dapat dilihat menerusi beberapa usaha yang dilakukan oleh beberapa pertubuhan Islam 

                                                 
110  Seksyen Akidah, “Penyebaran Unsur-unsur Syiah dalam Ekspo Perdagangan Dunia Islam 2012 Kelantan”, 
(Bahagian Perancangan dan Penyelidikan, Jabatan Kemajuan Islam Malaysia, 2012). 
111 Ibid. 

terkenal pada waktu itu untuk menerbitkan beberapa buah buku yang menjelaskan mengenai 

Revolusi Iran dan perjuangan Khomeini. Antara pertubuhan yang paling menonjol adalah 

Persatuan Ulama Malaysia (PUM) dan Angkatan Belia Islam Malaysia (ABIM).  

Antara usaha yang dilakukan oleh PUM dengan kerjasama Kedutaan Republik Islam 

Iran di Kuala Lumpur adalah menerbitkan buku Perlembagaan Republik Islam Iran pada 

tahun 1990112. Dalam buku tersebut jelas mengandungi doktrin yang dipercayai oleh 

penganut Syiah. Antaranya dalam Perkara 5 Perlembagaan Iran menyebut bahawa ketika 

ketiadaan al-Imam al-Mahdi, maka kuasa memimpin dan menguruskan hal ehwal ummah di 

Republik Islam Iran adalah di tangan faqih yang adil yang juga dikenali sebagai al-wali al-

faqih.113 Manakala Perkara 12 menegaskan bahawa mazhab rasmi Iran  adalah mazhab Ja‘fari 

al-Ithna ‘Ashari dan perkara ini tidak boleh diubah atau pinda buat selama-lamanya.114  

Menurut kajian BAHEIS, salah seorang pemimpin tertinggi PUM pada masa itu 

didapati telah menganut fahaman Syiah iaitu Hassan Salleh. Beliau adalah bekas pensyarah 

di Fakulti Pengajian Islam, Universiti Kebangsaan Malaysia dan ketika itu merupakan 

Timbalan Yang Di Pertua Persatuan Ulama Malaysia. Beliau dikatakan gemar mengkaji 

tentang sesuatu ajaran dan akan mengamalkannya dengan bersungguh-sungguh. Kajian 

BAHEIS mendapati pelaksanaan solat ketika sujud beliau kadang-kadang menggunakan dua 

ibu jari tangan sebagai lapik tempat sujud. Beliau menyatakan sejadah tidak boleh digunakan, 

tetapi boleh menggunakan tikar mengkuang atau kemuncup, kerana ia dianggap lebih bersih. 

Dari segi pelaksanaan puasa, ia dilakukan seperti Ahl al-Sunnah wa al-Jama‘ah, tetapi 

dilewatkan sekitar sepuluh ke dua belas minit ketika waktu berbuka berdasarkan firman Allah 

                                                 
112 Persatuan Ulama Malaysia, Perlembagaan Republik Islam Iran (terj.) (Kuala Lumpur: Kedutaan Republik 
Islam Iran, 1990).  
113 Ibid., 16. 
114 Ibid., 19. 

SWT. dalam surah al-Isra’ ayat 78 iaitu, “Dirikanlah olehmu sembahyang ketika gelincir 

matahari hingga waktu gelap malam…”.115 

Sementara itu, pertubuhan ABIM turut memainkan peranan penting dalam membela 

dan memberikan sokongan moral kepada Revolusi Iran. Anwar Ibrahim, selaku Presiden 

ABIM pada masa itu telah mewakili pergerakan Islam di Asia Pasifik untuk menemui 

Ayatullah Khomeini di Iran bagi menyatakan semangat perpaduan umat Islam seluruhnya 

dengan perjuangan Islam di Iran. Rentetan daripada lawatan tersebut, Anwar Ibrahim telah 

mengisytiharkan 16 Mac l979 sebagai Hari Perpaduan Perjuangan Islam di Iran. ABIM pusat 

turut mengadakan perhimpunan pada hari tersebut di Dewan al-Malik Faisal, Universiti Islam 

Antarabangsa Malaysia, Petaling Jaya dengan dihadiri oleh 5,000 peserta. Di Malaysia, 

beberapa rapat umum atau perhimpunan telah diadakan oleh ABIM bertujuan menzahirkan 

semangat perpaduan tersebut. Sekali lagi pada Jun 1980, Anwar Ibrahim selaku 

Presiden ABIM telah pergi ke Tehran untuk menghadiri satu persidangan yang dianjurkan 

oleh kerajaan Iran mengenai campur tangan Amerika Syarikat di Iran.116 

Kesan daripada pengaruh Revolusi Iran yang mendapat tempat dengan begitu kukuh 

dalam pemikiran sesetengah pimpinan ABIM juga menjadi faktor utama penerbitan rujukan 

terpenting penganut Syiah era Revolusi Iran iaitu karya Khomeini berjudul al-Hukūmah al-

Islamiyyah (Pemerintahan Islam)117. Buku ini diterjemah dan diterbitkan oleh ABIM pada 

tahun 1983.  

                                                 
115 Pusat Penyelidikan Islam, “Ke Arah Membendung Pengaruh Syiah di Malaysia”. 
116 Lihat Laporan Tahunan Muktamar Sanawi ABIM Pusat ke-8, UKM Bangi, 13-15 Julai 1979, 19; Laporan 
Tahunan Muktamar Sanawi ABIM Pusat ke-10, Dewan Tunku Canselor UM, 7-9 Ogos 1981, 5; Mohd Asri Hj 
Muda, Memoir Politik Asri Meniti Arus (Bangi: Penerbit UKM, 1993), 114. 
117  Kitab al-Hukūmah al-Islamiyyah merupakan karya penting Khumayni sebelum berlaku revolusi yang ditulis 
pada tahun 1970 bagi menerapkan kefahaman mengenai Wilayah al-Faqih. Dalam buku ini, Khumayni banyak 
menjelaskan doktrin yang menjadi prinsip utama akidah Syiah iaitu al-imamah. Antaranya beliau mengatakan, 
“Maka sesungguhnya bagi seseorang imam itu maqam yang terpuji, darjat yang tinggi dan khilafah 
takwiniyyah yang tunduk di bawah pemerintahan dan kekuasaannya segala zarah yang ada di alam ini. Dan 
antara perkara ynag darurat diketahui dalam madhhab kita, bahawa bagi para imam kita maqam yang tidak 
boleh dicapai oleh malaikat yang hampir, tidak juga oleh nabi yang diutuskan…”. Lihat Ruh Allаh Khumayni, 
al-Hukūmah al-Islamiyyah (t.tp: t.p., 1970). Pandangan yang dikemukakan oleh Khumayni di atas amat 

 Berdasarkan perbincangan di atas, dapat disimpulkan Revolusi Iran yang berlaku 

pada tahun 1979 meninggalkan kesan yang cukup besar terhadap kemasukan awal ajaran 

Syiah Imamiyyah Ithna ‘Ashariyyah ke Malaysia. Walau bagaimanapun, revolusi tersebut 

tetap tidak berjaya mempengaruhi sepenuhnya dasar beragama setiap pertubuhan bukan 

kerajaan berteraskan Islam di negara ini yang masih meletakkan Ahl al-Sunnah wa al-

Jama‘ah sebagai pegangan.  

Sebagai contoh, pengaruh Syiah dan revolusi berjaya dikawal dalam gerakan ABIM. 

Presidennya, Anwar Ibrahim mengingatkan awal-awal lagi bahawa pendekatan revolusi 

boleh membawa sikap takfir dan menentang segala bentuk kerjasama dengan orang-orang 

yang di luar kelompok mereka atau lebih-lebih lagi di kalangan bukan Islam.118 Dalam 

konteks masa kini, ABIM bukan sahaja tidak lagi mendukung Revolusi Iran yang digagaskan 

oleh Khomeini, malah ABIM pusat telah bertindak menerjemahkan buku karangan Sa‘id 

Hawwa berjudul al-Khumayniyyah, Shudhūdh fi al-‘Aqa’id wa Shudhūdh fi al-Mawaqif,119 

yang membongkar bahaya pemikiran Khomeini dan kesan Revolusi Iran terhadap umat Islam 

khususnya Ahl al-Sunnah wa al-Jama‘ah. 

Hal yang sama juga berlaku kepada PUM yang turut bertindak mengukuhkan lagi 

ahli-ahlinya dan masyarakat Islam di negara ini dengan pegangan Ahl al-Sunnah wa al-

Jama‘ah. Pelbagai seminar di peringkat negeri dan kebangsaan diadakan oleh PUM bagi 

menjelaskan kedudukan ajaran-ajaran yang terkeluar daripada Ahl al-Sunnah wa al-Jama‘ah 

seperti liberal dan Syiah. 

                                                 
bertentangan sama sekali dengan konsep kepimpinan yang dipegang oleh Ahl al-Sunnah wa al-Jama‘ah. Oleh 
yang demikian, amat tidak wajar konsep kepimpinan yang berteraskan akidah Syiah diterapkan kepada 
masyarakat yang menganut fahaman Ahl al-Sunnah wa al-Jama‘ah.        
118 Lihat Anwar Ibrahim, “Membina Generasi-Satu Gagasan” (Ucapan Dasar Muktamar ABIM ke-10, Dewan 
Tunku Canselor, UM, 9 Ogos 1981), 18. 
119 Said Hawa, Khomeinisme, Menyingkap Tabir Akidah dan Ideologi, terj. Al-Khumayniyyah: Shudhudh di 
‘Aqа’id wa Shudhudh fi al-Mawаqif (Kuala Lumpur: Angkatan Belia Islam Malaysia, 2013).  

Kesimpulannya, gerakan Syiah Imamiyyah Ithna ‘Ashariyyah masa kini yang 

dipelopori oleh tokoh Revolusi Iran, Ayatullah Khomeini tidak berjaya menguasai 

sepenuhnya golongan akademik, parti politik mahupun pertubuhan Islam bukan kerajaan di 

Malaysia untuk menyebarkan pengaruh mereka. Namun begitu, tidak dapat dinafikan bahawa 

gerakan Syiah berjaya mempengaruhi sesetengah individu yang terlibat dalam institusi 

tersebut. Apa yang penting, kesannya masih dapat dilihat berdasarkan pemikiran-pemikiran 

yang dilontarkan oleh tokoh-tokoh tersebut dalam karya-karya mereka sama ada yang 

berbentuk karya asal mahupun karya terjemahan daripada para ulama Syiah di Iran sendiri.  

 

2.5.3 Penghantaran para pelajar ke Iran 

Ketika Revolusi Iran mula mempengaruhi sebahagian negara umat Islam berfahaman 

Sunni, wujud usaha segelintir masyarakat Islam di Malaysia yang menghantar para pelajar 

melanjutkan pelajaran ke Iran. Tambahan pula, ia didorong oleh tawaran kerajaan Iran yang 

memberikan biasiswa penuh dan pengajian secara percuma. Berdasarkan laporan JAKIM, 

beberapa orang pelajar Malaysia telah dihantar melanjutkan pengajian di Qom, Iran sejak 

awal 1980-an. Para pelajar ini terdiri daripada keluarga penyokong PAS. Di sana, mereka 

telah dilatih untuk menjadi pendakwah dan penganut fahaman Syiah. Sebagai contoh, pada 

tahun 1984, enam orang pelajar dari Madrasah al-Falah Melaka telah dihantar ke Qom. 

Begitu juga beberapa orang pelajar dari Madrasah Dar al-‘Atiq di Johor Bahru dan Madrasah 

Gunung Semanggol, Perak telah dihantar melanjutkan pengajian di Qom. 120 

Menurut Bahagian Penyelidikan, Jabatan Perdana Menteri, sistem pembelajaran di 

Iran agak berbeza berbanding di negara-negara lain. Kebanyakan pelajar luar yang 

                                                 
120 Che Mat Che Min, “Gerakan Syiah Dan Pengaruhnya Di Malaysia”, dalam Ajaran Sesat: Kemunculan, 
Bahayanya, Pemulihannya (Koleksi Kertas Kerja Seminar Akidah MABIMS Tahun 1413H/1993H, 
Kementerian Hal Ehwal Ugama Negeri Brunei Darussalam), 98. 

melanjutkan pelajaran di Iran tidak sempat menghabiskan pengajian mereka kerana masalah 

bahasa serta dasar pendidikan Iran yang mengutamakan para pelajar tempatan berbanding 

pelajar luar termasuk Malaysia. Namun begitu, sesetengah pelajar sanggup mengulang tahun 

semata-mata untuk mendalami aliran Syiah dan pelajar-pelajar ini akan terus dibiayai 

sepenuhnya oleh kerajaan Iran.121 

Buku-buku teks serta buku-buku pembelajaran mereka di kolej dan universiti ialah 

kitab-kitab Syiah yang terkenal seperti Usūl al-Kafi, iaitu kitab yang mengandungi hadis-

hadis Syiah dan buku-buku yang memuatkan pemikiran Khumayni. Antara pusat pengajian 

yang terkenal yang menempatkan para penuntut Malaysia Universiti Mufid, Universiti Al-

Zahra, Universiti Qom, Madrasah Imam Khumayni dan Madrasah Hujjatiyah. Jumlah 

keseluruhan pelajar Malaysia yang melanjutkan pelajaran di Iran dianggar kan sekitar 100 

orang dan sebahagian besar daripada jumlah tersebut telah gagal menamatkan pelajaran 

mereka.122 

Bahagian Penyelidikan, Jabatan Perdana Menteri juga melaporkan sebahagian pelajar 

dan juga bekas pelajar yang menyambung pelajaran di Iran didapati aktif dalam 

mengamalkan ajaran Syiah serta menyebarkannya kepada pelajar-pelajar baru. Antara pelajar 

yang aktif dalam menyebarkan ajaran Syiah dan merekrut pelajar-pelajar baru ialah Fazlan 

bin Yahya, seorang bekas pelajar dan aktivis Syiah yang berasal dari Melaka. Beliau telah 

menyebarkan fahaman Syiah kepada pelajar-pelajar yang baru tiba untuk melanjutkan 

pelajaran di Iran khususnya di beberapa kolej yang terkenal di Iran. Dipercayai beliau 

diberikan ganjaran tertentu kerana program merekrut pelajar ini ditaja sepenuhnya oleh 

kerajaan Iran. Fazlan juga dikatakan pernah pergi ke selatan Thailand untuk mengembangkan 

                                                 
121 Seksyen Akidah, “Kertas Makluman Perkembangan Terkini Isu Syiah di Malaysia” (2011), 10-11.  
122 Ibid. 

ajaran Syiah di sebuah kolej pengajian Islam yang diiktiraf oleh kerajaan Thailand, iaitu di 

Saibur, Thailand dan kolej ini dibiayai sepenuhnya oleh kerajaan Iran.123  

Selain Fazlan, seorang lagi aktivis Syiah yang telah menamatkan pengajiannya di Iran 

ialah Shamsuri Johari. Shamsuri juga dikatakan aktif dalam menyebarkan fahaman Syiah 

kepada para pelajar Malaysia di Iran. Dipercayai juga, sesetengah pelajar Malaysia yang telah 

pulang ke Malaysia telah dihantar ke Filipina dan Indonesia dalam usaha untuk 

mengembangkan ajaran Syiah di sana.124  

Beberapa aktivis Syiah yang menjadi rujukan penganut Syiah di Malaysia juga terdiri 

daripada lepasan Iran. Antaranya adalah Kamilzuhairi bin Abdul Aziz.125 Beliau kini adalah 

pemimpin merangkap jurucakap utama komuniti Syiah Malaysia yang juga penghubung 

antara penganut Syiah Malaysia dengan Kedutaan Iran di Kuala Lumpur. Selain itu adalah 

Hassan Askari dan Najiyullah bin Othman yang kini bergerak sebagai pendakwah bebas.126 

Ini bererti, penghantaran pelajar Malaysia ke Iran mempunyai kesan yang amat besar 

terhadap penyebaran ajaran Syiah di Malaysia terutama dalam jangka masa panjang. Apatah 

lagi, pemergian mereka ke Iran tanpa mengikut proses permohonan pengajian ke luar negara 

di bawah seliaan Kementerian Pengajian Tinggi atau pihak kerajaan sehingga menyebabkan 

pemantauan sukar untuk dilakukan. Walaupun demikian, pihak kerajaan amat menyedari apa 

yang berlaku. Sehubungan dengan itu, beberapa nota diplomatik pernah dihantar kepada 

                                                 
123 Ibid. 
124 Ibid. 
125 Penulis pernah berdialog dengan penama ini sebanyak dua kali. Kali pertama dianjurkan oleh Pejabat Agama 
Islam Daerah (PAID) Bagan Serai bertempat di PAID sendiri pada 8 Disember 2011. Manakala kali kedua 
dianjurkan oleh Jabatan Mufti Selangor dan Jabatan Agama Islam Selangor (JAIS) di Shah Alam pada 9 April 
2013. Dalam dialog tersebut, penama mengaku pernah melanjutkan pengajian di Madrasah Hujjatiyyah, Qom, 
Iran selama lapan tahun. Lihat Seksyen Akidah, “Kertas Makluman Perkembangan Terkini Isu Syiah di 
Malaysia” (2013), 1.     
126 Penulis pernah berdialog dengan dua penama ini dalam Dialog Sunni-Syiah tertutup di Hotel M Suites, Johor 
Bahru anjuran Jabatan Mufti Johor pada 13 Mac 2013. Ibid. 

kerajaan Iran agar tidak menyebarkan ajaran Syiah di Malaysia dan supaya tidak menaja para 

pelajar Malaysia untuk melanjutkan pengajian dalam bidang Syiah di Iran.127  

 

2.5.4 Perkahwinan mut‘ah dan fatwa menarik mengenai seks 

Menurut laporan BAHEIS, pada peringkat awal penyebaran Syiah di IPT, terdapat 

kes pelajar yang berdua-duaan diugut supaya melakukan nikah mut‘ah bagi mengelakkan 

dosa. Ada juga kenyataan penganut Syiah yang mengatakan boleh bersekedudukan dengan 

pelacur menerusi nikah mut‘ah dalam tempoh tertentu.128 

Pada tahun 1995, seorang penganut Syiah, Abu Talib Haron @ Ahmad Habibullah 

As-Salafi bin Haron seorang warganegara Singapura yang menetap di Johor Bahru telah 

didapati bersalah oleh Mahkamah Syariah Johor Bahru kerana memiliki sepuluh orang isteri 

dengan enam daripadanya adalah isteri-isteri mut‘ah.129 

 Dalam kes lain, seorang wanita telah membuat pengakuan kepada wartawan sebuah 

majalah bahawa beliau pernah melakukan nikah mut‘ah dengan seorang pensyarah pengajian 

Islam di sebuah IPT terkemuka di Malaysia. Pada awalnya pensyarah tersebut menyatakan 

alasan bermut‘ah sekadar untuk memudahkan perhubungan dan komunikasi antara mereka. 

Namun begitu, lama kelamaan pensyarah tersebut menuntut haknya sebagai seorang suami 

ke atas seorang isteri untuk melakukan hubungan seks.130 

                                                 
127 Berikut adalah nota diplomatik yang disediakan oleh JAKIM untuk disampaikan oleh Timbalan Perdana 
Menteri kepada kerajaan Iran ketika beliau ke Iran pada 4 Ogos 2013 bagi menghadiri majlis pelantikan 
Presiden Iran yang baharu: “Firstly, Malaysia seeks Iran cooperation to stop promoting and propagating Shiism 
ideology in Malaysia. It will disrupt social cohesion and disunite Muslims in the country. This division will 
impact on the political stability in the country. Secondly, Malaysia also request Iran to stop recruiting and 
sponsoring Malaysian students to study in the various Shia seminaries in Qom, Iran.” Ibid., 7. 
128 Pusat Penyelidikan Islam, “Ke Arah Membendung Pengaruh Syiah di Malaysia”, 12. 
129 Ibid., lampiran B, 3. 
130 Ermanelly Idrus & Heriza Mohd Yunus, “Eksklusif: Pengakuan Mangsa Mut‘ah” dalam Majalah Dakwah, 
bil. 228, Mei 199, 6-8. 

Pada tahun 90-an, tersebar sebuah kitab fiqah Syiah yang diterjemahkan ke dalam 

Bahasa Melayu. Dalam kitab tersebut antara lain memperjelaskan kedudukan dan kaedah 

nikah mut‘ah. Ia menyatakan seperti berikut: 

“Jika lelaki dan perempuan ingin membaca akad sementara sendiri, setelah 
ditetapkan mahar dan tempoh nikah, perempuan berkata, "Zawwajtuka nafsi fel 
moddatel ma'loomate alal mahrel ma'loom" iaitu "saya telah menjadikan saya 
isteri awak bagi tempoh yang dinyatakan bagi mahar yang dinyatakan " dan 
tanpa berlengah lelaki berkata "Qabelto" iaitu "Saya menerimanya", akad itu 
sah.”131 

 

Dalam buku Syiah Melayu tempatan berjudul, Pertahan Syariat Muhammadiyah 

karangan Khair Izzah, pengarang dengan tegas mempertahankan bahawa nikah mut‘ah tidak 

pernah diharamkan, sebaliknya ia hanya diharamkan oleh Sayyidina ‘Umar al-Khattab. 

Bererti, ia tidak pernah diharamkan oleh Nabi SAW malah kekal harus hingga ke hari 

Kiamat. Kefahaman terhadap keharusan nikah mut‘ah ini seterusnya menjadi pegangan 

kukuh buat penganut ajaran Syiah. Sekalipun seseorang penganut Syiah itu sendiri tidak 

melakukan mut‘ah, namun ia tidak boleh ditolak sama sekali.132 

Faisal Tehrani dalam karyanya, Perempuan Nan Bercinta cuba menjustifikasikan 

alasan nikah mut‘ah dengan mendakwa ia perkahwinan sementara yang dilakukan 

terutamanya bagi pasangan yang masih dalam tempoh kenal mengenali tanpa bertujuan 

melakukan hubungan badan. Ia juga boleh memudahkan pergaulan antara lelaki dan 

perempuan bagi golongan remaja yang masih di alam pengajian. Hal ini dianggap sebagai 

hikmah terbesar mengapa nikah mut‘ah diharuskan, tidak seperti ajaran Sunni yang tidak 

mempunyai pilihan lain kecuali perkahwinan biasa semata-mata.133      

                                                 
131 Muhammad Rida al-Musawi (1993), Mukhtasar al-Ahkam (terj.) (Bangi: Markaz Ahlul Bait UKM), 167.   
132 Khair Izzah, Pertahan Syariat Muhammadiyyah, 195-198.  
133 Faisal Tehrani, Perempuan Nan Bercinta, 263. 

Selain itu, beberapa fatwa ganjil yang berkaitan dengan seks turut menjadi daya tarikan 

untuk menganut Syiah. Pada tahun 2011, terdapat kes seorang wanita berketurunan Sabah 

memohon fasakh di mahkamah kerana suaminya yang berfahaman Syiah dan bertugas 

sebagai tentera di Lumut, Perak telah mendesak dirinya untuk melakukan hubungan seks di 

luar tabi’i. Suaminya mendakwa perbuatan tersebut adalah bertepatan dengan Sunnah Nabi 

SAW.134 Perbuatan suaminya ini bertepatan dengan fatwa ulama Syiah yang mengharuskan 

liwat atau perhubungan seks menerusi dubur. Dalam kitab Tahrir al-Wasilah karangan 

Khumayni, Masalah 11 halaman 221 menyebut bahawa:  

“Yang masyhur dan kuat ialah keharusan menyetubuhi isteri pada duburnya 
dengan kemakruhan yang bersangatan, yang lebih berhati-hati adalah 
meninggalkannya khususnya ketika isteri tidak merelakannya”.135  

 

 Berdasarkan fakta-fakta yang dibentangkan, jelas menunjukkan Syiah giat 

mempromosikan keharusan nikah mut‘ah dan mempertahankan pengamalannya dalam 

masyarakat. Ia menjadi daya tarikan kepada golongan yang lemah pegangan agama, lalu 

terjebak ke dalam ajaran Syiah semata-mata untuk meraih habuan seks yang didakwa halal 

dan beroleh kelebihan.    

 

2.5.5 Dakwaan bahawa Syiah adalah sebuah Mazhab yang diiktiraf 

Ketika Syiah Imamiyyah Ithna ‘Ashariyyah mula-mula masuk ke Malaysia, tidak 

ramai kalangan para ulama tempatan yang benar-benar mendalami latar belakang ajaran ini. 

Kebanyakan para ulama mengambil pendekatan bahawa ia merupakan salah satu Mazhab 

Islam yang dianut oleh umat Islam di Timur Tengah. Ajaran ini menjadi lebih popular di 

Malaysia selepas berlaku Revolusi Iran pada 1979. Malah ia menjadi semakin diterima 

                                                 
134 Seksyen Akidah, “Perkembangan Terkini Isu Syiah di Malaysia” (Kertas Persidangan Majlis Raja-Raja, 
Bahagian Perancangan dan Penyelidikan, Jabatan Kemajuan Islam Malaysia, 2012), 31.   
135 Rūh Allаh Khumayni, Tahrir al-Wasilah (Qom: Mu’assasah Matbu‘at Dar al-‘Ilm, t.t), 2: 241. 

selepas Revolusi Iran, berkemungkinan disebabkan keterujaan sebahagian ulama tempatan 

yang melihat ketokohan sesetengah ulama Syiah yang begitu menyerlah. Kesan daripada 

keadaan tersebut menyebabkan Muzakarah Jawatankuasa Fatwa Majlis Kebangsaan Bagi 

Hal Ehwal Ugama Islam Malaysia pernah memutuskan bahawa selain Mazhab empat, hanya 

Mazhab Syiah daripada golongan Zaydiyyah dan Ja‘fariyyah sahaja yang diterima untuk 

diamalkan di Malaysia.136   

Enakmen Undang-Undang Keluarga Islam Negeri-Negeri yang digubal sekitar tahun 

80an – 90an turut dilihat telah mendefinisikan hukum syarak dengan memasukkan Mazhab 

Zaydiyyah dan Ja‘fariyyah sebagai Mazhab yang diterima. Ia tidak hanya terbatas kepada 

Mazhab Ahl al-Sunnah wa al-Jama‘ah yang empat iaitu Shafi‘i, Hanafi, Maliki dan Hanbali 

bahkan meliputi aliran Syiah. Misalnya, Enakmen Keluarga Islam Melaka 1983 

mentakrifkan, “Hukum Syarak ertinya hukum yang diterima oleh mazhab Syafi‘i, Hanafi, 

Maliki, Hanbali dan Syiah (Zaidiyah dan Jaafariyah)”.137  

Dengan kewujudan fatwa dan enakmen yang meletakkan Syiah sebagai sebahagian 

daripada Mazhab muktabar, secara tidak langsung ajaran Syiah Imamiyyah Ithna 

‘Ashariyyah telah dianggap selari dengan fiqah al-Imam Ja‘far al-Sadiq yang disebut sebagai 

Mazhab Ja‘fari atau Ja‘fariyyah. Kedua-dua fakta ini kemudiannnya menjadi hujah bagi 

penganut Syiah di Malaysia untuk mengatakan bahawa Syiah adalah sebuah ajaran yang 

sahih, namun akhirnya ditolak oleh pihak kerajaan kerana didakwa terpengaruh dengan 

golongan Wahhabi.138  

Hujah penganut Syiah ini berdasarkan keputusan Muzakarah Jawatankuasa Fatwa 

Majlis Kebangsaan Bagi Hal Ehwal Ugama Islam Malaysia pada 1996 yang memansuhkan 

                                                 
136 Berdasarkan keputusan muzakarah pada 24-25 September 1984 {Kertas Bil. 2/8/84. Perkara 4.2(2)} dalam 
Pusat Penyelidikan Islam, “Ke Arah Membendung Pengaruh Syiah di Malaysia”, 26.  
137 Sek. 2, Enakmen Undang-Undang Keluarga Islam (Negeri Melaka) 1983.  
138 Benarkah Salafi Wahabi Pemusnah Islam dan Pembunuh Umatnya. t.tp., t.p, t.t; Memorandum Majlis 
Syiah Malaysia kepada Yang di-Pertuan Agong bertarikh 6 Jun 2011. 

fatwa pada 1984 mengenai keharusan berpegang kepada Mazhab Syiah sama ada Zaydiyyah 

mahupun Ja‘fariyyah. Begitu juga pindaan yang berlaku kepada Enakmen Undang-Undang 

Keluarga Islam Negeri-Negeri pada tahun 2000an yang mendefinisikan semula hukum 

syarak sebagai “Hukum Syarak mengikut mazhab Syafi‘i atau mengikut mana-mana satu 

mazhab Maliki, Hanafi atau Hanbali”.139 Peruntukan ini secara langsung telah menunjukkan 

kecenderungan untuk membataskan rujukan kepada empat Mazhab Sunni yang muktabar 

sahaja sekaligus menyekat penyebaran ajaran selain Ahl al-Sunnah wa al-Jama‘ah. 

Di samping itu, penganut Syiah di Malaysia turut berhujah menggunakan Risalah 

Amman 2005 (Amman Message 2005) yang didakwa mengandungi perisytiharan bahawa 

Syiah adalah sebuah Mazhab yang sah, harus untuk diamal dan disebarkan.140 Kenyataan 

yang dimaksudkan adalah seperti berikut: 

“Whosoever is an adherent to one of the four Sunni schools (Madhahib) of 
Islamic jurisprudence (Hanafi, Maliki, Shafi`i and Hanbali), the two Shi’i 
schools of Islamic jurisprudence (Ja`fari and Zaydi), the Ibadi school of 
Islamic jurisprudence and the Thahiri school of Islamic jurisprudence, is a 
Muslim. Declaring that person an apostate is impossible and impermissible. 
Verily his (or her) blood, honour, and property are inviolable.”141 
 
Bermaksud: “Siapapun yang mengikuti Mazhab fiqah Sunni yang empat 
(Mazhab Hanafi, Maliki, Shafi‘i dan Hanbali), Mazhab Syiah (Ja‘fari dan 
Zaydi) Mazhab Ibadi dan Mazhab Dhahiri, maka dia Muslim. 
Mengisytiharkan penganutnya sebagai murtad adalah mustahil dan tidak 
diizinkan. Sesungguhnya darahnya, kehormatannya dan hartaya adalah 
terpelihara…” 
  

                                                 
139 Lihat sebagai contoh Sek. 2, Enakmen Undang-Undang Keluarga Islam (Negeri Selangor) 2003.  
140 Penganut Syiah di Malaysia giat menyebarkan kandungan Amman Message secara meluas kepada 
masyarakat termasuk dengan mengedarkan risalah dan pamplet secara terbuka. Antaranya menerusi 
Memorandum Majlis Syiah Malaysia kepada Yang di-Pertuan Agong bertarikh 6 Jun 2011 dan pamplet 
bertemakan “Bulan Perpaduan Islam dan Pembebasan al-Quds Sedunia” tajaan pengeluar minuman ECPI.  Pada 
sepanjang bulan Ogos 2012, JAKIM telah menerima beberapa aduan mengenai iklan berunsur Syiah yang ditaja 
oleh syarikat penjual air minuman ECPI serta disiarkan oleh beberapa stesen radio tempatan seperti IKIMfm 
dan KLfm. Iklan tersebut memaparkan Risalah Amman 2004 yang dikatakan mengiktiraf Syiah sebagai sebuah 
mazhab yang sah.  Lihat Seksyen Akidah, “Kertas Makluman Perkembangan Terkini Isu Syiah di Malaysia” 
(2011), 20.   
141  Lihat “Three points of the Amman Message”, The Official Website of The Amman Message, 
http://www.ammanmessage.com/, 1 Disember 2015. 

Walau bagaimanapun, penggunaan Risalah Amman 2005 untuk membenarkan 

penyebaran Syiah di Malaysia tetap tidak dibenarkan. JAKIM berpandangan Risalah Amman 

2005 bersifat politik dan bukan fatwa agama kerana mereka yang terlibat dalam pengeluaran 

risalah ini terdiri daripada pelbagai latar belakang dan bukan golongan ulama semata-mata. 

Risalah ini juga tidak menyertakan kajian terperinci terhadap doktrin setiap aliran yang 

disebutkan sebelum mengeluarkan sebarang fatwa, ini menunjukkan ia lebih bersifat politik 

berbanding fatwa agama.142 

Risalah Amman 2005 juga hanya menghukum setiap aliran secara umum dengan 

mengatakan Ahl al-Sunnah, Ibadiyyah, Ja’fariyyah dan Zaydiyyah adalah muslim. Walhal 

istilah “muslim” memiliki konotasi yang pelbagai seperti muslim yang taat, muslim yang 

fasiq dan muslim yang mubtadi‘. Justeru, risalah tersebut tetap mengikat kemusliman sesuatu 

kumpulan dengan sejauh mana penerimaannya terhadap rukun Islam, rukun Iman dan 

perkara-perkara yang wajib dimaklumi dalam agama.143  

 Manakala pengharaman Syiah di Malaysia adalah persoalan dalaman yang 

difatwakan berasaskan kajian ke atas waqi‘ atau realiti Syiah yang wujud di Malaysia yang 

terdiri daripada golongan Rafidah. Oleh itu, sebarang fatwa atau pendirian ulama dari luar 

negara hanya terpakai selagi mana ia tidak bercanggah dengan mana-mana keputusan yang 

telah difatwakan oleh pihak berkuasa agama di Malaysia.144  

 

 

  

                                                 
142 Mohd Aizam Mas’od, Soal Jawab Isu Syiah di Malaysia (Putrajaya: Jabatan Kemajuan Islam Malaysia, 
2011), 68-71. 
143 Ibid. 
144 Ibid. 

2.5.6 Mengeksploitasi perjuangan isu Palestin dan al-Quds145 

Dalam usaha mengukuhkan pengaruh Iran dan Syiah ke dalam hati umat Islam 

sejagat, pencetus Revolusi Iran 1979, Ayatullah Khomeini telah menggagaskan sambutan 

Hari al-Quds Sedunia. Ia diadakan pada setiap hari Jumaat terakhir pada bulan Ramadan. 

Beberapa bulan setelah kemenangan Revolusi Iran, Khumayni telah mengisytiharkan pada 

13 Ramadan 1399 bersamaan 7 Ogos 1979 bahawa hari Jumaat terakhir setiap Ramadan akan 

dijadikan Hari al-Quds Sedunia.146 Walhal umat Islam Ahl al-Sunnah wa al-Jama‘ah telah 

sekian lama sebelum Revolusi Iran menyambut Hari al-Quds Sedunia pada 21 Ogos setiap 

tahun.147 

21 Ogos diambil sebagai sambutan Hari al-Quds Sedunia bersempena dengan 

memperingati peristiwa pembakaran Masjid Al-Aqsa. Pembakaran tersebut berlaku pada 

waktu subuh 21 Ogos 1969 selepas umat Islam menunaikan solat subuh dan meninggalkan 

masjid. Pada kesempatan itu, pihak Yahudi memulakan perancangan mereka dengan 

membakar Masjid al-Aqsa. Api marak dengan cepatnya dan terus membakar peralatan masjid 

dan dindingnya apatah lagi pada waktu tersebut umat Islam telah meninggalkan masjid untuk 

meneruskan rutin harian mereka. Namun begitu, usaha memadamkan api yang terus marak 

telah dilakukan oleh pemuda-pemuda Islam dengan mengambil air dari telaga-telaga yang 

berada di kawasan lapang Masjid Al-Aqsa, memindahkan karpet dan tikar keluar dari masjid 

                                                 
145 Terdapat keraguan terhadap pegangan golongan Syiah mengenai Masjid al-Aqsa di Palestin. Dalam buku 
berjudul al-Sahih Min Sirah al-Nabi al-A’zam yang dikarang oleh ulama Syiah mutakhir, iaitu Ja‘far Murtada 
al-‘Amili, beliau mendakwa bahawa ketika ‘Umar al-Khattab masuk ke Bayt al-Maqdis, tiada sebuah pun 
masjid di situ, lebih-lebih lagi masjid yang dinamakan al-Aqsa. Lihat Ja’far Murtada al-‘Amili, al-Sahih Min 
Sirah al-Nabi al-A’zam (Beirut: al-Markaz al-Islami Li al-Dirasat, 2006), 3: 137. Beliau dengan tegas 
mengatakan bahawa Masjid al-Aqsa yang menjadi tempat berlakunya al-Isra’ dan diberkati itu tempatnya 
adalah di langit. (Ibid., 128-129)   
146 Lihat “Hari al-Quds Sedunia”, Wiki Syiah, http://id.wikishia.net/view/Hari_Quds_Sedunia, 7 Disember 
2015. 
147 Jorj Khawri Nasrullah, al-Watha’iq al-Falistiniyyah li ‘Am 1970 (Beirut: Mua’ssasah al-Dirasat al-
Falistiniyyah, 1972), 665.  

dan menghimpunkan cebisan-cebisan kecil Mimbar Solahuddin yang terbakar dan kini ia di 

simpan di Muzium Islam di Masjid Al-Aqsa.148     

Pembakaran Masjid al-Aqsa pada tanggal 21 Ogos 1969 ini juga telah mendorong 

negara-negara Islam menubuhkan Pertubuhan Persidangan Negara-Negara Islam (OIC) yang 

dianggotai oleh 57 buah negara sebagai langkah menjadikan isu Palestin dan Masjid al-Aqsa 

sebagai isu utama umat Islam sedunia.149 Semenjak hari itu juga, 21 Ogos dianggap sebagai 

Hari al-Quds Sedunia. 

 Berdasarkan fakta ini, tiada keperluan untuk mengadakan sambutan Hari al-Quds 

Sedunia yang berasingan dengan apa yang telah disambut oleh umat Islam sejak peristiwa 

1969. Namun begitu, selepas Revolusi 1979, pihak Syiah telah mengadakan sambutan yang 

berasingan seolah-olah memperlihatkan umat Islam selain Syiah tidak memperjuangkan 

pembebasan al-Quds daripada cengkaman Zionis-Yahudi. Walau bagaimanapun, apabila 

diperhatikan dengan teliti, pihak Syiah secara halus telah mengeksploitasi sambutan Hari al-

Quds Sedunia bagi mengenengahkan tokoh-tokoh ulama Syiah di samping meraih sokongan 

politik, moral dan emosi umat Islam terhadap Syiah. 

 Di Malaysia, para penganut Syiah Imamiyyah Ithna ‘Ashariyyah turut menyambut 

Hari al-Quds Sedunia pada setiap hari Jumaat terakhir pada bulan Ramadan seperti yang 

digagaskan oleh Khumayni. Pada hari tersebut mereka mengadakan demontrasi aman dengan 

berarak dari Masjid Tabung Haji dan berakhir di hadapan Kedutaan Besar Amerika Syarikat 

yang kedua-duanya terletak di Jalan Tun Razak, Kuala Lumpur. Dalam perhimpunan 

tersebut, para pemimpin Syiah tempatan akan bertindak sebagai ketua dan penyampai 

ucapan. Beberapa sepanduk yang memaparkan tokoh-tokoh Syiah Iran seperti Khumayni dan 

                                                 
148 Lihat “Peristiwa Sempena Sambutan Hari al-Quds Sedunia”, Aman Palestin, 
https://www.amanpalestin.net/baca.php?lihat=artikelPenuh&id=24, 7 Disember 2015. 
149 Lihat “About OIC”, Organisation of Islamic Cooperation, http://www.oic-
oci.org/oicv2/page/?p_id=52&p_ref=26&lan=en, 7 Disember 2015. 

Khamenei akan dijulang sebagai mengenang tokoh pejuang al-Quds. Antara perkara utama 

yang disentuh ucapan pimpinan Syiah Malaysia pada hari tersebut adalah supaya umat Islam 

di Malaysia dan seluruh dunia bersatu dalam menghadapi isu Palestin, termasuk menerima 

Syiah sebagai sebuah Mazhab yang sah di samping Ahl al-Sunnah wa al-Jama‘ah.     

Seperti yang telah dinyatakan sebelum ini, penganut Syiah Melayu juga turut 

mengambil kesempatan terhadap isu Palestin dengan mengadakan program-program ilmiah 

seperti Seminar Isu Antarabangsa Bantahan Pendudukan 60 Tahun Israel di Bumi Palestin 

yang  dilangsungkan di Dewan Hijrah, Hotel Ansar, Kota Bharu, Kelantan pada 2008. Majlis 

itu diadakan bersempena hari kelahiran Zaynab al-Kubra. Bagaimanapun, para peserta yang 

hadir mendapati majlis itu diadakan untuk mempromosi ajaran Syiah Imamiyyah Ithna 

‘Ashariyyah dan mentohmah Ahl al-Sunnah wa al-Jama‘ah. Dalam kedua-dua majlis yang 

diadakan pada 11 dan 12 Mei 2008 tersebut, pihak Syiah juga didapati telah mengedarkan 

secara percuma kepada orang ramai sebuah buku propaganda Syiah berjudul Akhirnya Ku 

Temui Kebenaran.150 

 

2.5.7 Menggunakan saluran hak asasi manusia 

 Setelah dikenakan beberapa sekatan dan tangkapan daripada pihak berkuasa agama 

di Malaysia, penganut Syiah di negara ini didapati mengambil tindakan lanjut menerusi 

saluran hak asasi manusia (HAM). Perjuangan HAM dilihat merupakan suatu medium yang 

amat sesuai digunakan oleh penganut Syiah bertepatan dengan salah satu objektif HAM iaitu 

membela golongan minoriti yang tertindas. Sehubungan dengan itu, penganut Syiah di 

Malaysia mula menggunakan hujah-hujah HAM serta memanfaatkan semaksima mungkin 

apa-apa deklarasi, institusi dan undang-undang berkaitan HAM samada di peringkat 

                                                 
150 Seksyen Akidah, “Kertas Makluman Perkembangan Terkini Isu Syiah di Malaysia” (2011), 15-16. 

tempatan mahupun antarabangsa untuk mendapatkan hak menganuti dan mempraktikkan 

ajaran Syiah. 

Pada tahun 20 Disember 2010, empat orang wakil penganut Syiah Imamiyyah Ithna 

‘Ashariyyah Malaysia telah mengadakan pertemuan dengan Suruhanjaya Hak Asasi Manusia 

Malaysia (SUHAKAM) untuk menyatakan bantahan terhadap tindakan penangkapan dan 

penahanan 200 orang penganut Syiah di Hauzah Ar Ridha, Taman Sri Gombak, Batu Caves, 

Selangor oleh Jabatan Agama Islam Selangor (JAIS). Selepas pertemuan tersebut, satu 

memorandum bantahan telah dikeluarkan oleh pihak Syiah kepada SUHAKAM bertarikh 27 

Disember 2010.  

Antara tuntutan yang dinyatakan dalam memorandum tersebut adalah supaya mereka 

diberikan hak asasi untuk menganut Syiah dengan mendakwa sebahagian mereka berasal 

daripada keturunan penganut Syiah sejak turun temurun. Memorandum tersebut 

menyebutkan: 

“Etnik Melayu yang berketurunan Aceh, Minang, Bugis, Jawa, (hanya 
beberapa contoh) dan umat Islam dari keturunan Siam-Ayuthya, Pakistan dan 
Arab terdapat sebahagian kecilnya adalah pendokong Ahlul Bayt (keluarga) 
Rasulullah Muhammad SAW Syiah sejak turun-temurun (daripada nenek 
moyang). Kami mempunyai bukti atau hujah akademik serta warisan sejarah 
keluarga yang mesti diperakukan menurut Piagam Hak Asasi Manusia 
Pertubuhan Bangsa-Bangsa Bersatu, dan Perlembagaan Persekutuan 
Malaysia bahawa kami adalah bermazhab Syiah atau mengamalkan fikah 
Ja‘fari sebagai MAZHAB ASAL kami.”151 

 
Mereka juga menuntut hak yang sama sebagaimana yang telah diperuntukkan untuk 

agama lain. Memorandum tersebut menyatakan: 

“Kami Komuniti  Pencinta  Ahlul Bayt (Syiah) di Malaysia memohon 
perlindungan  HAK dari  SUHAKAM berpaksikan Perlembagaan Malaysia 
agar hak minoriti kami sebagai rakyat Malaysia dilindungi oleh pihak–pihak 
yang berwajib. Sekiranya hak kebebasan beragama dan kepercayaan telah 
diberikan kepada minoriti yang  beragama HINDU, BUDDHA, KRISTIAN, 

                                                 
151 “Memorandum Bantahan Syiah Malaysia kepada Suruhanjaya Hak Asasi Manusia Malaysia”, Isu 
Pencabulan/Pelanggaran Hak Asasi Manusia Malaysia terhadap Komuniti Minoriti Pencinta Ahlul Bayt 
(Keluarga) Rasulullah Muhammad SAW, 27 Disember 2010. 

SIKHISM atau  lain lain  agama, mengapa kami dicaci, dihina, difitnah dan 
kini diugut semata-mata kerana mengamalkan mazhab kepercayaan kami 
turun-temurun sejak nenek moyang iaitu ‘Mazhab Ahlul Bayt’ atau Syiah 
Imamiyah (mazhab fikah kami: Ja’fari) yang dianuti lebih 200-500 juta umat 
Islam seluruh dunia.”152  

 

Penganut Syiah Malaysia juga turut mengemukakan memorandum bantahan 

penangkapan JAIS kepada Pertubuhan Bangsa-Bangsa Bersatu cawangan Malaysia menerusi 

sepucuk surat bertarikh 14 Jun 2011. Memorandum tersebut mengandungi bantahan 

penganut Syiah Malaysia terhadap tindakan JAIS melakukan serbuan ke atas majlis 

sambutan hari kelahiran Fatimah Az Zahra pada 24 Mei 2011 di Sri Gombak, Selangor.153      

Pada 16 Jun 2011, penganut Syiah atas nama “Majlis Syiah Malaysia” telah 

menghantar memorandum yang ditandatangani oleh peguamnya, Mohd Haidar bin Mohd 

Hashim kepada Yang di-Pertuan Agong dan Perdana Menteri Malaysia, antara isi 

kandungannya adalah rayuan supaya warta pengharaman Syiah dan kesesatan Syiah dikaji 

semula dan dimansuhkan di peringkat negeri dan kebangsaan. Mereka beralasan bahawa 

penganut Syiah juga adalah warganegara Malaysia yang berhak memiliki kebebasan dalam 

beragama sebagaimana yang termaktub dalam Perlembagaan Negara. 

Memorandum tersebut juga mendakwa, fatwa terhadap Syiah yang dikeluarkan oleh 

JAKIM dan Majlis Fatwa Kebangsaan akan menjatuhkan imej Malaysia sebagai negara 

Islam contoh. Ini kerana, dunia Islam akan menuduh Malaysia sebagai sebuah negara yang 

mengamalkan diskriminasi, menafikan hak dan mahu menghapuskan etnik Mazhab lain 

seperti Syiah. Keputusan fatwa tersebut juga didakwa bertentangan dengan Perlembagaan 

Persekutuan dan fatwa-fatwa dunia Islam serta melanggar hak kebebasan beragama bagi 

                                                 
152 Ibid. 
153 “Memorandum of Protes to United Nations Malaysia”, Oppressive Arrest, Raids and Detention Againts 
Malaysia Shiite Muslim Community by Malaysia Religious Authority under Selangor State Religious 
Department (JAIS) and others Authoritative Department, 14 Jun 2011.  

semua negara bertamadun dan berperadaban. Justeru itu, pihak Syiah menuntut supaya 

keputusan muzakarah Majlis Fatwa Kebangsaan 1996 yang telah membatalkan keputusan 

muzakarah Majlis Fatwa Kebangsaan 1984 yang mengakui Syiah sebagai Mazhab yang sah 

dikaji semula.  

 Selain itu, sebagai mengukuhkan lagi kedudukan mereka dari sudut perundangan, 

seramai 141 orang penganut Syiah Melayu telah menghantar deklarasi dan surat akuan 

berkanun yang mengandungi perakuan sebagai penganut Mazhab Imamiyah Ja‘fari. Surat 

tersebut dihantar kepada Perdana Menteri, Menteri Di Jabatan Perdana Menteri (Hal Ehwal 

Islam) dan Menteri Penerangan, Komunikasi dan Kebudayaan. Salinan turut dibuat kepada 

SUHAKAM dan United Nations Malaysia. 

Dalam pada itu, JAKIM juga telah mengenalpasti seorang individu yang telah 

menggunakan kedudukannya dalam institusi hak asasi manusia antarabangsa untuk menekan 

pihak kerajaan agar memberikan ruang kepada penganut Syiah di Malaysia. Individu tersebut 

ialah Dr. Mohd Faizal Musa yang terkenal dengan nama pena Faisal Tehrani.154  

Beliau merupakan ahli Human Rights Defender yang berdaftar dengan Front Line 

Defenders (FLD), iaitu sebuah badan dengan status khas Consultative Status with Economic 

and Social Council (ECOSOC) di Pertubuhan Bangsa-Bangsa Bersatu. Di samping itu, 

beliau juga adalah Felo penyelidik di Al-Mustafa International Research Institute, Qom, Iran 

dan Penasihat kepada Islamic Republic of Iran Broadcasting (IRIB) Asia Tenggara. Pada 15 

Disember 2013, beliau dilantik sebagai Special Rapporteur oleh Shia Rights Watch yang 

berpusat di Washington DC, Amerika Syarikat.155 

                                                 
154 Beliau adalah Felo Penyelidik di Institut Alam dan Tamadun Melayu (ATMA) Universiti Kebangsaan 
Malaysia. Lihat “Dr. Mohd Faizal Musa”, Institut Alam dan Tamadun Melayu, Universiti Kebangsaan 
Malaysia, http://www.ukm.my/atma/ms/expertise/dr-mohd-faizal-musa-3/, 7 Disember 2015. 
155 Seksyen Akidah, “Laporan Mengenai COMANGO”, 11-12. 

Pada 3 Mac 2014, beliau terlibat sebagai pembentang mengenai topik Human Rights 

violations in Sectarian Conflicts dalam Sesi ke-25, Persidangan Majlis Hak Asasi Manusia 

anjuran Pejabat Pesuruhjaya Tinggi Pertubuhan Bangsa-Bangsa Bersatu Bagi Hak Asasi 

Manusia di Geneva. Beliau mewakili pertubuhan Syiah Imamiyyah Ithna ‘Ashariyyah 

antarabangsa yang berpusat di United Kingdom iaitu The Word Federation of Khoja Shia 

Ithna-Asheri Muslim Communities dan Al-Khoei Foundation. Dalam sesi tersebut, pihak 

Syiah telah membentangkan mengenai keadaan hak asasi penganut Syiah di Malaysia yang 

dikatakan disekat dan ditindas oleh pihak kerajaan menerusi fatwa sesat serta tangkapan yang 

dilakukan pihak berkuasa.156 

 Berdasarkan fakta-fakta yang dibentangkan di atas, dapat dirumuskan bahawa Syiah 

Imаmiyyah Ithnа ‘Ashariyyah disebarkan di Malaysia melalui pelbagai mekanisme. Ia 

dilakukan sama ada secara tidak langsung iaitu dengan berselindung di sebalik medium 

tertentu seperti menggunakan pendekatan politik, hak asasi manusia, perundangan, 

perjuangan pembebasan al-Quds dan lain-lain. Atau secara langsung seperti penyebaran 

karya-karya Syiah Imаmiyyah Ithnа ‘Ashariyyah secara terang-terangan. Perbahasan 

mengenai perkara ini akan dilanjutkan dalam subtopik seterusnya. 

 

2.6 Peranan karya-karya berbahasa Melayu dalam penyebaran Syiah 

Karya-karya Syiah Imamiyyah Ithna ‘Ashariyyah mula tersebar selepas Revolusi Iran 

1979 seiring dengan penyebaran ajaran tersebut di Malaysia. Karya-karya tersebut sama ada 

diterjemahkan daripada bahasa asing ke bahasa Melayu ataupun ia dikarang sendiri oleh 

penganut Syiah warga tempatan. Penyebaran karya-karya Syiah ini didapati dalam pelbagai 

                                                 
156 Lihat “The World Federation of KSIMC and Al-Khoei Foundation attend the 25th Session of the Human 
Rights Council in Geneva”, The Word Federation of Khoja Shia Ithna-Asheri Muslim Communities, 
http://www2.worldfederation.org/Secretariat/Articles/World_Federation_KSIMC_AlKhoei_Foundation_atten
d_25th_Session_Human_rights_Council_Geneva.htm, 7 Disember 2015. 

bentuk dan cara. Antaranya karya-karya berbentuk buku-buku ilmiah sama ada yang dicetak 

atau tidak dicetak seperti e-book. Selain itu terdapat karya-karya Syiah berbentuk separa 

ilmiah seperti artikel di dalam akhbar, risalah dan memorandum. Namun, kaedah yang lebih 

halus digunakan adalah penyebaran pemikiran Syiah menerusi penulisan kreatif seperti novel 

dan cerpen.  

 

2.6.1 Penyebaran karya-karya Syiah berorientasikan Revolusi Iran 

Karisma Ayatullah Khomeini menjadi tarikan penting ramai aktivis Islam untuk 

mempelajari sesuatu daripada Revolusi Iran. Antara yang paling terpengaruh dengan 

kejayaan Revolusi Iran pada tahun 1979 adalah tokoh-tokoh politik beraliran Islam. Sebagai 

contoh, Ibrahim Ali ketika memimpin parti BERJASA yang merupakan serpihan parti PAS, 

telah memuji Khumayni sebagai tokoh Islam yang teguh dan berpengetahuan luas malah 

sebagai pejuang Islam abad ke-21. Beliau menyifatkan Khumayni telah berjuang jihad fi sabil 

Allah selama 15 tahun bagi menghapuskan kezaliman di Iran dan mengajar kuasa-kuasa 

imperialis Barat seperti Amerika dan lain-lain.157 

Walaupun pengaruh Revolusi Iran tidak boleh dikaitkan secara langsung dengan 

penyebaran fahaman Syiah, namun begitu tidak boleh disangkal bahawa Revolusi Iran telah 

menjadi pemangkin kepada penyebaran Syiah ke negara-negara sunni di seluruh dunia 

termasuk di Nusantara. Ia berdasarkan keazaman dan tekad Khumayni yang bercita-cita 

tinggi untuk mengeksport gerakan revolusi tersebut ke luar negara termasuk negara-negara 

sunni.  Dalam ucapannya kepada duta-duta negara Islam pada Hari Raya ‘Id al-Fitr tahun 

1400H, beliau mengatakan: 

“Kami menganggap semua negara umat Islam sebagai sebahagian daripada 
kewujudan negara kami, tanpa menafikan kewujudan mereka secara berasingan. 

                                                 
157 Ibrahim Ali, Pertemuan Dengan Imam Ayatollah Khumayni Pemimpin Revolusi Islam Iran (Kuala Lumpur: 
Eddie Colour Com., 1980), Pendahuluan & 30. 

Kami hanya mahu mereka mendapat kebahagiaan sebagaimana yang dirasai oleh 
rakyat Iran sekarang, iaitu lepas daripada cengkaman dan belenggu kuasa besar 
dan dapat pula memotong tangan kuasa besar itu buat selama-lamanya. Kami 
ingin keadaan begini berlaku dan meluas di kalangan semua negara dan bangsa. 
Maksud kami, mengeksport revolusi itu ialah menyedarkan semua negara dan 
rakyat supaya melepaskan diri daripada belenggu penjajahan dan pengaruh 
mereka.”158 

 
Seterusnya beliau berkata:  

 
“Kami ingin revolusi dengan izin Allah ke segenap penjuru dan tempat, ini kerana 
kita adalah bersaudara dan berkasih sayang, ia menguatkan lagi cita-cita kami 
untuk bekerja bersama-sama seberapa daya dan upaya untuk menyebarkan jihad 
menuju matlamatnya.”159 

 
Selanjutnya beliau menegaskan seperti berikut: 
 

“Kami mengisytiharkan azam kami untuk mengeksport revolusi bukan sahaja ke 
semua negara umat Islam, tetapi juga ke negara-negara golongan mustad‘afin 
yang ditindas oleh golongan mustakbirin. Tujuan kami ialah untuk menghidupkan 
roh gerakan menentang mustakbirin yang zalim dan menghapuskan jurang 
perbezaan antara rakyat dengan pemerintah yang menindas itu.”160 

 
Menurut Mohd Nor bin Ngah, mengeksport revolusi bererti mengeksport program dan 

panduan Revolusi Iran yang boleh dipersetujui bersama atau yang boleh disebarkan ke 

seluruh alam Islam serta disesuaikan dengan suasana tempatan.161 

Menerusi agenda pengeksportan Revolusi Iran pimpinan Khumayni, ia 

memperkuatkan lagi teori bahawa ajaran Syiah Imamiyyah Ithna ‘Ashariyyah dibawa masuk 

ke Malaysia hanya selepas Revolusi Iran pada tahun 1979. Ini terbukti dengan penyebaran 

buku-buku Khumayni dan Syiah yang diterjemahkan ke dalam bahasa Melayu hanya berlaku 

selepas tahun 1979 iaitu bermula pada tahun 1980 dan ke atas.   

Antara penerbitan Syiah terawal yang ditemui di Malaysia adalah majalah Al-Quds dan 

majalah Fatimah yang didapati menyiarkan rencana-rencana yang mengagung-agungkan 

                                                 
158  Muhammad Ali al-Taskhiri, Gerakan Kebangkitan Islam Mengikut Pandangan Imam Khumayni (Harakah 
al-Sahwah al-Islamiyyah), terj. Mohd Nor bin Ngah (t.tp.: Al-Wahdah Publication, 1993), 4. 
159 Ibid., 5. 
160 Ibid., 6. 
161 Ibid.  

Syiah. Kedua-dua majalah ini kemudiannya telah diharamkan oleh Kementerian Dalam 

Negeri.162  

Di samping itu terdapat beberapa buah karya terjemahan yang menyebarkan ajaran 

Syiah antara tahun 80-an hingga 90-an. Antaranya adalah karya-karya karangan Khumayni 

sendiri iaitu Pemerintahan Islam163, Parti Allah, Parti Syaitan164 dan Jihad Yang Agung165. 

Selain daripada itu karya-karya berjudul; Ahl al-Bayt Dalam al-Quran dan al-Sunnah 

karangan Mu’assasah al-Balagh166, Minhaj Kebenaran dan Pendedahannya: Fiqh Lima 

Mazhab di antara Nas dan Ijtihad karangan al-Hasan bin Yūsuf al-Mutahhar al-Hulli167, 

Menghidupkan Pemikiran Dalam Islam karangan Ayatullah Mutahhari168, Sistem Republik 

Islam karangan Ayatullah Mutahhari169, Mengapa Aku Memilih Ahlul Bait A.S? karangan 

Muhammad Mara‘i al-Amin al-Antaki170, Dialog Sunnah Syi’ah karangan ‘Abd al-Husayn 

Sharaf al-Din al-Musawi171, Akhirnya kutemukan kebenaran karangan Muhammad al-Tijani 

al-Samawi172 dan Pancaran Kekuatan Negara Islam karangan Ayatullah Baqir Sadr.173  

Menurut Bahagian Hal Ehwal Islam, Jabatan Perdana Menteri, selain daripada kitab-

kitab terjemahan di atas, beberapa buah kitab utama Syiah juga telah dijadikan bahan rujukan 

                                                 
162 Pusat Penyelidikan Islam, “Gerakan Syiah dan Pengaruhnya di Malaysia”, 27. 
163 Ruhullah bin Mustafa Khomeini, Pemerintahan Islam, terj. Razali Hj. Nawawi & Hayyun Hj. Nawawi 
(Kuala Lumpur: Angkatan Belia Islam Malaysia, 1983).  
164 Ruhullah bin Mustafa Khomeini, Parti Allah, Parti Syaitan, terj. Shamsuddin Jaafar (Kuala Lumpur: Islamic 
Media & Communication, 1983). 
165 Ruhullah bin Mustafa Khomeini, Jihad Yang Agung, terj. Fadzlullah Shuib (Kuala Lumpur: Islamic Media 
& Communication, 1983). 
166 Mu’assasah al-Balagh, Ahl al-Bayt Dalam al-Quran dan al-Sunnah, terj. Mahfodz Mohamed (Kuala 
Lumpur: Pustaka Warisan, 1989). 
167 Al-Hasan bin Yusuf al-Mutahhar al-Hulli, Minhaj Kebenaran dan Pendedahannya: Fiqh Lima Mazhab di 
antara Nas dan Ijtihad, terj. Lutpi Ibrahim (Kuala Lumpur: Al-Wahdah Publications, 1993).  
168 Murtada Mutahhari, Menghidupkan Pemikiran Dalam Islam, terj. Fadzlullah Shuib (Kuala Lumpur: Islamic 
Media & Communication, 1983). 
169  Murtada Mutahhari, Sistem Republik Islam, terj. Abdul Rahman Hamid (Kuala Lumpur: Islamic Media & 
Communication, 1983). 
170 Muhammad Mara‘i al-Amin al-Antaki, Mengapa Aku Memilih Ahlul Bait A.S, terj. Lutpi Ibrahim (Kuala 
Lumpur: Al-Wahdah Publications, 1993).   
171 Abdul Husain Sharafuddin al-Musawi, Dialog Sunnah Syi’ah (Bandung: Penerbit Indonesia, 1983). 
172 Al-Tijani, Akhirnya kutemukan kebenaran. 
173 Baqir Sadr, Pancaran Kekuatan Negara Islam, terj. Fadzlullah Shuib (Kuala Lumpur: Islamic Media & 
Communication, 1983). 

oleh pensyarah tertentu pada tahun 80-an. Antara kitab-kitab tersebut iaitu al-Sab‘ah min al-

Salaf karangan Ayatullah al-Murtada al-Zubidi, al-Kafi karangan Muhammad bin Ya‘qūb al-

Kulayni, Tahrir al-Wasilah karangan Ayatullah Khumayni, Peshawar Nights karangan 

Sayyid Muhammad Rais al-Wahidin dan Mafatih al-Jinan karangan ‘Abbas al-Qummi.174 

 

2.6.2 Peranan pensyarah Institusi Pengajian Tinggi Awam 

Berdasarkan kajian BAHEIS, penyebaran Syiah pada tahun 80-an bermula menerusi 

beberapa orang pensyarah di pusat-pusat pengajian tinggi awam. Berikutan itu, dua orang 

daripada sepuluh aktivis Syiah yang ditahan oleh pihak kerajaan antara tahun 1997 hingga 

1999 adalah pensyarah di universiti awam.175 

Pensyarah yang ditahan adalah Prof. Madya Dr. Lutpi bin Ibrahim. Beliau adalah 

pensyarah di Akademi Pengajian Islam, Universiti Malaya. Beliau didapati telah menulis dan 

menerjemahkan buku-buku Syiah ke dalam Bahasa Melayu seperti Konsep Imamah dan 

Khilafah Serta Implikasinya Menurut Ahlus Sunnah Wal Jamaah176, Minhaj Kebenaran dan 

Pendedahannya (Fiqh Lima Mazhab Di antara Nas dan Ijtihad)177 dan Mengapa Aku 

Memilih Ahlul Bait a.s?.178 Beliau merupakan pakar rujuk Syiah di Malaysia dan dilaporkan 

telah menyebarkan fahaman tersebut kepada mahasiswa dan mahasiswi di universiti 

berkenaan menerusi penyediaan soalan-soalan peperiksaan yang cenderung kepada fahaman 

Syiah.179 

                                                 
174 Pusat Penyelidikan Islam, “Ke arah Membendung Pengaruh Syiah di Malaysia”, 4-5. 
175 Sepuluh orang aktivis Syiah yang ditahan di bawah Akta Keselamatan Dalam Negeri (ISA) dari 1997-1999 
adalah Prof. Madya Dr. Lutfi Ibrahim, Fadzullah Shuib, Abdullah Hassan, Zainal Adam @ Silvaraju, Pahrudin 
Ibrahim, Badrul Baharum, Wan Hanapi Wan Mustafa, Syed Sulaiman Syed Hassan, Said Muda dan Che 
Kamaruzaman Che Ismail. Lihat Seksyen Akidah, “Kertas Makluman Perkembangan Terkini Syiah di 
Malaysia” (Bahagian Perancangan dan Penyelidikan, Jabatan Kemajuan Islam Malaysia, 2007), h. 2-3. 
176 Lutpi Ibrahim, Konsep Imamah dan Khilafah serta Implikasinya Menurut Ahlu ‘s-Sunnah wa’l-Jama’ah 
(Shah Alam: HIZBI, 1993) 
177 Al-Hulli, Minhaj Kebenaran dan Pendedahannya: Fiqh Lima Mazhab di antara Nas dan Ijtihad. 
178 Al-Antaki, Mengapa Aku Memilih Ahlul Bait A.S.. 
179 Pusat Penyelidikan Islam, “Ke Arah Membendung Pengaruh Syiah di Malaysia”, dalam Lampiran B 
(Maklumat Syiah Ja’fariyyah di Malaysia), 7-8. 

Pensyarah lain yang ditahan adalah Fadzlullah Shuib. Ketika itu beliau bertugas di 

Pusat Pendidikan Islam, Institut Teknologi MARA, Shah Alam. Beliau didapati 

bertanggungjawab menyebarkan fahaman Syiah kepada masyarakat awam di Kelantan. 

Berdasarkan laporan, seorang pekerja kimpalan bernama Wahid bin Salleh telah terpengaruh 

dengan fahaman Syiah setelah menerima beberapa kitab dan risalah yang diberikan oleh 

Fadzlullah Shuaib.180 Beliau juga telah menerjemahkan beberapa buah kitab karangan tokoh-

tokoh Syiah seperti Jihad Yang Besar181 karangan Khomeini, Menghidupkan Pemikiran 

Dalam Dunia Islam182 karangan Mutahhari dan Pancaran Kekuatan Negara Islam karangan 

Baqir Sadr.183  

Selain itu, seorang lagi pensyarah yang juga didapati terlibat dengan fahaman Syiah 

pada tahun 80-an adalah Dr. Mohd Nor bin Ngah. Beliau adalah pensyarah Akademi Islam, 

Universiti Malaya. Daripada perbincangan antara beliau dengan pegawai BAHEIS, beliau 

menyatakan bahawa perbezaan pendapat antara Ahl al-Sunnah wa al-Jama‘ah dengan Syiah 

hanya melibatkan permasalahan cabang sahaja. Syiah menyembah Allah Yang Maha Esa, 

menerima kerasulan Muhammad SAW. dan menerima al-Qur’an dan al-Sunnah sebagai 

pegangan.184 

Beliau telah menterjemahkan beberapa karya karangan ulama Syiah, antaranya Kitab 

Amar Ma‘ruf dan Nahi Munkar karangan Khumayni185, Peranan Universiti: Mengikut 

Pandangan Imam Khomaini karangan Ibrahim al-Amini186, 100 Kata-Kata Hikmah Al-Imam 

                                                 
180 Ibid., 2. 
181 Khomeini, Jihad Yang Agung. 
182 Mutahhari, Menghidupkan Pemikiran Dalam Islam.. 
183 Baqir Sadr, Pancaran Kekuatan Negara Islam. 
184 Pusat Penyelidikan Islam, “Ke Arah Membendung Pengaruh Syiah di Malaysia”, 9. 
185 Ruhullah bin Mustafa Khomeini, Kitab Amar Ma‘ruf dan Nahi Munkar, terj. Mohd Nor bin Ngah (Kuala 
Lumpur: Al-Wahdah Publication, 1996). 
186 Ayatullah Ibrahim al-Amini, Peranan Universiti Mengikut Pandangan Imam Khumayni, terj. Mohd Nor bin 
Ngah (Kuala Lumpur: Al-Wahdah Publication, 1993). 

Ali Bin Abi Talib karangan ‘Amr bin Bahr al-Jahiz187 dan Gerakan Kebangkitan Islam: Mengikut 

Pandangan Imam Khomaini karangan Muhammad ‘Ali Al-Taskhiri.188 

Pada masa kini, pensyarah yang dilihat amat menonjol dalam menyebarkan dan 

mempertahankan ajaran Syiah di Malaysia adalah Dr. Mohd Faizal Musa atau lebih dikenali 

dengan nama pena Faisal Tehrani. Beliau merupakan seorang novelis berunsur Islam terkenal 

di Malaysia. Namun begitu, beberapa buah buku beliau seperti Perempuan Nan Bercinta 

telah dikenal pasti mengandungi unsur Syiah dan telah diperakukan haram oleh JAKIM dan 

Kementerian Dalam Negeri (KDN). Ketika ini beliau bertugas sebagai Felo Penyelidik di 

Institut Alam dan Tamadun Melayu (ATMA), Universiti Kebangsaan Malaysia.189 

Peranan golongan akademik didapati memberikan impak yang sangat besar terhadap 

penyebaran Syiah di Malaysia. Ini disebabkan kedudukan golongan akademik yang amat 

dipandang tinggi oleh masyarakat awam. Mereka juga menjadi rujukan masyarakat dalam 

menilai sesuatu perkara berkaitan agama. Oleh yang demikian, kewujudan anasir Syiah 

dalam kalangan beberapa ahli akademik tempatan amat dipandang serius oleh kerajaan 

hingga mendorong beberapa tindakan diambil terhadap sebahagian mereka seperti yang telah 

dinyatakan di atas.  

 

2.6.3 Penyebaran karya-karya Syiah berbahasa Melayu masa kini  

Pada peringkat awal, karya-karya Syiah disebarkan secara amat berhati-hati dalam 

kalangan pengikut mereka. Walau bagaimanapun karya-karya tokoh Syiah yang bercorak 

politik dan gerakan Islam karangan Khomeini sememangnya telah tersebar dalam masyarakat 

sebagaimana yang telah dijelaskan sebelum ini. Manakala karya-karya Syiah yang jelas 

                                                 
187 ‘Amr bin Bahr al-Jahiz, 100 Kata-kata Hikmah al-Imam Ali bin Abi Talib, terj. Mohd Nor bin Ngah (Kuala 
Lumpur: Penerbitan al-Wilayah, 1991). 
188 Al-Taskhiri, Gerakan Kebangkitan Islam. 
189 Seksyen Akidah, “Laporan Mengenai Coalition Of Malaysia NGOs In The UPR Process (COMANGO)” 
(Bahagian Perancangan dan Penyelidikan, Jabatan Kemajuan Islam Malaysia, 2013), 11-12. 

mengemukakan doktrin anutan Syiah seperti imamah, penolakan terhadap para al-sahаbah, 

serangan terhadap Ahl al-Sunnah wa al-Jama‘ah, keharusan nikah mut‘ah dan sebagainya 

amat sukar untuk ditemui secara terbuka.  

Namun begitu pada tahun 2011, berlaku suasana yang menggemparkan apabila 

jabatan-jabatan agama hampir di seluruh negara melaporkan mengenai modus operandi 

penganut Syiah yang mengedarkan karya-karya Syiah dalam bahasa Melayu ke jabatan-

jabatan agama, masjid-masjid dan surau-surau secara percuma. Pengedaran tersebut 

dilakukan sama ada secara pos laju mahupun secara serahan tangan.   

Misalnya, pada 17 Ogos 2011, Ketua Penolong Pengarah Bahagian Masjid dan Surau 

Jabatan Hal Ehwal Agama Islam Pulau Pinang telah menerima bungkusan Pos Laju dari 

Masjid Daerah Seberang Perai Utara, Teluk Air Tawar. Bungkusan tersebut mengandungi 

dua buah buku Syiah yang disebarkan ke masjid-masjid negeri tersebut. Pos Laju tersebut 

dikirimkan dari pihak yang beralamatkan Majlis Syiah Malaysia, No 14B, Jalan Hj 

Mahmood, 81750, Ulu Tiram, Johor. Dua buah buku tersebut adalah buku terjemahan 

berjudul Dialog Sunnah Syiah karangan A. Syarifuddin dan Akhirnya Kutemui Kebenaran 

karangan Dr Ahmad Tijani.190 

Pada tahun yang sama juga, Jabatan Hal Ehwal Agama Negeri Terengganu juga telah 

melaporkan mengenai pengedaran buku-buku tentang “kebenaran” ajaran Syiah ke masjid-

masjid seluruh Terengganu. Buku-buku itu diposkan kepada semua pengerusi masjid untuk 

diagihkan kepada imam yang bertugas di setiap masjid di mana setiap bungkusan 

mengandungi tiga set buku yang perlu dituntut di pejabat pos. Ketiga-tiga buku tersebut iaitu 

Akhirnya Kutemui Kebenaran, Dialog Mengenai Islam dan Akidah Islam Sebenar dan 

Kewajipan Muslim Mentaati Kepimpinan Yang dilantik Allah dan Rasul Demi Perpaduan 

                                                 
190 Seksyen Akidah, “Kertas Makluman Perkembangan Terkini Isu Syiah di Malaysia” (2012), 19. 

dan Kejayaan Dunia Akhirat. Setiap bungkusan itu tertulis daripada kiriman Majlis Syiah 

Malaysia, beralamat No. 148, Jalan Haji Mahmood, Ulu Tiram, Johor di samping terdapat 

cop beralamat Majlis Syiah Malaysia, 1012, Desa Melawati, Kuala Lumpur yang diragui.191 

Hal yang sama juga berlaku di Perak apabila pihak tertentu menghantar buku-buku 

Syiah ke merata surau dan masjid di Perak. Antara judul buku berkenaan yang disebarkan 

ialah Meniti Titian Kebenaran: Menyingkap Kebenaran Mazhab Rasul dan Ahlul Bait, Inilah 

Khulafa Ar Rasyidin, Akhirnya Ku Temui Kebenaran, Dialog Mengenai Islam dan Akidah 

Islam Yang Sebenar dan Kewajipan Setiap Muslim Mentaati Kepimpinan Yang Dilantik 

Allah dan Rasul Demi Perpaduan dan Kejayaan Dunia dan Akhirat.192 

JAKIM sendiri telah menerima buku-buku Syiah tersebut dengan dilampirkan 

bersama sesalinan Memorandum Majlis Syiah Malaysia kepada Yang di-Pertuan Agong 

bertarikh 6 Jun 2011. Dipercayai, usaha ini dilakukan oleh pihak Syiah bertujuan untuk 

mempengaruhi semua institusi dan individu berpengaruh agar terpaut atau sekurang-kurang 

bersimpati dengan ajaran Syiah. Walau bagaimanapun pihak berkuasa telah mengambil 

tindakan pantas bagi menyekat penyebaran buku-buku Syiah tersebut. Justeru, beberapa 

operasi penguatkuasaan telah dijalankan dalam tahun 2011.193  

Pada 17 Jun 2011, Unit Pencegah Penyeludupan (UPP) Padang Besar, Perlis telah 

merampas 2,882 buah buku terdiri daripada dua judul buku Syiah yang telah diharamkan. 

Pada 5 Julai 2011, Bahagian Kawalan Penerbitan Teks al-Quran, Kementerian Dalam Negeri 

(KDN) merampas 512 buku yang terdiri daripada empat judul di Pusat Mel Laju, Jejawi dan 

Pusat Pos Laju, Sena, Kangar, Perlis. Pasukan yang sama juga sekali lagi telah merampas 

                                                 
191 Ibid. 
192 Ibid., 20. 
193 Ibid., 18.  

657 buah buku yang terdiri daripada tiga judul di Pejabat Pos Malaysia, Kuala Terengganu, 

Terengganu pada 23 Ogos 2011.194 

Manakala rampasan terbesar buku-buku Syiah pada tahun 2011 telah dilakukan oleh 

Jabatan Agama Islam Melaka (JAIM) dalam satu serbuan di sebuah rumah di Taman Paya 

Dalam, Melaka pada 25 Ogos. Dalam serbuan itu, sejumlah 35,000 buah buku dan risalah 

mengenai fahaman Syiah yang telah diharamkan oleh Kementerian Dalam Negeri (KDN) 

ditemui di rumah tersebut. Buku-buku dan risalah yang ditemui itu telah siap dibungkus dan 

akan diedarkan melalui pos ke seluruh masjid dan jabatan-jabatan kerajaan. Siasatan JAIM 

mendapati, buku-buku yang akan dihantar itu datang daripada Majlis Syiah Malaysia 

beralamat di Ulu Tiram, Johor Bahru dan sejumlah 6,000 naskhah telah pun dihantar ke 

seluruh negara. Siasatan pihak JAIM juga mendapati, kegiatan Syiah di negeri Melaka 

didalangi dan dibiayai oleh pengasas dan pengusaha produk air minuman kesihatan ECPI, 

Amir Hamzah bin Abdul Hamid.195    

Sekali lagi pada 29 Ogos 2013, JAIM dan Bahagian Kawalan Penerbitan dan Teks 

Al-Quran KDN telah merampas lebih 10,000 naskhah risalah berkaitan Syiah yang sudah 

diedar dan baru dicetak di sebuah kilang percetakan di Cheng, Melaka. Menerusi serbuan 

tersebut, JAIM dan KDN menemui tujuh bungkusan besar berjumlah 10,000 risalah Syiah 

yang dipercayai untuk edaran. Risalah 40 muka surat bertajuk ‘Bahaya Syiah?’ antaranya 

mengandungi laporan polis empat muka surat mengenai dakwaan pengikut Syiah gagal 

mendaftarkan pertubuhan berkenaan, penjelasan mengenai Deklarasi Amman mengenai 

persepakatan para ulama dan cendekiawan Islam berbeza mahzab yang didakwa telah  

mengiktiraf lapan mazhab termasuk Syiah. Selain itu, turut dimuatkan penjelasan mengenai 

                                                 
194 Ibid. 
195 Ibid., 21. 

fatwa pengharaman Syiah serta petikan-petikan laporan akhbar mengenai pelbagai tuduhan 

terhadap Syiah.196 

Menerusi fakta-fakta di atas, dapat dilihat dengan jelas usaha yang dilakukan oleh 

pihak Syiah Imаmiyyah Ithnа ‘Ashariyyah bagi menyebarkan ajaran mereka menerusi karya-

karya berbahasa Melayu kepada masyarakat Islam yang majoritinya berfahaman Ahl al-

Sunnah wa al-Jamа‘ah. Meskipun mereka menyedari kewujudan pihak berkuasa yang 

senantiasa memantau dan mengambil tindakan penguatkuasaan terhadap sebarang 

pelanggaran undang-undang, akan tetapi usaha menyebarkan karya-karya tersebut tetap cuba 

dilakukan. Hal ini sudah tentu menyentuh sensitiviti umat Islam, kerana karya-karya tersebut 

tidak dapat mengelak daripada mempersoalkan kebenaran anutan yang dipegang selama ini. 

Salah satu daripada ajaran yang dipertikaikan dalam karya-karya Syiah tersebut, adalah 

pegangan yang menjadi sebati dan mendarah daging dalam diri umat Ahl al-Sunnah wa al-

Jamа‘ah iaitu memuliakan kedudukan para al-sahаbah Rasulullah SAW. Perkara ini akan 

dibahaskan oleh pengkaji dalam subtopik seterusnya.  

 

2.7 Karya-karya mengenai al-sahаbah di Alam Melayu 

 

Jika ditelusuri tradisi umat Islam di Alam Melayu, para al-sahаbah memiliki 

kedudukan yang sangat tinggi dan dihormati. Sebagaimana yang dibahaskan dalam subtopik 

2.3, versi Islam yang terawal sampai ke Alam Melayu adalah berasaskan ajaran Ahl al-

Sunnah wa al-Jamа‘ah sama ada dari sudut akidah, fiqah mahupun tasawuf. Dalam konteks 

pengiktirafan terhadap kedudukan para al-sahаbah, Batu Bersurat Terengganu bertarikh 22 

Februari 1303 boleh menjadi bukti utama. Pada Batu Bersurat tersebut tercatat, “Rasulullah 

                                                 
196 Seksyen Akidah, “Kertas Makluman Perkembangan Terkini Isu Syiah di Malaysia” (2013), 23. 

Dengan Yang Arwah Santabi Mereka”. Perkataan, “Santabi” bermaksud “Sahаbі”. Sahаbі 

merupakan makna yang dipilih oleh Kerajaan Malaysia menerusi Jabatan Warisan Negara 

Malaysia, khasnya semasa Batu Bersurat dicalonkan sebagai artifak warisan dunia pada 

tahun 2008.197 Maka, perenggan tersebut bermaksud, “Rasulullah dengan arwah para al-

sahаbah Baginda”. Ini tidak lain merupakan selawat dan salam kepada Rasulullah SAW dan 

para al-sahаbah baginda. Sudah menjadi tradisi Ahl al-Sunnah wa al-Jamа‘ah 

menggandingkan selawat ke atas Nabi SAW dengan para al-sahаbah selepasnya. 

Para pendakwah dan ulama di Alam Melayu amat serius dan bersungguh-sungguh 

dalam menerapkan fahaman tersebut kepada seluruh umat Melayu. Mereka bukan sekadar 

menekankan aspek amali yang berkaitan hukum-hakam dan halal haram seperti solat, puasa, 

zakat, haji, jual beli dan jenayah, bahkan aspek akidah yang membicarakan soal ketuhanan, 

kenabian dan keghaiban. Apabila menyentuh soal kenabian, sudah tentu ia berkait rapat 

dengan sumber hukum yang kedua selepas al-Qur’an, iaitu sunnah Nabi SAW. Mana 

mungkin bercakap mengenai al-Sunnah, tanpa menyentuh para al-sahаbah yang merupakan 

para perawi yang menyampaikan hadis-hadis Baginda.  

Lantaran itu, Alam Melayu amat kaya dengan karya-karya hadis yang diterjemahkan 

daripada Bahasa Arab oleh para ulama Nusantara. Antaranya seperti Syeikh Abdullah bin 

Abdul Mubin al-Fatani yang menterjemahkan kitab Tanbіh al-Ghаfilіn, karya Abu Layth al-

Samarqandі198, Syeikh Daud bin Abdullah al-Fatani yang mengarang hadis-hadis berkenaan 

                                                 
197 UNESCO (2009), “Memory of the World: Batu Bersurat Terengganu (Inscribed Stone of Terengganu)”, 
http://www.unesco.org/new/fileadmin/MULTIMEDIA/HQ/CI/CI/pdf/mow/nomination_forms/Malaysia+Tere
ngganu.pdf. 02 Disember 2016.  
198 Karya Tanbih al-Ghafilin telah diselesaikan penulisan atau penterjemahannya oleh Shaykh ‘Abd Allah al-
Fatani pada tahun 1184H/ 1770M. Lihat Wan Mohd Shaghir Abdullah, “Perkembangan Penulisan Hadith 
Ulama Asia Tenggara”, (Kertas Kerja International Seminar on Islamic Studies In South-East Asia (ISIS) di 
Universiti Brunei Darussalam, 20-23 November 1995), 6. 

al-Imam al-Mahdі dalam kitabnya Farа’id Fawа’id al-Fikrі fі al-Imаm al-Mahdі199 dan 

terjemahan kitab Kashf al-Ghummah200, karya ‘Abd al-Wahhаb al-Sha‘rаnі. Turut menulis 

kitab hadis adalah Syeikh Nawawi al-Bantani menerusi kitab beliau Tanqіh al-Qawl yang 

merupakan terjemahan kepada karya asal al-Suyutі, Sharh Lubаb al-Hadіth201. Begitu juga 

dengan Syeikh Ahmad al-Fatani yang terkenal dengan kitab hadis Bishаrah al-‘Аmilіn wa 

Nazаrah al-Ghаfilіn yang merujuk kepada kitab-kitab asal seperti Riyаd al-Ѕalihіn, karya al-

Nawawі, al-Jаmi‘ al-Ѕaghіr dan Lubаb al-Hadіth, karya al-Suyutі dan lain-lain202. Penulisan 

karya-karya hadis ini sudah cukup bagi membuktikan kedudukan para al-sahаbah dalam 

kalangan penganut Ahl al-Sunnah wa al-Jamа‘ah di Alam Melayu.  

Kedatangan Islam ke Alam Melayu juga memberikan sumbangan besar terhadap 

perkembangan kebudayaan kepada ahli masyarakatnya. Hampir semua aspek budaya 

Nusantara diresapi unsur Islam dengan nuansa yang pelbagai. Para pendakwah Islam bijak 

mengambil pendekatan menyebarkan Islam dalam bentuk yang mudah dan menarik. 

Antaranya dengan menulis cerita dan kisah berkenaan tokoh-tokoh hebat bercirikan 

kepahlawanan dan kepimpinan dalam sejarah Islam. Dengan itu, banyak kisah tokoh-tokoh 

al-sahаbah diangkat dalam karya-karya kesusasteraan Melayu klasik seperti Hikayat Abu 

Bakar, Hikayat Amir al-Mu’minin Umar, Hikayat Abu Syahmah, Hikayat Abu Bakar dan 

                                                 
199 Karya ini diselesaikan pada malam Sabtu, bulan Zulkaedah 1215H/ April 1801M dan merupakan terjemahan 
daripada karya Shaykh Mirghani bin Yūsuf yang membicarakan tentang kedatangan Imam Mahdi yang 
ditunggu-tunggu. Lihat Wan Mohd Shaghir, “Perkembangan Penulisan Hadith Ulama Asia Tenggara”, 6. 
200 Karya ini disiapkan pada 20 Rabi’ul Awal 1238H dan ditashihkan semula oleh Shaykh Ahmad al-Fatani. 
Lihat Ahmad Fathy al-Fatani, Ulama Besar Dari Patani (Bangi: Penerbit UKM, 2002), 34. 
201 Karya ini menekankan kepentingan sanad-sanad hadis dan latar belakang perawi serta kesahihan sesebuah 
sanad. Lihat Abd Ur-Rahman bin Mohamed Amin, Sumbangan Haji Abdul Halim al-Hadi Dalam Bidang 
Hadith: Tumpuan Kepada Kitab Tajdhib Atraf al-Hadith, (Disertasi Sarjana, Bahagian Usuluddin, Jabatan al-
Quran dan al-Hadith, Akademi Pengajian Islam, Universiti Malaya, 2006), 43.  
202 Karya ini diselesaikan penulisannya pada malam Ahad, 14 Rabi’ul Akhir 1304H/1887M di Mekah. Lihat al-
Fatani, Ulama Besar Dari Patani, 60. 

Rahib Yahudi, Hikayat Raja Khandak, Hikayat Hassan dan Hussain, Hikayat Tamim al-

Dari, Hikayat Amir Hamzah dan lain-lain.203  

 Lebih menjelaskan lagi kedudukan para al-sahаbah di Alam Melayu, adalah karya-

karya akidah dan fiqah karangan para ulama Nusantara yang menukilkan pendirian Ahl al-

Sunnah wa al-Jamа‘ah terhadap para al-sahаbah. Antaranya dalam manuskrip ‘Aqа’id al-

Nasafі  yang disifatkan oleh al-Attas sebagai manuskrip Melayu tertua yang masih utuh 

dalam simpanan. Ia disalin pada 10 Februari 1590 dan dianggarkan berumur 422 tahun.204 

Manuskrip ini memuatkan terjemahan Melayu kepada teks al-Aqа’id al-Nasafiyyah, kitab 

akidah Ahl al-Sunnah wa al-Jamа‘ah karangan Abū Hafѕ ‘Umar al-Nasafі. Ia menjelaskan 

tentang keadilan kekhalifahan Abu Bakar, ‘Umar, ‘Uthmаn dan ‘Alі; manuskrip ini 

menyebutkan: 

“Bermula terlebih daripada segala manusia kemudian daripada Nabi kita Abu  
Bakr  al-Siddiq, maka ‘Umar bin Khattаb, maka ‘Uthmаn bin ‘Affаn, maka  
‘Ali bin Abu Tаlib – digemari Allah daripada mereka itu sekalian. Dan  
keadaan ganti (yakni  khilafah) mereka itu atas periringan ini pulang.  Bermula 
khilafah itu tiga puluh tahun juga, maka kemudian dari itu raja raja dan 
penghulu.”205  

 

Berkaitan amalan Syiah yang mencela para al-sahаbah Rasulullah SAW, manuskrip 

ini menyebutkan: 

“Dan fardu kita peliharakan daripada menyebut al-sahаbah melainkan dengan  
kebajikan. Dan naik saksi kita dengan syurga sepuluh al-sahаbah yang telah  
diceriterakan oleh Nabi ‘alayh al-salаm, dengan syurga.”206  

 

Kenyataan manuskrip ini amat berlawanan dengan akidah Syiah Imаmiyyah Ithnа 

‘Ashariyyah yang mendakwa majoriti para al-sahаbah Rasulullah SAW adalah munafik dan 

                                                 
203 Ismail Hamid et al., Hikayat Para Nabi dan Tokoh-Tokoh Islam Dalam Kesusasteraan Melayu Tradisional 
(Kuala Lumpur: Dewan Bahasa dan Pustaka, 2002), 18,19 & 29. 
204 Al-Attas, The Oldest Known Malay Manuscript: A 16th Century of the ‘Aqaid of Al-Nasafi, 9. 
205 Ibid., 61.  
206 Ibid., 62 

Univ
ers

ity
 of

 M
ala

ya



110 
 

menjadi murtad selepas kewafatan Rasulullah SAW. Manuskrip Melayu tertua ini menjadi 

bukti kukuh penolakan terhadap fahaman Syiah dalam perspektif warisan Tamadun Melayu.   

Karya seterusnya yang menunjukkan penolakan terhadap fahaman Syiah yang anti 

kepada al-sahаbah adalah kitab Furū‘ al-Masа’il wa Usūl al-Wasа’il, karangan ulama Patani 

terkemuka iaitu Syeikh Daud Abdullah al-Fatani. Dalam kitab ini, beliau ada menghuraikan 

persoalan tentang keharusan melaknat Yazіd bin Mu‘аwiyah yang didakwa membunuh cucu 

Rasulullah SAW iaitu Husayn bin ‘Alі.207 Beliau menjawab: 

“Bahawasanya tiada harus dilaknat akan dia yakni akan Yazid anak Sayyidina 
Mu‘аwiyah seperti mensarihkan jamа‘ah kerana ditegah Nabi sallа Allаh 
‘alayh wa sallam daripada melaknatkan orang yang sembahyang dan akan 
orang yang ia daripada Ahlul Qiblah..” 

 

Seterusnya beliau membawakan satu lagi pendapat dalam persoalan ini iaitu:  

“… dan tiada menyalahi kata muta’akhkhirin muwаfaqah mereka itu atas harus  
laknat orang yang membunuh Sayyidina Husayn atau yang menyuruh  
membunuh akan dia atau orang yang mengharuskan dia atau orang yang  redha 
dengan dia kerana  maknanya daripada bab yang disebut pada hadith: Allah 
melaknat arak, peminumnya, penghidangnya, penjualnya, peminta supaya 
dijualkan kepadanya, pemerahnya dan orang yang meminta diperahkan 
untuknya, pembawanya dan orang yang diminta bawa kepadanya…hingga 
akhir hadith riwayat Abu Dawud dan Ibn  Mаjah…” 

 

Akhirnya Syeikh Daud al-Fatani menegaskan pendapat yang beliau pilih adalah 

Yazіd bin Mu‘аwiyah bukan pembunuh cucunda Rasulullah SAW di Karbalа’, maka tidak 

harus beliau dilaknat sebagai pembunuh. Beliau mengukuhkan hujahnya dengan 

membawakan pandangan al-Ghazаlі seperti berikut:   

“… dan tiada thаbit bahawasanya ia membunuh akan dia dan tiada ia 
menyuruh  dengan membunuh seperti barang yang mensarihkan jamа‘ah dan 
setengah  daripadanya  Imаm Hujjah al-Islаm dan disebut pada kitab Anwаr 
dan tiada  harus melaknat akan Yazid dan tiada boleh dikafirkan dia maka ia  
bahawasanya jumlah daripada orang  yang mu’minin jika dikehendak Allah 
diberi rahmat dan jika dikehendak diseksa-Nya  dan menghikayatkan beberapa  
ia memuliakan ‘Ali bin Husayn hingga berpanjangan disebut ceriteranya”.  

                                                 
207 Daud bin Abdullah al-Fatani, Furu‘ al-Masа’il Wa Uѕul al-Wasа’il (Patani: Matba’ah Bin Halabі, t.t), 1: 10. 

Pendapat beliau dalam persoalan ini jelas menunjukkan iktikad Ahl al-Sunnah wa al-

Jamа‘ah yang dianutnya, bertentangan dengan akidah Syiah yang secara konsisten 

menganggap Yazіd bin Mu‘аwiyah sebagai pembunuh Husayn bin ‘Alі dalam peristiwa 

Karbalа’.208  

Selain daripada itu, kitab Tuhfah al-Rаghibіn fі Bayаn Haqіqah Imаn al-Mu’minіn wa 

mа Yufsiduh Riddah al-Murtaddіn karangan Syeikh Muhammad Arshad al-Banjari209 yang 

menjelaskan lagi kedudukan al-sahаbah menurut Ahl al-Sunnah wa al-Jamа‘ah. Dalam kitab 

ini terkandung peringatan daripada al-Banjari terhadap sikap Syiah yang gemar mencela 

isteri Rasulullah SAW, khususnya ‘А’ishah r.a.h. Beliau mengatakan pada halaman 6:  

“(Dan barang siapa) menukas (menuduh) Siti ‘А’ishah dengan zina (atau) 
mengkafirkan orang Islam dengan tiada ta’wil serta dihalalkannya 
mengkafirkan dia (maka iaitu jadi kafir).” 

 

Pada halaman 7 pula beliau menegaskan:  

“(Dan barang siapa) yang menafikan al-sahаbah Sayyidina Abu Bakr bagi 
Nabi kita Muhammad SAW. (Maka) orang itu jadi kafir.”  

 

Dengan nada yang sama di halaman 7 beliau merumuskan:  

“(Dan barang siapa) menyesatkan Umat Muhammad ertinya membangsakan 
mereka itu kepada sesat atau mengkafirkan ia akan segala al-sahаbah 
Nabi…(maka) orang ini jadi kafir.”  

 

Beliau seterusnya menjelaskan pada halaman 9:  

“Hubaya-hubaya hai saudaraku yang beriman! Wajib atasmu beriktikad  
dengan i‘tiqаd Ahl al-Sunnah wa al-Jamа‘ah. (Kerana) iaitulah jalan Nabi 
Allah dan al-sahаbahnya dan segala mereka yang mengikut akan mereka itu 
dan yang  mengikut akan yang mengikut mereka hingga Hari Kiamat. Dan 

                                                 
208 Muhammad bin Ya‘qūb al-Kulayni, al-Kafi (Qom: Dar al-Hadith, 1429H), 8: 235; al-Majlisi, Bihаr al-
Anwаr, 46: 138. 
209 Muhammad Arsyad bin Abdullah al-Banjari, Tuhfah al-Rаghibіn Fі Bayаn Haqіqah Imаn al-Mu’minіn Wa 
Mа Yufsiduh Riddah al-Murtaddіn (Patani: Matba‘ah Bin Halabі, t.t). 

wajib atasmu menjauhi  sekalian i‘tiqаd bid‘ah yang sesat (seperti) i‘tiqаd 
segala  kaum yang tujuh puluh dua yang tersebut bilangan mereka itu di dalam  
hadis yang tersebut.”  

 

Seterusnya di halaman 9 dan 10, beliau telah menggariskan asas-asas kesesatan Syiah 

Rаfidah terutamanya berkaitan para al-sahаbah sebagaimana berikut:  

“...(Dan) setengah mereka itu adalah iktikadnya bahawa khalifah itu 
Sayyiduna ‘Ali tiada lainnya. (Dan) bahawa Abu Bakr dan ‘Umar dan 
‘Uthmаn jadi kafir mereka itu tatkala menerima jadi khalifah lain daripada 
‘Ali. (Dan) adalah mereka itu menyampah akan Abū Bakr (dan) ‘Umar (dan) 
‘Uthmаn dan akan al-sahаbah yang lain, dilebihkan oleh mereka itu akan 
segala taulan Sayyiduna ‘Ali daripada al-sahаbah Rasulullah sallа Allаh 
‘alayh wa sallam...” 

 

Seorang lagi ulama Nusantara yang tegar dalam menyebarkan akidah Ahl al-Sunnah 

wa al-Jamа‘ah kepada masyarakat Islam di Alam Melayu adalah Syeikh Abdul Qadir al-

Mandili. Menerusi karyanya yang terkenal, Perisai Bagi Sekalian Mukallaf210, beliau 

meletakkan prinsip-prinsip dalam berinteraksi dengan al-sahаbah berdasarkan akidah salaf. 

Beliau mengatakan pada halaman 158:   

“Dan kasih oleh kami akan sekalian al-sahаbah Rasulullah sallа Allаh ‘alayh 
wa sallam, dan tiada berlebih-lebihan kami pada kasih akan seseorang daripada 
mereka itu. Dan tiada melepaskan diri oleh kami daripada seseorang daripada 
mereka itu. Dan benci oleh kami akan mereka yang benci akan mereka itu, dan 
akan mereka yang  menyebut akan mereka itu dengan lain daripada  yang baik. 
Dan tiada menyebut oleh kami akan mereka itu melainkan dengan kebaikan. 
Dan bermula kasih akan mereka itu agama dan iman dan berbuat kebajikan. 
Dan bermula benci akan mereka itu kufur dan nifaq dan melampaui sakat.”  

 

Demikian juga pada halaman 160, al-Mandili menegaskan sekali lagi dalam kitabnya:   

“Dan hanyasanya tiada berlebih-lebihan kasih Ahl al-Sunnah akan seseorang  
daripada Al-sahаbah kerana berlebih-lebihan itu pekerjaan Yahudi dan 
Nasrani  dan  melarang Allah Ta‘аlа daripadanya.”  

 

                                                 
210 Abdul Qadir bin Abdul Muttalib al-Mandili, Perisai Bagi Sekalian Mukallaf Pada Menyatakan Simpulan 
Akidah Salaf (Patani : Matba‘ah Bin Halabі, t.t). 

Melalui dua penegasan dalam kitab ini, ternyata al-Mandili telah membidas pegangan 

Syiah yang mengagungkan ‘Alі bin Abі Tаlib dan keturunannya secara berlebih-lebihan. 

Selain itu kenyataan beliau pada halaman 158 turut mengecam pendirian Syiah yang 

beriktikad majoriti para al-sahаbah Rasulullah SAW adalah munafik dan murtad. Beliau 

memperingatkan agar tidak menyebutkan berkenaan para al-sahаbah Rasulullah SAW 

kecuali dengan kebaikan di samping memohonkan keampunan Allah SWT di atas 

keterlanjuran mereka sekiranya ada. Kemudian beliau menegaskan betapa cinta Ahl al-Sunah 

wa al-Jamа‘ah kepada Abu Bakar al-Ѕiddіq dan ‘Umar al-Khattаb.  

Pada halaman 160-161 beliau menyatakan:  

“Pada mazhab kita Ahl al-Sunnah dituntut kita kasih kepada sekalian al-
sahаbah  semuanya, dan tiada harus bahawa melepaskan diri kita daripada 
seorang  daripada mereka itu, kerana sekalian mereka itu sebaik-baik umat. 
Dan  sekalian mereka itu telah berjasa pada meninggikan agama dan  
memajukannya. Istimewa Sayyidina Abu Bakr dan Sayyidina ‘Umar  radiya 
Allаh ‘anhumа. Dan menyalahi oleh Rаfidah,  maka pada sisi mereka  itu “Lа 
walа’ illа bi al-Barа’”. Ertinya tiada menolong akan Ahl al-Bayt melainkan 
melepaskan diri daripada Sayyidina Abu Bakr dan Sayyidina ‘Umar radiya 
Allаh ‘anhumа”.  
 
Di samping itu, al-Mandili turut bersetuju dengan Abu Ja‘far al-Tahаwі yang 

mengkategorikan Syiah Imаmiyyah Ithnа Ash‘ariyyah ataupun Syiah Rаfidah ke dalam 

golongan munafik. Pada halaman 174-175 beliau menekankan:   

“Dan hanyasanya berkata oleh pengarang rahima Allаh Ta‘аlа, maka  
sesungguhnya telah lepas ia daripada nifаq’, kerana bahawasanya al-Rafd 
ertinya ‘berlebih-lebihan pada mazhab al-Shi‘ah dan mengharuskan akan 
mencela al-sahаbah radiy Allаh ‘anhum’. Hanyasanya mereka-reka akan dia 
oleh  munаfiq yang tiada  berpegang dengan sesuatu daripada agama. 
Maksudnya, membatalkan Agama Islam dan mencela Nabi sallа Allаh ‘alayh 
wa sallam, seperti yang menyebut akan yang  demikian itu oleh ulama.”  
 

Kesan daripada usaha gigih para ulama dan pendakwah berkenaan, akidah Ahl al-

Sunnah wa al-Jamа‘ah telah mengakar kukuh dalam jati diri umat Islam di Alam Melayu dari 

satu generasi ke generasi seterusnya. Hal ini terserlah dalam tradisi dan budaya masyarakat 

Melayu Islam di Malaysia yang sering menyebut nama-nama para al-sahаbah sama ada 

secara umum atau khusus dalam amalan keagamaan mereka. Antara yang dapat dikemukakan 

di sini adalah seperti berikut: 

a) Amalan menyebut nama-nama Khulafа’ al-Rаshidіn yang empat ketika selawat yang 

diselangselikan dengan solat sunat tarawih. 

b) Menyebut para al-sahаbah secara umum dalam selawat ketika membaca pembuka 

dan penutup doa. 

c) Menyebut selawat ke atas para al-sahаbah secara umum dalam mukadimah Mawlid 

al-Barzanji yang menjadi amalan terutamanya setiap kali sambutan Maulidur Rasul. 

d) Membaca doa keredaan ke atas Khulafа’ al-Rаshidіn yang empat ketika di 

penghujung setiap khutbah Jumaat dan khutbah dua hari raya. 

e) Menyebut para al-sahаbah secara umum ketika membaca doa untuk menghadiahkan 

pahala bacaan tahlil atau Yasin. 

 

Dengan fakta-fakta yang dikemukakan, menunjukkan bagaimana ketinggian 

kedudukan para al-sahаbah di sisi penganut Ahl al-Sunnah wa al-Jamа‘ah di Malaysia. Ia 

wujud sebagai suatu pegangan akidah, periwayat hadis, penghias selawat, doa dan khutbah, 

bahkan menyumbang kepada pengayaan kesusasteraan Melayu Islam. Justeru itu, amat ganjil 

dan janggal sekali sekiranya terdapat pegangan yang menyalahi apa yang telah menjadi 

pegangan tradisi umat Islam terhadap para al-sahаbah. Bagi menjelaskan lagi hal demikian, 

dalam subtopik seterusnya penulis akan bentangkan pengenalan terhadap tiga karya Syiah 

Imаmiyyah Ithnа ‘Ashariyyah berbahasa Melayu yang menyentuh mengenai persoalan al-

sahаbah yang berbeza dengan pegangan Ahl al-Sunnah wa al-Jamа‘ah.  

2.8 Pengenalan karya-karya terpilih 
 

Sebagaimana dinyatakan dalam sub topik yang lalu, penyebaran Syiah Imаmiyyah 

Ithnа ‘Ashariyyah di Malaysia amat berkait rapat dengan penyebaran karya-karya Syiah 

dalam Bahasa Melayu. Keterlibatan golongan agamawan dan ahli akademik dalam 

menghasilkan karya-karya tersebut, menambahkan lagi impak penerimaan karya-karya 

tersebut oleh masyarakat awam. Karya-karya tersebut dipersembahkan dalam Bahasa Melayu 

yang boleh difahami oleh majoriti umat Islam di Malaysia menerusi pelbagai bentuk sama 

ada penulisan akademik, genre sastera atau risalah hebahan. Dalam kajian ini, pengkaji akan 

menumpukan kepada tiga buah karya sahaja sebagaimana yang dinyatakan dalam Bab 

Pendahuluan sebelum ini. Sebagai pengenalan sebelum membahaskan setiap karya berkenaan 

dengan lebih lanjut, dibentangkan secara ringkas mengenai penulis dan manhaj penulisan 

setiap karya tersebut.     

 

2.8.1 Khair Izzah dan karyanya Meniti Titian Kebenaran 

Khair Izzah merupakan nama samaran kepada Khaireen Syahreen bin A Malek. 

Memiliki perniagaan mengedar dan menjual buku-buku kajian, komputer, barangan aksesori 

dan penternakan itik dan kambing di bawah Syarikat Raudhah al-Hurr Resources Enterprise 

beralamat di Ulu Tiram, Johor. Dalam kata pengantar buku Meniti Titian Kebenaran, beliau 

mengaku sebagai penuntut di Kuliah Usuluddin dan Dakwah, Universiti al-Azhar, Mesir. 

Selain mengarang buku Meniti Titian Kebenaran, beliau juga ada mengarang buku lain yang 

turut mempertahankan ajaran Syiah Imаmiyyah Ithnа ‘Ashariyyah dan mengkritik Ahl al-

Sunnah wa al-Jamа‘ah iaitu Pertahan Syariat Muhammadiyah pada 2010. Selain itu, beliau 

pernah mewakili pihak Syiah Imаmiyyah Ithnа ‘Ashariyyah dalam Dialog Sunni Syiah yang 

diadakan di Masjid Jamek Taman Perling, Johor Bahru pada 3 Februari 2013.211   

Mengenai isi kandungan buku Meniti Titian Kebenaran, secara umumnya ia ditulis 

dengan jelas bertujuan untuk mempromosikan fahaman Syiah Imаmiyyah Ithnа ‘Ashariyyah. 

Sekalipun tajuk besarnya agak kabur dan bersifat catchy, namun secara penuh disebutkan 

judulnya, Meniti Titian Kebenaran: Menyingkap Kebenaran Mazhab Rasul dan Ahlul Bait. 

Tajuk sedemikian sudah cukup menimbulkan tanda tanya di benak pembaca bahawa terdapat 

suatu mazhab baharu yang selama ini terselindung kebenarannya oleh sebab tertentu. Dalam 

kata pengantarnya, penulis menekankan kepentingan berfikir dan mengkaji dalam mencari 

kebenaran. Bukan sekadar bertaqlid kepada ibu bapa atau keturunan yang lebih banyak 

dipengaruhi oleh sentimen berbanding bersikap rasional dan profesional. Penulis 

merakamkan kekesalannya yang pernah menilai ajaran Syiah berdasarkan tulisan-tulisan 

daripada musuh-musuh Syiah. Namun dalam diam-diam beliau cuba mengkaji ajaran Syiah 

menerusi sumber-sumber Syiah sendiri. Akhirnya ia menjadi titik peralihan dalam pencarian 

beliau apabila mendapati hujah-hujah yang dikemukakan dalam sumber rujukan Syiah 

mampu menjawab semua pertikaian yang ditimbulkan oleh para ulama Ahl al-Sunnah wa al-

Jamа‘ah. Justeru, buku ini ditulis dengan membawakan hujah-hujah al-Qur’an, hadis, sejarah 

dan logik akal siapakah sebenarnya golongan Syiah Imаmiyyah Ithnа ‘Ashariyyah itu.212   

Seterusnya penulis membahagikan buku ini kepada sembilan topik dengan 

keseluruhannya 755 halaman, iaitu: 

1. Mazhab Majoriti: Mengenali Ahlus Sunnah Wal Jamaah 

2. Mazhab Minoriti: Mengenali Syiah Imamiyyah 

                                                 
211 Seksyen Akidah, “Kertas Makluman Perkembangan Terkini Isu Syiah di Malaysia” (2013), 10; “Debat Sunni 
Syiah Masjid Perling 2013: Analisis Ringkas”, Meniti Titian Sebenar, http://titian-
sebenar.blogspot.my/2014/02/debat-sunni-syiah-masjid-perling-2013.html. 10 Januari 2016; “Debat Sunni vs 
Syiah Malayia, https://www.youtube.com/watch?v=NpSUIyUUwZE&t=42m38s. 10 Januari 2016.   
212 Khair Izzah, Meniti Titian Kebenaran, 1-51 (Kata Pengantar). 

3. Perbahasan Pertama: Sumber-sumber Asas Aqidah 

4. Perbahasan Kedua: Individu Ahlul Bait Nabi SAW 

5. Perbahasan Ketiga: Hak Jabatan Khilafah Islam 

6. Perbahasan Keempat: Rampasan Hak Jabatan Khilafah 

7. Perbahasan Kelima: Keadilan Para Al-sahаbah 

8. Perbahasan Keenam: Veto Ijtihad vs Nas Syariat 

9. Perbahasan Ketujuh: Penciptaan Hadis dan al-Sunnah Nabi 

Dengan melihat kepada setiap topik yang disusun, secara kasarnya dapat diperhatikan 

bahawa karya ini ditulis bukan semata-mata bertujuan untuk memperkenalkan siapakah Syiah 

Imаmiyyah Ithnа ‘Ashariyyah, sebaliknya ia bersifat responsif dan defensif terhadap Ahl al-

Sunnah wa al-Jamа‘ah. Dengan kata lain, ia ditulis bagi menjawab segala keraguan dan 

pertikaian yang ditimbulkan oleh Ahl al-Sunnah wa al-Jamа‘ah terhadap ajaran Syiah 

Imаmiyyah Ithnа ‘Ashariyyah.   

Dalam topik pertama dan kedua, penulis mengemukakan hujah-hujah bagi 

meruntuhkan kredibiliti dan keaslian mazhab Ahl al-Sunnah wa al-Jamа‘ah dan 

mempertahankan keaslian mazhab Syiah Imamiyyah Ithnа ‘Ashariyyah. Ia dengan 

mempertikaikan kewujudan Ahl al-Sunnah wa al-Jamа‘ah yang dipelopori oleh Abu al-Hasan 

al-Ash‘arі yang hanya wujud pada kurun ke-3 Hijrah jauh selepas kewafatan Rasulullah 

SAW. Demikian juga imam mazhab empat yang muncul lebih dahulu daripada al-Ash‘arі, 

namun kemudiannya bernaung di bawah akidah Ahl al-Sunnah wa al-Jamа‘ah yang datang 

terkemudian. Sebaliknya Syiah merupakan golongan yang telah wujud sejak zaman 

Rasulullah SAW iaitu pengikut Ahl al-Bayt yang dipimpin ‘Alі dan keturunannya, sekaligus 

menafikan dakwaan bahawa Syiah diasaskan oleh seorang Yahudi bernama ‘Abd Allаh bin 

Saba’.213    

Dalam topik ketiga, penulis membentangkan panjang lebar kritikannya terhadap 

sumber akidah Ahl al-Sunnah wa al-Jamа‘ah sehingga mencapai 71 halaman. Manakala 

bakinya sebanyak 27 halaman bagi mempertahankan kebenaran sumber asas akidah Syiah 

Imаmiyyah Ithnа ‘Ashariyyah. Inti perbincangan adalah berkisar hadis Rasulullah SAW agar 

berpegang kepada al-Qur’an dan al-Sunnah yang dipertikaikan kesahihannya. Begitu juga 

hadis yang memerintahkan agar berpegang kepada Khulafа’ al-Rаshidіn yang dihadkan oleh 

Ahl al-Sunnah wa al-Jamа‘ah kepada empat orang sedangkan hadis lain menyebutkan mereka 

seramai 12 orang. Seterusnya penulis membahaskan hadis al-Thaqalayn yang menjadi dasar 

pegangan Syiah Imаmiyyah Ithnа ‘Ashariyyah kepada Ahl al-Bayt kerana kesahihannya yang 

turut diiktiraf oleh karya-karya hadis Sunni.214  

Dalam topik keempat, penulis menumpukan tulisannya bagi mempertahankan 

pengertian Ahl al-Bayt menurut Syiah Imаmiyyah Ithnа ‘Ashariyyah yang terdiri daripada 

‘Alі, Fаtimah, Hasan dan Husayn serta keturunannya. Sebelum itu, penulis terlebih dahulu 

membidas setiap pendapat yang menyalahi pengertian tersebut dengan membawakan hujah-

hujah bangkangan.215   

Dalam topik kelima, penulis membincangkan secara khusus mengenai doktrin utama 

Syiah Imаmiyyah Ithnа ‘Ashariyyah iaitu kepercayaan terhadap imаmah Ahl al-Bayt. Ia 

bermula dengan mengemukakan hujah berdasarkan dalil-dalil al-Qur’an mengenai pelantikan 

‘Alі selaku pengganti Rasulullah SAW. Diikuti dengan dalil-dalil hadis terutamanya hadis 

Ghаdir Khum yang turut diriwayatkan dalam karya-karya hadis Ahl al-Sunnah wa al-

                                                 
213 Ibid., 3-32. 
214 Ibid., 35-133. 
215 Ibid., 137-193. 

Jamа‘ah. Sambil membentangkan hujah-hujah tersebut, penulis membidas huraian ulama Ahl 

al-Sunnah wa al-Jamа‘ah yang tidak menepati cara pendalilan golongan Syiah Imаmiyyah 

Ithnа ‘Ashariyyah.216 

Dalam topik keenam, penulis mula menyatakan konfrantasi secara jelas terhadap 

pegangan Ahl al-Sunnah wa al-Jamа‘ah dengan meletakkan tajuk “Rampasan Hak Jabatan 

Khilafah.” Penulis mendakwa golongan Ahl al-Sunnah wa al-Jamа‘ah tergamak mencipta 

pelbagai alasan rapuh bagi melegitimasikan kedudukan Abu Bakr, ‘Umar dan ‘Uthmаn 

selaku khalifah selepas kewafatan Rasulullah SAW. Penulis mengemukakan hujah-hujah 

bantahan terhadap dua alasan utama yang menjadi hujah golongan Ahl al-Sunnah wa al-

Jamа‘ah; Pertama, ketiadaan sebarang nas atau wasiat yang menentukan secara khusus 

pengganti Rasulullah SAW selepas kewafatannya. Kedua, pelantikan ketiga-tiga khalifah 

yang berlaku secara syura, ijmak dan baiah.217 

Dalam topik ketujuh, penulis membentangkan pendirian sebenar Syiah Imаmiyyah 

Ithnа ‘Ashariyyah terhadap keadilan para al-sahаbah. Ia dimulai dengan membawakan 

perspekstif Ahl al-Sunnah wa al-Jamа‘ah mengenai al-sahаbah berserta dengan dalil-dalil al-

Qur’an dan al-Sunnah. Namun, setiap dalil yang dikemukakan diulas dan dibantah oleh 

penulis satu persatu. Seterusnya penulis mengemukakan pula dalil-dalil daripada al-Qur’an 

dan al-Sunnah yang menafikan keadilan para al-sahаbah sebagaimana yang dipegang oleh 

Ahl al-Sunnah wa al-Jamа‘ah.218 

Dalam topik kelapan, penulis membincangkan secara terperinci mengenai ijtihad para 

al-sahаbah. Ia berkesinambungan dengan topik sebelumnya yang menafikan keadilan para 

al-sahаbah. Lalu, bagi membukti kebenaran teori ketidakadilan para al-sahаbah, penulis 

                                                 
216 Ibid., 194-267. 
217 Ibid., 268-347. 
218 Ibid., 348-420. 

mengemukakan sebanyak mungkin dalil-dalil yang menunjukkan pertentangan ijtihad para 

al-sahаbah dengan nas-nas al-Qur’an dan al-Sunnah. Bagi mengukuhkan lagi keautoritian 

pandangan tersebut, penulis sengaja memfokuskan penelitiannya terhadap tiga orang al-

sahаbah utama di sisi Ahl al-Sunnah wa al-Jamа‘ah iaitu Abu Bakr, ‘Umar dan ‘Uthmаn. 

Kerana itu, topik ini menjadi perbahasan paling panjang yang ditulis di dalam buku ini 

sehingga mencecah 291 halaman.219   

Dalam topik kesembilan dan terakhir, penulis mengemukakan pendapatnya berkaitan 

penciptaan atau pemalsuan hadis bagi mengangkat kedudukan para al-sahаbah dan 

mengenepikan peranan ‘Alі dan Ahl al-Bayt. Penulis menyokong pendapatnya itu dengan 

membawakan beberapa teori seperti teori larangan penulisan hadis pada zaman Abu Bakr 

bagi menyembunyikan keberhakan ‘Alі sebagai khalifah. Seterusnya ia ditutup dengan 

menjadikan al-sahаbah Nabi SAW, Abu Hurayrah sebagai sasaran kritikan untuk 

menjatuhkan kredibiliti beliau sebagai perawi yang paling banyak meriwayatkan hadis 

menurut Ahl al-Sunnah wa al-Jamа‘ah.220  

Kesimpulannya, buku ini dikarang oleh penulis sebagai alat propaganda bagi 

menyebarkan fahaman Syiah Imаmiyyah Ithnа ‘Ashariyyah. Argumentasi yang dibentangkan 

lebih bersifat konfrantatif terhadap fahaman Ahl al-Sunnah wa al-Jamа‘ah dan defensif bagi 

mempertahankan kebenaran ajaran Syiah Imаmiyyah Ithnа ‘Ashariyyah. Sehubungan itu, 

pengkaji akan meneliti dan menganalisis hujah-hujah yang dikemukakan penulis, khususnya 

mengenai isu al-sahаbah dalam bab akan datang.   

 
  

                                                 
219 Ibid., 419-710. 
220 Ibid., 711-751. 

2.8.2 A. Malik bin Takim dan karyanya Dialog Tertutup Ahlus Sunnah Waljamaah dan 

Syiah 

Beliau adalah bapa kepada Khair Izzah, penulis buku Meniti Titian Kebenaran. 

Merupakan bekas pegawai polis Cawangan Khas (Unit Agama dan Politik) di Ibu Pejabat 

Polis Kontinjen Johor. Mengaku terlibat dengan fahaman Syiah Imаmiyyah Ithnа 

‘Ashariyyah sebaik sahaja bersara daripada perkhidmatan. Beliau mengakui telah melakukan 

kajian perbandingan antara Ahl al-Sunnah wa al-Jamа‘ah dan Syiah Imаmiyyah Ithnа 

‘Ashariyyah, lalu memutuskan bahawa ajaran Syiah Imаmiyyah Ithnа ‘Ashariyyah lebih 

benar berbanding Ahl al-Sunnah wa al-Jamа‘ah. Rumah beliau beralamat di Ulu Tiram, Johor 

yang dikenali sebagai Hauzah Raudhatul Hurr menjadi pusat penyebaran Syiah dan buku-

buku Syiah berbahasa Melayu atas nama Majlis Syiah Malaysia.221 

Karya berjudul Dialog Tertutup Ahlus Sunnah Waljamaah dan Syiah: Perbezaan-

perbezaan Aqidah Ahlus Sunnah Waljamaah Dengan Aqidah Syiah Berdasarkan al-Quran 

sebenarnya adalah surat 165 halaman yang dihantar oleh A. Malik bin Takim kepada S.S. 

Mufti Johor bertarikh 18 Mac 2013. Surat ini dikarang rentetan daripada satu muzakarah atau 

dialog yang dianjurkan oleh Jabatan Mufti Johor bertempat di Hotel M.Suites, Johor Bahru 

pada pada 13 Mac 2013 melibatkan dua pihak yang mewakili Ahl al-Sunnah wa al-Jamа‘ah 

dan Syiah Imаmiyyah Ithnа ‘Ashariyyah. Pihak Ahl al-Sunnah wa al-Jamа‘ah diwakili oleh 

pengkaji dan Ahmad Nasim bin Abdul Rauf, manakala pihak Syiah Imamiyyah Ithna 

’Ashariyyah diwakili oleh penulis, Najiullah bin Osman dan Hassan Askari.222  

Ketidakpuasan hati penulis akibat tidak mampu memberikan hujah balas yang 

meyakinkan ketika dialog berlangsung menjadi punca utama mengapa surat tersebut 

dikarang. Kerana itu, penulis sebutkan dalam mukadimah suratnya, “Malangnya, ramai 

                                                 
221  Seksyen Akidah (2013), “Perkembangan Terkini Isu Syiah di Malaysia”, 13. 
222 Ibid. 

orang yang suka bermuzakarah dengan orang Syiah tetapi niat mereka bukanlah untuk 

mencari kebenaran tetapi lebih kepada mencari kesalahan...”223 Ungkapan ini menunjukkan 

banyak kesalahan dan kesilapan pemikiran Syiah yang dibongkarkan tidak dapat dijawab dan 

dipertahankan oleh penulis atau wakil Syiah yang lain ketika muzakarah berlangsung. Justeru, 

100 subtopik dibentangkan dalam surat tersebut dengan susunan yang tidak teratur. 

Kebanyakan subtopik, cuba menghuraikan kembali persoalan-persoalan yang belum terjawab 

dalam dialog tersebut. Antara tema yang diangkat boleh disimpulkan terbahagi kepada lima; 

penjelasan mengenai Ahl al-Bayt, kepincangan para al-sahаbah, kelemahan Ahl al-Sunnah 

wa al-Jamа‘ah, kebenaran Syiah Imаmiyyah Ithnа ‘Ashariyyah dan jawapan terhadap 

beberapa isu lain seperti nikah mut‘ah dan penyelewengan al-Qur’an.    

Sebagai contoh, dalam perbahasan mengenai Ahl al-Bayt, penulis mendatangkan 

hujah-hujah bantahan terhadap hujah pengkaji selaku wakil Ahl al-Sunnah wa al-Jamа‘ah 

yang memasukkan isteri-isteri Nabi SAW sebagai sebahagian daripada Ahl al-Bayt menerusi 

ayat 33, surah al-Ahzаb. Menurut penulis, di sisi Syiah Imаmiyyah Ithnа ‘Ashariyyah, ayat 

tersebut mengandungi dua bahagian yang terpisah dengan perkataan “innamа”. Justeru ayat 

yang ditujukan kepada isteri Nabi SAW sebelumnya tiada kena mengena dengan ayat yang 

menyebut tentang Ahl al-Bayt selepas perkataan “innamа”. Lalu penulis tafsirkan ayat 

tersebut dengan hadis al-Kisа’ yang merujuk Ahl al-Bayt itu kepada ‘Alі, Fаtimah, Hasan dan 

Husayn sambil menyenaraikan karya-karya Ahl al-Sunnah wa al-Jamа‘ah yang menyokong 

hujah tersebut.224 Penulis turut mempersoalkan ulama-ulama Ahl al-Sunnah wa al-Jamа‘ah 

sama ada yang terdahulu ataupun yang sekarang kerana terlepas pandang bagi merujuk karya-

karya tersebut.225 Seterusnya penulis menjelaskan Khulafа’ al-Rаshidіn adalah 12 orang 

                                                 
223 A. Malik, Surat Majlis Syiah Malaysia kepada SS Mufti Johor, 7. 
224 Ibid., 11. 
225 Ibid., 16. 

imam Ahl al-Bayt bermula daripada ‘Alі sehingga Muhammad bin al-Hasan al-‘Askarі, 

manakala Abu Bakr, ‘Umar dan ‘Uthmаn tidak termasuk dalam kalangan mereka.226 Penulis 

mendakwa nama kesemua dua belas orang imam itu juga termaktub dalam sumber rujukan 

Sunni227 seperti kitab Farа’id al-Simtayn228, Yanаbі‘ al-Mawaddah229, Is‘аf al-Rаghibіn dan 

al-Tafsіr al-Kabіr.230 Walau bagaimanapun tiga karya yang pertama bukan karya rujukan Ahl 

al-Sunnah wa al-Jamа‘ah yang muktabar dalam bidang hadis dan athаr.  

Demikian juga ketika membentangkan hujah-hujah ketinggian status ‘Alі sebagai 

khalifah yang berilmu dan bijak berdasarkan hadis, “Aku adalah bandar ilmu, dan ‘Alі adalah 

pintunya”, 231 penulis menyenaraikan 14 kitab rujukan yang didakwa karya-karya tulisan 

ulama Ahl al-Sunnah wa al-Jamа‘ah. Namun, apabila diteliti hanya satu sahaja karya hadis 

ulama Ahl al-Sunnah wa al-Jamа‘ah iaitu Kanz al-‘Ummаl. Manakala lima lagi iaitu Tаrіkh 

al-Baghdаdі, al-Ѕawа‘iq al-Muhriqah, al-Bidаyah wa al-Nihаyah, Lisаn al-Mіzаn dan 

Tahdhіb al-Tahdhіb adalah karya yang menukilkan hadis tersebut beserta dengan kritikan dan 

komentar terhadap sanadnya yang bermasalah. Dua lagi rujukan iaitu Yanаbі‘ al-Mawaddah 

dan Sharh Nahj al-Balаghah bukan rujukan Ahl al-Sunnah wa al-Jamа‘ah. Manakala kitab 

al-Istі‘аb, al-Riyаd al-Nadirah, Dhakhа’ir al-‘Uqbа232 dan Usd al-Ghаbah bukan karya yang 

dirujuk dalam bidang hadis, bahkan di dalamnya terdapat hadis-hadis yang bercampur aduk 

                                                 
226 Ibid., 19-22. 
227 Ibid., 19-20. 
228 Dikarang oleh Ibrаhіm bin Muhammad bin al-Mu’ayyad bin Hamawayh al-Juwaynі. Menurut al-Dhahabі, 
beliau adalah seumpama pencari kayu api di waktu malam (hаtib al-layl) kerana banyak meriwayatkan hadis-
hadis yang batil dan palsu. Lihat Ahmad bin ‘Ali bin Hajar al-‘Asqalani, al-Durar al-Kаminah fі A‘yаn al-
Mі’ah al-Thаminah (Ѕaydar Abаd: Majlis Dа’irah al-Ma‘аrif al-‘Uthmаniyyah, 1972), 1: 76. 
229 Al-Tehrаnі memasukkan kitab ini sebahagian daripada karya Shі‘ah. Lihat Aghа Barzak al-Tehrаnі, al-
Dharі‘ah ilа Taѕаnіf al-Shі‘ah (Beirut: Dаr al-Adwа’, t.t), 25: 290.  
230 Al-Rаzі membawakan 15 pendapat mengenai maksud al-Kawthar. Salah satunya adalah pendapat yang 
mengatakan ia merupakan anak-anak lelaki keturunan Ahl al-Bayt. Namun al-Rаzі cenderung memilih 
pendapat pertama bererti sungai di syurga kerana ia masyhur dan mustafіd dalam kalangan ulama salaf dan 
khalaf. Lihat al-Rаzі, al-Tafsіr al-Kabіr, 32: 116-117. 
231 Ibid., 31. 
232 Menurut Ibn Hajar al-Haytamі, dalam kitab ini mengandungi banyak hadis mungkar dan palsu. Lihat al-
Haytami, al-Sawa’iq al-Muhriqah, 2: 647. 

antara sahih, da‘if dan palsu. Adapun kitab Kifаyah al-Tаlib tidak ditemui hadis tersebut. 

Manakala kitab al-Talkhіѕ, tidak diketahui ia merujuk kepada karya siapa. Ini kerana jika 

yang dimaksudkan adalah al-Talkhіѕ al-Habіr karangan al-Rаfi‘і, maka hadis tersebut tidak 

ditemui. Tambahan pula penulis tidak menyediakan senarai bibliografi yang menyatakan 

secara lengkap nama-nama kitab dan pengarangnya seperti yang lazim dilakukan dalam 

penulisan ilmiah.     

Berdasarkan metodologi penulisan sedemikian, penulis mampu mengelabui mata 

golongan awam yang kurang terdedah kepada perbahasan akademik atau penulisan ilmiah. 

Ini kerana, jika dilihat sepintas lalu, penulis seolah-olah telah memberikan keadilan dalam 

berhujah dengan mengemukakan rujukan Ahl al-Sunnah wa al-Jamа‘ah. Golongan awam 

akan menyangka wujud elemen komparatif antara kedua-dua pihak yang akhirnya memberi 

kelebihan kepada Syiah Imаmiyyah Ithnа ‘Ashariyyah sebagai pegangan yang benar. Justeru, 

hal ini akan dikaji dan diteliti oleh pengkaji pada bab akan datang khususnya dalam isu 

melibatkan persoalan al-sahаbah.  

 

2.8.3 Faisal Tehrani dan karyanya Perempuan Nan Bercinta 

Faisal Tehrani adalah nama pena bagi Mohd Faizal bin Musa. Beliau merupakan 

novelis berunsur Islam terkenal di Malaysia.233 Beberapa buah buku beliau selain buku 

Perempuan Nan Bercinta telah dikenakan perintah larangan oleh KDN kerana dikenalpasti 

mengandungi unsur-unsur ajaran Syiah. Antaranya, Sebongkah Batu di Kuala Berang, 

Karbala  dan Ingin Jadi Nasrullah yang dikenakan perintah larangan pada 1 April 2015 

dengan Warta No. P.U. (A) 67.234 

                                                 
233 Lihat halaman 95 dan 102. 
234“Senarai Perintah Larangan”, Kementerian Dalam Negeri, http://epq.kdn.gov.my/e-
pq/index.php?mod=public&opt=pl. 15 Mei 2015.  

Univ
ers

ity
 of

 M
ala

ya



125 
 

Novel ini dikarang oleh Faisal Tehrani dengan bertemakan novel cinta yang amat 

digemari oleh golongan remaja tetapi sarat dengan propaganda fahaman Syiah Imаmiyyah 

Ithnа ‘Ashariyyah. Penulis menerapkan elemen perdebatan ilmiah untuk mempengaruhi 

pembaca bagi menonjolkan keabsahan ajaran Syiah Imаmiyyah Ithnа ‘Ashariyyah dari segi 

epistemologi dan ideologi berbanding mazhab Ahl al-Sunnah wa al-Jamа‘ah yang disifatkan 

sebagai tidak asli. Objektif tersebut tampak menyerlah menerusi kewujudan satu watak 

protagonis yang mewakili Syiah tetapi mengaku seorang Sunni yang bertasyayyu‘ hasan (Dr. 

Ali Taqi), manakala lima  lagi  adalah watak antagonis yang mewakili wanita Islam feminis 

(Idora), penganut Aties (Briana), orientalis Kristian (Bastian), bekas penganut Salafi 

(Hashemi) dan penganut Sunni (Zanjabila). Menerusi watak Dr. Ali Taqi, penulis 

menerapkan apa yang menjadi ideologi pegangannya, sesuai dengan penegasannya pada kulit 

belakang karya tersebut, “Sejak 1515 dan Tuhan Manusia, Perempuan Nan Berinta adalah 

karya Faisal Tehrani yang paling provokatif setakat ini.” 

 Secara umumnya, novel ini cuba memberikan gambaran bagaimana pegangan Ahl al-

Sunnah wa al-Jamа‘ah yang dianuti oleh majoriti umat Islam di dunia menjadi punca kepada 

pandangan negatif banyak pihak terhadap imej Islam itu sendiri. Penulis menggunakan 

instrumen perbualan, pembentangan seminar dan forum bagi mengujudkan perdebatan sama 

ada secara jelas atau tidak jelas, langsung atau tidak langsung bagi memperlihatkan 

keabsahan dan kerelevenan ajaran Syiah Imаmiyyah Ithnа ‘Ashariyyah dalam menjawab 

segala persoalan umat bermula daripada isu gender, kekeluargaan, pemikiran pasca 

modernisme, perbandingan teologi, mazhab dan agama, isu hak asasi dan diskriminasi 

golongan minoriti, perjuangan Hezbollah dan sejarah awal kedatangan Islam ke Nusantara.  

Kesemua topik ini dicerakinkan dengan menjadikan Ahl al-Sunnah wa al-Jamа‘ah 

sebagai sasaran utama terhadap segala kepincangan dalam menangani isu umat. Walau 

bagaimanapun, penulis menutup novelnya secara anti-klimaks apabila menyatakan Sunni dan 

Syiah perlu saling melengkapi bagi mencapai matlamat generasi supramazhab, sedangkan 

idea-idea yang dibentangkan sebelumnya sarat dengan sikap prejudis dan provokatif terhadap 

Ahl al-Sunnah wa al-Jamа‘ah. Dapat disimpulkan, tema yang dipersembahkan dalam novel 

ini hanya terbahagi kepada tiga. Pertama, mengangkat Syiah Imаmiyyah Ithnа ‘Ashariyyah 

sebagai penyelesai kepada segala permasalahan dan mazhab yang relevan sepanjang zaman. 

Kedua, mempertikaikan Ahl al-Sunnah wa al-Jamа‘ah sebagai pegangan asli yang 

diwariskan oleh Nabi SAW dan ketidakrelevanannya menangani pelbagai permasalahan 

ummah. Ketiga, perbandingan antara kedua-dua pegangan dalam menangani pelbagai isu dan 

persoalan. Ia dapat diperjelaskan seperti berikut: 

 

1. Mengangkat Syiah Imаmiyyah Ithnа ‘Ashariyyah 

 Penulis membentangkan pelbagai hujah bagi mengangkat Syiah Imаmiyyah Ithnа 

‘Ashariyyah sebagai ajaran yang benar. Hujah paling ampuh digunakan adalah mengaitkan 

Syiah Imаmiyyah Ithnа ‘Ashariyyah dengan pendukung Ahl al-Bayt. Penulis membawakan 

pelbagai dalil bagi membuktikan kedudukan tinggi Ahl al-Bayt. Antaranya hadis qudsі yang 

diriwayatkan daripada sumber rujukan Syiah mengenai lima cahaya yang wujud sebelum 

kewujudan Adam. Jika tidak kerana lima cahaya tersebut; Adam, syurga, neraka, ‘Arash, 

kursi, langit dan bumi tidak diciptakan. Lima cahaya tersebut adalah Muhammad, ‘Alі, 

Fаtimah, Hasan dan Husayn.235 Penulis juga mendakwa ‘Alі memiliki satu buku khusus yang 

mencatatkan apa jua yang disebutkan oleh Rasulullah SAW merangkumi semua subjek 

sebagaimana dihimpunkan oleh seorang ulama Syiah bernama al-Hurr al-‘Аmilі dalam 

karyanya al-Mawsu‘ah al-Hadіthiyyah. Justeru pemahaman terhadap al-Qur’an dan al-

                                                 
235 Faisal Tehrani, Perempuan Nan Bercinta, 56-57;  

Sunnah wajib diambil terus daripada Ahl al-Bayt.236 Malah Ahl al-Bayt itu sebenar-benarnya 

penjaga dan pemelihara al-Sunnah.237  

Dalam erti kata lain, tidak boleh sekadar merujuk kepada Allah dan Rasul, yang lebih 

mutlak adalah merujuk kepada Ahl al-Bayt. Apa pun gagasan yang tidak kembali kepada Ahl 

al-Bayt, bukan gagasan yang lurus dan perlu diragui.238 Ini kerana, ‘Alі adalah penguasa 

segala ilmu selepas Rasulullah SAW. Ilmu itu pula diperturunkan kepada keturunannya yang 

sah dari jalur Husayn.239 Mana-mana gerakan keilmuan yang diraih tanpa melalui kunci ‘Alі 

adalah sia-sia. Hanya ‘Alі dan Ahl al-Bayt yang diberi autoriti untuk mentafsir dan 

menjelaskan segala rahsia dan ilmu yang terdapat dalam al-Qur’an.240 Sebab itu, penulis 

mentafsirkan ayat 79 surah al-Wаqi‘ah, “Tidak menyentuhnya (memahaminya) melainkan 

al-mutahharun”. Kalimah “al-mutahharun” ditafsirkan sebagai golongan Ahl al-Bayt yang 

suci daripada dosa.241  

Penulis turut mengeksploitasi hadis-hadis yang diriwayatkan dalam karya-karya Ahl 

al-Sunnah wa al-Jamа‘ah seperti hadis Safinah Nuh dan hadis al-Thaqalayn bagi menyokong 

pegangannya. Walau bagaimanapun ia dibawakan tanpa menyertakan langsung penilaian 

para ulama hadis Ahl al-Sunnah wa al-Jamа‘ah mengenai status kesahihan dan maksud isi 

kandungannya.242 Penulis juga mempertahankan beberapa amalan dalam Syiah Imаmiyyah 

Ithnа ‘Ashariyyah yang ditolak oleh Ahl al-Sunnah wa al-Jamа‘ah seperti nikah mut‘ah243 

dan meratapi peristiwa Karbala244. Di samping itu, penulis memperuntukkan sebanyak 34 

halaman semata-mata untuk mempromosikan kehebatan tentera Hezbollah menghalau Israel 

                                                 
236 Ibid., 118. 
237 Ibid., 126. 
238 Ibid., 131. 
239 Ibid., 140. 
240 Ibid., 336. 
241 Ibid., 193. 
242 Ibid., 102-103, 117 & 334. 
243 Ibid., 263. 
244 Ibid., 282-283. 

di selatan Lubnan pada 2006, hasil daripada berfahaman Syiah Imаmiyyah Ithnа ‘Ashariyyah 

dan mendukung Wilayah al-Faqіh.245  

 
2. Mempertikaikan kredibiliti Ahl al-Sunnah wa al-Jamа‘ah 
 
 Sesuai dengan ideologi pegangannya, penulis mendatangkan pelbagai argumentasi, 

sekurang-kurangnya untuk menerbitkan rasa skeptikal para pembaca terhadap fahaman Ahl 

al-Sunnah wa al-Jamа‘ah. Paling menyerlah, apabila penulis cuba mewujudkan pertentangan 

atau perbandingan antara Ahl al-Bayt yang dikatakan menjadi sumber rujukan Syiah 

Imаmiyyah Ithnа ‘Ashariyyah dengan para al-sahаbah yang dianggap sumber rujukan Ahl 

al-Sunnah wa al-Jamа‘ah. Jika tadi penulis mengangkat setinggi-tingginya kedudukan Ahl 

al-Bayt, pada sisi yang lain penulis menjatuhkan serendah-rendahnya kedudukan para al-

sahаbah demi untuk memperlihatkan perbezaan yang tiada taranya antara kedua-dua 

kelompok.  

Penulis menggambarkan penekanan terhadap keutamaan al-sahаbah hanya timbul 

selepas peristiwa pembunuhan ‘Alі bin Abі Tаlib. Ketika itu, segala fahaman politik yang 

bertentangan dengan seteru politik ‘Alі dilarang, lalu bermula penciptaan hadis yang berbau 

keutamaan al-sahаbah demi kepentingan politik musuh-musuh ‘Alі.246 Kepincangan al-

sahаbah dizahirkan dengan membilang apa yang diistilahkan sebagai kesalahan berijtihad 

terutama pada era Khulafа’ al-Rаshdіn yang tiga. Pada Abu Bakr terdapat 32 kesalahan, 

‘Umar sebanyak 10 kesalahan manakala ‘Uthmаn sebanyak 29 kesalahan.247 Begitu juga 

mengaitkan beberapa perbuatan al-sahаbah sebagai menentang perintah Rasulullah SAW 

dan mengubah hukum.248 Penulis juga cuba membawa dimensi baru mengenai kalimah 

                                                 
245 Ibid., 239-273. 
246 Ibid., 179. 
247 Ibid., 192. 
248 Ibid., 344-345. 

“kafir” yang dikatakan harus untuk ditujukan kepada mereka yang berakhlak keji termasuk 

para al-sahаbah yang ingkar terhadap Rasulullah SAW.249        

 Lebih ekstrem daripada itu, penulis membawakan hadis al-Hawd yang ditafsirkan 

sebagai isyarat kepada kemurtadan para al-sahаbah selepas peninggalan Rasulullah SAW.250 

Demikian juga penulis mempercayai makam Fаtimah dirahsiakan ekoran wasiat Fаtimah 

agar tidak membenarkan golongan munafik menghadiri pengebumiannya, sebagai isyarat 

untuk mengatakan terhadap al-sahаbah besar seperti Abu Bakr dan ‘Umar yang munafik.251 

Atas asas kredibiliti al-sahаbah yang meragukan ini, penulis memasukkan idea-idea yang 

mempertikaikan keautoritian hadis. Penulis mengatakan terdapat hadis-hadis yang 

bertentangan dengan akal yang menunjukkan berlaku penyelewengan dalam periwayatan 

hadis oleh para al-sahаbah.252 Antaranya seperti hadis kejadian Hawa dari tulang rusuk 

Adam yang diriwayatkan oleh Abu Hurayrah dan hadis kisah penurunan wahyu yang 

diriwayatkan oleh ‘А’ishah,  walaupun kedua-dua hadis sahih tersebut dinukilkan oleh al-

Bukhаrі.253  

 Dengan mempertikaikan kredibiliti al-sahаbah dan menafikan keautoritian hadis, 

penulis menolak keabsahan mazhab Ahl al-Sunnah wa al-Jamа‘ah. Penulis cuba 

menghujahkan bahawa Ahl al-Sunnah wa al-Jamа‘ah itu tidak pernah wujud pada zaman 

awal Islam sebaliknya hanya muncul selepas pengaruh mazhab Mu‘tazilah berleluasa.254  

Kemunculan Ahl al-Sunnah wa al-Jamа‘ah juga menjadi penyebab mazhab Ja‘far al-Ѕаdiq 

diketepikan lalu mengambil mazhab yang empat walaupun keempat-empat mazhab itu saling 

                                                 
249 Ibid., 198.  
250 Ibid., 279-280. 
251 Ibid., 295. 
252  Ibid., 20. 
253 Ibid., 36 & 205. 
254 Ibid., 170-174. 

bertentangan antara satu dengan lain255 atau diistilah sebagai pakatan yang rapuh.256 Lalu 

penulis menyimpulkan, Ahl al-Sunah wa al-Jamа‘ah walaupun setelah beribu tahun menjadi 

ideologi atau pegangan rasmi umat Islam, tetapi ia tidak mampu menyelesaikan pelbagai 

masalah, maka penulis mengesyorkan supaya pembaca memuhasabah diri dan berfikir jika 

perlu bertukar kepada mazhab yang lebih baik iaitu Syiah Imаmiyyah Ithnа ‘Ashariyyah.257 

 
3. Membanding-bandingkan antara Syiah dan Ahl al-Sunnah   
 

Pendekatan seterusnya yang digunakan oleh penulis bagi mengukuhkan mesej yang 

ingin disampaikan dalam novel tersebut adalah melalui perbandingan antara Syiah 

Imаmiyyah Ithnа ‘Ashariyyah dan Ahl al-Sunnah wa al-Jamа‘ah. Antaranya memberikan 

gambaran bahawa sumber ilmu yang terjamin hanyalah menerusi susur galur Ahl al-Bayt 

semata-mata seperti yang dianut oleh Syiah Imаmiyyah Ithnа ‘Ashariyyah, berbeza dengan 

golongan Ahl al-Sunnah wa al-Jamа‘ah yang mengambil ilmu daripada para al-sahаbah yang 

tidak terpelihara daripada dosa dan penyelewengan.258 Oleh yang demikian, aliran seperti 

Ahl al-Sunnah wa al-Jamа‘ah berisiko tinggi untuk terjebak ke dalam kesesatan berbanding 

aliran Syiah Imаmiyyah Ithnа ‘Ashariyyah yang mengikuti jalan Ahl al-Bayt.259 Sekalipun 

mazhab Ahl al-Sunnah wa al-Jamа‘ah dipegang oleh 90 peratus umat Islam di dunia, namun 

ia bukan mazhab yang asli berbanding Syiah Imаmiyyah Ithnа ‘Ashariyyah yang bersifat 

minoriti namun asli daripada Rasulullah SAW.260 Ia berdasarkan Syiah itu aliran yang lebih 

awal kerana mengikuti ahli keluarga Nabi SAW sedangkan Ahl al-Sunnah wa al-Jamа‘ah 

                                                 
255 Ibid., 175. 
256 Ibid., 338-339. 
257 Ibid., 341. 
258  Ibid., 343. 
259 Ibid., 347. 
260  Ibid., 9. 

hanya pengikut mazhab Ashа‘irah dan Mаturіdiyyah yang wujud terkemudian bagi 

mendepani Mu‘tazilah.261   

Bagi membuktikan keabsahan dan kerelevanan ajaran Syiah Imаmiyyah Ithnа 

‘Ashariyyah berbanding Ahl al-Sunnah wa al-Jamа‘ah, penulis mengemukakan beberapa isu 

yang didakwa berjaya diselesaikan oleh Syiah namun gagal ditangani oleh Ahl al-Sunnah. 

Antaranya isu kesetaraan gender yang didukung oleh aktivis feminisme Barat. Hadis-hadis 

riwayat Ahl al-Sunnah mengenai wanita yang lebih dekat dengan tradisi Kristian dikatakan 

menjadi punca salah faham golongan tersebut terhadap kedudukan wanita dalam Islam. 

Sedangkan Syiah menolak riwayat-riwayat tersebut dan berpegang kepada al-Qur’an yang 

menyamaratakan kedudukan lelaki dan wanita.262 Begitu isu keadilan Ilahi terhadap 

penganut agama lain yang berbuat baik seperti Mother Theresa dan Dalai Lama yang menurut 

pendapat ahli falsafah Syiah, Murtadа al-Mutahharі, ia tetap diterima oleh Allah SWT 

walaupun tidak beragama Islam.263 Penyelesaian sebegini tidak wujud dalam ajaran Ahl al-

Sunnah wa al-Jamа‘ah. Juga persoalan turunnya Nabi ‘Іsа yang maksum tetapi akan bersolat 

di belakang Imam al-Mahdі yang tidak maksum. Maka dijawab bahawa itu bersandarkan 

tradisi Sunni, namun dalam tradisi Syiah Imam al-Mahdі adalah merupakan imam yang 

maksum dan dilantik oleh Allah SWT seperti para nabi.264    

Kesimpulannya, Faisal Tehrani dalam novel ini berjaya mengeksploitasi 

keupayaannya dalam mengolah gaya bahasa, jalan penceritaan dan manipulasi bahan ilmiah 

bagi mengheret pembaca mengikuti rentak mesej yang ingin disampaikan. Bagi memahami 

hal ini dengan lebih mendalam, dalam bab akan datang, pengkaji akan meneliti dan 

                                                 
261 Ibid., 104 & 170. 
262  Ibid., 8, 9, 35 & 36. 
263  Ibid., 185-186. 
264 Ibid., 408. 

menganalisis beberapa hujahan Faisal Tehrani, khususnya mengenai perihal al-sahаbah dan 

perkaitannya dengan Syiah Imаmiyyah Ithnа ‘Ashariyyah. 

 

2.9 Kesimpulan 

 

 Perbahasan dalam bab ini menyimpulkan bahawa Syiah bukan aliran terawal yang 

sampai ke Malaysia dan dianut oleh masyarakat Melayu. Ia berkaitan rapat dengan versi 

agama Islam yang mula-mula sampai ke Alam Melayu. Berdasarkan bukti dan fakta sejarah, 

Islam telah sampai ke Alam Melayu seawal kurun yang pertama hijrah lagi. Pembentangan 

di atas juga merumuskan versi Islam yang dibawa oleh para pendakwah Arab ke Nusantara 

tidak lain kecuali ajaran-ajaran yang bertunjangkan akidah Ahl al-Sunnah wa al-Jama‘ah. 

Teori yang mengatakan para pendakwah tersebut menyebarkan Islam versi Syiah kerana 

mereka berketurunan sayyid-syarif adalah kurang tepat. Ini kerana, golongan yang dikenali 

sebagai ‘Alawiyyin yang berasal dari Hadramawt, Yaman itu adalah penganut Ahl al-Sunnah 

wa al-Jama‘ah. Oleh itu, golongan ‘Alawiyyin tidak boleh dikaitkan dengan Syiah secara 

mutlak. Syiah memiliki ciri-ciri khusus dalam akidah dan syariah sedangkan ciri-ciri tersebut 

tidak wujud pada golongan ‘Alawiyyin yang menyebarkan Islam di Nusantara.  

Sebaliknya ciri-ciri khusus Syiah tersebut hanya tersebar ke tengah-tengah 

masyarakat Sunni di Malaysia selepas kemasukan fahaman Syiah Imamiyyah Ithna 

‘Ashariyyah sekitar tahun 1979 iaitu selepas Revolusi Iran pimpinan Ayatullah Khumayni. 

Penyebaran ajaran ini berasaskan beberapa medium termasuk menerusi penyebaran karya-

karya mengenai Syiah berbahasa Melayu. Penyebaran karya-karya tersebut didapati 

menyentuh secara langsung mengenai doktrin utama Ahl al-Sunnah wa al-Jamа‘ah yang 

berkaitan para al-sahаbah Rasulullah SAW. Ini berasaskan karya-karya klasik Alam Melayu 

yang menunjukkan betapa pegangan Ahl al-Sunnah wa al-Jamа‘ah yang amat memuliakan 

kedudukan al-sahаbah. Sedangkan menerusi pengenalan yang dibentangkan mengenai tiga 

buah karya Syiah berbahasa Melayu terpilih, wujud percanggahan yang nyata dengan 

pegangan Ahl al-Sunnah wa al-Jamа‘ah mengenai al-sahаbah. Justeru, hal ini akan 

dibahaskan secara terperinci oleh pengkaji dalam bab akan datang.  

BAB 3 : KONSEP AL-SAHАBAH  DALAM KARYA-KARYA SYIAH  

IMAMIYYAH ITHNA ‘ASHARIYYAH BERBAHASA MELAYU 

 

3.1 Pendahuluan    

 

 Konsep al-sahаbah dibincangkan dengan begitu terperinci dalam ajaran Syiah 

Imamiyyah Ithna ‘Ashariyyah. Sekalipun Syiah Imamiyyah Ithna ‘Ashariyyah lebih 

memberi penekanan terhadap ahli keluarga Rasulullah SAW atau Ahl al-Bayt, namun 

perbahasan mengenai al-sahаbah amat penting bagi menyempurnakan iktikad mereka 

terhadap Ahl al-Bayt. Bagi Syiah Imamiyyah Ithna ‘Ashariyyah, jika konsep al-sahаbah 

tidak diletakkan pada kedudukan yang betul, akan berlaku kontradiksi dengan pegangan 

mereka terhadap Ahl al-Bayt. Apatah lagi, al-sahаbah memiliki kedudukan yang istimewa 

dan signifikan dalam kalangan majoriti umat Islam sebagai penengah antara Rasulullah SAW 

dan umat terkemudian. Justeru, didapati perbahasan Syiah Imamiyyah Ithna ‘Ashariyyah 

mengenai konsep al-sahаbah lebih bersifat responsif dan defensif kepada apa yang telah 

dibentangkan oleh umat Islam khususnya Ahl al-Sunnah wa al-Jama‘ah.  

 Sebagai menzahirkan pendiriannya, karya-karya Syiah Imamiyyah Ithna ‘Ashariyyah 

mengambil sikap yang bertentangan dengan pandangan umum terhadap al-sahаbah. 

Pandangan yang mengatakan semua al-sahаbah itu sebaik-baik generasi, manusia terpilih, 

dijamin syurga, diredai Allah, didiamkan keburukannya dan tidak boleh dikritik dianggap 

sebagai suatu pemikiran yang jumud dan bertentangan dengan akal waras. Sebaliknya Syiah 

Imamiyyah Ithna ‘Ashariyyah ingin meletakkan al-sahаbah itu di atas neraca timbangan 

yang sama dengan seluruh manusia lain agar mereka boleh dinilai secara kritis dan adil. 

Stigma umum yang menjadikan perbahasan kritis mengenai al-sahаbah sebagai perkara yang 

tabu perlu dihapuskan sama sekali. Tanggapan semua al-sahаbah itu adil hingga menutup 

ruang penilaian dan pertimbangan adalah bertentangan dengan sifat keadilan dan 

kesederhanaan Islam. ‘Abbas al-Musawi mengatakan: 

“Sesungguhnya isu al-sahаbah adalah salah satu isu yang mana Syiah telah 
mengambil padanya pandangan pertengahan, tidak melampau dan tidak 
mengabaikan. Manhajnya itu tidak tersasar daripada jalan yang lurus atau 
tersendiri dengan pandangannya sahaja, bahkan di sana terdapat umat Islam 
selain Syiah yang turut mengemukakan pandangan mereka terhadap al-
sahаbah tanpa mempedulikan celaan orang yang mencela, sebaliknya berjalan 
di belakang kebenaran berdasarkan dalil dan bukti.”1 
 
Muhsin al-Amin menjelaskan, penetapan hukum adil ke atas al-sahаbah hanya kerana 

ia bertemu dengan Nabi SAW, beriman dengannya dan meninggal dalam keadaan beriman 

seperti yang ditakrifkan oleh Ibn Hajar adalah tidak memadai. Beliau mempersoalkan 

bagaimana keadilan al-sahаbah tidak boleh dipertikaikan sedangkan semua bersepakat 

bahawa al-sahаbah bukan seorang yang bersifat maksum. Dengan itu, setiap orang al-

sahаbah perlu dinilai keadilannya dengan neraca syarak. Mana-mana al-sahаbah yang 

menepati sifat adil, maka diterima periwayatannya dan dipuji kedudukannya. Namun, mana-

mana al-sahаbah yang bertentangan dengan sifat adil seperti Marwan bin al-Hakam, al-

Mughirah bin Shu‘bah, al-Walid bin ‘Uqbah dan lain-lain maka ditolak periwayatannya. 

Demikian juga para al-sahаbah yang tidak diketahui keadilannya, ditangguhkan sebarang 

periwayatan daripadanya.2 

Syiah Imamiyyah Ithna ‘Ashariyyah melihat kesilapan dalam menilai al-sahаbah oleh 

golongan lain adalah berpunca daripada kesilapan memberikan takrifan al-sahаbah. Al-

Subhani mengatakan definisi al-sahаbah telah diubah dan ditokoktambah sehingga 

menjejaskan maksud asalnya dari sudut bahasa dan uruf am penggunaannya. Bagaimana 

mungkin seseorang yang hanya melihat dari jauh atau sekadar berbual dalam tempoh yang 

                                                 
1 Salih al-Wirdani, ‘Aqa’id al-Sunnah wa ‘Aqa’id al-Shi‘ah, al-Taqarub wa al-Taba‘ud (Beirut: al-Ghadir li al-
Dirasat wa al-Nashr, 1419H), 197. 
2 Muhsin al-Amin, A‘yan al-Shi‘ah (Beirut: Dar al-Ta‘aruf, 1998), 1: 113. 

singkat boleh diistilahkan sebagai al-sahаbah. Pentakrifan sebegini dianggap mempunyai 

tujuan politik bagi menampakkan imej semua al-sahаbah itu baik sekaligus 

menyembunyikan keburukan mereka seperti murtad dan seumpamanya.3    

Berdasarkan latar belakang di atas, Syiah Imamiyyah Ithna ‘Ashariyyah cuba 

bertindak untuk merungkaikan pengertian al-sahаbah menurut istilah syarak yang telah 

diberikan oleh Ahl al-Sunnah wa al-Jama‘ah. Dengan kefahaman tersebut juga, Ahl al-

Sunnah wa al-Jama‘ah telah meletakkan keistimewaan-keistimewaan tambahan yang tidak 

pernah dikurniakan oleh Allah SWT dan Rasulullah SAW kepada al-sahаbah. Al-Mūsawi 

mengatakan, terdapat tiga implikasi apabila seseorang al-sahаbah itu diberikan kekebalan 

yang tidak sewajarnya ke atas mereka:  

a) Tidak boleh mengkaji, menilai dan menghukum baik atau buruk segala perkataan, 

tindakan dan perbuatan mereka sekalipun terdapat riwayat yang jelas mengenainya. 

Bererti, kaedah jarh dan ta‘dil sama sekali tidak berlaku ke atas mereka; 

b) Menganggap apa sahaja kesilapan, keburukan dan kejahatan yang dilakukan oleh 

mereka adalah berdasarkan ijtihad; 

c) Menganggap sesiapa sahaja yang terlibat dalam mendedahkan keburukan dan 

kejahatan al-sahаbah adalah terkeluar daripada Islam, zindiq dan cubaan untuk 

membatalkan al-Qur’an dan al-Sunnah kerana mereka orang yang menyampaikan 

kedua-duanya kepada umat terkemudian.4 

Justeru, dalam bab ini akan dibentangkan isu-isu penting yang membina kerangka 

pemikiran Syiah Imamiyyah Ithna ‘Ashariyyah terhadap al-sahаbah sebagaimana yang 

dibentangkan dalam karya-karya Syiah Imamiyyah Ithnа ‘Ashariyyah berbahasa Melayu 

terpilih. Ia bermula dengan membahaskan definisi al-sahаbah, perspekstif al-Qur’an dan al-

                                                 
3 Al-Wirdani, ‘Aqa’id al-Sunnah wa ‘Aqa’id al-Shi‘ah, 198. 
4 Ibid., 199. 

Sunnah mengenai al-sahаbah, konsep keadilan al-sahаbah, kekhalifahan al-sahаbah, 

pendirian Ahl al-Bayt terhadap al-sahаbah, konflik antara al-sahаbah dan pegangan Ahl al-

Sunnah wa al-Jama‘ah sebagai mazhab al-sahаbah, menurut perspektif Syiah Imamiyyah 

Ithna ‘Ashariyyah. 

 

3.2 Definisi al-sahаbah  

 

Istilah al-sahаbah merupakan antara isu utama yang dibincangkan di dalam karya-

karya Syiah Imamiyyah Ithna ‘Ashariyyah berbahasa Melayu terpilih. Gaya perbahasan 

dilihat amat provokatif kerana ia membentangkan hujah-hujah daripada Ahl al-Sunnah wa 

al-Jama‘ah sebelum dipertikaikan satu persatu. Khair Izzah terlebih dahulu membawakan 

definisi al-sahаbah menurut Ahl al-Sunnah wa al-Jama‘ah sebagaimana dinukilkan daripada 

Ibn Hajar al-‘Asqalani dan beberapa ulama Ahl al-Sunnah wa al-Jama‘ah yang lain. Beliau 

mengkritik definisi tersebut kerana mendakwa ia amat longgar sehingga merangkumkan 

semua orang yang pernah hidup pada zaman Rasulullah SAW tanpa seorang pun terkecuali. 

Sekalipun hanya sebentar melihat dan mendengar daripada Nabi atau bertemu Baginda sekali 

seumur hidup, ia sudah cukup sebagai syarat digelarkan al-sahаbah Nabi. Apatah lagi apabila 

Ahl al-Sunnah wa al-Jama‘ah melazimkan setiap orang al-sahаbah itu adalah adil dan 

mujtahid.5  

Kerana itu, Khair Izzah mendakwa Ahl al-Sunnah wa al-Jama‘ah telah mereka-reka 

hadis semata-mata untuk meletakkan keistimewaan dan kelebihan pada istilah al-sahаbah. 

Antaranya hadis yang mengumpamakan al-sahаbah seperti bintang, sesiapa yang mengikuti 

                                                 
5 Khair Izzah, Meniti Titian Kebenaran, 354. 

mereka, pasti akan beroleh petunjuk.6 Hadis ini didakwa digunakan oleh Ahl al-Sunnah untuk 

menggambarkan kedudukan para al-sahаbah yang dianggap kesemuanya adil.7 Menurut 

Khair Izzah, implikasi daripada definisi tersebut, sesiapa sahaja yang melabelkan para al-

sahаbah itu kafir atau murtad, maka tuduhan tersebut akan berbalik kepada dirinya sendiri. 

Begitu juga sesiapa yang menghina al-sahаbah maka dia juga telah menghina Rasulullah 

SAW. Kaedah ini telah dipraktikkan oleh Ahl al-Sunnah wa al-Jama‘ah dalam 

memperkatakan krisis antara para al-sahаbah dalam perang Jamal dan Siffin. Malah konflik 

yang berlaku antara al-sahаbah dianggap sebagai ijtihad yang sah, jika benar maka 

dikurniakan dua pahala, adapun sebaliknya dikurniakan satu pahala.8     

A. Malik dalam membincangkan definisi al-sahаbah mengakui terdapat perbezaan 

antara Ahl al-Sunnah wa al-Jama‘ah dan Syiah Imamiyyah Ithna ‘Ashariyyah. Namun, ia 

tidak bererti golongan Syiah menolak kesemua al-sahаbah. Malah Syiah memuji dan 

menyanjung tinggi mana-mana para al-sahаbah yang telah banyak berjasa dalam berjihad 

bersama Nabi SAW sama ada dengan tenaga, harta mahupun nyawa. Antara bukti 

penerimaan Syiah terhadap al-sahаbah adalah doa yang diajarkan oleh ‘Ali Zayn al-‘Abidin 

                                                 
6 Sanad hadis ini telah dikritik oleh para ulama hadis Ahl al-Sunnah wa al-Jama‘ah sendiri. Ia sebagaimana 
yang dihuraikan oleh al-Zayla‘i bahawa hadis yang mengumpamakan al-sahаbah seperti bintang telah 
diriwayatkan menerusi beberapa riwayat. Antaranya adalah hadis di atas dengan lafaz  أصحابي كالنجوم بأيهم اقتديتم
 ,Namun begitu, kesemua sanad dalam riwayat tersebut terdapat ‘illah tertentu seperti perawi yang majhūl .اهتديتم
munkar al-hadith dan dituduh pemalsu hadis. Lihat Jamal al-Din ‘Abd Allah bin Yūsuf al-Zayla‘i, Takhrij al-
Ahadith wa al-Athar al-Waqi‘ah fi Tafsir al-Kashshaf li al-Zamakhshari (Riyad: Dar Ibn Khuzaymah, 1414H), 
2: 230. Walau bagaimanapun, terdapat hadis-hadis lain yang dinilai sahih oleh Ahl al-Sunnah wa al-Jama‘ah 
tentang perintah berpegang kepada al-sahаbah. Antaranya hadis yang diriwayatkan oleh al-Tirmidhi bahawa 
Rasulullah SAW bersabda, “Aku mewasiatkan kamu berpegang kepada para al-sahаbahku, kemudian mereka 
yang selepas mereka, kemudian mereka yang selepas mereka…”. Hadis ini dinilai hasan sahih gharib oleh al-
Tirmidhi. Manakala al-Hakim mengatakan ia sahih berdasarkan syarat al-Shaykhayn. Hadis riwayat al-
Tirmidhi, Kitab al-Fitan, Bab Ma Ja’a fi Luzūm al-Jama‘ah, no. hadis: 2165. Lihat Muhammad bin ‘Isa, al-
Jami‘ al-Sahih (Beirut: Dar Ihya’ al-Turath al-‘Arabi, t.t), 4: 465; al-Hakim, Kitab al-‘Ilm, no. hadis: 387. 
Muhammad bin ‘Abd Allah al-Hаkim, al-Mustadrak ‘ala al-Sahihayn (Dar al-Kutub al-‘Ilmiyyah, 1990), 1: 
160. 
7 Khair Izzah, Meniti Titian Kebenaran, 355.  
8 Ibid., 356.  

(al-Sajjad)9 dalam al-Sahifah al-Sajjadiyyah.10 Walau bagaimanapun, Syiah menolak definisi 

Ahl al-Sunnah yang menganggap semua al-sahаbah adalah adil sebaliknya para al-sahаbah 

terbahagi kepada pelbagai kategori yang perlu diperincikan. Ia berdasarkan kritikan al-

Qur’an dan al-Sunnah sendiri terhadap perbuatan atau perlakuan sesetengah para al-

sahаbah.11    

Faisal Tehrani turut menggunakan pendekatan ini ketika menggunakan istilah al-

sahаbah dalam novelnya. Beliau dengan jelas sekadar mengertikan al-sahаbah itu adalah 

orang yang berdamping dan bergaul dengan Rasulullah SAW semasa hayatnya tanpa 

mempunyai apa-apa kelebihan berbanding Ahl al-Bayt. Kerana itu, beliau beberapa kali 

membawakan hujah bagaimana para al-sahаbah itu adalah Muslim biasa yang tidak mustahil 

bersifat munafik, sesat atau murtad hingga menyebabkan mereka tidak layak untuk dijadikan 

pegangan dan pedoman hidup.12   

                                                 
9 Doa tersebut berbunyai seperti berikut, “Ya Allah, untuk al-sahаbah-al-sahаbah Muhammad, khususnya 
mereka yang terjalin peral-sahаbahan dengan baik bersama Baginda dan mereka yang telah berjasa 
mendukungnya, mereka yang bahu membahu bersama Rasulullah saaw  dan telah berusaha secepatnya dalam 
mendukung dan segera menerima ajakan Rasul kepada mereka dari hujjah risalahnya, mereka yang sudi dan 
tahan berpisah dari anak-anak dan isterinya demi menegakkan dan menyebarkan kalimah haq, mereka yang 
juga tidak segan-segan memerangi anak-anak dan ayah mereka sendiri untuk mengukuhkan nubuwahnya, 
mereka adalah orang-orang yang dikucilkan oleh suku dan keluarga mereka hanya kerana bergantung pada 
tali habibillah (tali ahlul bait), Muhammad saw dan terputuslan hubungan kerabat yang sebelumnya terjalin 
erat sesama mereka dan mengajaknya menjadi anggota kerabat Baginda. Ya Allah, betapa ramai yang mereka 
telah tinggalkan serta mereka berikan iaitu tanah ladang milik mereka. Kepadamu dengan segala kerelaan, 
balaslah hijrah mereka dari rumah tangganya menuju kepadamu. Mereka tinggalkan kehidupan yang makmur 
dan sentosa. Lalu, memilih kehidupan yang sederhana dan penuh tentangan.” Lihat A.Malik, Surat Majlis 
Syiah Malaysia kepada SS Mufti Johor, 152; Al-Qafari mengatakan puji-pujian terhadap al-sahаbah yang 
terkandung di dalam kitab-kitab Syiahsekurang-kurangnya memiliki tiga maksud. Pertama, al-sahаbah yang 
dimaksudkan adalah beberapa orang daripada mereka yang dianggap tidak murtad oleh Syiah. Kedua, al-
sahаbah yang dimaksudkan adalah Ahl al-Bayt. Ketiga, diungkapkan puji-pujian terhadap al-sahаbah itu hanya 
sekadar untuk bertaqiyyah (berpura-pura) semata-mata. Lihat Nasir bin ‘Abd Allah al-Qafari, Usūl Madhhab 
al-Shi‘ah al-Imamiyyah al-Ithna ‘Ashariyyah: ‘Ard wa Naqd, (Jizah: Dar al-Rida, 1994), 1: 1111. 
10 Menurut Ibn Taymiyyah, doa-doa yang terkandung dalam Ѕahіfah ‘Ali bin al-Husayn kebanyakannya adalah 
pendustaan atas nama ‘Ali bin al-Husayn. Lihat Ahmad bin ‘Abd al-Halim bin Taymiyyah, Minhaj al-Sunnah 
al-Nabawiyyah, (Kaherah: Mu’assasah Qurtubah, 1406H), 6: 306; ‘Ali al-Qafari mengatakan dalam sahifah 
tersebut mengandungi keterlampauan terhadap ahli keluarga Nabi SAW termasuk dakwaan kemaksuman para 
imam. Sahifah ini hanya diriwayatkan oleh golongan Syiahbahkan dianggap oleh penganutnya seperti setaraf 
al-Qur’an. Oleh itu, ia juga dikenali sebagai Ukht al-Qur’an (saudara perempuan al-Qur’an), Injil Ahl al-Bayt 
dan Zabur Ali Muhammad (Zabur keluarga Muhammad). Lihat Nasir bin ‘Abd Allah al-Qafari, Haqiqah al-
Sahifah al-Sajjadiyyah (Kaherah: Maktabah al-Ridwan, 2005), 8. 
11 A.Malik, Surat Majlis Syiah Malaysia kepada SS Mufti Johor, 151-155. 
12 Faisal Tehrani, Perempuan Nan Bercinta, 198, 279-280, 295.  

3.2.1 Etimologi istilah al-sahаbah  

Melalui subtopik sebelum ini, dapat difahami bahawa pandangan ketiga-tiga penulis 

terhadap istilah al-sahаbah berbalik kepada kefahaman Syiah Imamiyyah Ithna ‘Ashariyyah 

itu sendiri. Menurut mereka, para ulama Ahl al-Bayt berpendapat istilah al-sahаbah sama 

ada sahib atau ashab dalam bahasa Arab perlu dikekalkan dengan makna dari sudut bahasa 

dan kebiasaan penggunaannya. Ini kerana, perkataan al-sahаbah bukan istilah yang 

ditentukan syarak, namun ia sekadar perbendaharaan kata yang wujud dalam bahasa Arab. 

Bererti, sahib dalam bahasa Arab tidak memiliki maksud lain kecuali dengan makna mulazim 

atau mu‘ashir, iaitu seseorang yang banyak berdamping dengan seseorang yang lain.13 

Ia sebagaimana perkataan sahiba di dalam al-Qur’an yang digunakan untuk merujuk 

kepada makna mu‘asharah (pergaulan) dan mulazamah (perdampingan). Ia sekali-kali tidak 

digunakan untuk merujuk kepada makna mu‘asarah (sezaman) atau ru’yah (penglihatan atau 

pertemuan) semata-mata. Maka maksud al-sahаbah dari sudut bahasa terikat dengan maksud 

peral-sahаbahan pada tempoh masa yang dipercayai berlaku pergaulan. Ia juga bersifat 

mutlak dari sudut beriman atau tidak. Ini kerana seseorang yang mendampingi seseorang 

maka ia boleh dianggap sebagai al-sahаbah walaupun ia tidak mengikutinya dalam soal 

pemikiran dan akidah.14     

Oleh kerana perkataan suhbah atau persahabatan ini merujuk kepada perhubungan 

sekurang-kurangnya dua orang, maka lafaz sahib atau kata jamaknya ashab perlu 

disandarkan kepada nama tertentu dalam percakapan. Ia sepertimana firman Allah SWT 

dalam surah Yūsuf ayat 39, “sahibayi al-sijn” bermaksud “kedua penghuni penjara” dan 

                                                 
13 Murtada al-‘Askari ,Ma‘alim al-Madrastayn, (Iraq: al-Majma‘ al-‘Ilmi al-Islami, 1993H) 1: 118. 
14 Markaz al-Risalah, al-Sahabah fi al-Qur’an wa al-Sunnah wa al-Tarikh (Qom: Markaz al-Risalah, 1419H), 
18. 

surah al-Shu‘ara’ ayat 61, “ashab Mūsa” bermaksud “pengikut Nabi Musa”. Demikian juga 

disebut pada zaman Rasulullah SAW, “sahib Rasūl Allah” bererti “al-sahаbah Rasulullah” 

atau “ashab Rasūl Allah” bermakna “para al-sahаbah Rasulullah”. Ini bermakna, perkataan 

al-sahаbah adalah istilah umum yang tidak semestinya merujuk kepada al-sahаbah 

Rasulullah SAW secara khusus. Namun begitu, golongan Ahl al-Sunnah wa al-Jama‘ah 

secara perlahan-lahan telah menjadikan ia suatu istilah yang merujuk secara khusus kepada 

para al-sahаbah Rasulullah SAW.15 

Peristilahan al-sahаbah yang disandarkan kepada Rasulullah SAW itu kemudiannya 

disandarkan kepada syarak (mustalah al-mutasharri‘ah) selepas zaman Rasulullah SAW. Ia 

dilakukan oleh golongan Ahl al-Sunnah wa al-Jama‘ah yang menggelarkan al-sahаbah 

Rasulullah SAW dengan gelaran sahabi atau ashab. Oleh yang demikian, ia adalah satu 

istilah yang direka kemudian dan bukan istilah khas yang diperkenalkan oleh syarak hingga 

terkait dengan hukum tertentu.16 

 

3.2.2 Pendapat ulama Syiah mengenai istilah al-sahаbah 

Terdapat beberapa definisi al-sahаbah menurut pendapat beberapa orang ulama 

Syiah Imаmiyyah Ithnа ‘Ashariyyah. Zayn al-Din al-‘Amili, ulama Syiah yang dikenali 

dengan gelaran al-Shahid al-Thani mendefinisikan al-sahаbah sebagai berikut: 

“Al-sahаbah itu ialah mereka yang bertemu dengan Nabi SAW dalam keadaan 
beriman kepadanya walaupun sesaat sama ada meriwayatkan daripadanya atau 
tidak, lama bergaul, duduk di dalam majlis dengannya atau tidak, mereka 
berperang bersamanya atau tidak berperang, dan mereka melihatnya sekejap 
dan tidak duduk disampingnya, dan mereka yang tidak melihatnya (kerana 
buta seperti Ibn Umm Maktum) dan mati dalam iman dan Islam sekalipun 
diselangi oleh keadaan murtad, tetapi matinya dalam agama Islam mengikut 
pendapat yang paling tepat.” 17 

 

                                                 
15 Ibid. 
16 Ibid. 
17 Zayn al-Din al-‘Amili, al-Dirаyah fі ‘Ilm al-Hadіth (Iran: Manshūrat Maktabah al-Mufid, t.t), 120.  

Hujjah al-Islam Ja‘far al-Subhani pula mengatakan yang masyhur dalam kalangan 

muhaddithin, al-sahаbah adalah setiap orang yang telah melihat Rasulullah SAW.18 Beliau 

tidak mensyaratkan seseorang al-sahаbah itu semestinya meninggal dunia dalam keadaan 

Islam. 

Murtada al-Ridawi telah mengemukakan pandangan yang lebih jelas dalam mewakili 

pegangan muktamad Syiah Imamiyyah Ithna ‘Ashariyyah mengenai definisi al-sahаbah. 

Beliau telah membincangkan ketiga-tiga pandangan berkenaan kedudukan al-sahаbah, iaitu 

pandangan Ahl al-Sunnah wa al-Jama‘ah yang mengatakan kesemua para al-sahаbah adalah 

adil, pandangan kedua yang mengatakan al-sahаbah adalah sama kedudukannya dengan 

manusia lain dari sudut iman dan amalan, serta pandangan ketiga yang mengatakan semua 

al-sahаbah telah kafir.19  

Beliau kemudiannya menyimpulkan, pandangan ketiga adalah tertolak sama sekali 

kerana tiada sesiapa mengatakan seumpama itu kecuali musuh-musuh Islam. Pandangan 

pertama pula tidak wajar kerana ia seolah-olah menjadikan al-sahаbah itu maksum dan 

terlepas segala taklif ke atas mereka. Justeru, yang berbaki adalah pandangan kedua, iaitu 

pandangan pertengahan sebagaimana yang dipegang oleh golongan Syiah dengan 

meletakkan kedudukan al-sahаbah itu bergantung kepada iman dan amalannya sendiri.20    

Berdasarkan kaedah tersebut, al-Ridawi berpendapat sifat peral-sahаbahan (suhbah) 

itu umum bagi sesiapa yang beral-sahаbah dengan Nabi SAW atau melihatnya atau 

mendengar hadisnya. Ia meliputi yang mukmin, munafik, adil, fasik, baik atau jahat. Ia 

sebagaimana yang berlaku kepada Rasulullah SAW dalam peristiwa perang Tabuk apabila 

terdapat golongan munafikin yang mempertikaikan Baginda. Sa‘d bin ‘Ubadah lantas 

                                                 
18 Ja‘far al-Subhani, Usūl al-Hadith wa Ahkamuhu fi ‘Ilm al-Dirayah (Qom: Dаr Jawwаd, 2012), 125. 
19 Murtada al-Ridawi, Ara’ al-‘Ulama’ al-Muslimin fi al-Taqiyyah wa al-Sahabah wa Siyanah al-Qur’an al-
Karim (Beirut: al-Irshad li al-Tiba‘ah wa al-Nashr, t.t), 107; Khair Izzah, Meniti Titian Kebenaran, 352. 
20 Al-Ridawi, Ara’ al-‘Ulama’ al-Muslimin, 107. 

menawarkan diri untuk membunuh golongan munafikin tersebut namun ditolak oleh 

Rasulullah SAW. Baginda bimbang jika manusia akan berkata bahawa Muhammad telah 

membunuh para al-sahаbahnya.21 Dengan itu, peral-sahаbahan semata-mata tidak 

melayakkan para al-sahаbah untuk dianggap adil. Malah, kedudukan mereka berbeza-beza 

berdasarkan darjat iman dan amalan masing-masing.22 
Seorang ulama Syiah kontemporari, ‘Ali al-Husayni al-Milani berpendapat, tiada 

yang membezakan definisi al-sahаbah dari sudut bahasa dan istilah kecuali Islam. Menurut 

beliau, pendapat ini disepakati bersama oleh Ahl al-Sunnah wal a-Jama‘ah dan Syiah.23 Ia 

berdasarkan definisi al-sahаbah menurut Ibn Hajar al-‘Asqalani yang mengatakan al-

sahаbah adalah orang yang bertemu dengan Rasulullah SAW, beriman dengannya dan 

meninggal dunia dalam keadaan Islam.24  

Al-Milani mengatakan, takrifan Ibn Hajar ini adalah sangat umum hingga golongan 

munafikin juga termasuk dalam kalangan al-sahаbah.25 Walaupun demikian, definisi 

tersebut bertepatan dengan hadis Rasulullah SAW yang menyifatkan ketua golongan 

munafikin iaitu ‘Abd Allah bin Ubay bin Salūl sebagai al-sahаbah.26 Dengan itu, al-Milani 

                                                 
21 Kisah ini diriwayatkan oleh al-Mawardi dalam A‘lam al-Nubuwwah, bahawa ketika Rasulullah SAW dan 
tentera muslimin dalam perjalanan ke Tabuk, mereka mengalami kehausan sedangkan kawasan air langsung 
tidak ditemui. Baginda telah mengutuskan Abū Qatadah, Abū Talhah, Sammak bin Kharshah dan Sa‘d bin 
‘Ubadah untuk mencari air. Namun mereka tidak berjaya mencarinya. Nabi SAW sekali lagi mengutuskan 
Usayd bin Khudayr dan Usamah untuk mencari air daripada golongan A‘rab, lantas golongan munafikin 
berkata, “Sesungguhnya Muhammad itu diberitakan dengan berita langit, tetapi dia tidak mengetahui jalan 
menuju ke air?” Hal ini dikhabarkan oleh Jibril kepada Nabi SAW, lalu Baginda mengadukannya kepada Sa‘d 
bin ‘Ubadah. Sa‘d berang sambil meminta izin kepada Nabi SAW untuk memenggal leher golongan munafiqin 
itu. Baginda menegah lalu bersabda, “Supaya orang ramai tidak mengatakan Muhammad telah membunuh al-
sahаbahnya, tetapi kita berbuat baik dalam beral-sahаbah dengan mereka selagimana mereka bersama-sama 
dengan kita.” Lihat ‘Ali bin Muhammad al-Mawardi, A‘lam al-Nubuwwah (Beirut: Dar al-Kitab al-‘Arabi, 
1987), 158-159. 
22 Al-Ridawi, Ara’ al-‘Ulama’ al-Muslimin, 108. 
23 ‘Ali al-Husayni al-Milani, al-Sahabah, (Qom: Markaz al-Abhath al-‘Aqa’idiyyah, 1421H), 12. 
24 Ibn Hajar al-‘Asqalani, al-Isabah, 1: 6. 
25 Al-Milani, al-Sahabah, 13. 
26 Ia berdasarkan kisah yang diriwayatkan oleh Ibn Sa‘d. Ketika dalam perjalanan pulang daripada peperangan 
Bani Mustaliq, berlaku sedikit ketegangan antara golongan Ansar dan Muhajirin ketika mengambil air di mata 
air. Hal ini kemudiannya didamaikan oleh Rasulullah SAW, namun ketua munafiqin, ‘Abd Allah bin Ubay bin 
Salūl memberi komentar dengan mengatakan, “Demi Allah, jika kita telah kembali ke Madinah, maka 
penduduknya yang mulia akan benar-benar mengusir penduduknya yang hina.” Ungkapan ini didengar oleh 

berpendapat takrifan al-sahаbah yang dikemukakan oleh Ibn Hajar mencakupi golongan 

munafik, mukmin, baik, jahat, yang meriwayatkan daripada Baginda atau tidak dan yang 

bergaul rapat dengan Baginda atau tidak. Ini kerana, yang dimaksudkan daripada takrifan Ibn 

Hajar itu hanya sekadar pertemuan dengan Nabi SAW atau melihat Baginda.27 Al-Dawkhi 

turut menyokong pendapat ini, beliau mengatakan menerusi takrifan Ibn Hajar tersebut, 

munafik juga termasuk dalam erti kata sahabi. Ini kerana munafik adalah orang yang 

menzahirkan keimanan dan menyembunyikan kekufuran, justeru seseorang munafik yang 

menzahirkan keimanan dan bertemu dengan Baginda ketika hayatnya adalah termasuk dalam 

erti kata al-sahаbah.28     

Berdasarkan perbahasan di atas, dapat disimpulkan bahawa ketiga-tiga penulis 

cenderung untuk mendefinisikan al-sahаbah dengan definisi yang diberikan dari sudut 

bahasa menurut perspektif Syiah Imamiyyah Ithna ‘Ashariyyah. Perkataan al-sahаbah bukan 

istilah yang ditentukan syarak, namun ia sekadar perbendaharaan kata yang wujud dalam 

Bahasa Arab yang digunakan secara umum sama ada dalam al-Qur’an mahupun hadis. Pun 

begitu, ia telah menjadi satu istilah khas yang direka kemudian oleh golongan Ahl al-Sunnah 

wa al-Jama‘ah dan bukan istilah yang diperkenalkan oleh syarak hingga terkait dengan 

hukum tertentu. Oleh yang demikian, Syiah mendefinisikan al-sahаbah sebagai istilah umum 

bagi sesiapa yang beral-sahаbah dengan Nabi SAW atau melihatnya atau mendengar 

hadisnya tanpa mengira ia mukmin, munafik, murtad, adil, fasiq, baik atau jahat. 

 

                                                 
Zayd bin Arqam, lalu beliau menyampaikannya kepada Rasulullah SAW sehingga turut diketahui oleh anak 
Ibn Ubay iaitu ‘Abd Allah. Lalu ketika perjalanan ingin diteruskan, ‘Abd Allah bin ‘Abd Allah bin Ubay telah 
menahan bapanya sambil berkata, “Aku tidak akan meninggalkan kamu sehingga kamu menganggap kamu itu 
hina sedangkan Muhammad itu mulia.” Apabila Rasulullah SAW melewatinya, Baginda bersabda, “Maka demi 
umurku, kita akan berbuat baik dalam beral-sahаbah dengannya selagimana dia berada dalam kalangan kita.” 
Lihat Muhammad bin Sa‘d, al-Tabaqat al-Kubra (Beirut: Dar Sadir, t.t), 2: 65. 
27 Al-Milani, al-Sahabah, 13. 
28 Yahya bin ‘Abd al-Muhsin al-Dawkhi, ‘Adalah al-Sahabah bayn al-Qadasah wa al-Waqi‘ (Iran: al-Majma‘ 
al-‘Alami li Ahl al-Bayt, 1430H), 37-38.  

3.3 Para al-sahаbah dalam al-Qur’an  

 

Dalam subtopik definisi al-sahаbah, telah dijelaskan bagaimana golongan Syiah 

berpandangan perkataan al-sahаbah adalah istilah umum yang digunakan dalam Bahasa 

Arab. Ia tidak mempunyai apa-apa nilai yang signifikan bagi merujuk kepada istilah syarak 

tertentu. Hal ini bertepatan dengan lafaz al-sahаbah yang terkandung dalam al-Qur’an 

sendiri. Ia sekadar memberi makna dari sudut bahasa semata-mata bukan selainnya.29 

Antaranya adalah seperti berikut: 

                         

 
Terjemahan: 
“Wahai al-sahаbahku berdua yang sepenjara, memuja dan menyembah 
berbilang-bilang tuhan yang bercerai-berai itukah yang lebih baik atau 
menyembah Allah Tuhan Yang Maha Esa, lagi Maha Kuasa?” 

Surah Yūsuf(12) : 39 
  

 Perkataan sahibay al-sijn bererti dua orang rakan sepenjara yang mendampinginya 

(Nabi Yūsuf) ketika Nabi Yūsuf berada di dalamnya sedangkan kedua-duanya adalah kafir.30    

 Demikian juga firman Allah SWT: 

                                

             

Terjemahan: 
“Berkatalah rakannya kepadanya, semasa dia berbincang dengannya: Patutkah 
engkau kufur ingkar kepada Allah yang menciptakan engkau dari tanah, 
kemudian dari air benih, kemudian Dia membentukmu dengan sempurna 
sebagai seorang lelaki?” 

Surah al-Kahfi(18) : 37  

                                                 
29 Ashkanani, Shabir Murad (2012), ‘Adalah al-Sahabah fi al-Mizan. Alfeker.net, h. 19. 
(http://alfeker.org/library.php?id=1347. Dilayari pada 12 Disember 2016) 
30 Husayn al-Raghib al-Asfahani, Mufradat Alfaz al-Qur’an (Iran: Tali‘ah al-Nūr, 1427H), 475; Ashkanani, 
‘Adalah al-Sahabah, 19.  

Dalam ayat ini Allah SWT menggambarkan dua yang beral-sahаbah sedangkan 

seorang daripadanya beriman dan seorang lagi tidak beriman.31 

Di tempat lain, Allah SWT berfirman: 

                  

Terjemahan: 
“…ketika dia berkata kepada al-sahаbahnya: Janganlah engkau berdukacita, 
sesungguhnya Allah bersama kita..” 

Surah al-Tawbah(9) : 40 
 

Menurut Ashkanani, ayat di atas menunjukkan Allah SWT menggunakan perkataan 

sahib bagi merujuk kepada makna bahasa iaitu terdapat pendampingan (al-talazum) dan 

peral-sahаbahan (al-rifqah) antara Rasulullah SAW dan orang yang berada di sisinya (Abū 

Bakr al-Siddiq). Namun begitu, tiada petunjuk kewujudan istilah khas bagi kalimah tersebut. 

Selain itu, ayat di atas tidak mempunyai maksud untuk menjelaskan apa-apa kelebihan atau 

fadilat kepada yang digelarkan al-sahаbah tersebut. Berdasarkan penelitian, ketenangan 

yang diturunkan oleh Allah SWT adalah khusus buat Nabi SAW dengan disokong oleh 

tentera-Nya.32  

 

3.3.1 Kategori al-sahаbah dalam al-Qur’an 

Bertitik tolak daripada pemahaman tersebut, Syiah menghimpunkan semua ayat al-

Qur’an yang menjelaskan tentang sikap para al-sahаbah yang berada pada zaman Rasulullah 

SAW berdasarkan peristiwa tertentu. Ja‘far al-Subhani telah membahagikan para al-sahаbah 

                                                 
31 Ibid. 
32 Ibid. 

itu bersesuaian dengan peristiwa-peristiwa tertentu sebagaimana yang termaktub di dalam al-

Qur’an. Ia dijelaskan sebagaimana berikut.33 

 

3.3.1.1 Kategori al-sahаbah yang terpuji 

 Kategori pertama adalah ayat-ayat al-Qur’an yang memuji dan menghargai para al-

sahаbah. Walau bagaimanapun, Syiah Imamiyyah Ithna ‘Ashariyyah memiliki kaedah 

tersendiri dalam memahami dan menafsirkan ayat-ayat tersebut selari dengan iktikad mereka 

terhadap para al-sahаbah. 

 

1. Golongan yang terdahulu dan terawal (al-sabiqūn al-awwalūn) 

Al-Qur’an menggambarkan golongan yang terdahulu dan terawal memeluk Islam 

yang terdiri daripada golongan Muhajirin, Ansar dan yang mengikuti jalan mereka 

selepasnya melalui firman-Nya: 

                  

                           

              

Terjemahan:  
“Dan orang-orang yang terdahulu yang mula-mula (berhijrah dan memberi 
bantuan) dari orang-orang Muhajirin dan Ansar dan orang-orang yang menurut 
(jejak langkah) mereka dengan kebaikan (iman dan taat), Allah reda akan 
mereka dan mereka pula reda akan Dia, serta Dia menyediakan untuk mereka 
syurga-syurga yang mengalir di bawahnya beberapa sungai, mereka kekal di 
dalamnya selama-lamanya; itulah kemenangan yang besar.” 

Surah al-Tawbah(9) : 100  
  

                                                 
33 Ja‘fari al-Subhani, Buhūth fi al-Milal wa al-Nihal (Qom: Markaz Mudiriyyah Hawzah ‘Ilmiyyah, 1410H), 1: 
207-214. 

Ayat ini jelas memuji para al-sahаbah yang terdiri daripada golongan Muhajirin dan 

Ansar. Mereka merupakan generasi awal yang memperjuangkan Islam bersama-sama dengan 

Rasulullah SAW. Namun begitu, pujian ini harus diletakkan pada situasinya dan ia bukan 

bersifat mutlak sepanjang masa. Bererti pujian dan sanjungan perlu dihadkan dengan syarat 

selagimana mereka tidak menyeleweng atau terkeluar daripada agama. Pengehadan ini perlu 

kerana ia berdasarkan logik akal sekalipun tidak disebutkan oleh Allah SWT di dalam al-

Qur’an. Realiti juga menafikan kemutlakan ayat-ayat pujian tersebut kerana terdapat 

kalangan al-sahаbah yang telah menyeleweng daripada landasan generasi pertama.34    

  A. Malik menjelaskan ayat di atas bukan ditujukan kepada semua al-sahаbah 

Rasulullah SAW. Ini kerana terjemahan yang sebenar kepada ayat di atas adalah:  

“Al-sahаbah-al-sahаbah generasi pertama (min) di kalangan Muhajirin dan 
Ansar kamu mengikut mereka dalam kebaikannya telah redha Allah daripada 
mereka dan mereka meredhai Allah dan juga disediakan oleh mereka syurga 
yang mengalir air sungai di bawahnya dan mereka kekal di dalamnya buat 
selama-lamanya dan demikian itu adalah kurnia yang besar.”35  

  

Menurut A. Malik, kesilapan penafsiran golongan Sunni pada ayat ini adalah kerana 

tidak menghiraukan perkataan “min” yang bererti sebahagian36. Jika ayat tersebut diletakkan 

“‘an” sudah tentu membawa erti menuruti jejak Muhajirin dan Ansar adalah wajib.37 Khair 

Izzah pula mengatakan, ayat ini tidak boleh dibaca bersendirian tetapi perlu dibaca bersama 

                                                 
34 Al-Dawkhi, ‘Adalah al-Sahabah, 60-61.  
35 A.Malik, Surat Majlis Syiah Malaysia kepada SS Mufti Johor,  154. 
36 Menurut al-Kharrat, ayat jar dan majrūr (min al-muhajirin wa al-ansar) yang datang selepas al-sabiqūn al-
awwalūn merupakan hal bagi mubtada’. Lihat Ahmad bin Muhammad al-Kharrat, Mushkil I‘rab al-Qur’an 
(Madinah: Majma‘ al-Malik Fahd li Tiba‘ah al-Mashaf al-Sharif, 1426), 1: 203; Al-‘Akbari pula mengatakan 
jumlah min al-muhajirin wa al-ansar adalah khabar bagi wa al-sabiqūn al-awwalūn untuk menjelaskan 
siapakah golongan yang dikatakan terawal memeluk Islam. Lihat ‘Abd Allah bin al-Husayn al-‘Akbari, al-
Tibyan fi I‘rab al-Qur’an (Mesir: ‘Isa al-Babi al-Halabi, t.t), 2: 657. Berdasarkan i‘rab ini, pengkaji 
berpandangan kalimah “min” dalam ayat ini bukan merujuk kepada maksud sebahagian (tab‘id) tetapi merujuk 
kepada fungsi “min” yang lain iaitu penjelasan jenis (bayan li al-jins) seperti dalam firman Allah SWT, “Fa 
ijtanibū al-rijs min al-awthan” (Maka kamu jauhilah kekotoran daripada berhala-berhala) yang bererti al-rijs 
al-wathani (kekotoran berhala). Lihat Abū Aws Ibrahim al-Shamsаn, Hurūf al-Jar: Dilalatuha wa ‘Ilaqatuha 
(Jeddah: Matba‘ah al-Madani, 1987), 20.   
37 A.Malik, Surat Majlis Syiah Malaysia kepada SS Mufti Johor, 155.  

dengan ayat 101 selepasnya. Ini kerana, dalam ayat berikutnya Allah SWT membongkar 

pekung sebahagian al-sahаbah yang berselindung di sebalik sifat munafik yang tidak 

diketahui kecuali oleh Allah SWT.38  

 Pandangan A. Malik dan Khair Izzah ini bersamaan dengan tokoh-tokoh besar Syiah 

Imamiyyah Ithna ‘Ashariyyah. Al-Mufid mengatakan para al-sahаbah seperti Abū Bakr, 

‘Umar, ‘Uthman, Talhah dan Zubayr tidak termasuk dalam golongan yang dimaksudkan 

dalam ayat di atas. Ini kerana, mereka bukan tergolong dalam generasi pertama terawal yang 

memeluk Islam, sebaliknya termasuk generasi yang selepas generasi terawal dan seterusnya 

(al-tallin al-awwalin dan al-tallin al-tallin). Generasi terdahulu yang terawal daripada 

kalangan Muhajirin yang dimaksudkan oleh ayat tersebut adalah ‘Ali bin Abi Talib, Ja‘far 

bin Abi Talib, Hamzah bin Abi Talib, Khabbab, Zayd bin Harithah, ‘Ammar dan yang 

seperingkat dengan mereka. Manakala daripada kalangan Ansar pula adalah Abū Ayyūb al-

Ansari, Sa‘d bin Mu‘adh, Abū al-Haytham bin al-Tihan, Khuzaymah bin Thabit dan yang 

setingkatan dengan mereka.39   

 Al-Tabataba’i pula mengatakan perkataan “min” pada ayat “min al-muhajirin wa al-

ansar” membawa maksud sebahagian (tab‘idiyyah) bukan penjelasan (bayaniyyah). Ini 

disebabkan ayat tersebut ingin menyatakan golongan Muhajirin dan Ansar hanya dari 

kategori yang diredai Allah sebagaimana mereka meredai Allah SWT. Maka terkeluar 

daripada mereka golongan yang disebutkan oleh al-Qur’an sebagai berpenyakit hati, 

munafik, fasik dan tidak diakui oleh Rasulullah SAW.40      

 

2. Golongan yang berbai’ah di bawah pokok (Bay‘ah al-Ridwan) 

                                                 
38 Khair Izzah, Meniti Titian Kebenaran, 357-358. 
39 Abū ‘Abd Allah al-Mufid, al-Ifsah fi Imamah Amir al-Mu’minin  ‘alayh al-salam (Qom: Mu’assasah al-
Bi‘thah, 1412H), 77.   
40Muhammad Husayn al-Tabataba’i, al-Mizan fi Tafsir al-Qur’an (Beirut: Mu’assasah al-A‘lami li al-Matbū‘at, 
t.t), 9: 374.   

Univ
ers

ity
 of

 M
ala

ya



150 
 

Allah SWT menggambarkan satu kumpulan daripada al-sahаbah yang membuat 

perjanjian taat setia (al-mubaya‘ah) di bawah sepohon pokok dengan menurunkan 

ketenangan ke atas mereka menerusi firman Allah SWT: 

                            

                        

Terjemahan: 
“Demi sesungguhnya! Allah reda akan orang-orang yang beriman, ketika 
mereka memberikan pengakuan taat setia kepadamu (wahai Muhammad) di 
bawah naungan pohon (yang termaklum di Hudaibiyah); maka (dengan itu) 
ternyata apa yang sedia diketahui-Nya tentang (kebenaran iman dan taat setia) 
yang ada dalam hati mereka, lalu Dia menurunkan semangat tenang tenteram 
kepada mereka dan membalas mereka dengan kemenangan yang dekat masa 
datangnya.” 

Surah al-Fath(48) : 18 
 

Menurut Khair Izzah, Syiah tidak menafikan baiah yang telah dimeterai oleh para al-

sahаbah berkenaan. Akan tetapi, keredaan Allah SWT yang dimaksudkan dalam ayat itu 

sekadar terbatas untuk perbuatan baiah tersebut sahaja. Bukan meliputi seluruh amalan para 

al-sahаbah yang terlibat itu hingga ke akhir hayat mereka. Hujah ini diperkuatkan dengan 

pembuktian sejarah yang memaparkan kebanyakan para al-sahаbah yang pernah memberi 

baiah kepada Nabi SAW juga diturunkan ayat-ayat munafik selepas pelaksanaan baiah 

tersebut. Ini membuktikan mereka bukan selama-lamanya diredai oleh Allah SWT hanya 

dengan suatu baiah.41 

 Sebagai contoh, tindakan Talhah dan Zubayr yang menentang ‘Ali dalam perang 

Jamal. Kedua-dua mereka merupakan al-sahаbah yang terlibat dalam Bay‘ah al-Ridwan. 

Namun mereka bersama ‘А’ishah berangkat ke Baѕrah dengan bala tentera untuk menyerang 

‘Ali lalu mengakibatkan pertumpahan darah ribuan umat manusia. Persoalannya, apakah 

                                                 
41 Khair Izzah, Meniti Titian Kebenaran, 369. 

dosa yang mereka lakukan boleh dibiarkan begitu sahaja dengan alasan mereka adalah al-

sahаbah Nabi SAW yang diredai Allah SWT kerana terlibat dalam baiah tersebut? 

Sedangkan secara faktanya mereka yang memerangi khalifah yang sah adalah jelas 

melakukan suatu kesalahan dan dosa. Malah tindakan ‘Ali mempertahankan negara dan 

rakyatnya daripada serangan adalah tepat. Sementelahan terdapat riwayat bahawa Nabi SAW 

bersabda: 

  عَلِيٌّ مَعَ الْقُرْآنِ وَالْقُرْآنُ مَعَ عَلِيَ لَنْ يَـفْترَقَِا حَتىَّ يرَدَِا عَلَيَّ الحَوْضَ 
Terjemahan: 
“‘Ali bersama al-Qur’an dan al-Qur’an bersama ‘Ali. Kedua-duanya tidak 
mungkin berpisah hinggalah keduanya kembali kepadaku di telaga al-
Hawd.”42     
 

Bagi Syiah Imamiyyah Ithna ‘Ashariyyah, walaupun pada zahir ayat ini Allah SWT 

meredai semua al-sahаbah yang terlibat dalam Bay‘ah al-Ridwan, ia tidak bermaksud secara 

mutlak tanpa sebarang syarat. Ini kerana, para al-sahаbah yang dimaksudkan dalam ayat ini 

disyaratkan agar tidak memungkiri apa sahaja yang diperintahkan oleh Rasulullah SAW 

selepas peristiwa tersebut. Oleh sebab itu, selepas ayat ini, turun ayat lain yang meletakkan 

syarat yang jelas sebagaimana dalam surah al-Fath ayat 10 bermaksud:  

“Sesungguhnya orang-orang yang memberi pengakuan taat setia kepadamu 
(wahai Muhammad untuk berjuang menentang musuh), mereka hanyasanya 
memberikan pengakuan taat setia kepada Allah; Allah mengawasi keadaan 
mereka memberikan taat setia itu (untuk membalasnya). Oleh itu, sesiapa yang 
tidak menyempurnakan janji setianya maka bahaya tidak menyempurnakan itu 
hanya menimpa dirinya dan sesiapa yang menyempurnakan apa yang telah 
dijanjikannya kepada Allah, maka Allah akan memberi kepadanya pahala yang 
besar”.  
 

Bermakna Allah SWT hanya meredai para al-sahаbah dengan syarat mereka 

melaksanakan perjanjian yang telah dimeterai dengan Allah SWT dan tidak mengkhianati-

                                                 
42 Ibid.; Hadis riwayat al-Hakim, Kitab Ma‘rifah al-Sahabah, no. hadis: 4628. Lihat al-Mustadrak, 3: 134; Hadis 
ini dinilai sahih oleh al-Dhahabi dalam al-Talkhis. 

Nya.43 Namun begitu, menurut al-Qummi, kedudukan ayat syarat ini telah diletakkan lebih 

dahulu oleh mereka yang mengumpulkan al-Qur’an. Sedangkan ayat Bay‘ah al-Ridwan turun 

terlebih dahulu sebelum ayat syarat. Beliau mengatakan: 

د قدموا في التأليف آية الشرط على بيعة الرضوان و إنما نزلت أولا بيعة الرضوان ثم آية الشرط فق"
 "...عليهم فيها

Terjemahan:  
“Mereka (pengumpul al-Qur’an) telah mendahulukan ketika penyusunan (al-
Qur’an) ayat syarat ke atas (ayat) Bay‘ah al-Ridwan, sedangkan ayat Bay‘ah 
al-Ridwan turun terlebih dahulu kemudian ayat syarat ke atas mereka (para al-
sahаbah) mengenainya.”44 

 Oleh itu, ayat yang menyatakan keredaan Allah SWT kepada para al-sahаbah 

seumpama di atas perlu diikat dengan syarat penghujung yang sejahtera. Bagaimana mungkin 

kesemua al-sahаbah itu boleh ditetapkan secara muktamad sebagai adil sedangkan terdapat 

dalam kalangan mereka yang munafik dan melakukan maksiat seperti al-Hakam bin Abi al-

‘As, al-Walid bin ‘Uqbah, Hubayb bin Salamah dan ramai lagi yang termasuk dalam kategori 

munafikin yang tidak diketahui orang. Justeru, tiada sesiapa pun yang berhak untuk 

mengatakan tidak boleh sama sekali berlepas diri dengan seorang pun daripada kalangan al-

sahаbah walaupun ada antara mereka itu yang berbuat jahat dan kemaksiatan.45  

 

3. Golongan yang terlibat dalam pembukaan Makkah (ashab al-fath) 

Mereka ini digambarkan oleh Allah SWT dengan firman-Nya: 

                                

                              

                                                 
43‘Ali bin Ibrahim al-Qummі, Tafsіr al-Qummі (Qom: Dаr al-Kitаb, 1404H), 2: 315; Muhammad bin Murtada 
al-Kashani, Tafsir al-Safi (Tehran: Maktabah al-Sadr, 1415H), 5: 40.   
44 Ibid.; Hashim bin Sulayman al-Bahrani, al-Burhan fi Tafsir al-Qur’an (Qom: Mu’assasah al-Bi‘thah, 1416h), 
5: 87.  
45 ‘Ali Khan bin Ahmad al-Madani, Riyad al-Salikin fi Sharh Sahifah Sayyid al-Sajidin, (Qom: Mu’assasah al-
Nashr al-Islami, 1409H), 2: 98. 

Terjemahan: 
“Nabi Muhammad (SAW) ialah Rasulullah dan orang-orang yang bersama 
dengannya bersikap keras dan tegas terhadap orang-orang kafir yang 
(memusuhi Islam) dan sebaliknya bersikap kasih sayang serta belas kasihan 
sesama sendiri (umat Islam). Engkau melihat mereka tetap beribadat rukuk dan 
sujud, dengan mengharapkan limpah kurnia (pahala) dari Tuhan mereka serta 
mengharapkan keredaan-Nya. Tanda yang menunjukkan mereka (sebagai 
orang-orang yang soleh) terdapat pada muka mereka dari kesan sujud (dan 
ibadat mereka yang ikhlas). Demikianlah sifat mereka yang tersebut di dalam 
Kitab Taurat dan sifat mereka di dalam Kitab Injil pula ialah: (Bahawa mereka 
diibaratkan) sebagai pokok tanaman yang mengeluarkan anak dan tunasnya, 
lalu anak dan tunasnya itu menyuburkannya, sehingga ia menjadi kuat, lalu ia 
tegap berdiri di atas (pangkal) batangnya dengan keadaan yang mengagumkan 
orang-orang yang menanamnya. (Allah menjadikan al-sahаbah-al-sahаbah 
Nabi Muhammad SAW dan pengikut-pengikutnya kembang biak serta kuat 
gagah sedemikian itu) kerana Dia hendak menjadikan orang-orang kafir 
merana dengan perasaan marah dan hasad dengki dengan kembang biaknya 
umat Islam itu. (Dan selain itu) Allah telah menjanjikan orang-orang yang 
beriman dan beramal soleh daripada mereka, keampunan dan pahala yang 
besar.” 

Surah al-Fath(48) : 29 
 

Menurut Khair Izzah, ayat ini bukan datang secara mutlak untuk memaksudkan semua 

al-sahаbah yang bersama dengan Rasulullah SAW. Akan tetapi, Allah SWT telah menutup 

ayat ini dengan syarat, “…Allah telah menjanjikan orang-orang yang beriman dan beramal 

soleh dari mereka, keampunan dan pahala yang besar”. Ini bermakna, Allah SWT 

menjelaskan bahawa janji keampunan dan ganjaran yang besar iaitu syurga hanya akan 

diberikan kepada mereka yang beriman dan beramal soleh. Jika keimanan itu tidak disertai 

dengan amal soleh, maka ia tidak sempurna. Sebaliknya ia akan menjadi harapan kosong 

semata-mata. Berasaskan prinsip ini, semua tindakan para al-sahаbah yang menentang nas 

al-Qur’an perlu diteliti dan tidak boleh sama sekali dikategorikan secara umum sebagai 

beriman dan beramal soleh.46  

Jika ditinjau kepada karya turath Syiah Imamiyyah Ithna ‘Ashariyyah, ayat ini 

langsung tidak dirujuk kepada para al-sahаbah. Al-Mufid mentafsirkan, golongan yang 

bersama dengan Rasulullah SAW dalam ayat ini dikhususkan buat ‘Ali bin Abi Talib, Hasan, 

Husayn dan para imam selepas mereka. Ayat tersebut jelas menyatakan ciri-ciri mereka yang 

bersama dengan Rasulullah SAW adalah sebagaimana yang dijelaskan dalam Taurat dan 

Injil. Mereka keras terhadap golongan kafir, rahmat kepada orang mukmin dan bersungguh-

sungguh dalam ketaatan termasuk hanya rukuk dan sujud kepada Allah SWT dan tidak 

mensyirikkan-Nya. Ini menjadikan para al-sahаbah seperti Abū Bakr, ‘Umar, ‘Uthman, 

Talhah, al-Zubayr, Sa‘d, Sa‘id, Abū ‘Ubaydah dan lain-lain tidak termasuk dalam maksud 

ayat di atas kerana mereka telah sekian lama menyembah berhala sebelum memeluk agama 

Islam. Sebaliknya ‘Ali dan para imam selepasnya telah disepakati bahawa mereka tidak 

pernah sama sekali menyembah sesuatu pun selain Allah SWT. Oleh yang demikian, mereka 

adalah golongan yang menepati ciri-ciri sebagaimana dikemukakan dalam Injil dan Taurat.47   

Pandangan al-Mufid disokong oleh satu riwayat yang dinukilkan al-Kūfi daripada 

Abū Ja‘far (Imam Kelima) bahawa ketika ditanya mengenai ayat di atas, beliau menjawab: 

جُهُمْ للِْغَايةَِ مَثَلٌ أَجْرَاهُ اɍَُّ فيِ شِيعَتِنَا كَمَا يجُْريِ لهَمُْ فيِ الأَْصْلاَبِ ثمَُّ يَـزْرَعُهُمْ فيِ الأَْرْحَامِ وَ يخُْرِ "
 "الَّتيِ أَخَذَ عَلَيْهِمْ مِيثَاقَـهُمْ فيِ الخْلَْقِ 

 
Terjemahan: 
“Ia perumpamaan yang dibawakan oleh Allah kepada pengikut (Syiah) kita, 
sebagaimana Dia jadikan mereka di dalam tulang-tulang sulbi, kemudian Dia 
menanamkan mereka di dalam rahim-rahim, lalu mengeluarkan mereka 

                                                 
46 Khair Izzah, Meniti Titian Kebenaran, 367-368. 
47 Al-Mufid, al-Ifsah , 145-146. 

dengan tujuan yang Dia akan mengambil perjanjian ke atas mereka buat 
sekalian makhluk.”  48  
 
Kesimpulannya, dalam berikteraksi dengan ayat-ayat al-Qur’an yang memuji dan 

meredai para al-sahаbah, Syiah Imamiyyah Ithna ‘Ashariyyah mengambil pendekatan 

bahawa ayat-ayat tersebut tidak boleh difahami secara mutlak tanpa sebarang syarat atau 

ikatan. Ia perlu diselaraskan dengan ayat-ayat lain yang mengikat, perbuatan dan tindakan 

para al-sahаbah di luar ayat tersebut, di samping merujuk kepada riwayat-riwayat Ahl al-

Bayt mengenai tafsiran ayat-ayat tersebut.   

 

3.3.1.2 Kategori al-sahаbah yang dikeji 

Selain daripada para al-sahаbah yang dikategorikan sebagai golongan yang terpuji 

dan mendapat keredaan Allah SWT, di sana terdapat dalam kalangan mereka yang disifatkan 

sebaliknya oleh al-Qur’an al-Karim. Ayat-ayat ini menegah untuk menyifatkan semua al-

sahаbah sebagai golongan yang diredai Allah SWT. Antaranya adalah seperti berikut: 

 

1. Golongan munafikin 

Terdapat ayat al-Qur’an yang menggambarkan keadaan orang A‘rab yang menghuni 

di sekeliling kota Madinah dan penghuni Madinah sendiri yang sangat mahir dalam bersikap 

munafik. Sebahagian mereka tidak diketahui oleh Nabi SAW, namun diketahui oleh Allah 

SWT. Ia sebagaimana firman Allah SWT: 

                                                 
48 Furat bin Ibrahim al-Kūfi, Tafsir Furat al-Kūfi. Tehran: Wizarah al-Irshad al-Islami, 1410H), 423; 
Muhammad bin Muhammad Rida, Tafsir Kanz al-Daqa’iq wa Bahr al-Ghara’ib (Tehran: Wizarah al-Thaqafah 
wa al-Irshad al-Islami, 1410H), 12: 312.  

Terjemahan: 
“Dan di antara orang-orang yang di sekeliling kamu dari orang-orang A‘rab 
ada yang bersifat munafiq dan (demikian juga) sebahagian daripada penduduk 
Madinah; mereka telah berkeras dengan sifat munafiq; engkau tidak 
mengetahui mereka (bahkan) Kamilah yang mengetahui mereka...” 

Surah al-Tawbah(9) : 101 
 

Khair Izzah berhujah menggunakan ayat ini untuk mengatakan bahawa al-Qur’an 

mengakui terdapat dalam kalangan para al-sahаbah golongan munafik yang tersembunyi. 

Mereka bukan golongan munafik yang dimaklumi oleh Rasulullah SAW dan dikhabarkan 

nama-namanya kepada Huzayfah al-Yamani r.a. Sebaliknya mereka adalah golongan yang 

sentiasa berpura-pura sepanjang pergaulannya dengan Nabi SAW. Menurut segala perintah 

Allah SWT dan Rasul-Nya. Namun di dalam hati menyimpan kebencian dan dendam 

membara yang hanya menunggu waktu untuk dibongkar dan bertindak. Mereka ini terdiri 

dalam kalangan para al-sahаbah yang tidak diketahui oleh Rasulullah SAW, tetapi Allah 

SWT mengetahuinya.49 

Khair Izzah mengemukakan tiga alasan untuk mengatakan bahawa ayat ini secara 

pasti merujuk kepada para al-sahаbah. Pertama, pengertian al-sahаbah di sisi Ahl al-Sunnah 

wa al-Jama‘ah memadai dengan hanya mengenali Nabi SAW dan beriman dengannya. Oleh 

itu, seluruh penduduk Madinah yang beragama Islam adalah para al-sahаbah. Kedua, 

mustahil Allah SAW menyindir orang-orang yang bukan Islam yang tinggal di Madinah 

kerana golongan yang bukan Islam dinamakan musyrikin bukan munafikin seperti Yahudi 

                                                 
49 Khair Izzah, Meniti Titian Kebenaran, 359. 

Univ
ers

ity
 of

 M
ala

ya



157 
 

dan Nasrani. Ketiga, mustahil juga golongan munafik tersebut merupakan ‘Abd Allah bin 

Ubay bin Salūl bersama pengikutnya. Ini kerana, individu tersebut amat dikenali oleh kaum 

muslimin Madinah lantaran banyak melakukan fitnah dan huru-hara seperti memfitnah Umm 

al-Mu’minin ‘A’ishah berlaku curang.50  

Pandangan Khair Izzah ini selaras dengan pegangan Syiah Imamiyyah Ithna 

‘Ashariyyah yang menanggap bahawa al-Qur’an telah memberikan perhatian khas tentang 

kelicikan golongan munafikin dan mendedahkan apa yang wujud di dalam batin mereka 

sebagaimana yang disebutkan di dalam surah-surah seperti; al-Baqarah, Ali ‘Imran, al-

Ma’idah, al-Tawbah, al-‘Ankabūt, al-Ahdhab, Muhammad, al-Fath, al-Hadid, al-Mujadalah, 

al-Hashr dan al-Munafiqin. Dengan itu, tidak wajar diletakkan kaedah umum bahawa semua 

mereka yang beral-sahаbah dengan Nabi SAW dianggap adil tanpa mengambil kira 

perbuatan buruk dan kejahatan mereka sama ada yang dijelaskan kemunafikannya ataupun 

yang tidak diketahui kemunafikannya tetapi berselindung di sebalik gelaran al-sahаbah Nabi 

S.AW.51  

Ayat sebegini juga menjadi hujah yang ampuh bagi Syiah Imamiyyah Ithna 

‘Ashariyyah untuk melantik pengganti Rasulullah SAW hanya daripada kalangan yang 

dilantik oleh Allah SWT. Ini kerana, hanya Allah SWT yang Maha Mengetahui apa yang ada 

di dalam hati seseorang. Para al-sahаbah tidak terkecuali daripada golongan munafikin yang 

tersembunyi sebagaimana dinyatakan dalam ayat tersebut. Oleh yang demikian, pelantikan 

mereka sebagai pemimpin boleh dipertikaikan kerana tiada sesiapa yang mengetahui apa 

yang ada di dalam hati-hati mereka.52   

                                                 
50 Ibid., 358. 
51 Al-Subhani, Buhūth fi al-Milal wa al-Nihal, 1: 209. 
52 Muhammad bin Shah Murtada, al-Mahajjah al-Bayda’ fi Tahdhib al-Ihya’ (Qom: Mu’assasah al-Nashr al-
Islami, 1417H), 1: 232.  

Selain itu, Syiah Imamiyyah Ithna ‘Ashariyyah juga berkeyakinan, terdapat para al-

sahаbah yang jelas-jelas dinyatakan kemunafikannya oleh Allah SWT di dalam al-Qur’an. 

Golongan ini disebut dalam firman Allah SWT: 

                             

             

Terjemahan: 
“Apabila orang-orang munafiq datang kepadamu (wahai Muhammad), mereka 
berkata: Kami mengakui bahawa sesungguhnya engkau sebenar-benarnya 
Rasulullah dan Allah sememangnya mengetahui bahawa engkau ialah Rasul-
Nya, serta Allah menyaksikan bahawa sesungguhnya pengakuan mereka 
adalah dusta.” 

Surah al-Munafiqūn(63) : 1 
 

Ayat ini menunjukkan wujud komplotan yang kuat daripada golongan munafikin 

dalam kalangan para al-sahаbah hingga turun beberapa ayat al-Qur’an yang sepenuhnya 

menjelaskan kedudukan mereka.53 Menurut al-Qummi, ayat ini diturunkan dalam peristiwa 

yang berlaku selepas peperangan Bani al-Mustaliq. Peristiwa tersebut berpunca daripada 

pertelingkahan yang berlaku antara dua individu daripada kaum Ansar dan Muhajirin. 

Apabila pertelingkahan ini diketahui oleh ‘Abd Allah bin Ubay, beliau mengeluarkan kata-

kata hasutannya untuk tidak menyokong kaum Muhajirin tinggal di Madinah. Beliau 

mengatakan setibanya di Madinah kelak, kaum Ansar yang kuat akan mengusir Muhajirin 

yang lemah. Kata-kata ini secara kebetulan didengari oleh Zayd bin Arqam lalu 

menyampaikannya kepada Rasulullah SAW. Baginda SAW lalu memanggil ‘Abd Allah bin 

Ubay dan beliau bersumpah menafikannya. Akhirnya turun ayat ini untuk membenarkan 

aduan Zayd bin Arqam dan membongkar pendustaan golongan munafikin yang diketuai ‘Abd 

Allah bin Ubay.54 

                                                 
53 Al-Subhani, Buhūth fi al-Milal wa al-Nihal, 1: 209. 
54 Al-Qummi, Tafsіr al-Qummі , 2: 368. 

Univ
ers

ity
 of

 M
ala

ya



159 
 

Walau bagaimanapun terdapat tafsiran lain mengenai ayat ini menurut Syiah 

Imamiyyah Ithna ‘Ashariyyah sebagaimana yang dikemukakan oleh al-Kulayni. Ia bukan 

berkaitan golongan munafikin yang mengingkari Nabi Muhammad sebagai utusan Allah, 

namun golongan munafikin yang mengingkari kedudukan ‘Ali bin Abi Talib sebagai wasi 

dan imam yang dilantik Allah SWT. Beliau menukilkan riwayat daripada Muhammad bin al-

Fudayl yang bertanyakan beberapa pengertian ayat kepada Abū al-Hasan al-Madi (Imam 

Syiah ketujuh, Musa al-Kazim).  

مُْ آمَنُوا ثمَُّ كَفَرُوا: «قُـلْتُ  َّĔَِϥ َ؟ قاَلَ: »ذلِك» ََّɍمَنْ لمَْ يَـتَّبِعْ رَسُولَهُ فيِ  سمَّى -تَـبَارَكَ و تَـعَالى -إِنَّ ا
داً، و  و لاَيَةِ و صِيِّهِ مُنَافِقِينَ، و جَعَلَ مَنْ جَحَدَ و صِيَّهُ  أنَْـزَلَ بِذلِكَ إِمَامَتَهُ كَمَنْ جَحَدَ محَُمَّ

وَ  اɍَِّ  لَرَسُولُ  قالُوا نَشْهَدُ إِنَّكَ « بِوَلاَيَةِ و صِيِّكَ » إِذا جاءَكَ الْمُنافِقُونَ «قُـرْآʭً، فَـقَالَ: ʮَ محَُمَّدُ، 
ُ يَـعْلَمُ إِنَّكَ لَرَسُولُهُ وَ اɍَُّ يَشْهَدُ إِنَّ الْمُنافِقِينَ  َّɍاذِبوُنلَك« بِوَلاَيةَِ عَلِيٍ » ا.  

  
Terjemahan: 
“Aku berkata (bertanya): (Tafsir ayat): “Demikian itu adalah kerana 
sesungguhnya mereka telah beriman, kemudian menjadi kafir lagi” (surah al-
Munafiqūn: 3). Beliau (Abū al-Hasan) berkata (menjawab): Sesungguhnya 
Allah SWT menamakan orang yang tidak mengikut Rasul-Nya pada wilayah 
wasi-nya sebagai munafikin. Dia menjadikan sesiapa yang mengingkari wasi-
nya dan keimamannya seumpama mengingkari Muhammad, dan Dia 
menurunkan (ayat) al-Qur’an (menjelaskan) demikian itu, lalu berfirman: 
Wahai Muhammad! “Sekiranya datang kepada kamu orang munafikin (iaitu 
dengan wilayah wasi-mu). Mereka berkata: Kami bersaksi bahawa kamu 
adalah utusan Allah, sedangkan Allah mengetahui sesungguhnya kamu adalah 
utusan-Nya dan Allah bersaksi bahawa sesungguhnya orang munafikin (iaitu 
dengan wilayah ‘Ali itu) adalah para pembohong”.   55  

  

2. Golongan yang berpenyakit hati (marda al-qulūb) 

                                                 
55 Al-Kulayni, al-Kafi, 2: 414; al-Nu‘man bin Muhammad bin Hayyun, Sharh al-Akhbar fi Fada’il al-A’immah 
al-Athar (Qom: Mu’assasah al-Nashr al-Islami, 1409H), 1: 230; Muhammad bin ‘Ali al-Mazindarani, Manaqib 
Ali Abi Talib ‘alayh al-salam (Qom: ‘Allamah, 1421H), 3: 72; ‘Ali al-Istir Abadi, Ta’wil al-Ayat al-Zahirah fi 
Fada’il al-‘Atirah al-Tahirah, (Qom: Mu’assasah al-Nashr al-Islami, 1409H), 670. 

Mereka adalah golongan al-sahаbah yang bukan terdiri daripada kumpulan munafik, 

akan tetapi iman dan keyakinan mereka kepada Allah dan Rasul-Nya SAW itu lemah. 

Golongan ini digambarkan dalam al-Qur’an seperti berikut56: 

                             

       

Terjemahan: 
“Dan lagi masa itu ialah masa orang-orang munafiq dan orang-orang yang 
tidak sihat dan tidak kuat iman dalam hatinya berkata: Allah dan Rasul-Nya 
tidak menjanjikan kepada kita melainkan perkara yang memperdayakan 
sahaja.” 

Surah al-Ahzab(33) : 12 
 

 
Terdapat riwayat yang masyhur dalam kalangan Syiah Imamiyyah Ithna ‘Ashariyyah 

yang mengisyaratkan ayat ini ditujukan kepada para al-sahаbah tertentu termasuk Abū Bakr 

dan ‘Umar. Ia membongkar apa yang ada di dalam hati mereka berupa keraguan dan syak 

wasangka terhadap kemenangan yang telah dijanjikan oleh Rasulullah SAW. Ini membuatkan 

mereka memilih jalan selamat dengan meneruskan penyembahan berhala secara diam-diam. 

Ia dengan andaian jika dakwah Muhammad menemui kegagalan, mereka tetap dapat 

meyakinkan golongan musyrikin bahawa mereka masih kekal dalam agama terdahulu. 

Riwayat tersebut dinukilkan oleh Sulaym bin Qays al-Hilali daripada ‘Ali bin Abi Talib, 

antaranya seperti berikut:   

وَ اɍَِّ أَنْ نَدْفَعَ محَُمَّداً إِليَْهِمْ بِرُمَّتِهِ [وَ] نَسْلَمَ  الأَْرْبَـعَةِ أَصْحَابِ الْكِتَابِ وَ الرَّأْيُ "قال لأصحابه 
 شَدِيداً وَ وَ زلُْزلُِوا زلِْزالاً  -حِينَ جَاءَ الْعَدُوُّ مِنْ فَـوْقِنَا وَ مِنْ تحَْتِنَا كَمَا قَالَ اɍَُّ تَـعَالىَ  مِنْ ذَلِكَ 

الْمُنافِقُونَ وَ الَّذِينَ فيِ قُـلُوđِِمْ مَرَضٌ ما وَعَدʭََ اɍَُّ وَ رَسُولهُُ إِلاَّ غُرُوراً  ظنَُّوا ɍʪَِِّ الظُّنُوʭَ وَ قاَلَ 
كَبْشَةَ   أَبيِ  يَظْفَرَ ابْنَ  لَهُ صَاحِبُهُ لاَ وَ لَكِنْ نَـتَّخِذُ صَنَماً عَظِيماً نَـعْبُدُهُ لأʭََِّ لاَ Ϩَْمَنُ أَنْ  فَـقَالَ 

] يَكُونُ هَذَا الصَّنَمُ [لَنَا ذُخْراً فإَِنْ ظَفِرَتْ قُـرَيْشٌ أَظْهَرʭَْ عِبَادَةَ هَذَا فَـيَكُونَ هَلاَكُنَا وَ [لَكِنْ 

                                                 
56 Al-Subhani, Buhūth fi al-Milal wa al-Nihal, 1: 210. 

بيِ كَبْشَةَ كُنَّا مُقِيمِينَ عَلَى عِبَادَةِ ] وَ أَعْلَمْنَاهُمْ أʭََّ لَنْ نُـفَارقَِ دِينَنَا وَ إِنْ رَجَعَتْ دَوْلَةُ ابْنِ أَ الصَّنَمِ 
  ...".هَذَا الصَّنَمِ سِرّا

 
Terjemahan: 
“Dia (Umar) berkata kepada para al-sahаbahnya yang empat (Abū Bakr, Abū 
‘Ubaydah, Mu‘adh dan Salim), Ashab al-Kitab wa al-Ra‘y: “Demi Allah! Kita 
akan menolak Muhammad kepada mereka sekaligus, lantas kita terselamat 
daripada hal demikian itu, ketika datang musuh dari atas dan dari bawah kita”, 
sebagaimana Allah berfirman (Surah al-Ahzab: 10-12): “Mereka gementar 
dengan gementaran yang kuat”, “Kamu menyangka terhadap Allah dengan 
bermacam-macam sangkaan”, “Ketika berkata orang munafik dan orang ada 
di dalam hati mereka penyakit: Apa yang telah dijanjikan oleh Allah dan 
Rasul-Nya adalah satu tipu daya semata-mata”. Maka berkata kepadanya 
(‘Umar) al-sahаbahnya (Abū Bakr): “Tidak. Kita akan mengambil berhala 
yang besar, kita akan menyembahnya, kerana kita tidak akan selamat jika Ibn 
Abi Kabshah (Rasulullah SAW) menang. Justeru itu, kita akan binasa tetapi 
berhala ini akan menjadi simpanan kepada kita. Jika Quraysh menang, kita 
akan menzahirkan penyembahan kepada berhala ini dan akan memberitahu 
mereka bahawa sesungguhnya kita tidak pernah meninggalkan agama kita. 
Jika kerajaan Ibn Abi Kabshah kembali, kita akan meneruskan penyembahan 
kita kepada berhala ini secara rahsia…”.57 

 

3. Penyebar fitnah (samma‘ūn)  

Ia adalah segolongan al-sahаbah yang hati mereka seperti bulu yang ditiup angin. Ini 

disebabkan kelemahan iman dan akidah mereka hingga menjadi penyebar kepada fitnah-

fitnah yang direka oleh golongan munafik atau pun menjadi mata-mata bagi pihak mereka.58 

Allah SWT menggambarkan mereka sebagai samma‘ūn (penyebar fitnah) berdasarkan 

firman-Nya: 

                             

                            

                                                 
57 Sulaym bin Qays al-Hilali (1405h), Kitab Sulaym bin Qays al-Hilali (Qom: al-Hadi, 1405H), 2: 700-701; ‘Ali 
bin Mūsa bin Tawūs, Tarf min al-Anba’ wa al-Manaqib (Mashhad: Tasū‘a’, 1420H), 508; Muhammad Baqir 
al-Majlisi, Bihar al-Anwar al-Jami‘ah lidurar Akhbar al-A’immah al-Athar (Beirut: Dar Ihya’ al-Turath al-
‘Arabi, 1403H), 30: 324-325.   
58 Al-Kashani, Tafsir al-Safi, 2: 346. 

Terjemahan: 
“Sesungguhnya yang akan meminta izin kepadamu hanyalah orang-orang 
yang tidak beriman kepada Allah dan hari akhirat dan yang hati mereka 
(sangat) ragu-ragu. Oleh itu mereka sentiasa bingung teragak-agak dalam 
keraguannya. Dan kalaulah mereka mahu keluar (untuk turut berperang), 
tentulah mereka menyediakan persiapan untuknya; tetapi Allah tidak suka 
pemergian mereka, lalu dilemahkan-Nya semangat mereka dan dikatakan 
(oleh syaitan): Tinggallah kamu bersama-sama orang-orang yang tinggal. 
Kalaulah mereka keluar bersama kamu, tidaklah mereka menambahkan kamu 
melainkan kerosakan dan tentulah mereka segera menjalankan hasutan di 
antara kamu, (dengan tujuan) hendak menimbulkan fitnah (kekacauan) dalam 
kalangan kamu; sedang di antara kamu ada orang yang suka mendengar 
hasutan mereka dan (ingatlah) Allah Maha Mengetahui akan orang-orang yang 
zalim.” 

Surah al-Tawbah(9) : 45-47 
 

4. Golongan yang bercampur aduk amalan soleh dan buruk 

Mereka adalah golongan al-sahаbah yang bercampur aduk amalan mereka antara 

kebaikan dan keburukan. Golongan ini kadang kala melakukan kebaikan dan kebahagiaan, 

namun ada waktunya mereka melakukan kerosakan dan kehancuran. Mereka digambarkan 

oleh Allah SWT seperti berikut: 

                         

                 

Terjemahan: 
“Dan (sebahagian) yang lain mengakui dosa-dosa mereka. Mereka telah 
mencampur adukkan amal yang baik dengan amal yang lain, yang buruk. 
Mudah-mudahan Allah akan menerima taubat mereka; sesungguhnya Allah 
Maha Pengampun, lagi Maha Mengasihani. 

Surah al-Tawbah(9) : 102 

Menurut al-Qummi, ayat ini diturunkan kepada Abū Lubabah yang telah 

mengkhianati amanah Rasulullah SAW supaya mengadakan perundingan dengan Bani 

Qurayzah bin ‘Abd al-Mundhir. Walau bagaimanapun Abū Lubabah menyedari 

kesalahannya lalu bertaubat kepada Allah SWT dengan mengikat dirinya pada salah satu 

tiang Masjid Rasulullah SAW. Taubat beliau kemudiannya diterima oleh Allah SWT dengan 

turunnya ayat 102 daripada surah al-Tawbah.59 

 

5. Golongan yang cenderung untuk kembali kepada jahiliyyah  

Mereka adalah segolongan para al-sahаbah yang lebih cenderung berbalik semula 

kepada agama asal apabila ditimpa dengan pelbagai ujian berat. Ia sebagaimana firman-Nya: 

                      

                             

                                  

                                  

                           

Terjemahan: 
“…sedang segolongan yang lain yang hanya mementingkan diri sendiri, 
menyangka terhadap Allah dengan sangkaan yang tidak benar, seperti 
sangkaan orang-orang jahiliah. Mereka berkata: Adakah bagi kita sesuatu 
bahagian dari pertolongan kemenangan yang dijanjikan itu? Katakanlah 
(wahai Muhammad): Sesungguhnya perkara (yang telah dijanjikan) itu 
semuanya tertentu bagi Allah, (Dialah sahaja yang berkuasa melakukannya 
menurut peraturan yang ditetapkan-Nya). Mereka sembunyikan dalam hati 
mereka apa yang mereka tidak nyatakan kepadamu. Mereka berkata (sesama 
sendiri): Kalaulah ada sedikit bahagian kita dari pertolongan yang dijanjikan 
itu tentulah (orang-orang) kita tidak terbunuh di tempat ini?”  

Surah Ali ‘Imran(3) : 154  
 

                                                 
59 Al-Qummi, Tafsіr al-Qummі, 1: 303. 

Menurut al-Bahrani, ayat ini menjelaskan tentang perbezaan sikap antara golongan 

mukmin yang sebenar dengan golongan munafik yang berdusta. Ia berlaku ketika tentera 

muslimin diuji dengan kekecohan yang hampir membawa kepada kekalahan di dalam perang 

Uhud. Allah SWT akhirnya menurunkan ketenangan kepada tentera muslimin yang ikhlas 

dengan mengurniakan rasa mengantuk, sementara mereka yang tidak ikhlas diselaputi 

dengan perasaan resah gelisah dan tanggapan buruk terhadap Rasulullah SAW.60     

 

6. Golongan fasik 

Al-Qur’an menggalakkan orang-orang beriman supaya mengawasi perkhabaran 

daripada golongan yang fasik. Ini menunjukkan ada dalam kalangan para al-sahаbah yang 

terdiri daripada golongan fasik menurut Syiah Imamiyyah Ithna ‘Ashariyyah. Antaranya 

berdasarkan firman Allah SWT: 

                              

                  

Terjemahan: 
“Wahai orang-orang yang beriman! Jika datang kepada kamu seorang fasiq 
membawa sesuatu berita, maka selidikilah (untuk menentukan) kebenarannya, 
supaya kamu tidak menimpakan sesuatu kaum dengan perkara yang tidak 
diingini dengan sebab kejahilan kamu (mengenainya) sehingga menjadikan 
kamu menyesali apa yang kamu telah lakukan.” 

Surah al-Hujurat(49) : 6  
 

Menurut al-Subhani, ayat ini disepakati oleh para ulama bahawa ia merujuk kepada 

al-Walid bin ‘Uqbah bin Abi Mu‘it. Ia sebagaimana ayat 18 surah al-Sajadah yang juga 

diturunkan kepada al-Walіd. Al-Tabari menukilkan bahawa berlaku perbualan antara al-

Walіd bin ‘Uqbah dan ‘Ali bin Abi Talib. Al-Walіd berkata, “Lidahku lebih tajam daripada 

                                                 
60 Al-Bahrani, al-Burhan fi Tafsir al-Qur’an, 1: 703. 

lidahmu, (sebagaimana) senjataku lebih tajam daripada senjatamu”. ‘Ali menjawab, “Tutup 

mulutmu, sesungguhnya engkau adalah orang fasik.”61   

 

7. Muslimin bukan Mukminin 

Al-Qur’an menilai sekumpulan daripada orang A‘rab yang bertemu dan beriman 

dengan Rasulullah SAW itu sebagai golongan Muslimin dan belum lagi boleh dikategorikan 

sebagai Mukminin. Ini kerana, keimanan belum lagi benar-benar masuk ke dalam hati 

mereka sebagaimana firman Allah SWT: 

                        

                            

          

Terjemahan: 
“Orang-orang A‘rab berkata: Kami telah beriman. Katakanlah (wahai 
Muhammad): Kamu belum beriman, (janganlah berkata demikian), tetapi 
sementara iman belum lagi meresap masuk ke dalam hati kamu berkatalah 
sahaja: Kami telah Islam dan (ingatlah), jika kamu taat kepada Allah dan 
Rasul-Nya (zahir dan batin), Allah tidak akan mengurangkan sedikitpun dari 
pahala amal-amal kamu, kerana sesungguhnya Allah Maha Pengampun, lagi 
Maha Mengasihani.” 

Surah al-Hujurat(49) : 14  
 

8. Golongan yang baharu memeluk Islam 

Ulama fiqah bersepakat bahawa golongan seumpama ini layak untuk memperoleh 

zakat berdasarkan firman Allah SWT: 

                                                 
61 Al-Subhani, Buhūth fi al-Milal wa al-Nihal, 1: 212.  

Terjemahan: 
“Sesungguhnya sedekah-sedekah (zakat) itu hanyalah untuk orang-orang fakir, 
dan orang-orang miskin dan amil-amil yang mengurusnya dan orang-orang 
muallaf yang dijinakkan hatinya dan untuk hamba-hamba yang hendak 
memerdekakan dirinya, dan orang-orang yang berhutang dan untuk 
(dibelanjakan pada) jalan Allah, dan orang-orang musafir (yang keputusan 
bekalan) dalam perjalanan. (Ketetapan hukum yang demikian itu ialah) 
sebagai satu ketetapan (yang datangnya) dari Allah. Dan (ingatlah) Allah 
Maha Mengetahui, lagi Maha Bijaksana.” 

Surah al-Tawbah(9) : 60 
 
Menurut al-Subhani, golongan al-mu’allafah qulūbuhum merupakan mereka yang 

menzahirkan Islam pada peringkat awal Islam tersebar. Mereka dimasukkan golongan yang 

diperuntukkan zakat bagi tujuan meneguhkan keimanan mereka yang lemah. Walaupun 

terdapat perbezaan pandangan mengenai takrifan golongan ini, namun kesemuanya 

mendefinisikan mereka ini sebagai golongan yang lemah keislamannya kecuali dengan 

dibantu menerusi pemberian zakat.62 Antara para al-sahаbah yang dikategorikan oleh Syiah 

Imamiyyah Ithna ‘Ashariyyah daripada golongan ini adalah Abū Sufyan dan anak-anaknya.63  

 

9. Golongan yang khianat dalam berjihad 

Al-Qur’an memberikan peringatan keras terhadap para al-sahаbah agar tidak sekali-

kali melarikan diri ketika di medan perang. Ia merupakan salah satu dosa besar yang diancam 

oleh Allah SWT menerusi firman-Nya: 

                                                 
62 Ibid., 213. 
63 Markaz al-Risalah, al-Sahabah, 48.  

Terjemahan: 
“Wahai orang-orang yang beriman! Apabila kamu bertemu dengan orang-
orang kafir yang sedang mara menyerang, maka janganlah kamu berpaling 
undur dari menentang mereka. Dan sesiapa berpaling undur dari menentang 
mereka pada ketika itu kecuali dia bergerak ke arah lain (untuk menjalankan 
tipu muslihat) peperangan atau hendak menyatukan diri dengan pasukan yang 
lain, maka sesungguhnya dia tetaplah mendapat kemurkaan dari Allah dan 
tempatnya ialah Neraka Jahannam; sedang Neraka Jahannam ialah seburuk-
buruk tempat kembali.” 

Surah al-Anfal(8) : 15-16 
 

Sesungguhnya amaran agar tidak berpaling atau lari daripada medan perang serta 

memperingatkan mereka agar berpendirian teguh menghadapi musuh tidak terbit daripada 

sumber wahyu kecuali setelah wujud sebahagian al-sahаbah Nabi SAW yang melarikan diri 

daripada peperangan Uhud dan Hunayn.64 

Kesimpulannya, ketiga-tiga penulis berpendapat al-Qur’an memiliki pendekatan yang 

pelbagai dalam menjelaskan kedudukan para al-sahаbah. Ia menepati pegangan Syiah 

Imamiyyah Ithna ‘Ashariyyah yang membahagikan al-Qur’an kepada dua pendekatan dalam 

berinteraksi dengan para al-sahаbah. Pertama, memuji dan menyatakan reda Allah SWT ke 

atas mereka. Kedua, menempelak dan tidak meredai niat mahupun perbuatan mereka. 

Berasaskan pendekatan al-Qur’an ini, ia menunjukkan penilaian terhadap para al-sahаbah 

itu adalah bergantung kepada keimanan dan perbuatan mereka. Sejauhmana ketaatan dan 

kesetiaan mereka terhadap segala apa yang diperintah dan dilarang. Justeru, mengatakan 

semua al-sahаbah bersifat adil hanya kerana ia adalah seorang al-sahаbah yang bertemu 

                                                 
64 Al-Subhani, Buhūth fi al-Milal wa al-Nihal, 1: 214. 

Rasulullah SAW, beriman dengannya dan meninggal dunia dalam keadaan Islam adalah 

salah dan menyeleweng. Hakikatnya para al-sahаbah itu seperti manusia yang lain juga, 

terdapat di kalangan mereka yang bertaqwa dan sebaliknya. Tetapi apa yang membezakan 

antara mereka dengan manusia lain adalah mereka berpeluang melihat sendiri cahaya 

kenabian dan berada pada zaman hayat Baginda SAW. Namun, jika mereka menyeleweng, 

maka penyelewengan dan kesesatan mereka lebih dahsyat daripada kebanyakan manusia 

lain.65 

     

3.4 Para al-sahаbah dalam al-Sunnah 

 

Pendirian Syiah Imamiyyah Ithna ‘Ashariyyah mengenai al-sahаbah dalam al-

Sunnah juga sama dengan pendirian mereka mengenai al-sahаbah dalam al-Qur’an. Mereka 

berpandangan terdapat hadis-hadis yang memuji para al-sahаbah. Namun, dalam masa yang 

sama terdapat hadis-hadis yang mengeji dan mendedahkan perbuatan buruk para al-

sahаbah.66 Hadis-hadis yang berbentuk memuji para al-sahаbah tidak boleh difahami secara 

mutlak sebaliknya perlu dibaca bersama dengan hadis-hadis yang mengeji mereka. Ini kerana, 

Rasulullah SAW menghimpunkan kecintaan Baginda kepada para al-sahаbah bersama-sama 

dengan kecintaan Baginda kepada Ahl al-Bayt. Dengan itu, hadis-hadis yang memuji para al-

sahаbah secara umum terikat dengan sikap mereka terhadap Ahl al-Bayt. Terdapat dalam 

kalangan al-sahаbah yang membenci Ahl al-Bayt sehingga ke peringkat memerangi dan 

menghalalkan darah ahli keluarga Nabi SAW seperti Mu‘awiyah dan ‘Amr bin al-‘As, maka 

mereka tidak termasuk dalam kalangan al-sahаbah yang terpuji.67  

                                                 
65 Ibid., 215. 
66 Markaz al-Risalah, al-Sahabah, 61. 
67 Ibid., 63-64.  

 Syiah Imamiyyah Ithna ‘Ashariyyah turut berpendirian, kebanyakan hadis yang 

memuji para al-sahаbah adalah hadis-hadis palsu yang direka pada zaman Bani Umayyah. 

Ibn Abi al-Hadid menukilkan riwayat daripada Ibn Naftawayh yang mengatakan:  

في أʮم بني أمية تقرʪ إليهم بما  الصحابة افتعلت ائلإن أكثر الأحاديث الموضوعة في فض"
  ."يظنون أĔم يرغمون به أنوف بني هاشم

Terjemahan: 
“Sesungguhnya kebanyakan hadis palsu berkenaan kelebihan para al-sahаbah 
dicipta pada zaman Bani Umayyah bagi mendekati (pemerintah) mereka 
dengan menyangka mereka dapat menghinakan dengannya Bani Hashim.”  68  

 

Dalam riwayat-riwayat Syiah menjelaskan bagaimana hadis-hadis tersebut mula 

dicipta dan disebarkan dengan arahan Mu‘awiyah. Ibn Abi al-Hadid menukilkan bahawa Abu 

al-Hasan ‘Ali bin Muhammad bin Abi Sayf al-Mada’ini meriwayatkan dalam kitab al-Ahdath, 

beliau berkata: 

معاوية نسخة واحدة إلى عماله بعد عام الجماعة أن برئت الذمة ممن روى شيئا من  كتب"
فضل أبي تراب و أهل بيته فقامت الخطباء في كل كورة و على كل منبر يلعنون عليا و يبرءون 
منه و يقعون فيه و في أهل بيته... و كتب إليهم أن انظروا من قبلكم من شيعة عثمان و محبيه 

لايته و الذين يروون فضائله و مناقبه فادنوا مجالسهم و قربوهم و أكرموهم و اكتبوا لي و أهل و 
ثم كتب إلى عماله أن الحديث .. بكل ما يروي كل رجل منهم و اسمه و اسم أبيه و عشيرته.

في عثمان قد كثر و فشا في كل مصر و في كل وجه و ʭحية فإذا جاءكم كتابي هذا فادعوا 
واية في فضائل الصحابة و الخلفاء الأولين و لا تتركوا خبرا يرويه أحد من المسلمين الناس إلى الر 

في أبي تراب إلا و Ϧتوني بمناقض له في الصحابة فإن هذا أحب إلى و أقر لعيني و أدحض لحجة 
حتى انتقلت تلك الأخبار و ..أبي تراب و شيعته و أشد عليهم من مناقب عثمان و فضله.

أيدي الدʮنين الذين لا يستحلون الكذب و البهتان فقبلوها و رووها و هم الأحاديث إلى 
 يظنون أĔا حق و لو علموا أĔا ʪطلة لما رووها و لا تدينوا đا."

Terjemahan: 

                                                 
68 ‘Abd al-Hamid bin Hibah Allah bin Abi al-Hadid, Sharh Nahj al-Balaghah (Qom: Maktabah Ayah al-Allah 
al-Mar‘ashi al-Najafi, 1404H) 11: 46.  

“Mu‘awiyah telah menulis satu perintah kepada para pegawainya selepas 
tahun al-Jama‘ah supaya membersihkan sesiapa yang meriwayatkan suatu pun 
tentang kelebihan Abi Turab dan ahli keluarganya Lalu para khatib di setiap 
daerah dan setiap mimbar melaknat ‘Ali dan berlepas diri daripadanya, mereka 
memburukkannya dan ahli keluarganya…dan Mu‘awiyah juga menulis arahan 
kepada mereka (para pegawainya) dengan mengatakan, “Kamu semua lihatlah 
siapa sebelum kamu merupakan pengikut ‘Uthman, para pencinta dan 
pendukung pemerintahannya dan mereka yang meriwayatkan kelebihan-
kelebihan dan sumbangan-sumbangannya, dekatilah majlis-majlis mereka, 
hampiri mereka, muliakan mereka dan tuliskan bagiku setiap apa yang 
diriwayatkan oleh mereka, namanya, nama bapanya dan keturunannya”… 
kemudian beliau (Mu‘awiyah) menulis (kenyataan) kepada para pegawainya 
bahawa hadis mengenai ‘Uthman telah banyak dan tersebar di setiap tempat, 
maka jika datang kepadamu kenyataanku ini, maka serukan manusia supaya 
meriwayatkan kelebihan-kelebihan para al-sahаbah, para khalifah terawal, 
dan jangan biarkan seorang pun daripada umat Islam meriwayatkan mengenai 
Abū Turab kecuali kamu datangkan kepadaku (riwayat) yang bertentangan 
dengannya…hingga berpindah riwayat-riwayat dan hadis-hadis tersebut ke 
tangan orang-orang agama (yang soleh) yang tidak menghalalkan pendustaan 
dan pembohongan, namun mereka menerimanya dan meriwayatkannya 
sedangkan mereka menyangka ia benar. Jika mereka mengetahui ia batil, 
mereka tidak akan meriwayatkannya dan beragama dengannya.”69  

 

Berdasarkan riwayat-riwayat Syiah sebegini, ia menunjukkan bahawa Syiah 

Imamiyyah Ithna ‘Ashariyyah sangat berhati-hati dengan sebarang hadis yang berbentuk puji-

pujian terhadap para al-sahаbah. Pertama, dari sudut kandungan hadis tersebut yang tidak 

boleh dimutlakkan kepada sekalian al-sahаbah. Kedua, dari sudut sanadnya yang 

berkemungkinan dicipta bagi tujuan membesar-besarkan kedudukan para al-sahаbah. Walau 

bagaimanapun, dalam berhujah dan mempertahankan pegangan Syiah Imamiyyah Ithna 

‘Ashariyyah, para ulama Syiah tetap mengambil dalil-dalil daripada hadis-hadis Ahl al-

Sunnah wa al-Jama‘ah sendiri. Ia bukan bermaksud mereka meyakini kesahihan riwayat-

riwayat tersebut, namun ia bertujuan untuk memaksa para penentang agar menerima hujah-

hujah tersebut kerana ia diambil daripada sumber para penentang sendiri. Oleh yang 

                                                 
69 Ibid., 44-45; Muhammad Muhsin bin Murtada al-Fayd al-Kashani, Nawadir al-Akhbar fima Yata‘llaq bi Usūl 
al-Din (Tehran: Mu’assasah al-Abhath al-Thaqafiyyah, 1413H), 5; Muhammad bin Hasan al-Hurr al-‘Amili, 
Tafsil Wasa’il al-Shi‘ah ila Tahsil Masa’il al-Shari‘ah (Qom: Mu’assasah Ahl al-Bayt li Ihya al-Turath, 
1409H), al-muqaddimah, 37; al-Majlisi, Bihar al-Anwar, 33: 191-192.    

demikian, dalam menyatakan pendirian al-Sunnah terhadap para al-sahаbah, Syiah 

Imamiyyah Ithna ‘Ashariyyah mengambil hadis-hadis Ahl al-Sunnah wa al-Jama‘ah yang 

pada zahirnya mengeji dan mempertikaikan keimanan para al-sahаbah bagi menyokong 

pegangan mereka dan mematahkan hujah lawan. Dalam karya-karya Syiah Imamiyyah Ithna 

‘Ashariyyah berbahasa Melayu turut digunakan pendekatan yang sama. Mereka mengambil 

hadis-hadis sahih yang diriwayatkan daripada sumber Ahl al-Sunnah wa al-Jama‘ah sebagai 

hujah bagi mempertikaikan kedudukan al-sahаbah. 

 

3.4.1 Dalil-dalil al-Sunnah menurut Khair Izzah 

Antara hadis yang sering diketengahkan adalah hadis-hadis yang menggambarkan 

tentang kemurtadan para al-sahаbah selepas kewafatan Rasulullah SAW. Khir Izzah telah 

mengemukakan sebanyak sebelas riwayat daripada dua sumber utama hadis Ahl al-Sunnah 

wa al-Jama‘ah iaitu Sahih al-Bukhari dan Sahih Muslim yang dikatakan memperakui 

kemurtadan para al-sahаbah. Enam daripadanya di dalam Sahih al-Bukhari manakala 

bakinya daripada Sahih Muslim. Antara hadis yang diriwayatkan daripada Sahih al-Bukhari 

adalah seperti berikut70:    

 

1. Hadis ‘Abd Allah bin Mas‘ūd bahawa Nabi SAW bersabda: 

الُ أʭ فـَرَطُكُمْ على الحَْوْضِ وَلَيرُفَْـعَنَّ رجَِالٌ مِنْكُمْ ثمَُّ لَيُخْتـَلَجُنَّ دُونيِ فأََقُولُ ʮ رَبّ أَصْحَابيِ فـَيُـقَ 
  بَـعْدَكَ إِنَّكَ لاَ تَدْرِي ما أَحْدَثوُا 

Terjemahan: 
“Aku akan mendahului kamu di al-Haudh dan pasti diantara kamu (para al-
sahаbah) akan dibawa  hadapanku. Kemudian mereka akan dipisahkan jauh 
daripadaku. Aku akan bertanya: Wahai Rabb, mereka adalah para al-
sahаbahku! Maka dijawab: Sesungguhnya engkau tidak mengetahui apa yang 
dilakukan oleh mereka selepas engkau meninggalkan mereka.”71    

                                                 
70 Khair Izzah, Meniti Titian Kebenaran, 395-398. 
71 Hadis riwayat al-Bukhari, Kitab al-Raqa’iq, Bab fi al-Hawd, no. hadis: 6205. Lihat Muhammad bin Isma‘il 
al-Bukhаrі, al-Jami‘ al-Sahih al-Mukhtasar (Beirut: Ibn Kathir, 1987), 5: 2404. 

2. Hadis Anas bin Malik bahawa Nabi SAW bersabda: 

حابي فيقول لاَ لَيرَِدَنَّ عَلَيَّ ʭَسٌ من أَصْحَابيِ الحَْوْضَ حتى عَرَفـْتـُهُمْ اخْتُلِجُوا دُونيِ فَأَقُولُ أصي
 تَدْرِي ما أَحْدَثوُا بَـعْدَكَ 

Terjemahan: 
“Pasti akan dibawa segolongan dari para al-sahаbahku ke al-Hawd, dan bila 
aku mengenali mereka, lalu mereka akan dipisahkan jauh daripadaku. Aku 
berkata: Para al-sahаbahku! Maka dijawab: Engkau tidak mengetahui apa 
yang mereka lakukan setelah engkau meninggalkan mereka.”72  

   

3. Hadis Sahl bin Sa‘ad bahawa Nabi SAW bersabda: 

إني فَـرَطُكُمْ على الحَْوْضِ من مَرَّ عَلَيَّ شَرِبَ وَمَنْ  صلى الله عليه وسلمأبو حَازمٍِ عن سَهْلِ بن سَعْدٍ قال قال النبي 
نـَهُمْ قال أبو حَازمٍِ فَسَمِعَنيِ شَرِبَ لم يَظْمَأْ  أبََدًا لَيرَِدَنَّ عَلَيَّ أقَـْوَامٌ أَعْرفُِـهُمْ ويعرفونني ثمَُّ يحَُالُ بَـيْنيِ وَبَـيـْ

عْتَ من سَهْلٍ فقلت نعم فقال أَشْهَدُ على أبي سَعِيدٍ  النـُّعْمَانُ بن أبي عَيَّاشٍ فقال هَكَذَا سمَِ
يُـقَالُ إِنَّكَ لاَ تَدْرِي ما أَحْدَثوُا بَـعْدَكَ فَأَقُولُ الخْدُْرِيِّ لَسَمِعْتُهُ وهو يَ  مُْ مِنيِّ فَـ َّĔِزيِدُ فيها فَأَقُولُ إ

بَعِيدٌ سَحَقَهُ  (سَحِيقٌ  )سُحْقًا سُحْقًا لِمَنْ غَيرََّ بَـعْدِي وقال بن عَبَّاسٍ ? سُحْقًا ? بُـعْدًا يُـقَالُ 
 وَأَسْحَقَهُ أبَـْعَدَهُ 

Terjemahan: 
“Aku akan mendahului kamu (para al-sahаbah) di al-Hawd. Siapa yang akan 
melaluinya akan dapat meminumnya. Dan siapa meminumnya tidak akan 
dahaga buat selama-lamanya. Akan dibawakan kepadaku beberapa kaum yang 
aku mengenali mereka dan mereka mengenaliku, kemudian dihalang di antara 
aku dengan mereka. Abu Hazim berkata: Selepas mendengar kata-kataku tadi 
lalu Nu‘man bin ‘Iyash bertanya: Adakah kamu benar-benar telah mendengar 
sedemikian daripada Sahl? Aku menjawab: Ya. Aku bersumpah bahawa aku 
telah mendengar Abu Sa‘id al-Khudri berkata perkara yang sama, bahkan dia 
menambah bahawa Nabi telah bersabda: Aku akan berkata: Mereka itu 
daripadaku! Maka dijawab: Sesungguhnya engkau tidak mengetahui apa yang 
telah mereka lakukan setelah engkau meninggalkan mereka. Lalu aku berkata: 
Jauh! Jauh! Mereka yang telah berubah selepas pemergianku!”73  

  

4. Hadis Ibn al-Musayyab daripada Abu Hurayrah bahawa Nabi SAW telah bersabda: 

                                                 
72 Ibid., no. hadis: 6211, 5: 2406. 
73 Ibid., no. hadis. 6212. 

فيقول إِنَّكَ يرَدُِ عَلَيَّ يوم الْقِيَامَةِ رَهْطٌ من أَصْحَابيِ فيجلون عن الحَْوْضِ فَأَقُولُ ʮ رَبِّ أَصْحَابيِ 
مُْ ارْتَدُّوا على أَدʪَْرهِِمْ القهقري َّĔِلاَ عِلْمَ لك بمِاَ أَحْدَثوُا بَـعْدَكَ إ  

Terjemahan: 
“Akan dibawakan kepadaku pada hari kiamat kelak sekumpulan daripada para 
al-sahаbahku, lalu mereka akan dipisahkan dari al-Hawd, maka aku berkata: 
Wahai Rabb, mereka adalah para al-sahаbahku! Maka dijawab: sesungguhnya 
engkau tidak mengetahui apa yang dilakukan oleh mereka selepas engkau 
meninggalkan mereka. Sesungguhnya mereka telah menjadi kafir murtad 
selepas engkau meninggalkan mereka.”74   

 

5. Hadis Ibn al-Musayyab bahawa Nabi SAW telah bersabda: 

يرَدُِ على الحَْوْضِ رجَِالٌ من أَصْحَابيِ فيحلؤون عنه فَأَقُولُ ʮ رَبِّ أَصْحَابيِ فيقول إِنَّكَ لاَ عِلْمَ 
مُْ ارْتَدُّوا على أَدʪَْرهِِمْ القهقري َّĔِلك بمِاَ أَحْدَثُوا بَـعْدَكَ إ  

Terjemahan: 
“Sekumpulan lelaki dari al-sahаbahku akan dibawa kepadaku di al-Hawd lalu 
mereka dibawa jauh darinya, maka aku berkata: Wahai Rabb mereka adalah 
para al-sahаbahku! Maka dijawab: Sesungguhnya engkau tidak mengetahui 
apa yang dilakukan oleh mereka selepas engkau meninggalkan mereka. 
Sesungguhnya mereka telah menjadi kafir murtad selepas engkau 
meninggalkan mereka.”75  

   

6. Hadis Abu Hurayrah bahawa Nabi SAW telah bersabda: 

 ʭنَا أ فقال هَلُمَّ فقلت أيَْنَ قال إلى ائم إذا زُمْرَةٌ حتى إذا عَرَفـْتـُهُمْ خَرجََ رَجُلٌ من بَـيْنيِ وَبَـيْنِهِمْ قبَـيـْ
مُْ ارْتَدُّوا بَـعْدَكَ على أَدʪَْرهِِمْ القهقري  َّĔِمُْ قال إĔُْلا أرَُاهُ يخَْلُصُ منهم إلا فالنَّارِ والله قلت وما شَأ

  مِثْلُ همََلِ النـَّعَمِ 
Terjemahan: 
“Ketika aku sedang berdiri, tiba-tiba ada sekumpulan, setelah aku dapat 
mengenali mereka, lalu keluar seorang lelaki (malaikat) diantara aku dan 
mereka berkata: Bergerak! Aku bertanya: ke mana? Dia menjawab: Ke neraka! 
Aku bertanya: Apakah kesalahan mereka? Dia menjawab: Sesungguhnya 
mereka telah menjadi kafir murtad selepas engkau meninggalkan mereka. 
Setelah itu aku tidak melihat mereka terselamat melainkan (beberapa orang) 
seperti unta tersesat atau terbiar dari pengembalanya.”76    

 

                                                 
74 Ibid., no. hadis: 6213, 5: 2407. 
75 Ibid., no. hadis: 6214.  
76 Ibid., no. hadis: 6215.  

Lima riwayat daripada Sahih Muslim pula adalah seperti berikut77: 

1. Hadis Abu Hazim daripada Sahl bin Sa‘ad bahawa Nabi SAW bersabda: 

وَيَـعْرفُِونيِ أʭ فـَرَطُكُمْ على الحَْوْضِ من وَرَدَ شَرِبَ وَمَنْ شَرِبَ لم يَظْمَأْ أبََدًا وَلَيرَِدَنَّ عَلَيَّ أقَـْوَامٌ أَعْرفُِـهُمْ 
مَانُ بن أبي عَيَّاشٍ وأʭ أُحَدِّثُـهُمْ هذا الحديث فقال ثمَُّ يحَُالُ بَـيْنيِ وَبَـيـْنـَهُمْ قال أبو حَازمٍِ فَسَمِعَ النـُّعْ 

عْتَ سَهْلاً يقول قال فقلت نعم قال وأʭ أَشْهَدُ على أبي سَعِيدٍ الخْدُْرِيِّ لَسَمِعْتُهُ يَزيِدُ  هَكَذَا سمَِ
مُْ مِنيِّ فـَيُـقَالُ إِنَّكَ لاَ تَدْريِ ما عَمِلُوا بَـعْدَكَ فَأَقُولُ سُحْ  َّĔِلَ بَـعْدِيفيقول إ   قًا سُحْقًا لِمَنْ بَدَّ

Terjemahan: 
“Aku akan mendahului kamu di al-Hawd. Siapa yang akan melaluinya akan 
dapat meminumnya. Dan siapa meminumnya tidak akan dahaga buat selama-
lamanya. Akan dibawakan kepadaku beberapa kaum yang aku mengenali 
mereka dan mereka mengenaliku, kemudian dihalang di antara aku dengan 
mereka. Abu Hazim berkata: Selepas mendengar kata-kataku tadi lalu Nu‘man 
bin ‘Iyash bertanya: Adakah kamu benar-benar telah mendengar sedemikian 
daripada Sahl? Aku menjawab: Ya. Aku bersumpah bahawa aku telah 
mendengar Abu Sa‘id al-Khudri berkata perkara yang sama, bahkan dia 
menambah bahawa Nabi telah bersabda: Aku akan berkata: Mereka itu 
daripadaku! Maka dijawab: Sesungguhnya engkau tidak mengetahui apa yang 
telah mereka lakukan setelah engkau meninggalkan mereka. Lalu aku berkata: 
Jauh! Jauh! Mereka yang telah berubah selepas pemergianku!”78   

 

2. Hadis ‘А’ishah bahawa Rasulullah SAW bersabda: 

لٌ فَلأََقُولَنَّ أَيْ رَبِّ مِنيِّ وَمِنْ إني على الحَْوْضِ أنَـْتَظِرُ من يرَدُِ عَلَيَّ مِنْكُمْ فـَوَاɍَِّ لَيُـقْتَطَعَنَّ دُونيِ رجَِا
  أمَُّتيِ فيقول إِنَّكَ لاَ تَدْرِي ما عَمِلُوا بَـعْدَكَ ما زاَلُوا يَـرْجِعُونَ على أَعْقَاđِِمْ 

Terjemahan: 
“Aku akan menunggu sesiapa di antara kalian (para al-sahаbah) yang akan 
dibawa kepadaku di al-Hawd. Demi Allah, pasti akan mereka akan ditarik 
pantas daripadaku, maka aku akan berkata: Wahai Rabb, mereka adalah 
daripadaku. Maka dijawab: Sesungguhnya engkau tidak tahu apa yang mereka 
lakukan selepas engkau meninggalkan mereka. Mereka berterusan berundur 
ke belakang (menjadi kafir-murtad).”79    

 

3. Hadis ‘Abd Allah bin Mas‘ūd bahawa Nabi SAW telah bersabda: 

                                                 
77 Khair Izzah, Meniti Titian Kebenaran, 399-402. 
78 Hadis riwayat Muslim, Kitab al-Fada’il, Bab Ithbat Hawd Nabiyyina salla Allah ‘alayh wa sallam wa Sifatih, 
no. hadis: 2290. Lihat Muslim bin al-Hajjaj, Sahih Muslim (Beirut : Dar Ihya’ al-Turath al-‘Arabi, t.t), 4: 1793. 
79 Ibid., no. hadis: 2294, 4: 1794. 

يـُقَالُ أʭ فـَرَطُكُمْ على الحَْوْضِ وَلأʭََُزعَِنَّ أقَـْوَامًا ثمَُّ لأَُغْلَبنََّ عليهم فَأَقُولُ ʮ رَبِّ أَصْحَابيِ أَصْحَابيِ ف ـَ
 إِنَّكَ لاَ تَدْرِي ما أَحْدَثُوا بَـعْدَكَ 

Terjemahan: 
“Aku akan mendahului kamu di al-Hawd dan pasti aku akan menarik beberapa 
kaum kemudian aku ditewaskan (dari menarik mereka bersama), maka aku 
berkata: Wahai Rabb, mereka adalah para al-sahаbahku, para al-sahаbahku! 
Lalu dijawab: Sesungguhnya engkau tidak mengetahui apa yang mereka 
lakukan setelah engkau meninggalkan mereka.”80  

 

4. Hadis Anas bin Mаlik bahawa Nabi SAW telah bersabda: 

 أَيْ لَيرَِدَنَّ عَلَيَّ الحَْوْضَ رجَِالٌ ممَِّنْ صَاحَبَنيِ حتى إذا رَأيَـْتُـهُمْ وَرُفِعُوا إلي اخْتُلِجُوا دُونيِ فَلأََقُولَنَّ 
   أُصَيْحَابيِ فـَلَيـُقَالَنَّ لي إِنَّكَ لاَ تَدْرِي ما أَحْدَثوُا بَـعْدَكَ رَبِّ أُصَيْحَابيِ 

Terjemahan: 
“Pasti akan dibawa kepadaku di al-Hawd sekumpulan lelaki yang telah beral-
sahаbah denganku. Setelah aku dapat mengenali mereka dan mereka diangkat 
kepadaku, lantas mereka dipisahkan daripadaku, maka aku berkata: Wahai 
Rabb, mereka adalah para al-sahаbahku! Para al-sahаbahku! Maka dijawab: 
Sesungguhnya engkau tidak tahu apa yang telah mereka lakukan setelah 
engkau meninggalkan mereka.”81     

 

5. Hadis Asma’ binti Abi Bakar bahawa Nabi SAW: 

 إني على الحَْوْضِ حتى أنَْظُرَ من يَردُِ عَلَيَّ مِنْكُمْ وَسَيـُؤْخَذُ أʭَُسٌ دُونيِ فَأَقُولُ ʮ رَبِّ مِنيِّ وَمِنْ أمَُّتيِ 
  فَـيـُقَالُ أَمَا شَعَرْتَ ما عَمِلُوا بَـعْدَكَ والله ما بَرحُِوا بَـعْدَكَ يَـرْجِعُونَ على أَعْقَاđِِمْ 

Terjemahan: 
“Aku berada di al-Hawd hingga aku melihat sesiapa di antara kamu (para al-
sahаbah) yang akan dibawa kepadaku. Dan segolongan manusia akan 
dipisahkan daripadaku, maka aku berkata: Wahai Rabb, mereka daripadaku 
daripada umatku. Maka dijawab: Apakah engkau tidak menyedari apa yang 
telah mereka lakukkan sepeninggalanmu? Demi Allah, mereka terus-terusan 
kembali kepada kekafiran sepeninggalanmu.”82 

 

Menerusi seluruh riwayat di atas, Khair Izzah merumuskan bahawa terdapat di dalam 

riwayat al-Bukhari ungkapan-ungkapan penting yang merujuk kepada al-sahаbah dan 

                                                 
80 Ibid., no. hadis: 2297, 4: 1796. 
81 Ibid., no. hadis: 2304, 4: 1800. 
82 Ibid., no. hadis: 2293, 4: 1794. 

kedudukannya selepas kewafatan Nabi SAW. Ungkapan, “para al-sahаbahku” ( بيأصحا ) 

disebut sebanyak empat kali, manakala ungkapan, “sekumpulan lelaki daripada kalangan 

kamu” ( منكم رجال ), “segolongan manusia dari al-sahаbahku” ( بيأصحا من ناسأ ), “sekumpulan 

dari al-sahаbahku” ( بيأصحا من رهط ), dan, “sekumpulan lelaki daripada al-sahаbahku” (  رجال

بيأصحا من ), masing-masing disebut sekali. Ungkapan, “sesungguhnya engkau tidak tahu apa 

yang mereka lakukan setelah engkau meninggalkan mereka” ( بعدك أحدثوا ما تدري لا نكإ ) disebut 

sebanyak tiga kali. Dua kali dengan ungkapan, “sesungguhnya engkau tidak mengetahui apa 

yang mereka lakukan setelah engkau meninggalkan mereka” ( بعدك أحدثوا ابم لك علم لا نكإ ) dan 

empat kali ungkapan, “sesungguhnya mereka telah menjadi kafir murtad sesudah 

pemergianmu” (إنهم ارتدوا بعدك على أدبارهم القهقري). Ungkapan, “Jauh! Jauh! (daripada rahmat 

Allah) atau ke nerakalah sesiapa yang berubah setelah pemergianku!” ( سحقا! سحقا! لمن غير

 dan ungkapan, “Dan aku tidak nampak mereka terselamat melainkan seperti unta yang (بعدي

tersesat atau terbiar dari pengembalanya” (فلا أراه يخلص منهم إلا مثل همل النعم), masing-masing 

disebut sekali.83   

Manakala dalam riwayat Muslim pula ungkapan, “para al-sahаbahku” ( بيأصحا ), 

“mereka yang telah beral-sahаbah denganku” ( نيصاحب منم ) dan, “para al-sahаbahku” 

( بيأصيحا ) disebut sekali. Ungkapan, “Sesungguhnya engkau tidak mengetahui apa yang 

mereka lakukan setelah engkau meninggalkan mereka” (  عملوا ما/  أحدثوا ما شعرت ما/  تدري لا نكإ

 disebut tiga kali. Ungkapan, “mereka berterus-terusan kembali menjadi kafir murtad  (بعدك

sepeninggalanmu” (ما زالوا يرجعون على أعقابهم / ما برحوا بعدك ) sebanyak dua kali. Manakala lafaz, 

                                                 
83 Khair Izzah, Meniti Titian Kebenaran, 402-405. 

“Jauh! Jauh! (daripada rahmat Allah) sesiapa yang berubah setelah pemergianku!” ( !سحقا

 disebutkan sekali.84 (سحقا! لمن غير بعدي

Khair Izzah menyimpulkan, menerusi kesemua riwayat di atas menunjukkan terdapat 

kalangan para al-sahаbah yang menjadi kafir murtad selepas kewafatan Rasulullah SAW. 

Sebab utama mereka menjadi kafir murtad adalah kerana mengubah sebahagian besar hukum 

Allah dan sunnah-sunnah Nabi-Nya dengan melakukan pelbagai perkara bid‘ah dengan 

amalan-amalan yang menyalahi al-Qur’an dan al-Sunnah. Hanya sebilangan kecil daripada 

mereka yang terselamat sebagaimana dalam lafaz yang menggambarkan bilangan unta yang 

tersesat atau terbiar. Berdasarkan riwayat-riwayat tersebut, terbukti bahawa konsep keadilan 

semua para al-sahаbah yang dicipta golongan Sunni dan dijadikan pegangan sejak turun-

temurun adalah bertentangan dengan keterangan daripada Rasulullah SAW tersebut.85  

 

3.4.2 Dalil-dalil al-Sunnah menurut Faisal Tehrani 

Faisal Tehrani turut menggunakan beberapa hadis yang diriwayatkan oleh Ahl al-

Sunnah wa al-Jama‘ah untuk menjelaskan kedudukan para al-sahаbah menurut al-Sunnah. 

Antara hadis-hadis yang dikemukakan adalah seperti berikut86: 

 

1. Hadis Ibn ‘Abbas yang meriwayatkan seperti berikut: 

 َِّɍحُفَاةً عُرَاةً غُرْلاً  صلى الله عليه وسلمقام فِينَا رسول ا َِّɍأيَُّـهَا الناس إِنَّكُمْ تحُْشَرُونَ إلى ا ʮ خَطِيبًا بمِوَْعِظَةٍ فقال
نَا إʭَِّ كنا فاَعِلِينَ ( ألا وَإِنَّ أَوَّلَ الخَْلاَئِقِ يُكْسَى يوم الْقِيَامَةِ ) كما بَدَأʭَْ أَوَّلَ خَلْقٍ نعُِيدُهُ وَعْدًا عَلَيـْ

مَالِ فَأَقُولُ ʮ رَبِّ إِبْـراَهِيمُ  عليه السَّلاَم ألا وَإِنَّهُ سَيُجَاءُ بِرجَِالٍ من أمَُّتيِ فـَيُـؤْخَذُ đِِمْ ذَاتَ الشِّ
وكَُنْتُ عليهم (أَصْحَابيِ فـَيُـقَالُ إِنَّكَ لاَ تدرى ما أَحْدَثوُا بَـعْدَكَ فَأَقُولُ كما قال الْعَبْدُ الصَّالِحُ 

تَنيِ كُنْتَ أنت الرَّقِيبَ عليهم وَأنَْتَ على كل شَيْءٍ شَهِيدٌ إن شَهِيدًا ما دُمْتُ فِيهِمْ   فلما تَـوَفَّـيـْ

                                                 
84 Ibid. 
85 Ibid. 
86 Faisal Tehrani, Perempuan Nan Bercinta, 340-347. 

مُْ عِبَادُكَ وَإِنْ تَـغْفِرْ لهم فَإِنَّكَ أنت الْعَزيِزُ الحَْكِيمُ  َّĔِمُْ فَإđْ مُْ لم يَـزَالُوا مُرْتَدِّينَ  )تُـعَذِّ َّĔِقال فَـيُـقَالُ لي إ
تـَهُمْ وفي حديث وكَِيعٍ وَمُعَاذٍ فـَيُـقَالُ إِنَّكَ لاَ تدرى ما أَحْدَثوُا بَـعْدَكَ على أَعْقَاđِِمْ مُنْذُ فَ   ارَقـْ

Terjemahan:  
"Pada suatu ketika Rasulullah SAW berkhutbah memberi pengajaran kepada 
kami. Sabda beliau: Hai sekalian manusia! Kamu semuanya akan dikumpulkan 
ke hadapan Allah tanpa alas kaki, tanpa pakaian, dan tanpa dikhitan. (Bacalah 
firman Allah), Seperti Kami ciptakan pada awal ciptaan, begitulah Kami 
kembalikan dia, itulah janji Kami yang pasti Kami tepati. (al-Anbiya’: 104). 
Ketahuilah! Makhluk yang mula-mula diberi pakaian pada hari kiamat adalah 
Ibrahim a.s. Dan ketahuilah, bahawa beberapa umatku akan dihadapkan, lalu 
mereka ditarik ke kiri. Kataku: Wahai Tuhanku! Mereka itu adalah al-
sahаbah-al-sahаbahku!' Lalu dijawab oleh Allah: Engkau tidak tahu apa-apa 
yang mereka perbuat sepeninggalanmu.  Maka kujawab seperti jawapan 
hamba Allah yang soleh (Nabi Isa a.s.): Aku menjadi saksi bagi mereka selama 
aku berada di antara mereka. Maka setelah aku wafat, Engkaulah yang 
mengawasi mereka. Dan Engkau Maha Menyaksikan segala-galanya. Jika 
Engkau seksa mereka sesungguhnya mereka adalah hamba-hamba-Mu, dan 
jika Engkau ampuni mereka, sesungguhnya Engkau Maha Perkasa (al-
Ma’idah: 117).”87 

 

2. Hadis ‘Uqbah bin ‘Amir bahawa Rasulullah SAW bersabda: 

إني فَـرَطُكُمْ على الحَْوْضِ وَإِنَّ عَرْضَهُ كما بين آيلة إلى الجُْحْفَةِ إني لَسْتُ أَخْشَى عَلَيْكُمْ أَنْ تُشْركُِوا 
لَكُ  نـْيَا أَنْ تَـنَافَسُوا فيها وَتَـقْتَتِلُوا فـَتـَهْلِكُوا كما هَلَكَ من كان قَـبـْ   مْ بَـعْدِي وَلَكِنيِّ أَخْشَى عَلَيْكُمْ الدُّ

Terjemahan: 
“Aku mendahului kalian ke telaga. Lebar telaga itu sejauh antara Ailah ke 
Juhfah. Aku tidak bimbang bahawa kamu akan kembali musyrik 
sepeninggalanku. Namun yang aku takutkan ialah kamu terpengaruh oleh 
dunia. Kemudian kamu berlumba-lumba untuknya dan berbunuh-bunuhan, 
dan akhirnya kalian musnah seperti kemusnahan umat yang sebelum kalian.”88  

 

3. Hadis Jabir bin ‘Abd Allah bahawa: 

                                                 
87 Hadis riwayat Muslim, Kitab al-Jannah wa Sifah Na‘imiha wa Ahliha, Bab Fana’ al-Dunya wa Bayan al-
Hashr Yawm al-Qiyamah, no. hadis: 2860. Lihat Muslim, Sahih Muslim , 4: 2194. 
88 Hadis riwayat Muslim, Kitab al-Fada’il, Bab Ithbat Hawd Nabiyyina salla Allah ‘alayh wa sallam wa Sifatih, 
no. hadis: 2296. Lihat Muslim, Sahih Muslim , 4: 1796. 

هَا حتى لم  صلى الله عليه وسلمأَنَّ النبي  فَتَلَ الناس إِلَيـْ كان يخَْطُبُ قَائِمًا يوم الجْمُُعَةِ فَجَاءَتْ عِيرٌ من الشَّامِ فَانْـ
هَا (يَـبْقَ إلا اثـْنَا عَشَرَ رَجُلاً فَأنُْزلَِتْ هذه الآْيةَُ التي في الجْمُُعَةِ  وإذا رَأَوْا تجَِارَةً أو لهَوًْا انْـفَضُّوا إِليَـْ

  )كُوكَ قَائمًِاوَتَـرَ 
Terjemahan: 
“Pada suatu ketika Nabi SAW sedang berdiri menyampaikan khutbah. Lalu 
tiba satu kafilah dari Sham; maka jemaah berlarian menyambut kedatangan 
kafilah itu sehingga yang tinggal di masjid hanya dua belas orang sahaja. 
Kerana itu turunlah ayat di dalam surah al-Jumu‘ah, Dan apabila mereka 
melihat perniagaan atau permainan, mereka bubar untuk menuju kepadanya, 
dan mereka tinggalkan kamu berdiri sedang berkhutbah.”89 

 

4. Hadis Abū Sa‘id al-Khudri bahawa beliau berkata:  

زكََاةَ الْفِطْرِ عن كل صَغِيرٍ وكََبِيرٍ حُرٍّ أو ممَلُْوكٍ صَاعًا من  صلى الله عليه وسلمذْ كان فِينَا رسول اɍَِّ كنا نخُْرجُِ إِ 
طَعَامٍ أو صَاعًا من أقَِطٍ أو صَاعًا من شَعِيرٍ أو صَاعًا من تمَْرٍ أو صَاعًا من زَبِيبٍ فلم نَـزَلْ نخُْرجُِهُ 

نَا مُعَاوِيَةُ بن أبي سُفْ  يَانَ حَاجčا أو مُعْتَمِرًا فَكَلَّمَ الناس على الْمِنْبرَِ فَكَانَ فِيمَا كَلَّمَ حتى قَدِمَ عَلَيـْ
يْنِ من سمَْرَاءِ الشَّامِ تـَعْدِلُ صَاعًا من تمَرٍْ فَأَخَذَ الناس بِذَلِكَ قال  بِهِ الناس أَنْ قال إني أرََى أَنَّ مُدَّ

 ا كنت أُخْرجُِهُ أبََدًا ما عِشْتُ أبو سَعِيدٍ فأََمَّا أʭ فلا أزََالُ أُخْرجُِهُ كم
Terjemahan: 
“Pada masa Rasulullah SAW masih hidup, kami membayar zakat fitrah untuk 
setiap orang, baik anak kecil mahupun dewasa, merdeka mahupun hamba, iaitu 
satu gantang makanan berupa keju, atau gandum, atau kurma, atau anggur 
kering. Pada masa pemerintahan Mua‘wiyah bin Abū Sufyan, dia berpidato di 
hadapan jemaah haji atau umrah, katanya antara lain: Dua mud gandum negeri 
Sham sama dengan segantang kurma. Kerana pidatonya itu, maka orang 
banyak membayar zakat fitrahnya seperti itu. Kata Abū Sa‘id: Namun aku 
tetap sahaja membayar seperti apa yang telah kulakukan sejak zaman Nabi 
sehingga akhir hayatku.”90 

 

5. Hadis Ibn Tawūs daripada bapanya: 

اَ كانت الثَّلاَثُ تجُْ  وَأَبيِ  صلى الله عليه وسلمعَلُ وَاحِدَةً على عَهْدِ النبي أَنَّ أʪََ الصَّهْبَاءِ قال لابن عَبَّاسٍ أتََـعْلَمُ أَنمَّ
 بَكْرٍ وَثَلاʬًَ من إِمَارَةِ عُمَرَ فقال بن عَبَّاسٍ نعم 

Terjemahan: 

                                                 
89 Hadis riwayat Muslim, Kitab al-Jumu‘ah, Bab fi Qawlih Ta‘ala, Wa idha ra’aw tijaratan aw lahwan infaddū 
ilayha wa tarakūka qa’ima, no. hadis: 863. Lihat Muslim, Sahih Muslim , 2: 590. 
90 Hadis riwayat Muslim, Kitab al-Zakah, Bab Zakat al-Fitr ‘alа al-Muslimіn min al-Tamr wa al-Sha‘іr, no. 
hadis: 985. Lihat Muslim, Sahih Muslim , 2: 678. 

“Bahawa Abu al-Sahba’ bertanya kepada Ibn ‘Abbas r.a.: Tahukah anda 
bahawa talak tiga yang diucapkan sekali gus, pada masa Rasulullah SAW 
dihukumkan hanya jatuh satu kali, begitu pula pada masa pemerintahan Abū 
Bakr. Kemudian pada masa pemerintahan ‘Umar dinyatakan jatuh tiga kali? 
Jawab Ibn ‘Abbas r.a: Ya, benar begitu!”91 
 

Faisal Tehrani membawakan hadis Ibn ‘Abbаs dan ‘Uqbah sebagai dalil agar umat 

Islam berwaspada terhadap kesesatan para al-sahаbah sepeninggalan Rasulullah SAW.92 

Hadis Jаbir pula memperlihatkan bagaimana sikap ketidaksetiaan para al-sahаbah kepada 

Nabi SAW. Manakala hadis Abu Sa‘іd al-Khudrі dan Ibn Tаwus menunjukkan perbuatan 

para al-sahаbah yang mengubah hukum yang telah ditetapkan oleh Rasulullah SAW.93 

Menerusi hadis-hadis yang dikemukakan itu, Faisal Tehrani ingin mencetuskan persoalan 

pada minda para pembaca, bahawa para al-sahаbah adalah golongan yang dipertikaikan 

kredibilitinya oleh al-Sunnah sendiri. Oleh itu, merujuk kepada tradisi Ahl al-Bayt sebagai 

sumber ilmu adalah lebih baik dan lebih selamat berbanding merujuk kepada para al-sahаbah. 

Ini kerana, merujuk kepada al-sahаbah tidak boleh memberi jaminan bahawa segala apa yang 

disampaikan oleh mereka itu benar dan tepat daripada Rasulullah SAW. Namun begitu, 

merujuk kepada Ahl al-Bayt lebih selamat kerana ia dijamin oleh Nabi SAW berdasarkan 

kenyataan al-Qur’an dan al-Sunnah sendiri.  

 

3.4.3 Dalil-dalil al-Sunnah menurut A. Malik  

A. Malik turut menggunakan hadis yang popular dirujuk oleh golongan Syiah 

Imamiyyah Ithna ‘Ashariyyah bagi menjelaskan kedudukan al-sahаbah menurut al-Sunnah.94 

Beliau merujuk kepada hadis Abu Hurairah dari riwayat al-Bukhari seperti yang telah 

                                                 
91 Hadis riwayat Muslim, Kitab al-Zakah, Kitab al-Talaq, Bab Talaq al-Thalath, no. hadis: 1472. Lihat Muslim, 
Sahih Muslim , 2: 1099. 
92 Faisal Tehrani, Perempuan Nan Bercinta, 279-280. 
93 Ibid., 344-345. 
94 A. Malik, Surat Majlis Syiah Malaysia kepada SS Mufti Johor, 154-155. 

dinyatakan di atas.95 Di samping itu A. Malik juga berhujah dengan hadis al-‘Ala’ bin al-

Musayyab yang berbunyi: 

وʪََيَـعْتَهُ تحَْتَ الشَّجَرَةِ  صلى الله عليه وسلمرضي الله عنهما فقلت طُوبىَ لك صَحِبْتَ النبي  لَقِيتُ الْبرَاَءَ بن عَازِبٍ 
  فقال ʮ بن أَخِي إِنَّكَ لاَ تَدْريِ ما أَحْدَثـْنَا بَـعْدَهُ 

Terjemahan: 
“Aku bertemu dengan al-Barra’ bin ‘Azib, lalu aku menyeru: Selamatlah 
kamu, kamu beruntung menjadi al-sahаbah Nabi SAW dan telah memberi 
janji taat setia kepadanya di bawah pokok (Bay‘ah al-Ridwan). Lalu (al-Barra’) 
menjawab: Wahai anak saudaraku, engkau tidak mengetahui apa yang telah 
kami lakukan setelah kewafatannya.”96 

 

A. Malik berhujah, hadis-hadis tersebut cukup menjadi bukti bahawa al-Sunnah 

memperakui kelemahan dan kesalahan para al-sahаbah. Justeru, tanggapan Ahl al-Sunnah 

wa al-Jamа‘ah yang mengatakan pendedahan keburukan para al-sahаbah merupakan suatu 

jenayah ilmiah perlu diperbetulkan dan melambangkan sikap yang menolak perbincangan 

ilmu.97  

 

3.4.4 Dalil-dalil al-Sunnah menurut pandangan ulama Syiah 

Hadis-hadis yang dibentangkan di atas banyak ditemui dalam karya-karya Syiah 

Imamiyyah Ithna ‘Ashariyyah. Antaranya, al-Nu‘mani yang berhujah menggunakan hadis-

hadis di atas sebagai sokongan terhadap ayat 144 surah Ali ‘Imran untuk mengesahkan 

kemurtadan para al-sahаbah selepas kewafatan Rasulullah SAW.98 Ibn Babawayh 

mendatangkan hadis-hadis di atas untuk mengikat kemutlakan hadis-hadis yang memuji para 

al-sahаbah seperti hadis, “Al-sahаbahku seperti bintang-bintang, mana-mana mereka yang 

                                                 
95 Hadis riwayat al-Bukhari, Kitab al-Raqa’iq, Bab fi al-Hawd, no. hadis: 6213-6215. Lihat al-Bukhаrі, al-Jami‘ 
al-Sahih al-Mukhtasar, 5: 2407.  
96 Hadis riwayat al-Bukhari, Kitab al-Maghazi, Bab Ghazwah al-Hudaybiyyah, no. hadis: 3937. Lihat al-
Bukhаrі, al-Jami‘ al-Sahih al-Mukhtasar, 4: 1529. 
97 A. Maik, Surat Majlis Syiah Malaysia kepada SS Mufti Johor, 154-155. 
98 Muhammad bin Ibrahim al-Nu‘mani, al-Ghaybah (Tehran: Nashr al-Sadūq, 1397H), 47.  

kamu ikuti pasti akan mendapa petunjuk”. Dengan membawakan hadis-hadis di atas, ia 

menunjukkan para al-sahаbah yang boleh dijadikan rujukan hanya dalam kalangan mereka 

yang tidak mengubah agama selepas kewafatan Rasulullah SAW.99 Manakala al-Mufid 

menggunakan hadis-hadis di atas bagi menafikan keabsahan tiga khalifah terawal iaitu Abū 

Bakr, ‘Umar dan ‘Uthman yang pelantikan mereka didakwa secara ijmak oleh Ahl al-Sunnah 

wa al-Jama‘ah.100 Sementara Ibn Tawūs mengumpulkan dalam karyanya semua hadis-hadis 

yang disepakati bersama antara Syiah Imamiyyah Ithna ‘Ashariyyah dan Ahl al-Sunnah wa 

al-Jama‘ah termasuk hadis kemurtadan para al-sahаbah yang dikatakan mencapai darjat 

makna yang mutawatir.101   

Selain itu, Syiah Imamiyyah Ithna ‘Ashariyyah turut menggunakan hadis-hadis sahih 

yang diriwayatkan oleh Ahl al-Sunnah wa al-Jama‘ah yang zahirnya menunjukkan ketiadaan 

sebarang kelebihan atau keistimewaan bagi para al-sahаbah berbanding bukan al-sahаbah. 

Antaranya adalah hadis-hadis yang menyatakan ketakjuban dan pujian Rasulullah SAW 

terhadap golongan umat Islam yang tidak berkesempatan berada pada zaman Baginda 

sebaliknya hidup jauh selepas kewafatan Rasulullah SAW. Hal ini diriwayatkan dengan 

banyak di dalam karya-karya hadis Ahl al-Sunnah wa al-Jama‘ah, antaranya seperti berikut: 

1. Hadis Abū Hurayrah bahawa Rasulullah SAW telah pergi ke kuburan lalu bersabda: 

». خْوَانَـنَا السَّلاَمُ عَلَيْكُمْ دَارَ قَـوْمٍ مُؤْمِنِينَ وَإʭَِّ إِنْ شَاءَ اɍَُّ بِكُمْ لاَحِقُونَ وَدِدْتُ أʭََّ قَدْ رَأيَْـنَا إِ "
  ."أنَْـتُمْ أَصْحَابىِ وَإِخْوَانُـنَا الَّذِينَ لمَْ ϩَْتُوا بَـعْدُ « اɍَِّ قَالَ  قَالُوا أَوَلَسْنَا إِخْوَانَكَ ʮَ رَسُولَ 

Terjemahan: 
“Salam sejahtera ke atas kamu penghuni tempat tinggal kaum mukminin dan 
kami dengan izin Allah sesungguhnya akan menyusuli kamu, aku berharap 
bahawasanya kita dapat melihat saudara-saudara kita. Mereka (para al-
sahаbah) bertanya: Bukankah kami adalah saudara-saudara kamu wahai 

                                                 
99 Muhammad bin ‘Ali bin Babawayh al-Qummі, ‘Uyūn Akhbar al-Rida ‘alayh al-salam (Tehran: Nashar Jihan, 
1420H), 2: 87.   
100 Muhammad bin Muhammad al-Mufid, al-Maqna‘ah (Qom: Mu’tamar Alfiyah al-Shaykh Mufid, 1413H), 
47-51.  
101 Ibn Tawūs, Tarf min al-Anba’ wa al-Manaqib, 536-537. 

Rasulullah! Nabi bersabda: Kamu adalah para al-sahаbahku dan saudara-
saudaraku adalah mereka yang belum datang lagi.”  102  

 

2. Hadis Abū Jumu‘ah al-Ansari yang menceritakan bahawa: 

كُنَّا مَعَ رَسُولِ اللهِ صلى الله عليه وسلم ، وَمَعَنَا مُعَاذُ بْنُ جَبَلٍ رَضِيَ اɍَُّ عَنْهُ عَاشِرَ عَشَرَةٍ ، "
عْنَاكَ قَالَ : فَمَا مَنـَعَكُمْ مِنْ ذَلِكَ فَـقُلْنَا : ʮَ رَسُولَ اللهِ ، هَلْ مِنْ قَـوْمٍ أَعْظَمُ مِنَّا أَجْرًا آمَنَّا بِكَ وَاتَّـب ـَ

، وَرَسُولُ اللهِ صلى الله عليه وسلم بَينَْ أَظْهُركُِمْ ϩَْتيِكُمُ الْوَحْيُ مِنَ السَّمَاءِ بَلْ قَـوْمٌ ϩَْتُونَ مِنْ 
ولَئِكَ أَعْظَمُ مِنْكُمْ أَجْرًا أوُلئَِكَ أَعْظَمُ بَـعْدكُِمْ ϩَتْيِهِمْ كِتَابٌ بَينَْ لَوْحَينِْ فَـيـُؤْمِنُونَ بِهِ وَيَـعْمَلُونَ بِهِ أُ 

 ."مِنْكُمْ أَجْرًا
Terjemahan: 
“Dahulu kami bersama dengan Rasulullah SAW, bersama kami juga Mu‘adh 
bin Jabal, lalu kami berkata: Wahai Rasulullah, adakah satu kumpulan yang 
lebih besar pahalanya daripada kami sedangkan kami beriman denganmu dan 
mengikutimu. Baginda bersabda: Apa yang menegah kamu daripada yang 
demikian sedangkan Rasulullah berada bersama-sama kamu, wahyu datang 
kepada kamu dari langit. Bahkan sekumpulan yang datang selepas kamu, 
sampai kepada mereka kitab antara dua lembaran (mushaf al-Qur’an), lalu 
mereka beriman dengannya, mengamalkannya, mereka itu lebih besar 
pahalanya daripada kamu, mereka itu lebih besar pahalanya daripada kamu, 
mereka itu lebih besar pahalanya daripada kamu.”103  

  

3. Hadis Abū Hurayrah bahawa Nabi SAW bersabda: 

  ."طُوبىَ لِمَنْ رَآنيِ وَآمَنَ بيِ وَطُوبىَ سَبْعَ مَرَّاتٍ لِمَنْ آمَنَ بيِ وَلمَْ يَـرَنيِ "
Terjemahan: 
“Berbahagialah sesiapa yang melihatku dan beriman denganku, dan 
berbahagialah (tujuh kali) bagi sesiapa yang beriman denganku namun tidak 
melihatku.”104  

 
Berdasarkan hadis-hadis tersebut, Syiah Imamiyyah Ithna ‘Ashariyyah berpendapat 

kedudukan para al-sahаbah adalah sebagaimana yang dibentangkan dalam al-Qur’an. Tiada 

apa-apa kelebihan yang diberikan oleh al-Qur’an mahupun al-Sunnah hanya kerana pernah 

                                                 
102 Muhammad bin Futūh al-Humaydi, al-Jam‘ bayn al-Sahihayn al-Bukhari wa Muslim, no. hadis: 2359 
(Beirut: Dar Ibn Hazm, 2002), 3: 143.  
103 Muhammad bin Harūn al-Rūyani, Musnad al-Rūyani, no. hadis: 1545 (Kaherah: Mu’assasah Qurtubah, 
1416H), 2: 513; al-Tabrani, al-Mu‘jam al-Kabir, no. hadis: 3540, 4: 23.    
104 Muhammad bin Hibban, Sahih ibn Hibban bitartib Ibn Balban, no. hadis: 7232 (Beirut: Mu’assasah al-
Risalah, 1993), 16: 215; al-Hakim, Mustadrak ‘ala al-Sahihayn, no. hadis: 6994, 4: 96.  

beral-sahаbah dengan Nabi SAW. Malah dari sudut logik akal, tiada perbezaan antara kafir 

Quraysh dengan para al-sahаbah yang beriman dengan Nabi SAW, namun akhirnya 

menyeleweng dan murtad daripada agama Islam.105 Sayyid Husayn al-Raja berpendapat, 

dalam hadis Abu Hurayrah di atas, Nabi SAW dengan jelas menafikan persaudaraan 

walaupun mereka itu adalah al-sahаbah Baginda. Ini petunjuk kepada ketiadaan iman di 

dalam hati para al-sahаbah yang bertanya itu. Sebaliknya, Nabi SAW menetapkan 

persaudaraan kepada golongan yang akan datang atas dasar keimanan mereka. Hal ini 

menunjukkan peral-sahаbahan semata-mata tiada nilainya di sisi Nabi SAW jika tanpa 

keimanan yang sebenar di dalam hati.106 Al-‘Alawi mengatakan hadis-hadis di atas 

merupakan hujah bahawa tiada perbezaan antara para al-sahаbah dan mereka yang bukan al-

sahаbah dari sudut keadilan.  

Berdasarkan perbahasan dalam subtopik ini, pendapat yang dikemukakan oleh ketiga-

tiga penulis mengenai para al-sahаbah dalam al-Sunnah adalah selari dengan pegangan 

Shі‘ah Imаmiyyah Ithnа ‘Ashariyyah. Para al-sahаbah hanya dianggap manusia biasa yang 

tidak memiliki apa-apa kelebihan berbanding golongan bukan al-sahаbah. Terlalu banyak 

hadis yang menunjukkan kesalahan dan keburukan para al-sahаbah terutama yang 

diriwayatkan dalam sumber rujukan utama Ahl al-Sunnah wa al-Jamа‘ah iaitu Ѕahіh al-

Bukhаrі dan Ѕahіh Muslim. Bertitik tolak dari sini, Shі‘ah Imаmiyyah Ithnа ‘Ashariyyah 

menolak kaedah yang  menetapkan semua para al-sahаbah itu adil kerana dikatakan 

bertentangan dengan nas-nas al-Qur’an dan al-Sunnah.107       

 
  

                                                 
105 Ashkanani, ‘Adalah al-Sahabah, 109.  
106 Husayn al-Raja, Difa‘ min Wahy al-Shari‘ah (Beirut: Mu’assasah al-Sayyidah Zaynab, 2000), 320-321.  
107 Muhammad bin ‘Uqayl al-‘Alawi, al-Nasa’ih al-Kafiyah liman Yatawalla Mu‘awiyah (Qom: Dar al-
Thaqafah, 1412H), 168-169.  

3.5 Keadilan para al-sahаbah menurut Syiah 

 

 Dalam beberapa subtopik sebelum ini telah dijelaskan bagaimana pandangan Syiah 

Imamiyyah terhadap definisi al-sahаbah dan kefahaman mereka mengenai al-sahаbah 

berdasarkan al-Qur’an dan al-Sunnah. Ia menjuruskan kepada menetapkan bahawa al-

sahаbah itu adalah seseorang yang pernah bertemu dan memeluk Islam pada hayat 

Rasulullah SAW. Tiada perbezaan maksud al-sahаbah dari sudut bahasa mahupun istilah 

bagi para ulama Syiah Imamiyyah Ithna ‘Ashariyyah. Berasaskan kerangka ini, para ulama 

Syiah Imamiyyah Ithna ‘Ashariyyah meletakkan pertimbangan bagi menilai keadilan para 

al-sahаbah.   

 Keadilan (‘adalah) menurut para ulama Syiah Imamiyyah Ithna ‘Ashariyyah 

membawa banyak pengertian. Seorang ulama besar Syiah pada kurun ke-12 Hijrah, Yūsuf 

al-Bahrani telah membahaskan beberapa definisi keadilan dan akhirnya menyimpulkan 

bahawa keadilan itu adalah zahir yang baik, konsisten dalam mengerjakan solat dan semua 

ketaatan.108 Sementara al-Mufid mengatakan keadilan adalah seseorang yang dikenali 

dengan agama dan kewarakan daripada segala yang diharamkan Allah SWT.109 Ibn Idris pula 

berpendapat keadilan dari sudut syariah adalah adil pada agama, maruah dan hukum hakam. 

Adil pada agama iaitu tidak meninggalkan kewajipan dan melakukan keburukan, atau tidak 

melakukan apa-apa sebab kefasikan. Ia juga hampir sama dengan adil pada maruah iaitu 

memelihara diri daripada perkara yang menjatuhkan maruah seperti makan di jalanan dan 

memakai pakaian jantina lain. Manakala adil pada hukum hakam iaitu baligh dan berakal.110  

 

                                                 
108 Yūsuf al-Bahrani, al-Durar al-Najafiyyah min al-Multaqatat al-Yūsufiyyah (Beirut: Dar al-Mustafa li Ihya’ 
al-Turath, 2002), 2: 60.   
109 Al-Mufid, al-Maqna‘ah, 725.   
110 Muhammad bin Ahmad bin Idris, al-Sara’ir al-Hawi litahrir al-Fatawi (Qom: Mu’assasah al-Nashr al-
Islami, 1410H), 2: 117.  

3.5.1 Keadilan para al-sahаbah menurut ulama Shі‘ah 

 Mengenai keadilan para al-sahаbah, Syiah Imamiyyah Ithna ‘Ashariyyah 

memandang isu ini timbul berpunca daripada teori keadilan semua al-sahаbah yang 

digagaskan oleh Ahl al-Sunnah wa al-Jama‘ah. Menerusi karya-karya besar Syiah 

Imamiyyah Ithna ‘Ashariyyah, didapati para ulama mereka menolak sama sekali prinsip 

keadilan para al-sahаbah sama ada secara umum atau terperinci. Menghukum keadilan para 

al-sahаbah adalah sama seperti menghukum keadilan mana-mana orang. Al-Majlisi 

mengatakan: 

“Ketahuilah bahawa kebanyakan al-‘ammah (Ahl al-Sunnah wa al-Jama‘ah) 
mengatakan bahawa semua al-sahаbah itu adil. Dikatakan mereka seperti 
selain mereka secara multak.  Dikatakan juga mereka seperti selain mereka 
hingga ketika kemunculan fitnah-fitnah antara ‘Ali dan Mu‘awiyah, adapun 
selepasnya maka tidak diterima orang masuk ke dalamnya secara mutlak. 
Manakala Mu‘tazilah mengatakan mereka adil kecuali sesiapa yang diketahui 
memerangi ‘Ali, maka ia tertolak. Golongan Imamiyyah pula mengatakan 
mereka semua sama seperti orang lain kerana dalam kalangan mereka ada yang 
munafik, fasik dan sesat bahkan kebanyakan mereka adalah sedemikian. Dan 
aku tidak mengira bahawa engkau akan masih meragui selepas meneliti 
perkhabaran-perkhabaran yang diambil daripada kedua-dua pihak (Syiah dan 
Ahl al-Sunnah) yang maknanya mutawatir bagi menyokong kesahihan 
pendapat ini.”111  

 

 Al-Shirazi menegaskan bahawa keadilan tidak boleh ditentukan secara langsung hanya 

kerana seseorang itu termasuk dalam kalangan al-sahаbah, sebaliknya ia perlu dinilai 

sebagaimana bukan al-sahаbah juga dinilai. Beliau mengatakan: 

“Hukum para al-sahаbah bagi kami pada keadilannya adalah sama pada 
hukum selain mereka. Hukum terhadap keimanan dan keadilan mereka tidak 
termuktamad hanya dengan peral-sahаbahan, dan dengannya tidak beroleh 
keselamatan daripada azab neraka dan kemurkaan tuhan kecuali ia dengan 
keyakinan iman dan keikhlasan hati. Maka sesiapa yang kami ketahui keadilan 
dan keimanannya dan penjagaannya terhadap wasiat Rasulullah SAW pada 
ahli keluarganya, kemudian ia meninggal dunia dalam keadaan sedemikian 
seperti Salman, Abū Dhar, ‘Ammar, maka kami kasihinya dan mendekatkan 
diri kepada Allah dengan menyayanginya, dan sesiapa yang kami ketahui ia 
telah berpaling, lalu menzahirkan permusuhan kepada ahli keluarganya, maka 

                                                 
111 Al-Majlisi, Bihar al-Anwar, 28: 36. 

kami musuhinya kerana Allah dan kami berlepas diri kepada Allah 
daripadanya.”112 

  

 Al-Subhani menyifatkan hukum ke atas al-sahаbah adalah sama dengan hukum ke 

atas para tabi‘in sebagaimana katanya: 

“Sesungguhnya hukum al-sahаbah dalam hal ini ia adalah hukum tabi‘in itu 
sendiri yang kita tidak mungkin kita menganggap mereka semua sebagai adil 
dan bertaqwa. Sesungguhnya sesuatu yang nyata bahawa mendampingi 
Rasulullah SAW dan melihat sendiri Baginda walaupun menjadi suatu 
kebanggaan dan penghormatan bagi yang mendampinginya dan melihatnya, 
kecuali semua ini tidak mewajibkan terselamat daripada dosa dan terpelihara 
daripada maksiat. Maka tidak mungkin untuk melihat kepada al-sahаbah 
dengan hanya satu pandangan yang sama, dan menganggap mereka semua adil 
dan bertaqwa, terlepas daripada segala kegelinciran dan kesia-siaan. Demikian 
itu, kerana mereka dengan kesaksian al-Qur’an dari sudut keimanan dan 
kemunafikan, ketaatan dan kemaksiatan, penerimaan dan penolakan di 
hadapan Allah SWT dan Nabi SAW terbahagi kepada pelbagai keadaan. Dan 
dengan keadaan ini, tidak mungkin menganggap mereka itu semuanya pada 
satu martabat, tidak juga menganggap mereka semua itu adil dan bertaqwa.”113        

 

 Kesimpulannya, sebagaimana yang dikatakan ulama hadis Syiah, al-Mamaqani, 

hukum mengenai keadilan para al-sahаbah adalah sepertimana hukum ke atas selain mereka. 

Dengan hanya memakai gelaran al-sahаbah tidak menjadikannya adil secara langsung. Ia 

tetap perlu dinilai dan ditimbang sepertimana manusia yang lain. Walaupun seseorang al-

sahаbah itu tidak boleh dipertikaikan keislamannya kecuali yang murtad selepas kewafatan 

Nabi SAW, namun menganggap kesemua mereka adil termasuk yang memusuhi ‘Alі r.a 

adalah merupakan suatu kemungkaran yang jelas kerana bertentangan dengan dalil yang 

nyata.114 

                                                 
112 Sadr al-Din ‘Ali Khan Al-Shirazi, al-Darajat al-Rafi‘ah fi Tabaqat al-Shi‘ah(Qom: Maktabah Basirati, 
1397H), 11.  
113 Ja‘far al-Subhani, al-‘Aqidah al-Islamiyyah ‘ala Daw’ Madrasah Ahl al-Bayt (Qom: Mu’assasah al-Imam 
al-Sadiq ‘alayh al-salam, 1427H), 295. 
114 ‘Abd Allah al-Mamaqani, Miqbas al-Hidayah fi ‘Ilm al-Dirayah (Iran: Mu’assasah Al al-Bayt li Tahqiq al-
Turath, 1411H), 3: 305. 

 Beliau juga menegaskan para ulama Syiah Imamiyyah Ithna ‘Ashariyyah telah 

bersepakat bahawa peral-sahаbahan dengan Nabi SAW semata-mata tidak melazimkan ia 

bersifat dengan keadilan dan kebaikan. Ini kerana keadaan seseorang al-sahаbah itu dengan 

seseorang yang bukan al-sahаbah adalah sama dalam menerima perkhabaran daripada 

mereka. Ia tertakluk kepada sifat adil, kebolehpercayaan dan sifat baik lagi terpuji yang selari 

dengan keimanan. Hal ini yang menjadi pertentangan antara Syiah dengan Ahl al-Sunnah 

yang mengandaikan kesemua al-sahаbah itu adil.115  

 

3.5.2 Prinsip keadilan para al-sahаbah 

 Berasaskan prinsip peral-sahаbahan tidak melazimkan keadilan, Khair Izzah 

mengatakan salah faham terhadap konsep keadilan para al-sahаbah seperti yang dipegang 

oleh golongan Ahl al-Sunnah wa al-Jama‘ah boleh merosakkan sumber agama. Ini kerana, 

sumber perundangan yang dirujuk oleh golongan Ahl al-Sunnah wa al-Jama‘ah adalah 

ciptaan para al-sahаbah dan bukan daripada Allah SWT dan Rasul-Nya sebagaimana yang 

diwarisi oleh Ahl al-Bayt. Hal ini terjadi berpunca daripada kefanatikan Ahl al-Sunnah wa 

al-Jama‘ah yang terlampau mengagung-agungkan para al-sahаbah khususnya Abū Bakr, 

‘Umar dan ‘Uthman sehingga mendiamkan segala perbuatan mereka yang bercanggah 

dengan al-Qur’an dan al-Sunnah.116 

 Konsep keadilan semua al-sahаbah juga menyebabkan hadis-hadis yang 

diriwayatkan oleh para al-sahаbah wajib diterima tanpa perlu diselidiki sama sekali 

walaupun bertentangan dengan logik akal. Misalnya, Faisal Tehrani mempersoalkan 

kesahihan hadis Abu Hurayrah dalam Sahih al-Bukhаri yang mendiskriminasikan kaum 

                                                 
115 ‘Abd Allah al-Mamaqani, Tanqih al-Maqal fi ‘Ilm al-Rijal (T.T.P: al-Tab‘ah al-Hijriyyah, t.t), 1: 213. 
116 Khair Izzah, Meniti Titian Kebenaran, 348-350. 

wanita kerana mengatakan wanita dicipta dari tulang rusuk kiri Adam.117 Begitu juga 

riwayat-riwayat dalam Sahih Muslim seperti hadis Usаmah bin Zayd yang mengatakan 

majoriti penghuni neraka adalah kaum wanita dan hadis ‘Imrаn bin Husayn yang mengatakan 

wanita adalah penghuni syurga yang paling sedikit.118  

 Penganut Ahl al-Sunnah wa al-Jama‘ah telah sekian lama didoktrinkan oleh para 

ulama salaf dan khalaf mereka agar menerima prinsip keadilan semua para al-sahаbah tanpa 

terkecuali walaupun seorang. Banyak hadis palsu kemudiannya dicipta bagi mengancam 

sesiapa yang berani mempertikaikan kredibiliti mana-mana al-sahаbah. Ia termasuk hadis 

yang memerintahkan agar umat Islam berdiam diri terhadap apa jua perselisihan atau konflik 

yang berlaku dalam kalangan al-sahаbah. Bahkan terdapat sebahagian ulama Ahl al-Sunnah 

wa al-Jama‘ah yang mengeluarkan fatwa murtad terhadap orang yang mengeji para al-

sahаbah kerana ia sama kedudukannya dengan mengeji agama Islam sendiri. Ia beralasan 

bahawa kesemua al-sahаbah berada dalam darjat mujtahid yang tidak boleh dipertikaikan 

tindak tanduknya.119    

 Kewajaran pegangan Ahl al-Sunnah wa al-Jama‘ah terhadap keadilan semua para al-

sahаbah adalah tidak kukuh. Ini kerana, Ahl al-Sunnah dan Syiah bersepakat bahawa para 

al-sahаbah tidak maksum. Oleh itu, bagaimana mereka boleh dijamin terselamat daripada 

pengaruh nafsu dan syaitan hingga melakukan sesuatu yang bertentangan dengan al-Qur’an 

dan al-Sunnah. Khair Izzah lalu membahagikan para al-sahаbah itu kepada tiga golongan. 

 Pertama,golongan al-sahаbah yang baik dan mengenal Allah SWT dan Rasul-Nya 

dengan keilmuan yang sempurna. Mereka berbaiah kepada agama Allah dan beral-sahаbah 

dengan Rasulullah SAW dengan penuh kejujuran dan keikhlasan. Mereka tidak berpaling 

                                                 
117 Faisal Tehrani, Perempuan Nan Bercinta, 33. 
118 Ibid. 8. 
119 Khair Izzah, Meniti Titian Kebenaran, 348-350. 

daripada jalan Rasululullah SAW sepeninggalan Baginda. Golongan ini dipuji-puji oleh 

Allah SWT dalam al-Qur’an dan Rasul-Nya dalam al-Sunnah. Pendirian Syiah Imamiyyah 

Ithna ‘Ashariyyah adalah menghormati mereka dengan mengucapkan doa “radiya Allahu 

‘anhum” bererti “semoga Allah meredai mereka.”     

 Kedua: Golongan al-sahаbah yang mengaku Islam di hadapan Rasulullah SAW 

kerana tujuan tertentu, mengharapkan sesuatu atau ketakutan. Mereka meminta balasan 

daripada Rasulullah SAW dengan memeluk Islam. Adakala mereka mengganggu Nabi SAW 

dengan menderhakai perintah dan larangannya. Bahkan mereka dengan berani 

mengutamakan pendapat-pendapat peribadi melebihi nas-nas yang nyata sehingga Allah 

SWT mencela dan mengancam perbuatan tersebut serta diberi amaran keras oleh Nabi S.AW. 

Pendirian Syiah Imamiyyah Ithna ‘Ashariyyah adalah tidak menghormati golongan al-

sahаbah yang bersikap sebegini. 

 Ketiga: Golongan munafik yang menyembunyikan kekafiran mereka dengan 

menzahirkan keislaman di hadapan Rasulullah SAW. Golongan ini beral-sahаbah dengan 

Nabi SAW demi memperdayakan Baginda dan seluruh umatnya. Allah SWT telah 

menurunkan satu surah penuh yang membuka pekung-pekung mereka. Ancaman Allah SWT 

dan Rasul-Nya terhadap golongan tersebut amat banyak terkandung dalam al-Qur’an dan al-

Sunnah.120 

 

3.5.3 Kaedah penilaian keadilan al-sahаbah  

Dalam persoalan keadilan para al-sahаbah, perlu diambil pendekatan mengkritik 

secara telus sebarang salah laku para al-sahаbah yang bertentangan dengan al-Qur’an dan 

al-Sunnah. Sebarang perbuatan para al-sahаbah yang menyalahi al-Qur’an dan al-Sunnah 

                                                 
120 Ibid., 405-406. 

tidak sesekali boleh dikompromi. Ini kerana, peral-sahаbahan dengan Nabi SAW semata-

mata tidak bermakna membolehkan mereka untuk bertindak sewenang-wenangnya hingga 

melanggar batas-batas syarak yang telah ditentukan.  

 

3.5.3.1 Kecintaan atau permusuhan terhadap Ahl al-Bayt 

Antara kayu ukur utama bagi Syiah Imamiyyah Ithna ‘Ashariyyah untuk menilai 

keadilan seseorang al-sahаbah adalah melihat kepada sejauh mana kecintaan atau 

permusuhan mereka terhadap Ahl al-Bayt. Ini kerana, mencintai Ahl al-Bayt merupakan 

suatu kefarduan yang telah ditetapkan di dalam al-Qur’an.121 Justeru, antara kaedah penilaian 

keadilan al-sahаbah yang digunakan oleh Khair Izzah adalah melihat kepada sejauhmana 

kecintaan atau permusuhan mereka terhadap Ahl al-Bayt. Ia berdasarkan firman Allah SWT: 

                       

Terjemahan: 
“(Katakan wahai Muhammad): Sesungguhnya aku tidak meminta upah (dari 
ajaran Islam yang aku bawa ini), (yang aku minta) melainkan cinta kasih 
kepada al-Qurba…”122 

Surah al-Shurа(42): 23 
 

Menurut Khair Izzah, kitab-kitab tafsir Ahl al-Sunnah seperti Tafsir Ibn Kathir, Tafsir 

al-Tabari, Tafsir al-Qurtubi, Tafsir al-Durr al-Manthūr, Tafsir al-Nasafi, Tafsir Fath al-Qadir 

dan Tafsir Fakhr al-Razi telah menukilkan riwayat Ibn ‘Abbas yang menjelaskan maksud al-

qurba dalam ayat tersebut adalah Ahl al-Bayt. Beliau menukilkan riwayat Ibn ‘Abbas bahawa 

setelah turun ayat ini, para al-sahаbah bertanya Rasulullah SAW tentang siapakah al-qurba 

yang diperintahkan untuk dicintai. Baginda SAW menjawab bahawa mereka adalah ‘Ali, 

Fatimah dan anak daripada kedua-duanya iaitu Hasan dan Husayn serta keturunan mereka.123 

                                                 
121 Muhammad Sanad, ‘Adalah al-Sahabah (Beirut: Dar al-Mahajjah al-Bayda’, 2004), 211. 
122 Rujuk terjemahan Khair Izzah, Meniti Titian Kebenaran, 427. 
123 Ibid.  

  A. Malik berpendapat, mencintai keluarga Nabi SAW iaitu Fatimah, Hasan, Husayn 

dan dua belas imam maksum merupakan mawaddah yang sebenarnya sebagaimana yang 

disebut dalam ayat di atas. Ia berbeza dengan maksud mahabbah.124 Oleh itu wajib setiap 

orang muslim itu untuk mencintai ‘Ali dan para imam daripada keturunannya berbanding 

mencintai orang lain bahkan dirinya sendiri. Hal ini sebaliknya tidak berlaku kepada 

golongan Ahl al-Sunnah wa al-Jama‘ah. Ini kerana, Ahl al-Sunnah mencintai para al-

sahаbah sehingga menjatuhkan hukum kafir terhadap sesiapa yang mendedahkan kesalahan 

para al-sahаbah melalui kajian ilmiah. Bani Umayyah mengangkat darjat para al-sahаbah 

Nabi SAW melebihi darjat Ahl al-Bayt. Buktinya apabila mereka berselawat kepada 

Rasulullah SAW, mereka panjangkan selawat itu kepada para al-sahаbah tanpa mengira 

sama ada al-sahаbah yang taat mahupun yang derhaka.125   

 Khair Izzah memberikan beberapa contoh yang menunjukkan permusuhan para al-

sahаbah terhadap Ahl al-Bayt. Antaranya Mu‘awiyah yang didakwa merupakan salah 

seorang al-sahаbah Nabi SAW yang diagung-agungkan oleh penganut Ahl al-Sunnah wa al-

Jama‘ah. Khair Izzah mempersoalkan bagaimana Mu‘awiyah boleh diangkat sebegitu tinggi 

sedangkan beliau adalah orang yang bertanggungjawab memerintahkan umat Islam supaya 

mengutuk ‘Ali bin Abi Talib. Hal ini melambangkan kebencian Mu‘awiyah terhadap ahli 

keluarga Nabi SAW dan bertentangan dengan perintah Rasulullah SAW agar mengasihi Ahl 

al-Bayt.126  

Antara hadis-hadis yang menegaskan larangan memusuhi Ahl al-Bayt adalah seperti 

hadis Abu ‘Abd Allah al-Jadali daripada Ummu Salamah yang meriwayatkan bahawa 

Rasulullah SAW bersabda, “Sesiapa yang mengutuk ‘Ali, maka sesungguhnya ia telah 

                                                 
124 A.Malik, Surat Majlis Syiah Malaysia kepada SS Mufti Johor, 140. 
125 Ibid., 143. 
126 Khair Izzah, Meniti Titian Kebenaran, 363. 

mengutuk diriku.”127 Begitu hadis ‘Ali bahawa Nabi SAW telah berjanji kepadanya, “Tidak 

mencintaiku melainkan ia seorang mukmin dan tidak membenciku melainkan ia seorang 

munafiq.”128  Khair Izzah turut membawakan hadis yang didakwa bersumberkan rujukan Ahl 

al-Sunnah wa al-Jama‘ah berbunyi: 

  إن الله عهد إلي من خرج على علي فهو كافر في النار
Terjemahan: 
“Sesungguhnya Allah telah berjanji kepadaku bahawa sesiapa yang 
memerangi ‘Ali, maka ia telah kafir dan tempatnya di neraka.”129 

  

 Berdasarkan hadis-hadis tersebut, mana-mana para al-sahаbah yang terlibat dalam 

permusuhan dengan Ahl al-Bayt tidak boleh dikategorikan sebagai adil. Bahkan ia adalah 

salah satu sikap orang kafir-munafik. Mengutuk ‘Ali merupakan kutukan ke atas Rasulullah 

SAW. Mengutuk Rasulullah SAW bermakna mengutuk Allah SWT. Kesimpulannya, al-

sahаbah seperti Mu‘awiyah termasuk dalam kategori kafir-munafik di sisi Rasulullah SAW. 

Sementara hukuman bagi golongan kafir-munafik di sisi Allah SWT adalah sebagaimana 

yang dinyatakan dalam al-Qur’an130:  

                    

Terjemahan: 
“Sampaikanlah khabar berita kepada orang-orang munafik: Bahawa 
sesungguhnya disediakan untuk mereka azab seksa yang tidak terperi 
sakitnya.” 

Surah al-Nisa’(4): 138 
 

                                                 
127 Hadis riwayat al-Nasa’i, Kitab al-Khasa’is, Bab Zikr Qawl al-Nabi Man Sabba ‘Aliyan faqad Sabbani, no. 
hadis: 8476. Lihat, Ahmad bin Shu‘ayb al-Nasа’і, al-Sunan al-Kubra (Beirut: Dar al-Kutub al-‘Ilmiyyah, 1991), 
5: 133; Ahmad bin Hanbal, Musnad al-Imam Ahmad, no. hadis: 26791 (Kaherah: Mu’assasah Qartabah, 2011), 
6: 323. Shu‘ayb al-Arna’ūt berkata: “Sanad hadis ini sahih.”; al-Hakim, Kitab Ma‘rifah al-Sahabah, Bab Zikr 
Amir al-Mu’minin Ali radiya Allahu ‘anh, no. hadis: 4615. Lihat al-Mustadrak ‘ala al-Sahihayn, 3: 120.     
128 Hadis riwayat Muslim, Kitab al-Fada’il, Kitab al-Iman, Bab al-Dalil ‘ala anna Hubb al-Ansar wa ‘Ali min 
al-Iman wa ‘Alamatih wa Bughdihim min ‘Alamat al-Nifaq, no. hadis: 78. Lihat Sahih Muslim , 1: 86.  
129 Penulis menukilkan hadis ini daripada kitab Mawaddah al-Qurba karangan al-Hamadani. Lihat Khair Izzah, 
Meniti Titian Kebenaran, 365.   
130 Khair Izzah, Meniti Titian Kebenaran, 365-366. 

A. Malik pula berhujah dengan firman Allah SWT: 

                               

                                 

    

Terjemahan: 
“Dan (ingatlah) ketika Kami wahyukan kepadamu (wahai Muhammad), 
bahawa sesungguhnya Tuhanmu meliputi akan manusia (dengan ilmu-Nya dan 
kekuasaan-Nya dan tiadalah Kami menjadikan pandangan (pada malam 
Mikraj) yang telah kami perlihatkan kepadamu melainkan sebagai satu ujian 
bagi manusia dan (demikian juga Kami jadikan) pokok yang dilaknat di dalam 
al-Qur’an dan Kami beri mereka takut (dengan berbagai-bagai amaran) maka 
semuanya itu tidak menambahkan mereka melainkan dengan kekufuran yang 
melampau.” 
 

Surah al-Isra’(17): 50 
 

 Berdasarkan tafsir al-Tha‘labi dan Fakhr al-Din al-Razi, A. Malik mengatakan 

bahawa al-ru’yа yang dimaksudkan dalam ayat tersebut adalah mimpi Rasulullah SAW 

melihat beberapa ekor monyet naik dan turun di atas mimbar Baginda. Manakala perkataan 

al-shajarah al-mal‘ūnah pula merujuk kepada pemimpin Bani Umayyah seperti Abū Sufyan 

dan Mu‘awiyah. Jelas berdasarkan ayat tersebut, seseorang yang membunuh seorang beriman 

dengan sengaja, ia berhak menerima kutukan dan tempat tinggalnya adalah neraka. Sejarah 

telah mencatatkan bahawa Mu‘awiyah terlibat secara langsung dalam pembunuhan Hasan 

bin ‘Ali. Beliau telah berjanji dengan seorang wanita bernama Asma’ Ju‘da untuk 

mengahwinkannya dengan anaknya, Yazid dan membayar sebanyak seratus ribu dirham jika 

berjaya meracuni Hasan bin ‘Ali. Ini berdasarkan catatan kitab-kitab sejarah karangan al-

Mas‘ūdi, Ibn ‘Abd al-Barr, Abu al-Faraj al-Isfahani, Muhammad bin Sa‘d, Ibn al-Jawzi dan 

para ulama Sunni yang lain.131   

                                                 
131 A.Malik, Surat Majlis Syiah Malaysia kepada SS Mufti Johor, 159-160. 

Antara lain yang menunjukkan ketiadaan sifat adil pada diri para al-sahаbah adalah 

berkenaan isu Tanah Fadak yang dikurniakan oleh Allah SWT kepada Fatimah. Ia berlaku 

sepuluh hari selepas Abū Bakr dilantik menjadi khalifah di Saqifah Bani Sa‘idah. Fatimah 

datang menemui Abū Bakr bagi menuntut Tanah Fadak iaitu sebidang kebun di luar kota 

Madinah yang telah dikurniakan oleh Rasulullah SAW kepada beliau. Al-Sayūti dalam al-

Durr al-Manthūr menafsirkan surah al-Isra’ ayat 26 dengan membawakan riwayat yang 

menunjukkan bahawa Rasulullah SAW telah memanggil Fatimah lalu mengurniakan 

kepadanya Tanah Fadak. Ia sebagaimana yang dinukilkan dalam karya-karya Ahl al-Sunnah 

sendiri.132 Ini menunjukkan Abu Bakr telah menafikan hak Tanah Fadak yang sepatutnya 

diserahkan kepada Fаtimah.    

Abū Bakr dan ‘Umar juga didakwa memungkiri janji terhadap baiah yang diberikan 

kepada ‘Ali dalam peristiwa di Ghаdir Khum. Karya-karya Ahl al-Sunnah wa al-Jama‘ah 

sendiri telah menukilkan kisah yang berlaku sejurus selepas pelantikan Abū Bakr menjadi 

khalifah seperti berikut: 

“Sesungguhnya Abu Bakar selepas dia mengambil baiah untuk dirinya dengan 
keganasan pedang dan ugutan. Dia telah mengutus Umar, Qunfudh, Khalid bin 
al-Walid, Abu Ubaidah bin Jarah, Abu Rahman bin Auf, Ziyad bin Labib, 
Tsabit bin This bin Syamas, Muhd bin Maslamah, Salamah bin Salim bin 
Wakasi, Salamah bin Aslam, Zaid bin Tsabit, Usid bin Hudhair dan kumpulan-
kumpulan lain seramai 100 orang menuju ke rumah Ali dan Fatimah as. Di 
dalam rumah Fatimah Az-Zahra terdapat al-sahаbah-al-sahаbah Rasulullah 
yang berlindung dari Abu Bakar dan Umar. Mereka tidak mengiktiraf Abu 
Bakar sebagai khalifah. Mereka-mereka ialah Talhah bin Ubaidillah, Zubair 
bin Awam, Abas bin Abdul Mutalib, Amar bin Yasir, Utha bin Abu Lahab, 
Salaman Al-Farisi, Abu Zhar bin al-Ghifari, Miqtad bin Aswad, Bara’ bin 
Azip, Ubai bin Kaab dan Saad bin Abi Waqas. Umar telah mengumpulkan 
kayu api di pintu rumah Fatimah a.s di mana pintu itu pernah Rasulullah berdiri 
dan bersabda: Assalamualaikum ya Ahl Bayti nubuwwah. Baginda tidak 
memasukinya melainkan setelah meminta izin. Tetapi Umar membakar pintu 
itu dengan api selepas menerajangnya dan mengakibatkan paku tertusuk di 
perut Fatimah Az-Zahra lalu menyebabkan beliau keguguran dan anak yang 

                                                 
132 Ibid., 112-113. 

gugur tersebut dinamakan sebagai Muhsin. Dua bulan kemudian, Fatimah 
pulang ke Rahmatullah.”133  
 

Kisah ini menurut A. Malik adalah sebagaimana yang dinukilkan oleh karya-karya 

Ahl al-Sunah wa al-Jamа‘ah seperti al-Tabari, Ibn Kathir, Ibn Qutaybah, al-Baladhuri, al-

Ya‘qūbi dan al-Muttaqi al-Hindi. Ia menjadi sandaran kepada Syiah Imamiyyah Ithna 

‘Ashariyyah bahawa para al-sahаbah terutama Abū Bakr dan ‘Umar bukan seorang yang adil 

sebagaimana yang difahami oleh Ahl al-Sunnah wa al-Jama‘ah. Malah A. Malik mendakwa 

bahawa Abū Bakr saat menghampiri kematiannya telah menyesali perbuatannya yang 

memberi arahan supaya menceroboh rumah Fatimah.134  

 Menurut Khair Izzah, dakwaan bahawa semua para al-sahаbah telah dipersaksikan 

keimanan mereka di dalam al-Qur’an juga tertolak. Ini kerana, setiap kesaksian yang 

disebutkan dalam al-Qur’an adalah bersyarat. Sebagai contoh, apabila Ahl al-Sunnah wa al-

Jama‘ah menggunakan ayat 29 surah al-Fath untuk mengatakan semua yang bersama dengan 

Nabi SAW adalah adil, hal ini sangat menyimpang jauh daripada maksud al-Qur’an kerana 

Allah SWT pada penghujung ayat tersebut mengikat keumuman orang yang bersama Nabi 

SAW itu dengan amal soleh.135 Demikian juga ayat 18 surah al-Fath yang merupakan 

kesaksian atas keredaan Allah terhadap para al-sahаbah yang terlibat dalam Bay‘ah al-

Ridwan. Kesaksian tersebut tidak boleh menjadi hujah bahawa mereka telah diredai Allah 

SWT buat selama-lamanya. Ini kerana, bagaimana mungkin para al-sahаbah seperti Talhah 

dan Zubayr yang turut serta dalam Bay‘ah al-Ridwan juga dianggap kekal dalam keredaan 

Allah SWT sedangkan mereka berdua terlibat secara langsung bersama ‘A’ishah dalam 

perang Jamal menentang ‘Ali?136 

                                                 
133 Ibid., 106-107. 
134 A.Malik, Surat Majlis Syiah Malaysia kepada SS Mufti Johor, 107. 
135 Khair Izzah, Meniti Titian Kebenaran, 367-368. 
136 Ibid., 369-370. 

Perbuatan menentang ‘Ali yang merupakan khalifah lantikan Allah SWT dan Rasul-

Nya membawa kepada kekufuran mereka sebagaimana hadis yang diriwayatkan oleh al-

Hamadani dalam Mawaddah al-Qurba di atas. Memerangi ‘Ali bermakna memerangi 

Rasulullah SAW sendiri. Ia sebagaimana hadis yang dikeluarkan oleh Ibn Hajar al-Haytami 

daripada Ummu Salamah bahawa Rasulullah SAW bersabda: 

مَنْ من أَحَبَّ عَلِيčا فـَقَدْ أَحَبَّنيِ وَمَنْ أَحَبَّنيِ فـَقَدْ أَحَبَّ اɍَُّ وَمَنْ أبَْـغَضَ عَلِيčا فَـقَدْ أبَـْغَضَنيِ وَ "
 ََّɍأبَـْغَضَنيِ فَـقَدْ أبَـْغَضَ ا".  

Terjemahan: 
“Sesiapa yang mencintai ‘Ali, maka sesungguhnya ia mencintaiku, sesiapa 
yang membenci ‘Ali, maka sesungguhnya ia membenciku. Sesiapa yang 
membenciku, maka sesungguhnya ia telah membenci Allah.”137 
   

Begitu juga hadis Rasulullah SAW yang menghukum pembenci ‘Ali sebagai 

munafik. Baginda SAW bersabda: 

بُّ "   ."كَ إِلاَّ مُؤْمِنٌ وَلاَ يَـبْغُضُكَ إِلاَّ مُنَافِقلاَ يحُِ
Terjemahan: 
“Tidak mencintaimu (wahai ‘Ali kecuali orang yang beriman dan tidak 
membencimu kecuali orang yang munafik.”138 

  

Justeru, Khair Izzah menyimpulkan bahawa setiap pujian dan keredaan Allah SWT 

kepada seseorang manusia atau al-sahаbah tertentu adalah berasaskan perbuatan soleh 

mereka. Ia bukan berdasarkan kedudukan seseorang itu secara individu. Seandainya keredaan 

Allah SWT bergantung kepada diri seseorang individu, maka sudah tentu semua manusia 

yang diseru oleh Allah SWT dengan, “Wahai orang-orang beriman…” tidak akan menjadi 

murtad selama-lamanya. Begitu juga dengan kemurkaan-Nya ke atas orang-orang kafir 

                                                 
137 Hadis riwayat al-Hаkim, Kitab Ma‘rifah al-Sahabah radiy Allah ‘anhum, Bab Dhikr Islam Amir al-Mu’minin 
‘Ali radiya Allah ‘anh, no. hadis: 4648. Lihat al-Mustadrak ‘ala al-Sahihayn, 3: 141. Menurut al-Dhazabi dalam 
al-Talkhis, sanad hadis ini menepati syarat al-Bukhari dan Muslim.  
138 Al-Tirmidhi, Kitab al-Manaqib, Bab Manaqib ‘Ali bin Abi Talib radiya Allahu ‘anh, no. hadis: 3736. Lihat 
al-Jami‘ al-Sahih, 5: 643. Abū ‘Isa mengatakan, hadis ini hasan sahih; Ahmad, Musnad al-Imam Ahmad, 
Musnad al-‘Asharah al-Mubashshirin bi al-Jannah, no. hadis: 731. Lihat Musnad al-Imam Ahmad, 1: 95. 
Menurut Shu‘ayb al-Arna’ūt, sanad hadis ini menepati syarat al-Bukhari dan Muslim. 

dengan seruan, “Wahai orang-orang kafir…” menyebabkan tiada seorang pun yang mungkin 

akan beriman. Ini amat bertentangan dengan fakta-fakta sejarah yang menunjukkan betapa 

ramai para al-sahаbah yang telah menjadi kafir murtad selepas kewafatan Rasulullah 

SAW.139 

Faisal Tehrani mengatakan pandangan seumpama ini, bukan sekadar dipegang oleh 

golongan Shі‘ah Imаmiyyah Ithnа ‘Ashariyyah, malah wujud dalam mazhab Ahl al-Sunnah 

wa al-Jama‘ah golongan yang berpandangan sama dinamakan tashayyu‘ hasan. Mereka 

adalah golongan Sunni yang berkecenderungan moderat terhadap Syiah kerana dikatakan 

memiliki kecintaan terhadap Ahl al-Bayt dan kebencian terhadap musuh-musuh Ahl al-Bayt 

termasuk Mu‘awiyah dan Yazid yang melakukan kezaliman terhadap Ahl al-Bayt khususnya 

dalam peristiwa Karbalа’.140  

 

3.5.3.2 Kemungkaran para al-sahаbah 

 Para ulama Syiah Imamiyyah Ithna ‘Ashariyyah mengingkari bahawa semua al-

sahаbah itu adil kerana bagi mereka para al-sahаbah itu sama kedudukannya dengan bukan 

al-sahаbah. Syiah memandang bahawa ini merupakan pandangan yang pertengahan antara 

dua pandangan yang ekstrem. Iaitu pandangan yang mengatakan bahawa semua al-sahаbah 

itu adil dan pandangan yang mengatakan semua al-sahаbah itu telah jatuh kafir. Bagi Syiah, 

dalam kalangan al-sahаbah terdapat peribadi yang baik, jahat, munafik, fasik dan murtad 

sebagaimana mereka yang bukan al-sahаbah.141  

 Al-Kashani dalam muqaddimah tafsirnya mengulas betapa orang ramai (Ahl al-

Sunnah wa al-Jama‘ah) yang menukilkan pandangan para al-sahаbah dalam mentafsirkan 

                                                 
139 Khair Izzah, Meniti Titian Kebenaran, 373. 
140 Faisal Tehrani, Perempuan Nan Bercinta, 104. 
141 Ibrahim Mūsawi Zanjani, ‘Aqa’id al-Imamiyyah al-Ithna ‘Ashariyyah (Beirut: Mu’assasah al-A‘lami, 
1413H), 3: 85.  

ayat-ayat al-Qur’an. Perbuatan itu menunjukkan mereka tidak mengenali bagaimana 

sebenarnya keadaan para al-sahаbah tersebut memandangkan mereka hanya berpegang 

kepada teori kesemua al-sahаbah itu adil. Padahal kebanyakan para al-sahаbah itu 

menyembunyikan kemunafikan sambil berdusta dengan nama Allah SWT dan Rasul-Nya 

SAW.142  

 Dengan kata lain, jika untuk menetapkan keimanan dan keadilan seseorang yang 

bukan al-sahаbah memerlukan hujah, demikian juga hujah diperlukan bagi menetapkan 

keimanan dan keadilan seseorang al-sahаbah. Ini kerana, telah diketahui secara pasti, 

bahawa golongan munafikin sememangnya wujud pada zaman Nabi SAW. Mereka tinggal 

bersama dengan Nabi SAW, berada di dalam majlis Baginda, berbual dan bergaul dengan 

Baginda dan menggelarkan diri mereka sebagai al-sahаbah. Sedangkan kemunafikan mereka 

itu tersembunyi dan  pada zahirnya tidak berbeza dengan para al-sahаbah yang lain. Ia 

sebagaimana firman Allah SWT dalam surah Muhammad ayat 30:  

“Dan sekiranya Kami kehendaki, tentulah Kami akan memperkenalkan 
mereka kepadamu (wahai Muhammad), lalu engkau tetap mengenalinya 
dengan tanda-tanda (yang menjadi sifat) mereka dan demi sesungguhnya, 
engkau akan mengenali mereka dari gaya dan tutur katanya dan (ingatlah kamu 
masing-masing), Allah mengetahui segala yang kamu lakukan.”  

  
 Dengan kewujudan kelompok munafikin yang tersembunyi dalam kalangan para al-

sahаbah ini, sudah tentu sukar untuk menghukum kesemua al-sahаbah itu adil kecuali jika 

terdapat dalil yang jelas tentang keimanan dan keadilan mereka.143   

 Bagi mengukuhkan teori ini, Khair Izzah telah mengumpulkan seberapa banyak 

perbuatan tiga al-sahаbah utama Rasulullah S.AW yang dikategorikan sebagai kemungkaran 

yang nyata. Ia bagi membuktikan kemunafikan mereka terutamanya selepas kewafatan 

                                                 
142 Al-Kashani, Tafsir al-Safi, 1: 9. 
143 ‘Ali bin ‘Abd al-‘Al al-Karaki, Nafahat al-Lahut fi La‘n al-Jibt wa al-Taghūt (Tehran: Maktabah Ninawi al-
Hadithah, t.t), 51.  

Rasulullah SAW. Antara peristiwa-peristiwa yang dinukilkan sebagai kemungkaran para al-

sahаbah adalah seperti berikut: 

 

a) Tindakan semberono Abū Bakr al-Siddiq memerangi sekumpulan umat Islam yang 

diketuai oleh Malik bin Nuwayrah kerana enggan menunaikan zakat selepas 

kewafatan Rasulullah SAW. Mereka diperangi dengan alasan terkeluar daripada 

Islam sebagaimana Musaylamah al-Kadhdhab dan pengikutnya. Tindakan Abū Bakr 

ini bertentangan dengan hadis Rasulullah SAW yang memerintahkan agar nyawa dan 

harta benda umat Islam yang mengucap dua kalimah shahadah sentiasa dipelihara. 

Abū Bakr juga sekali lagi telah mengingkari syariat Islam apabila enggan 

menjatuhkan hukuman rejam ke atas Khalid bin al-Walid yang telah berzina dengan 

isteri Malik bin Nuwayrah. Khalid dikatakan telah mengahwini isteri Malik bin 

Nuwayrah pada hari yang sama beliau membunuh suaminya sedangkan isterinya 

masih dalam keadaan ‘iddah kematian suami.144 

b) Kemungkaran paling besar dilakukan oleh ‘Umar bin al-Khattab adalah apabila 

beliau mencegah Rasulullah SAW daripada menulis wasiat beberapa hari sebelum 

kewafatan Baginda SAW. Terdapat beberapa riwayat yang menjelaskan permintaan 

Rasulullah SAW untuk menulis wasiat kepada kaum muslimin. Antaranya, 

“Bawakan aku sesuatu untuk aku tuliskan buat kamu wasiat”, “Mari bawakan aku 

papan dan dakwat untuk aku tuliskan untuk kamu wasiat agar kamu tidak akan sesat 

selamanya” dan “Marilah aku tuliskan buat kamu wasiat agar kamu tidak akan sesat 

selamanya.” Setelah mendengar arahan tersebut, ‘Umar lantas memintas dengan 

kata-katanya, “Sesungguhnya Rasulullah sudah sakit tenat. Di sisi kamu ada al-

                                                 
144 Khair Izzah, Meniti Titian Kebenaran, 421 & 480-483. 

Qur’an, maka cukuplah bagi kamu kitab Allah.” Setelah itu, berlaku perselisihan 

antara para al-sahаbah sehingga akhirnya Rasulullah SAW memerintahkan agar 

mereka semua menjauhkan diri daripadanya. Lantaran itu, Ibn ‘Abbas menyatakan 

penyesalannya terhadap apa yang berlaku dengan kata-katanya, “Sesungguhnya 

kecelakaan besar adalah perkara yang menghalang Rasulullah SAW daripada 

menuliskan wasiat untuk mereka disebabkan perselisihan dan pertengkaran 

mereka.”145 Selain itu ‘Umar juga dikatakan terlibat dengan pelbagai kemungkaran 

lain yang bercanggah dengan al-Qur’an dan al-Sunah seperti menolak hukum 

bertayammum bagi orang berjunub yang ketiadaan air146, mengubah hukum talak tiga 

menjadi satu147 dan mengharamkan nikah mut‘ah.148 

c) ‘Uthman bin ‘Affan juga tidak menepati ciri-ciri keadilan. Kemungkaran paling nyata 

dilakukan oleh ‘Uthman adalah menegah orang ramai daripada meriwayatkan hadis-

hadis Rasulullah SAW. Tujuannya adalah bagi menghormatinya pendahulunya iaitu 

Abū Bakr dan ‘Umar.149 ‘Uthman telah memberikan amaran dengan kata-katanya, 

“Jangan sekali-kali seorang pun daripada kamu meriwayatkan sebuah hadis pun 

daripada Rasulullah yang aku tidak pernah mendengarnya pada zaman Abū Bakr 

dan ‘Umar.”150 Selain itu ‘Uthman juga telah mengubah syariat dengan mengubah 

hukum wuduk daripada sapuan dua kaki kepada basuhan dua kaki.151 ‘Uthman turut 

dikatakan telah mengusir Abū Dhar al-Ghifari ke Razabah152, melantik al-Walid bin 

‘Uqbah iaitu seorang pemabuk dan fasiq sebagai gabenor di Kūfah153 dan 

                                                 
145 Ibid., 512-514. 
146 Ibid., 529-530 
147 Ibid., 532 
148 Ibid., 533-534 
149 Ibid., 615. 
150 Ibid. 
151 Ibid., 629.  
152 Ibid., 665. 
153 Ibid., 668 

membelasah ‘Ammar bin Yasir kerana telah menulis memorandum bagi menasihati 

sikap buruk beliau sebagai khalifah.154  

 

3.5.3.3 Kemurtadan para al-sahаbah 

 Sebagaimana dibahaskan pada subtopik 3.4, ketiga-tiga karya Syiah Imamiyyah Ithna 

‘Ashariyyah berbahasa Melayu telah membentangkan hadis-hadis yang diriwayatkan oleh 

Ahl al-Sunnah wa al-Jama‘ah bagi menyokong teori kemurtadan para al-sahаbah. Pada 

hakikatnya, ini merupakan salah satu hujah utama Syiah bagi menolak prinsip keadilan para 

al-sahаbah. Dalam karya-karya utama ulama Syiah Imamiyyah Ithna ‘Ashariyyah, mereka 

bersepakat bahawa kemurtadan para al-sahаbah memang berlaku selepas kewafatan 

Rasulullah SAW. Namun mereka berselisih pendapat mengenai bilangan al-sahаbah yang 

murtad. Pandangan rajih mengatakan semua al-sahаbah telah murtad kecuali tiga orang 

berdasarkan beberapa riwayat yang muktabar dan sanad yang muttasilah hingga kepada para 

imam Ahl al-Bayt. Antaranya adalah riwayat daripada Abū Ja‘far al-Baqir (Imam Kelima) 

bahawa semua manusia (para al-sahаbah) telah murtad kecuali tiga orang iaitu Salman al-

Farisi, Abū Dhar al-Ghifari dan al-Miqdad bin al-Aswad.155     

 Al-Tustari mengatakan apa yang berlaku kepada al-sahаbah Rasulullah SAW adalah 

sebagaimana yang berlaku kepada pengikut Nabi Mūsa a.s. Pengikut Nabi Mūsa telah murtad 

ketika beliau masih hidup kecuali Nabi Harūn a.s. Demikian juga para al-sahаbah, 

kebanyakan mereka telah murtad setelah kewafatan Baginda SAW.156. Malah perkhabaran 

berkenaan kemurtadan para al-sahаbah selepas kewafatan Rasulullah SAW telah masyhur 

                                                 
154 Ibid., 670 
155 Al-Kulayni, al-Kafi, 5: 558; Muhammad bin Mas‘ud al-‘Iyashi, Tafsir al-‘Iyashi (Tehran: al-Matba‘ah al-
‘Ilmiyyah, 1422H), 1: 199; al-Mazindarani, Manaqib Ali Abi Talib ‘alayh al-salam, 3: 195; Muhammad Muhsin 
al-Murtada al-Kashani (1406h), al-Wafi (Asfahan: Maktabah al-Imam Amir al-Mu’minin ‘Ali’alayh al-salam, 
1406H), 2: 198; al-Majlisi, Bihar al-Anwar, 22: 333; Muhammad bin ‘Umar al-Kashi, Rijal al-Kashi: Ikhtiyar 
Ma‘rifah al-Rijal (Qom: Mu’assasah Al al-Bayt, 1404H),1: 51. 
156 Nūr Allah Al-Tustari, Ihqaq al-Haq (Najaf: al-Matba‘ah al-Murtadawiyyah, 1273H), 316.   

dalam kalangan para imam maksum dan ia membenarkan firman Allah dalam ayat 144 surah 

Ali ‘Imran bermaksud, “Apakah jika dia wafat atau dibunuh kamu akan berbalik ke belakang 

(murtad)?”157     

 Al-Subhani merumuskan kemurtadan para al-sahаbah bukan sesuatu yang 

tersembunyi lagi dalam al-Sunnah, walaupun para ulama hadis Ahl al-Sunnah wa al-Jama‘ah 

berusaha untuk menyembunyikan kelemahan dan keburukan para al-sahаbah dalam karya-

karya mereka. Beliau mengatakan:  

“Sesungguhnya, al-Sunnah daripada Nabi SAW saling mengukuhkan 
mengenai kemurtadan para al-sahаbah yang menolak keadaan setiap daripada 
mereka sebagai bintang mengerlip yang boleh dijadikan ikutan. Pengarang 
kitab-kitab sahih, walaupun mereka memperuntukkan bab-bab berkenaan 
kelebihan para al-sahаbah, namun mereka tidak mengkhususkan satu bab 
bahkan tajuk tentang kelemahan mereka (para al-sahаbah). Tetapi mereka 
memilih untuk menyelitkan apa yang diberitahu oleh Nabi SAW dalam hal ini 
pada bab-bab lain bagi menyembunyikan kelemahan mereka (para al-
sahаbah). Maka al-Bukhari meletakkannya dalam juzuk kesembilan pada bab 

al-Fitan dalam Sahih-nya…”158      

  

 Berdasarkan beberapa kenyataan di atas, dapat disimpulkan bahawa pendirian Syiah 

Imamiyyah Ithna ‘Ashariyyah terhadap kemurtadan para al-sahаbah adalah jelas. Ia 

sebagaimana yang dirumuskan oleh al-Isfirayini setelah beliau membahaskan sejumlah 

iktikad yang dianuti oleh pelbagai kelompok Syiah Imamiyyah. Beliau mengatakan, 

“Ketahuilah bahawa semua yang kami sebutkan daripada kelompok-kelompok (Syiah) 

Imamiyyah itu, mereka bersepakat dalam mengkafirkan para al-sahаbah.”159  Pegangan 

mereka terhadap kemurtadan para al-sahаbah ini sekaligus menyebabkan Syiah Imamiyyah 

Ithna ‘Ashariyyah menolak teori keadilan para al-sahаbah. Hal demikian juga terserlah 

                                                 
157 Yūsuf bin Ahmad al-Bahrani, al-Shihab al-Thaqib fi Bayan Ma‘na al-Nasib (Qom: Amir, 1419H), 202. 
158 Ja‘far al-Subhani, al-Ilahiyyat ‘ala al-Kitab wa al-Sunnah wa al-‘Aql (Qom: al-Markaz al-‘Alami li al-
Dirasat al-Islamiyyah, 1412H), 4: 441.  
159 Al-Isfirayini, al-Tabsir fi al-Din, 41.  

dalam karya ketiga-tiga penulis apabila mereka turut memasukkan hadis-hadis berkenaan 

bagi merujuk kepada kemurtadan al-sahаbah. 

 Menerusi subtopik ini, Syi‘ah Imаmiyyah Ithnа ‘Ashariyyah secara konsisten 

menolak prinsip keadilan para al-sahаbah. Hukum mengenai keadilan para al-sahаbah 

adalah sepertimana hukum ke atas selain mereka. Gelaran al-sahаbah semata-mata tidak 

boleh menjadikan mereka adil secara langsung dan kebal daripada sebarang penilaian dan 

kritikan. Syiah meletakkan tiga kayu ukur utama bagi menilai keadilan para al-sahаbah; 

kecintaan dan permusuhan mereka terhadap Ahl al-Bayt, kemungkaran yang dilakukan dan 

kemurtadan mereka selepas kewafatan Rasulullah SAW.  

 

3.6 Pelantikan al-sahаbah sebagai khalifah 

 

Menurut Khair Izzah, jawatan khalifah atau pengganti selepas kewafatan Rasulullah 

SAW telah dirampas daripada ‘Ali bin Abi Talib. Terdapat pelbagai kisah yang mengejutkan 

dan menyedihkan telah berlaku, namun Ahl al-Sunnah wa al-Jama‘ah telah 

menyembunyikannya demi memelihara kedudukan para al-sahаbah. Lalu pelbagai alasan 

dicipta termasuk mensahihkan riwayat tertentu untuk membuatkan umat Islam percaya 

bahawa khalifah pertama selepas kewafatan Rasulullah SAW adalah Abū Bakr al-Siddiq. 

Secara tidak langsung ia juga mengesahkan kedudukan khalifah-khalifah yang berikutnya. 

Sedangkan apabila diteliti, ia adalah suatu percubaan bagi menutup penyelewengan dan 

penipuan para al-sahаbah. Malah kesemua hujah berkenaan hanya muncul setelah Abū Bakr 

dilantik ke jawatan khalifah.160  

                                                 
160 Khair Izzah, Meniti Titin Kebenaran, 268-269. 

Prinsip utama yang menjadi pegangan Ahl al-Sunnah wa al-Jama‘ah dalam persoalan 

khalifah ialah Rasulullah SAW tidak pernah mewasiatkan sesiapa pun sebagai pengganti 

selepas kewafatannya. Oleh itu, umat Islam telah melantik Abū Bakr sebagai pemimpin 

mereka berpandukan persepakatan para al-sahаbah. Para al-sahаbah yang digelar sebagai 

ahl al-hall wa al-‘aqd telah berkumpul di Saqifah Bani Sa‘idah dan bersetuju melantik Abū 

Bakr sebagai khalifah dengan hujah Rasulullah SAW telah melantik Abū Bakr menjadi imam 

ketika Baginda gering. Jika Rasulullah SAW meredai Abū Bakr dalam urusan agama, 

mengapa pula umat Islam tidak meredai Abū Bakr dalam urusan dunia? Selepas kematian 

Abū Bakr, ‘Umar naik menjadi khalifah berasaskan wasiat daripada Abū Bakr. Manakala 

pelantikan ‘Uthman pula dibuat melalui proses saringan daripada enam orang al-sahаbah 

yang diketuai oleh ‘Abd al-Rahman bin ‘Awf. Kesimpulannya, Ahl al-Sunnah berpendapat 

Rasulullah SAW tidak mewasiatkan kepada sesiapa pun sebagai penggantinya. Kedua, 

pelantikan Abū Bakr, ‘Umar dan ‘Uthman telah dilaksanakan secara syura, ijmak dan baiah 

oleh majoriti para al-sahаbah.161     

Dengan cara pelantikan sedemikian, A. Malik mengatakan, Abū Bakr, ‘Umar dan 

‘Uthman tidak termasuk dalam kalangan Khulafa al-Rasyidin. Ini kerana, ketiga-tiga 

individu tersebut hanya dilantik oleh umat Islam dan bukan dilantik oleh Allah SWT dan 

Rasul-Nya SAW. Khulafa al-Rasyidin bererti para khalifah yang terdidik lagi cerdik 

sedangkan ketiga-tiga individu tersebut telah melakukan banyak perkara yang bersalahan 

dengan apa yang yang dituntut oleh Allah dan Rasul.162 Sebaliknya Khulafa al-Rasyidin bagi 

Syiah Imamiyyah Ithna ‘Ashariyyah adalah para imam Ahl al-Bayt yang terdiri daripada dua 

                                                 
161 Ibid., 269-270. 
162 A.Malik, Surat Majlis Syiah Malaysia kepada SS Mufti Johor, 22. 

belas orang. Ini sebagaimana yang terkandung dalam kitab-kitab hadis Ahl al-Sunnah wa al-

Jama‘ah sendiri.163 

 

3.6.1 ‘Alі khalifah lantikan Rasulullah SAW 

Syiah Imamiyyah Ithna ‘Ashariyyah berpendirian, hujah bahawa Rasulullah SAW 

tidak meninggalkan sebarang wasiat mengenai penggantinya adalah sesuatu yang tertolak. 

Ini kerana, peristiwa Ghadir Khum dengan jelas menunjukkan bahawa Baginda SAW telah 

mewasiatkan ‘Ali bin Abi Talib menjadi penggantinya sebagai khalifah. Malah banyak hadis 

Ahl al-Sunnah wa al-Jama‘ah yang menjelaskan pelantikan ‘Ali sebagai khalifah di Ghadir 

Khum. Antaranya:    

ةِ الْوَدَاعِ ، وَنَـزَلَ غَدِيرَ خُمٍّ ، أمََرَ بَدَوْحَاتٍ ، ا رَجَعَ رَسُولُ اɍَِّ صَلَّ "لمَّ  ى اɍَُّ عَلَيْهِ وَسَلَّمَ عَنْ حَجَّ
 مِنَ فَـقُمِمْنَ ، ثمَُّ قَالَ : كَأَنيِّ قَدْ دُعِيتُ فَأَجَبْتُ ، إِنيِّ قَدْ تَـركَْتُ فِيكُمُ الثَّـقَلَينِْ ، أَحَدُهمَُا أَكْبرَُ 

 َِّɍمَُا لَنْ يَـتـَفَرَّقَا حَتىَّ الآخِرِ : كِتَابَ ا َّĔَِوَعِترَْتيِ أَهْلَ بَـيْتيِ ، فَانْظُرُوا كَيْفَ تخَْلُفُونيِ فِيهِمَا ؟ فإ ، 
: إِنَّ اɍََّ مَوْلايَ ، وَأʭََ وَليُِّ كُلِّ مُؤْمِنٍ ، ثمَُّ أَخَذَ بيَِدِ عَلِيٍّ ، فـَقَالَ  : يرَدَِا عَلَيَّ الحَْوْضَ ، ثمَُّ قَالَ 

عْ  تَهُ مِنْ مَنْ كُنْتُ وَليُِّهُ ، فـَهَذَا وَليُِّهُ ، اللَّهُمَّ وَالِ مَنْ وَالاهُ ، وَعَادِ مَنْ عَادَاهُ ، فَـقُلْتُ لِزَيْدٍ : سمَِ
وْحَاتِ رَجُلٌ إِلا رَآهُ بِعَيْنِهِ ،  ُ عَلَيْهِ وَسَلَّمَ ، قاَلَ : مَا كَانَ فيِ الدَّ َّɍصَلَّى ا َِّɍذُُنهِِ رَسُولِ اϥِ ُعَه   ."وَسمَِ

Terjemahan: 
“Ketika Rasulullah SAW dalam perjalanan kembali dari menunaikan Haji al-
Wida‘, Baginda berhenti di Ghadir Khum sambil memerintahkan (kami) 
membersihkan (bawah) pokok-pokok yang besar. Kemudian Baginda 
bersabda: Seakan-akan hampir masa aku dipanggil (oleh Allah) maka aku pasti 
menyahut-Nya. Sesungguhnya aku telah tinggalkan buat kamu dua perkara 
yang amat berat (bernilai). Salah satu antara keduanya lebih besar daripada 
yang lain: (iaitu) Kitabullah dan keturunanku Ahl Bayt-ku. Maka 
perhatikanlah bagaimana sikap kamu terhadap kedua-duanya sepeninggalanku 
(nanti)? Sesungguhnya kedua-duanya tidak akan berpisah sehinggalah kedua-
duanya kembali menemuiku di al-Hawd. Kemudian Baginda bersabda lagi: 
Sesungguhnya Allah adalah pemimpinku, dan aku adalah pemimpin bagi 
setiap mukmin. Kemudian Baginda mengambil tangan ‘Ali lalu bersabda: 
Sesiapa yang menjadikan aku pemimpinnya, maka ini (‘Ali) adalah 
pemimpinnya. Ya Allah, pimpinlah orang yang menjadikan ia pemimpinnya, 
dan musuhilah sesiapa yang memusuhinya.”164  

                                                 
163 Ibid., 16-20. 
164 Hadis riwayat al-Nasa’i, Fada’il ‘Ali radiya Allah ‘anh, no. hadis: 8148. Lihat al-Sunan al-Kubra, 5: 45. 

 Berdasarkan iktikad ‘Ali adalah pengganti Rasulullah SAW, Syiah Imamiyyah Ithna 

‘Ashariyyah menafikan keabsahan kekhalifahan Abū Bakr, ‘Umar dan ‘Uthman. Malah 

ketiga-tiga orang khalifah tersebut dianggap sebagai perampas jawatan khalifah yang 

sepatutnya disandang oleh ‘Ali bin Abi Talib, bahkan telah murtad atas perbuatan tersebut. 

Al-Majlisi berkata: 

“Dan mari kita sebutkan sebahagian perkhabaran al-Saqifah (Bani Sa‘idah) 
daripada kitab kedua-dua kumpulan (Ahl al-Sunnah dan Syiah), agar terzahir 
kepada kamu kebodohan apa yang dihujahkan dengannya golongan penentang 
dan penderhaka daripada baiah al-Saqifah daripada kitab kedua-dua kumpulan 
atas hakikat para khalifah mereka yang zalim. Lalu ternyata bagi kamu 
bahawa tidaklah mereka itu kecuali para perampas, rakus dan murtad daripada 
agama, laknat Allah ke atas mereka dan ke atas sesiapa yang mengikuti 
mereka dalam menzalimi Ahl al-Bayt daripada yang terawal dan 
terkemudian.”165 
  

Syiah Imamiyyah Ithna ‘Ashariyyah berpandangan bahawa ketiga-tiga orang khalifah 

tersebut telah menjadi kafir sebaik sahaja mereka membelakangkan ‘Ali bin Abi Talib 

sebagai khalifah. Hukuman kafir ini disandarkan oleh Syiah kepada Imam Keenam iaitu 

Ja‘far al-Sadiq menerusi beberapa riwayat yang dinukilkan dalam kitab-kitab mereka. 

Antaranya seperti kata-kata beliau, “‘Ali merupakan pintu petunjuk, sesiapa yang 

mendahuluinya maka ia kafir, dan sesiapa yang membelakangkannya, maka ia kafir.”166 Al-

Majlisi menukilkan daripada al-Mufid bahawa, “Seluruh Syiah Imamiyyah telah bersepakat 

bahawa sesiapa yang memungkiri salah seorang daripada imam-imam (yang dua belas), dan 

memungkiri apa yang Allah telah wajibkan kepadanya kefarduan taat, maka ia kafir, sesat 

                                                 
165 Muhammad Baqir al-Majlisi, Mir’at al-‘Uqūl fi Sharh Akhbar Al al-Rasūl (Tehran: Dar al-Kutub al-
Islamiyyah, 1404H), 26: 335; Maqatil bin ‘Atiyyah, Abha al-Murad fi Sharh Mu’tamar ‘Ulama’ Baghdad 
(Beirut: Mu’assasah al-A‘lami, 1423H), 2: 424; Qadi Nūr Allah al-Mar‘ashi, Ihqaq al-Haq wa Izhaq al-Batil 
(Qom: Maktabah Ayat Allah al-Mar‘ashi al-Najafi, 1409H), 1: 314; al-Majlisi, Bihar al-Anwar, 25: 92; Mawla 
Salih al-Mazindarani, Sharh Usūl al-Kafi (Dar al-Kutub al-Islamiyyah, 1377H), 11: 263;  
166 Al-‘Iyashi, Tafsir al-‘Iyashi, 2: 109; al-Bahrani, al-Burhan fi Tafsir al-Qur’an, 2: 844; al-Majlisi, Bihar al-
Anwar, 7: 330. 

dan layak untuk kekal di dalam neraka.”167 Al-Qummi pula menegaskan, iktikad Syiah 

Imamiyyah Ithna ‘Ashariyyah terhadap orang yang memungkiri keimaman ‘Ali bin Abi 

Talib dan para imam selepasnya adalah seumpama orang yang memungkiri nabi-nabi, 

manakala orang yang mengakui ‘Ali namun menolak salah seorang imam selepas ‘Ali, ia 

seumpama orang yang mengakui semua nabi namun menolak kenabian Nabi Muhammad 

SAW.168  

 Iktikad Syiah Imamiyyah Ithna ‘Ashariyyah bukan setakat mengkafirkan tiga orang 

al-sahаbah yang dianggap merampas jawatan khalifah daripada ‘Ali, setiap orang Islam juga 

dilarang untuk memberi baiah, mendukung dan mengiktiraf kekhalifahan ketiga-tiga khalifah 

tersebut. Ia berdalilkan firman Allah SWT: 

                              

                   

Terjemahan: 
“Sesungguhnya Allah menyuruh berlaku adil dan berbuat kebaikan, serta 
memberi bantuan kepada kaum kerabat dan melarang daripada melakukan 
perbuatan-perbuatan yang keji dan mungkar serta kezaliman. Dia mengajar 
kamu (dengan suruhan dan laranganNya ini), supaya kamu mengambil 
peringatan mematuhi-Nya.” 

Surah al-Nahl(16): 90 
  

Para ulama tafsir Syiah mentafsirkan maksud “berlaku adil” (al-‘adl) iaitu mengucap 

dua kalimah shahadah. “Berbuat kebaikan” (al-ihsan) pula bermaksud membaiah ‘Ali. 

Sementara ayat “memberi bantuan kepada kaum kerabat” (wa ita’i dhi al-qurba) bererti 

menunaikan hak keimaman kepada imam-imam selepas ‘Ali. Manakala ayat “melarang 

daripada melakukan perbuatan keji, mungkar dan zalim” (wa yanha ‘an al-fahsha’ wa al-

munkar wa al-baghy) adalah larangan daripada melantik dan mengakui kekhalifahan tiga 

                                                 
167 Al-Majlisi, Bihar al-Anwar, 8: 367. 
168 Ibn Babawayh al-Qummi, I‘tiqadat al-Imamiyyah (Qom: Mu’tamar al-Shaykh al-Mufid, 1414H), 104.   

orang khalifah sebelum ‘Ali. Al-‘Iyashi menukilkan daripada al-Baqir bahawa al-fahsha’ 

adalah yang pertama (Abū Bakr), al-munkar adalah yang kedua (‘Umar) dan al-baghy adalah 

yang ketiga (‘Uthman).169 Al-Ashtiyani ketika mensyarahkan hadis al-Kafi menyebutkan 

dengan jelas bahawa al-fahsha’, al-munkar dan al-baghy adalah merujuk kepada tiga orang 

khalifah syaitan iaitu ketua para munafikin yang tempat tinggal mereka adalah di dalam 

neraka saqr, al-dark al-asfal dan al-hawiyah al-sufla.170  

 Demikian juga, para ulama Syiah Imamiyyah Ithna ‘Ashariyyah telah menjadikan 

ayat 124 daripada surah al-Baqarah sebagai dalil menolak kekhalifahan selain daripada ‘Ali 

dan keturunannya. Ayat “La yanalu ‘ahd al-zalimin” adalah janji Allah SWT bahawa orang 

yang zalim tidak akan dilantik sebagai imam atau pemimpin. Ini menunjukkan Abū Bakr dan 

lain-lain tidak layak menjadi pemimpin kerana mereka dahulu kufur dan musyrik sebelum 

perutusan Nabi SAW, sedangkan ‘Ali telah dididik sejak kecil oleh Nabi SAW dan tidak 

pernah terjebak ke dalam kesyirikan dan kekufuran.171 Al-Nabati mengatakan, ketiga-tiga 

khalifah itu telah sabit melakukan maksiat ketika mereka dalam keadaan kufur sebelum 

memeluk Islam, bererti mereka telah berlaku zalim dan tidak layak untuk diserahkan jawatan 

imam atau khalifah berdasarkan ayat tersebut.172  

 

3.6.2 Ketidaksahan kekhalifahan al-sahаbah 

 Berdasarkan fakta-fakta di atas, dapat difahami bahawa Syiah Imamiyyah Ithna 

‘Ashariyyah menolak kekhalifahan Abū Bakr, ‘Umar dan ‘Uthman atas alasan ketiadaan sifat 

                                                 
169 Ibid.,1: 388; al-‘Iyashi, Tafsir al-‘Iyashi, 2: 267-268. 
170 Muhammad Husayn al-Ashtiyani, Majmū‘at Rasa’il fi Sharh Ahadith min al-Kafi (Qom: Dar al-Hadith, 
1429H), 2: 614.  
171 Ibn Mutahhar al-Hilli, Kashf al-Yaqin fi Fada’il Amir al-Mu’minin ‘alayh al-salam (Tehran: Wizarah al-
Irshad, 1411H), 172; Ibn al-Mutahhar al-Hilli, Nahj al-Haq wa Kashf al-Sidq (Beirut: Dar Kitab al-Lubnani, 
1982), 145. 
172 ‘Alі bin Muhammad al-‘Аmilі al-Nabati, al-Ѕirаt al-Mustaqіm ilа Mustahiqq al-Taqdіm, (Najaf: al-
Maktabah al-Haydariyyah, 1426H), 1: 115.  

maksum sebagaimana yang disabitkan oleh mereka kepada ‘Alі dan para imam Ahl al-Bayt. 

Ini menjadikan ketiga-tiga orang khalifah itu terbuka kepada segala sifat yang bertentangan 

dengan kelayakan seorang imam atau pemimpin seperti zalim, fasik, munafik, murtad dan 

lain-lain.173 Berikut dibahaskan pendirian Syiah Imamiyyah Ithna ‘Ashariyyah terhadap 

setiap Khulafa al-Rasyidin yang tiga.  

 

3.6.2.1 Menolak kekhalifahan Abū Bakr al-Siddiq 

Khair Izzah berpendapat, dakwaan bahawa pelantikan ketiga-tiga khalifah iaitu Abū 

Bakr, ‘Umar dan ‘Uthman dibuat secara ijmak para al-sahаbah adalah keterlaluan. Ini 

kerana, terdapat para al-sahаbah yang tidak berbaiah atas pelantikan mereka sebagai 

khalifah. Ketika pelantikan Abū Bakr al-Siddiq, berlaku pertikaian antara tiga penjuru. Satu 

pihak ialah golongan Ansar yang ingin melantik Sa‘d bin ‘Ubadah sebagai khalifah dengan 

tanggapan bahawa golongan Ansar lebih berhak ke atas jawatan itu. Namun begitu, 

pencalonan Sa‘d tidak mendapat sokongan ramai menyebabkan beliau mengambil pendirian 

untuk tidak berbaiah kepada sesiapa pun yang akan dilantik sebagai khalifah. Keputusan Sa‘d 

mencetuskan kemarahan ‘Umar al-Khattab sehingga terkeluar daripada lidahnya agar Sa‘d 

dibunuh sekiranya enggan berbaiah kepada Abū Bakr.174 

Golongan Ansar terus bertegas inginkan jawatan khalifah disandang oleh mereka. 

Pertengkaran mulut berlaku antara ‘Umar al-Khattab dan al-Hubab bin al-Mundhir. Al-

Hubab tetap berkeras agar jawatan khalifah tidak sesekali diserahkan kepada golongan 

Muhajirin kerana golongan Ansar lebih berhak. Sekiranya golongan Muhajirin tetap 

berkeras, mereka perlu diusir daripada Madinah meskipun terpaksa berperang. 

                                                 
173 Nūr Allah bin Sharaf al-Din al-Shushtari (1367h), al-Sawarim al-Muhriqah fi Naqd al-Sawa‘iq al-Muhriqah 
(Tehran: Matba‘ah al-Nahdah, 1367H), 54; al-Majlisi, Bihar al-Anwar, 11: 97; al-Mirza Habib Allah al-Khaw’i, 
Minhaj al-Bara‘ah fi Sharh Nahj al-Balaghah (Tehran: Maktabah al-Islamiyyah, 1400H), 16: 56.  
174 Khair Izzah, Meniti Titian Kebenaran, 276-277. 

Walaubagaimana pun, hujah-hujah golongan Ansar dijawab oleh golongan Muhajirin dengan 

menyebut keutamaan-keutamaan Abū Bakr al-Siddiq.175  

Sementara satu pihak lagi yang juga terdiri daripada golongan Ansar bersama Zubayr 

al-‘Awwam dan al-‘Abbas bersungguh-sungguh menegaskan bahawa ‘Ali bin Abi Talib 

adalah yang paling layak dan lebih berhak menjadi khalifah. Namun, Abū Bakr tetap dilantik 

sebagai khalifah menyebabkan kedua-dua mereka pulang tanpa berbaiah kepada Abū Bakr. 

Hal ini menimbulkan kemarahan ‘Umar lalu beliau membawa beberapa orang antaranya 

Usayd bin Khudayr dan Salimah bin Aslam untuk menyerang Zubayr dan al-‘Abbas. Dalam 

kejadian tersebut, pedang Zubayr dirampas oleh Salimah dan kepalanya dihantuk ke dinding 

atas arahan ‘Umar al-Khattab.176  

Setelah itu, sebahagian daripada golongan Muhajirin dan Ansar berkumpul di rumah 

‘Ali kerana enggan menerima pelantikan Abū Bakr sebagai khalifah. Hal ini menyebabkan 

penyokong kuat Abū Bakr iaitu ‘Umar al-Khattab telah pergi ke rumah ‘Ali dan mengancam 

untuk membakar mereka semua secara hidup-hidup jika tidak mahu memberikan baiah 

kepada ‘Abū Bakr. Justeru, Khair Izzah berpandangan bukan sahaja ‘Ali dan Ahl al-Bayt 

yang tidak menerima pelantikan Abū Bakr, tetapi segolongan besar para al-sahаbah juga 

berbuat demikian, antaranya adalah Qays bin Sa‘d, ‘Abbas bin ‘Abd al-Muttalib, al-Fadl bin 

‘Abbas, Zubayr bin al-‘Awwam, Khalid bin Sa‘id, al-Miqdad bin ‘Amr, Salman al-Farisi, 

Abu Dhar al-Ghifari, ‘Ammar bin Yasir, al-Barra’ bin ‘Azib, Ubay bin Ka‘b, Sa‘d bin Abi 

Waqqas, Talhah bin ‘Ubayd Allah, Khuzaymah bin Thabit, Sa‘d bin ‘Ubadah dan Farwah 

bin ‘Amr al-Ansari. Dengan ini, pelantikan Abū Bakr tidak boleh dikatakan berlaku secara 

ijmak kerana ia ditentang oleh sebahagian besar para al-sahаbah yang masyhur.177 Bahkan, 

                                                 
175 Ibid., 278. 
176 Ibid. 
177 Ibid., 279-281. 

Univ
ers

ity
 of

 M
ala

ya



212 
 

menurut A. Malik, Abu Bakr sendiri meragui kekhalifahannya apabila timbul persoalan 

dalam dirinya sendiri, mengapa tidak beliau bertanya Rasulullah SAW ketika hayat Baginda 

mengenai hak golongan Ansar terhadap jawatan khalifah.178 

 Hakikatnya, Syiah Imamiyyah Ithna ‘Ashariyyah berpandangan bahawa jawatan 

khalifah yang disandang oleh Abū Bakr tidak sah kerana tidak didasari oleh asas-asas yang 

betul. Pelantikan Abū Bakr dianggap suatu pengabaian terhadap agama dan perintah 

Rasulullah SAW. Syiah mengatakan Abū Bakr tidak memiliki keahlian untuk memegang 

jawatan khalifah berdasarkan alasan-alasan berikut: 

a) Nabi SAW tidak pernah melantik Abū Bakr memegang satu pun jawatan yang 

berbentuk pelaksanaan syariat mahupun hal ehwal politik, bahkan Baginda telah 

melantik orang selainnya. Ini membuktikan bahawa Abū Bakr tidak berkelayakan 

untuk jawatan tersebut dan orang yang tidak berkelayakan tidak sah kepimpinannya. 

Mengenai pelantikan Abū Bakr sebagai pemimpin haji dan perutusan surah Bara’ah 

untuk dibacakan kepada kaum musyrikin Makkah, hal ini dinafikan oleh Syiah 

Imamiyyah Ithna ‘Ashariyyah kerana pelantikan tersebut telah dibatalkan oleh 

Rasulullah SAW dengan mengutuskan ‘Ali sebagai penggantinya. Abū Bakr 

kemudiannnya diarahkan sama ada mengikuti ‘Ali meneruskan perjalanan atau 

pulang ke Madinah. Akhirnya Abū Bakr memilih untuk kembali ke Madinah. Sebaik 

sampai di Madinah, Rasulullah SAW memaklumkan kepada Abū Bakr bahawa 

penggantian itu merupakan arahan Allah SWT menerusi Jibril a.s agar tidak 

melaksanakan urusan tersebut kecuali Baginda sendiri atau lelaki daripada 

sebahagian (keturunan) Baginda, maka ‘Ali adalah sebahagian daripada Baginda.179 

                                                 
178 A. Malik, Surat Majlis Syiah Malaysia kepada SS Mufti Johor, 22. 
179 Ibn ‘Atiyyah, Abha al-Murad, 1: 225; al-Majlisi, Bihar al-Anwar, 30: 411; Ibn al-Mutahhar al-Hilli, Minhaj 
al-Karamah fi Ma‘rifah al-Imamah (Mashhad: Intisharat Tasū‘a, 1379H), 181. 

Syiah Imamiyyah Ithna ‘Ashariyyah menyimpulkan, perbuatan Rasulullah SAW 

mengarahkan Abū Bakr agar memimpin pelaksanaan haji pada awalnya dan 

kemudian memecatnya adalah petunjuk daripada Allah SWT mengenai 

ketidaklayakan Abū Bakr sebagai khalifah atau pemimpin kaum muslimin. Jika Allah 

SWT tidak memerintahkan Rasulullah SAW untuk melantik Abū Bakr terlebih 

dahulu, sudah tentu tidak terserlah penegasan terhadap ketidaklayakannya. Dengan 

itu, pemecatan Abū Bakr setelah dilantik menunjukkan beliau benar-benar tidak 

memenuhi kelayakan untuk menjadi pemimpin.180   

b) Abū Bakr tidak layak menjadi khalifah kerana beliau sendiri mengakui kelemahannya 

dengan meminta rakyat membantu untuk memperbetulkan dirinya seperti dalam 

khutbah ketika diangkat menjadi khalifah. Beliau turut memperakui bahawa terdapat 

syaitan yang mempengaruhi segala perbuatannya dengan mengatakan, 

“Sesungguhnya bagiku syaitan yang menggangguku.” Beliau juga memberi amaran 

kepada orang ramai dengan mengatakan, “Jika kamu melihat aku sedang marah, 

maka jauhkan diri dariku.” Perkataan seumpama ini bagi Syiah Imamiyyah Ithna 

‘Ashariyyah tidak sepatutnya keluar dari mulut seorang khalifah, ia hanya 

menunjukkan Abū Bakr itu tidak terpelihara daripada melakukan kesalahan dan 

kemaksiatan. Oleh kerana itu, seorang khalifah wajib bersifat maksum sepertimana 

imam-imam Ahl al-Bayt.181   

c) Abū Bakr tidak berkelayakan sebagai khalifah kerana beliau sendiri mengatakan, 

“Pecatlah aku, pecatlah aku, aku bukan yang terbaik dalam kalangan kamu 

sedangkan ‘Ali ada antara kamu.” Syiah mengatakan kata-kata ini terpacul apabila 

                                                 
180 Al-Nabati, al-Ѕirаt al-Mustaqіm, 1: 316.  
181 Abū al-Qasim al-Kūfi, al-Istighathah fi Bida‘ al-Thalathah (Tehran: Mu’assasah al-A‘lami, 1373H), 181-
182;, Abu al-Hasan al-Amidi, Abkar al-Afkar fi Usūl al-Din (Kaherah: Dar al-Kutub, 1423H), 5: 237.  

muncul sekumpulan daripada golongan Muhajirin dan Ansar yang menentang 

pelantikan Abū Bakr sebagai khalifah sambil mengingatkan hadis pada hari al-

Ghadir. ‘Umar al-Khattab antara yang mempertahankannya dengan berkata, “Demi 

Allah, kami tidak akan memecatmu, urusan ini tidak akan diambil kecuali kamu.” 

Ucapan Abū Bakr yang meminta agar dirinya dipecat, menjadi hujah kepada Syiah 

Imamiyyah Ithna ‘Ashariyyah ketidaklayakan Abū Bakr sebagai khalifah.182    

d) Abū Bakr didakwa telah menyesali perbuatannya menerima jawatan khalifah ketika 

hampir kematiannya. Penyesalan ini menunjukkan Abū Bakr tidak layak untuk 

menduduki jawatan tersebut dan beliau telah berlaku zalim kerana merampasnya 

daripada yang berhak. Antara kata-kata terakhir Abū Bakr ketika sakit yang 

membawa kematiannya, “Alangkah baiknya aku biarkan rumah Fatimah tanpa 

menyingkapnya, alangkah baiknya aku ketika di Bani Sa‘idah, aku membaiah tangan 

salah seorang daripada dua lelaki, maka beliau menjadi ketua dan aku menjadi 

menteri, alangkah baiknya aku bertanya kepada Rasulullah SAW, adakah bagi kaum 

Ansar sebarang hak dalam urusan ini.” Kenyataan Abū Bakr ini menunjukkan beliau 

sendiri ragu-ragu terhadap kelayakan dirinya menjadi khalifah. Justeru, individu 

sebegini tidak boleh diangkat menjadi khalifah.183   

e) Syiah Imamiyyah Ithna ‘Ashariyyah berhujah dengan kata-kata ‘Umar al-Khattab, 

“Sesungguhnya baiah Abū Bakr berlaku secara tidak semena-mena (faltah), semoga 

Allah melindungi kaum muslimin daripada kejahatannya, sesiapa yang kembali 

melakukan seumpamanya, maka bunuhlah ia.” Syiah berpandangan, perkataan faltah 

yang diungkap oleh ‘Umar merujuk kepada suatu bentuk kesalahan atau tidak sahih. 

                                                 
182 Ahmad bin ‘Ali al-Tabarsi, al-Ihtijaj ‘ala Ahl al-Lajjaj (Mashhad: Nashr al-Murtada, 1403H), 1: 79; 
Mar‘ashi, Ihqaq al-Haq, 2: 325; A. Malik, Surat Majlis Syiah Malaysia kepada SS Mufti Johor, 22-23. 
183 ‘Ali al-Husayni al-Milani, Sharh Minhaj al-Karamah fi Ma‘rifah al-Imamah (Qom: Markaz al-Haqa’iq al-
Islamiyyah, 1386H), 1: 105; Ibn Abi al-Hadid, Sharh Nahj al-Balaghah, 17: 164; al-Hilli, Nahj al-Haq, 265.  

Manakala ungkapan “semoga Allah melindungi kaum muslimin daripada 

kejahatannya” merujuk kepada baiah tersebut yang mengandungi keburukan dan 

kejahatan. Secara umumnya, ungkapan ‘Umar ini menunjukkan celaan beliau kepada 

Abū Bakr, sekaligus mengisyaratkan ketidaklayakan Abū Bakr dilantik sebagai 

khalifah.184  

 

3.6.2.2 Menolak kekhalifahan ‘Umar al-Khattаb 

Pelantikan ‘Umar al-Khattab pula dibuat menerusi wasiat Abū Bakr al-Siddiq setelah 

berbincang dengan para sekutu beliau, antaranya adalah ‘Abd al-Rahman bin ‘Awf, ‘Uthman 

bin ‘Affan, Usayd bin Khudayr dan Sa‘id bin Zayd. Abū Bakr dikatakan mengarahkan 

‘Uthman bin ‘Affan selaku Setiausaha Negara agar menulis surat wasiat pelantikan tersebut 

dengan cop rasmi kerajaan. Terdapat para al-sahаbah yang menentang keputusan tersebut 

seperti Talhah bin ‘Ubayd Allah. Dengan demikian, Khair Izzah sekali lagi menolak dakwaan 

yang mengatakan pelantikan khalifah dilakukan secara ijmak kerana terbukti bahawa 

pelantikan ‘Umar al-Khattab juga hanya melibatkan beberapa orang al-sahаbah.185 Bagi A. 

Malik, ‘Umar sama sekali bukan termasuk Khulafa al-Rasyidin kerana ia dilantik hanya 

dengan wasiat Abu Bakr.186 Secara prinsipnya, Syiah Imamiyyah Ithna ‘Ashariyyah  

menolak kekhalifahan ‘Umar berdasarkan alasan seperti berikut: 

a) Kekhalifahan ‘Umar terbatal atau tidak sah dengan terbatalnya kekhalifahan Abū 

Bakr. Sebagaimana yang dinyatakan sebelum ini, Syiah tidak menerima pelantikan 

Abū Bakr sebagai khalifah kerana ia adalah jawatan yang dirampas daripada ‘Ali bin 

Abi Talib. Malah ‘Ali telah menuntut jawatan tersebut daripada Abū Bakr 

                                                 
184 Al-Tabarsi, al-Ihtijaj, 2: 384; Sayyid Amir Muhammad al-Qazwini, Al-Alūsi wa al-Tashayyu‘ (Qom: 
Markaz al-Ghadir li al-Dirasat al-Islamiyyah, 1420H), 210; al-Amidi, Abkar al-Afkar, 5: 124-125; Ibn ‘Atiyyah, 
Abha al-Murad, 1: 184.   
185 Khair Izzah, Meniti Titian Kebenaran, 282. 
186 A. Malik, Surat Majlis Syiah Malaysia kepada SS Mufti Johor, 24. 

berdasarkan riwayat-riwayat Syiah. Justeru, pelantikan ‘Umar sebagai khalifah juga 

tidak sah kerana dilantik oleh orang yang tidak sah pelantikannya iaitu Abū Bakr.187      

b) Para al-sahаbah sendiri tidak menyenangi kekhalifahan ‘Umar disebabkan oleh 

keburukan akhlaknya. Para pimpinan Muhajirin seperti Talhah dan al-Zubayr tidak 

bersetuju dengan pilihan Abū Bakr untuk menggantikan ‘Umar sebagai khalifah 

selepasnya, mereka berdua pergi menemui Abū Bakr sambil menyatakan pendirian 

agar ‘Umar tidak dilantik kerana sikap kasar dan kerasnya.188 Oleh yang demikian, 

pelantikan ‘Umar dibuat tanpa keredaan para al-sahаbah, justeru ‘Umar hilang 

kelayakan untuk dilantik sebagai khalifah.   

c) Kaedah pelantikan ‘Umar adalah menyalahi Sunnah Rasulullah SAW dan pegangan 

Ahl al-Sunnah wa al-Jama‘ah sendiri. Ahl al-Sunnah wa al-Jama‘ah telah berijmak 

bahawa Rasulullah SAW tidak menamakan sesiapa pun sebagai pengganti sehingga 

kewafatan Baginda SAW. Namun, apa yang dilakukan oleh Abū Bakr bertentangan 

dengan perbuatan Rasulullah SAW apabila beliau menamakan ‘Umar sebagai 

penggantinya sebelum meninggal dunia. Ini menunjukkan, perbuatan kedua-dua 

khalifah tersebut adalah batil. Perbuatan Abū Bakr batil kerana beliau telah 

menamakan pengganti selepasnya dan ini menyalahi perbuatan Rasulullah SAW 

yang tidak menamakan pengganti. Perbuatan ‘Umar lebih buruk kerana menyalahi 

Rasulullah SAW dan Abū Bakr apabila melantik enam orang sebagai ahli syura untuk 

memilih khalifah selepasnya. Jika kedua-duanya beralasan tidak menamakan 

                                                 
187 Abū Ja‘far al-Iskafi, al-Mi‘yar wa al-Muwazanah (Beirut: T.P, 1402H), 48; Ibn ‘Atiyyah, Abha al-Murad, 
1: 239; al-Majlisi, Bihar al-Anwar, 30: 436; Sayyid ‘Ali al-Milani, Nafahat al-Azhar (Qom: Mahr, 1414H), 140.   
188 Muhammad bin Muhammad al-Mufid, al-Jamal wa al-Nusrah li Sayyid al-‘Itrah fi Harb al-Basrah (Qom: 
Mu’tamar al-Shaykh al-Mufid, 1413H), 59; Fadl bin Shadhan al-Nayshabūri, al-Idah (Tehran: Intisharat 
Danshagah, 1363H), 147; Ibn Abi al-Hadid, Sharh Nahj al-Balaghah, 1: 164; al-Nabati, al-Ѕirаt al-Mustaqіm, 
2: 305. 

pengganti adalah batil, secara tidak langsung ia akan menyandarkan kebatilan kepada 

Rasulullah SAW. Kesimpulannya, kekhalifahan Abū Bakr dan ‘Umar adalah batil.189      

 

3.6.2.3 Menolak kekhalifahan ‘Uthmаn bin ‘Affаn 

Menurut Khair Izzah, pelantikan ‘Uthman bin ‘Affan sebagai khalifah turut melalui 

prosedur yang sama. Ia berlaku selepas ‘Umar al-Khattab ditikam yang membawa kepada 

kematiannya. Beliau menyerahkan urusan pelantikan khalifah kepada enam orang indvidu 

iaitu ‘Uthman bin ‘Affan, Talhah bin ‘Ubayd Allah, Zubayr bin al-‘Awwam, ‘Abd al-

Rahman bin ‘Awf, Sa‘d bin Abi Waqqas dan ‘Ali bin Abi Talib. Setelah saringan, ‘Uthman 

dan ‘Ali kekal tidak mahu menarik diri. ‘Abd al-Rahman bin ‘Awf lalu melantik dirinya 

sebagai orang tengah bagi mengadili siapa yang lebih berhak untuk menyandang jawatan 

khalifah antara dua calon tersebut. ‘Abd al-Rahman bin ‘Awf meletakkan syarat, setiap 

khalifah yang dilantik perlu menurut landasan al-Qur’an, al-Sunnah serta amalan-amalan 

yang telah dilaksanakan oleh Abū Bakr dan ‘Umar. ‘Ali menentang syarat tersebut, 

sebaliknya ia diterima oleh ‘Uthman sehingga melayakkan beliau dilantik sebagai khalifah 

menggantikan ‘Umar.190  

Pelantikan ‘Uthman sebagai khalifah ditentang oleh ‘Ammar bin Yasir dan disokong 

al-Miqdad bin al-Aswad. Dalam kekalutan itu, ‘Ali diriwayatkan bahawa telah berkata: 

“Ini bukanlah kali pertama kamu menyingkirkan hak khalifah daripada kami. 
Bersabar itu lebih baik dan kepada Allah sahajalah kami memohon 
pertolongan terhadap apa yang kamu sifatkan. Demi Allah, kamu tidak akan 
melantik ‘Uthman melainkan jawatan itu akan dikembalikan kepada kamu 
semula. Sesungguhnya Allah, bagi-Nya kesibukan setiap masa.”191    

 

                                                 
189 Al-Qazwini, Al-Alūsi wa al-Tashayyu‘, 191; al-Kūfi, al-Istighathah, 184; ‘Ali al-Husayni al-Milani (1413h), 
al-Imamah fi Ahamm al-Kutub al-Kalamiyyah wa ‘Aqidah al-Shi‘ah al-Imamiyyah. Qom: al-Sharif al-Rida, 
1413H), 118.   
190 Khair Izzah, Meniti Titian Kebenaran, 283. 
191 Ibid., 284. Dinukilkan oleh Khair Izzah dari al-Kаmil fi al-Tаrikh.  

Univ
ers

ity
 of

 M
ala

ya



218 
 

 Pendirian ini selaras dengan pendapat para ulama Syiah Imamiyyah Ithna 

‘Ashariyyah yang menafikan kekhalifahan ‘Umar kerana beliau dilantik oleh seorang 

khalifah yang tidak sah iaitu Abū Bakr. Demikian juga menafikan kekhalifahan ‘Uthman 

kerana beliau dilantik menerusi ahli syura yang dibentuk oleh khalifah yang tidak sah iaitu 

‘Umar.192 Oleh yang demikian, kekhalifahan ‘Uthman juga ditolak oleh ‘Ali bin Abi Talib. 

Disebutkan dalam riwayat-riwayat Syiah, bagaimana ‘Ali mengingatkan ahli syura mengenai 

hak beliau sebagai khalifah atau imam yang sepatutnya ditunaikan oleh para al-sahаbah, 

namun para al-sahаbah tetap mengekalkan pelantikan ‘Uthman atas dasar ‘Uthman boleh 

dijadikan sekutu mereka untuk beroleh sebarang manfaat. Antaranya riwayat berikut: 

إِنَّ عُمَرَ  رِ عَلَيْهِ وَ عَلَى آʪَئِهِ السَّلاَمُ قَالَ عَنْ أَبيِ جَعْفَرٍ محَُمَّدِ بْنِ عَلِيٍّ الْبَاقِ  عَنْ جَابِرٍ الجْعُْفِيِ "
يِّ بْنِ بْنَ الخَْطَّابِ لَمَّا حَضَرَتْهُ الْوَفَاةُ وَ أَجمَْعَ عَلَى الشُّورَى بَـعَثَ إِلىَ سِتَّةِ نَـفَرٍ مِنْ قُـرَيْشٍ إِلىَ عَلِ 

بَيرِْ بْنِ الْعَوَّامِ وَ إِلىَ طَلْحَةَ بْنِ عُبَيْدِ اɍَِّ وَ عَبْدِ الرَّحمَْنِ أَبيِ طاَلِبٍ وَ إِلىَ عُثْمَانَ بْنِ عَفَّانَ وَ إِلىَ الزُّ 
يِعُوا بْنِ عَوْفٍ وَ سَعْدِ بْنِ أَبيِ وَقَّاصٍ وَ أمََرَهُمْ أَنْ يَدْخُلُوا إِلىَ الْبَيْتِ وَ لاَ يخَْرُجُوا مِنْهُ حَتىَّ يُـبَا

عَةٌ عَلَى وَاحِدٍ وَ أَبىَ وَاحِدٌ أَنْ يُـبَايِعَهُمْ قتُِلَ وَ إِنِ امْتَنَعَ اثـْنَانِ وَ ʪَيَعَ فَإِنِ اجْتَمَعَ أرَْب ـَ -لأَِحَدِهِمْ 
ا رَأَى أمَِيرُ الْمُؤْمِنِينَ ع مَا هَمَّ الْقَوْمُ بِهِ مِنَ  الْبَيْعَةِ لعُِثْمَانَ  ثَلاَثةٌَ قتُِلاَ فَأَجمَْعَ رَأيُْـهُمْ عَلَى عُثْمَانَ فـَلَمَّ

اسمَْعُوا مِنيِّ كَلاَمِي فَإِنْ يَكُ مَا أقَُولُ حَقّاً فاَقـْبَلُوا وَ -فِيهِمْ ليَِتَّخِذَ عَلَيْهِمُ الحُْجَّةَ فَـقَالَ ع لهَمُْ  قَامَ 
ذِبَكُمْ إِنْ إِنْ يَكُ ʪَطِلاً فَأنَْكِرُوا ثمَُّ قَالَ أنَْشُدكُُمْ ɍʪَِِّ الَّذِي يَـعْلَمُ صِدْقَكُمْ إِنْ صَدَقـْتُمْ وَ يَـعْلَمُ كَ 

قَالَ لهَمُْ أَمِيرُ الْمُؤْمِنِينَ ع أَمَّا  ...كِلْتَيْهِمَا غَيرِْي؟ قَالُوا لا  كَذَبـْتُمْ هَلْ فِيكُمْ أَحَدٌ صَلَّى الْقِبْلَتَينِْ 
بتَِقْوَى اɍَِّ وَحْدَهُ لاَ شَريِكَ فـَعَلَيْكُمْ  -إِذَا أقَـْرَرْتمُْ عَلَى أنَْـفُسِكُمْ وَ اسْتَبَانَ لَكُمْ ذَلِكَ مِنْ قـَوْلِ نبَِيِّكُمْ 

مْ فَإِنَّكُمْ إِنْ لَهُ وَ أĔَْاَكُمْ عَنْ سَخَطِهِ وَ لاَ تَـعْصُوا أمَْرَهُ وَ رُدُّوا الحَْقَّ إِلىَ أَهْلِهِ وَ اتَّبِعُوا سُنَّةَ نبَِيِّكُ 
 هِيَ لَهُ قَالَ فـَتَغَامَزُوا فِيمَا بَـيْنَهُمْ وَ تَشَاوَرُوا وَ خَالَفْتُمْ خَالَفْتُمُ اɍََّ فَادْفـَعُوهَا إِلىَ مَنْ هُوَ أَهْلُهُ وَ 

لُ أَحَداً عَلَى أَ  حَدٍ فَإِنْ قَالُوا قَدْ عَرَفـْنَا فَضْلَهُ وَ عَلِمْنَا أنََّهُ أَحَقُّ النَّاسِ đِاَ وَ لَكِنَّهُ رَجُلٌ لاَ يُـفَضِّ
يعَ النَّ  هُ جَعَلَكُمْ وَ جمَِ َّʮِاسِ فِيهَا شَرَعاً سَوَاءً وَ لَكِنْ وَلُّوهَا عُثْمَانَ فَإِنَّهُ يَـهْوَى الَّذِي وَلَّيْتُمُوهَا إ

 ēَْوَونَ فَدَفـَعُوهَا إِليَْه."
 
Terjemahan: 

                                                 
192 Ibn ‘Atiyyah, Abha al-Murad, 1: 239; al-Majlisi, Bihar al-Anwar, 30: 436; Sayyid ‘Ali al-Milani, Nafahat 
al-Azhar (Qom: Mahr, 1414H), 9: 140.   

“Daripada Jabir al-Ju‘fi, daripada Abi Ja‘far Muhammad bin ‘Ali al-Baqir, 
beliau berkata: Bahawa ‘Umar bin al-Khattab setelah kewafatannya, dan 
bersetuju untuk menubuhkan shūra, beliau telah melantik enam orang Qurasyh 
iaitu ‘Ali bin Abi Talib, ‘Uthman bin ‘Affan, al-Zubayr bin al-‘Awwam, 
Talhah bin ‘Ubayd Allah, ‘Abd al-Rahman bin ‘Awf dan Sa‘d bin Waqqas. 
Beliau (dalam wasiatnya) telah memerintahkan mereka masuk ke dalam rumah 
dan tidak keluar daripadanya hingga mereka dapat membaiah salah seorang 
daripada mereka. Jika empat orang berkumpul (memberi baiah), sedangkan 
seorang tidak bersetuju membaiah mereka, maka dia dibunuh. Sekiranya dua 
orang tidak bersetuju, dan tiga orang berbaiah, dibunuh dua orang itu. Lalu 
mereka sependapat berijmak melantik ‘Uthman, ketika Amir al-Mu’minin 
(‘Ali) melihat keseriusan mereka untuk memberi baiah kepada ‘Uthman, 
beliau bangun untuk berhujah ke atas mereka dengan berkata: Kamu 
dengarkan kata-kata daripadaku, jika apa yang aku katakan benar, maka kamu 
terimalah, jika batil maka kamu engkarilah. Kemudian beliau berkata: Aku 
bertanya kepada kamu, demi Allah yang Maha Mengetahui kejujuran kamu 
jika kamu jujur dan Dia Maha Mengetahui pendustaan kamu jika kamu 
berdusta, adakah seseorang daripada kamu solat menghadap dua kiblat 
selainku? Mereka menjawab: Tidak... (‘Ali seterusnya menyatakan pelbagai 
kelebihannya dengan panjang lebar) Lalu Amir al-Mu’minin berkata kepada 
mereka: Adapun sekiranya kamu sendiri telah mengakui dan telah jelas bagi 
kamu yang demikian daripada sabda Nabi kamu, maka hendaklah kamu 
bertaqwa kepada Allah yang Esa tiada sekutu bagi-Nya, dan aku menegah 
kamu daripada kemurkaan-Nya, jangan kamu derhaka terhadap perintah-Nya, 
kembalikanlah sesuatu hak kepada ahlinya, ikutlah sunnah Nabi kamu, 
sesungguhnya jika kamu menyalahi, maka kamu menyalahi Allah, maka 
serahkanlah ia (baiah) kepada orang yang merupakan ahlinya dan ia (baiah) 
adalah baginya. Lalu mereka (ahli shūra) saling berpandangan sesama sendiri 
dan berbincang. Mereka berkata: Kita telah mengetahui kelebihannya dan 
mengetahui dia orang yang lebih berhak dengannya (baiah), tetapi dia lelaki 
yang tidak melebihkan seseorang atas seorang yang lain, jika kamu serahkan 
baiah kepadanya, dia akan menjadikan kamu dan seluruh manusia itu sejalan 
dan sama, tetapi jika kamu serahkan kepada ‘Uthman, dia akan condong 
kepada yang kamu condong, lalu mereka menyerahkan baiah kepadanya 
(‘Uthman).”193  
 
Dalam riwayat lain, ‘Ali dengan jelas menolak pelantikan ‘Uthman sebagai khalifah 

dan enggan menunaikan baiah kepadanya. Riwayat menyebutkan: 

، فارتفعت الأصوات بينهم، الشورى عن أبي الطفيل عامر بن واثلة، قال: كنت على الباب يوم"
فسمعت عليا يقول: ʪيع الناس أʪ بكر، و أʭ و اɍّ أولى ʪلأمر، و أحق منه، فسمعت و 
أطعت مخافة أن يرجع القوم كفارا يضرب بعضهم رقاب بعض ʪلسيف، ثم أولى ʪلأمر منه، 

                                                 
193 Al-Tabarsi, al-Ihtijaj, 1: 134-145; al-Majlisi, Bihar al-Anwar, 31: 331-344; al-Khaw’i, Minhaj al-Bara‘ah, 
3: 86-95. 

طعت مخافة أن يرجعوا بعدي كفارا، ثم أنتم تريدون أن تبايعوا عثمان إذا لا أسمع و فسمعت و أ
  ".لا أطيع

 
Terjemahan: 
“Daripada Abi al-Tufayl ‘Amir bin Wathilah, beliau berkata: Aku berada di 
pintu pada hari shūra, (aku terdengar) suara-suara saling meninggi antara 
mereka (ahli shūra), aku mendengar ‘Ali berkata: Orang ramai membaiah Abū 
Bakr, sedangkan aku demi Allah lebih utama akan urusan itu, lebih berhak 
daripadanya, namun aku patuh dan aku taat kerana bimbang umat Islam akan 
kembali kufur dengan saling berbunuhan sesama sendiri, kemudian Abū Bakr 
serahkan baiah kepada ‘Umar, sedangkan aku lebih utama dengan urusan itu 
daripadanya, namun aku patuh dan taat kerana bimbang mereka akan kembali 
kufur selepasku, kemudian kamu semua ingin membaiah ‘Uthman, maka aku 
tidak akan patuh dan taat.” 194  
 
 
‘Ali juga tidak mempertahankan ‘Uthman apabila dibunuh oleh para pemberontak. 

Malah ‘Ali menyalahkan ‘Uthman kerana mempertahankan jawatan khalifah yang bukan 

menjadi hak beliau.195 Para al-sahаbah lain yang menyokong ‘Ali dan menolak kekhalifahan 

‘Uthman adalah ‘Ammar bin Yasir dan al-Miqdad bin al-Aswad yang menolak untuk 

membaiah ‘Uthman pada hari syura.196 ‘Ali juga dikatakan telah mengutuk ketiga-tiga 

khalifah sebelum beliau terutamanya ‘Uthman, dalam khutbah sebaik sahaja beliau dilantik 

menjadi khalifah keempat. Beliau mengatakan:   

و قام الثالث كالغراب همتّه بطنه، ʮ ويحه لو قص جناحه و قطع رأسه كان خيرا  الرجلان سبق"
  ."له، شغل عن الجنّة و النار امامه

Terjemahan: 
“Dua orang (Abū Bakr dan ‘Umar) telah mendahului, bangkit yang ketiga 
seperti gagak, kepentingannya hanya perutnya, wahai terkutuk, kalau dikerat 
sayapnya dan dipotong kepalanya adalah lebih baik baginya, dia terlalai akan 
syurga dan neraka di hadapannya.”197  

                                                 
194 Muhammad bin Hasan al-Hurr al-‘Amili, Ithbаt al-Hudаh bi al-Nuѕuѕ wa al-Mu‘jizаt (Beirut: al-A‘lamі, 
1425H), 3: 361-362; ‘Ali bin Mūsa bin Tawūs (1400h), al-Tara’if fi Ma‘rifah Madhahib al-Tawa’if (Qom: al-
Khiyam, 1400H), 2: 412.  
195 Al-Hilali, Kitab Sulaym, 2: 666; al-Majlisi, Bihar al-Anwar, 29: 46; al-Khaw’i, Minhaj al-Bara‘ah, 4: 161.   
196 Al-Mufid, al-Maqna‘ah, 122.  
197 ‘Ali bin al-Husayn al-Mas‘ūdi, Ithbat al-Wasiyyah li al-Imam ‘Ali bin Abi Talib (Qom: Ansariyan, 1426H), 
149; Ibn Hayyūn, Sharh al-Akhbar, 1: 382; Muhammad bin Muhammad al-Mufid, al-Irshad fi Ma‘rifah Hijaj 
Allah ‘ala al-‘Ibad (Qom: Mu’tamar al-Shaykh al-Mufid, 1413H), 1: 240; Taqiy bin Najm al-Halabi, Taqrib al-

Kesimpulannya, Syiah Imamiyyah Ithna ‘Ashariyyah menolak pelantikan ‘Uthman 

bin ‘Affan atas dasar pelantikan beliau diatur oleh khalifah terdahulu yang juga tidak sah di 

sisi Syiah. A. Malik menyifatkan pelantikan ‘Uthmаn ditentukan oleh ‘Umar berdasarkan 

syura dan bukan pilihan rakyat.198 Pelantikan tersebut juga ditentang oleh ‘Ali dan beliau 

enggan memberi baiahnya kepada ‘Uthman. Namun demikian, para al-sahаbah tetap 

memilih ‘Uthman kerana kepentingan peribadi masing-masing walaupun mengakui 

kelebihan ‘Ali dan mengetahui kedudukannya di sisi Rasulullah SAW.  

Berdasarkan perbahasan dalam subtopik ini, adalah jelas bahawa ketiga-tiga 

pengkarya menafikan Abu Bakr, ‘Umar dan ‘Uthmаn sebagai Khulafa al-Rasyidin yang sah. 

Ini kerana, ketiga-tiga al-sahаbah besar tersebut hanya dilantik oleh sebahagian umat Islam 

menerusi kaedah pelantikan yang dicipta sendiri dan bukan dilantik oleh Allah SWT dan 

Rasul-Nya SAW. Malah ketiga-tiga mereka diistilahkan sebagai perampas jawatan khalifah 

daripada ‘Ali dan keturunannya. Justeru, Khulafa al-Rasyidin yang sebenar di sisi Syiah 

Imаmiyyah Ithnа ‘Ashariyyah adalah para imam Ahl al-Bayt yang terdiri daripada dua belas 

orang, bermula dengan ‘Ali dan diakhiri dengan Muhammad bin al-Hasan al-‘Askari 

sebagaimana yang terkandung dalam riwayat-riwayat Syiah.  

 

3.7 Pendirian Ahl al-Bayt terhadap al-sahаbah 

 

Sebelum dibentangkan pendirian Ahl al-Bayt terhadap para al-sahаbah, perlu 

diketahui terlebih dahulu siapakah Ahl al-Bayt yang dimaksudkan oleh Shі‘ah Imаmiyyah 

Ithnа ‘Ashariyyah. Ini kerana, terdapat perbezaan antara Shі‘ah Imаmiyyah Ithnа 

                                                 
Ma‘arif, (Qom: al-Hadi, 1404H), 239; al-Mazindarani, Manaqib Ali, 2: 115; Ibn Abi al-Hadid, Sharh Nahj al-
Balaghah, 1: 276.     
198 A. Malik, Surat Majlis Syiah Malaysia kepada SS Mufti Johor, 27. 

‘Ashariyyah dan Ahl al-Sunnah wa al-Jamа‘ah dalam mendefinisikan Ahl al-Bayt. Hasil 

daripada perbezaan tersebut menghasilkan implikasi yang berlainan dalam memahami 

pendirian Ahl al-Bayt terhadap al-sahаbah.   

 

3.7.1 Definisi Ahl al-Bayt 

Individu yang digelar sebagai Ahl al-Bayt terdiri daripada lima orang iaitu Rasulullah 

SAW, ‘Ali bin Abi Talib, Fatimah al-Zahra’, al-Hasan dan al-Husayn.199 Pendapat ini 

disepakati oleh Syiah Imamiyyah Ithna ‘Ashariyyah yang mendefinisikan Ahl al-Bayt 

sebagai ashab al-kisa’ yang terdiri daripada lima orang iaitu Muhammad SAW, ‘Ali bin Abi 

Talib, Fatimah, Hasan dan Husayn. Ia bersandarkan hadis al-kisa’ yang masyhur, antaranya 

sebagaimana yang diriwayatkan daripada Ummu Salamah r.a.: 

أن رسول الله كان في بيتها على منامة لها عليه كساء خيبري  "عن أم سلمة زوجة النبي ص
فجاءت فاطمة ببرمة فيها حريرة فقال رسول الله ادعي زوجك و ابنيه حسنا و حسينا فدعتهم 

ُ ليُِذْهِبَ عَنْكُمُ ا -هذه الآية فبينما هم ϩكلون إذ نزلت على النبي َّɍا يرُيِدُ ا لرّجِْسَ أَهْلَ الْبَيْتِ إِنمَّ
ركَُمْ تَطْهِيراً قالت فأخذ رسول الله بفضل الكساء فغشاهم إʮه ثم قال اللهم هؤلاء أهل  وَ يُطَهِّ
بيتي و خاصتي فأذهب عنهم الرجس و طهرهم تطهيرا قالها النبي ص ثلاث مرات فأدخلت 

  ."رأسي في الكساء فقلت ʮ رسول الله و أʭ معكم فقال إنك إلى خير
Terjemahan: 
“Daripada Ummu Salamah, isteri Nabi SAW: Bahawa Rasulullah SAW 
sedang berada di dalam rumahnya di atas tempat tidurnya, baginya jubah 
Khaybar. Lalu datang Fatimah dengan membawa periuk berisi harirah (sejenis 
makanan daripada tepung), lalu Baginda bersabda kepada Fatimah: Panggil 
suami dan keduanya anak Hasan dan Husayn. Lalu Fatimah memanggil 
mereka. Ketika mereka sedang makan bersama, tiba-tiba turun ayat (33 
daripada surah al-Ahzab), “Sesungguhnya Allah (perintahkan kamu dengan 
semuanya itu) hanyalah kerana hendak menghapuskan perkara-perkara yang 
mencemarkan diri kamu wahai Ahl al-Bayt dan hendak membersihkan kamu 
sebersih-bersihnya (dari segala perkara yang keji).” Ummu Salamah berkata: 
Lalu Rasulullah SAW mengambil baki jubahnya dan diselimutkan mereka 
dengannya kemudian bersabda: Wahai Allah, mereka adalah ahli keluargaku, 
ahli istimewaku, hilangkanlah daripada mereka kekotoran, dan sucikanlah 

                                                 
199 Khair Izzah, Meniti Titian Kebenaran, 151-156. 

mereka sesuci-sucinya. Nabi SAW menyebutnya tiga kali. Berkata Ummu 
Salamah: Aku masukkan kepalaku ke dalam jubah dan berkata: Wahai 
Rasulullah, aku bersama kamu. Rasulullah bersabda: Bahawa kamu kepada 
kebaikan.”200  
 

Dengan itu, Syiah Imamiyyah Ithna ‘Ashariyyah menolak pandangan para ulama Ahl 

al-Sunnah wa al-Jama‘ah yang mengatakan bahawa Ahl al-Bayt adalah para isteri Rasulullah 

SAW secara khusus atau para isteri Rasulullah SAW dan keturunannya atau seluruh umat 

Muhammad SAW yang beriman.201 Pendapat-pendapat Ahl al-Sunnah tersebut tertolak 

kerana pengertian Ahl al-Bayt amat jelas terkandung dalam banyak riwayat termasuk apa 

yang diriwayatkan dalam hadis-hadis Ahl al-Sunnah wa al-Jama‘ah sendiri. Antaranya 

adalah hadis ‘A’ishah r.a bahawa beliau berkata: 

“Pada suatu pagi, Nabi SAW membaluti tubuhnya dengan kain yang diperbuat 
dari wool berwarna hitam. Setelah Hasan datang, Baginda memasukkannya 
dalam kain tersebut. Datang Husayn, Baginda juga memasukkannya ke dalam 
kain. Kemudian datang Fatimah juga Baginda memasukkannya ke dalam kain. 
Setelah itu Baginda membaca ayat: Sesungguhnya Allah (perintahkan kamu 
dengan semuanya itu) hanyalah kerana hendak menghapuskan perkara-
perkara yang mencemarkan diri kamu wahai Ahl al-Bayt dan hendak 
membersihkan kamu sebersih-bersihnya (dari segala perkara yang keji).”202 
  

Termasuk dalam kalangan Ahl al-Bayt juga adalah dua belas orang imam (termasuk 

‘Ali) yang wajib diikuti. A. Malik telah menukilkan satu riwayat daripada ‘Ali bahawa:  

“Tiada seorang pun dari umat ini yang boleh menandingi keluarga Muhammad 
SAW, mereka adalah landasan agama dan tiang keyakinan. Mereka memiliki 
keistimewaan hak wilayah dan pada mereka terdapat wasiat dan warisan.”203 
 

                                                 
200 ‘Ubayd Allah bin ‘Abd Allah al-Haskani, Shawahid al-Tanzil li Qawa‘id al-Tafdil (Tehran: Majma‘ Ihya’ 
al-Thaqafah al-Islamiyyah, 1411H), 2: 126; Yahya bin al-Hasan bin Batriq, ‘Umdah ‘Uyūn Sihah al-Akhbar fi 
Manaqib Imam al-Abrar (Qom: Mu’assasah al-Nashr al-Islami, 1407H), 33; Ibn Tawūs, al-Tara’if, 1: 125; al-
Hilli, Nahj al-Haq, 229;  al-Hurr al-‘Amili, Ithbаt al-Hudаh, 2: 309; al-Majlisi, Bihar al-Anwar, 35: 220. 
201 Khair Izzah, Meniti Titian Kebenaran, 137-150. 
202 Ibid., 152. Hadis riwayat Muslim, Kitab al-Fada’il, Bab Fada’il Ahl Bayt al-Nabi salla Allah ‘alayh wa 
sallam, no. hadis: 2424. Lihat Sahih Muslim, 4: 1883. 
203 A.Malik menukilkan hadis ini daripada kitab Sawa‘iq al-Muhriqah, Shawahid al-Tanzil dan Manaqib Ibn 
Maghazadi. Beliau turut mengatakan hadis ini juga diriwayatkan dalam kitab-kitab Ahl al-Sunnah wa al-
Jama‘ah iaitu Yanabi‘ al-Mawaddah dan Faraid al-Simtayn. Lihat A.Malik, Surat Majlis Syiah Malaysia 
kepada SS Mufti Johor, 21-22. 

A. Malik juga menukilkan satu lagi riwayat bahawa Rasulullah SAW sendiri telah 

menyenaraikan nama-nama dua belas orang imam Ahl al-Bayt yang bermula dengan ‘Ali. 

Riwayat tersebut disandarkan kepada Ibn ‘Abbas bahawa:  

“Berkata seorang Yahudi bernama Janadah bin Jubir telah datang bertemu 
Rasulullah SAW dan bertanya: Wahai Muhammad, kalau benarlah engkau 
Nabi, sebutkan siapakah para wasi nabi-nabi berikut seperti Musa, Isa dan 
wasi-mu (penerus risalah tetapi bukan nabi). Rasulullah SAW pun menjawab: 
Wasi Musa ialah Yusya‘ bin Nun (Joshua), wasi Isa pula ialah Syam‘un bin 
Yuhana (Simon Peter) dan wasi-ku ialah ‘Ali bin Abi Talib (Ilya). Yahudi itu 
bertanya lagi: Siapa lagi wasi kamu yang seterusnya? Rasulullah menceritakan 
kisah ghaib dengan menjawab: Selepas Ali digantikan oleh Hassan, selepas 
Hassan digantikan oleh Husain, selepas Husain digantikan oleh Ali Zainal 
Abidin, kemudian Muhammad al-Baqir, kemudian Ja’far bin as-Sodiq, 
kemudian Musa al-Kazim, kemudian Ali ar-Redha, kemudian Muhammad al-
Jawad, kemudian Ali al-Hadi, kemudian Hassan Askari dan terakhir ialah 
Muhammad al-Mahdi al-Muntadzar. Setelah mendengar cerita ghaib itu, 
Yahudi tersebut mengakuinya lalu memeluk Islam. Riwayat tersebut telah 
diceritakan oleh Jabir bin Abd al-Ansar yang wafat ketika berumur 185 
tahun.”204    
 
 
Penyandaran dua belas orang imam kepada ashab al-kisa’ adalah muktamad dalam 

iktikad Syiah Imamiyyah Ithna ‘Ashariyyah. Mereka itu adalah sembilan orang imam 

daripada keturunan Husayn.205 Ayat al-tathir (surah al-Ahzab ayat 33) juga dikatakan turun 

kepada sembilan orang imam tersebut.206 Malah terdapat banyak riwayat di sisi Syiah 

Imamiyyah Ithna ‘Ashariyyah yang menamakan sembilan orang imam selepas ‘Ali, Hasan 

dan Husayn menerusi pelbagai lafaz. Antaranya adalah riwayat yang hampir sama 

sebagaimana dinukilkan oleh A. Malik di atas: 

دُ إِنيِّ أَسْأَ "ع لُكَ نِ ابْنِ عَبَّاسٍ قَالَ: قَدِمَ يَـهُودِيٌّ عَلَى رَسُولِ اɍَِّ ص يُـقَالُ لَهُ نَـعْثَلٌ فـَقَالَ ʮَ محَُمَّ
ʪَ عَنْ أَشْيَاءَ تَـلَجْلَجُ فيِ صَدْرِي مُنْذُ حِينٍ فَإِنْ أنَْتَ أَجَبْتَنيِ عَنْهَا أَسْلَمَتُ عَلَى يَدِكَ قَالَ سَلْ ʮَ أَ 

دُ فَأَخْبرِْنيِ عَنْ وَصِيِّكَ مَنْ هُوَ فَمَا مِنْ نَبيٍِّ إِلاَّ وَ لَهُ وَصِيٌّ وَ إِ عُمَارَةَ فـَقَال نَّ نبَِيَّنَا ... ʮَ محَُمَّ

                                                 
204 Ibid., 19. 
205 Al-Wirdani, ‘Aqa’id al-Sunnah wa ‘Aqa’id al-Shi‘ah, 211; al-Hilali, Kitab Sulaym, 1: 176; al-Qummi, ‘Uyūn 
Akhbar al-Rida, 1: 57; al-Halabi, Taqrib al-Ma‘arif, 421; al-Fadl bin al-Hasan al-Tabarsi, I‘lam al-Wara bi 
I‘lam al-Huda (Tehran: al-Islamiyyah, 1390H), 396. 
206 Al-Hilali, Kitab Sulaym, 1: 176; al-Hurr al-‘Amili, Ithbаt al-Hudаh, 2: 245.   

 مُوسَى بْنَ عِمْرَانَ أَوْصَى إِلىَ يوُشَعَ بْنِ نوُنٍ فـَقَالَ نَـعَمْ إِنَّ وَصِيِّي وَ الخْلَِيفَةَ مِنْ بَـعْدِي عَلِيُّ بْنُ 
 أبَْـراَرٌ قَالَ أَبيِ طاَلِبٍ ع وَ بَـعْدَهُ سِبْطَايَ الحَْسَنُ وَ الحُْسَينُْ تَـتْلُوهُ تِسْعَةٌ مِنْ صُلْبِ الحُْسَينِْ أئَِمَّةٌ 

هِمْ  دُ فَسَمِّ قَالَ نَـعَمْ إِذَا مَضَى الحُْسَينُْ فَابْـنُهُ عَلِيٌّ فَإِذَا مَضَى فاَبْـنُهُ محَُمَّدٌ فإَِذَا مَضَى فَابـْنُهُ  ليِ  ʮَ محَُمَّ
نُهُ مُوسَى فإَِذَا مَضَى نُهُ عَلِيٌّ فَإِ  جَعْفَرٌ فَإِذَا مَضَى جَعْفَرٌ فَابْـ ذَا مَضَى عَلِيٌّ فَابْـنُهُ محَُمَّدٌ مُوسَى فَابْـ

نُهُ عَلِيٌّ فَإِذَا مَضَى عَلِيٌّ فَابـْنُهُ الحَْسَنُ فَإِذَا مَضَى الحَْسَنُ فَـبَعْدَهُ ابـْنُهُ  دٌ فَابْـ  الحُْجَّةُ فإَِذَا مَضَى محَُمَّ
  ..."اءِ بَنيِ إِسْراَئيِلبْنُ الحَْسَنِ بْنِ عَلِيٍّ ع فـَهَذِهِ اثـْنَا عَشَرَ إِمَاماً عَلَى عَدَدِ نُـقَبَ 

 
Terjemahan: 
Daripada Ibn ‘Abbas, beliau berkata: Seorang Yahudi bergelar Na‘thal telah 
datang menemui Rasulullah SAW lalu berkata: Wahai Muhammad! Aku ingin 
bertanya kepadamu tentang perkara yang bermain-main di dalam hatiku 
semenjak beberapa ketika, sekiranya kamu dapat menjawabku mengenainya, 
aku akan memeluk Islam di tanganmu. Baginda berkata: Tanyalah wahai Abū 
‘Umarah. Lalu beliau bertanya… : Wahai Muhammad, engkau khabarkan 
kepadaku tentang siapa wasi-mu. Tiada nabi kecuali ada baginya wasi. 
Sesungguhnnya nabi kamu, Mūsa bin ‘Imran mewasiatkan kepada Yūsha‘ bin 
Nūn. Baginda menjawab: Ya, sesungguhnya wasi-ku dan khalifah selepasku 
adalah ‘Ali bin Abi Talib, selepasnya, dua cucuku al-Hasan dan al-Husayn, 
kemudian diikuti sembilan orang daripada keturunan al-Husayn, para imam 
yang abrar. Beliau berkata: Wahai Muhammad, engkau namakanlah mereka 
untukku. Baginda menjawab: Ya, apabila wafat al-Husayn, maka anaknya 
‘Ali, apabila wafat ‘Ali, maka anaknya Muhammad, apabila wafat 
Muhammad, maka anaknya Ja‘far, apabila wafat Ja‘far, maka anaknya Mūsa,  
apabila wafat Mūsa, maka anaknya ‘Ali, apabila wafat ‘Ali, maka anaknya 
Muhammad, apabila wafat Muhammad, maka anaknya ‘Ali, apabila wafat 
‘Ali, maka anaknya al-Hasan, apabila wafat al-Hasan, maka selepasnya 
anaknya al-Hujjah bin al-Hasan bin ‘Ali, maka ini merupakan dua belas orang 
imam berdasarkan bilangan nuqaba’ Bani Isra’il…”207      

  

Faisal Tehrani ketika berhujah mempertahankan kebenaran ajaran Syiah Imamiyyah 

Ithna ‘Ashariyyah turut membawakan riwayat yang menjelaskan siapakah Ahl al-Bayt itu 

dan kedudukannya di sisi Allah SWT dan Rasul-Nya. Beliau menukilkan hadis berikut:  

 

                                                 
207 ‘Ali bin Muhammad al-Khazzaz al-Razi, Kifayah al-Athar fi al-Nas ‘ala al-A’immah al-Ithna ‘Ashar (Qom: 
Baydar, 1401H), 11-14; Yūsuf bin Hatim al-Shаmi, al-Durr al-Nazim fi Manaqib al-A’immah al-Lahamim 
(Qom: Mu’assasah al-Nashr al-Islami, 1420H), 788-789; ‘Ali bin Yūsuf al-Hilli, al-‘Adad al-Qawiyyah li Daf’ 
al-Makhawif al-Yawmiyyah (Qom: Maktabah Ayah Allah al-Mar‘ashi al-Najafi, 1408H), 81-82; al-Nabati, al-
Ѕirаt al-Mustaqіm, 2: 142; al-Hurr al-‘Amili, Ithbаt al-Hudаh, 2: 150; Hashim bin Sulayman al-Bahrani, al-
Insaf fi al-Nas ‘ala al-A’immah al-Ithna ‘Ashar (Tehran: Maktabah Nashr al-Thaqafah al-Islamiyyah, 1420H), 
336. 

“Rasulullah bersabda: Ketika Allah SWT menciptakan Nabi Adam, ayahanda 
manusia dan baginda ditiupkan roh. Adam lantas menoleh ke kanan Arasy dan 
melihat lima bayangan cahaya dalam keadaan rukuk dan sujud, lalu Adam 
berkata: Wahai Tuhanku, apakah Engkau telah menciptakan seseorang dari 
tanah sebelumku? Allah berfirman: Tidak, wahai Adam. Selanjutnya Adam 
berkata: Jika demikian, lalu siapa cahaya yang menyerupai bentuk dan 
wajahku? Allah berfirman: Mereka akan menjadi anak-anakmu, yang 
andaikan bukan kerana mereka Aku tidak akan menciptakanmu. Mereka 
adalah lima manusia yang untuk mereka lima asma dari asma-asma-Ku dan 
dengan asma itu, Aku memberi nama kepada mereka. Jika tidak kerana 
mereka, tidak Aku ciptakan syurga dan neraka, Arasy dan kursi, langit dan 
bumi, jin dan manusia. Aku adalah Mahmud (Zat Yang Mulia), dan ini 
Muhammad, Aku adalah Ali (Zat Yang Maha Tinggi) dan ini Ali, Aku adalah 
Fathir (Zat Yang Menyelimuti) dan ini Fatimah, Aku adalah Ihsan (Zat Yang 
Maha Baik) dan ini adalah Hasan, Aku adalah Muhsin (Zat Yang Berbuat 
Kebaikan) dan ini Husin. Dengan kemulian-Ku, Aku bersumpah tidak seorang 
pun yang membawa kemarahan dan kebencian mereka kepada-Ku kecuali Aku 
akan lemparkan ke dalam neraka-Ku dan Aku tidak menyesal atas perbuatan-
Ku ini. Wahai Adam, mereka adalah terpilih antara makhluk-makhluk yang 
Aku ciptakan. Dengan mereka, Aku memberi kemudahan. Kerana mereka Aku 
memberi kehancuran… Rasulullah SAW bersabda, “Keluargaku adalah 
bahtera penyelamat. Siapa yang berpegang kepadanya akan selamat dan siapa 
yang menjauh darinya akan binasa. Setiap manusia yang memerlukan sesuatu 
daripada Allah, memohonlah kepada Allah dengan perantara kami, ahlul 
bait.”208    
 

 Berdasarkan dalil-dalil di atas, Syiah Imamiyyah Ithna ‘Ashariyyah berpandangan 

bahawa Ahl al-Bayt hanya terdiri daripada ‘Ali bin Abi Talib, Fatimah, Hasan, Husayn dan 

sembilan orang imam daripada keturunan Husayn. Kesemua mereka dianggap maksum iaitu 

terpelihara daripada segala dosa dan maksiat sebagaimana para nabi dan rasul.209 Manakala 

isteri-isteri Nabi SAW tidak termasuk dalam pengertian Ahl al-Bayt kerana berdasarkan hadis 

al-kisa’, Nabi SAW tidak membenarkan Ummu Salamah turut masuk ke dalamnya.210   

Justeru, Ahl al-Bayt menurut Syiah Imamiyyah Ithna ‘Ashariyyah hanya terbatas kepada 

                                                 
208 Faisal Tehrani memetik hadis ini yang disandarkan kepada Ja‘far al-Sadiq daripada buku Konsep Tuhan 
Menurut Islam karangan Yasin T. Al-Jibouri yang menukilkan hadis ini daripada kitab Ma‘ani al-Akhbar karya 
al-Sadūq. Lihat Faisal Tehrani, Perempuan Nan Bercinta, 56-57. 
209 Al-Subhani, al-‘Aqidah al-Islamiyyah, 204-206. 
210 Sayyid Muhsin Kharazi, Bidayah al-Ma‘arif al-Ilahiyyah fi Sharh al-‘Aqa’id al-Imamiyyah (Qom: 
Mu’assasah al-Nashr al-Islami, 1417H), 2: 71; Sayyid Hashim Bahrani (1422h), Ghayah al-Muram wa Hujjah 
al-Khisam fi Ta‘yin al-Imam min Tariq al-Khas wa al-‘Am (Beirut Mu’assasah al-Ta’rikh al-‘Arabi, 1422H), 
3: 176; Bahrani, Shaykh ‘Ali, Mannar al-Huda fi al-Nas ‘ala Imamah al-A’immah al-Ithna ‘Ashar (Beirut: Dar 
al-Muntazar, 1405H), 661.  

keturunan ‘Ali, Fatimah, Hasan dan Husayn sahaja. Selain daripada mereka tidak dianggap 

sebagai Ahl al-Bayt yang memiliki keistimewaan-keistimewaan tertentu.  

 

3.7.2 Hadis-hadis Ahl al-Bayt 

Oleh yang demikian, untuk mengetahui pendirian Ahl al-Bayt terhadap para al-

sahаbah menurut Syiah Imamiyyah Ithna ‘Ashariyyah, ia perlu diambil daripada hadis-hadis 

mereka yang diriwayatkan menerusi jalan Ahl al-Bayt. Ini kerana, terdapat perbezaaan 

definisi hadis antara Ahl al-Sunnah wa al-Jama‘ah dan Syiah Imamiyyah Ithna ‘Ashariyyah. 

Menurut Ahl al-Sunnah wa al-Jama‘ah, hadis atau sunnah adalah apa sahaja yang disandarkan 

kepada Nabi SAW sama ada dalam bentuk perkataan atau perbuatan atau perakuan atau sifat, 

tiada lagi yang maksum selepas Nabi SAW.211 Manakala bagi Syiah Imamiyyah Ithna 

‘Ashariyyah, hadis ialah apa sahaja yang terbit daripada yang maksum sama ada berbentuk 

perkataan atau perbuatan atau perakuan, kecuali yang maksum itu tidak terhad hanya kepada 

Rasulullah SAW sahaja, namun termasuk para imam yang dua belas.212      

Dalam karya-karya Syiah Imamiyyah Ithna ‘Ashariyyah berbahasa Melayu, didapati 

banyak riwayat yang disandarkan daripada ‘Ali bin Abi Talib. Ini kerana, ‘Ali merupakan 

imam pertama yang diwasiatkan oleh Rasulullah SAW menurut iktikad Syiah Imamiyyah 

Ithna ‘Ashariyyah. Justeru, banyak hadis dalam karya-karya Syiah yang diriwayatkan secara 

langsung daripada ‘Ali bagi menggambarkan pendirian Ahl al-Bayt itu sendiri. Lebih-lebih 

lagi apabila ‘Ali sendiri memperakui kelebihan Ahl al-Bayt dengan mengatakan, “Tiada 

seorang pun dalam kalangan umat ini yang boleh dikiaskan dengan ahli keluarga 

                                                 
211 Mahmūd al-Tahhan, Taysir Mustalah al-Hadith (Riyad: Maktabah al-Ma‘arif li al-Nashr wa al-Tawzi‘, 
2004), 9.    
212 Muhammad bin Husayn al-Baha’i, al-Wajizah  fi ‘Ilm al-Dirayah (Qom: Basirati, 1398H), 4; Muhammad 
al-Husayni al-Shirazi, al-Wasa’ila al-Rasa’il (Qom: Mu’assasah ‘Ashūra’, 1422H), 2: 370; Muhammad Rida 
al-Muzaffar, Usūl al-Fiqh (Qom: Mu’asassah al-Nashr al-Islami, t.t), 3: 64.  

Muhammad…bagi mereka hak wilayah dan pada mereka (diberikan) wasiat dan warisan.”213 

Bahkan ‘Ali menegaskan beliau merupakan ketua kepada para wasi214 dan ‘Ali juga telah 

mewasiatkan kepada anaknya Hasan sebagai wasi atau khalifah selepasnya. ‘Ali bin Husayn 

(Imam Keempat) dan Muhammad bin ‘Ali (Imam Kelima) telah menyebutkan wasiat ‘Ali 

yang mengatakan, “Wahai anakku, aku diperintahkan Rasulullah SAW untuk berwasiat 

kepadamu, untuk menyerahkan kepada kamu kitab-kitabku dan senjataku, sebagaimana 

Rasulullah SAW mewasiatkan kepadaku dan menyerahkan kitab-kitab dan senjatanya 

kepadaku.”215 Demikian para imam Ahl al-Bayt itu diwasiat dan dinaskan seorang demi 

seorang sebagaimana yang dipercayai oleh Syiah Imamiyyah Ithna ‘Ashariyyah. 

 

3.7.2.1 Sikap ‘Alі terhadap al-sahаbah 

Dalam isu al-sahаbah, pendirian paling utama yang dizahirkan oleh ‘Ali bin Abi Talib 

adalah ketika peristiwa pelantikan Abū Bakr sebagai khalifah yang pertama sebagaimana 

dinukilkan Khair Izzah:  

“Imam berkata kepada Abu Bakar: Aku adalah hamba Allah dan saudara 
RasulNya!  Lalu berkatalah seseorang kepadanya: Bai’atlah Abu Bakar! 
Beliau menjawab: Aku lebih berhak terhadap jawatan ini, dan aku tidak akan 
membai’at kamu kerana kamu lebih patut membai’atku. Kamu mengambil 
jawatan ini dari golongan Ansar dengan berhujjah kekerabatan kamu di sisi 
Nabi, sedangkan kamu mengambilnya dari kami Ahlul Bait secara rampasan. 
Kamu membuat dakwaan ke atas golongan Ansar bahawa kamu lebih layak 
bagi jawatan tersebut kerana di sisi kamu Rasulullah, lalu mereka 
menyerahkan kepada kamu tampok pemerintahan. Sekarang, aku berhujjah 
dengan kamu sepertimana kamu berhujjah dengan golongan Ansar 
bahawasanya kami (Ahlul Bait) lebih layak di sisi Rasulullah di waktu hidup 
atau mati. Dari itu, kembalikanlah ia kepada kami sekiranya kamu orang-orang 
yang benar. Jika tidak kamu sebenarnya telah mengembalikan semula 
kezaliman sedang kamu menyedarinya. Lantas Umar berkata: Engkau tidak 
akan dibiarkan begitu sahaja hinggalah engkau memberi bai’at! Imam (Ali) 

                                                 
213 Muhammad bin Husayn al-Sharif al-Rida, Nahj al-Balaghah (Qom: al-Hijrah, 1414H), 47; al-Amili al-
Tabari, Dala’il al-Imamah, 21; ‘Ali bin Muhammad al-Laythi al-Wasiti, ‘Uyūn al-Hikam wa al-Mawa‘iz (Qom: 
Dar al-Hadith, 1418H), 535; al-Majlisi, Bihar al-Anwar, 23: 117. 
214 Ibrahim bin Muhammad al-Thaqafi, al-Gharrat aw al-Istinfar wa al-Gharrat (Qom : Dar al-Kitab al-Islami, 
1410H) 2: 854; al-Kulayni, al-Kafi, 5: 513. 
215 ‘Ali al-Ahmadi al-Miyaniji, Makatib al-A’immah ‘alayhim al-salam (Qom: Dar al-Hadith, 1419H), 2: 244.  

menjawab: Perahlah susu dengan sekali perahan, dan untukmu separuh 
darinya. Berilah sokongan penuhmu kepadanya (Abu Bakar) agar dia 
menyerahkannya (jawatan khalifah) kepadamu esok! Imam Ali meneruskan 
kata-katanya: Demi Allah wahai Umar, aku tidak menerima kata-katamu dan 
aku tidak mungkin akan membai’at! Lantas Abu Bakar berkata: Sekiranya dia 
tidak mahu membai’at, maka aku tidak mahu memaksanya. Setelah rumah 
imam dikepung oleh sekumpulan para al-sahаbah, bahkan diancam untuk 
dibakar jika mereka tidak mahu keluar memberikan bai’at. Maka, beberapa 
orang dari pengikut imam merasa takut lalu menyatakan persetujuan dan hanya 
tinggal beberapa orang sahaja yang tetap setia bersama imam. Setelah itu, 
Imam Ali diheret keluar bertemu dengan Abu Bakar dan di situ penyokong 
Abu Bakar berkata kepadanya: Bai’atlah Abu Bakar!  Imam menjawab: Kalau 
aku tidak mahu membai’at, apa yang akan kamu lakukan? Mereka berkata: 
Demi Allah yang tiada Tuhan selain-Nya, kami akan pancung lehermu! Imam 
menjawab: Jadi kamu sanggup membunuh seorang hamba Allah dan saudara 
Rasul-Nya? Lalu Umar mencelah berkata: Kamu memang seorang hamba 
Allah tetapi bukan saudara Rasulullah! Ketika pertengkaran sedang hangat 
berlaku, Abu Bakar hanya diam membisu tanpa berkata-kata walau sepatah. 
Melihatkan keadaan itu, Umar berkata kepada Abu Bakar: Apakah kamu tidak 
mahu mengeluarkan sebarang arahan terhadap tindakan Ali ini? Abu Bakar 
menjawab: Aku tidak mahu memaksanya selagi Fatimah berada di sisinya. 
Setelah itu, Imam Ali dilepaskan lalu beliau berlari ke kubur Rasulullah, 
sambil menangis dan meratap beliau berkata: Wahai sepupuku, sesungguhnya 
kaum itu menghinaku dan mahu membunuhku. Setelah sessi dialog ini 
berlangsung, Imam Ali a.s dibiarkan tanpa berbai’at hinggalah kewafatan 
isterinya Fatimah az-Zahra’ selama 6 bulan.”216  

 
 
 Riwayat di atas jelas menunjukkan ‘Ali tidak bersetuju sama sekali dengan pelantikan 

Abū Bakr bahkan ‘Umar sebagai khalifah. Begitu juga ketika pelantikan ‘Uthman, beliau 

sekali lagi membangkitkan hak yang dimilikinya untuk memegang jawatan tersebut. ‘Ali 

berkata kepada golongan yang menentangnya ketika ‘Uthman terpilih menjadi khalifah: 

“Ini bukanlah kali pertama kamu menyingkirkan hak khilafah daripada kami. 
Bersabar itu lebih baik dan kepada Allah sahajalah kami memohon 
pertolongan terhadap apa yang kamu sifatkan. Demi Allah, kamu tidak 
melantik Uthman kecuali jawatan itu akan dikembalikan kepada kamu 
semula.”217   

 
 

                                                 
216 Khair Izzah mendakwa memetik dialog di atas daripada karya ulama Ahl al-Sunnah wa al-Jama‘ah berjudul 
al-Imamah wa al-Siyasah karangan Ibn Qutaybah al-Daynūri. Lihat Khair Izzah, Meniti Titian Kebenaran, 302-
304. 
217 Khair Izzah menukilkan riwayat ini daripada kitab al-Kamil fi al-Tarikh, Tarikh al-Khulafa’, Tarikh Dimashq 
dan al-Imamah wa al-Siyasah. Ibid., 284. 

Manakala ketika ‘Ali menjadi khalifah, beliau telah menzahirkan kekecewaannya 

terhadap para al-sahаbah yang dianggap telah mengkhianatinya sejak daripada kewafatan 

Rasulullah SAW. Beliau kembali mengingatkan para al-sahаbah terhadap pelantikan beliau 

sebagai khalifah di Ghadir Khum. Sebahagian al-sahаbah mengakuinya dan sebahagian yang 

lain sengaja melupakannya hingga bersumpah agar perbuatan mereka itu dibalas oleh Allah 

SWT. Hal ini disebutkan dalam sesetengah riwayat seperti mana dinukilkan oleh Khair Izzah 

seperti berikut: 

“Ketika pemerintahan imam Ali a.s, beliau telah berkhutbah di dataran Rahbah 
dengan berkata: Aku harap sesiapa di antara umat Islam yang pernah 
mendengar Rasulullah telah bersabda di Ghadir Khum: Siapa yang menjadikan 
aku pemimpinnya, maka Ali adalah pemimpinnya, hendaklah ia bersumpah 
dan memberi penyaksian ke atas apa yang telah ia dengari. Janganlah sesiapa 
berdiri melainkan orang itu benar-benar menyaksikannya dengan kedua belah 
matanya dan mendengar dengan kedua telinganya! Mendengarkan ucapan 
perintah tersebut, maka berdirilah 30 orang para al-sahаbah Nabi. 12 orang di 
antara mereka adalah al-sahаbah yang pernah menyertai perang Badar. 
Mereka lalu memberikan penyaksian dengan bersumpah bahawa baginda 
Rasul telah mengangkat tangan Ali sambil bersabda: Tahukah kamu bahawa 
aku ini lebih utama dari diri-diri orang mukimin dari diri mereka sendiri? 
Mereka menjawab: Benar! Lalu Nabi bersabda lagi: Barangsiapa yang 
menjadikan aku ini pemimpinnya, maka Ali adalah pemimpinnya. Ya Allah, 
pimpinlah orang yang menjadikannya pemimpin dan musuhilah orang yang 
memusuhinya. Namun begitu, sebahagian para al-sahаbah yang pernah hadir 
di Ghadir Khum dan mendengarkan sabdaan tersebut tidak berdiri membuat 
penyaksian diantaranya Anas bin Malik. Setelah melihat Anas tidak mahu 
berdiri dan memberikan penyaksian, Imam Ali lalu turun dari mimbar menuju 
kepadanya dan berkata: Wahai Anas, mengapa kamu tidak bangun 
memberikan penyaksianmu seperti mereka? Anas menjawab: Wahai Amirul 
mukminin, usiaku sudah lanjut dan aku terlupa. Imam lalu berkata: Jika kamu 
berbohong, maka Allah akan menimpakan ke atasmu penyakit sopak 
(keputihan di ruangan kulit) yang tidak dapat ditutupi dengan serban! Belum 
pun sempat Anas bangun dari tempat duduknya, tiba-tiba wajahnya menjadi 
belang (bertompok-tompok) lalu dia berkata: Aku telah terkena sumpahan doa 
seorang hamba soleh kerana aku menyembunyikan penyaksian. Peristiwa ini 
sangat masyhur dan telah disebutkan oleh Ibnu Qutaibah di dalam kitabnya 
Al-Ma’arif dan beliau menggolongkan Anas dalam golongan orang-orang 
cacat bagi kategori penyakit sopak. Begitu juga Ahmad bin Hanbal dalam 
Musnadnya telah menyebutkan riwayat yang berbunyi: “…..maka berdirilah 
mereka kecuali tiga orang yang tidak mahu berdiri lalu mereka terkena 
sumpahan doanya”. Tiga orang yang dimaksudkan menerusi hadits riwayat 
Ahmad tersebut ada dinyatakan oleh al-Baladzuri di dalam kitabnya Ansabul 
Asraf dengan menyambung riwayat tersebut. Katanya: Aku bawakan peristiwa 

sumpahan imam Ali ke atas persaksian itu. Di bawah mimbar tersebut adalah 
Anas bin Malik, al-Bara’ bin ‘Azib dan Jarir bin Abdullah al-Bajali. Setelah 
itu imam Ali mengulangi permintaannya tetapi tiada sesiapa yang 
menyahutnya. Maka imam lantas berdoa: “Ya Allah, sesiapa yang 
menyembunyikan persaksian sedang mereka mengetahuinya, maka janganlah 
Engkau mematikan mereka melainkan setelah Engkau jadikan padanya satu 
tanda yang dapat dikenali padanya.” Anas bin Malik menjadi sopak, al-Bara’ 
menjadi buta dan Jarir kembali menjadi murtad setelah berhijrah kemudian 
bersatu bersama puak Khawarij dan mati di rumah ibunya. Peristiwa ini sangat 
masyhur dan dinukil oleh sekumpulan besar dari kalangan ahli sejarah.”218    
 
Ini bererti, menurut pandangan Syiah Imamiyyah Ithna ‘Ashariyyah, ‘Ali tidak 

menerima pelantikan ketiga-tiga khalifah yang disandang oleh para al-sahаbah sebelumnya. 

Walaupun ‘Ali dilihat tidak menentang musuh-musuh yang telah merampas hak beliau 

sebagai khalifah, namun ‘Ali bertegas mempertahankan kedudukannya sebagai Ahl al-Bayt 

sebagaimana riwayat-riwayat yang dinyatakan. Bahkan, ‘Ali diriwayatkan merasa takjub 

dengan golongan yang tetap berkeras enggan melantik orang yang telah diwasiatkan oleh 

Baginda SAW, sebaliknya melantik orang yang tidak berhak dan tidak layak ketika orang 

yang berhak dan layak berada di hadapan mereka. ‘Ali diriwayatkan berkata: 

“Lalu mereka melantik sebelumku tiga orang, tiada seorang pun dalam 
kalangan mereka yang mengumpulkan al-Qur’an, tidak juga digelarkan 
bahawa baginya ilmu mengenai Kitabullah, dan tidak juga Sunnah Nabinya, 
sedangkan semua mereka mengetahui aku orang yang paling mengetahui 
tentang Kitabullah dan Sunnah Nabinya, yang paling faqih, paling baik bacaan 
al-Qur’an dan paling bijak dalam mengadili berasaskan hukum Allah…”219 
 

Menurut Khair Izzah, ketidakzahiran ‘Ali dalam menentang khalifah-khalifah tersebut 

pula, bukan bermakna beliau bersetuju dengan mereka, sebaliknya demi memelihara kesatuan 

dan keharmonian umat Islam.220 Ini kerana, setelah Abū Bakr dibaiah menjadi khalifah, ‘Ali 

telah mengadakan perbincangan dengan ahli keluarganya. Hasil perbincangan bersetuju agar 

                                                 
218 Ibid., 262-264. 
219 Al-Hilali (1405h), Kitab Sulaym, 2: 699; Hashim bin Sulayman al-Bahrani, Madinah Ma‘ajiz al-A’immah 
al-Ithna ‘Ashar wa Dala’il al-Hujaj ‘ala al-Bashar (Qom: Mu’assasah al-Ma‘arif al-Islamiyyah, 1413H), 2:87; 
al-Majlisi, Bihar al-Anwar, 30: 323. 
220 Ibid., 321. 

Ahl al-Bayt hanya berdiam diri dan tidak melancarkan penentangan atau pemberontakan 

terhadap Abū Bakr. Ahl al-Bayt mengetahui betapa dalam kebencian dan kemarahan mereka 

terhadap Allah SWT dan ahli keluarga Nabi SAW. Sekiranya dizahirkan penentangan sudah 

tentu mereka akan bertindak menghunuskan pedang-pedang mereka sebagai persediaan 

melancarkan perang. Ini yang terjadi ketika ‘Ali dipaksa memberi baiah kepada Abū Bakr 

atau dibunuh. Ketika itu, ‘Ali teringatkan pesanan Rasulullah SAW kepadanya:  

“Wahai ‘Ali! Sesungguhnya kumpulan tertentu membatalkan hak kamu, 
mereka memutuskannya (pelantikan khalifah) dengan membelakangkan 
kamu, mereka menderhakai aku pada hak kamu, maka hendaklah kamu 
bersabar, sehingga Allah menetapkan urusannya. Sesungguhnya mereka pasti 
akan mengkhianatimu, maka jangan biarkan mereka menjadi sebab kamu 
terhina dan tertumpah darahmu, sesungguhnya umat akan mengkhianatimu 
selepasku.”221    
 

Selain itu, perbuatan ‘Ali tidak melancarkan pemberontakan juga termasuk di dalam 

konsep taqiyyah222 yang dituntut supaya diamalkan dalam keadaan tertentu. Syiah Imamiyyah 

Ithna ‘Ashariyyah menukilkan beberapa riwayat yang menunjukkan bahawa ‘Ali sendiri 

memerintahkan pengikutnya agar bersikap taqiyyah dalam keadaan tertentu. Antaranya 

seperti riwayat berikut: 

“Dan aku memerintahkan kamu agar memelihara agamamu, dan ilmu kami 
yang kami amanahkan kepada kamu, maka jangan zahirkan ilmu-ilmu kami 
kepada sesiapa yang akan membalasnya dengan keengkaran, jangan 
singkapkan rahsia kami kepada sesiapa yang akan memburuk-burukkan kami, 
aku perintahkan kepadamu agar menggunakan taqiyyah dalam agama kamu, 
firman Allah: Janganlah orang-orang mukmin mengambil orang-orang kafir 

                                                 
221 Muhammad bin ‘Ali bin Babawayh, al-Khisal (Qom: Jama‘ah al-Mudarrisin, 1403H), 2: 462; Ibn Tawūs, 
Tarf min al-Anba’ wa al-Manaqib, 465; Hasan bin Muhammad al-Daylami, Ghurar al-Akhbar wa Durar al-
athar fi Manaqib Abi al-A’immah al-Athar, Qom: Dalil Ma, 1427H) 353; al-Majlisi, Bihar al-Anwar, 28: 192; 
al-Miyaniji, Makatib al-A’immah, 580. 
222 Taqiyyah menurut al-Mufid adalah menyembunyikan kebenaran, merahsiakan pegangan terhadapnya, 
mendiamkan diri dengan golongan yang menyalahi dan tidak menyatakan penentangan terhadap mereka yang 
boleh membawa kepada bahaya pada agama dan dunia. Lihat Ahmad al-Wa’ili, Hawiyyah al-Tashshayyu‘ 
(Beirut: Dar al-Safwah, 1994), 188. Al-Muzaffar mengatakan riwayat-riwayat mengenai perintah bertaqiyyah 
adalah sahih. Antaranya riwayat al-Sadiq, “Taqiyyah adalah agamaku dan agama para keturunanku terdahulu” 
dan “Sesiapa yang tiada taqiyyah baginya, tiada agama baginya.” Menurut al-Muzaffar, taqiyyah menjadi syiar 
bagi Ahl al-Bayt bertujuan untuk mengelakkan kemudaratan dan pertumpahan darah ke atas mereka dan para 
pengikut mereka. Lihat Muhammad Rida al-Muzaffar, ‘Aqa’id al-Imamiyyah (Qom: Intisharat Ansaryan, 
1417H), 75.  

menjadi wali dengan meninggalkan orang-orang mukmin, barangsiapa berbuat 
demikian nescaya lepaslah ia daripada pertolongan Allah, kecuali kerana 
memelihara diri daripada sesuatu yang ditakuti mereka. Sesungguhnya aku 
telah izinkan kepada kamu untuk mendahulukan (tafdil) musuh-musuh kami 
sekiranya ketakutan mendorong kamu kepadanya, dan menyatakan berlepas 
diri jika bimbang ditangkap...”223  
 

 Namun begitu, riwayat-riwayat Syiah Imamiyyah Ithna ‘Ashariyyah menunjukkan 

‘Ali tetap mengingatkan para al-sahаbah berkenaan haknya sebagai pengganti Rasulullah 

SAW. Dalam riwayat menyebutkan bahawa setelah ‘Ali selesai menguruskan jenazah 

Rasulullah SAW, beliau telah membawa Fatimah, Hasan dan Husayn bertemu ahli Badar dan 

mereka yang terawal memeluk Islam bagi mendapatkan sokongan. Akan tetapi, hanya empat 

orang yang menyahut seruannya iaitu Salman al-Farisi, ‘Ammar bin Yasir, al-Miqdad bin al-

Aswad dan Abū Dhar al-Ghifari. Keempat-empat mereka diminta oleh ‘Ali untuk 

memperjelaskan kedudukan dan hak beliau kepada Abū Bakr, namun mereka enggan 

menerima penjelasan tersebut dan Abū Bakr tetap dilantik sebagai khalifah.224 

  Sesetengah riwayat Syiah Imamiyyah Ithna ‘Ashariyyah pula mengatakan ‘Ali tetap 

tidak membaiah Abū Bakr. Ia sebagaimana riwayat Muhammad bin ‘Ali al-Baqir (Imam 

kelima), bahawa setelah ‘Ali selesai mengebumikan Rasulullah SAW, kaum Bani Hashim 

dan sebahagian daripada golongan Muhajirin dan Ansar berkumpul di rumah ‘Ali. Antara 

yang hadir adalah al-‘Abbas, al-Zubayr, al-Miqdad, Talhah dan Sa‘d bin Abi Waqqas. 

Mereka bersepakat tidak bersetuju dengan pembaiahan Abū Bakr sebagai khalifah lalu 

bertindak membaiah ‘Ali sebagai bantahan kepada pelantikan Abū Bakr. ‘Umar kemudian 

telah pergi menemui mereka untuk memaksa mereka agar memberikan baiah kepada Abū 

Bakr atau diperangi dengan pedang. Melihat keadaan sedemikian, seorang demi seorang 

dalam kalangan yang hadir membaiah Abū Bakr sehingga tiada seorang pun yang ketinggalan 

                                                 
223 Al-Hurr al-‘Amili, Wasa’il al-Shi‘ah, 16: 229; al-Majlisi, Bihar al-Anwar, 10: 74.  
224 Al-Tabarsi, al-Ihtijaj, 1: 75; al-Majlisi, Bihar al-Anwar, 28: 191; al-Khaw’i, Minhaj al-Bara‘ah, 3: 11. 

kecuali ‘Ali. Lalu ‘Umar memaksa ‘Ali berbaiah, namun ‘Ali berkeras menolak sambil 

berhujah mengenai haknya sebagai pengganti Rasulullah SAW beserta kedudukan dan 

kelebihannya sebagai Ahl al-Bayt.225  

 Ketidakredaan ‘Ali terhadap kekhalifahan para al-sahаbah lebih terserlah apabila 

terdapat riwayat Syiah Imamiyyah Ithna ‘Ashariyyah yang menyatakan ‘Ali secara terang-

terangan menganggap para al-sahаbah yang merampas jawatan khalifah daripadanya sebagai 

munafik. Diriwayatkan ‘Ali berkata dalam salah satu khutbahnya: 

ا قـَبَضَ نبَِيَّهُ صَلَّى اɍَُّ عَلَيْ  هِ وَ آلِهِ قُـلْنَا: نحَْنُ أَهْلُ بَـيْتِهِ وَ عَصَبَتُهُ وَ "فَإِنَّ اɍََّ تَـبَارَكَ وَ تَـعَالىَ لَمَّ
 نَـفَرَ الْمُنَافِقُونَ وَرَثَـتُهُ وَ أَوْليَِاؤُهُ وَ أَحَقُّ خَلاَئِقِ اɍَِّ بِهِ، لاَ نُـنَازعَُ حَقَّهُ وَ سُلْطَانهَُ، فـَبَيْنَمَا نحَْنُ إِذْ 

 َُّɍفـَبَكَتْ لِذَلِكَ فاَنْـتَزَعُوا سُلْطَانَ نبَِيِّنَا صَلَّى ا ،ʭََْعَلَيْهِ وَ آلِهِ مِنَّا وَ وَلَّوْهُ غَير -  َِّɍالْعُيُونُ وَ  -وَ ا
يعا.."   الْقُلُوبُ مِنَّا جمَِ

Terjemahan: 
“Sesungguhnya Allah SWT, ketika mengambil Nabi-Nya SAW, kita berkata: 
Kami ahli keluarganya, kerabatnya, pewarisnya, kekasihnya dan makhluk 
Allah paling berhak dengannya, kita tidak merebut haknya dan kekuasaannya. 
Dalam keadaan kami begitu, tiba-tiba sekumpulan golongan munafik muncul 
lalu mereka merampas kekuasaan Nabi kita SAW daripada kami, melantik 
selain kami. Demi Allah, menangislah mata-mata dan hati-hati kami semua 
kerana itu…”226  
 
Dalam satu riwayat yang masyhur di sisi Syiah Imamiyyah Ithna ‘Ashariyyah, terdapat 

keterangan yang menyebut bahawa Abū Bakr dan ‘Umar berada di dalam neraka di akhirat 

kelak kerana mengkhianati amanah dan merampas hak Ahl al-Bayt. Ia berdasarkan riwayat 

daripada ‘Ali yang menceritakan dialognya dengan Iblis ketika terserempak dengannya di 

hujung kota Kūfah. Dialog bermula apabila ‘Ali mengatakan Iblis merupakan sejahat-jahat 

kejadian. Iblis menafikan sambil membawakan kisah bagaimana mula-mula dia diturunkan 

dari syurga. Iblis dikatakan telah bertanya kepada Allah SWT, jika masih wujud makhluk 

                                                 
225 Al-Tabarsi, al-Ihtijaj, 1: 73; al-Fayd al-Kashani, Nawadir al-Akhbar, 177-178; al-Majlisi, Bihar al-Anwar, 
26: 340; al-Khaw’i, Minhaj al-Bara‘ah, 3: 8.  
226 Al-Majlisi, Bihar al-Anwar, 29: 579; al-Mufid, al-Maqna‘ah, 1: 245; Hashim bin Sulayman al-Bahrani, 
Hilyah al-Abrar fi Ahwal Muhammad wa Alih al-Athar (Qom: Mu’assasah al-Ma‘arif al-Islamiyyah, 1411H), 
2: 302.  

yang lebih jahat berbanding dirinya. Allah SWT mengiakan dan memerintahkan Iblis agar 

bertanya kepada malaikat Malik. Lalu Iblis bertemu dengan malaikat Malik dan meminta 

supaya ditunjukkan kepadanya makhluk yang lebih jahat daripadanya. Malaikat Malik lalu 

membawa Iblis pergi melalui setiap neraka bermula dari neraka tingkat pertama hingga ke 

tingkat ketujuh, yang paling panas berbanding yang lain. Di situ Iblis terlihat dua lelaki 

sedang tergantung sementara tengkuk kedua-duanya dibelenggu dengan rantai daripada api 

neraka. Lalu Iblis bertanya kepada Malik gerangan kedua lelaki tersebut. Malik menjelaskan, 

tidakkah Iblis membaca di kaki ‘Arash tulisan, “Tiada tuhan selain Allah, Muhammad itu 

pesuruh Allah, aku dukunginya, aku menangkannya dengan ‘Ali.” Sedangkan kedua-dua 

lelaki ini adalah musuh dan orang yang menzalimi ‘Ali dan keturunannya.227             

 Di samping itu, diriwayatkan banyak doa dan munajat ‘Ali yang mengadu kepada 

Allah SWT mengenai perbuatan zalim para al-sahаbah yang telah merampas haknya. 

Antaranya seperti berikut: 

مُْ قَطَعُوا رَحمِِي" َّĔِئِي اللَّهُمَّ إِنيِّ أَسْتَعْدِيكَ عَلَى قُـرَيْشٍ فَإʭَِوَ صَغَّرُوا عَظِيمَ مَنْزلَِتيِ وَ  وَ أَصْغَوْا إ
  "أَجمَْعُوا عَلَى مُنَازَعَتيِ 

 
Terjemahan: 
“Wahai Allah, sesungguhnya aku memohon pertolonganmu ke atas kaum 
Quraysh, sesungguhnya mereka memutuskan silaturrahim denganku, 
memulaukan aku, memperkecilkan ketinggian kedudukanku dan berkumpul 
untuk menentangku.”228  

 

Syiah Imamiyyah Ithna ‘Ashariyyah berkeyakinan, riwayat mengenai doa-doa ‘Ali 

seumpama ini telah sampai ke darjat mutawatir sebagaimana yang dikatakan oleh Ibn Abi al-

Hadid:  

                                                 
227 Muhammad bin Muhammad al-Mufid, al-Ikhtisas (Qom: al-Mu’tamar al-‘Alami li Alfiyah al-Shaykh al-
Mufid, 1413H), 109; al-Bahrani, Madinah Ma‘ajiz al-A’immah al-Ithna ‘Ashar, 1: 122; al-Majlisi, Bihar al-
Anwar, 8: 31; al-Khaw’i, Minhaj al-Bara‘ah, 10: 235.  
228 Al-Thaqafi, al-Gharrat, 1: 204; al-Sharif al-Rida, Nahj al-Balaghah, 247; al-Tabarsi, al-Ihtijaj, 1: 268.   

ما زلت مظلوما «عليه السلام بنحو من هذا القول نحو قوله:  الاخبار عنه قد تواترت "اعلم انه
اللّهمّ اخز قريشا فاĔا منعتنى حقى و غصبتنى «و قوله » منذ قبض اɍّ رسوله حتىّ يوم الناس هذا

  ".امى فجزى قريشا عنى الجوازى فاĔم ظلمونى حقى و اغتصبونى سلطان ابن«و قوله » أمرى

Terjemahan: 
“Dan ketahuilah, telah datang khabar secara mutawatir daripadanya ‘alayh al-
salam seumpama perkataan ini, seperti ucapannya, “Aku berterusan dizalimi 
sejak Allah mengambil Rasul-Nya sehingga ke manusia hari ini”, dan 
ucapannya, “Wahai Allah! Hinakan Quraysh, sesungguhnya ia menegah 
hakku dan merampas urusanku”, dan ucapannya, “Moga (Allah) membalas 
Quraysh dengan balasan buruk keranaku, sesungguhnya mereka telah 
menzalimi hakku, merampas kekuasaan anak ibuku…”229  

 

3.7.2.2 Sikap Fаtimah terhadap al-sahаbah 

Penolakan ‘Ali terhadap pelantikan tiga orang al-sahаbah iaitu Abū Bakr, ‘Umar dan 

‘Uthman sebagai khalifah memberi pengaruh yang besar kepada pendirian Ahl al-Bayt 

terhadap para al-sahаbah sebagaimana yang dinyatakan oleh Faisal Tehrani. Bukan sahaja 

kepada ‘Ali, tetapi kepada semua keturunannya. Faisal Tehrani menggambarkan bagaimana 

makam Fatimah yang merupakan isteri ‘Ali dan anak perempuan kesayangan Rasulullah 

SAW sengaja dirahsiakan atas permintaan Fatimah sendiri. Ini kerana, sebelum kematiannya, 

Fatimah dipercayai telah mewasiatkan agar makam beliau disembunyikan daripada 

pengetahuan golongan munafik.230 Pandangan Faisal Tehrani ini adalah berdasarkan banyak 

riwayat Syiah Imamiyyah Ithna ‘Ashariyyah yang menunjukkan pendirian Fatimah yang 

memungkiri para al-sahаbah kerana merampas jawatan khalifah daripada ‘Ali. Antaranya 

perbualan Mahmūd bin Labid dengan Fatimah selepas kewafatan Rasulullah SAW dalam 

riwayat berikut:  

 فيِ صَدْريِ قَالَتْ سَلْ قُـلْتُ هَلْ نَصَّ رَسُولُ اɍَِّ قُـلْتُ ʮَ سَيِّدَتيِ إِنيِّ سَائلُِكِ عَنْ مَسْأَلَةٍ تـَلَجْلَجُ "
مَامَةِ قاَلَتْ وَا عَجَبَاهْ أَ نَسِيتُمْ يَـوْمَ غَدِيرِ خُمٍّ قُـلْتُ قَدْ كَانَ ذَلِكِ  ص  وَ قَـبْلَ وَفَاتهِِ عَلَى عَلِيٍّ ʪِلإِْ

                                                 
229 Ibn Abi al-Hadid, Sharh Nahj al-Balaghah, 9: 306; al-Majlisi, Bihar al-Anwar, j. 28, h. 373; al-Thaqafi, al-
Gharrat, 2: 768. 
230 Faisal Tehrani, Perempuan Nan Bercinta, 295. 

 ََّɍعْتُهُ يَـقُولُ عَلِيٌّ خَيرُْ مَنْ أُخَلِّفُهُ فِيكُمْ وَ لَكِنْ أَخْبرِيِنيِ بمِاَ أَسَرَّ إِليَْكِ قَالَتْ أُشْهِدُ ا  تَـعَالىَ لَقَدْ سمَِ
مَامُ وَ الخْلَِيفَةُ بَـعْدِي وَ سِبْطاَيَ وَ تِسْعَةٌ مِنْ صُلْبِ الحُْسَينِْ أئَِمَّةٌ أبَـْرَارٌ لَئِنِ اتَّـبَعْتُ  مُوهُمْ هُوَ الإِْ

وَ لَئِنْ خَالَفْتُمُوهُمْ لَيَكُونُ الاِخْتِلاَفُ فِيكُمْ إِلىَ يَـوْمِ الْقِيَامَةِ قُـلْتُ ʮَ وَجَدْتمُوُهُمْ هَادِينَ مَهْدِيِّينَ 
مَامِ مَثَلُ ا هِ قَالَتْ ʪَ ʮَ عُمَرَ لَقَدْ قاَلَ رَسُولُ اɍَِّ ص مَثَلُ الإِْ لْكَعْبَةِ سَيِّدَتيِ فَمَا ʪَلُهُ قَـعَدَ عَنْ حَقِّ

 َْϦ َتَـعَاإِذْ تُـؤْتَى وَ لا َِّɍلَوْ تَـركَُوا الحَْقَّ عَلَى أَهْلِهِ وَ اتَّـبَعُوا عِترْةََ نبَِيِّهِ لَمَا اخْتَلَفَ فيِ ا َِّɍلىَ تيِ أمََا وَ ا
 اثـْنَانِ وَ لَوَرثَِـهَا سَلَفٌ عَنْ سَلَفٍ وَ خَلَفٌ بَـعْدَ خَلَفٍ حَتىَّ يَـقُومَ قَائِمُنَا التَّاسِعُ مِنْ وُلْدِ الحُْسَينِْ 

ُ حَتىَّ إِذَا أَلحَْدَ الْمَبْعُوثُ وَ أَوْدَعُوهُ الجَْدَثَ الْمَ  وَ لَكِنْ  َّɍمَهُ ا رُوا مَنْ قَدَّ رَهُ وَ أَخَّ مُوا مَنْ أَخَّ جْدُوثَ قَدَّ
  ..."وَ اخْتَارُوا بِشَهْوēَِِمْ وَ عَمِلُوا ϕِرَائِهِمْ تَـبّاً لهَمُ

Terjemahan: 
“Aku berkata (Mahmud bin Labid): Wahai puanku, aku ingin bertanya 
kepadamu tentang satu masalah yang tertanya-tanya di dalam hatiku. Fatimah 
berkata: Silakan. Aku berkata: Adakah Rasulullah SAW sebelum 
kewafatannya telah menetapkan imamah ‘Ali? Fatimah berkata: Amat 
menakjubkan, adakah kamu lupa pada hari Ghadir Khum? Aku berkata: 
Sesungguhnya telah sedia maklum ia berlaku, tetapi (aku ingin tahu) apa yang 
dibisikkan (oleh Rasulullah SAW) kepadamu. Fatimah berkata: Demi Allah, 
sesungguhnya aku telah mendengar Baginda berkata, ‘Ali sebaik-baik orang 
yang aku tinggalkan dalam kalangan kamu, beliau adalah imam dan khalifah 
selepasku, dan dua orang cucuku dan sembilan orang daripada keturunan al-
Husayn adalah para imam yang abrar. Jika kamu mengikuti mereka, kamu 
akan dapati mereka itu memberi panduan dan diberi panduan, jika kamu 
menyelisihi mereka, akan berlakulah perselisihan dalam kalangan kamu 
hingga ke Hari Kiamat. Aku bertanya: Wahai puanku, apa kena dengan beliau 
yang tidak menuntut haknya? Fatimah berkata: Wahai Abū ‘Umar, 
sesungguhnya Rasulullah SAW telah mengumpamakan imam itu seperti 
ka’bah, ia didatangi bukan mendatangi, sungguh demi Allah! Jika mereka 
biarkan hak itu kepada ahlinya, dan mereka mengikuti ahli keluarga nabinya, 
tidak akan berselisih kerana Allah walaupun antara dua orang, dan (khilafah) 
itu akan diwarisi yang terdahulu daripada yang terdahulu, yang terkemudian 
selepas yang terkemudian, sehingga muncul imam kesembilan daripada 
keturunan al-Husayn, tetapi kamu telah mengutamakan orang diakhirkan 
(Allah), dan membelakangkan orang yang diutamakan Allah hingga apabila 
Rasulullah SAW wafat dan dikebumikan, ranimereka memilih (khalifah) 
dengan nafsu mereka dan beramal dengan fikiran mereka, celakalah 
mereka!...”231  

    

                                                 
231 Al-Khazzaz al-Razi, Kifayah al-Athar, 199; al-Bahrani, al-Insaf, 412; al-Majlisi, Bihar al-Anwar, 36: 353; 
‘Abd Allah bin Nūr Allah al-Bahrani, ‘Awalim al-‘Ulūm wa al-Ma‘arif wa al-Ahwal min al-Ayat wa al-Akhbar 
wa al-Aqwal (Qom: Mu’assash al-Imam al-Mahdi, 1413H), 11: 783. 

Malah terdapat seorang penulis Syiah Imamiyyah Ithna ‘Ashariyyah kontemporari 

yang menukilkan riwayat bahawa Fatimah pernah berkhutbah memerintahkan supaya para 

perampas jawatan khalifah itu diperangi.232 Kemuncak kepada kebencian dan kemarahan 

Fatimah kepada para al-sahаbah adalah apabila beliau mewasiatkan ‘Ali agar memastikan 

pengebumian beliau kelak tidak dihadiri oleh musuh-musuh beliau. Fatimah mengatakan:  

“Aku mewasiatkan kamu agar tidak seorang pun daripada mereka yang 
menzalimi aku menyaksikan jenazahku, sesungguhnya mereka adalah 
musuhku dan musuh Rasulullah, jangan biarkan seorang pun daripada mereka 
dan pengikut mereka menyembahyangkan jenazahku, kebumikanlah aku pada 
waktu malam ketika terlelap segala mata dan tertidur segala pandangan.”233  

 

 Menurut riwayat-riwayat Syiah Imamiyyah Ithna ‘Ashariyyah, Fatimah meninggal 

dunia dalam keadaan marah terhadap Abū Bakr dan ‘Umar serta para pendukung mereka. 

Oleh itu, ketika beliau meninggal dunia, ‘Ali bertindak menguruskan jenazahnya dalam 

keadaan tiada sesiapa mengetahui berkenaan kematiannya kecuali Hasan, Husayn, Zaynab, 

Umm Kalthum, Fiddah dan Asma’ binti ‘Umays. Beliau kemudiannya dikebumikan secara 

rahsia di perkuburan al-Baqi‘ pada waktu tengah malam sedangkan ketika itu terdapat empat 

puluh kubur baharu yang lain. Setelah berita kematian Fatimah tersebar, penduduk datang 

mencari kubur beliau untuk menyembahyangkan jenazahnya, namun kebingungan akibat 

tidak mengetahui kedudukan kubur beliau yang sebenar. Hal ini menyebabkan pemerintah 

iaitu Abū Bakr dan ‘Umar mengarahkan agar semua kubur-kubur baharu digali untuk 

mencari jasad Fatimah. Apabila arahan ini diketahui oleh ‘Ali, beliau keluar dalam keadaan 

marah sambil menghunus pedangnya lalu berikrar untuk membunuh mana-mana al-sahаbah 

yang berani untuk menyentuh atau membongkar kubur Fatimah.234  

                                                 
232 ‘Abd al-Zahra’ Mahdi, al-Hujūm ‘ala Bayt Fatimah (T.T.P: T.P, 2001), 482.  
233 Al-Majlisi, Bihаr al-Anwаr, 31: 619; al-Bahrani, ‘Awаlim al-‘Ulum, 11: 1082. Riwayat ini turut dinukilkan 
oleh Khair Izzah, Meniti Titian Kebenaran, 450. 
234 Al-Majlisi, Bihаr al-Anwаr, 43: 171; Muhammad bin Jarir al-‘Amili, Dala’il al-Imamah. Qom: al-Bi‘thah, 
1413H), 137; Ni‘mat Allah bin ‘Abd Allah al-Jaza’iri, Riyad al-Abrar fi Manaqib al-A’immah al-Athar (Beirut: 

3.7.2.3 Akidah al-walа’ dan al-barа’ menurut Ahl al-Bayt 

 Sikap ‘Ali dan Fatimah ini seterusnya telah menjadi pegangan para imam Ahl al-Bayt 

yang datang kemudian. Pegangan ini dikenali sebagai akidah al-wala’ dan al-bara’. Al-wala’ 

iaitu kesetiaan yang sepenuhnya kepada Ahl al-Bayt manakala al-bara’ iaitu berlepas diri 

daripada semua musuh Ahl al-Bayt yang terdiri daripada kalangan para al-sahаbah dan 

pendukung mereka. Al-Sayyid Husayn al-Musawi mengatakan bahawa Mazhab Syiah 

tertegak atas kecintaan atau al-wala’ kepada Ahl al-Bayt dan berlepas diri iaitu al-bara’ 

daripada para al-sahаbah bermula dengan tiga khalifah terawal, ‘A’ishah dan lain-lain.235 Ini 

sebagaimana yang dinyatakan oleh al-Majlisi bahawa menjadi suatu kewajipan bagi para 

pengikut ‘Ali untuk berlepas diri daripada segala kelompok iaitu Bani Tayyim, Bani ‘Adi 

dan Bani Umayyah.236  

Al-Majlisi menyatakan secara terang-terangan bahawa al-bara’ah atau berlepas diri 

daripada tiga orang khalifah iaitu Abū Bakr, ‘Umar dan ‘Uthman serta mereka yang 

memerangi ‘Ali adalah menjadi perkara yang darūri dalam pegangan Syiah Imamiyyah Ithna 

‘Ashariyyah. Golongan yang memungkiri pegangan ini termasuk dalam kategori al-

mukhalifin dan dihukumkan kafir seperti Khawarij dan Nawasib.237 Oleh itu, dinukilkan 

banyak riwayat dalam karya-karya utama Syiah mengenai sikap berlepas diri para imam Ahl 

al-Bayt terhadap para al-sahаbah bermula dengan tiga orang khalifah yang disifatkan oleh 

                                                 
Mu’assasah al-Tarikh al-‘Arabi, 1427H), 1: 60; al-Amin (1998), op. cit., j. 1, h. 322; al-‘Amili, Ja‘far Murtada 
(1430H), al-Sahih min Sirah al-Imam ‘Ali, j.10. Qom: Wala al-Muntazar, h. 298-299.   
235Al-Musawi, al-Sayyid Husayn (2001), Li Allah..thumm li al-Tarikh: Kashf al-Asrar wa Tabri’ah al-A’immah 
al-Athar, Kaherah: Dar al-Amal, h. 14.  
236 Al-Majlisi, Bihаr al-Anwаr, 18: 233; Al-Qafari menjelaskan maksud Bani Tayyim adalah Abū Bakr, Bani 
‘Adi adalah ‘Umar manakala Bani Umayyah adalah ‘Uthman bin ‘Affan. Menurut al-Qafari, golongan 
SyiahImamiyyah Ithna ‘Ashariyyah pada zaman al-Kulayni dan selepasnya sering menggunakan kata-kata 
kiasan  untuk merujuk kepada invividu yang menyalahi mereka tanpa menamakan secara langsung. Namun, 
pada zaman Syiahmemiliki kuasa pemerintahan seperti pada zaman Kerajaan Safawiyyah, sebahagian daripada 
kata-kata kiasan itu telah dizahirkan. Al-Qafari, Nasir bin ‘Abd Allah, “al-Bara’ah min al-Mushrikin ‘ind al-
Rafidah”, Majalah al-Bayan (Bil. 340, Sept-Okt 2015), 
http://www.albayan.co.uk/MGZArticle2.aspx?ID=4604. 22 November 2016. 
237 Muhammad Baqir al-Majlisi, al-‘Aqa’id, Qom: Mu’assasah al-Huda, 1378H), 58.  

al-Majlisi sebagai perampas, penderhaka dan murtad.238 Bahkan mereka yang tidak berlepas 

diri daripada Abū Bakr, ‘Umar dan ‘Uthman serta para pengikut mereka adalah musuh Ahl 

al-Bayt sekalipun mengasihi ‘Ali. Oleh yang demikian, sikap berlepas diri wajib menjadi 

pegangan sebagaimana yang diriwayatkan daripada para imam seperti berikut: 

“Daripada Isma‘il al-Ju‘fi, beliau berkata: Aku berkata kepada Abū Ja‘far 
(Muhammad al-Baqir): Seseorang yang mengasihi Amir al-Mu’minin dan 
tidak berlepas diri daripada musuh beliau, lalu dia berkata: Dia lebih aku kasihi 
daripada orang yang menyalahinya. Beliau (Abū Ja‘far) menjawab: Ini 
(pegangan yang) bercampur aduk, dia (sebenarnya) musuh, maka kamu jangan 
solat di belakangnya dan jangan memuliakannya kecuali kamu bertaqiyyah 
kepadanya.”239 

 
 Dalam riwayat lain, seorang bernama al-Kumayt telah menemui Ja‘far al-Sadiq lalu 

bertanya beliau mengenai kedudukan Abū Bakr dan ‘Umar. Lalu Ja‘far al-Sadiq menjawab:  

“(Ketahuilah) tiada setitis darah dalam Islam yang tumpah, tiada harta yang 
diusahakan secara tidak halal, tiada zina yang haram kecuali (kesalahan yang) 
demikian itu berada pada tengkuk-tengkuk kedua-duanya hingga ke hari 
Kiamat, hingga bangkit Imam al-Mahdi kita, dan kami keseluruhan Bani 
Hashim akan mengarahkan orang dewasa dan kanak-kanak kami agar 
mengutuk dan berlepas diri daripada kedua-duanya.”240    

 
Demikian juga riwayat mengenai rintihan seorang lelaki kepada Ja‘far al-Sadiq. 

Lelaki tersebut mengadu keadaan dirinya yang tidak berupaya membela para Ahl al-Bayt 

tetapi sekadar mampu melaknat dan berlepas diri daripada musuh-musuh Ahl al-Bayt. Ja‘far 

al-Sadiq lalu menjawab:  

“Telah menceritakan bapaku (Muhammad bin ‘Ali) daripada bapanya (‘Ali bin 
al-Husayn) daripada datuknya (‘Ali bin Abi Talib) daripada Rasulullah SAW 
bahawa Baginda bersabda: Sesiapa yang tidak berupaya untuk memenangkan 
kami Ahl al-Bayt, lalu dia melaknat musuh-musuh kami dalam keadaan dia 
bersendirian, Allah akan menyampaikan suaranya ke seluruh perbendaharaan-
Nya dari bumi hingga ke arash.”241  

                                                 
238 Al-Majlisi, Mir’at al-‘Uqūl, 26: 334.  
239 ‘Ali bin al-Husayn bin Babawayh, Man la Yahduruh al-Faqih (Qom: Mu’assasah al-Nashr al-Islami, 
1413H), 1: 380; Muhammad bin al-Hasan al-Tūsi, Tadhib al-Ahkam (Tehran: Dar al-Kutub al-Islamiyyah, 
1407H), 3: 28; Al-Hurr ‘Amili, Wasа’il al-Shі‘ah, 8: 309. 
240 Al-Majlisi, Bihаr al-Anwаr, 47: 323; al-Jaza’iri, Riyad al-Abrar, 2: 223; al-Bahrani, ‘Awаlim al-‘Ulum, 20: 
992; al-Kashi, Rijal al-Kashi, 2: 464.  
241 Al-Hasan bin ‘Ali al-‘Askari, al-Tafsir al-Mansūb ila al-Imam al-Hasan al-‘Askari (Qom: Madrasah al-
Imam al-Mahdi, 1409H), 47; Hasan bin Muhammad al-Daylami, Irshad al-Qulūb ila al-Sawab (Qom: al-Sharif 

 Kesimpulannya, karya-karya Syiah Imamiyyah Ithna ‘Ashariyyah berbahasa Melayu 

berpandangan bahawa para Ahl al-Bayt mengambil pendekatan untuk berlepas diri atau 

bara’ah daripada para al-sahаbah terutama tiga orang khalifah iaitu Abū Bakr, ‘Umar dan 

‘Uthman dan para pendukung mereka. Ini kerana, kewajipan mencintai Ahl al-Bayt tidak 

sempurna kecuali menyatakan permusuhan atau penolakan terhadap golongan yang dianggap 

sebagai musuh-musuh Ahl al-Bayt. Ia sebagaimana ditegaskan oleh al-Mufid yang 

mengatakan, tidak sempurna perakuan seseorang terhadap Allah, Rasul dan para imam Ahl 

al-Bayt kecuali dengan berlepas diri terhadap musuh-musuh mereka sambil menukilkan 

riwayat daripada Ja‘far al-Sadiq yang mengkafirkan golongan yang meragui kekufuran 

musuh-musuh Ahl al-Bayt.242 

 

3.8 Konflik antara al-sahаbah menurut Syiah 

 

 Dalam sub-topik yang lepas dijelaskan bagaimana Syiah Imamiyyah Ithna 

‘Ashariyyah meletakkan kesetiaan kepada Ahl al-Bayt dan berlepas diri daripada musuh-

musuh mereka sebagai perkara wajib atau darūri dalam beragama. Ia bererti seseorang yang 

mengaku beriman tidak boleh bersubahat atau bersekongkol dengan golongan yang 

memusuhi Ahl al-Bayt, apatah lagi jika memerangi dan membunuh Ahl al-Bayt. Justeru, 

peristiwa perang Jamal (36H) dan Siffin (37H) menjadi asas utama kepada penilaian Syiah 

terhadap al-sahаbah selain daripada peristiwa rampasan jawatan khalifah daripada ‘Ali dan 

keturunannya.    

                                                 
al-Rida, 1412H), 2: 426; al-Majlisi, Bihаr al-Anwаr, 27: 222; Husayn bin Muhammad Taqi al-Nūri, Mustadrak 
al-Wasa’il wa Mustanbat al-Masa’il (Qom: Mu’assasah Al al-Bayt, 1407H), 4: 411.    
242 Muhammad bin Muhammad al-Mufid, al-I‘tiqadat (Qom: al-Mu’tamar al-‘Alami li Alfiyah al-Shaykh al-
Sadūq, 1413H), 104.  

Bagi Syiah Imamiyyah Ithna ‘Ashariyyah, ‘Ali bukan sekadar menjadi khalifah yang 

dilantik oleh Allah dan Rasul, namun kedudukan tersebut adalah sebagai satu lambang kuasa 

yang lebih luas daripada sekadar menjawat jawatan tersebut tanpa mampu melakukan apa-

apa. Bukti yang paling jelas betapa pentingnya kedudukan khalifah adalah tindakan beliau 

memindahkan pusat khilafah dari Madinah ke Kūfah. Ini berdasarkan sokongan padu yang 

beliau perolehi daripada umat Islam di Kūfah.243 Khair Izzah melihat tindakan ‘Ali ini 

menyamai tindakan Nabi Muhammad SAW yang berhijrah ke Madinah kerana mendapat 

sokongan padu umat Islam di sana demi kepentingan dakwah. Dari situ juga bermula era 

pemerintahan yang penuh dengan kekuatan sehingga berlaku beberapa siri peperangan 

dengan pihak musuh yang cuba menggugat kedudukan Islam. Demikian juga ‘Alі, 

kedudukan beliau di Kufah bertambah kukuh sehingga sesiapa yang menentang beliau akan 

mendapat padah sepertimana yang terjadi dalam perang Jamal, Siffin dan Nahrawan.244 

Tindakan ‘Ali ini merupakan perintah daripada Rasulullah SAW berdasarkan banyak riwayat 

Syiah Imamiyyah Ithna ‘Ashariyyah. Antaranya seperti berikut: 

النَّاكِثِينَ وَ الْقَاسِطِينَ وَ الْمَارقِِينَ فـَفَعَلْتُ مَا أمُِرْتُ بِهِ  "عَنْ عَلِيٍّ ص أنََّهُ قَالَ: أمُِرْتُ أَنْ أقُاَتِلَ 
وَارجُِ وَ أمََّا فـَهُمْ أَهْلُ الْبَصْرَةِ وَ غَيرْهُُمْ مِنْ أَصْحَابِ الجَْمَلِ وَ أمََّا الْمَارقُِونَ فَـهُمُ الخَْ  فأََمَّا النَّاكِثُونَ 

   الْقَاسِطُونَ فَـهُمْ أَهْلُ الشَّامِ وَ غَيرْهُُمْ مِنْ أَحْزَابِ مُعَاوِيةََ."
Terjemahan: 
“Daripada ‘Ali, bahawa beliau berkata: Aku diperintahkan untuk memerangi 
para pengkhianat, penderhaka dan golongan murtad, maka aku telah 
laksanakan apa yang aku diperintahkan dengannya, adapun pengkhianat 
adalah penduduk Basrah dan selain mereka daripada yang terlibat dalam 
perang Jamal, manakala golongan murtad, mereka adalah Khawarij, 

                                                 
243 Al-Subhani, Buhūth fi al-Milal wa al-Nihal, 6:720. Kūfah antara tempat suci Syiah yang diagungkan. Ia 
berdasarkan riwayat yang disandarkan kepada Ja‘far al-Sadiq (Imam Keenam), “Kūfah adalah haram Allah, 
haram Rasulullah dan haram Amir al-Mu’minin, solat padanya (bersamaan pahala) seratus ribu solat (di 
tempat lain), (bersedekah) satu dirham padanya (bersamaan pahala bersedekah) seratus ribu dirham (di 
tempat lain)”. Lihat al-Kulayni, al-Kafi, 9: 341; Ibn Babawayh, Man La Yahduruh al-Faqih, 1: 228; Muhammad 
bin al-Hasan al-Tūsi, Tahdhib al-Ahkam (Tehran: Dar al-Kutub al-Islamiyyah, 1407H), 6: 32; al-Hurr al-‘Amili, 
Wasa’il al-Shi‘ah, 5: 526.   
244 Khair Izzah, Meniti Titian Kebenaran, 342-344. 

sementara penderhaka, mereka adalah penduduk Sham dan selain mereka 
daripada parti Mu‘awiyah.” 245 

  

Khair Izzah menyifatkan, ‘Ali telah banyak bersabar dengan sikap para al-sahаbah 

hingga tiba masanya beliau mengumpulkan kekuatan menentang kemungkaran para al-

sahаbah.246 Malah terdapat riwayat-riwayat yang menunjukkan bahawa ‘Ali menegaskan, 

jika beliau memiliki kekuatan empat puluh orang lelaki yang taat untuk mendukung 

kekhalifahannya, sudah tentu beliau akan memerangi dan menentang para al-sahаbah sejak 

pelantikan Abū Bakr sebagai khalifah.247 Walau bagaimanapun, kesabaran beliau berakhir 

dengan terjadinya peristiwa perang Jamal, Siffin dan Nahrawan yang menjawab segala 

kemungkaran para al-sahаbah selama ini.    

 

3.8.1 Konspirasi para al-sahаbah 

Syiah Imamiyyah Ithna ‘Ashariyyah berpandangan, punca kepada segala konflik 

yang berlaku antara para al-sahаbah adalah kerana ketamakan untuk merebut jawatan 

khalifah daripada menjadi hak milik Ahl al-Bayt selepas kewafatan Rasulullah SAW. Hal ini 

telah sekian lama dirancang oleh para al-sahаbah sejak Baginda SAW masih dikandung 

hayat. Rasulullah SAW dikatakan telah pun meramalkan perbuatan para al-sahаbah yang 

akan merampas kedudukan Ahl al-Bayt sebagai imam selepas kewafatan Baginda. Dalam 

riwayat yang disandarkan kepada Mūsa bin Ja‘far (Imam Ketujuh) daripada bapanya, Ja‘far 

al-Sadiq (Imam Keenam), bahawa Rasulullah SAW bersabda: 

“Wahai ‘Ali, apa kamu akan lakukan jika mereka berkonspirasi terhadapmu 
selepas kewafatanku, membelakangkan kamu, menghantar pemeras ugut 

                                                 
245 Nu‘man bin Muhammad bin Hayyūn, Da‘a’im al-Islam wa Dhikr al-Halal wa al-Haram wa al-Qadaya wa 
al-Ahkam (Qom: Mu’assasah al al-Bayt, 1427H), 1: 389; Muhammad bin ‘Ali bin Babawayh, ‘Ilal al-Shara’i‘ 
(Qom: Maktabah Dawiri, 1427H), 1: 223; al-Majlisi, Bihаr al-Anwаr, 44: 36. 
246 Khair Izzah, Meniti Titian Kebenaran, 333. 
247 Al-Hilali, Kitab Sulaym, 2: 667 & 766; Nasr Muzahim, Waq‘ah Siffin, Qom: Maktabah Ayah Allah al-
Mar‘ashi al-Najafi, 1404H), 163; al-Qummi, Tafsіr al-Qummі, 2: 312.  

untuk memaksa kamu memberi baiah, kemudian mencekak leher bajumu 
sambil kamu diheret sebagaimana diheret unta yang sesat..”248  
 
Bahkan riwayat-riwayat Syiah banyak membongkar konspirasi yang dilakukan oleh 

para al-sahаbah bagi mengelakkan khilafah jatuh ke tangan Ahl al-Bayt selepas kewafatan 

Rasulullah SAW. Sekumpulan para al-sahаbah dikatakan telah melakukan konspirasi 

tersebut dan ia dicatatkan dalam satu lembaran oleh Abū ‘Ubaydah bin al-Jarrah. Lembaran 

itu dibawa ke Makkah dan ditanam di bawah Ka‘bah. Allah SWT membongkar konspirasi 

tersebut kepada Nabi SAW, lalu Baginda bersabda kepada Abū ‘Ubaydah, “Kamu pemegang 

amanah sekumpulan orang daripada umat ini atas kebatilan mereka.”249  

Al-Majlisi meriwayatkan daripada Ja‘far al-Sadiq (Imam Keenam) mengenai tafsir 

ayat 10 daripada surah al-Mujadilah, “Sesungguhnya perbicaraan rahsia itu daripada 

syaitan”, syaitan merujuk kepada yang kedua iaitu ‘Umar al-Khattab. Manakala ayat 7 

daripada surah al-Mujadilah, “Tiada perbicaraan rahsia antara tiga orang, melainkan Dia-

lah yang keempatnya”, bermaksud konspirasi rahsia yang dilakukan oleh tiga orang iaitu Abū 

Bakr, ‘Umar dan Abū ‘Ubaydah ketika mereka berkumpul, memasuki Ka‘bah dan membuat 

ketetapan agar urusan kekhalifahan tidak diserahkan kepada Ahl al-Bayt selepas Rasulullah 

SAW wafat.250 Ini merupakan langkah pertama dilakukan oleh para al-sahаbah untuk 

menyekat keturunan Nabi SAW daripada memegang jawatan sebagai khalifah. Langkah 

kedua ialah apabila ‘Umar menegah sesiapa pun untuk memberikan kertas dan pena kepada 

Rasulullah SAW yang sedang gering, walhal Baginda SAW meminta kedua-duanya untuk 

dituliskan wasiat buat mereka agar melantik ‘Ali selepas kewafatannya.251  Manakala 

                                                 
248 Ibn Tawūs, Tarf min al-Anba’ wa al-Manaqib, 19; al-Nabati, al-Ѕirаt al-Mustaqіm, 2: 94; al-Majlisi, Bihar 
al-Anwar, 22: 493; al-Khaw’i, Minhaj al-Bara‘ah, 12: 243. 
249 Al-Shushtari, al-Sawarim al-Muhriqah, 78. 
250 Al-Qummi, Tafsіr al-Qummі, 2: 356; al-Bahrani, al-Burhan, 5: 314; al-Majlisi, Bihar al-Anwar, 17: 29; ‘Abd 
‘Ali bin Jum‘ah al-‘Arūsi, Tafsir Nūr al-Thaqalayn (Qom: Isma‘iliyyan, 1415H), 5: 259. 
251 Al-Mazindarani, Manaqib Ali, 1: 235; al-Majlisi, Bihar al-Anwar, 22: 472; al-Miyaniji, Makatib al-A’immah, 
3: 695-696 

langkah ketiga juga berlaku ketika Rasulullah SAW dalam keadaan gering. Baginda telah 

membentuk angkatan tentera untuk memerangi Rom yang dipimpin oleh Usamah bin Zayd 

dengan melibatkan ramai para al-sahаbah termasuk Abū Bakr dan ‘Umar. Tujuannya adalah 

agar apabila Baginda SAW wafat, tidak berlaku perebutan jawatan khalifah daripada kedua-

dua al-sahаbah tersebut sehingga dengan mudah baiah khilafah dapat diserahkan kepada ‘Ali 

dengan aman tanpa sebarang perbalahan. Namun demikian, angkatan tentera tersebut kekal 

di Madinah sehingga Rasulullah SAW wafat dan jawatan khalifah jatuh ke tangan Abū 

Bakr.252     

 

3.8.2 Al-sahаbah menolak kekhalifahan ‘Alі  

Menurut Syiah Imаmiyyah Ithnа ‘Ashariyyah, terdapat riwayat bahawa ‘Umar pernah 

berterus terang kepada Ibn ‘Abbas akan keutamaan ‘Ali sebagai khalifah. Namun demikian, 

kekhalifahan ‘Ali tetap ditolak kerana usia yang masih muda dan kecintaannya terhadap Bani 

‘Abd al-Muttalib.253 Antaranya riwayat seperti berikut:    

مَهُ ا" ا قَدِمَ عُمَرُ الشَّامَ لَقِيَتْهُ أَسَاقِفَتُهَا وَ رُءُوسُهَا، وَ قَدْ تَـقَدَّ لْعَبَّاسُ عَنْ طاَرِقِ بْنِ شِهَابٍ قَالَ: لَمَّ
يلاً đَيِّاً، فَجَعَلُوا يَـقُولُونَ: هَذَا أمَِيرُ الْمُ  ؤْمِنِينَ، وَ بْنُ عَبْدِ الْمُطَّلِبِ عَلَى فـَرَسٍ، وَ كَانَ الْعَبَّاسُ جمَِ

مِنِينَ وَرَائِي، يَـقُولُونَ لَهُ، السَّلاَمُ عَلَيْكَ ʮَ أمَِيرَ الْمُؤْمِنِينَ فـَيَقُولُ: لَسْتُ ϥَِمِيرِ الْمُؤْمِنِينَ وَ أمَِيرُ الْمُؤْ 
عْتَ، وَ أʭََ وَ اɍَِّ أَوْلىَ ʪِلأَْمْرِ مِنْهُ، فَسَمِعَهُ عُمَرُ قَالَ: مَا هَذَا ʮَ أʪََ الْفَ  ضْلِ؟ قَالَ: هُوَ الَّذِي سمَِ

كَ قَدْ خَلَّفْنَا ʪِلْمَدِينَةِ مَنْ هُوَ أَوْلىَ đِاَ مِنيِّ وَ مِنْكَ، قَالَ الْعَبَّاسُ  َّʮِوَ إ ʭََوَ مَنْ فـَقَالَ: لَكِنيِّ أ :
أَنْ تُـقَدِّمَاهُ؟ فَـقَالَ: خَشْيَةَ  هُوَ؟ فَـقَالَ: عَلِيُّ بْنُ أَبيِ طاَلِبٍ قَالَ: فَمَا الَّذِي مَنَعَكَ وَ صَاحِبَكَ 

  "النُّبُوَّةُ وَ الخِْلاَفَةُ!!. لَكُمُ  تجَْتَمِعَ  أَنْ يَـتَوَارَثَـهَا عَقِبُكُمْ إِلىَ يَـوْمِ الْقِيَامَةِ، وَ كَرهِْنَا أَنْ 
Terjemahan: 
“Daripada Tariq bin Shihab, beliau berkata: Ketika ‘Umar datang ke Sham, 
beliau bertemu dengan para pendeta dan pemimpinnya, (perjalanan) beliau 
telah didahului oleh al-‘Abbas bin ‘Abd al-Muttalib di atas kuda, sedangkan 
al-‘Abbas adalah seorang yang segak dan tampan. Lalu mereka berkata: Ini 

                                                 
252 Ibn Abi al-Hadid, Sharh Nahj al-Balaghah, 1: 161; al-Khaw’i, Minhaj al-Bara‘ah, 5: 10. 
253 Ibn Abi al-Hadid, Sharh Nahj al-Balaghah, 2: 57; al-Hilli, Kashf al-Yaqin, 252; al-Bahrani, Hilyah al-Abrar, 
2: 318; al-Majlisi, Bihаr al-Anwаr, 26: 192.  

Amir al-Mu’minin. Mereka berkata kepadanya: Salam sejahtera ke atasmu 
wahai Amir al-Mu’minin. Lalu (al-‘Abbas) berkata: Aku bukan Amir al-
Mu’minin, Amir al-Mu’minin di belakangku, dan aku demi Allah lebih berhak 
dengan urusan itu daripadanya. ‘Umar terdengar lalu berkata: Apa ini wahai 
Abū al-Fadl? Beliau (al-‘Abbas) berkata: Ia apa yang kamu dengar. Beliau 
(‘Umar) berkata: Akan tetapi aku dan engkau telah mengabaikan Madinah 
kepada orang yang lebih utama baginya daripada aku dan engkau. Al-‘Abbas 
berkata: Siapa dia? Beliau (‘Umar) berkata: ‘Ali bin Abi Talib. Beliau (al-
‘Abbas) berkata: Apa yang menegah kamu dan al-sahаbahmu (Abū Bakr) 
untuk melantiknya (‘Ali)? Beliau (‘Umar) berkata: Bimbang keturunan kamu 
mewarisinya (khilafah) hingga ke Hari Kiamat, sedangkan kami membenci 
berkumpulnya kenabian dan kekhalifahan pada kamu!!..”254  

 
Khair Izzah mengatakan sejarah telah membuktikan betapa kebencian para al-

sahаbah terhadap ‘Ali. Ini kerana, ‘Ali hanya diiktiraf sebagai khalifah yang keempat pada 

tahun 203 Hijrah bersamaan 844 Masihi iaitu pada zaman kemasyhuran Ahmad bin Hanbal. 

Dalam Tabaqat al-Hanabilah yang merupakan salah satu rujukan Ahl al-Sunnah wa al-

Jama‘ah, dibawakan riwayat mengenai Warizah al-Himsi yang mempertikaikan perbuatan 

Ahmad bin Hanbal kerana menjadikan ‘Ali sebagai khalifah keempat dalam senarai Khulafa 

al-Rasyidin. Pada pandangan Warizah, pengiktirafan kepada ‘Ali sebagai khalifah keempat 

akan menjejaskan kedudukan Talhah dan Zubayr yang terlibat dalam perang Jamal. Namun 

begitu, Ahmad bin Hanbal tidak bersetuju dengan pendapat tersebut dengan alasan 

peperangan tersebut tiada kena mengena dengan umat yang datang kemudian. Warizah 

beralasan ia berdasarkan hadis Ibn ‘Umar, namun Ahmad bin Hanbal menjawab bahawa 

‘Umar al-Khattab adalah lebih baik daripada anaknya kerana dia menerima ‘Ali sebagai 

khalifah dengan menyenaraikan beliau ke dalam ahli syura.255  

Berdasarkan riwayat tersebut, Khair Izzah meyakini bahawa para al-sahаbah 

menolak kedudukan ‘Ali sebagai khalifah dengan dua sebab. Pertama, menerima dan 

                                                 
254 Muhammad bin Jarir al-Amili, al-Mustarshid fi Imamah ‘Ali bin Abi Talib ‘alayh al-salam (Qom: 
Kūshanipūr, 1415H), 617. 
255 Khair Izzah, Meniti Titian Kebenaran, 469-470; Muhammad al-Tijani, al-Shi‘ah Hum Ahl al-Sunnah (Qom: 
Markaz al-Abhath al-‘Aqa’idiyyah, 1427H), 68-69.  

mengiktiraf ‘Ali sebagai khalifah secara tidak langsung akan memperkecilkan kedudukan 

para al-sahаbah seperti Talhah dan Zubayr hingga meletakkan mereka sebagai penderhaka. 

Kedua, ‘Ali tidak layak diiktiraf sebagai khalifah kerana para al-sahаbah sejak dahulu lagi 

tidak pernah mengutamakan beliau bila memberikan pujian kepada para al-sahаbah Nabi 

SAW.256 Ia sebagaimana yang diriwayatkan al-Bukhari daripada Ibn ‘Umar, “Pada zaman 

Nabi lagi, kami memilih-milih yang terbaik di kalangan manusia (al-sahаbah), lalu kami 

memilih Abū Bakr, kemudian ‘Umar al-Khattab, kemudian ‘Uthman bin ‘Affan.”257 Dalam 

riwayat lain, Ibn ‘Umar berkata, “Semasa hidup Nabi lagi, kami tidak menganggap 

sesiapapun yang melebihi Abū Bakr, kemudian ‘Umar, kemudian ‘Uthman. Seterusnya kami 

tinggalkan selebihnya kepada para al-sahаbah Rasul tanpa membuat sebarang keutamaan 

di antara mereka.”258 Menurut al-Amini, dengan hadis-hadis seumpama ini, ia menjadi 

sandaran kukuh bahawa para al-sahаbah tidak memasukkan ‘Ali sebagai salah seorang 

khalifah yang empat.259 

 

3.8.3 Perang menjatuhkan ‘Alі 

Berasaskan fakta berkenaan, Syiah Imamiyyah Ithna ‘Ashariyyah berpendapat, 

perang Jamal dan Siffin dilancarkan oleh pakatan para al-sahаbah bertujuan untuk 

menjatuhkan ‘Ali daripada tampuk pemerintahan kerana ketidaklayakannya memegang 

jawatan tersebut. Ia diketuai oleh ‘A’ishah, Talhah dan Zubayr dalam perang Jamal manakala 

dipimpin oleh Mu‘awiyah dalam perang Siffin. Kedua-dua peperangan tersebut terjadi bukan 

berpunca daripada fitnah yang tidak dapat dielakkan, sebaliknya berlaku dengan kehendak 

                                                 
256 Khair Izzah, Meniti Titian Kebenaran, 469-472. 
257 Hadis riwayat al-Bukhari, Kitab Fada’il al-Sahabah, no. hadis: 3455. Lihat al-Jami‘ al-Sahih al-Mukhtasar, 
3: 1337. 
258 Ibid., no. hadis: 3494, 3: 1352. 
259 ‘Abd al-Husayn al-Amini, al-Ghadir (Qom: Markaz al-Ghadir, 1416H), 10: 120. 

al-sahаbah sambil berselindung di sebalik alasan meraih keredaan Allah SWT.260 Talhah dan 

Zubayr mendakwa perang dilancarkan bukan bagi menuntut kekuasaan mahupun jawatan 

khalifah, namun bagi membela kematian ‘Uthman bin ‘Affan dan mengembalikan pelantikan 

khalifah kepada umat Islam.261 Sedangkan ‘Ali mengatakan niat sebenar Talhah dan Zubayr 

adalah untuk merebut jawatan khalifah. Bahkan jika salah seorang berjaya menjadi khalifah, 

sudah tentu yang berjaya akan membunuh al-sahаbahnya yang tidak berjaya.262 Manakala 

‘A’ishah hanya dipergunakan oleh Talhah dan Zubayr bagi menarik simpati penduduk 

Basrah supaya turut terlibat dalam peperangan tersebut. Perbuatan Talhah dan Zubayr ini 

disebutkan oleh ‘Ali ketika beliau menyeru pendukungnya untuk bersiap sedia bagi 

menghadapi penentangan mereka: 

“Amir al-Mu’minin telah menyeru sekalian rakyatnya: Bersedialah untuk 
bergerak, sesungguhnya Talhah dan Zubayr telah mengkhianati baiah, 
melanggar perjanjian dan mengeluarkan ‘A’ishah dari rumahnya, menuju ke 
Basrah untuk membangkitkan fitnah dan menumpahkan darah umat Islam. 
Kemudian beliau mengangkat kedua-dua tangannya ke langit sambil berdoa: 
Wahai Allah, sesungguhnya dua orang ini telah menderhaka kepadaku dan 
mekhianati perjanjianku dan melanggar baiahku…”263 

 

Kerana itu, Khair Izzah mempersoalkan, jika benar niat para penentang bagi menuntut 

darah ‘Uthmаn, mengapa mereka tidak memilih jalan diplomasi dengan ‘Ali yang dilantik 

secara ijmak dan baiah yang sempurna? Namun demikian, niat sebenar golongan penentang 

‘Ali akhirnya terbongkar menerusi riwayat yang menukilkan bahawa ‘A’ishah tidak pernah 

merasa tenang setelah tewas dalam peperangan Jamal. Ia berdasarkan perbuatan ‘A’ishah 

                                                 
260 Khair Izzah, Meniti Titian Kebenaran, 362-363. 
261 Al-Mufid, al-I‘tiqadat, 304.  
262 Ibn Abi al-Hadid, Sharh Nahj al-Balaghah, 9: 109; al-Sharif al-Rida, Nahj al-Balaghah, 206; al-Majlisi, 
Bihar al-Anwar, 32: 80; al-Khaw’i, Minhaj al-Bara‘ah, 9: 104. 
263 Al-Mufid, al-I‘tiqadat, 240; Muhammad bin al-Hasan al-Tūsi, al-Amali (Qom: Dar al-Thaqafah, 1404H), 
418; al-Bahrani, Hilyah al-Abrar, 2: 350; al-Majlisi, Bihar al-Anwar, 32: 72. 

yang terus bersujud syukur ketika sampai kepadanya berita pembunuhan ‘Ali.264 Khair Izzah 

juga berpendirian, tidak wajar pihak yang memerangi ‘Ali dinilai sebagai benar dengan 

alasan kedua-duanya benar atas dasar ijtihad. Penilaian sedemikian melanggar kelogikan akal 

dan enggan menerima hakikat kebenaran.265 Adalah sesuatu yang mustahil untuk 

mengatakan bahawa dua pihak yang bertentangan, namun kedua-duanya benar dan mendapat 

petunjuk sedangkan ia melibatkan pertumpahan darah.266 

 

3.8.4 Memerangi ‘Alі bukan suatu ijtihad 

Thabit mawla kepada Abū Dhar mengisahkan bagaimana timbul keraguan di dalam 

hatinya ketika melihat ‘A’ishah sedang berdiri di hadapannya dalam perang Jamal. Ini 

kerana, ‘A’ishah memiliki kedudukan yang teramat istimewa sebagai Umm al-Mu’minin. 

Akan tetapi, Thabit juga menyedari kedudukan ‘Ali yang merupakan insan istimewa dan 

memiliki kelebihan tertentu di sisi Rasulullah SAW. Setelah selesai peperangan, beliau pergi 

menemui Umm Salamah untuk memohon pencerahan atas keraguannya itu. Lalu Umm 

Salamah mengatakan tindakan beliau bersama ‘Ali itu benar kerana Nabi SAW pernah 

bersabda, “‘Ali bersama al-Qur’an dan al-Qur’an bersama ‘Ali. Keduanya tidak mungkin 

berpisah hinggalah keduanya kembali kepadaku di telaga al-Hawd.”267  

Berdasarkan hadis ini dan yang seumpama dengannya, ia menjadi bukti bagi Syiah 

Imamiyyah Ithna ‘Ashariyyah bahawa ‘Ali berada pada pihak yang benar kerana segala 

tindakan beliau adalah berdasarkan al-Qur’an. Tambahan lagi, Syiah berpegang dengan satu 

riwayat yang dinukilkan oleh al-Qandūri di dalam Yanabi‘ al-Mawaddah daripada ‘Ai’shah 

                                                 
264 Khair Izzah, Meniti Titian Kebenaran, 362-363. Ia juga dinyatakan dengan banyak dalam riwayat 
SyiahImamiyyah Ithna ‘Ashariyyah. Lihat Ibn Hayyūn (1409h), Sharh al-Akhbar, 2: 71; Damin bin Shadqum 
al-Madani, Waq‘ah al-Jamal (Qom: Nashr Muhammad, 1420H), 26.          
265 Khair Izzah, Meniti Titian Kebenaran, 370. 
266 Al-Madani, Waq‘ah al-Jamal, 13-14.  
267 Al-Mufid, al-I‘tiqadat, 417; al-Majlisi, Bihar al-Anwar, 22: 222. 

bahawa Rasulullah SAW bersabda, “Sesungguhnya Allah telah berjanji kepadaku bahawa 

sesiapa yang memerangi ‘Ali, maka ia telah menjadi kafir dan tempatnya di dalam 

neraka!”268 Menerusi riwayat ini dan riwayat-riwayat lain yang menyebut berkenaan sesiapa 

yang menentang, memerangi atau meragui kekhalifahan ‘Ali, maka Rasulullah SAW 

menjatuhkan hukuman kafir ke atas mereka.269 Bahkan al-Rawandi menukilkan, bahawa 

Muhammad al-Baqir (Imam Kelima) dan Ja‘far al-Sadiq (Imam Keenam) mengatakan ayat 

54 daripada surah al-Ma’idah, “Wahai orang yang beriman, sesiapa yang murtad daripada 

agamanya…”, diturunkan kepada penduduk Basrah yang terlibat dalam perang Jamal dan 

sesiapa yang memerangi ‘Ali.270  

Oleh yang demikian, Khair Izzah menegaskan bahawa pendirian Ahl al-Sunnah wa 

al-Jama‘ah yang mengatakan seluruh pendapat dan ijtihad para al-sahаbah sama ada benar 

atau salah tetap mendapat pahala berdasarkan hadis, “Apabila seseorang hakim berijtihad 

lalu benar ijtihadnya itu maka baginya dua pahala, tetapi sekiranya salah maka baginya 

satu pahala” adalah mengelirukan. Bagaimana mungkin orang yang berbuat kebatilan iaitu 

dengan melanggar perintah Allah SWT dan Rasul-Nya SAW diberikan pahala? Bererti 

Mu‘awiyah yang memerangi ‘Ali di medan Siffin hingga menyebabkan ribuan umat Islam 

terbunuh tetap diberikan pahala kerana berijtihad. Begitu juga dengan pembunuhan umat 

Islam di medan Jamal yang diketuai Umm al-Mu’minin ‘A’ishah hingga mengorbankan 

ribuan umat Islam di dalam masjid. Syiah menolak kaedah sebegini kerana dianggap 

                                                 
268 Al-Mar‘ashi, Ihqaq al-Haq, 18: 470; Ibn Tawūs, Tarf min al-Anba’ wa al-Manaqib, 483. 
269 Muhammad bin ‘Ali bin Babawayh, al-Amali (Tehran: Kitabachi, 1418H), 673; Muhammad bin Abi al-
Qasim al-Amili, Bisharah al-Mustafa li Syiahal-Murtada (Najaf: al-Maktabah al-Haydriyyah, 1383H), 2: 189; 
Shadhan bin Jibra’il al-Qummi, al-Rawdah fi Fada’il Amir al-Mu’minin ‘Ali bin Abi Talib ‘alayh al-salam 
(Qom: Maktabah al-Amin, 1423H), 78; Ibn Batriq, ‘Umdah al-‘Uyūn, 91; Ibn Tawūs, Tarf min al-Anba’ wa al-
Manaqib, 248.; al-Hilli, Kashf al-Yaqіn, 293; al-Daylami, Irshad al-Qulūb, 2: 236. 
270 Sa‘id bin Hibah Allah al-Rawandi (1405h), Fiqh al-Qur’an (Qom: Maktabah Ayah Allah al-Mar‘ashi, 
1405H), 1: 369.  

menjadikan alasan ijtihad sebagai lesen untuk membunuh dan melanggar hukum Allah SWT 

dan Rasul-Nya SAW.271  

 

3.8.5 Sikap Mu‘аwiyah terhadap ‘Alі  

Alasan ijtihad yang digunakan demi mempertahankan musuh-musuh ‘Ali dalam 

medan Jamal dan Siffin didapati tidak konsisten dengan sikap musuh-musuh ‘Ali selepas 

peperangan tersebut. Ia terserlah menerusi riwayat-riwayat yang menukilkan perintah 

Mu‘awiyah agar orang ramai mengutuk dan mencaci ‘Ali. Ia dilakukan oleh Mu‘awiyah 

sebagai ibadah bagi mengharapkan pahala daripada Allah SWT. Mu‘awiyah telah 

memerintahkan para gabenornya mengutuk ‘Ali dan Ahl al-Bayt di atas mimbar-mimbar 

masjid sebelum solat Jumaat. Bahkan Mu‘awiyah telah menulis sepucuk surat dan 

dikirimkan ke seluruh gabenornya sesudah Аm al-Jama‘ah bertujuan memecat sesiapa sahaja 

yang meriwayatkan sesuatu keutamaan mengenai ‘Ali dan Ahl al-Bayt di atas mimbar-

mimbar masjid. Masyarakat yang paling terkesan dengan arahan tersebut adalah penduduk 

Kūfah kerana ramai di kalangan mereka merupakan pendukung ‘Ali. Bahkan Mu‘awiyah 

telah melantik Ziyad bin Sumayyah untuk mencari dan menangkap para pendukung Ahl al-

Bayt. Sesiapa sahaja yang ditemui akan dibunuh manakala tangan dan kaki mereka dipotong, 

mata dicungkil malah disalib di atas batang-batang pokok kurma. Mereka juga diusir dari 

bumi Iraq hingga tiada seorang pun yang tinggal daripada kalangan mereka.272 

Al-Majlisi meriwayatkan daripada Abū ‘Uthman bahawa sekumpulan orang daripada 

Bani Umayyah sendiri pernah menasihati Mu‘awiyah agar menghentikan ungkapan laknat 

terhadap ‘Ali. Ini kerana, tiada sebab lagi untuk beliau berbuat demikian sedangkan beliau 

                                                 
271 Khair Izzah, Meniti Titian Kebenaran, 692-693. 
272 Khair Izzah, Meniti Titian Kebenaran, 718-719. Kisah ini diriwayatkan dalam banyak karya 
SyiahImamiyyah Ithna ‘Ashariyyah. Lihat Ibn Abi al-Hadid, Sharh Nahj al-Balaghah, 2: 44-45; al-Fayd al-
Kashani, Nawadir al-Akhbar, 5; al-Hurr al-‘Amili, Wasa’il al-Shi‘ah, al-muqaddimah, h. 37; al-Majlisi, Bihar 
al-Anwar, 33: 191-192.    

telah pun mencapai matlamatnya menjadi khalifah. Akan tetapi Mu‘awiyah bersumpah untuk 

tidak menghentikannya sehingga kanak-kanak terdidik dengannya, orang dewasa menjadi 

terbiasa hingga ke usia tua dan tiada sesiapa lagi yang akan menyebut ‘Ali dengan sebarang 

kelebihan.273 Oleh yang demikian, Syiah Imamiyyah Ithna ‘Ashariyyah melihat Mu‘awiyah 

sebagai seorang al-sahаbah yang amat bermasalah. Terlalu banyak riwayat yang dinukilkan 

oleh Syiah mengenai kedudukan Mu‘awiyah di akhirat kelak akibat daripada memerangi ‘Ali 

dan para Ahl al-Bayt. Antaranya riwayat seperti berikut: 

َ عَزَّ وَ جَلَّ عَرَضَ عَ " َّɍلَيَّ فيِ مَنَامِي الْقِيَامَةَ وَ أَهْوَالهَاَ وَ الجْنََّةَ وَ نعَِيمَهَا وَ النَّارَ وَ مَا فِيهَا وَ إِنَّ ا
ضَخُ رُءُوسَهُمَا عَذَاđَاَ فَأَطْلَعْتُ فيِ النَّارِ فإَِذَا أʭََ بمِعَُاوِيةََ وَ عَمْرِو بْنِ الْعَاصِ قَائِمَينِْ فيِ حَرِّ جَهَنَّمَ تَـرْ 

 َʪَّنيَِةُ بحِِجَارَةٍ مِنْ جمَْرِ جَهَنَّمَ يَـقُولُونَ لهَمَُا هَلْ آمَنْتُمَا بِوَلاَيةَِ عَلِيِّ بْنِ أَبيِ طَالِبٍ الز"...  
Terjemahan: 
“Sesungguhnya Allah ‘azza wa jalla telah bentangkan ke atasku di dalam 
mimpiku Hari Kiamat dan kedahsyatannya, syurga dan kenikmatannya, neraka 
dan azab di dalamnya. Maka aku menjenguk ke dalam neraka, tiba-tiba aku 
dapati Mu‘awiyah dan ‘Amr bin al-‘As sedang berdiri di dalam kepanasan api 
neraka sedangkan kepala kedua-dua mereka dipecahkan oleh Zabaniyah 
dengan batu daripada bara api neraka Jahannam sambil mengatakan kepada 
mereka: Adakah kamu berdua beriman dengan wilayah ‘Ali bin Abi Talib?..” 

 274 
 

Bahkan al-Mufid menukilkan riwayat daripada Ja‘far al-Sadiq (Imam Keenam) 

bahawa keingkaran Mu‘awiyah dan ‘Amr bin al-‘As sampai ke tahap mereka tidak 

berkeinginan untuk mendapatkan pelepasan keluar daripada azab neraka.275 Malah, Syiah 

berpandangan, Mu‘awiyah adalah susuk peribadi yang bermasalah sejak daripada peringkat 

awal pengislamannya. Ini kerana, Mu‘awiyah masih kekal dalam kesyirikan dan kekufuran 

lama selepas kemunculan Nabi SAW.276 Beliau hanya menzahirkan Islam lima bulan 

                                                 
273 Al-Majlisi, Bihar al-Anwar, 33: 176. 
274 Al-Mazindarani, Manaqib Ali, 3: 204; al-Bahrani, al-Burhan, 5: 694; al-Majlisi, Bihar al-Anwar, 33: 166. 
275 Al-Mufid, al-I‘tiqadat, 344. 
276 Al-Hilli, Minhaj al-Karamah, 81. 

sebelum kewafatan Nabi SAW kerana bimbangkan keselamatan dirinya.277 Oleh itu, beliau 

bukan seorang muslim kecuali pada namanya sahaja,278 sebaliknya masih kekal dengan cara 

hidup jahiliyyah dan meninggal dunia dalam keadaan salib tergantung pada tengkuknya.279 

Syiah Imamiyyah Ithna ‘Ashariyyah melemparkan pelbagai tempelakan seperti mengatakan, 

“dia lebih jahat daripada Iblis”, “kezindikannya lebih masyhur daripada kekufuran Iblis”, 

“dia adalah orang yang dibelenggu dengan rantai yang panjangnya tujuh puluh hasta di 

akhirat kelak sebagaimana dalam ayat 30-32 surah al-Haqqah, juga fir‘awn umat ini”, 

“munafik”, “penderhaka terhadap Allah dan Rasul-Nya”, “antara musuh keluarga 

Muhammad, khususnya ‘Ali bin Abi Talib” dan lain-lain.280    

  Kesimpulannya, apa yang dikemukakan oleh Khair Izzah dalam isu ini bertepatan 

dengan pegangan Syiah Imamiyyah Ithna ‘Ashariyyah. Konflik yang berlaku antara al-

sahаbah dalam perang Jamal dan Siffin berpunca daripada kemuncak api permusuhan para 

al-sahаbah terhadap ‘Ali. Para al-sahаbah sama sekali tidak boleh menerima keutamaan ‘Ali 

berbanding yang lain lalu berusaha untuk menjatuhkan beliau daripada tampuk 

pemerintahan. Ia dipimpin pula oleh tokoh-tokoh besar al-sahаbah seperti ‘A’ishah, Talhah, 

Zubayr dan Mu‘awiyah yang sudah tentu memiliki pengaruh yang besar pada zaman tersebut. 

Adalah mustahil untuk menjadikan ijtihad sebagai alasan terjadinya peperangan antara 

kedua-dua pihak. Ini kerana, nas dan dalil jelas menunjukkan ‘Ali berada di pihak yang benar 

dan wajib ditaati sedangkan penentangnya berada di pihak yang batil dan wajib diperangi.  

  

                                                 
277 Ja‘far Kashif al-Ghita’, al-‘Aqa’id al-Ja‘fariyyah (Qom: Mu’assasah Ansariyan, 1425H), 96; Fadil Miqdad, 
al-Lawami‘ al-Ilahiyyah fi al-Mabahith al-Kalamiyyah (Qom: Daftar Tablighat Islami, 1422H), 496.  
278 Hashim Ma‘rūf al-Husayni, Fi Zilal al-Tashayyu‘ (Beirut: Mu’assasah al-Wafa’, 1983), 286.   
279 Al-Nabati, al-Ѕirаt al-Mustaqіm, 3: 50; Ibn Tawūs, Tarf min al-Anba’ wa al-Manaqib, 277; al-Mazindarani, 
Manaqib Ali, 2: 259. 
280 Al-Hilli, Minhaj al-Karamah, 81; ‘Ali al-Namazi al-Shaharwadi, Mustadrakat ‘Ilm al-Rijal al-Hadith 
(Tehran: Shafaq, 1412H), 7: 443; al-Kulayni, al-Kafi, 8: 157; Ibn Babawayh, al-Khisal, 2: 575; Ibn Tawūs, Tarf 
min al-Anba’ wa al-Manaqib, 277; al-Miyaniji, Makatib al-A’immah, 1: 59.   

3.9 Ahl al-Sunnah wa al-Jama‘ah sebagai mazhab al-sahаbah  

Menerusi sub-sub topik sebelum ini, telah dijelaskan pandangan Syiah Imamiyyah 

Ithna ‘Ashariyyah terhadap para al-sahаbah. Bermula dengan pembentangan definisi al-

sahаbah, al-sahаbah dalam al-Qur’an dan al-Sunnah, keadilan para al-sahаbah, pelantikan 

al-sahаbah sebagai khalifah, pendirian Ahl al-Bayt terhadap al-sahаbah dan konflik antara 

para al-sahаbah. Semua perbahasan menjurus kepada pendirian Syiah Imamiyyah Ithna 

‘Ashariyyah yang menolak para al-sahаbah sebagai sumber rujukan atau sandaran dalam 

beragama. Ia berasaskan kedudukan para al-sahаbah yang memiliki banyak kekurangan dan 

keburukan yang boleh dipertikaikan kredibilitinya berbanding para imam Ahl al-Bayt yang 

bersifat maksum, dilantik oleh Allah SWT dan diwasiatkan oleh Rasulullah SAW. Pendirian 

Syiah Imamiyyah Ithna ‘Ashariyyah tersebut memberi kesan langsung kepada pandangan 

mereka terhadap mazhab Ahl al-Sunnah wa al-Jama‘ah yang meletakkan al-sahаbah sebagai 

generasi yang dipandang tinggi dan dihormati. 

 

3.9.1 Ketidakaslian mazhab Ahl al-Sunnah wa al-Jama‘ah 

Dalam dua karya Syiah berbahasa Melayu yang dikaji, mazhab Ahl al-Sunnah wa al-

Jamа‘ah disifatkan sebagai tidak asli. Sebagai contoh, dalam dialog antara Dr. Ali Taqi dan 

Dr. Tengku Idora, Faisal Tehrani cuba menggambarkan bahawa Ahl al-Sunnah wa al-

Jama‘ah yang dianut oleh 90 peratus umat Islam pada hari ini adalah mazhab yang tidak asli 

berbanding Syiah yang mewakili sepuluh peratus namun ia mazhab yang asli.281 Keaslian 

sesuatu mazhab itu penting kerana ia berhubung rapat dengan kerelevanannya dalam 

menangani permasalahan umat. Misalnya, perjuangan menuntut pelbagai hak kaum wanita 

pada hari ini berpunca daripada mazhab Ahl al-Sunnah wa al-Jama‘ah yang asas dan dasar 

                                                 
281 Faisal Tehrani, Perempuan Nan Bercinta, 9. 

hal ehwal wanitanya bergantung kepada kesia-siaan disebabkan ia mazhab yang tidak 

mampu menyelesaikan masalah.282 Pandangan Faisal Tehrani tersebut jelas menunjukkan 

penolakan beliau terhadap keaslian dan keautoritian Ahl al-Sunnah wa al-Jama‘ah sebagai 

mazhab yang mampu menyelesaikan permasalahan ummah.    

 Faisal turut mempersoalkan asal kemunculan mazhab Ahl al-Sunnah wa al-Jama‘ah. 

Ini kerana, mazhab Ahl al-Sunnah wa al-Jama‘ah hanya wujud terkemudian dengan kelahiran 

aliran Asha‘irah yang dipelopori oleh Abū al-Hasan al-Ash‘ari yang lahir pada kurun ketiga 

hijrah iaitu pada tahun 260 Hijrah. Sebelumnya tidak pernah wujud aliran yang dinamakan 

Ahl al-Sunnah wa al-Jama‘ah. Sebaliknya yang wujud pada zaman ‘Ali adalah pengikut ‘Ali 

yang disebut Syiah ‘Ali dan pengikut ‘Uthman yang dinamakan Syiah ‘Uthman. Setelah 

perang Jamal, lahir pula kumpulan yang digelar Khawarij. Seterusnya pada zaman Bani 

Umayyah lahir lebih banyak lagi kumpulan seperti Murji’ah, Qadariyyah, Jabariyyah dan 

Mu‘tazilah. Pada zaman Bani ‘Abbasiyyah, mazhab Mu‘tazilah menjadi sangat kukuh kerana 

ia didukung oleh beberapa orang khalifah iaitu al-Ma’mūn dan al-Mu‘tasim. Namun begitu, 

akibat penggunaan akal yang semakin melampau dalam pemikiran Mu‘tazilah, Abū al-Hasan 

al-Ash‘ari yang pada asalnya merupakan bekas tokoh Mu‘tazilah telah mengisytiharkan diri 

menolak fahaman Mu‘tazilah lalu mengajak umat Islam agar kembali kepada sunnah dan 

jama‘ah. Aliran al-Ash‘ari ini kemudiannya dikembangkan lagi dengan kemunculan seorang 

lagi tokoh Ahl al-Sunnah wa al-Jama‘ah iaitu Abū Mansūr al-Maturidi. Dari sudut fiqh 

mereka menerimapakai empat mazhab yang saling bertentangan antara satu dengan lain di 

samping mengenepikan Mazhab Ja‘fari yang dipegang oleh Syiah Imamiyyah Ithna 

‘Ashariyyah.283     

                                                 
282 Ibid., 83. 
283 Ibid., 70-75. 

Justeru, Faisal Tehrani memandang Ahl al-Sunnah wa al-Jama‘ah sebagai sebuah 

mazhab yang baharu. Ia hanya wujud 200 tahun selepas kewafatan Rasulullah SAW. 

Landasan kewujudan Ahl al-Sunnah wa al-Jama‘ah juga hanya berasaskan retorika 

menentang fahaman Mu‘tazilah yang berleluasa pada era ‘Abbasiyyah. Walaupun ia menjadi 

dominan di dalam dunia Islam, namun ia sebuah pakatan yang rapuh kerana didasari dengan 

pelbagai pertembungan teologi yang tidak mesra antara al-Ash‘ari dan al-Maturidi seperti 

persoalan ma‘rifatullah dan qada’ dan qadar. Dalam permasalahan fiqh, turut berlaku 

pertembungan yang sangat ketara antara empat mazhab. Malah sejarah mencatatkan pada 

zaman ‘Abbassiyyah pernah terjadi pergaduhan yang melibatkan darah antara penganut 

empat mazhab. Berlaku perpecahan yang kronik akibat kefanatikan terhadap mazhab 

pegangan masing-masing. Semua itu merupakan indikator, menunjukkan Ahl al-Sunnah wa 

al-Jama‘ah itu adalah pakatan yang rapuh, saling bercakaran dan perlu digantikan dengan 

mazhab yang benar-benar asli dan berasal daripada Rasulullah SAW.284  

Khair Izzah juga bersependapat dengan Faisal Tehrani. Beliau mempersoalkan 

keperibadian Abu al-Hasan al-Ash‘ari  yang hanya bertaubat daripada fahaman Mu‘tazilah 

pada tahun 310 Hijrah ketika berumur 50 tahun. Ia jarak yang amat jauh dengan zaman Nabi 

SAW dan para al-sahаbah r.a.h. Apa yang menjadi persoalan, mengapa beliau mengambil 

masa yang terlalu lama untuk memahami isi kandungan al-Qur’an dan al-Sunnah yang 

sebenar. Selain itu, tiada jaminan bahawa fahaman baharu yang diisytiharkan oleh al-Ash‘ari 

benar-benar sahih dan haq di sisi Allah SWT. Ini kerana, jika al-Ash‘ari seorang yang benar-

benar pakar dalam pemahaman al-Qur’an dan al-Sunnah, maka sudah tentu sejak awal lagi 

beliau tidak menganut fahaman sesat Mu‘tazilah. Persoalan lebih besar, kesemua empat 

tokoh ulama mujtahid dalam fiqah Ahl al-Sunnah wa al-Jama‘ah lahir lebih awal dan 

                                                 
284 Ibid., 338-341. 

meninggal dunia sebelum kelahiran al-Ash‘ari. Ini menggambarkan penganut Sunni seolah-

olah berada dalam kesesatan akidah sebelum kemunculan al-Ash‘ari dan hanya memberikan 

tumpuan kepada fiqah sepanjang tempoh itu.285     

 

3.9.2 Istilah Ahl al-Sunnah wa al-Jama‘ah menurut ulama Shі‘ah 

Pandangan Faisal Tehrani dan Khair Izzah tersebut, selari dengan pemikiran Syiah 

Imamiyyah Ithna ‘Ashariyyah yang mempersoalkan awal kemunculan istilah Ahl al-Sunnah 

wa al-Jama‘ah. Ibn ‘Atiyyah mengatakan istilah Ahl al-Sunnah wa al-Jama‘ah tidak pernah 

wujud kecuali selepas kemunculan kerajaan Bani Umayyah. Malah istilah bagi kumpulan 

yang menyelisihi Ahl al-Sunnah wa al-Jama‘ah juga tidak wujud sebelum zaman 

pemerintahan Mu‘awiyah bin Abi Sufyan. Sebaliknya Mu‘awiyah orang pertama yang 

mencipta istilah tersebut pada tahun yang digelar sebagai ‘Am al-Jama‘ah.286 Al-Wirdani 

mengatakan Ahl al-Sunnah wa al-Jama‘ah sendiri tidak memiliki jawapan mengenai bila 

istilah itu muncul dan bila mula-mula akidah Ahl al-Sunnah wa al-Jama‘ah terzahir. Ini 

menyebabkan mereka cuba menyandarkannya kepada Rasulullah SAW dan para al-sahаbah 

bagi melegitimasikan akidah mereka, mengaitkannya dengan sejarah awal Islam dan 

sekaligus melenyapkan segala keraguan.287      

Sebaliknya orang yang mula-mula meletakkan batu asas pemikiran Ahl al-Sunnah wa 

al-Jama‘ah adalah Ahmad bin Hanbal. Kemudian ia diteruskan oleh golongan Hanabilah 

dengan dukungan kuat kerajaan ‘Abbasiyyah selepas zaman al-Ma’mūn yang menganut 

fahaman Mu‘tazilah. Manakala empat tokoh mazhab fiqah terbesar iaitu Abū Hanifah, Malik 

dan Shafi‘i belum lagi mencadangkan apa-apa berkaitan pemikiran Ahl al-Sunnah wa al-

                                                 
285 Khair Izzah, Meniti Titian Kebenaran, 3-5. 
286 Ibn ‘Atiyyah, Abha al-Murad, 2: 136. 
287 Salih al-Wirdani, Ahl al-Sunnah Sha‘b Allah al-Mukhtar: Dirasah fi Fasad ‘Aqa’id Ahl al-Sunnah (Kaherah: 
Maktabah Mabdūli al-Saghir, 1996), 13. 

Jama‘ah pada zaman mereka. Jelasnya, akidah Ahl al-Sunnah wa al-Jama‘ah digagaskan dan 

berkembang menerusi lima peringkat. Pertama, Ahmad bin Hanbal; kedua, Asha‘irah dan 

Maturidiyyah; ketiga, Hanabilah; dan keempat, Ibn Taimiyyah. Bahkan kitab-kitab yang 

dikarang bagi mendukung Ahl al-Sunnah wa al-Jama‘ah lebih bersifat menjawab aliran-

aliran lain yang bertentangan dengan mereka. Ini menunjukkan Ahl al-Sunnah wa al-Jama‘ah 

itu adalah perkara baharu yang datang kemudian dan bersifat ijtihadi, bukan disyariatkan atau 

dinaskan secara muktamad.288  

Al-Tijani pula mengatakan istilah Ahl al-Sunnah wa al-Jama‘ah hanya digagaskan 

sebagai kontra kepada aliran ‘Ali dan pengikutnya. Ia dianggap sebagai punca utama 

terbahaginya umat Islam kepada Ahl al-Sunnah wa al-Jama‘ah dan Syiah selepas kewafatan 

Nabi SAW. Ahl al-Sunnah wa al-Jama‘ah langsung tidak berpegang dengan wala terhadap 

para wali Allah SWT dan bara’ daripada para musuh Allah SWT. Bahkan menyatakan 

kesetiaan, kasih sayang dan keredaan terhadap semua para al-sahаbah termasuk Mu‘awiyah 

bin Abi Sufyan dan ‘Ali bin Abi Talib. Jika penganut Ahl al-Sunnah wa al-Jama‘ah 

mengetahui bahawa ‘Ali itu sebenarnya adalah pintu masuk kepada al-Sunnah al-

Nabawiyyah, sudah tentu mereka akan merujuk kembali fahaman mereka.289  

Dalam karya lain, al-Tijani mengatakan Ahl al-Sunnah wa al-Jama‘ah telah 

bersepakat bahawa istilah Ahl al-Sunnah hanya bermula selepas Mu‘awiyah menjadi 

khalifah pada Аm al-Jama‘ah. Ini kerana, selepas kematian ‘Uthman, umat Islam terbahagi 

kepada pengikut ‘Ali dan pengikut Mu‘awiyah. Namun demikian, setelah usaha perdamaian 

dilakukan antara Hasan dan Mu‘awiyah, Mu‘awiyah akhirnya dilantik sebagai khalifah dan 

sejurus kemudian istilah Ahl al-Sunnah wa al-Jama‘ah menjadi masyhur. Ini menunjukkan, 

                                                 
288 Ibid., h. 19-20. 
289 Al-Tijani, al-Shi‘ah Hum Ahl al-Sunnah, 27. 

istilah Ahl al-Sunnah wa al-Jama‘ah merujuk kepada pengikut Mu‘awiyah dan bukan 

merujuk kepada pengikut Sunnah Nabi SAW.290       

 

3.9.3 Ahl al-Sunnah wa al-Jama‘ah, mazhab nawаѕib 

Berdasarkan perbahasan di atas, ulama Shі‘ah Imаmiyyah Ithnа ‘Ashariyyah 

memandang Ahl al-Sunnah wa al-Jamа‘ah sebagai mazhab yang diasaskan oleh Mu‘аwiyah. 

Justeru, ia menjadikan Ahl al-Sunnah wa al-Jama‘ah sebagai kelompok yang sangat 

ditentang oleh Syiah. Ini kerana, Mu‘awiyah dan kerajaan Bani Umayyah dikategorikan oleh 

Syiah Imamiyyah Ithna ‘Ashariyyah sebagai golongan nawasib.291 Walau bagaimanapun, 

para ulama Syiah Imamiyyah Ithna ‘Ashariyyah berselisih pendapat dalam menyandarkan 

Ahl al-Sunnah wa al-Jama‘ah kepada nawasib. Pendapat pertama mengatakan, Ahl al-

Sunnah wa al-Jama‘ah itu bukan nawasib, namun terdapat dalam kalangan tokoh-tokoh Ahl 

al-Sunnah yang terjebak dengan perbuatan golongan nawasib.292 Manakala pendapat kedua 

pula mengatakan kesemua Ahl al-Sunnah wa al-Jama‘ah itu nawasib.293 Ni‘mah Allah al-

Jaza’iri mengatakan, termasuk dalam golongan nawasib mereka yang mendahulukan orang 

lain sebagai imam (khalifah) selain ‘Ali. Takrifan ini disokong dengan perkataan para imam 

Ahl al-Bayt yang menggelarkan Abū Hanifah dan seumpamanya sebagai nasibi walaupun 

Abū Hanifah dikenali sebagai orang yang menyayangi Ahl al-Bayt dan tidak memusuhi 

mereka.294 Ali ‘Usfūr menyokong pendapat ini dengan menegaskan riwayat-riwayat para 

                                                 
290 Muhammad al-Tijani (1991), Thumm Ihdaytu (London: Mu’assasah al-Fajar) 204.  
291 Muhsin al-Mu‘allim, al-Nasb wa al-Nawasib (Beirut: Dar al-Huda, 1997), 249; Nawasib adalah kata jamak 
daripada perkataan nasib yang bermaksud orang yang menzahirkan permusuhan terhadap ‘Ali, ahli keluarganya 
dan para imam selepas ‘Ali dengan mencela mereka, benci untuk menyebut kelebihan mereka atau perbuatan 
yang seumpama dengannya. Lihat Fakhr al-Din Tarihi, Majma‘ al-Bahrayn (Tehran: Murtadawi, 1416H), 2: 
173-174; ‘Ali Ali Muhsin, Li Allah wa li al-Haqiqah (Tehran: Mash‘ar, 1382H), 410. 
292 Badr bin Nasir al-‘Awwad, al-Nasb wa al-Nawasib (Riyad: Maktabah Dar al-Minhaj, 1433H), 94.  
293 Ibid., 95. 
294 Ni‘mah Allah al-Jaza’iri, al-Anwar al-Nu‘maniyyah (Beirut: Dar al-Qari’, 2008), 2: 211. 

imam Ahl al-Bayt menunjukkan nawasib itu adalah Ahl al-Sunnah wa al-Jama‘ah tanpa dapat 

dipertikaikan lagi.295  

Pendapat kedua yang memasukkan Ahl al-Sunnah wa al-Jama‘ah sebagai kelompok 

nawasib dilihat lebih konsisten di sisi Syiah Imamiyyah Ithna ‘Ashariyyah. Walaupun 

terdapat sesetengah riwayat Syiah yang menunjukkan penerimaan terhadap Ahl al-Sunnah 

wa al-Jama‘ah dalam ibadat dan pergaulan, namun itu sekadar untuk bertaqiyyah. Antaranya 

apa yang diriwayatkan daripada Isma‘il al-Ju‘fi yang bertanya kepada Abū Ja‘far, 

Muhammad al-Baqir (Imam kelima):  

“Seorang lelaki mencintai Amir al-Mu’minin (‘Ali), tetapi tidak berlepas diri 
daripada musuhnya dengan berkata: Dia (‘Ali) lebih aku cintai berbanding 
yang menyelisihinya. Al-Baqir menjawab: Ini kekeliruan, dia adalah musuh, 
jangan kamu solat di belakangnya, tiada penghormatan (untuknya) kecuali 
kamu bertaqiyyah dengannya.”296  
 
Selain itu terdapat riwayat yang masyhur mengatakan nasibi itu bukan sahaja mereka 

yang memarahi ‘Ali tetapi juga mereka yang membenci pihak yang mendukung ‘Ali. Ia 

sebagaimana yang diriwayatkan daripada Ja‘far al-Sadiq (Imam Keenam):  

“Bukanlah nasibi itu orang yang memarahi kami Ahl al-Bayt kerana 
sesungguhnya kamu tidak akan bertemu orang yang mengatakan: Aku 
memarahi Muhammad dan keluarga Muhammad. Akan tetapi nasibi itu adalah 
orang yang memarahi kamu sedangkan dia mengetahui sesungguhnya kamu 
berwalak kepada kami dan sesungguhnya kamu adalah pengikut kami.”297  
 
Berdasarkan riwayat sebegini, sebahagian ulama Syiah Imamiyyah seperti al-Khajū’i 

mengatakan sesiapa yang tidak mengakui keimaman para imam Ahl al-Bayt seperti yang 

dianuti oleh Syiah Imamiyyah, ia termasuk ke dalam golongan nawasib.298   

                                                 
295 Husayn bin Muhammad Ali ‘Usfūr, al-Mahasin al-Nafsaniyyah fi Ajwibah al-Masa’il al-Khurasaniyyah 
(Beirut: Dar al-Mashriq al-‘Arabi al-Kabir, 1979), 147. 
296 Ibn Babawayh, Man la Yahduruh al-Faqih, 1: 380; al-Tūsi, Tahdhib al-Ahkam, 3: 28; al-‘Amili, Wasa’il al-
Shi‘ah, 8: 309.    
297 Muhammad bin ‘Ali bin Babawayh, Thawab al-A‘mal wa ‘Iqab al-A‘mal (Qom: Dar al-Sharif al-Rida, 
1406H), 207; al-Kashani, al-Wafi, 2: 230; al-‘Amili, Wasa’il al-Shi‘ah, 9: 486; al-Majlisi, Bihar al-Anwar, 8: 
369; al-Tarihi, Majma‘ al-Bahrayn, 2: 174.   
298 Muhammad bin Isma‘il al-Khajū’i, al-Rasa’il al-Fiqhiyyah (Qom: Dar al-Kutub al-Islami, 1411H), 2: 100.  

3.9.4 Mazhab majoriti bukan hujah 

Khair Izzah mempertikaikan hujah yang menggunakan kaedah kelompok majoriti itu 

sentiasa benar. Beliau membawakan beberapa ayat al-Qur’an yang menunjukkan bahawa 

kumpulan yang ramai itu kebiasaannya paling banyak melakukan kerosakan dan kefasadan 

seperti yang terkandung dalam surah al-An‘am ayat 116 dan 119, surah Yūnus ayat 36, surah 

al-Furqan ayat 44, surah al-A‘raf ayat 102 dan surah Sad ayat 24. Sebaliknya Allah SWT 

sering merujuk kumpulan yang benar-benar beriman itu sebagai kumpulan minoriti seperti 

yang terkandung dalam surah Nūh ayat 40, surah Saba’ ayat 13 dan surah Sad ayat 24. 

Justeru, bilangan tidak penting dalam menilai kebenaran sesuatu ajaran.299 Dengan kerangka 

pemikiran yang sama, Syiah Imamiyyah Ithna ‘Ashariyyah menolak hadis masyhur yang 

mengatakan bahawa Rasulullah SAW bersabda, “Hendaklah kamu bersama dengan 

kehitaman yang besar (majoriti umat).”300  

Menurut al-Najafi, hadis ini langsung tidak boleh dijadikan hujah memandangkan ia 

hanya bersifat zanni atau andaian sedangkan dalam surah Yūnus ayat 36, Allah SWT 

berfirman, “Sesungguhnya zann (persangkaan) itu tidak sedikit pun berguna untuk mencapai 

kebenaran…” Hadis itu juga bertentangan dengan surah Ali ‘Imran ayat 144, “Adakah jika 

dia (Rasulullah SAW) wafat atau dibunuh kamu berbalik semula ke belakang (murtad)?”, 

yang menunjukkan bahawa majoriti umat Islam akan kembali semula kepada sepertimana 

zaman jahiliyyah mereka selepas kewafatan Rasulullah SAW. 301  

Begitu juga hadis al-Hawd yang menggambarkan majoriti al-sahаbah telah murtad 

selepas kewafatan Rasulullah SAW sehingga tidak dibenarkan meminum air telaga al-

                                                 
299 Khair Izzah, Meniti Titian Kebenaran, 13-16. 
300 Hadis riwayat Ibn Majah, Kitab al-Fitan, Bab al-Sawad al-A‘zam, no. hadis: 3950. Lihat Muhammad bin 
Yazid, Sunan Ibn Majah (Beirut: Dar al-Fikr, t.t), 2: 1303. 
301 Muhammad Hasan al-Muzaffar al-Najafi, Dala’il al-Sidq li Nahj al-Haq (Qom: Mu’assasah Al al-Bayt, 
1422H), 3: 201-202.  

Kawthar yang disediakan untuk umat Nabi SAW di akhirat kelak. Di samping itu, banyak 

ayat al-Qur’an yang mengisahkan sedikitnya umat terdahulu yang beriman kepada para nabi 

yang diutuskan, sebaliknya majoriti terus berada dalam kekufuran dan kesesatan.302 Qadi Nūr 

Allah pula mengatakan al-sawad al-a‘zam bukan bermaksud majoriti umat seperti yang 

difahami oleh Ahl al-Sunnah wa al-Jama‘ah, sebaliknya ia bererti apa yang ditinggalkan oleh 

Nabi SAW kepada umatnya berupa al-Qur’an dan ahli keluarga Baginda (Ahl al-Bayt).303   

 Syiah Imamiyyah Ithna ‘Ashariyyah turut berpandangan, isu majoriti tidak boleh 

dijadikan hujah kerana ia tidak konsisten dengan apa yang berlaku pada zaman para al-

sahаbah sendiri. Ini kerana, Ahl al-Sunnah wa al-Jama‘ah menerima pelantikan Abū Bakr 

sebagai khalifah atas dasar ia disokong majoriti para al-sahаbah, namun dalam kes 

pembunuhan ‘Uthman yang disokong oleh majoriti al-sahаbah, Ahl al-Sunnah wa al-

Jama‘ah tidak pula menolak ‘Uthman sebaliknya tetap meletakkan ‘Uthman pada kedudukan 

yang tinggi. Kerana itu, Allah SWT tidak pernah menjadikan majoriti sebagai penilaian 

terhadap kebenaran. Malah, golongan Bani Israel secara majoritinya telah mengingkari Nabi 

Harūn dan menyembah patung anak lembu ketika ketiadaan Nabi Mūsa. Hal ini juga akan 

terjadi kepada umat Nabi Muhammad SAW sebagaimana sabda Baginda, “Akan berlaku 

pada umat ini apa yang berlaku pada umat terdahulu umpama selipar dengan selipar 

(persamaan yang tidak berbeza sama sekali).” Justeru, dalam al-Qur’an Allah SWT banyak 

memuji golongan yang sedikit berbanding dengan golongan yang majoriti tetapi ingkar dan 

melanggar perintah-Nya sepertimana firman Allah SWT dalam surah Saba’ ayat 13, “Dan 

amat sedikit daripada kalangan hamba-Ku yang bersyukur.”304  

                                                 
302 Ibid.  
303 Al-Mar‘ashi, Ihqaq al-Haq, 2: 61-62. 
304 Sayyid ‘Abd Allah Shibr, Haq al-Yaqin fi Ma‘rifah Usūl al-Din (Qom: Anwar al-Huda, 1424H), 266.  

Walau bagaimanapun, mazhab Ahl al-Sunnah wa al-Jama‘ah terus berkembang hasil 

daripada campur tangan politik pemerintah sebagaimana pendapat Sayyid Murtadа al-

‘Askarі. Ini kerana, majoriti para pemerintah, apabila melihat sesuatu perkara itu menepati 

kepentingan politik mereka, maka ia akan diperakukan. Sumber pertama yang 

dieksploitasikan adalah al-Qur’an agar menepati kepentingan mereka. Kedua, hadis-hadis 

yang mendukung fahaman mereka. Kemudian, apa yang dianut oleh pemerintah akan 

menjadi undang-undang yang dipraktikkan secara rasmi di dalam negara. Apa jua yang 

menyalahinya akan disekat dan dihukum dengan keras termasuk hukuman mati. Akhirnya 

pemerintah akan memaksa supaya umat mengambil fatwa-fatwa daripada mazhab empat 

dalam fiqah dan pandangan-pandangan al-Ash‘ari dalam akidah.305  

Pandangan yang sama diketengahkan oleh Faisal Tehrani dalam novel provokatifnya. 

Beliau menyelitkan mesej yang mengandungi elemen menyeru kepada penentangan terhadap 

pemerintah Ahl al-Sunnah wa al-Jama‘ah sedia ada menerusi slogan “revolusi kebudayaan”. 

Revolusi tersebut mengajak umat Islam kembali kepada pedoman Ahl al-Bayt menurut 

fahaman Syiah Imamiyyah Ithna ‘Ashariyyah.306 Beliau menyeru supaya menentang 

penubuhan institusi atau agensi yang bertanggungjawab ke atas hal ehwal agama secara 

rasmi. Ia didakwa menyempitkan pengertian agama kepada kelompok tertentu sahaja 

sedangkan yang lain dianggap salah dan perlu disekat. Penginstitusian juga mendorong 

agama menjadi hak milik manusia dalam mentafsirkan al-Qur’an dan al-Sunnah menurut 

aliran sendiri.307 Penggunaan hujah sadd al-dharа’i‘ dan al-akhdh bi al-ahwat juga dibidas 

kerana ia sekadar alasan pemerintah untuk menghalalkan tindakan mereka. Walhal tujuan 

                                                 
305 Salih al-Wirdani, al-Shi‘ah fi Misr: Min al-Imam ‘Ali hatta al-Imam al-Khumayni (Kaherah: Maktabah 
Madbūli al-Saghir, 1993), 12. 
306 Faisal Tehrani, Perempuan Nan Bercinta, 112. 
307 Ibid., 179-180. 

sebenar adalah untuk memaksakan satu mazhab sahaja diamalkan bagi memastikan 

kedudukan mereka tidak tergugat.308 

 Kesimpulannya, karya-karya Syiah berbahasa Melayu berpendapat Ahl al-Sunnah wa 

al-Jama‘ah sebagai mazhab yang wujud terkemudian. Jauh sekali perkaitannya dengan 

Rasulullah SAW dan sunnahnya. Paling awal kemunculan Ahl al-Sunnah wa al-Jamа‘ah 

berlaku pada zaman Mu‘awiyah dan selewat-lewatnya pada zaman Abu al-Hasan al-Ash‘arі.  

Sebagaimana yang disifatkan oleh al-Hilli, Ahl al-Sunnah wa al-Jamа‘ah adalah mazhab 

baharu yang terputus daripada Rasulullah SAW dan para al-sahаbah. Ini kerana, mereka 

menerima pakai qiyas dan penggunaan akal, lalu memasukkan ke dalam agama Allah apa 

yang bukan daripadanya. Menyelewengkan hukum-hakam syariah dan mencipta mazhab 

empat yang tidak pernah wujud pada zaman Rasulullah SAW dan para al-sahаbah.309 

 

3.10 Kesimpulan 

 

Berdasarkan perbincangan dalam bab ini, dapat disimpulkan bahawa konsep al-

sahаbah dari perspektif karya-karya Syiah berbahasa Melayu adalah bersamaan dengan 

doktrin asal Shі‘ah Imamiyyah Ithna ‘Ashariyyah. Ia bermula dengan pemahaman istilah al-

sahаbah yang dikekalkan menurut maksud bahasanya. Istilah al-sahаbah tidak membawa 

apa-apa makna yang signifikan dari sudut syarak kecuali sekadar melambangkan seseorang 

yang telah bergaul dengan Nabi SAW semasa hayatnya. Tiada nas al-Qur’an mahupun al-

Sunnah yang mengkhususkan al-sahаbah itu mesti seseorang yang bukan munafik, fasik, 

pelaku maksiat atau murtad, sebaliknya terdapat nas yang banyak menunjukkan al-sahаbah 

                                                 
308 Ibid., 384. 
309 Beliau adalah Jamal al-Din al-Hasan bin Yūsuf bin ‘Ali bin al-Mutahhir al-Hilli. Seorang ulama fiqah dan 
mutakallim SyiahImamiyyah pada kurun ke-7 hijrah. Meninggal dunia pada tahun 726 hijrah. Lihat Khayr al-
Din al-Zirkili, al-A‘lam (Beirut: Dar al-‘Ilm li al-Malayin, 1992), 2: 227; al-Hasan bin ‘Ali al-Hilli, al-Rijal. 
(Najaf: Manshūrat al-Matba‘ah al-Haydariyyah, 1972), 78.     

bersifat sedemikian. Ini menunjukkan, keadilan para al-sahаbah tetap dinilai berdasarkan 

keimanan dan amal perbuatan mereka. Justeru, kaedah yang menetapkan semua al-sahаbah 

itu bersifat adil adalah tertolak.  

Bersandarkan prinsip tersebut, ketiga-tiga penulis membahaskan mengenai al-

sahаbah tanpa terikat dengan sebarang kekangan, tidak sepertimana disiplin Ahl al-Sunnah 

wa al-Jamа‘ah yang menegah daripada memperkatakan keburukan al-sahаbah. Ketiga-tiga 

karya Syiah mendatangkan dalil-dalil daripada al-Qur’an dan al-Sunnah mengenai 

ketidakistimewaan para al-sahаbah berbanding umat Islam lain. Ayat dan hadis yang memuji 

para al-sahаbah bukan datang secara mutlak, akan tetapi tertakluk kepada amal perbuatan 

mereka, bahkan terdapat ayat dan hadis yang menunjukkan Allah SWT dan Rasul-Nya 

menempelak para al-sahаbah. Pelantikan para al-sahаbah sebagai khalifah juga 

dipertikaikan dalam karya-karya tersebut. Pelantikan Abu Bakr al-Siddiq tidak sah kerana 

tidak mendapat sokongan majoriti para al-sahаbah bahkan membelakangkan ‘Ali yang telah 

diwasiatkan kekhalifahannya oleh Rasulullah SAW. Ketidaksahan pelantikan Abu Bakr turut 

memberi kesan kepada pelantikan khalifah selepasnya iaitu ‘Umar al-Khattаb dan ‘Uthmаn 

bin ‘Affаn. Ini berikutan ‘Umar diwasiatkan oleh Abu Bakr, manakala ‘Uthmаn pula 

merupakan salah seorang calon khalifah dalam majlis syura yang dibentuk oleh ‘Umar 

sebelum kewafatannya.    

Karya-karya tersebut juga turut menghimpunkan pelbagai riwayat daripada Ahl al-

Bayt bagi menzahirkan pendirian mereka terhadap para al-sahаbah yang menepati pemikiran 

Syiah. Kebanyakan riwayat diambil daripada kisah pertentangan antara ‘Ali dan para al-

sahаbah ketika peristiwa pelantikan Abu Bakr dan kisah perselisihan antara Fаtimah dan Abu 

Bakr mengenai Tanah Fadak. Kisah-kisah berkenaan dijadikan asas kepada pendirian Ahl al-

Bayt terhadap para al-sahаbah. Ini bertepatan dengan konsep al-walа wa al-barа’ dalam 

akidah Syiah yang menuntut agar penganut Syiah setia kepada Ahl al-Bayt dan memusuhi 

setiap musuh Ahl al-Bayt. Begitu juga konflik antara para al-sahаbah dalam perang Jamal 

dan Siffin yang disimpulkan dalam karya-karya  tersebut sebagai kemuncak permusuhan para 

al-sahаbah terhadap Ahl al-Bayt. Pemikiran Syiah yang kritikal terhadap para al-sahаbah 

kemudiannya terserlah dalam pendirian mereka terhadap mazhab Ahl al-Sunnah wa al-

Jamа‘ah yang disifatkan sebagai mazhab pendukung al-sahаbah. Karya-karya tersebut 

mempersoalkan keaslian mazhab Ahl al-Sunnah wa al-Jamа‘ah, zaman kemunculan dan 

tokoh yang mendukungnya. Ia sebagaimana pegangan  sebahagian ulama Syiah Imаmiyyah 

Ithnа ‘Ashariyyah yang menyifatkan Ahl al-Sunnah wa al-Jamа‘a sebagai mazhab nawаsib.        

Bagi meyakinkan hujah-hujah yang dibentangkan, ketiga-tiga penulis didapati 

mengambil pendekatan menggunakan rujukan yang didakwa bersumberkan Ahl al-Sunnah 

wa al-Jamа‘ah. Sebahagiannya rujukan yang memang diiktiraf dan muktabar di sisi Ahl al-

Sunnah wa al-Jamа‘ah seperti Ѕahіh al-Bukhаrі, Ѕahіh Muslim, Sunan al-Nasа’і, Sunan al-

Tirmidhі, Sunan Ibn Mаjah, Musnad al-Imаm Ahmad, Tarіkh al-Tabarі, Tafsіr Ibn Kathіr 

dan seumpamanya. Akan tetapi sebahagian rujukan yang lain diragui sandarannya kepada 

Ahl al-Sunnah wa al-Jamа‘ah seperti kitab al-Imаmah wa al-Siyаsah, Mawaddah al-Qurbа, 

Yanаbі‘ al-Mawaddah, Farа’id al-Simtayn, Sharh Nahj al-Balаghah dan lain-lain. Pada bab 

akan datang pengkaji akan menghuraikan lebih lanjut keraguan-keraguan yang ditimbulkan 

dalam karya-karya tersebut menurut perspektif Ahl al-Sunnah wa al-Jamа‘ah.  

BAB 4 : PENILAIAN AHL AL-SUNNAH WA AL-JAMA‘AH TERHADAP 

PEMIKIRAN SYIAH IMAMIYYAH ITHNA ‘ASHARIYYAH MENGENAI AL-

SAHАBAH DALAM KARYA-KARYA TERPILIH 

 

4.1 Pendahuluan  

 

Ahl al-Sunnah wa al-Jama‘ah memiliki pendirian yang amat jelas terhadap para al-

sahаbah. Mereka adalah sebaik-baik generasi umat Islam sebagaimana yang dipersaksikan 

oleh al-Qur’an dan al-Sunnah. Ia perbahasan yang amat penting memandangkan kedudukan 

para al-sahаbah sebagai generasi pertama yang menerima Islam daripada Rasulullah SAW. 

Sudut pandang terhadap al-sahаbah akan menentukan pola pemikiran sesebuah aliran yang 

akan datang selepas generasi mereka.       

Dalam Bab 3, pengkaji telah membincangkan beberapa isu penting yang membentuk 

kerangka pemikiran karya-karya Syiah berbahasa Melayu terpilih terhadap konsep al-

sahаbah. Ia disokong dengan tokoh-tokoh dan karya-karya asal Syiah Imamiyyah Ithna 

‘Ashariyyah sendiri. Dalam bab ini, pengkaji akan meneliti dan menganalisis keraguan-

keraguan yang ditimbulkan di dalam karya-karya tersebut berdasarkan perspektif Ahl al-

Sunnah wa al-Jama‘ah dengan mengambil kira beberapa pemerhatian seperti berikut: 

a) Karya-karya tersebut menggunakan sumber-sumber rujukan Ahl al-Sunnah wa al-

Jama‘ah dalam mendukung fahaman mereka tanpa mengambil kira sama ada sumber 

itu diperakui atau pun tidak.   

b) Karya-karya tersebut menyandarkan tokoh-tokoh dan karya-karya tertentu kepada 

Ahl al-Sunnah wa al-Jama‘ah sebagai hujah yang menyokong mereka, sedangkan 

tokoh-tokoh dan karya-karya tersebut bukan daripada Ahl al-Sunnah wa al-Jama‘ah. 

c) Karya-karya tersebut mengekploitasi dalil-dalil daripada sumber rujukan Ahl al-

Sunnah wa al-Jama‘ah tanpa mengambil kira komentar dan pencerahan para ulama 

Ahl al-Sunnah wa al-Jama‘ah mengenai dalil-dalil berkenaan. 

 

Oleh yang demikian, dalam bab ini pengkaji akan membentangkan pencerahan Ahl 

al-Sunnah wa al-Jama‘ah mengenai beberapa keraguan terhadap konsep al-sahаbah di 

samping menganalisis dan mengulas isu berkaitan dengannya sebagaimana terkandung 

dalam karya-karya Syiah Imamiyyah Ithna ‘Ashariyyah berbahasa Melayu terpilih.   

     

4.2 Penilaian terhadap definisi al-sahаbah 

 

Dalam memahami pengertian al-sahаbah, Ahl al-Sunnah wa al-Jama‘ah 

membahaskannya secara komprehensif dan menyeluruh. Ia tidak terhad memberikan maksud 

kepada istilah al-sahаbah semata-mata. Kesilapan Syiah Imamiyyah Ithna ‘Ashariyyah 

adalah apabila sekadar membahaskan istilah al-sahаbah dan perkaitannya dari sudut bahasa 

Arab semata-mata.1 Walhasil, ia memberikan tanggapan yang tidak lengkap terhadap konsep 

al-sahаbah itu sendiri. Bagi Ahl al-Sunnah wa al-Jama‘ah, definisi al-sahаbah dibincangkan 

secara tuntas dengan melihat kepada definisi bahasa dan istilah, berasaskan indikator yang 

diisyaratkan oleh al-Qur’an dan al-Sunnah. Hanya menerusi perbahasan yang menyeluruh, 

seseorang akan dapat memahami konsep al-sahаbah yang tepat.  

 

  

                                                 
1 Lihat perbahasan pada halaman 141-142. 

4.2.1 Definisi al-sahаbah, antara Ahl al-Sunnah dan Syiah 

Dari sudut etimologi, tidak berlaku perbezaan antara Ahl al-Sunnah wa al-Jama‘ah 

dan Syiah Imamiyyah Ithna ‘Ashariyyah mengenai asal perkataan al-sahаbah.2 Menurut Abū 

Bakr al-Khatib, tiada khilaf antara ahli bahasa bahawa perkataan sahabi berasal daripada 

perkataan suhbah. Ia tidak terikat dengan kadar yang tertentu bahkan disebut bagi setiap yang 

bergaul dengan yang lain, sama ada dengan kadar sedikit atau banyak, lama atau sebentar. Ia 

sebagaimana perkataan mukallim (yang berkata-kata), mukhatib (yang berucap) dan darib 

(yang memukul) yang berasal daripada perkataan mukalamah, mukhatabah dan darb yang 

disebut sedemikian tanpa mengambil kira sama ada sedikit atau banyak, lama atau sebentar. 

Bererti, perkataan al-sahаbah juga digunakan tanpa mengira banyak atau sedikit, lama atau 

sebentar, seperti mengatakan, “sahibtu fulanan sanatan, wa shahran, wa yawman, wa sa‘tan” 

(aku beral-sahаbah dengan fulan, setahun, sebulan, sehari, sejenak). Justeru, termasuk dalam 

erti kata al-sahаbah dari sudut bahasa, orang yang bergaul dengan Nabi SAW walaupun 

sebentar.3   

Perbezaan ketara berlaku antara Ahl al-Sunnah wa al-Jama‘ah dan Syiah Imamiyyah 

Ithna ‘Ashariyyah dalam membicarakan definisi al-sahаbah dari sudut istilah. Walau 

bagaimanapun, jika diteliti secara mendalam, perbezaan tersebut bukan berpunca daripada 

perbezaan dalam memahami istilah al-sahаbah semata-mata, sebaliknya ia lebih kepada 

perbezaan dalam memahami epistemologi al-sahаbah. Ini kerana, Syiah Imamiyyah Ithna 

‘Ashariyyah pada peringkat awal, mendakwa Ibn Hajar yang mewakili Ahl al-Sunnah wa al-

Jama‘ah terlalu longgar dalam mendefinisikan istilah al-sahаbah sehingga memasukkan 

semua orang yang pernah hidup pada zaman Rasulullah SAW tanpa seorang pun terkecuali.4 

                                                 
2 Ibid. 
3 Abū Bakr al-Khatib al-Baghdadi, al-Kifayah fi ‘Ilm al-Riwayah (Madinah: al-Maktabah al-‘Ilmiyyah, t.t), 51; 
Shams al-Din al-Sakhawi, Fath al-Mughith Sharh Alfiyah al-Hadith (Beirut: Dar al-Kutub al-‘Ilmiyyah, 
1403H), 3: 94. 
4 Lihat perbahasan pada halaman 137-138.  

Sedangkan takrifan yang dikemukakan oleh Ibn Hajar adalah takrifan yang hampir sama dari 

sudut bahasa sebagaimana juga ditakrifkan oleh golongan Syiah Imamiyyah Ithna 

‘Ashariyyah. Malah dalam Ahl al-Sunnah wa al-Jama‘ah sendiri, terdapat perbezaan dalam 

mendefinisikan al-sahаbah antara pihak muhaddithin dan pihak  fuqaha’dan usuliyyin.    

Kumpulan muhaddithin berpegang dengan takrifan yang dikemukakan oleh Ibn 

Hajar, bahawa al-sahаbah adalah seseorang yang bertemu dengan Nabi SAW secara sedar, 

beriman selepas kebangkitan Baginda sebagai nabi, ketika Baginda masih hidup dan 

meninggal dunia dalam keadaan beriman.5 Manakala jumhur fuqaha’dan usuliyyin pula 

mendefinisikan al-sahаbah sebagai orang yang bertemu dengan Nabi SAW secara sedar, 

beriman selepas kebangkitan Baginda, ketika Baginda masih hidup, lama peral-sahаbahan 

dengan Baginda, banyak pertemuan dengan Baginda dengan maksud mengikut dan 

mengambil riwayat daripada Baginda walaupun tidak meriwayatkan sesuatu pun daripada 

Baginda dan meninggal dunia dalam keadaan beriman.6 Perbezaan antara kedua-dua pihak 

adalah berpunca daripada perbezaan dalam menakrifkan al-sahаbah dari sudut bahasa dan 

‘uruf. Golongan muhaddithin mendefinisikan al-sahаbah dengan meraikan sudut bahasa 

yang umum, tanpa mengambil kira lama atau singkatnya peral-sahаbahan itu. Manakala 

golongan fuqaha’ dan usuliyyin pula mendefinisikan al-sahаbah berdasarkan ‘uruf kerana 

pada kebiasaannya sebutan al-sahаbah itu merujuk kepada orang yang lama tempoh peral-

sahаbahannya.7     

Walau bagaimanapun, perbezaan yang berlaku antara pihak muhaddithin dan pihak 

fuqaha’ dan usūliyyin ini bukan perbezaan yang bersifat kontradik (ikhtilаf tadаd), sebaliknya 

                                                 
5 Ibn Hajar al-‘Asqalani, al-Isabah fi Tamyiz al-Sahabah, 1: 6. 
6 ‘Umar bin ‘Ali al-Ansari, al-Muqni‘ fi ‘Ulūm al-Hadith (Saudi: Dar Fawwaz, 1413h), 2: 491; al-Sakhawi, 
Fath al-Mughith, 3: 93; ‘Uthman bin ‘Abd al-Rahman al-Shahrazūri, Muqaddimah Ibn al-Salah fi ‘Ulūm al-
Hadith (Beirut: Dar al-Fikr al-Mu‘asir, 1977), 291. 
7 Abū al-Ma‘ali al-Juwayni, al-Talkhis fi Usūl al-Fiqh (Beirut: Dar al-Basha’ir al-Islamiyyah, 1997), 2: 414; 
Abū al-Muzaffar al-Sam‘ani, Qawati‘ al-Adillah fi al-Usūl (Beirut: Dar al-Kutub al-‘Ilmiyyah, 1997), 1: 392; 
Abū Hamid al-Ghazali, al-Mustasfa fi ‘Ilm al-Usūl (Beirut: Dar al-Kutub al-‘Ilmiyyah, 1413h), 131. 

ia perbezaan yang bersifat variatif (ikhtilаf tanawwu‘) kerana lapangan perbahasan yang 

berbeza. Jika diteliti, takrifan al-sahаbah bagi muhaddithin berkaitan langsung dengan 

keadilan para al-sahаbah dan penerimaan periwayatan mereka. Sedangkan pengertian al-

sahаbah menurut fuqaha’ dan usūliyyin adalah perbincangan berkaitan pendapat para al-

sahаbah sebagai hujah (hujjiyyah qawl al-sahabi) yang memerlukan syarat-syarat seperti 

berada bersama dan mendengar wahyu pada ketika ia turun, mengetahui yang nasikh dan 

mansūkh, am dan khas dan lain-lain yang tidak mungkin diperolehi kecuali dengan lamanya 

pergaulan dengan Nabi SAW.8 Ini bererti, takrifan yang dikemukakan oleh pihak 

muhaddithin lebih umum dan mencakupi takrifan pihak fuqaha’ dan usūliyyin, sementara 

takrifan pihak fuqaha’ dan usūliyyin pula lebih khusus. Oleh sebab itu, tiada pertentangan 

antara kedua-dua pihak dalam memperakui keadilan para al-sahаbah. Bahkan ia dinukilkan 

sebagai ijmak para ulama Ahl al-Sunnah wa al-Jama‘ah.9       

 

4.2.2 Analisis terhadap definisi al-sahаbah menurut Syiah 

Berbalik kepada definisi al-sahаbah menurut Syiah Imamiyyah Ithna ‘Ashariyyah, 

sebagaimana disebutkan oleh pengkaji sebelum ini, punca perbezaan adalah pada 

epistemologi dalam memahami al-sahаbah. Ia bukan berpunca daripada takrifan al-sahаbah 

menurut Ahl al-Sunnah wa al-Jama‘ah yang didakwa terlampau longgar. Ini kerana, Syiah 

Imamiyyah Ithna ‘Ashariyyah sendiri menolak kewujudan maksud al-sahаbah dari sudut 

istilah syarak dan sekadar memaknakan perkataan al-sahаbah secara literal. Dalam masa 

yang sama memanipulasi takrifan al-sahаbah yang didakwa longgar dengan memasukkan ke 

dalam erti kata al-sahаbah golongan yang murtad, munafik, fasik dan pelaku maksiat. 

                                                 
8 ‘Abd al-Rahman bin ‘Abd Allah al-Sha‘lan, Usūl Fiqh al-Imam Malik: Adillatuh al-Naqliyyah (Riyad: Jami‘ah 
al-Imam Muhammad bin Su‘ūd al-Islamiyyah), 2: 1108;  
9 Al-Shahrazūri, Muqaddimah Ibn al-Salah fi ‘Ulūm al-Hadith, 294. 

Walhal, Ahl al-Sunnah wa al-Jama‘ah tidak sekali-kali mengatakan golongan sedemikian 

sebagai tergolong dalam kalangan al-sahаbah. Pada hakikatnya, penolakan Syiah 

Imamiyyah Ithna ‘Ashariyyah terhadap takrifan Ahl al-Sunnah wa al-Jama‘ah adalah 

berpunca daripada penyandaran perkataan al-sahаbah sebagai suatu istilah khas yang 

berdalilkan al-Qur’an dan al-Sunnah. Sedangkan, Syiah Imamiyyah Ithna ‘Ashariyyah 

mengekalkan istilah al-sahаbah pada makna bahasa yang tidak memberikan apa-apa makna 

yang signifikan dari sudut syarak. 

Ahl al-Sunnah wa al-Jama‘ah berpandangan, iktikad Syiah Imamiyyah Ithna 

‘Ashariyyah yang mendakwa istilah al-sahаbah sebagai mustalah al-mutasharri‘ah adalah 

tertolak. Ini kerana, terdapat banyak dalil yang menunjukkan bahawa ia suatu istilah yang 

disyariatkan berdasarkan nas-nas syarak. Bagi Ahl al-Sunnah wa al-Jama‘ah, perkataan al-

sahаbah apabila disandarkan kepada Nabi SAW, ia merupakan istilah khusus yang 

didasarkan kepada kemuliaan kedudukan Nabi SAW itu sendiri. Dengan melihat sendiri 

cahaya kenabian Nabi Muhammad SAW, ia mencetuskan suatu keyakinan yang kukuh di 

dalam hati seseorang mukmin hingga kesannya terlihat pada anggota zahir lalu menjadikan 

orang yang melihat sentiasa berada dalam ketaatan sepanjang hayat.10 Ia sebagaimana sabda 

Rasulullah SAW: 

 ، بيِ  نَ وَآمَ  رَآنيِ  مَنْ  رَأَى مَنْ  رَأَى وَلِمَنْ  ، رَآنيِ  مَنْ  رَأَى لِمَنْ  وَطُوبىَ  ، بيِ  وَآمَنَ  رَآنيِ  لِمَنْ  طُوبىَ "
    ."مَآبٍ  وَحُسْنُ  لهَمُْ  طوُبىَ 

Terjemahan: 
“Berbahagialah bagi sesiapa yang melihatku, beriman denganku, dan 
berbahagialah bagi sesiapa yang melihat orang yang melihatku, (dan 
berbahagia) juga sesiapa yang melihat orang yang melihat orang yang 
melihatku dan beriman denganku, berbahagialah mereka dan (bagi mereka) 
sebaik-baik tempat kembali.”11 

                                                 
10 Taqiy al-Din al-Subki, al-Ibhaj  fi Sharh al-Minhaj (Beirut: Dar al-Kutub al-‘Ilmiyyah, 1404H), 1: 15. 
11 Hadis riwayat al-Hakim, Zikr Fada’il al-Ummah ba‘d al-Sahabah wa al-Tabi‘in, no. hadis: 6994. Lihat al-
Mustadrak ‘ala al-Sahihayn, 4: 94; Ibn Hibbаn, Kitаb Ikhbаruh ѕallа Allаh ‘alayh wa sallam ‘an Manаqib al-
Ѕahаbah, Bаb Fadl al-Ummah, no. hadis: 7230. Lihat Muhammad bin Hibban, Sahih ibn Hibban bi Tartib Ibn 
Balban (Beirut: Mu’assasah, 1993), 16: 213. Menurut Shu‘ayb al-Arna’ut hadis ini hasan li ghayrih.    

 Demikian juga hadis Wathilah bin al-Asqa‘, bahawa Rasulullah SAW bersabda:  

لا تَـزَالُونَ بخَِيرٍْ مَا دَامَ فِيكُمْ مَنْ رَآنيِ وَصَاحَبَنيِ , وَاɍَِّ لاَ تَـزَالُونَ بخَِيرٍْ مَا دَامَ فِيكُمْ مَنْ "
رَأَى مَنْ رَآنيِ وَصَاحَبَنيِ , وَاɍَِّ لا تَـزاَلُونَ بخَِيرٍْ مَا دَامَ فِيكُمْ مَنْ رَأَى مَنْ رَأَى مَنْ رَآنيِ 

  ".وَصَاحَبَنيِ 
Terjemahan: 
“Kamu akan sentiasa dalam keadaan baik selagi mana dalam kalangan kamu 
orang yang melihatku dan beral-sahаbah denganku. Demi Allah, kamu 
sentiasa dalam keadaan baik selagi mana dalam kalangan kamu orang yang 
melihat orang yang melihatku dan beral-sahаbah denganku. Demi Allah, 
kamu sentiasa dalam keadaan baik selagi mana dalam kalangan kamu orang 
yang melihat orang yang melihat orang yang melihatku dan beral-sahаbah 
denganku.”12  

 

Manakala perkataan “al-sahаbahku” kerap kali digunakan oleh Rasulullah SAW 

dalam hadis-hadis Baginda. Antaranya adalah hadis ‘A’ishah r.a.h seperti berikut: 

عْنَا  أَصْحَابيِ سَهِرَ فلما قَدِمَ الْمَدِينَةَ قال ليَْتَ رَجُلاً من  صلى الله عليه وسلمكان النبي " لَةَ إِذْ سمَِ صَالحِاً يحَْرُسُنيِ اللَّيـْ
"صلى الله عليه وسلمعْدُ بن أبي وَقَّاصٍ جِئْتُ لأَِحْرُسَكَ وʭََمَ النبي صَوْتَ سِلاَحٍ فقال من هذا فقال أʭ سَ 

Terjemahan: 
“Nabi SAW tidak dapat tidur pada malam hari ketika mula-mula sampai ke 
Madinah. Baginda bersabda: Alangkah baik jika ada seorang yang soleh 
daripada kalangan para al-sahаbahku berjaga-jaga untukku malam ini. Tiba-
tiba kami terdengar bunyi senjata. Lalu Baginda bersabda: Siapa ini? Lalu 
berkata: Aku Sa‘d bin Abi Waqqas, aku datang berjaga-jaga untukmu. Selepas 
itu Nabi SAW pun tidur.”13 

 
Antaranya juga doa Nabi SAW kepada para al-sahаbah Baginda yang berhijrah dari 

Makkah ke Madinah. Baginda berdoa: 

  ."هِجْرēََمُْ ولا تَـرُدَّهُمْ على أَعْقَاđِمْ  صْحَابيِ اللهم أمَْضِ لأَِ "
Terjemahan: 

                                                 
12 Hadis riwayat al-Muttaqi al-Hindi, no. hadis: 32504. Lihat ‘Ala’ al-Din ‘Ali al-Muttaqqi al-Hindi, Kanzl al-
‘Ummal fi Kanz fi Sunan al-Aqwal wa al-Af‘al (Beirut: Dar al-Kutub al-‘Ilmiyyah, 1998), 11: 244. Beliau 
mengatakan hadis ini sahih.  
13 Hadis riwayat al-Bukhari, Kitab al-Jihad wa al-Siyar, Bab al-Hirasah fi al-Ghuzuw fi Sabil Allah, no. hadis: 
2729. Lihat al-Jami‘ al-Sahih al-Mukhtasar, 3: 1057. 

“Wahai Allah, tetapkanlah buat para al-sahаbahku penghijrahan mereka, 
jangan Engkau kembalikan mereka kepada keadaan asal mereka (sebelum 
hijrah).”14 

 
 

Begitu juga hadis Anas bin Malik ketika Baginda SAW menjemput mereka 

untuk makan bersama seperti berikut: 

" َِّɍبـَلْتُ لأَِدْعُوَهُ وقد جَعَلَ طَعَامًا قال فَأَق ـْ صلى الله عليه وسلمأنََسُ بن مَالِكٍ قال بَـعَثَنيِ أبو طلَْحَةَ إلى رسول ا
 َِّɍطلَْحَةَ فقال للِنَّاسِ قُومُوا فقال  صلى الله عليه وسلموَرَسُولُ ا ʪََمع الناس فَـنَظَرَ إلي فَاسْتَحْيـَيْتُ فقلت أَجِبْ أ

 َِّɍإنما صَنـَعْتُ لك شيئا قال فَمَسَّهَا رسول ا َِّɍرَسُولَ ا ʮ َلْبرَكََةِ ثمَُّ قال  صلى الله عليه وسلمأبو طلَْحَةʪِ وَدَعَا فيها
 ..."عَشَرَةً  أَصْحَابيِ ا من أَدْخِلْ نَـفَرً 

Terjemahan: 
“Abū Talhah telah mengutuskan aku kepada Rasulullah SAW supaya 
menjemput Baginda kerana beliau telah menyediakan makanan. Beliau (Anas 
bin Malik) berkata: Aku bertemu dan Rasulullah SAW sedang bersama-sama 
orang ramai. Lalu Baginda melihatku hingga aku berasa malu. Lalu aku 
berkata: Penuhilah (jemputan) Abū Talhah. Baginda menyeru kepada orang 
ramai: Bangunlah. Lalu Abū Talhah berkata: Wahai Rasulullah, aku membuat 
sedikit sahaja makanan untuk kamu. Beliau (Anas bin Malik) berkata: Lalu 
Rasulullah SAW menyentuh makanan itu, mendoakannya dengan keberkatan 
kemudian bersabda: Masuklah sepuluh orang daripada para al-
sahаbahku…”15 
 
 
Selain itu hadis Sa‘id bin Abi Burdah yang merujuk para al-sahаbah Baginda 

SAW sebagai penjaga umat ini seperti berikut:  

 

" َِّɍنَا الْمَغْرِبَ مع رسول ا ثمَُّ قُـلْنَا لو  صلى الله عليه وسلمعن سَعِيدِ بن أبي بُـرْدَةَ عن أبي بُـرْدَةَ عن أبيه قال صَلَّيـْ
نَا فقال ما زلِْتُمْ ها هنا قُـلْنَا ʮ رَسُولَ  اɍَِّ  جَلَسْنَا حتى نصلى معه الْعِشَاءَ قال فَجَلَسْنَا فَخَرجََ عَلَيـْ

تُمْ قال فَـرَفَعَ  تُمْ أو أَصَبـْ نَا مَعَكَ الْمَغْرِبَ ثمَُّ قـُلْنَا نجَْلِسُ حتى نصلى مَعَكَ الْعِشَاءَ قال أَحْسَنـْ صَلَّيـْ
مَاءِ فإذا ذَهَبَتْ   رأَْسَهُ إلى السَّمَاءِ وكان كَثِيراً ممَِّا يَـرْفَعُ رَأْسَهُ إلى السَّمَاءِ فقال النُّجُومُ آمنة للِسَّ

ما يوُعَدُونَ وَأَصْحَابيِ  أَصْحَابيِ فإذا ذَهَبْتُ أتى  صْحَابيِ النُّجُومُ أتى السَّمَاءَ ما تُوعَدُ وأʭ آمنة لأَِ 
 ."أتى أمَُّتيِ ما يوُعَدُونَ  أَصْحَابيِ آمنة لأُِمَّتيِ فإذا ذَهَبَ 

                                                 
14 Hadis riwayat al-Bukhari, Kitab Fada’il al-sahabah, Bab Qawl al-Nabi Allahumma amdi li ashabi hijratahum, 
no. hadis: 3721. Lihat al-Jami‘ al-Sahih al-Mukhtasar, 3: 1431. 
15 Hadis riwayat Muslim, Kitab al-Ashribah, Bab Jawaz Istitba‘ihi ila Dar Man Yathiq bi Ridah, no. hadis: 
2040. Lihat Sahih Muslim, 3: 1612. 

Terjemahan: 
“Daripada Sa‘id bin Abi Burdah daripada Abi Burdah daripada bapanya, 
beliau berkata: Kami solat Maghrib bersama-sama Rasulullah SAW kemudian 
kami berkata: (Lebih baik) kita duduk sehingga kita solat Isyak bersama 
Baginda. Beliau berkata: Kami duduk, lalu Baginda keluar menemui kami. 
Baginda menyapa: Kamu masih di sini? Kami menjawab: Wahai Rasulullah 
kami bersolat Maghrib bersama-samamu, kemudian kami berkata, kita duduk 
hingga kita bersolat Isyak bersama-samamu. Baginda membalas: Kamu benar. 
Beliau berkata: Lalu Baginda mengangkat kepalanya ke langit, sedangkan 
Baginda banyak kali mengangkat kepala Baginda ke langit sambil berkata: 
Bintang-bintang penjaga bagi langit, apabila pergi bintang-bintang, maka 
datanglah kepada langit apa yang dijanjikan. Dan aku penjaga bagi para al-
sahаbahku, maka apabila aku pergi, datanglah kepada para al-sahаbahku apa 
yang dijanjikan buat mereka. Dan para al-sahаbahku penjaga bagi umatku, 
maka apabila pergi para al-sahаbahku, datanglah kepada umatku apa yang 
dijanjikan kepada mereka.”16   

  

Banyak lagi hadis yang menunjukkan bahawa Rasulullah SAW sendiri kerap kali 

menggunakan lafaz “al-sahаbahku” bagi merujuk kepada mereka yang berdampingan 

dengan Baginda secara khusus. Sebahagian hadis-hadis tersebut akan dikemukakan lagi oleh 

pengkaji dalam sub-sub topik yang akan datang. Namun demikian, sekadar mengetahui 

penggunaan lafaz al-sahаbah oleh Nabi SAW adalah tidak memadai kerana ia masih tidak 

mampu memberikan gambaran yang komprehensif dan lengkap mengenai istilah al-sahаbah. 

Gambaran yang tidak lengkap mengenai al-sahаbah menjadi punca golongan Syiah 

Imamiyyah Ithna ‘Ashariyyah memasukkan ke dalam istilah al-sahаbah sesiapa sahaja yang 

bersua dengan Nabi SAW termasuk orang munafik dan murtad. Hal ini disebabkan Syiah 

Imamiyyah Ithna ‘Ashariyyah tidak membezakan pengertian al-sahаbah dari segi istilah dan 

bahasa. Sedangkan, dari sudut bahasa Arab, perkataan al-sahаbah mempunyai pengertian 

dan fungsi yang amat luas. Sekurang-kurangnya ia boleh dinyatakan seperti berikut17: 

                                                 
16 Hadis riwayat Muslim, Kitab Fada’il al-Sahabah, Bab Bayan anna Baqa’ al-Nabi Aman li Ashabih wa Baqa’ 
Ashabih Aman li al-Ummah, no. hadis: 2531. Lihat Sahih Muslim, 4: 1961. 
17 ‘Abd Allah Jarwan al-Khudayr, Ma Qalah al-Thaqalan fi Awliya’ al-Rahman (Kuwait: Mabarrah al-Al wa al-
Ashab, 2007), 17-18. 

a) Al-Suhbah al-Majaziyyah: Ia digunakan pada dua perkara berbeza yang antara kedua-

duanya terdapat sifat yang sama, walaupun antara kedua-duanya jarak masa yang 

jauh. Ia seperti sabda Rasulullah SAW yang menyamakan sifat ‘A’ishah dengan 

Zulaykha18, “Sesungguhnya kamu, seperti sawahib Yūsuf.”19   

b) Al-Suhbah al-Idafiyyah: Ia disebut untuk menyandarkan kepada sesuatu yang 

mempunyai perkaitan seperti sahib ‘ilm (orang berilmu) dan sahib mal (pemilik 

harta).  

c) Suhbah al-Qa’im bi al-Mas’ūliyyah: Ia digunakan untuk merujuk kepada pelaksana 

tanggungjawab. Contohnya seperti firman Allah SWT, “Dan (ketahuilah bahawa 

hikmat) Kami tidak menjadikan pengawal-pengawal neraka (ashab al-nar) itu 

melainkan (dari kalangan) malaikat…” (Surah al-Muddaththir: 31) 

d) Suhbah al-Luqya: Ia digunakan untuk merujuk kepada pertemuan yang berlaku antara 

dua orang walaupun sekali atas sebab tertentu, kemudian terputus. Ia sebagaimana 

hadis berkenaan khiyar jual beli. Sabda Rasulullah SAW: “Penjual dan pembeli 

memiliki pilihan selagi mana kedua-duanya belum berpisah, atau berkata salah 

seorang kepada al-sahаbahnya (sahibih): pilihlah…”20  

e) Suhbah al-Mujawarah: Ia digunakan untuk merujuk kepada perbualan antara dua 

orang tanpa mengira sama ada mukmin atau kafir sebagaimana firman Allah SWT 

                                                 
18 Bentuk persamaan antara kedua-dua mereka adalah Zulaykha telah menjemput para wanita Mesir dan 
menzahirkan seolah-olah beliau ingin memberikan penghormatan kepada mereka, padahal tujuannya adalah 
supaya mereka melihat sendiri kecantikan Yūsuf lalu mereka akan memahami bagaimana ia membuatkannya 
jatuh cinta kepada Yūsuf. Hal ini sama dengan keadaan ‘A’ishah yang menzahirkan sikap beliau menolak 
perintah Nabi SAW agar bapanya menjadi imam solat dengan alasan khuatir jika makmum tidak dapat 
mendengar suara bapanya akibat tangisan. Padahal tujuan sebenar di sebalik penolakan ‘A’ishah supaya kelak 
orang tidak mempertikaikan bapanya dan ingin benar-benar memastikan bahawa tiada orang lain yang paling 
disukai oleh Rasulullah SAW untuk menggantikan tempat Baginda kecuali Abū Bakr. Lihat Ahmad bin ‘Ali 
bin Hajar al-‘Asqalani, Fath al-Bari Sharh Sahih al-Bukhari (Beirut: Dar Ma‘rifah, t.t), 2: 153.  
19 Hadis riwayat al-Bukhari, Kitab al-Jama‘ah wa al-Imamah, Bab Hadd al-Marid an Yashhad al-Jama‘ah, no. 
hadis: 633. Lihat al-Jami‘ al-Sahih al-Mukhtasar, 1: 236. 
20 Hadis riwayat al-Bukhari, Kitab al-Buyū‘, Bab Idha Lam Yūqat fi al-Khiyar Hal Yajūz al-Bay‘, no. hadis: 
2003. Lihat al-Jami‘ al-Sahih al-Mukhtasar, 2: 743. 

dalam surah al-Kahf: 37: “Berkatalah al-sahаbahnya kepadanya, semasa dia 

berbincang dengannya: Patutkah engkau kufur ingkar kepada Allah yang 

menciptakan engkau dari tanah, kemudian dari air benih, kemudian Dia 

membentukmu dengan sempurna sebagai seorang lelaki?”  

f) Perkataan al-sahаbah juga digunakan untuk orang yang tidak dikenali dan tidak 

pernah ditemui. Misalnya kata-kata ‘Abd al-Rahman bin ‘Awf kepada dua orang 

kanak-kanak Ansar yang sedang mencari Abū Jahl untuk membunuhnya ketika 

perang Badar, “Ini (Abū Jahl) al-sahаbah kamu berdua yang kamu sedang 

mencarinya.”21    

 

Berdasarkan pengertian al-sahаbah menurut bahasa di atas, ia menunjukkan 

penggunaannya adalah sangat umum. Jika ia digunakan untuk merujuk kepada al-sahаbah 

Rasulullah SAW, sudah tentu umat terkemudian juga termasuk dalam erti kata al-sahаbah, 

apatah lagi orang Yahudi, Nasrani, munafikin dan musyrikin yang sempat bertemu dengan 

Nabi SAW ketika hayat Baginda. Ini disebabkan, al-sahаbah dari sudut bahasa tidak 

mensyaratkan beriman dengan Baginda dan meninggal dunia dalam keadaan beriman. 

Namun begitu, Syiah Imamiyyah Ithna ‘Ashariyyah mengeskploitasi takrifan bahasa tersebut 

untuk memasukkan sesiapa sahaja termasuk orang munafik dan murtad ke dalam erti kata al-

sahаbah Rasulullah SAW. Antara hadis-hadis yang sering dijadikan dalil sebagai hujah 

menyokong dakwaan mereka adalah hadis Jabir bin ‘Abd Allah mengenai pertelingkahan 

antara golongan Ansar dan Muhajirin, lalu diambil kesempatan oleh ‘Abd Allah bin Ubay 

untuk menghasut golongan Ansar agar menghalau golongan Muhajirin dari Madinah. 

                                                 
21 Hadis riwayat al-Bukhari, Kitab al-Jihad wa al-Siyar, Bab Man Lam al-Aslab wa Man Qatala Qatilan Falah 
Salabuh Min Ghayr an Yukhammis wa Hukm al-Imam fih, no. hadis: 2972. Lihat al-Jami‘ al-Sahih al-
Mukhtasar, 3: 1144.  

Apabila hal ini sampai ke pengetahuan Rasulullah SAW, ‘Umar dengan pantas memohon 

izin untuk membunuh ‘Abd Allah bin Ubay, namun Baginda menjawab, “Biarkan dia, agar 

orang ramai tidak mengatakan Muhammad membunuh para al-sahаbahnya.”22     

 Hadis lain yang juga sering dijadikan hujah oleh pihak Syiah Imamiyyah Ithna 

‘Ashariyyah bagi mengatakan golongan munafikin termasuk dalam pengertian al-sahаbah 

adalah hadis berikut:  

كُمْ هذا الذي صَنـَعْتُمْ في أمَْرِ عَلِيٍّ أرََأʮًْ رَأيَْـتُمُوهُ أو شيئا عن قـَيْسٍ قال قلت لِعَمَّارٍ أرََأيَْـتُمْ صَنِيعَ "
 َِّɍصلى الله عليه وسلمعَهِدَهُ إِلَيْكُمْ رسول ا  َِّɍنَا رسول ا شيئا لم يَـعْهَدْهُ إلى الناس كَافَّةً وَلَكِنْ  صلى الله عليه وسلمفقال ما عَهِدَ إِلَيـْ

ثْـنَا عَشَرَ مُنَافِقًا فِيهِمْ ثمَاَنيَِةٌ ولا في أَصْحَابيِ ا صلى الله عليه وسلمقال قال النبي  صلى الله عليه وسلمحُذَيـْفَةُ أخبرني عن النبي 
  ..."يَدْخُلُونَ الجْنََّةَ حتى يلَِجَ الجَْمَلُ في سَمِّ الخْيَِاطِ 

 
Terjemahan: 
“Daripada Qays, beliau berkata: Saya pernah bertanya kepada ‘Ammar: Apa 
pendapatmu tentang perbuatan (perang) yang kamu perbuat pada 
(mempertahankan) kekhalifahan ‘Ali, adakah ia pendapat kamu atau sesuatu 
yang dipesan kepada kamu oleh Rasulullah SAW? Beliau (‘Ammar) 
menjawab: Rasulullah SAW tidak pernah menyampaikan pesan kepada kami 
suatu pesan yang tidak Baginda sampaikan juga kepada orang ramai. Namun, 
Hudhayfah memberitahuku daripada Nabi SAW, beliau berkata bahawa Nabi 
SAW bersabda: Dalam kalangan para al-sahаbahku, terdapat dua belas orang 
munafik, antara mereka lapan orang yang tidak akan masuk syurga hingga unta 
masuk ke lubang jarum…”23 
 

Al-Nawawi mengatakan, maksud al-sahаbah dalam hadis ini adalah mereka yang 

disandarkan sebagai al-sahаbah kepada Rasulullah SAW, walhal mereka itu bukan al-

sahаbah dari segi syarak. Tambahan pula, terdapat riwayat lain yang menggunakan lafaz, 

“Dalam kalangan umatku, terdapat dua belas orang munafik…”24 Menurut al-Tūrbashti, 

                                                 
22 Hadis riwayat al-Bukhari, Kitab al-Tafsir, Bab Qawlih Ta‘ala: “Sawa’an ‘Alayhim Astaghfarta lahum am 
lam tastaghfir lahum, Inna Allah la yahdi al-qawm al-fasiqin”, no. hadis: 4622. Lihat al-Jami‘ al-Sahih al-
Mukhtasar, 4: 1861; hadis riwayat Muslim, Kitab al-Birr wa al-Silah wa al-Adab, Bab Nasr al-Akh Zaliman 
aw Mazlūman, no. hadis: 2584. Lihat Sahih Muslim, 4: 1998.  
23 Hadis riwayat Muslim, Kitab Sifat al-Munafiqin wa Ahkamihim, no. hadis: 2779. Lihat Sahih Muslim, 4: 
2143. 
24 Yahya bin Sharaf al-Nawawi, Sahih Muslim bi Sharh al-Nawawi (Beirut: Dar Ihya’ al-Turath ‘Arabi, 1392), 
17: 125. 

peral-sahаbahan dengan Nabi SAW yang diperakui adalah peral-sahаbahan yang disertai 

dengan keimanan. Seseorang itu hanya disebut sebagai al-sahаbah Rasulullah SAW jika 

peral-sahаbahannya didasari oleh iman yang benar dan terzahir padanya tanda-tanda 

keimanan. Manakala mereka yang berselindung di sebalik kemunafikan, penyandaran 

perkataan al-sahаbah terhadap mereka tidak harus kecuali dengan makna majaz. Ini 

disebabkan keserupaan mereka dengan para al-sahаbah, berselindung di sebalik kalimah-

kalimah yang benar dan pergaulan mereka di tengah-tengah para al-sahаbah yang ramai. 

Oleh sebab itu, hadis tersebut menyatakan “fi ashabi” (dalam kalangan al-sahаbahku) bukan 

“min ashabi” (daripada kalangan al-sahаbahku). Ia seumpama mengatakan, “Iblis kan fi al-

mala’ikah” bererti Iblis berada dalam kalangan malaikat, dan tidak betul jika dikatakan, 

“Iblis kan min al-mala’ikah” yang bererti Iblis daripada kalangan malaikat.25     

Kesimpulannya, Syiah Imamiyya Ithna ‘Ashariyyah pada satu sudut, dilihat bersetuju 

dengan takrifan al-sahаbah menurut Ahl al-Sunnah wa al-Jama‘ah sebagaimana yang 

dikemukakan oleh Ibn Hajar dan diperakui oleh Zayn al-Din al-‘Amili. Namun dari sudut 

yang lain, para ulama mereka seperti al-Ridawi, al-Milani dan al-Dawkhi telah 

memanipulasikan takrifan tersebut dengan memasukkan golongan murtad dan munafik juga 

sebagai al-sahаbah, hingga menyebabkan ia terkeluar daripada takrifan al-sahаbah menurut 

istilah syarak di sisi Ahl al-Sunnah wa al-Jama‘ah. Pendekatan yang sama juga diambil dalam 

karya-karya Khair Izzah, A. Malik Takim dan Faisal Tehrani apabila memanipulasikan 

definisi al-sahаbah menurut Ahl al-Sunnah wa al-Jama‘ah dengan memberikan gambaran 

yang salah terhadap para al-sahаbah. Ini menunjukkan ketidakjujuran Syiah Imamiyyah 

Ithna ‘Ashariyyah dalam membincangkan definisi al-sahаbah.  

                                                 
25 ‘Ali bin Sultan al-Qari, Mirqat al-Mafatih Sharh Mishkat al-Masabih (Beirut: Dar al-Kutub al-‘Ilmiyyah, 
2001), 11: 62. 

Pada hakikatnya, Syiah Imamiyyah Ithna ‘Ashariyyah hanya mentakrifkan al-

sahаbah dari sudut bahasa. Ini terbukti dengan jelas, apabila al-sahаbah besar seperti Abū 

Bakr al-Siddiq dinafikan peral-sahаbahannya yang khas dari sudut istilah sebagaimana 

dinyatakan dalam surah al-Tawbah ayat 40 yang bermaksud, “Ketika dia berkata kepada al-

sahаbahnya: Janganlah engkau berdukacita, sesungguhnya Allah bersama kita.” Dalam 

tafsir yang disandarkan oleh Syiah Imamiyyah Ithna ‘Ashariyyah kepada Imam Kesebelas 

(al-Hasan al-‘Askari), muhaqqiq kitab tersebut iaitu Madrasah al-Imam al-Mahdi 

mengatakan, ayat tersebut tidak memberikan apa-apa kelebihan kepada Abū Bakr dengan 

gelaran “al-sahаbah”. Ini kerana, al-sahаbah adalah perkataan umum yang boleh digunakan 

untuk sesiapa sahaja sama ada kawan, lawan, mukmin atau kafir.26 Al-Majlisi membawakan 

riwayat daripada Abū Ja‘far, Muhammad al-Baqir (Imam Kelima) yang menafikan sebarang 

kelebihan pada Abū Bakr berdasarkan ayat tersebut. Malah peral-sahаbahan seorang 

mukmin dengan seorang kafir adalah perkara biasa sebagaimana yang dinyatakan dalam 

surah al-Kahf ayat 37.27  

Kesimpulannya, istilah al-sahаbah merupakan istilah syarak yang bersumberkan al-

Qur’an dan al-Sunnah. Ia bukan istilah rekaan manusia yang disandarkan kepada syarak 

sebagaimana dakwaan Syiah Imаmiyyah Ithnа ‘Ashariyyah. Salah faham terhadap definisi 

al-sahаbah dari sudut istilah akan memberi implikasi dalam memahami konsep al-sahаbah 

secara keseluruhan. Dalam subtopik-subtopik akan datang, pengkaji akan membincangkan 

hal ini seara lebih terperinci.   

 

  

                                                 
26 Al-‘Askari, al-Tafsir al-Mansūb ila al-Imam al-Hasan al-‘Askari (Qom: Madrasah al-Imam al-Mahdi, 
1409H), 465.  
27 Al-Majlisi, Bihar al-Anwar, 27: 322. 

4.3 Keadilan para al-sahаbah menurut al-Qur’an dan al-Sunnah 

 

 Dalam bab lepas, pengkaji telah membentangkan doktrin Syiah Imamiyyah Ithna 

‘Ashariyyah berdasarkan al-Qur’an dan al-Sunnah. Ia berkait rapat dengan pendirian Syiah 

Imamiyyah Ithna ‘Ashariyyah terhadap konsep keadilan al-sahаbah yang ditolak oleh 

mereka secara umum dan terperinci. Mereka menyamakan kedudukan para al-sahаbah 

dengan sesiapa sahaja dalam kalangan manusia sama ada adil, munafik, fasik dan sesat 

bahkan majoriti al-sahаbah dalam keadaan yang tidak adil sebagaimana yang telah 

dinukilkan daripada al-Majlisi, al-Shirazi dan al-Subhani.28 Justeru, dalam sub-topik ini akan 

menyentuh berkenaan keraguan-keraguan tersebut dan analisisnya berteraskan iktikad Ahl 

al-Sunnah wa al-Jama‘ah.    

 

4.3.1 Definisi keadilan 

 Keadilan atau al-‘adalah dalam bahasa Arab bererti lawan kepada al-jawr iaitu zalim. 

Ia adalah kata terbitan atau masdar dari ‘adala, ya‘dilu, ‘adl, ‘adalah. Dikatakan, “‘adula 

fulan” bererti si polan adil iaitu apabila lurus halnya dan tidak kelihatan sebarang keraguan 

padanya. Dikatakan juga, “rajulun ‘adl” bererti orang yang memiliki keadilan iaitu jika ia 

direstui orang ramai dan diterima kesaksiannya.29 Kesimpulannya, adil dari segi bahasa 

bermaksud suatu sikap yang berlawanan dengan kezaliman, keperibadian yang baik dan tidak 

dipertikai serta diterima ramai.  

 Dari sudut terminologi syarak, keadilan ditakrifkan dengan pelbagai definisi oleh 

para ulama Ahl al-Sunnah wa al-Jama‘ah. Al-Khatib al-Baghdadi mengatakan adil adalah 

                                                 
28 Lihat perbahasan pada halaman 186-187. 
29 Ahmad bin Muhammad al-Muqri al-Fayyūmi, al-Misbah al-Munir fi Gharib al-Sharh al-Kabir li al-Rafi‘i 
(Beirut: al-Maktabah al-‘Ilmiyyah, t.t), 2: 396; Ibn Manzūr, Lisan al-‘Arab, 11: 431;  

orang yang diketahui ketaatannya dalam menunaikan segala kefarduan, melaksanakan segala 

perintah, meninggalkan segala larangan, menjauhkan diri daripada kekejian yang 

membinasakan, sentiasa mencari kebenaran pada setiap perbuatan dan pergaulan dan berhati-

hati pada setiap lafaznya daripada apa yang mencemarkan agama dan maruah dirinya. Orang 

begini boleh disifatkan sebagai adil pada agamanya, ia bukan sekadar menjauhkan diri 

daripada dosa besar, bahkan menjauhkan dirinya daripada dosa-dosa kecil yang dipandang 

ringan oleh orang ramai.30      

 Ibn al-Hajib pula mengatakan keadilan adalah pemeliharaan agama yang membawa 

kepada penjagaan takwa dan maruah diri dan tidak melakukan bid‘ah. Ia berlaku dengan 

menjauhkan diri daripada dosa-dosa besar, tidak berterusan melakukan dosa-dosa kecil, 

meninggalkan sebahagian dosa kecil dan sebahagian perkara harus.31 Takrif ini hampir sama 

dengan apa yang dikemukakan oleh Ibn Hajar yang memaknakan takwa sebagai keupayaan 

menjauhkan diri daripada perbuatan-perbuatan buruk seperti syirik, kefasikan dan bid‘ah.32 

Sebahagian ulama ‘Iraq mendefinisikan keadilan sebagai menzahirkan Islam di samping 

memelihara diri daripada segala kefasikan yang nyata. Jika begitu keadaannya, ia boleh 

disifatkan sebagai adil, maka setiap muslim yang tidak diketahui latar belakangnya dianggap 

sebagai adil.33 Menurut jumhur ulama, adil adalah orang Islam yang mukallaf, merdeka, tidak 

melakukan dosa besar dan tidak berterusan melakukan dosa kecil.34     

 Ini merupakan sebahagian daripada definisi keadilan dari segi istilah yang 

dibentangkan oleh para ulama Ahl al-Sunnah wa al-Jama‘ah. Walaupun menggunakan frasa 

yang berbeza-beza, namun kesemua takrifan tersebut merujuk kepada maksud yang sama. 

                                                 
30 Al-Khatib al-Baghdadi, al-Kifayah, 80.   
31 Taj al-Din al-Subki, Raf’ al-Hajib ‘an Mukhtasar Ibn al-Hajib (Beirut: ‘Alam al-Kutub, 1999), 2: 368. 
32 Ahmad bin ‘Ali bin Hajar al-‘Asqalani, Nukhbah al-Fikar fi Mustalah Ahl al-Athar (Beirut: Dar Ihya’ al-
Turath al-‘Arabi, t.t ), 1.   
33 Al-Ghazali, al-Mustasfa fi ‘Ilm al-Usūl, 125. 
34 Ibn Hajar, Fath al-Bari, 5: 251. 

Iaitu keadilan merupakan keupayaan dalam diri seseorang yang membolehkan ia memelihara 

ketakwaan dan maruah dirinya. Hal ini tercapai dengan melakukan segala yang diperintah 

dan meninggalkan segala yang dilarang serta menjauhkan diri daripada segala perkara yang 

mencemarkan maruah. Selain dengan syarat beragama Islam, baligh, berakal dan terpelihara 

daripada kefasikan. Kefasikan bererti melakukan satu dosa daripada dosa-dosa besar dan 

berterusan melakukan satu dosa daripada dosa-dosa kecil. Ini kerana, dosa kecil yang 

dikerjakan secara berterusan akan menukarkannya menjadi dosa besar.35 Manakala maruah 

diibaratkan sebagai adab-adab peribadi yang membentuk kemulian akhlak dan kebaikan 

amalan. Apa yang merosakkan maruah pula berpunca daripada dua sebab; pertama, 

melakukan dosa kecil yang mencemarkan maruah diri seperti mencuri sebiji bawang dan 

seumpamanya. Kedua, melakukan sebahagian perkara harus yang boleh meruntuhkan 

kemuliaan diri dan kehebatannya seperti terlampau banyak bergurau.36     

 

4.3.2 Keadilan para al-sahаbah  

Keadilan seperti yang dibentangkan di atas berlaku secara aktual ke atas para al-

sahаbah Rasulullah SAW. Kesemua mereka ditetapkan sebagai bersifat adil. Apa jua 

perbuatan mereka yang menyalahi sifat tersebut seperti melakukan maksiat, didapati mereka 

bersegera kembali kepada Allah SWT dengan taubat yang sebenar-benarnya. Hal ini 

menjadikan Allah SWT reda kepada mereka sebagaimana mereka reda kepada Allah SWT. 

Terlampau banyak dalil daripada al-Qur’an dan al-Sunnah yang menjelaskan keadilan para 

al-sahаbah sehingga tidak memungkinkan sesiapa pun untuk merasa ragu terhadap keadilan 

mereka. Oleh yang demikian, para ulama Ahl al-Sunnah wa al-Jama‘ah berijmak bahawa 

                                                 
35 Shams al-Din Muhammad bin Shihab al-Din al-Ramli, Nihayah al-Muhtaj ila Sharh al-Minhaj (Beirut: Dar 
al-Fikr, 1404h), 5: 386. 
36 Zayn al-Din bin Nujaym al-Hanafi, al-Bahr al-Ra’iq Sharh Kanz al-Daqa’iq (Beirut: Dar al-Ma‘rifah, t.t), 7: 
92; Ibn al-Hajar, Fath al-Bari, 1: 17. 

kesemua para al-sahаbah itu adil. Ijmak tersebut dinukilkan oleh ramai ulama seperti Ibn 

‘Abd al-Barr37, al-Khatib al-Baghdadi38, Ibn al-Athir39, al-Ghazali40, al-Nawawi41, Ibn al-

Salah42, al-Maqdisi43, Ibn Hajar44 dan lain-lain. Nukilan ijmak daripada para ulama 

menunjukkan bahawa keadilan para al-sahаbah adalah sesuatu yang diterima umum oleh 

umat Islam daripada generasi salaf sehingga kini tanpa sebarang pertikaian. Menurut Ibn 

Hajar, tidak ada yang berselisih pendapat tentang hal ini kecuali segelintir orang yang digelar 

sebagai ahli bid’ah, maka wajib bagi setiap muslim untuk meyakini sifat al-sahаbah tersebut 

kerana telah ditetapkan bahawa seluruh al-sahаbah adalah ahli syurga, tiada seorang pun 

daripada kalangan mereka yang akan masuk ke neraka45.   

Namun demikian, maksud keadilan para al-sahаbah seperti yang dipegang oleh Ahl 

al-Sunnah wa al-Jama‘ah bukan bermakna mengatakan para al-sahаbah itu maksum daripada 

melakukan dosa. Tidak dinafikan mereka juga manusia biasa dan bukan bertaraf seperti nabi 

dan rasul. Walau bagaimanapun, keberadaan di sisi Nabi SAW yang menjadi pembimbing 

langsung dalam mentarbiah, menjadikan mereka insan yang memiliki ketinggian iman, 

kefahaman, kejujuran dan akhlak yang tidak boleh disangkal. Kerana itu, meskipun mereka 

insan biasa yang tidak terlepas daripada melakukan kesilapan dan kesalahan, namun atas 

sumbangan yang telah mereka hulurkan bagi mempertahankan Islam dan perjuangan Nabi 

SAW, ia tidak sekali-kali boleh diabaikan begitu sahaja. Al-Dhazabi menjelaskan hal ini 

seperti berikut:  

                                                 
37 Yūsuf bin ‘Abd Allah bin ‘Abd al-Barr, al-Isti‘ab fi Ma‘rifah al-Sahabah (Beirut: Dar al-Jil, 1412h), 1: 19; 
Ibid., al-Istidhkar al-Jami‘ li Madhahib Fuqaha’ al-Amsar (Beirut: Dar al-Kutub al-‘Ilmiyyah, 2000), 3: 301. 
38 Al-Khatib al-Baghdadi, al-Kifayah fi ‘Ilm al-Riwayah, 49. 
39 Al-Mubarak bin Muhammad bin al-Athir, Jami‘ al-Usūl fi Ahadith al-Rasūl (Damsyik: Maktabah Dar al-
Bayan, 1969), 1: 133. 
40 Al-Ghazali, al-Mustasfa fi ‘Ilm al-Usūl, 130. 
41 Al-Nawawi, Sahih Muslim bi Sharh al-Nawawi, 15: 149. 
42 Al-Shahrazūri, Muqaddimah Ibn al-Salah fi ‘Ulūm al-Hadith, 295. 
43 ‘Abd Allah bin Qudamah al-Maqdisi, Rawdah al-Nazir wa Jannah al-Manazir (Riyad: Jami‘ah al-Imam 
Muhammad bin Sa‘ūd, 1399h), 118. 
44 Ibn Hajar al-‘Asqalani, al-Isabah fi Tamyiz al-Sahabah, 1: 9. 
45 Ibid., 10-12. 

“Maka, golongan al-sahаbah, mereka mempunyai sumbangan-sumbangan 
terdahulu dan amalan-amalan yang boleh mengampunkan atas apa yang telah 
berlaku ke atas mereka (antaranya) jihad yang menghapuskan dosa dan ibadah 
yang menyucikan jiwa, kita bukanlah orang yang melampau terhadap salah 
seorang pun dari mereka, kita tidak mendakwa kemaksuman mereka, kita juga 
memutuskan bahawa sebahagian mereka lebih utama daripada sebahagian 
yang lain, kita juga memuktamadkan bahawa Abū Bakr dan ‘Umar adalah 
sebaik-baik ummah, kemudian diikuti dengan sepuluh al-sahаbah yang 
dijamin syurga, Hamzah, Ja'far, Mu‘adh, Zayd, ibu-ibu kaum mukminin, 
anak-anak perempuan Nabi SAW, peserta perang Badar…”46.   

 
Manakala berkenaan riwayat-riwayat yang menyebut tentang kekurangan dan 

keburukan para al-sahаbah, Ibn Taymiyyah menjelaskan pendirian Ahl al-Sunnah seperti 

berikut:  

“Mereka (Ahl al-Sunnah wa al-Jama‘ah) mengatakan bahawa athar-athar 
yang meriwayatkan tentang keburukan mereka (para al-sahаbah) antaranya 
ada yang palsu, ditokoktambah, dipotong dan ditukar konteksnya. Yang betul 
adalah, mereka (para al-sahаbah) itu diampunkan sama ada mujtahid yang 
benar (ijtihadnya) atau mujtahid yang silap (ijtihadnya). Dalam masa yang 
sama mereka (Ahl al-Sunnah) tidak menganggap setiap seorang daripada al-
sahаbah itu maksum daripada dosa besar dan dosa kecil bahkan harus berlaku 
dosa ke atas mereka (para al-sahаbah) secara umum, namun mereka (para al-
sahаbah) memiliki sumbangan terdahulu dan kelebihan-kelebihan yang 
mewajibkan bagi mereka pengampunan dosa dari apa yang terbit daripada diri 
mereka jika ada, sehingga Dia mengampunkan mereka daripada sebarang 
dosa yang tidak diampunkan kepada yang selepas mereka kerana bagi mereka 
kebaikan-kebaikan yang menghapuskan kejahatan yang tiada bagi yang 
selepas mereka. Sesungguhnya telah sabit dengan sabda Rasulullah SAW 
(bahawa mereka adalah sebaik-baik kurun) dan secupak yang disedekahkan 
oleh salah seorang daripada mereka, lebih utama (afdal) dari emas setinggi 
bukit Uhud daripada yang datang selepas mereka”47. 
 
Dalam hal ini juga, Abū al-Hasan al-Ash‘ari menegaskan bahawa Ahl al-Sunnah wa 

al-Jama‘ah telah berijmak tentang ketidakharusan menyebut keburukan-keburukan para al-

sahаbah kecuali perkara-perkara yang baik sahaja. Beliau berkata:  

“Dan mereka (Ahl al-Sunnah) bersepakat untuk mengelak daripada menyebut 
tentang para al-sahаbah kecuali dengan menyebut perkara yang baik sahaja 
dan bahawa mereka berhak untuk disebarkan kebaikan-kebaikan mereka 
supaya mengambil perbuatan mereka sebagai sebaik-baik jalan keluar, 

                                                 
46 Al-Dhahabi, Siyar A‘lam al-Nubala’, 3. 
47 Ahmad bin ‘Abd al-Halim bin Taymiyyah (1412h), al-‘Aqidah al-Wasitiyyah (Riyad: al-Ri’asah al-‘Ammah 
li Idarat al-Buhūth wa al-Ifta’) 44.  

bersangka baik dengan mereka dengan sebaik-baik sangkaan dan sebaik-baik 
mazhab yang boleh menjadi contoh dalam hal ini adalah sabda Rasulullah 
SAW: Apabila disebut (keburukan) para al-sahаbahku, maka tahanlah. Kata 
para ulama maksud ungkapan tersebut iaitu jangan menyebut tentang al-
sahаbah kecuali dengan ingatan yang baik”48. 

  
Berdasarkan maksud keadilan al-sahаbah ini, maka golongan Ahl al-Sunnah wa al-

Jama‘ah berpandangan bahawa semua al-sahаbah adalah adil. Tiada keperluan untuk menilai 

tahap keadilan dan kejujuran mereka seperti yang dinilai kepada perawi-perawi yang lain 

dalam ilmu al-jarh wa al-ta‘dil kerana asal para al-sahаbah itu adalah adil. Ia sepertimana 

yang ditegaskan oleh al-Shawkani bahawa kewajipan menilai keadilan perawi, hanya perlu 

dilakukan kepada selain al-sahаbah, adapun ke atas para al-sahаbah, ia tidak perlu, kerana 

asal pada mereka adalah adil. Oleh itu, diterima periwayatan mereka tanpa perlu menilai 

keadaan mereka, sebagaimana yang dinukilkan daripada ulama salaf dan khalaf49. 

Adapun penolakan Syiah Imamiyyah Ithna ‘Ashariyyah terhadap keadilan para al-

sahаbah adalah berasaskan dua alasan. Pertama, al-sahаbah tidak memiliki apa-apa 

keistimewaan di sisi syarak sebaliknya mereka adalah manusia biasa yang perlu dinilai 

keadilannya berdasarkan setiap tingkah laku dan perbuatan yang dilakukan. Hal ini telah 

pengkaji jelaskan dalam memahami definisi al-sahаbah dari segi istilah syarak menurut 

perspektif Ahl al-Sunnah wa al-Jama‘ah. Kedua, sebahagian besar para al-sahаbah telah 

menzahirkan permusuhan kepada Ahl al-Bayt sehingga menyebabkan sifat keadilan ternafi 

pada diri mereka. Alasan kedua ini menjadi sebab utama penolakan Syiah terhadap keadilan 

para al-sahаbah kerana ia dijadikan sebagai ukuran untuk menilai keadilan seseorang al-

sahаbah tersebut.50         

 

                                                 
48 Abū al-Hasan al-Ash‘ari, Risalah ila Ahl al-Thaghr (Lubnan: Maktabah Dar al-‘Ulūm wa al-Hikam, 1988), 
303. 
49 Muhammad bin ‘Ali al-Shawkani, Irshad al-Fuhūl fi Tahqiq ‘Ilm al-Usūl (Beirut: Dar al-Fikr, 1412h), 126.  
50 Lihat perbahasan pada halaman 191-192. 

4.3.3 Dalil al-Qur’an dan al-Sunnah mengenai keadilan al-sahаbah 

Sebagaimana dinyatakan, menurut Ahl al-Sunnah wa al-Jama‘ah keadilan para al-

sahаbah sabit menerusi dalil-dalil syarak. Menerusi ayat-ayat al-Qur’an, Allah SWT 

menyanjungi dan memuji segala jasa dan sumbangan para al-sahаbah serta memperakui dan 

mempersaksikan keimanan mereka. Hal ini berdasarkan kepada dalil-dalil seperti berikut: 

 
Firman Allah SWT dalam surah al-Baqarah: 143: 

                    

Terjemahan: 
“Dan demikianlah (sebagaimana Kami telah memimpin kamu ke jalan yang 
lurus), Kami jadikan kamu (wahai umat Muhammad) satu umat yang pilihan 
lagi adil, supaya kamu layak menjadi orang yang memberi keterangan kepada 
umat manusia…” 

 
Ungkapan, “ummatan wasatan” ditafsirkan oleh para ulama sebagai umat yang ‘udūlan 

khiyaran iaitu adil dan terpilih.51 Ketika menafsirkan ayat ini, al-Bukhari membawakan hadis 

Rasulullah SAW berikut: 

 لأِمَُّتِهِ  فـَيُـقَالُ  نَـعَمْ  فـَيـَقُولُ  بَـلَّغْتَ  هَلْ   فَـيـَقُولُ  رَبِّ  ʮَ  وَسَعْدَيْكَ  لبَـَّيْكَ  فـَيـَقُولُ  يَامَةِ الْقِ  يَـوْمَ   نوُحٌ   يدُْعَى"
تَشْهَدُونَ   وَأمَُّتُهُ  محَُمَّدٌ  فَـيـَقُولُ  لَكَ  يَشْهَدُ  مَنْ  فَـيـَقُولُ  نَذِيرٍ  مِنْ  أʭʫَََ  مَا فَـيـَقُولُونَ  بَـلَّغَكُمْ  هَلْ   دْ قَ  أنََّهُ  فَـ
 لتَِكُونوُا وَسَطًا أمَُّةً  جَعَلْنَاكُمْ  وكََذَلِكَ   فَذَلِكَ قَـوْلُهُ جَلَّ ذِكْرُهُ   شَهِيدًا عَلَيْكُمْ  الرَّسُولُ  وَيَكُونَ   بَـلَّغَ 

  ."وَالْوَسَطُ الْعَدْلُ   شَهِيدًا عَلَيْكُمْ  الرَّسُولُ  وَيَكُونَ  النَّاسِ  عَلَى شُهَدَاءَ 
Terjemahan: 
“Pada hari kiamat, (Nabi) Nūh akan dipanggil (Allah) dan ia akan menjawab: 
Labbayk dan sa‘dayk, wahai Tuhanku! Lalu Allah bertanya: Apakah telah 
engkau sampaikan pesan Kami? Nūh menjawab: Ya. Kemudian Allah akan 
bertanya kepada bangsa (umat) Nūh: Apakah ia telah menyampaikan pesan 
kami kepada kamu sekalian? Mereka akan berkata: Tidak ada yang 
memberikan peringatan kepada kami. Maka Allah bertanya: Siapa yang 
menjadi saksimu? Nūh menjawab: Muhammad dan para pengikutnya. Maka 
mereka (umat Islam) akan bersaksi bahawa Nūh telah menyampaikan pesanan 
(Allah). Kemudian Rasul (Muhammad) akan menjadi saksi untukmu sekalian 
dan itulah maksud dari firman Allah: Demikianlah kami jadikan kalian sebagai 

                                                 
51 ‘Ali bin Ahmad al-Wahidi, al-Wajiz fi Tafsir al-Kitab al-‘Aziz (Beirut: Dar al-Qalam, 1415H), 1: 135; 
Muhammad bin ‘Abd Allah bin al-‘Arabi, Ahkam al-Qur’an (Beirut: Dar al-Fikr, t.t), 2: 157; ‘Abd al-Haq bin 
Ghalib bin ‘Atiyyah, al-Muharrar al-Wajiz fi Tafsir al-Kitab al-‘Aziz (Beirut: Dar al-Kutub al-‘Ilmiyyah, 1993), 
5: 350; Muhammad bin ‘Umar al-Razi, al-Tafsir al-Kabir (Beirut: Dar al-Kutub al-‘Ilmiyyah, 2000), 30: 162.  

umat yang adil supaya kamu menjadi saksi atas manusia. Dan Rasul menjadi 
saksi atas kalian. Dan al-wasat bererti adil.”52  

  

Menurut Imam al-Ghazali ayat ini menjadi bukti keadilan para al-sahаbah kerana 

ketika diturunkan ia ditujukan kepada umat yang wujud pada zaman itu iaitu golongan para 

al-sahаbah53. 

Firman Allah SWT dalam surah Ali Imran: 110: 

                         

        

Terjemahan: 
“Kamu (wahai umat Muhammad) adalah sebaik-baik umat yang dilahirkan bagi 
(faedah) umat manusia, (kerana) kamu menyuruh berbuat segala perkara yang 
baik dan melarang daripada segala perkara yang salah (buruk dan keji), serta 
kamu pula beriman kepada Allah (dengan sebenar-benar iman).” 

 
Menurut al-Amidi ayat ini juga merupakan ungkapan yang ditujukan kepada para al-

sahаbah yang wujud pada zaman Nabi SAW54. Sebahagian ulama menukilkan riwayat 

daripada Ibn ‘Abbas bahawa yang dimaksudkan umat terbaik adalah para al-sahаbah yang 

berhijrah bersama dengan Nabi SAW.55 Sementara itu, terdapat ayat-ayat yang lebih jelas 

ditujukan oleh Allah SWT kepada golongan al-sahаbah sambil menyatakan keredaan ke atas 

mereka, antaranya adalah seperti berikut: 

Firman Allah SWT dalam surah al-Fath ayat 18: 

                          

                      

Terjemahan: 

                                                 
52 Hadis riwayat al-Bukhari, Kitab al-Anbiya’, Bab Qawl Allah, “Inna arsalna Nūhan ila qawmih an andhir 
qawmak min qabl an ya’tiyahum azab ‘alim”…, no. hadis: 3161. Lihat al-Jami‘ al-Sahih al-Mukhtasar, 3: 1214. 
53 Al-Ghazali, Abū Hamid, al-Mustasfa fi ‘Ilm al-Usūl (Beirut: Dar al-Kutub al-‘Ilmiyyah, 1413h), 130. 
54 Abu al-Hasan al-Amidi, al-Ihkam fi Usūl al-Ahkam (Beirut: Dar al-Kitab al-‘Arabi, 1404H), 102. 
55 Muhammad bin al-Husayn al-Ajiri, al-Shari‘ah (Riyad: Dar al-Watan, 1999), 4: 1686; ‘Abd al-Razzaq bin 
Hammam al-San‘ani, Tafsir al-Qur’an (Riyad: Maktabah al-Rushd, 1410h), 1: 130; ‘Abd al-Rahman bin 

Muhammad al-Razi, Tafsir Ibn Abi Hatim (Sayda: al-Maktabah al-‘Asriyyah, t.t), 3: 732.  

“Demi sesungguhnya! Allah reda akan orang-orang yang beriman, ketika mereka 
memberikan pengakuan taat setia kepadamu (wahai Muhammad) di bawah 
naungan pohon (yang termaklum di Hudaybiyah); maka (dengan itu) ternyata apa 
yang sedia diketahui-Nya tentang (kebenaran iman dan taat setia) yang ada di 
dalam hati mereka, lalu ia menurunkan semangat tenang tenteram kepada 
mereka, dan membalas mereka dengan kemenangan yang dekat masa 
datangnya.” 
 
Firman Allah SWT dalam surah al-Tawbah ayat 100: 

                 

                        

               

Terjemahan: 
“Dan orang-orang yang terdahulu - yang mula-mula (berhijrah dan memberi 
bantuan) dari orang-orang Muhajirin dan Ansar, dan orang-orang yang menurut 
(jejak langkah) mereka dengan kebaikan (iman dan taat), Allah reda akan mereka 
dan mereka pula reda akan Dia, serta ia menyediakan untuk mereka syurga-
syurga yang mengalir di bawahnya beberapa sungai, mereka kekal di dalamnya 
selama-lamanya; itulah kemenangan yang besar.” 
 
Firman Allah SWT dalam surah al-Mujadilah ayat 22: 
 

                             

                         

                          

                           

          

Terjemahan: 
“Engkau tidak akan dapati sesuatu kaum yang beriman kepada Allah dan hari 
akhirat, tergamak berkasih-mesra dengan orang-orang yang menentang 
(perintah) Allah dan Rasul-Nya, sekalipun orang-orang yang menentang itu ialah 
bapa-bapa mereka, atau anak-anak mereka, atau saudara-saudara mereka, 
ataupun keluarga mereka. mereka (yang setia) itu, Allah telah menetapkan iman 
dalam hati mereka, dan telah menguatkan mereka dengan semangat pertolongan 
daripadanya; dan Dia akan memasukkan mereka ke dalam syurga yang mengalir 
di bawahnya beberapa sungai, mereka tetap kekal di dalamnya. Allah reda akan 

mereka dan mereka reda (serta bersyukur) akan nikmat pemberian-Nya. 
Merekalah penyokong-penyokong (ugama) Allah. Ketahuilah! Sesungguhnya 
penyokong-penyokong (ugama) Allah itu ialah orang-orang yang berjaya.” 
 
Di samping itu terdapat ayat-ayat yang memuji para al-sahаbah dengan menegaskan 

bahawa mereka adalah golongan yang benar keimanannya, berjaya dan sentiasa didoakan 

dengan keampunan oleh orang-orang yang terkemudian daripada mereka. Firman Allah SWT 

dalam surah Al-Hashr ayat 8-10: 

                            

                        

                         

                           

                    

                          

             

Terjemahan: 
“(Pemberian itu hendaklah diuntukkan) kepada orang-orang fakir yang berhijrah, 
yang telah diusir keluar dari kampung halamannya dan harta bendanya (kerana 
berpegang teguh kepada ajaran Islam), untuk mencari limpah kurnia dari Allah 
dan keredaan-Nya, serta menolong (ugama) Allah dan Rasul-Nya; mereka itulah 
orang-orang yang benar (imannya dan amalnya). Dan orang-orang (Ansar) yang 
mendiami negeri (Madinah) serta beriman sebelum mereka, mengasihi orang-
orang yang berhijrah ke negeri mereka, dan tidak ada pula dalam hati mereka 
perasaan berhajatkan apa yang telah diberi kepada orang-orang yang berhijrah 
itu; dan mereka juga mengutamakan orang-orang yang berhijrah itu lebih 
daripada diri mereka sendiri, sekalipun mereka dalam keadaan kekurangan dan 
amat berhajat. dan (ingatlah), sesiapa yang menjaga serta memelihara dirinya 
daripada dipengaruhi oleh tabiat bakhilnya, maka merekalah orang-orang yang 
berjaya. Dan orang-orang (Islam) yang datang kemudian daripada mereka 
(berdoa dengan) berkata: Wahai Tuhan kami! Ampunkanlah dosa kami dan dosa 
saudara-saudara kami yang mendahului kami dalam iman, dan janganlah Engkau 
jadikan dalam hati kami perasaan hasad dengki dan dendam terhadap orang-
orang yang beriman. Wahai Tuhan kami! Sesungguhnya Engkau amat melimpah 
belas kasihan dan Rahmat-Mu.” 

Ini adalah sebahagian daripada ayat-ayat al-Qur’an yang memuji dan menyanjung para 

al-sahаbah Rasulullah SAW yang sekaligus menunjukkan keadilan mereka. Di samping itu, 

keadilan para al-sahаbah juga boleh dilihat menerusi nas-nas hadis, antaranya adalah seperti 

berikut: 

Sabda Rasulullah SAW:  

ما  لاَ تَسُبُّوا أَصْحَابيِ لاَ تَسُبُّوا أَصْحَابيِ فَـوَالَّذِي نَـفْسِي بيده لو أَنَّ أَحَدكَُمْ أنَْـفَقَ مِثْلَ أُحُدٍ ذَهَبًا"
   ."نَصِيفَهُ أدَْرَكَ مُدَّ أَحَدِهِمْ ولا 

Terjemahan: 
“Jangan kamu memaki al-sahаbahku, jangan kamu memaki al-sahаbahku, demi 
Allah yang diriku di dalam kekuasaannya, jika salah seorang dari kamu 
membelanjakan emas (pada jalan Allah) seperti Gunung Uhud banyaknya, tidak 
sama satu 'mud'(cupak) yang dibelanjakan oleh mereka dan tidak sama setengah 
'mud' pun yang dibelanjakan oleh mereka”56. 
  
Sabda Baginda lagi: 

هِ قَـرْنَينِْ أو ثَلاʬًَ نِ خَيرُْ أمَُّتيِ قَـرْنيِ ثمَُّ الَّذِينَ يَـلُوĔَمُْ ثمَُّ الَّذِينَ يَـلُوĔَمُْ قال عِمْرَانُ فلا أَدْرِي أَذكََرَ بَـعْدَ قـَرْ "
رُ فِيهِمْ ثمَُّ إِنَّ بَـعْدكَُمْ قَـوْمًا يَشْهَدُونَ ولا يُسْتَشْهَدُونَ وَيخَوُنوُنَ ولا يُـؤْتمَنَُونَ وَيَـنْذُرُونَ ولا يوفون وَيَظْهَ 

مَنُ    ."السِّ
Terjemahan: 
“Sebaik-baik umatku ialah yang berada pada kurunku, kemudian yang selepas 
mereka, kemudian yang selepas mereka. Kemudian selepas kamu terdapat satu 
kaum yang menjadi saksi sedangkan mereka tidak diminta menjadi saksi, mereka 
khianat dan tidak beramanah, mereka bernazar tetapi tidak menunaikan dan 
ternyata kepada mereka mendakwa suatu yang tidak ada pada mereka”57.  
 

Baginda juga bersabda ketika Hajjah al-Wada‘ di hadapan para al-sahаbah: 
 

  ."ألا ليِـُبـَلِّغْ الشَّاهِدُ الْغَائِبَ "
Terjemahan: 
“Maka hendaklah yang hadir menyampaikan kepada yang tidak hadir.”58 
 

                                                 
56 Hadis riwayat al-Bukhari, Kitab Fada’il al-Sahabah, Bab Qawl al-Nabi: “Law kuntu muttakhizan khalilan…”, 
no. hadis: 3470. Lihat al-Jami‘ al-Sahih al-Mukhtasar, 3: 1343.  
57 Hadis riwayat al-Bukhari, Kitab al-Shahadat, Bab La Yashhad ‘Ala Shahadah Jawr idha Ashhad, no. hadis 
3450. Lihat al-Jami‘ al-Sahih al-Mukhtasar, 3: 1335.  
58 Hadis riwayat al-Bukhari, Kitab al-Maghazi, Bab Hajjah al-Wada‘, no. hadis: 4144. Lihat al-Jami‘ al-Sahih 
al-Mukhtasar, 4: 1599. 

Ibn Hibban mengatakan, hadis ini menjadi bukti bahawa kesemua al-sahаbah itu adil. 

Tiada seorang pun dalam kalangan mereka itu yang dipertikaikan (majrūh) atau lemah (da‘if). 

Malah, jika terdapat antara mereka yang dipertikai atau lemah atau tidak adil, sudah tentu 

Rasulullah SAW akan menyatakan pengecualian atau mengkhususkan ucapannya kepada 

orang tertentu sahaja. Akan tetapi Baginda menyebutkan perintahnya supaya menyampaikan 

secara umum, ini menunjukkan semua para al-sahаbah itu adil. Bahkan penetapan Rasulullah 

SAW atas keadilan para al-sahаbah itu sudah memadai untuk memperlihatkan kemuliaan 

kedudukan mereka.59 

 

4.3.4 Dakwaan ketiadaan dalil mutlak mengenai keadilan al-sahаbah 

Berdasarkan pembentangan di atas, keadilan para al-sahаbah adalah perkara yang sabit 

menerusi dalil-dalil al-Qur’an dan al-Sunnah secara mutlak. Hujah Syiah Imamiyyah Ithna 

‘Ashariyyah yang mendakwa bahawa dalil-dalil tersebut tidak datang secara mutlak 

sebaliknya terikat dengan perbuatan baik atau buruk yang dilakukan oleh para al-sahаbah 

adalah pengkhususan tanpa dalil. Ini kerana, tidak wujud suatu pun dalil dalam al-Qur’an 

mahupun al-Sunnah yang mengkhususkan dalil-dalil tersebut. Sepertimana dibentangkan 

dalam bab lepas, Khair Izzah mengatakan surah al-Fath ayat 29 yang menyatakan pujian 

Allah SWT terhadap mereka yang bersama dengan Nabi SAW tertakluk kepada penghujung 

ayat tersebut yang mensyaratkan iman dan amal soleh.60 Sedangkan pengakhiran ayat tersebut 

bukan memaksudkan syarat, sebaliknya ia merupakan penjelasan kepada sifat golongan al-

sahаbah. Allah SWT menyatakan: 

                                 

Terjemahan: 

                                                 
59 Muhammad bin Hibban, Sahih ibn Hibban bi Tartib Ibn Balban (Beirut: Mu’assasah, 1993), 1: 162. 
60 Lihat perbahasan pada halaman 153. 

“Allah telah menjanjikan orang-orang yang beriman dan beramal soleh daripada 
mereka, keampunan dan pahala yang besar.” 
 

Kalimah, “minhum” (daripada mereka) bukan merujuk “min” dengan maksud tab‘id 

(sebahagian) seperti yang disangka oleh golongan Syiah Imamiyyah Ithna ‘Ashariyyah. 

Sebaliknya, “min” dalam ayat tersebut bermaksud bayan li al-jins iaitu untuk menjelaskan 

jenis bagi ayat sebelumnya. Oleh itu, dalam konteks ayat tersebut, orang yang beriman dan 

beramal soleh yang dimaksudkan adalah daripada golongan para al-sahаbah sendiri.61 Malah 

Ibn ‘Abbas mempunyai tafsiran yang berbeza apabila mentafsirkan, “minhum” dengan 

“lahum” bermaksud, “bagi mereka”. Ini menjadikan tafsiran ayat tersebut, “Bagi mereka 

(para al-sahаbah keseluruhannya), keampunan dan pahala yang besar.”62  

 Demikian juga dakwaan A. Malik yang mengatakan kesilapan pentafsiran golongan 

Sunni adalah kerana tidak menghiraukan perkataan “min” yang bererti sebahagian dalam 

surah al-Tawbah ayat 100: 

            

Terjemahan: 
“Dan orang-orang yang terdahulu yang mula-mula (berhijrah dan memberi 
bantuan) daripada orang-orang Muhajirin dan Ansar…” 

 

Menurut al-Kharrat, ayat jar dan majrūr (min al-muhajirin wa al-ansar) yang datang 

selepas al-sabiqūn al-awwalūn merupakan hal bagi mubtada’.63 Al-‘Akbari pula mengatakan 

ayat min al-muhajirin wa al-ansar adalah khabar bagi wa al-sabiqūn al-awwalūn untuk 

                                                 
61 Abu al-Fidа’ bin Kathir, Tafsir al-Qur’an al-‘Azim (Beirut: Dar al-Fikr, 1401H), 4: 206; Mahmūd bin ‘Umar 
al-Zamakhshari, al-Kashshaf ‘an Haqa’id al-Tanzil wa ‘Uyūn al-Aqawil fi Wujūh al-Ta’wil (Beirut: Dar Ihya’ 
al-Turath al-‘Arabi, t.t), 4: 348; Ahmad bin Muhammad al-Nuhhas, I‘rab al-Qur’an (Beirut: ‘Alam al-Kutub, 
1988), 4: 206; ‘Abd Allah bin al-Husayn al-‘Akbari, al-Tibyan fi I‘rab al-Qur’an (Kaherah: ‘Isa al-Babi al-
Halabi, t.t), 2: 1169.  
62 Muhammad bin Ya‘qūb al-Fayrūz abadi, Tanwir al-Miqbas min Tafsir Ibn ‘Abbas (Beirut: Dar al-Kutub al-
‘Ilmiyyah, 1992), 434.  
63 Ahmad bin Muhammad al-Kharrat, Mushkil I‘rab al-Qur’an (Madinah: Majma‘ al-Malik Fahd li Tiba‘ah al-
Mashaf al-Sharif, 1426h), 1: 203. 

menjelaskan siapakah golongan yang dikatakan terawal memeluk Islam.64 Berdasarkan i‘rab 

ini, pengkaji berpandangan kalimah “min” dalam ayat ini bukan merujuk kepada maksud 

sebahagian (tab‘id) tetapi merujuk kepada fungsi “min” yang lain iaitu penjelasan jenis 

(bayan li al-jins) seperti dalam firman Allah SWT, “Fa ijtanibū al-rijs min al-awthan” (Maka 

kamu jauhilah kekotoran daripada berhala-berhala) yang bererti al-rijs al-wathani (kekotoran 

berhala).65   

 Selain daripada dalil-dalil yang menunjukkan keadilan para al-sahаbah itu bersifat 

mutlak dan tidak terikat, terdapat juga dalil-dalil yang menyokong kemutlakan dalil-dalil 

tersebut. Antaranya dalil-dalil yang menjamin kedudukan para al-sahаbah walaupun mereka 

telah melakukan kesalahan. Antaranya adalah kisah Hatib bin Abi Balta‘ah yang telah 

membocorkan perancangan Rasulullah SAW untuk membebaskan kota Makkah. Ia 

sebagaimana dalam hadis ‘Ubayd Allah bin Abi Rafi‘ yang mengatakan: 

" َِّɍا رضي الله عنه يقول بَـعَثَنيِ رسول اčوَالزُّبَيرَْ وَالْمِقْدَادَ بن الأَْسْوَدِ قال انْطلَِقُوا  صلى الله عليه وسلمسمعت عَلِي ʭأ
لُنَا حتى  حتى Ϧَْتُوا رَوْضَةَ خَاخٍ فإن đا ظَعِينَةً وَمَعَهَا كِتَابٌ فَخُذُوهُ منها فاَنْطلََقْنَا تَـعَادَى بنَِا خَيـْ

نَا إلى الرَّوْضَةِ فإذا نحَْنُ ʪِلظَّعِينَةِ فَـقُلْنَا أَخْرجِِي الْكِتَابَ فقالت ما مَعِي من كِتَابٍ فـَقُلْنَا  انـْتـَهَيـْ
نَا بِهِ رَسُولَ اɍَِّ لتَُخْرجِِنَّ الْكِتَا فإذا فيه من  صلى الله عليه وسلمبَ أو لَنُـلْقِينََّ الثِّيَابَ فَأَخْرَجَتْهُ من عِقَاصِهَا فَأتََـيـْ

 َِّɍةَ يخُْبرِهُُمْ ببِـَعْضِ أمَْرِ رسول ا  صلى الله عليه وسلم حَاطِبِ بن أبي بَـلْتـَعَةَ إلى أʭَُسٍ من الْمُشْركِِينَ من أَهْلِ مَكَّ
 َِّɍحَاطِبُ  صلى الله عليه وسلمفقال رسول ا ʮ لاَ تَـعْجَلْ عَلَيَّ إني كنت امْرأًَ مُلْصَقًا في َِّɍرَسُولَ ا ʮ ما هذا قال

ةَ يحَْمُونَ đا أَهْلِيهِمْ  قُـرَيْشٍ ولم أَكُنْ من أنَْـفُسِهَا وكان من مَعَكَ من الْمُهَاجِريِنَ لهم قَـرَاʪَتٌ بمِكََّ
ذَ عِنْدَهُمْ يَدًا يحَْمُونَ đا قَـرَابَتيِ وما فَـعَلْتُ وَأَمْوَالهَمُْ فَأَحْبـَبْتُ إِذْ فَاتَنيِ ذلك من النَّسَ  بِ فِيهِمْ أَنْ أَتخَِّ

 َِّɍسْلاَمِ فقال رسول ا لقد صَدَقَكُمْ قال عُمَرُ ʮ  صلى الله عليه وسلمكُفْرًا ولا ارْتِدَادًا ولا رِضًا ʪِلْكُفْرِ بَـعْدَ الإِْ
ل إنه قد شَهِدَ بَدْرًا وما يدُْريِكَ لَعَلَّ اɍََّ أَنْ يَكُونَ رَسُولَ اɍَِّ دَعْنيِ أَضْرِبْ عُنُقَ هذا الْمُنَافِقِ قا

تُمْ فـَقَدْ غَفَرْتُ لَكُمْ."  قد اطَّلَعَ على أهَْلِ بَدْرٍ فقال اعْمَلُوا ما شِئـْ
Terjemahan: 
“Aku mendengar ‘Ali r.a berkata: Rasulullah SAW mengutuskan aku, Zubayr 
dan Miqdad dengan berpesan: Berangkatlah kalian hingga kalian sampai di 

                                                 
64 Al-‘Akbari, al-Tibyan fi I‘rab al-Qur’an, 2: 657. 
65 Al-Shamsan, Hurūf al-Jar, 20. 

Rawdah Khakh, sesungguhnya di sana ada seorang wanita penunggang unta 
bersamanya satu surat, ambillah surat itu daripadanya. (‘Ali) berkata: Kami 
pun berangkat dengan memacu kuda kami selaju-lajunya hingga kami tiba di 
Rawdah Khakh. Lalu kami pun berkata kepadanya (wanita tua itu): Tolong 
keluarkan suratmu. Wanita itu menjawab: Tiada surat bersamaku. Lalu kami 
berkata: Kamu hendaklah keluarkan surat itu atau kami akan menelanjangi 
pakaianmu! Maka wanita itu mengeluarkan surat tersebut dari gelung 
rambutnya. Lantaran kami membawa surat tersebut kepada Rasulullah SAW. 
Ternyata surat tersebut dari Hatib bin Abi Balta‘ah kepada orang musyrikin 
Makkah, memberitahu kepada mereka beberapa urusan Rasulullah S.AW. 
Lalu Rasulullah SAW menyelidiki Hatib dengan bertanya: Wahai Hatib, apa 
(maksudmu menulis surat) ini? Hatib  menjawab: Wahai Rasulullah, jangan 
engkau terburu-buru menghukumku, aku dahulu (hanya) anak angkat di 
tengah-tengah orang Quraysh. Ia (Hatib menjelaskan lagi): Aku sekutunya, 
namun bukan berasal dari cucu keturunannya. Orang-orang muhajirin yang 
bersamamu mempunyai ramai kerabat yang menjaga keluarga dan harta 
mereka. Maka aku juga ingin jika aku tidak memiliki keturunan, aku 
mengambil pelindung daripada mereka yang dapat memelihar kerabatku. Aku 
tidak melakukannya kerana aku murtad daripada agamaku, bukan juga kerana 
terhadap kekufuran setelah memeluk Islam. Rasulullah bersabda: Hatib 
memang telah jujur kepada kalian. Namun ‘Umar menolak sambil berkata: 
Wahai Rasulullah, biarkan aku untuk memenggal tengkuk munafik ini. 
Rasulullah mencegahnya sambil berkata: Dia (Hatib) telah mengikuti perang 
Badr, siapa tahu Allah telah melihat semua pengikut perang Badr dan 
berfirman: Lakukan apa yang kalian suka, Aku telah mengampunkan kalian. 
Justeru turunlah ayat, “Wahai orang-orang yang beriman, janganlah kalian 
ambil musuh-Ku dan musuh kalian sebagai pelindung, kamu nampakkan 
kecintaan kepada mereka, padahal, mereka mengkufuri kebenaran yang 
datang kepada kalian.”66 
 
 
Ibn Battal mengatakan dalam hadis ini terdapat dalil menunjukkan keharusan bagi 

Allah SWT untuk mengampunkan dosa-dosa yang akan datang sebelum ia berlaku.67 Ia juga 

menjadi bukti kesilapan pemikiran Khawarij dan Mu‘tazilah yang mengatakan 

ketidakharusan Allah SWT mengampunkan pelaku dosa-dosa besar. Ini kerana, Rasulullah 

SAW sendiri memperakui bahawa keadilan Allah SWT tidak menghalang-Nya untuk 

mengampunkan para hamba-Nya yang melakukan dosa. Apalagi berdasarkan ketaatan dan 

                                                 
66 Hadis riwayat al-Bukhari, Kitab al-Jihad wa al-Siyar, Bab Qawl Allah Ta‘ala, “La tattakhidhū ‘aduwwi wa 
‘aduwwakum awliya’”, al-Tajassus wa al-Tabahhuth, no. hadis: 2845. Lihat al-Jami‘ al-Sahih al-Mukhtasar, 
3: 1095. 
67 ‘Ali bin Khalaf bin Battal, Sharh Sahih al-Bukhari (Riyad: Maktabah al-Rushd, 2003), 5: 164. 

amal soleh yang banyak yang pernah dilakukan sebelum terjebak melakukan dosa kecil atau 

besar.68 Dalam riwayat yang lain turut menyatakan hal yang sama. Jabir bin ‘Abd Allah 

meriwayatkan: 

 

 حَاطِبٌ النَّارَ يَشْكُو حَاطِبًا فقال ʮ رَسُولَ اɍَِّ لَيَدْخُلَنَّ  صلى الله عليه وسلمن عَبْدًا لحِاَطِبٍ جاء رَسُولَ اɍَِّ "إ
 َِّɍكَذَبْتَ لاَ يَدْخُلُهَا فإنه شَهِدَ بَدْرًا وَالحُْدَيبِْيَةَ  صلى الله عليه وسلمفقال رسول ا".  

Terjemahan: 
“Sesungguhnya seorang hamba kepada Hatib datang kepada Rasulullah SAW 
bagi mengadu hal mengenai Hatib, lalu berkata: Wahai Rasulullah, Hatib akan 
masuk ke neraka. Rasulullah  SAW menjawab: Kamu berbohong, beliau tidak 
akan memasukinya, sesungguhnya dia telah menyertai perang Badr dan 
Hudaybiyyah.”69 

 

Selain itu, terdapat riwayat yang menyatakan jaminan keredaan Allah SWT dan 

syurga-Nya buat para al-sahаbah yang terlibat dalam perjanjian Hudaybiyyah dan baiah 

Ridwan. Firman Allah SWT dalam surah al-Fath ayat 18: 

                            

                        

Terjemahan: 
“Demi sesungguhnya! Allah reda akan orang-orang yang beriman, ketika 
mereka memberikan pengakuan taat setia kepadamu (wahai Muhammad) di 
bawah naungan pohon (yang termaklum di Hudaibiyah); maka (dengan itu) 
ternyata apa yang sedia diketahui-Nya tentang (kebenaran iman dan taat setia) 
yang ada dalam hati mereka, lalu Dia menurunkan semangat tenang tenteram 
kepada mereka dan membalas mereka dengan kemenangan yang dekat masa 
datangnya.” 

 

Al-Tabari mengatakan maksud firman-Nya, “fa‘alima ma fi qulūbihim” iaitu Allah 

SWT mengetahui apa yang ada di dalam hati para al-sahаbah yang berbaiah di bawah pokok 

daripada ketulusan niat, kesungguhan dan kesabaran mereka mempertahankan baiah kepada 

                                                 
68 Ibid., 8: 598. 
69 Hadis riwayat Muslim, Kitab Fada’il al-Sahabah, Bab Fada’il Ahl Badr wa Qissah Hatib bin Abi Balta‘ah, 
no. hadis: 2495. Lihat Sahih Muslim, 4: 1942. 

Rasulullah SAW. Manakala firman-Nya, “fa’anzal al-sakinah ‘alayhim” bererti Allah SWT 

mengurniakan kepada para al-sahаbah yang berbaiah itu ketenangan dan ketetapan atas 

pegangan agama dan kesucian pandangan mata hati terhadap kebenaran.70 Ibn Hazm 

menjelaskan, berdasarkan ketetapan Allah SWT ke atas para al-sahаbah yang berbaiah 

tersebut, maka tidak wajar bagi sesiapa pun untuk menafikan keadilan mereka, apatah lagi 

untuk meraguinya.71 Hal ini juga disokong dengan beberapa hadis Rasulullah SAW 

berkenaan mereka yang terlibat. Antaranya riwayat daripada ‘Amr bin Dinar yang 

mengatakan, aku mendengar Jabir bin ‘Abd Allah berkata: 

" َِّɍيوم الحْدَُيبِْيَةِ أنَـْتُمْ خَيرُْ أَهْلِ الأرض وكَُنَّا ألَْفًا وأربعمائة وَلَوْ كنت أبُْصِرُ  صلى الله عليه وسلمقال لنا رسول ا
 ."شَّجَرَةِ الْيـَوْمَ لأََريَْـتُكُمْ مَكَانَ ال

 
Terjemahan: 
“Rasulullah telah berkata kepada kami pada hari perjanjian Hudaybiyyah: 
Kamu semua adalah sebaik-baik penduduk bumi, kami pada ketika itu seribu 
empat ratus orang, jika aku masih melihat pada hari ini, akan aku tunjukkan 
kepada kamu semua tempat (berbaiah di bawah) pokok tersebut.”72 
 
Begitu juga hadis Jabir bin ‘Abd Allah bahawa Rasulullah SAW bersabda: 
 

  ."لا يَدْخُلُ النَّارَ أَحَدٌ ممَِّنْ ʪَيَعَ تحَْتَ الشَّجَرَةِ "
Terjemahan: 
“Tidak akan masuk neraka, orang yang berbaiah di bawah pokok.”73 

 

 Riwayat-riwayat sebegini mengukuhkan lagi iktikad Ahl al-Sunnah wa al-Jama‘ah 

yang berpegang kepada keadilan para al-sahаbah. Ia bukan dengan maksud untuk 

mengatakan para al-sahаbah itu maksum daripada melakukan sebarang dosa, kesilapan dan 

                                                 
70 Muhammad bin Jarir al-Tabari, Jami‘ al-Bayan fi Ta’wil Ay al-Qur’an (Beirut: Dar al-Fikr, 1405H), 26: 88. 
71 Ibn Hazm, al-Fisal, 4: 116. 
72 Hadis riwayat al-Bukhari, Kitab al-Maghazi, Bab Ghazwah al-Hudaybiyyah, no. hadis: 3923. Lihat al-Jami‘ 
al-Sahih al-Mukhtasar, 4: 1526. 
73 Hadis riyawat Ibn Hibban, Zikr al-Bayan bi’ann Shuhūd al-Hudaybiyyah innama kan al-Bay‘ah taht al-
Shajarah, no. hadis: 4802. Lihat Sahih ibn Hibban bi Tartib Ibn Balban, 11: 127; al-Tirmidhi, Kitab al-Manaqib 
‘an Rasūlillah, Bab fi Fadl Man Baya‘ Taht al-Shajarah, no. hadis: 3860. Lihat al-Tirmidhi, Sunan al-Tirmidhi, 
5: 695. Al-Tirmidhi mengatakan hadis ini hasan sahih. 

kelalaian, akan tetapi sebagai suatu perakuan atau kesaksian daripada Allah SWT dan Rasul-

Nya terhadap kesungguhan mereka melazimi keimanan dan ketaqwaan. Sekalipun sebagai 

manusia biasa, para al-sahаbah juga adakalanya tidak mampu mengelak daripada terjebak 

melakukan dosa, namun yang membezakan antara mereka dan manusia lain adalah 

kesegeraan kembali kepada Allah SWT, menyesali kesilapan dan bertaubat kepada-Nya 

dengan sebenar-benar taubat. Ia bertepatan dengan hadis Rasulullah SAW yang menjelaskan 

tiada seorang pun dalam kalangan manusia yang mampu mengelakkan daripada melakukan 

dosa. Sabda Baginda SAW: 

  ." لهمالَّذِي نَـفْسِي بيده لو لم تُذْنبُِوا لَذَهَبَ الله بِكُمْ وَلجَاَءَ بِقَوْمٍ يُذْنبُِونَ فـَيَسْتـَغْفِرُونَ اɍََّ فـَيـَغْفِرُ "و 
Terjemahan: 
“Demi Zat yang diriku berada dalam genggaman-Nya, jikalau kamu tidak 
melakukan dosa, nescaya Allah akan menggantikan kamu, dan Dia akan 
datangkan dengan suatu kaum yang melakukan dosa, lalu mereka memohon 
keampunan Allah, kemudian Allah mengampunkan mereka.”74  

 

Al-Tibi mengatakan, hadis ini bukan bermaksud Rasulullah SAW menggalakan umat 

Baginda agar berbuat dosa, sedangkan para nabi dan rasul sendiri diutuskan untuk mencegah 

manusia daripada melakukan dosa. Namun begitu, hadis ini bertujuan menjelaskan sifat 

keampunan Allah SWT terhadap segala dosa para hamba yang ingin kembali dan bertaubat 

kepada-Nya. Sesungguhnya Allah SWT memiliki banyak sifat yang menunjukkan kasihan 

belas terhadap para hamba-Nya seperti al-Ghaffar (Maha Pengampun), al-Halim (Maha 

Penyantun), al-Tawwab (Maha Pemberi dan Penerima Taubat), al-‘Afuww (Maha Pemaaf) 

dan seumpamanya. Bagi menjelaskan sifat-sifat Allah SWT tersebut, Rasulullah SAW 

mengumpamakan, jikalau manusia itu bersifat seperti malaikat, iaitu tidak melakukan 

sebarang dosa, sudah tentu Allah SWT akan menggantikannya dengan manusia yang 

                                                 
74 Hadis riwayat Muslim, Kitab al-Tawbah, Bab Suqūt al-Dhunūb bi Istighfar Tawbah, no. hadis: 2749. Lihat 
Sahih Muslim, 4: 2106. 

melakukan dosa bagi menzahirkan sifat-sifat-Nya itu. Sebagaimana Dia dikatakan al-Ghaffar 

(Maha Pengampun) kerana adanya pendosa yang mendapat keampunan, demikian juga 

dikatakan al-Razzaq (Maha Pemberi Rezeki) kerana ada yang menerima rezeki-Nya.75    

Di dalam al-Qur’an sendiri, Allah SWT merakamkan beberapa peristiwa yang 

melibatkan kesalahan para al-sahаbah. Walau bagaimanapun pendekatan yang digunakan 

oleh al-Qur’an adalah menegur kesalahan mereka, menyatakan keinsafan mereka dan disusuli 

penerimaan Allah SWT terhadap penyelasan dan taubat yang dipohon. Sebagai contoh, dalam 

kisah Abū Lubabah, beliau telah mengkhianati amanah Rasulullah SAW apabila termakan 

dengan pujuk rayu golongan Yahudi Bani Qurayzah hingga mendedahkan hukuman yang 

bakal dijatuhkan ke atas mereka oleh Rasulullah SAW. Meskipun demikian, beliau dengan 

segera insaf dan sedar atas kesalahannya sambil berkata, “Demi Allah! Kedua kakiku masih 

belum beranjak daripada tempat keduanya, kecuali aku sedari bahawa aku telah 

mengkhianati Allah dan Rasul-Nya.” Beliau tidak kembali bertemu Rasulullah SAW, 

sebaliknya terus menuju ke Masjid Nabawi lalu mengikat dirinya pada salah sebuah tiang dan 

berjanji tidak akan berganjak dari situ selagi mana perbuatannya tidak diampunkan. Walhal 

Rasulullah SAW bersedia untuk memohon keampunan baginya jika beliau terus bertemu 

Baginda. Namun demikian, selepas enam malam berlalu, Allah SWT menerima taubatnya 

menerusi penurunan surah al-Tawbah ayat 10276: 

                         

                 

Terjemahan: 
“Dan (sebahagian) yang lain mengakui dosa-dosa mereka. Mereka telah 
mencampur adukkan amal yang baik dengan amal yang lain, yang buruk. 

                                                 
75 Al-Qari, Mirqat al-Mafatih Sharh Mishkat al-Masabih, 5: 240. 
76 Lihat ‘Abd al-Malik bin Hisham, al-Sirah al-Nabawiyyah li Ibn Hisham (Beirut: Dar al-Jil, 1411H), 4: 195-
196; al-Tabari, Tarikh al-Tabari, 2: 99-100; Abu al-Fidа’ bin Kathir, al-Bidayah wa al-Nihayah (Beirut: 
Maktabah al-Ma‘arif, t.t), 4: 120. 

Mudah-mudahan Allah akan menerima taubat mereka; sesungguhnya Allah 
Maha Pengampun, lagi Maha Mengasihani.” 
 
 
Dalam peristiwa yang lain, tiga orang al-sahаbah Rasulullah SAW iaitu Ka‘b bin 

Malik, Mirarah bin al-Rabi‘ dan Hilal bin Abi Umayyah telah mengkhianati Rasulullah SAW 

apabila tidak menyertai peperangan Tabūk tanpa sebarang keuzuran. Namun ketiga-tiga 

mereka sedar dan insaf atas kesalahan mereka lalu mengakui kesalahan mereka di hadapan 

Rasulullah S.AW. Baginda kemudiannya memerintahkan agar mereka bertiga dipulaukan 

oleh kaum Muslimin termasuk isteri dan kerabat terdekat sehingga Allah SWT menetapkan 

suatu keputusan. Akhirnya setelah lima puluh malam berlalu, Allah SWT menurunkan ayat 

118 dan 119 daripada surah al-Tawbah yang menyampaikan berita gembira akan penerimaan 

taubat mereka di sisi Allah SWT dalam firman-Nya77:      

                         

                               

                            

           

Terjemahan: 
“Dan (Allah menerima pula taubat) tiga orang yang ditangguhkan (penerimaan 
taubat mereka) hingga apabila bumi yang luas ini (terasa) sempit kepada 
mereka (kerana mereka dipulaukan) dan hati mereka pula menjadi sempit 
(kerana menanggung dukacita), serta mereka yakin bahawa tidak ada tempat 
untuk mereka lari dari (kemurkaan) Allah melainkan (kembali bertaubat) 
kepada-Nya; kemudian Allah (memberi taufiq serta) menerima taubat mereka 
supaya mereka kekal bertaubat. Sesungguhnya Allah Dialah Penerima taubat 
lagi Maha Mengasihani. Wahai orang-orang yang beriman! Bertakwalah kamu 
kepada Allah dan hendaklah kamu berada bersama-sama orang-orang yang 
benar.” 

                                                 
77 Muhammad bin ‘Umar al-Waqidi, Kitab al-Maghazi (Beirut: Dar al-Kutub al-‘Ilmiyyah, 2004), 2: 423-426; 
Ibn Hisham, al-Sirah al-Nabawiyyah, 5: 216-220; ‘Abd al-Rahman bin ‘Ali bin al-Jawzi, al-Muntazam fi Tarikh 
al-Mulūk wa al-Umam (Beirut: Dar sadir, 1358H), 3: 367-370; Muhammad bin Abi Bakr bin Qayyim al-
Jawziyyah, Zad al-Ma‘ad fi Hady Khayr al-‘Ibad (Beirut: Maktabah al-Mannar al-Islamiyyah, 1986), 3: 552-
556.  

Menerusi kedua-dua contoh di atas, ini menunjukkan bahawa para al-sahаbah juga 

tergolong dalam kalangan manusia biasa yang tidak dapat lari daripada melakukan kesalahan 

dan kesilapan. Namun kesalahan yang dilakukan tidak sampai ke tahap mereka dilabelkan 

oleh Allah SWT dan Rasul-Nya SAW sebagai murtad atau munafik atau fasik seperti yang 

didakwa oleh golongan Syiah Imamiyyah Ithna ‘Ashariyyah. Malah dengan pengakuan 

ikhlas, penyesalan, keinsafan dan kesegeraan bertaubat, kesalahan mereka diampunkan Allah 

SWT dan diterima kembali sebagai hamba-hamba-Nya yang mukmin. Bererti keadilan para 

al-sahаbah sebagai sebuah institusi yang dibina oleh Rasulullah SAW tidak sesekali tergugat 

dengan kesalahan yang mungkin terjadi kepada segelintir mereka. Hal ini sebagaimana yang 

dinyatakan oleh al-Abyari bahawa keadilan para al-sahаbah bukan bermakna menyabitkan 

sifat maksum atau kemustahilan mereka melakukan maksiat. Akan tetapi, ia bermaksud 

menerima periwayatan mereka tanpa perlu menyelidiki secara terperinci segala perlakuan 

mereka bagi menetapkan sifat adil. Dengan kata lain, Ahl al-Sunnah wa al-Jama‘ah 

berpegang kepada asal keadaan mereka pada zaman Rasulullah SAW sebagaimana yang 

dinyatakan di dalam al-Qur’an dan al-Sunnah. Tidak sekali-kali berpaling kepada riwayat-

riwayat ahli sejarah yang bercampuraduk antara sahih dan batil untuk menentukan keadilan 

mereka, kecuali jika ia sahih maka perlu ditakwilkan dengan takwilan yang benar.78  

Selain itu, penolakan Syiah Imamiyyah Ithna ‘Ashariyyah terhadap keadilan para al-

sahаbah adalah berpunca daripada pegangan mereka terhadap akidah al-bada’. Ini 

memandangkan, mereka tidak mampu untuk menafikan puji-pujian dan pengiktirafan Allah 

SWT terhadap para al-sahаbah di dalam al-Qur’an sepertimana yang dinyatakan sebelum 

ini. Oleh itu, akidah al-bada’ boleh menjustifikasikan penolakan mereka terhadap keadilan 

                                                 
78 Muhammad bin Bahadir bin ‘Abd Allah al-Zarkashi, al-Bahr al-Muhit fi Usūl al-Fiqh (Beirut: Dar al-Kutub 
al-‘Ilmiyyah, 2000), 3: 358; al-Sakhawi, Fath al-Mughith, 3: 115; al-Shawkani, Irshad al-Fuhūl, 129. 

para al-sahаbah sekalipun ia bertentangan dengan nas-nas yang nyata di dalam al-Qur’an. 

Akidah al-bada’ merupakan iktikad yang digagaskan oleh ulama besar Syiah Imamiyyah 

Ithna ‘Ashariyyah terdahulu yang dikenali sebagai Thiqah al-Islam iaitu Muhammad bin 

Ya‘qūb al-Kulayni (m. 329H).79 Beliau telah memuatkan akidah tersebut di dalam kitabnya 

al-Usūl min al-Kafi, dalam perbahasan kitab al-Tawhid dengan bab khusus di bawahnya 

bertajuk al-Bada’, dengan mendatangkan sebanyak enam belas riwayat mengenai al-bada’ 

yang disandarkan kepada para imam Ahl al-Bayt.80  

Antara bukti yang jelas menunjukkan Syiah Imamiyyah Ithna ‘Ashariyyah berpegang 

kepada akidah al-bada’ iaitu riwayat-riwayat mereka yang mendakwa Ja‘far al-Sadiq (Imam 

Keenam) pada awalnya telah mewasiatkan bahawa imam selepasnya adalah anak sulungnya 

iaitu Isma‘il, namun Isma‘il telah meninggal dunia pada hayatnya, dengan itu telah nyata 

bagi Allah SWT bahawa imam selepasnya adalah Mūsa, bukan Isma‘il.81 Berdasarkan 

iktikad tersebut, bukan sesuatu yang mustahil bagi Syiah Imamiyyah Ithna ‘Ashariyyah 

untuk mengatakan bahawa Allah SWT pada ketika hayat Rasul-Nya telah memuji dan 

memperakui keimanan para al-sahаbah, namun selepas kewafatan Baginda, tersingkap 

kepada Allah SWT bahawa majoriti para al-sahаbah telah murtad daripada agama Islam.  

Berdasarkan perbahasan di atas, keadilan para al-sahаbah merupakan suatu hal yang 

sabit berdasarkan dalil-dalil al-Qur’an dan al-Sunnah. Ia bukan bermaksud kemaksuman para 

al-sahаbah sehingga setaraf dengan para nabi dan rasul. Akan tetapi ia adalah keimanan dan 

ketakwaan yang dipamerkan oleh mereka sehingga dipersaksikan oleh Allah SWT dan 

Rasul-Nya SAW. Pun begitu, Syiah Imаmiyyah Ithnа ‘Ashariyyah tetap menolak keadilan 

para al-sahаbah dengan alasan mereka hanya manusia biasa yang tidak berbeza dengan 

                                                 
79 Al-Razi mengatakan, akidah al-bada’ di sisi Rafidah iaitu kepercayaan bahawa Allah SWT telah menetapkan 
sesuatu, namun nyata selepasnya sesuatu yang bersalahan dengan apa yang ditetapkan sebelumnya.   
80 Al-Kulayni, al-Kafi, 1: 357-365. 
81 Muhammad bin ‘Ali bin Babawayh, al-Tawhid li al-Sadūq (Qom: Jama‘ah al-Mudarrisin, 1398H), 336; al-
Majlisi, Bihar al-Anwar, 4: 109. 

manusia yang lain. Justeru, pada subtopik seterusnya, pengkaji akan membincangkan hujah 

karya-karya Syiah berbahasa Melayu terpilih yang mendukung penolakan tersebut. 

 

4.4 Penilaian terhadap ketidakadilan al-sahаbah menurut al-Qur’an 

 

Dalam bab lepas, pengkaji telah bawakan beberapa ayat al-Qur’an yang dijadikan dalil 

oleh karya-karya Syiah berbahasa Melayu terpilih mengenai kategori al-sahаbah yang dipuji 

dan dikeji. Kewujudan golongan al-sahаbah yang dikeji adalah salah faham mereka kerana 

memasukkan semua orang yang menzahirkan Islam ketika hayat Rasulullah SAW sebagai 

al-sahаbah. Sedangkan ayat-ayat al-Qur’an tersebut sepatutnya difahami sebagai ayat-ayat 

yang menjelaskan perbezaan antara para al-sahаbah dengan selain mereka termasuk 

golongan munafikin yang menzahirkan Islam dan menyembunyikan kekufuran. Justeru, 

pengkaji bentangkan di sini pencerahan Ahl al-Sunnah wa al-Jamа‘ah terhadap dakwaan 

tersebut. 

 

4.4.1 Dakwaan kemunafikan al-sahаbah dalam al-Qur’an 

Mengenai surah al-Munafiqūn, sebahagian ulama Syiah Imamiyyah Ithna 

‘Ashariyyah sendiri seperti al-Qummi dan al-Subhani mengakui bahawa ia diturunkan 

kepada golongan munafikin yang diketuai ‘Abd Allah bin Ubay bin Salūl.82 Ini juga 

merupakan pandangan Ahl al-Sunnah wa al-Jama‘ah yang menyatakan sebab turun surah ini 

adalah merujuk kepada peristiwa Zayd bin Arqam yang membongkar kemunafikan ‘Abd 

Allah bin Ubay bin Salul.83 Namun begitu, al-Kulayni membawakan riwayat yang 

disandarkan kepada Mūsa al-Kazim untuk mengatakan bahawa golongan munafikin yang 

                                                 
82 Lihat halaman158-159. 
83 Jalal al-Din al-Sayūti, Lubab al-Nuqūl fi Asbab al-Nuzūl (Beirut: Dar Ihya’ al-‘Ulūm, t.t), 214. 

dimaksudkan dalam surah tersebut adalah para al-sahаbah yang memungkiri ‘Ali sebagai 

wasi selepas kewafatan Rasulullah SAW.84  

Surah al-Tawbah ayat 101 turut dijadikan dalil oleh Syiah Imamiyyah Ithna 

‘Ashariyyah dengan mengatakan terdapat dalam kalangan al-sahаbah golongan munafikin 

yang tidak diketahui oleh Rasulullah SAW. Khair Izzah mengatakan, berdasarkan ayat ini, 

terdapat para al-sahаbah yang setiap hari berpura-pura di hadapan Nabi SAW dengan 

menurut segala arahan Baginda, sedangkan di dalam hati menyimpan kebencian dan dendam 

membara.85 Syiah menggunakan ayat ini sebagai alasan bagi mengatakan bahawa Rasulullah 

SAW sendiri tidak mengetahui kemunafikan para al-sahаbah sehingga Baginda melakukan 

hal yang tidak sewajarnya seperti mengahwinkan ‘Uthman bin ‘Affan dengan dua orang 

puteri Baginda.86 Ayat ini juga didakwa menunjukkan kelicikan para al-sahаbah 

menyembunyikan perasaan hasad dengki terhadap kelebihan yang dimiliki oleh ‘Ali bin Abi 

Talib.87   

Pandangan Syiah Imamiyyah Ithna ‘Ashariyyah ini jauh tersasar daripada konteks 

ayat tersebut. Ini kerana, dalam ayat sebelumnya, Allah SWT baru sahaja memuji, 

menyatakan keredaan-Nya dan ganjaran syurga buat para al-sahаbah terawal daripada 

golongan Muhajirin dan Ansar. Oleh yang demikian, adalah mustahil para al-sahаbah yang 

sama juga dimaksudkan dengan golongan munafikin dalam ayat 101. Tidak mungkin, pada 

ayat 100, Allah SWT menjanjikan syurga buat para al-sahаbah tersebut, kemudian pada ayat 

101, Allah SWT menjanjikan azab neraka yang pedih ke atas mereka. Ini bertepatan dengan 

sebab turun ayat 101 yang memang ditujukan kepada golongan munafikin di sekitar Madinah 

                                                 
84 Lihat perbahasan pada halaman 159.  
85 Lihat perbahasan pada halaman 155-156. 
86 Muhammad bin Muhammad al-Mufid, al-Masa’il al-‘Akbariyyah (Qom: al-Mu’tamar al-‘Alami li Alfiyyah 
al-Shaykh al-Mufid, 1413H), 59-60; al-Majlisi, Bihar al-Anwar, 22: 165. 
87 ‘Abd al-Husayn Sharaf al-Din  al-Musawi, al-Muraja‘at (Qom: al-Majma‘ al-‘Alami li Ahl al-Bayt ‘alayhim 
al-salam, t.t), 515. 

yang terdiri daripada kabilah Juhaynah, Muzaynah, Ashja‘ dan Ghaffar dan dipimpin oleh 

beberapa individu yang dikenali seperti ‘Abd Allah bin Ubay, Wajadd bin Qays, Mu‘attib 

bin Qushayr, al-Julas bin Suwayd dan Abi ‘Amir bin al-Rahib.88 Malah surah al-Tawbah ayat 

102, membuktikan ayat 101 ditujukan khusus oleh Allah SWT hanya kepada golongan 

munafikin. Ia berdasarkan ayat 102, yang tidak melabelkan orang mukmin yang bercampur 

aduk antara pahala dan dosa sebagai munafik, sebaliknya masih berpeluang mendapat 

keampunan Allah SWT jika menyesali kesalahan dan bertaubat kepada-Nya.  

 

4.4.2 Dakwaan kelemahan iman al-sahаbah dalam al-Qur’an 

Dalam surah al-Ahzab ayat 12, Syiah Imamiyyah Ithna ‘Ashariyyah mengatakan ia 

ayat yang diturunkan kepada para al-sahаbah yang lemah keyakinan imannya kepada Allah 

SWT dan Rasul. Mereka termasuk Abū Bakr dan ‘Umar yang didakwa menyembunyikan 

penyembahan berhala secara diam-diam kerana bimbang andainya kemenangan yang 

dijanjikan oleh Rasulullah SAW tidak berlaku.89 Padahal menurut Ahl al-Sunnah wa al-

Jama‘ah, ayat tersebut diturunkan kepada golongan munafikin iaitu Mu‘attib bin Qushayr al-

Ansari yang mempersendakan janji Rasulullah SAW untuk membebaskan Rom dan Parsi.90 

Begitu juga ayat 45-47 surah al-Tawbah yang didakwa oleh Syiah Imamiyyah Ithna 

‘Ashariyyah sebagai ayat yang menjelaskan kelemahan iman para al-sahаbah sehingga 

mudah termakan dengan fitnah golongan munafik lalu menjadi penyebar atau mata-mata 

(samma‘ūn) bagi pihak mereka.91 Padahal ayat ini Allah SWT turunkan bagi membongkar 

kejahatan golongan munafik yang sentiasa melakukan fitnah terhadap Rasulullah SAW 

sehingga menyebabkan terdapat sebahagian kaum mukmin yang terpedaya dengan kata-kata 

                                                 
88 Wahbah al-Zuhayli, al-Tafsir al-Munir fi al-‘Aqidah wa al-Shari‘ah wa al-Manhaj (Beirut: Dar al-Fikr al-
Mu‘asir, 1991), 11: 19. 
89 Lihat perbahasan pada halaman 160-161. 
90 Al-Sayūti, Lubab al-Nuqūl fi Asbab al-Nuzūl, 173. 
91 Lihat perbahasan pada halaman 161-162. 

mereka.92 Malah, ia adalah antara hikmah yang dinyatakan Allah SWT di sebalik 

ketidakhadiran golongan munafikin dalam perang Tabūk, kerana mereka boleh menjadi 

punca kepada penyebaran hasutan jahat ke dalam tentera muslimin.93 

Syiah Imamiyyah Ithna ‘Ashariyyah turut menggunakan surah al-Hujurat ayat 14 

untuk mengatakan sebahagian al-sahаbah itu hanya bersifat Muslim bukan Mukmin.94 Pada 

hakikatnya, ayat tersebut turun kepada rombongan Bani Asad bin Khuzaymah yang baharu 

memeluk Islam, namun dengan segera mengakui bahawa diri mereka telah beriman. Hal ini 

ditegur oleh Allah SWT sambil mengajarkan kepada mereka erti keimanan yang sebenar 

sebagaimana dalam ayat yang sama dan seterusnya tanpa menempelak atau memburukkan 

mereka. Ini merupakan pandangan Ibn ‘Abbas, Ibrahim al-Nakha‘i dan Ibn Jarir. Justeru, 

mereka bukan termasuk dalam kelompok munafikin yang ditempelak dan dibongkar 

kejahatannya seperti yang terkandung dalam surah al-Tawbah.95 

 

 4.4.3 Dakwaan kemurtadan al-sahаbah dalam al-Qur’an     

Adapun mengenai dakwaan Syiah Imamiyyah Ithna ‘Ashariyyah bahawa terdapat 

kalangan para al-sahаbah yang berhasrat untuk kembali kepada jahiliyyah atau murtad 

berdasarkan surah Ali ‘Imran ayat 154, ia merupakan tanggapan yang silap.96 Ini kerana, ayat 

tersebut menjelaskan mengenai sikap golongan munafik yang berterusan melakukan hasutan 

jahat terhadap para al-sahаbah agar dapat melemahkan keimanan dan semangat mereka 

untuk berjihad dengan Rasulullah SAW dalam peperangan Uhud. Ayat tersebut juga 

bertujuan untuk membezakan antara golongan Mukminin yang dikurniakan dengan rasa 

mengantuk dan tenang dalam peperangan berkenaan, berbanding golongan munafikin yang 

                                                 
92 Ibn Kathir, Tafsir al-Qur’an al-‘Azim, 2: 362.  
93 Al-Zuhayli, al-Tafsir al-Munir fi al-‘Aqidah wa al-Shari‘ah wa al-Manhaj, 10: 240. 
94 Lihat halaman 165. 
95 Ibn Kathir, Tafsir al-Qur’an al-‘Azim, 4: 219-220. 
96 Lihat halaman 163.  

dilitupi rasa takut dan resah gelisah.97 Menurut al-Suyūti, ayat, “wa ta’ifah ahammathum 

anfusuhum”, merujuk kepada golongan munafik, ayat, “yaqūlūn hal lana min al-amr min 

shay’”, pula merujuk kepada ‘Abd Allah bin Ubay dan ayat, “yaqūlūn law kan lana min al-

amr shay’ ma qutilna ha huna”, merujuk kepada Mu‘attib bin Qushayr.98       

Selain itu, golongan yang disebut al-muallafah qulūbuhum dalam surah al-Tawbah 

ayat 60 turut dijadikan hujah oleh Syiah Imamiyyah Ithna ‘Ashariyyah untuk 

menggambarkan kelemahan iman para al-sahаbah.99 Hal ini tertolak kerana ayat tersebut 

bertujuan untuk menjelaskan pembahagian golongan yang layak menerima zakat. Ia tiada 

kena mengena dengan penafian Allah SWT terhadap keadilan mana-mana al-sahаbah. Ini 

terbukti apabila golongan yang pernah menerima zakat di bawah kategori tersebut seperti 

Abū Sufyan bin Harb, telah menjadi al-sahаbah Rasulullah SAW yang baik dan turut terlibat 

dalam beberapa peperangan jihad seperti perang Ta’if dan Yarmūk yang mengakibatkan 

kedua-dua matanya menjadi buta.100       

 

4.4.4 Dakwaan kefasikan al-sahаbah dalam al-Qur’an     

Berkenaan tuduhan bahawa terdapat kalangan para al-sahаbah yang diperakui 

kefasikannya oleh al-Qur’an seperti surah al-Hujurat ayat 6 yang merujuk kepada al-sahаbah 

bernama al-Walid bin ‘Uqbah bin Abi Mu‘it, ia juga merupakan pendapat yang diragui.101 

Sekalipun pendapat ini dinukilkan daripada beberapa kitab tafsir Ahl al-Sunnah wa al-

Jama‘ah, namun demikian menurut Ibn ‘Ashūr, ia sekadar nukilan daripada beberapa riwayat 

yang tidak sahih. Ini kerana, perkataan fasiq dalam ayat tersebut bererti pendusta sedangkan 

                                                 
97 Al-Wahidi, al-Wajiz, 1: 238; al-Husayn bin Mas‘ūd al-Baghawi, Ma‘alim al-Tanzil (Riyad: Dar Tayyibah, 
1997) 2: 121-122.  
98 Jalal al-Din al-Suyūti, Mufhamat al-Iqran fi Mubhamat al-Qur’an (Beirut: Mu’assasah al-Risalah, 1986), 65. 
99 Lihat halaman 165-166. 
100 Ibn Hajar al-‘Asqalani, al-Isabah fi Tamyiz al-Sahabah, 3: 414; al-Dhahabi, Siyar A‘lam al-Nubala’, 2: 106. 
101 Lihat halaman 164. 

para ulama tafsir bersepakat bahawa berdasarkan riwayat-riwayat tersebut, al-Walid bin 

‘Uqbah bukan sengaja berdusta sebaliknya beliau mengandaikan perbuatan kaum Bani al-

Mustaliq yang keluar menuju ke arahnya seakan-akan ingin memerangi atau membunuhnya. 

Sementelahan, al-Walid pernah bermusuh dengan kaum Bani Mustaliq ketika zaman 

jahiliyyah.102 Oleh itu, menurut al-Razi, penyandaran gelaran fasiq ke atas al-Walid bin 

‘Uqbah suatu pendapat yang jauh tersasar, ini kerana, al-Walid hanya membuat andaian dan 

tersilap, orang yang tersilap tidak boleh digelar sebagai fasiq. Sedangkan di dalam al-Qur’an, 

fasiq banyak dirujuk sebagai orang yang terkeluar daripada ikatan iman.103 Di samping itu, 

tidak terdapat dalam sebarang riwayat yang menunjukkan celaan Rasulullah SAW ke atas al-

Walid atau permintaan agar beliau bertaubat.104       

 

4.4.5 Dakwaan pengkhianatan al-sahаbah dalam al-Qur’an     

 Mengenai surah al-Anfal ayat 15-16 yang didakwa oleh Syiah Imamiyyah sebagai 

alasan wujudnya golongan al-sahаbah yang melarikan diri dalam peperangan, ia adalah suatu 

pendalilan yang silap. Ini kerana, ayat tersebut merujuk kepada peperangan Badar sebagai 

peringatan dan amaran keras terhadap para al-sahаbah yang terlibat agar tidak melarikan 

diri. Terbukti tiada seorang pun kalangan al-sahаbah yang berpaling dalam peperangan 

tersebut sekalipun bilangan kaum musyrikin pada ketika itu tiga kali ganda lebih ramai 

berbanding kaum muslimin. Dalam surah al-Anfal ayat 66, Allah SWT kemudiannya 

memberikan keringanan kepada kaum muslimin untuk berhadapan dengan kaum musyrikin 

                                                 
102 Muhammad al-Tahir bin ‘Ashūr, al-Tahrir wa al-Tanwir (Tūnisia: Dar Sahnūn, 1997), 26: 228; Abū Bakr 
ibn al-‘Arabi, al-‘Awasim min al-Qawasim fi Tahqiq Mawaqif al-sahabah ba‘d Wafah al-Nabi (Beirut: Dar al-
Jil, 1987), 102-103. Menurut pentahqiq kitab ini, Muhibb al-Din al-Khatib, semua riwayat mengenai sebab 
turun ayat 6 surah al-Hujurat didapati terhenti (mawqūfah) pada perawi iaitu Mujahid atau Qatadah atau Ibn 
Abi Layla atau Yazid bin Rūman tanpa dinyatakan nama-nama perawi hadis ini bagi tempoh setahun atau lebih.    
103 Fakhr al-Din Muhammad bin ‘Umar al-Razi, al-Tafsir al-Kabir (Beirut: Dar al-Kutub al-‘Ilmiyyah, 2000), 
28: 103;  
104 Ibn ‘Ashūr, al-Tahrir wa al-Tanwir, 26: 228. 

Univ
ers

ity
 of

 M
ala

ya



309 
 

sekurang-kurangnya dengan nisbah seorang menentang dua orang, berbanding seorang 

menentang sepuluh orang sebelumnya.105 Manakala dalam kes perang Uhud, Allah SWT 

telah mengampunkan para al-sahаbah yang melarikan diri sebagaimana dirakamkan dalam 

surah Ali ‘Imran ayat 155. Oleh yang demikian, tiada ejekan ke atas mereka selepas 

mendapat keampunan Allah SWT.106 Dalam kes perang Hunayn, para al-sahаbah yang 

melarikan diri telah kembali bergabung dengan tentera Rasulullah SAW dan seterusnya 

mendapat bantuan Allah SWT sebagaimana dinyatakan dalam surah al-Tawbah ayat 25 dan 

26.107  

  Berdasarkan perbahasan di atas, tiada sebarang petunjuk dalam al-Qur’an yang boleh 

dijadikan hujah dan dalil oleh ketiga-tiga penulis dan Syiah Imamiyyah Ithna ‘Ashariyyah 

untuk menafikan keadilan para al-sahаbah. Sekalipun tahap keimanan seseorang al-sahаbah 

itu berbeza antara satu sama lain, ia tidak sesekali menafikan keadilan mereka yang telah 

dipersaksikan oleh al-Qur’an dan al-Sunnah.   

 

4.5 Penilaian terhadap ketidakadilan al-sahаbah menurut al-Sunnah  

 

Syiah Imamiyyah Ithna ‘Ashariyyah mempunyai kaedah tertentu di dalam 

berinteraksi dengan al-Sunnah. Secara prinsipnya, Syiah Imamiyyah Ithna ‘Ashariyyah tidak 

menerima periwayatan hadis menerusi kaedah Ahl al-Sunnah wa al-Jama‘ah. Ia berkait rapat 

dengan pendirian Syiah Imamiyyah Ithna ‘Ashariyyah terhadap keadilan para al-sahаbah. 

Sebagaimana yang dinyatakan dalam subtopik sebelum ini, Syiah menganggap setiap orang 

al-sahаbah perlu dinilai untuk menentukan sama ada ia boleh diterima atau ditolak 

                                                 
105 Al-Baghawi, Ma‘alim al-Tanzil, 2: 237. 
106 Shihab al-Din al-Alūsi, Rūh al-Ma‘ani fi Tafsir al-Qur’an al-‘Azim wa al-Sab‘ al-Mathani (Beirut: Dar Ihya’ 
al-Turath al-‘Arabi, t.t), 4: 99.  
107 Ibn Kathir, Tafsir al-Qur’an al-‘Azim, 2: 344-345. 

keadilannya. Ia bertentangan sama sekali dengan kaedah Ahl al-Sunnah wa al-Jama‘ah yang 

meletakkan semua al-sahаbah itu adil. Pegangan Syiah Imamiyyah Ithna ‘Ashariyyah 

terhadap al-Sunnah ini dinyatakan oleh para ulama mereka sama ada yang terdahulu 

mahupun yang semasa.   

 

4.5.1 Prinsip Syiah dalam berinteraksi dengan al-Sunnah 

Muhammad Husayn Ali Kashif al-Ghita’ mengatakan Syiah tidak pernah 

memperakui hadis-hadis Nabi SAW kecuali apa yang sahih menerusi jalan Ahl al-Bayt. 

Manakala yang diriwayatkan oleh para al-sahаbah seperti Abū Hurayrah, Samurah bin 

Jundub, Marwan bin al-Hakam, ‘Amr bin al-‘As dan seumpama mereka, ia tidak bernilai 

sama sekali.108 Khomeini pula menempelak para al-sahаbah yang dikatakan banyak 

mencipta hadis-hadis palsu demi kepentingan pemerintah seperti yang dilakukan oleh Abū 

Hurayrah demi mendukung Mu‘awiyah dan seumpamanya.109 Justeru, hadis-hadis yang 

diriwayatkan oleh Ahl al-Sunnah ditolak kerana kedudukan para al-sahаbah sebagai perawi 

yang boleh dipertikaikan. Sedangkan hadis-hadis yang sahih dan boleh diterima di sisi Syiah 

Imamiyyah Ithna ‘Ashariyyah hanya hadis-hadis yang diriwayatkan menerusi jalan imam-

imam Ahl al-Bayt yang maksum. Al-Milani mengatakan: 

“Ia (al-Sunnah) bagi kita adalah hadis-hadis musnadah yang sahih sanadnya 
kepada (imam-imam Ahl al-Bayt) al-ma‘sūmin, tetapi bagi al-‘ammah (Ahl al-
Sunnah wa al-Jama‘ah) ia dimutlakkan kepada enam kitab muktamad di sisi 
mereka seperti berikut; Sahih al-Bukhari, Sahih Muslim, Sahih al-Tirmidhi, 
Sahih al-Nasa’i, Sahih Ibn Majah, dan Musnad Ahmad bin Hanbal; kesemua 
hadis-hadis ini tidak sahih bahkan terdapat di dalamnya hadis-hadis palsu, batil 
dan dusta.”110   

 
 

                                                 
108 Ali Kashif al-Ghita’, Muhammad al-Husayn (1990), Asl al-Shi‘ah wa Usūliha. Beirut: Dar al-Adwa’, h. 165. 
109 Al-Khumayni, Rūh Allah Musawi. Al-Hukūmah al-Islamiyyah. http://imam-
khomeini.com/web1/arabic/showitem.aspx?cid=2000&pid=2327&h=19&f=20. Dilayari pada 7 Februari 2017. 
110 Al-Milani, Muhammad bin ‘Ali (1996), Mu‘jam al-Kalam: Ta‘rif al-Mustalahat al-Kalamiyyah ‘ind al-
Imamiyyah. Tehran: Intisharat Taban, h. 205. 

 Malah terdapat kaedah dalam Syiah Imamiyyah Ithna ‘Ashariyyah yang menetapkan, 

jika terdapat dua riwayat Syiah yang bertentangan antara satu sama lain lain, maka ia perlu 

disemak dalam riwayat Ahl al-Sunnah wa al-Jama‘ah. Mana-mana riwayat yang bersamaan 

dengan riwayat Ahl al-Sunnah, riwayat tersebut mesti ditolak, manakala riwayat Syiah yang 

bertentangan dengan riwayat Ahl al-Sunnah, ia boleh diterima.111  

 Kesimpulannya, Syiah Imamiyyah Ithna ‘Ashariyyah tetap akan menerima riwayat-

riwayat Ahl al-Sunnah wa al-Jama‘ah yang cenderung kepada kepentingan mereka. 

Antaranya adalah hadis-hadis yang mengisyaratkan kelemahan atau kepincangan para al-

sahаbah dan kelebihan atau keistimewaan Ahl al-Bayt. Manakala hadis-hadis yang memuji 

para al-sahаbah, sama ada akan diterima secara bersyarat atau ditolak dengan alasan ia hadis 

palsu yang direka-reka demi mendewakan para al-sahаbah. Bahkan ini merupakan pegangan 

asal Syiah Imamiyyah Ithna ‘Ashariyyah yang menolak sama sekali periwayatan para al-

sahаbah.  

 

4.5.1.1 Dakwaan Mu‘аwiyah memalsukan al-Sunnah 

Syiah Imamiyyah Ithna ‘Ashariyyah percaya bahawa hadis-hadis kelebihan para al-

sahаbah mula dikarang dan disebarkan pada zaman kekhalifahan Mu‘awiyah bagi menyekat 

pengaruh ‘Ali pada ketika itu.112 Pandangan ini dibantah keras oleh para ulama Ahl al-Sunnah 

wa al-Jama‘ah kerana ia bertentangan dengan prinsip periwayatan hadis dalam Ahl al-Sunnah 

wa al-Jama‘ah yang tertakluk kepada ilmu al-jarh wa al-ta‘dil. Dakwaan Mu‘awiyah sebagai 

orang terawal yang memerintahkan pemalsuan hadis bagi menyekat pengaruh ‘Ali adalah 

tidak benar. Tuduhan ini berpunca daripada tanggapan bahawa Mu‘awiyah amat memusuhi 

dan membenci ‘Ali. Dakwaan ini dibantah oleh Ahl al-Sunnah wa al-Jama‘ah kerana ternyata 

                                                 
111 Al-Hurr al-‘Amili, Muhammad bin Hasan (1417h), al-Fusūl al-Muhimmah fi Usūl al-A’immah, j. 1. Qom: 
Mu’assasah al-Imam al-Rida li al-Ma‘arif al-Islamiyyah, h. 577. 
112 Sila lihat perbahasan pada halaman 168-170. 

Mu‘awiyah tidak sesekali membenci atau memusuhi ‘Ali hanya kerana kedengkian terhadap 

kelebihan-kelebihan ‘Ali sebagai ahli keluarga Rasulullah SAW. Malah telah sabit dalam 

banyak riwayat bahawa Mu‘awiyah amat menghormati kedudukan ‘Ali sehingga perkara ini 

juga turut dinukilkan dalam sebahagian kitab Syiah Imamiyyah Ithna ‘Ashariyyah sendiri. 

Antaranya adalah riwayat seperti berikut: 

سَأَلَ رَجُلٌ مُعَاوِيةََ بْنَ أَبيِ سُفْيَانَ عَنْ مَسْأَلَةٍ فـَقَالَ سَلْ عَنْهَا عَلِيَّ بْنَ أَبيِ طاَلِبٍ  عَنْ قَـيْسٍ قَالَ "
ؤُمَ مَا ع فَإِنَّهُ أَعْلَمُ قَالَ ʮَ مُعَاوِيةَُ قَـوْلُكَ فِيهَا أَحَبُّ إِليََّ مِنْ قـَوْلِ عَلِيٍّ فـَقَالَ بِئْسَ مَا قُـلْتَ وَ لَ 

غَراًّ وَ لَقَدْ قَالَ لَهُ رَسُولُ اɍَِّ أنَْتَ  ʪِلْعِلْمِ  جِئْتَ بِهِ كَيْفَ كَرهِْتَ رَجُلاً كَانَ رَسُولُ اɍَِّ ص يَـغُرُّهُ 
 ."مِنيِّ بمِنَْزلَِةِ هَارُونَ مِنْ مُوسَى إِلاَّ أنََّهُ لاَ نَبيَِّ بَـعْدِي

Terjemahan: 
“Daripada Qays, beliau berkata: Seorang lelaki bertanya kepada Mu‘awiyah 
bin Abi Sufyan tentang satu masalah. Beliau (Mu‘awiyah) menjawab: 
Tanyalah kepada ‘Ali bin Abi Talib, sesungguhnya beliau lebih mengetahui. 
Lelaki itu berkata: Wahai Mu‘awiyah, perkataanmu lebih aku sukai daripada 
perkataan ‘Ali. Lalu (Mu‘awiyah) berkata: Amat buruk sekali apa yang kamu 
katakan, dan amat tercela apa yang kamu datangkan dengannya, bagaimana 
kamu boleh membenci seorang lelaki yang Rasulullah SAW penuhinya 
dengan ilmu. Bahawa sesungguhnya Rasulullah SAW telah bersabda 
kepadanya: (Kedudukan) kamu di sisiku seperti kedudukan Harūn di sisiku 
Mūsa kecuali bahawasanya tiada lagi nabi selepasku…”113    
  

Selain itu, terdapat beberapa riwayat dalam sumber Ahl al-Sunnah dan Syiah yang 

memperlihatkan penghormatan Mu‘awiyah terhadap keturunan ‘Ali. Ia terbukti apabila 

Mu‘awiyah pernah menghadiahkan sebanyak tiga ratus ribu dirham kepada Hasan bin ‘Ali 

setelah beliau menjadi khalifah. Jumlah itu bagi membantu Hasan melangsaikan hutangnya, 

pemberian kepada ahli keluarga dan kegunaan peribadinya.114 Dengan hubungan yang begitu 

                                                 
113 Ibn Tawūs, al-Tara’if fi Ma‘rifah Madhahib al-Tawa’if, 1: 53; al-Bahrani, Hilyah al-Abrar fi Ahwal 
Muhammad wa Alih al-Athar, 2: 424; al-Majlisi, Bihar al-Anwar, 33: 295; al-Khaw’i, Minhaj al-Bara‘ah fi 
Sharh Nahj al-Balaghah, 16: 113. 
114 Muhammad bin al-Husayn al-Ajurri, al-Shari‘ah (Riyad: Dar al-Watan, 1999), 5: 2468-2469; Ahmad bin 
Yahya al-Baladhuri, Ansab al-Ashraf (Beirut: Dar al-Fikr, 1996), 2: 111; Ibn Abi al-Hadid, Sharh Nahj al-
Balaghah, 16: 12; al-Majlisi, Bihar al-Anwar, 44: 109. 

mesra antara Mu‘awiyah dengan keturunan ‘Ali, adalah mustahil bagi Ahl al-Sunnah wa al-

Jama‘ah untuk menerima sebarang riwayat yang menunjukkan kebencian Mu‘awiyah kepada 

‘Ali dan keturunan Bani Hashim yang lain sebagaimana didakwa oleh Syiah Imamiyyah Ithna 

‘Ashariyyah. Tambahan pula, apabila Syiah Imamiyyah Ithna ‘Ashariyyah menyandarkan 

riwayat-riwayat tanpa sanad yang mendakwa Mu‘awiyah memerintahkan para khatib supaya 

melaknat ‘Ali di dalam khutbah dan mereka-reka hadis palsu mengenai kelebihan para al-

sahаbah seperti yang dinukilkan oleh Ibn Abi al-Hadid dalam Sharh Nahj al-Balaghah.115        

Terdapat satu riwayat nukilan al-Tabari yang sering dijadikan hujah oleh pihak Syiah 

Imamiyyah Ithna ‘Ashariyyah. Riwayat itu menyebutkan ketika Mu‘awiyah melantik al-

Mughirah bin Shu‘bah sebagai gabenor di Kūfah, beliau telah memerintahkan al-Mughirah 

agar tidak keberatan mencaci ‘Ali dan menghina pengikutnya, sebaliknya memuji ‘Uthman 

dan memuliakan pengikutnya.116 Walau bagaimanapun riwayat ini ditolak oleh ulama hadis 

Ahl al-Sunnah wa al-Jama‘ah memandangkan di dalamnya terdapat perawi yang tertolak iaitu 

Abū Mikhnaf. Al-Dhahabi dan Ibn Hajar mengatakan, Abū Mikhnaf Lut bin Yahya 

merupakan seorang penganut Syiah Akhbari yang rosak dan tidak boleh dipercayai. Al-Razi 

meninggalkan hadis-hadisnya, al-Daraqutni mendaifkannnya, Ibn Ma‘in menafikan ia thiqah 

dan Ibn ‘Adiy mengatakan ia penganut Syiah pekat dan perawi hadis-hadis mereka.117 

 

                                                 
115 Sila lihat perbahasan pada halaman 169-170. Kitab Nahj al-Balаghah merupakan kitab yang dipertikaikan 
pada sanad dan matannya. Menurut al-Qafаrі, riwayat-riwayat dalam kitab ini dikumpulkan tanpa sanad tiga 
setengah kurun selepas kematian ‘Alі. Lihat al-Qafаrі, Uѕul Madhhab al-Shі‘ah,1: 389. Al-Dhahabі dan Ibn 
Hajar mengatakan bahawa kitab ini adalah pendustaan ke atas ‘Alі. Di dalamnya terdapat banyak perlecehan 
terhadap Abu Bakr dan ‘Umar serta riwayat-riwayat yang batil. Ibn Hajar mengatakan ia adalah hasil rekaan 
al-Sharіf al-Ridа sendiri. Lihat al-Dhahabi, Mizan al-I‘tidal fi Naqd al-Rijal, 5: 152; Ibn Hajar al-‘Asqalani, 
Lisan al-Mizan, 4: 223. Manakala Ibn Abі al-Hadіd yang mengarang Sharh Nahj al-Balаghah pula merupakan 
seorang penganut Shі‘ah tegar, sebelum berubah menjadi seorang Mu‘tazilah. Lihat perkataan muhaqqiq dalam 
muqaddimah Sharh Nahj al-Balаghah, 1: 15. Oleh yang demikian, kitab ini dan syarahnya, bukan merupakan 
sumber rujukan Ahl al-Sunnah wa al-Jamа‘ah sebagaimana yang didakwa oleh Syiah Imаmiyyah Ithnа 
‘Ashariyyah.      
116 Al-Tabari, Tarikh al-Tabari, 3: 218. 
117 Lihat Shams al-Din al-Dhahabi, Mizan al-I‘tidal fi Naqd al-Rijal (Beirut: Dar al-Kutub al-‘Ilmiyyah, 1995), 
5: 508; Ahmad bin ‘Ali bin Hajar al-‘Asqalani, Lisan al-Mizan (Beirut: Mu’assasah al-A‘lami li al-Matbū‘at, 
1986), 4: 492. 

4.5.2 Dakwaan kemurtadan para al-sahаbah menurut al-Sunnah 

Bagi menyerlahkan pendirian sebenar al-Sunnah terhadap para al-sahаbah, Syiah 

Imamiyyah Ithna ‘Ashariyyah mengumpulkan semua hadis yang menunjukkan kelemahan 

dan kepincangan para al-sahаbah. Tujuan utama ia dilakukan bagi menyanggah sifat keadilan 

para al-sahаbah sebagaimana yang ditetapkan oleh Ahl al-Sunnah wa al-Jama‘ah ke atas 

mereka. Setelah dikumpulkan kesemua riwayat tersebut, kekejian yang paling berat 

dinyatakan oleh al-Sunnah menurut dakwaan Syiah Imamiyyah Ithna ‘Ashariyyah adalah 

kemurtadan para al-sahаbah. Khir Izzah mengemukakan sebanyak sebelas riwayat daripada 

dua sumber utama hadis Ahl al-Sunnah wa al-Jama‘ah iaitu Sahih al-Bukhari dan Sahih 

Muslim yang dikatakan memperakui kemurtadan para al-sahаbah. Enam daripadanya dalam 

Sahih al-Bukhari manakala bakinya daripada Sahih Muslim.118 Kesemua hadis tersebut 

dianggap sebagai dalil paling kukuh buat Syiah Imamiyyah Ithna ‘Ashariyyah atas 

kemurtadan para al-sahаbah. 

Riwayat-riwayat yang didakwa sebagai bukti kemurtadan para al-sahаbah itu 

sebenarnya merupakan hadis-hadis Rasulullah SAW yang menjelaskan peristiwa di padang 

Mahshar kelak. Ia menggambarkan bagaimana golongan yang dikenali oleh Rasulullah SAW 

sebagai al-sahаbah Baginda, namun tidak dibenarkan untuk mendekati telaga al-Hawd 

disebabkan keadaan mereka yang telah berubah sepeninggalan Baginda. Dengan 

menggunakan hadis-hadis ini, Syiah Imamiyyah Ithna ‘Ashariyyah bersepakat bahawa ia 

menjadi dalil akan kemurtadan para al-sahаbah.119 Namun, Syiah Imamiyyah Ithna 

‘Ashariyyah kehairanan apabila melihat Ahl al-Sunnah wa al-Jama‘ah meriwayatkan hadis-

                                                 
118 Lihat perbahasan pada halaman 171-176. 
119 Lihat halaman 193. 

hadis tersebut, tetapi dalam masa yang sama masih tegar mengatakan kesemua al-sahаbah 

itu adil dan kekal dalam keimanan setelah kewafatan Rasulullah SAW.120 

Pada hakikatnya, periwayatan hadis-hadis tersebut oleh para al-sahаbah seperti ‘Abd 

Allah bin Mas‘ūd, Anas bin Malik, Sahl bin Sa‘d, Abū Hurayrah, ‘A’ishah dan Asma’ binti 

Abū Bakr merupakan bukti jelas akan keadilan para al-sahаbah dalam menyampaikan hadis-

hadis Baginda. Jika benar hadis-hadis tersebut merujuk kepada kemurtadan mereka sendiri, 

sudah tentu mereka akan berusaha mendiamkannya atau tidak meriwayatkannya supaya tidak 

timbul sebarang tohmahan ke atas diri mereka sendiri. Namun, apa yang berlaku adalah 

sebaliknya apabila hadis-hadis tersebut diriwayatkan dan termaktub di dalam kitab-kitab 

hadis utama di sisi Ahl al-Sunnah wa al-Jama‘ah. Ia secara tidak langsung menyerlahkan lagi 

sikap adil, jujur dan amanah para al-sahаbah dalam menyampaikan risalah daripada 

Rasulullah SAW. Justeru, terdapat tiga pendapat dalam kalangan Ahl al-Sunnah wa al-

Jama‘ah di dalam memahami hadis-hadis tersebut sebagaimana berikut: 

Pertama, mereka yang dimaksudkan dalam hadis tersebut merupakan golongan yang 

memeluk Islam ketika hayat Rasulullah SAW. Akan tetapi keimanan mereka belum benar-

benar kukuh lalu murtad selepas kewafatan Baginda. Kebanyakannya terdiri daripada 

golongan yang memeluk Islam menerusi wakil-wakil mereka yang bertemu Nabi SAW 

selepas pembukaan Makkah seperti Bani Hanifah, Bani Sa‘d, Bani Tamim dan lain-lain. 

Mereka memeluk Islam tanpa memahami hakikat Islam yang sebenar. Muhammad bin Yūsuf 

al-Firabri, salah seorang perawi Sahih al-Bukhari, daripada Abū ‘Abd Allah iaitu al-Bukhari, 

daripada Qubaysah berkata, “Mereka adalah golongan yang murtad pada zaman Abū Bakr, 

lalu diperangi oleh Abū Bakr.”121 Menurut Ibn Hajar, sabda Rasulullah SAW, “Mereka telah 

                                                 
120 Dalam hal ini, A. Malik meluahkan rasa hairan dan terkejutnya terhadap ulama Ahl al-Sunnah wa al-Jamа‘ah 
yang meriwayatkan hadis-hadis sedemikian dan mengakui mereka adalah orang yang adil dan tidak 
menyembunyikan kebenaran. Lihat A. Malik, Surat Majlis Syiah Malaysia kepada SS Mufti Johor, 16.   
121 Al-Bukhari, al-Jami‘ al-Sahih al-Mukhtasar, 3: 1271; Mahmūd bin Ahmad al-‘Ini, ‘Umdah al-Qari Sharh 
Sahih al-Bukhari (Beirut: Dar Ihya’ al-Turath al-‘Arabi, t.t), 16: 38. 

murtad”, menepati tafsiran Qubaysah tersebut. Oleh yang demikian, perkataan “ashabi” yang 

dimaksudkan dalam hadis-hadis al-Hawd, merujuk kepada keadaan mereka sebelum murtad, 

bukan ketika mereka mati dalam keadaan demikian. Bahkan tiada keraguan lagi, seseorang 

yang mati dalam keadaan murtad, ternafi ke atasnya gelaran al-sahаbah kerana ia suatu 

gelaran yang mulia dalam Islam dan orang yang murtad tidak layak diberikan gelaran 

tersebut.122  

Al-Safarini pula berpandangan bahawa hadis al-Hawd hanyalah salah satu bentuk 

daripada bukti-bukti kenabian Nabi SAW dalam memberitahu sesuatu peristiwa yang terjadi 

pada masa akan datang. Kebenaran perkhabaran Baginda itu terzahir apabila ramai kalangan 

A‘rab, Bani Hanifah, Bani Tamim dan selain mereka telah murtad selepas kewafatan 

Baginda.123 Al-Qadi ‘Iyad menguatkan takwilan ini, lebih-lebih lagi terdapat riwayat lain 

dalam hadis tersebut yang menggunakan perkataan “ashabi” dengan isim tasghir iaitu 

“usayhаbi” yang menunjukkan ia tidak merujuk kepada al-sahаbah Rasulullah SAW yang 

sebenar. Begitu jua perkataan “suhqan, suhqan” yang bererti “jauh, jauh”, yang menunjukkan 

mereka adalah golongan yang murtad, bukan golongan daripada umat Islam yang melakukan 

dosa yang akan dimohon syafaat dan diambil berat oleh Rasulullah SAW.124           

Kedua, mereka yang dimaksudkan dalam hadis tersebut adalah golongan munafikin. 

Ini kerana, mereka kelak akan dibangkitkan bersama-sama kaum mukminin berdasarkan 

keadaan mereka di dunia dahulu yang menzahirkan keimanan dan menyembunyikan 

kekufuran. Oleh kerana terdapat kesan wuduk pada diri mereka, Rasulullah SAW akan turut 

memanggil mereka kerana menyangka mereka termasuk dalam golongan Baginda. Lalu 

dikhabarkan bahawa mereka bukan daripada golongan yang dijanjikan sebaliknya mereka 

                                                 
122 Ibn Hajar, Fath al-Bari, 6: 490. 
123 Muhammad bin Ahmad al-Safarini, Sharh Thulathiyyat Musnad al-Imam Ahmad (Beirut: al-Maktab al-
Islami, 1399H), 1: 541.  
124 Al-Nawawi, Sahih Muslim bi Sharh al-Nawawi, 15: 64. 

telah berubah dan tidak meninggal dunia dalam keadaan Islam sebagaimana yang 

dizahirkan.125 Hal ini bertepatan dengan surah al-Tawbah ayat 101 yang menerangkan 

bahawa bukan semua orang munafikin itu dikenali oleh Rasulullah SAW.       

Ketiga, mereka yang dimaksudkan adalah ahli maksiat, pelaku dosa besar dan ahli 

bidaah yang tidak mengkufurkan yang meninggal dunia dalam keadaan Islam.126 Al-Nawawi 

menukilkan keterangan daripada Ibn ‘Abd al-Barr bahawa setiap orang yang melakukan 

bidaah dalam agama akan diharamkan daripada al-Hawd seperti Khawarij, Rawafid dan 

kumpulan bidaah lain. Begitu juga para penzalim yang melampau dalam melakukan 

kezaliman dan menentang kebenaran. Mereka berkemungkinan termasuk dalam kalangan 

yang dimaksudkan dalam hadis al-Hawd tersebut.127         

Berdasarkan pembentangan di atas, golongan yang diharamkan mendekati al-Hawd 

sebagaimana yang dimaksudkan dalam hadis-hadis tersebut menepati ciri-ciri golongan yang 

murtad selepas kewafatan Nabi SAW atau golongan munafikin dan bukan sama sekali para 

al-sahаbah Rasulullah SAW sepertimana yang didakwa oleh Syiah Imamiyyah Ithna 

‘Ashariyyah. Hadis-hadis al-Hawd sendiri diriwayatkan oleh lebih lima puluh orang al-

sahаbah. Amat mustahil jika hadis-hadis tersebut ditujukan kepada mereka sedangkan 

mereka sendiri yang meriwayatkannya daripada Rasulullah SAW. Ibn Hajar menegaskan, 

tiada seorang pun kalangan al-sahаbah besar dan masyhur yang murtad. Sebaliknya 

kebanyakan mereka yang murtad terdiri daripada masyarakat A‘rab yang tidak pernah 

terbabit dalam perjuangan bersama Rasulullah SAW. Oleh sebab itu terdapat lafaz yang 

menyebut, “usayhabi” bagi menunjukkan bilangan mereka itu sedikit berbanding para al-

sahаbah yang mendampingi Rasulullah SAW.128  

                                                 
125 Ibid., 3: 136; Muhammad ‘Abd al-Rahman bin ‘Abd al-Rahim al-Mubarakfūri, Tuhfah al-Ahwadhi bi Sharh 
Jami‘ al-Tirmidhi (Beirut: Dar al-Kutub al-‘Ilmiyyah, t.t), 7: 93. 
126 Ibid. 
127 Ibid. 
128 Ibn Hajar, Fath al-Bari, 11: 385. 

Ibn Qutaybah ketika mensyarahkan hadis al-Hawd menjelaskan bahawa lafaz yang 

digunakan oleh Rasulullah SAW, “Layaridann ‘alayy al-Hawd aqwam..” (Akan dibawa 

kepadaku di al-Hawd beberapa kelompok) menunjukkan bilangan yang murtad itu adalah 

sedikit. Jika bilangan yang murtad itu ramai atau hampir kesemua mereka, sudah tentu 

perkataan yang digunakan adalah, “Lataridunn ‘alayy al-Hawd thumm latukhtalijunn 

dūni…” (Kamu semua akan dibawa kepadaku di al-Hawd kemudian kamu dipisahkan 

daripadaku). Sebagai contoh, dalam bahasa Arab, jika ungkapan itu ingin merujuk yang 

sedikit daripada yang ramai, ia akan disebut, “Atani aqwam min Bani Tamim” (Telah datang 

kepadaku beberapa kelompok daripada Bani Tamim). Namun, jika ia ingin merujuk kepada 

yang ramai, maka ungkapannya, “Atani Banū Tamim” (Telah datang kepadaku Bani Tamim). 

Tambahan pula, dalam sesetengah hadis al-Hawd, digunakan lafaz “usayhabi” bagi merujuk 

kepada bilangan yang sedikit.129     

Berdasarkan hujah tersebut, pandangan Syiah Imamiyyah Ithna ‘Ashariyyah yang 

mempergunakan hadis-hadis al-Hawd sebagai dalil atas kemurtadan para al-sahаbah adalah 

tertolak sama sekali. Ini kerana, Syiah Imamiyyah Ithna ‘Ashariyyah mendakwa majoriti al-

sahаbah telah murtad selepas kewafatan Rasulullah SAW. Malahan pendapat paling kuat di 

sisi mereka, kesemua al-sahаbah telah murtad kecuali tiga orang iaitu Salman al-Farisi, Abū 

Dhar al-Ghifari dan al-Miqdad bin al-Aswad.130 Hal ini amat bertentangan dengan zahir 

hadis-hadis al-Hawd yang menyatakan hanya segelintir dalam kalangan mereka yang 

memeluk Islam pada hayat Rasulullah SAW telah murtad sepeninggalan Baginda. Ayat-ayat 

al-Qur’an yang memuji dan memperakui kebenaran keimanan para al-sahаbah juga menjadi 

                                                 
129 ‘Abd Allah bin Muslim bin Qutaybah al-Daynūri, Ta’wil Mukhtalaf al-Hadith (Beirut: Dar al-Jil, 1972), 
233. 
130 Lihat perbahasan pada halaman 202-203. 

hujah paling ampuh menolak kebatilan hujah Syiah Imamiyyah Ithna ‘Ashariyyah mengenai 

kemurtadan para al-sahаbah. Sebagaimana perkataan Ibn Qutaybah,  

“Bagaimana mungkin Allah ‘azza wa jalla meredai mereka, memuji-muji 
mereka, menjadikan mereka sebagai contoh di dalam Taurat dan Injil 
sedangkan Dia mengetahui bahawa mereka akan murtad selepas kewafatan 
Rasulullah…”131      

 

4.5.3 Dakwaan kemungkaran para al-sahаbah 

Faisal Tehrani dalam novelnya, selain mendatangkan hadis-hadis al-Hawd sebagai 

hujah kemurtadan dan ketidakadilan para al-sahаbah, beliau turut menggunakan beberapa 

hadis lain yang diriwayatkan oleh Ahl al-Sunnah wa al-Jama‘ah untuk menjelaskan 

kemungkaran para al-sahаbah menurut al-Sunnah. Antaranya hadis Jabir bin ‘Abd Allah 

yang meriwayatkan tindakan para al-sahаbah yang keluar meninggalkan Rasulullah SAW 

ketika Baginda sedang berkhutbah Jumaat. Mereka bertindak sedemikian apabila diberitahu 

terdapat satu kafilah dagang yang baru tiba dari Sham. Akibatnya mereka keluar 

meninggalkan Rasulullah SAW kecuali dua belas orang al-sahаbah termasuk Abū Bakr dan 

‘Umar.132 Justeru Allah SWT menurunkan surah al-Jumu‘ah ayat 11. Jika diteliti, tidak 

terdapat apa-apa celaan, kutukan atau ancaman keras sama ada dalam al-Qur’an mahupun al-

Sunnah atas tindakan para al-sahаbah tersebut. Sebaliknya ia lebih bersifat teguran Allah 

SWT kepada mereka apabila Allah SWT berfirman: 

                           

Terjemahan: 
“Katakanlah (wahai Muhammad: Pahala, balasan) yang ada di sisi Allah, lebih 
baik dari hiburan dan barang-barang dagangan itu dan Allah sebaik-baik 
pemberi rezeki.” 
 

 
 

                                                 
131 Ibn Qutaybah, Ta’wil Mukhtalaf al-Hadith, 235. 
132 Lihat hadis pada halaman 179. 

Tambahan pula, hal ini berlaku pada zaman awal penghijrahan Nabi SAW ke Madinah, 

ketika adab-adab dan hukum-hakam syarak belum benar-benar sempurna. Ibn Kathir 

menukilkan satu riwayat dari Marasil Abi Dawūd bahawa Rasulullah SAW pada awalnya 

mendahulukan solat Jumaat sebelum khutbah seperti solat dua hari raya. Namun selepas 

berlaku peristiwa Dihyah bin Khalifah yang datang membawa barang dagangan sehingga 

menyebabkan para al-sahаbah meninggalkan beliau ketika berkhutbah, Baginda 

kemudiannya mendahulukan khutbah sebelum solat Jumaat.133 Ini bererti, peristiwa tersebut 

tidak memberikan sebarang hujah yang boleh digunakan untuk menafikan keadilan para al-

sahаbah. Apatah lagi Syiah Imamiyyah Ithna ‘Ashariyyah langsung tidak mengulas perihal 

Abū Bakr dan ‘Umar yang termasuk dalam kalangan dua belas orang al-sahаbah yang kekal 

bersama Rasulullah SAW. Sedangkan Abū Bakr dan ‘Umar merupakan dua orang al-sahаbah 

utama yang paling banyak dinafikan keadilannya oleh Syiah Imamiyyah Ithna ‘Ashariyyah.         

Faisal Tehrani turut membawakan hadis yang menzahirkan bagaimana seorang al-

sahаbah iaitu Mu‘awiyah bin Abi Sufyan telah menukarkan kadar zakat yang telah ditetapkan 

oleh Rasulullah SAW kepada kadar lain ketika beliau menjadi khalifah.134 Hal ini dianggap 

oleh Faisal Tehrani sebagai perbuatan maksiat dan menafikan sifat keadilan para al-sahаbah 

kerana telah mengubah hukum Allah SWT. Walhal apa yang dinyatakan dalam hadis tersebut 

merupakan ijtihad Mu‘awiyah dalam memahami kaedah pembayaran zakat fitrah. 

Perselisihan sememangnya telah pun berlaku kalangan para ulama termasuk para al-sahаbah, 

dalam menentukan pembayaran zakat sama ada dibayar dengan barang makanan itu sendiri 

atau dengan nilai barang makanan tersebut. Dalam hadis tersebut, Mu‘awiyah berpandangan, 

nilai dua cupak gandum Sham adalah bersamaan dengan nilai segantang kurma. Manakala 

perawi hadis tersebut iaitu Abū Sa‘id al-Khudri tidak bersetuju dengan ijtihad berkenaan. 

                                                 
133 Ibn Kathir, Tafsir al-Qur’an al-‘Azim, 4: 368. 
134 Sila lihat hadis pada halaman 179. 

Jumhur ulama iaitu mazhab Maliki, Hanbali dan Shafi‘i berpegang kepada pendapat Abū 

Sa‘id al-Khudri, manakala mazhab Hanafi berpegang kepada pendapat Mu‘awiyah.135       

Sementelahan, Syiah Imamiyyah Ithna ‘Ashariyyah sendiri memiliki pandangan yang 

sama dengan ijtihad Mu‘awiyah kerana turut mengharuskan pembayaran zakat fitrah dengan 

nilai barang makanan. Ia merupakan pendapat yang disepakati oleh para ulama Syiah 

Imamiyyah Ithna ‘Ashariyyah.136 Hujah tersebut berdasarkan riwayat-riwayat Syiah 

Imamiyyah Ithna ‘Ashariyyah sendiri yang menerima nilai setengah gantang (dua cupak) 

gandum bersamaan dengan nilai segantang kurma, kismis atau barli. Antaranya seperti 

riwayat berikut: 

سَألَْنَاهمَُا عَنْ زكََاةِ الْفِطْرَةِ قَالا صَاعٌ مِنْ تمَرٍْ أَوْ زَبيِبٍ أَوْ  "عَنْ أَبيِ جَعْفَرٍ وَ أَبيِ عَبْدِ اɍَِّ ع قاَلُوا
 شَعِيرٍ أَوْ نِصْفُ ذَلِكَ حِنْطَةٍ أَوْ دَقِيقٍ..."

Terjemahan: 
Daripada Abi Ja‘far (Muhammad al-Baqir, Imam Kelima) dan Abū ‘Abd 
Allah, Ja‘far al-sadiq, Imam Keenam), mereka berkata, “Kami bertanya 
kepada kedua-duanya tentang (kadar) zakat fitrah, kedua-duanya mengatakan, 
segantang dari kurma atau kismis atau barli atau setengah yang demikian dari 
gandum atau tepung…”137 
 
 

    Riwayat yang hampir sama juga dinukilkan dalam Wasa’il al-Shi‘ah karangan al-Hurr 

al-‘Amili, namun muhaqqiq karya tersebut mengatakan perkataan tersebut diungkapkan oleh 

para imam dengan maksud bertaqiyyah pada zaman ‘Uthman ataupun Mu‘awiyah.138 Ini 

bererti, penghujahan menggunakan hadis tersebut bagi menolak keadilan para al-sahаbah 

                                                 
135 Wahbah al-Zuhayli, al-Fiqh al-Islami wa Adillatuh (Dimashq: Dar al-Fikr, t.t), 3: 383-384. 
136 Hamzah bin ‘Ali al-Husayni, Ghunyah al-Nuzū‘ ila ‘Ilmay al-Usūl wa al-Furū‘ (Qom: Mu’assasah Imam 
Sadiq, 1417H), 127; al-Hilli, Ibn al-Mutahhar, Tadhkirah al-Fuqaha’ (Qom: Mu’assasah al al-Bayt, 1414H), 5: 
70; Sharif Murtada al-Mūsawi, Jumal al-‘Ilm wa al-‘Amal (Najaf: Matba‘ah al-adab, 1387H), 124. 
137 Muhammad bin Hasan al-Tūsi, al-Istibsar fima Ikhtulif min al-Akhbar (Tehran: Dar al-Kutub al-Islamiyyah, 
1390H), 2: 43.  
138 Al-Hurr al-‘Amili, Wasa’il al-Shi‘ah, 9: 336. 

adalah tertolak sama sekali kerana ia bukan perkara maksiat sebaliknya perkara ijtihad yang 

diperselisihkan oleh para ulama terdahulu dan terkemudian.     

 Di samping itu, ijtihad ‘Umar al-Khattab menjatuhkan talak tiga dalam satu majlis 

juga dijadikan alasan oleh Faisal Tehrani untuk menafikan keadilan para al-sahаbah. 

Tindakan ‘Umar tersebut dikatakan mengubah hukum Rasulullah SAW yang hanya 

menjatuhkan talak satu kepada orang yang melafazkan talak tiga dalam satu majlis. Faisal 

Tehrani berhujah dengan hadis Abū al-Sahba’ yang mendapat pengesahan Ibn ‘Abbas bahawa 

talak tiga pada zaman Nabi SAW dan Abū Bakr dijatuhkan talak satu, tetapi ia dijatuhkan 

talak tiga pada zaman ‘Umar.139 Hal ini pada asasnya merupakan permasalahan khilaf fiqhi 

dan tiada kena mengena dengan kemaksiatan atau mengubah hukum. Ini kerana, jumhur 

ulama terdiri daripada mazhab empat berpandangan bahawa talak tiga boleh jatuh walaupun 

dengan satu lafaz atau pada satu majlis. Sebaliknya Ibn ‘Abbas, Tawūs, ‘Ikrimah, Ibn Ishaq, 

Ibn Taymiyyah dan Ibn al-Qayyim berpandangan talak tiga dengan satu lafaz atau pada satu 

majlis tidak jatuh kecuali talak satu. Pendapat ini digunapakai dalam Undang-undang 

Keluarga Islam di Mesir dan Syria.140 Ini bererti, pandangan ‘Umar al-Khattab menjadi 

pegangan jumhur ulama berdasarkan hadis di atas dan beberapa hadis lain. Malah ia juga 

pandangan Syiah Imamiyyah Ithna ‘Ashariyyah berdasarkan beberapa riwayat mereka. 

Antaranya apa yang diriwayatkan daripada ‘Ali bahawa beliau berkata: 

“Sekiranya seorang lelaki menceraikan isterinya talak tiga dengan satu lafaz 
sebelum menjimaknya, maka jatuh (talak tiga), tidak harus pewarisan (harta) 
antara kedua-duanya, tidak harus rujuk dan ia (bekas isterinya) tidak halal 
baginya sehingga ia menikahi lelaki yang lain…”141                

 

                                                 
139 Lihat hadis pada halaman 179. 
140 Al-Zuhayli, al-Fiqh al-Islami wa Adillatuh, 9: 383; ‘Abd al-Rahman bin Muhammad ‘Iwad al-Jaziri, al-Fiqh 
‘ala al-Madhahib al-Arba‘ah (Beirut: Dar al-Kutub al-‘Ilmiyyah, 2003), 4: 169.  
141 Al-Tūsi, al-Istibsar fima Ikhtulif min al-Akhbar, 3: 287; al-Tūsi, Tahdhib al-Ahkam, 8: 54. 

Terdapat juga riwayat bahawa Abū ‘Abd Allah, Ja‘far al-Sadiq pernah disoal mengenai 

kedudukan seorang lelaki yang melafazkan talak tiga kepada isterinya. Beliau menjawab,  

talak tiga tersebut jatuh jika lelaki berkenaan berniat untuk mengambil remeh terhadap lafaz 

tersebut.142 Apa yang diriwayatkan oleh Syiah Imamiyyah Ithna ‘Ashariyyah ini bersamaan 

dengan apa yang diriwayatkan mengenai tindakan ‘Umar menghukumkan jatuh talak tiga 

dengan satu lafaz atau pada satu majlis. Ia berlaku dua tahun selepas pemerintahan beliau 

apabila mendapati rakyat semakin bermudah-mudahan melafazkannya.143  

 A. Malik menggunakan hadis al-‘Ala’ bin al-Musayyab daripada riwayat al-Bukhari 

bagi memperlihatkan seolah-olah al-sahаbah bernama al-Barra’ bin ‘Azib memperakui 

bahawa para al-sahаbah telah berubah selepas kewafatan Rasulullah SAW.144 Walau 

bagaimanapun, tiada apa-apa isyarat dalam hadis tersebut yang menafikan keadilan para al-

sahаbah. Ibn Hajar al-‘Asqalani mengatakan, perkataan al-Barra’ bin ‘Azib itu menyerlahkan 

sifat tawaduk dan kesempurnaan sifat mulia para al-sahаbah apabila mereka dipuji dan 

disanjungi oleh generasi kemudian. Lebih-lebih lagi apabila beliau mengenangkan beberapa 

peperangan yang berlaku dalam kalangan al-sahаbah, maka beliau bimbang jika ia akan 

membawa kepada akibat yang tidak baik.145       

Berkenaan hadis-hadis yang dikemukakan oleh Syiah Imamiyyah Ithna ‘Ashariyyah 

bagi menafikan sebarang kelebihan atau keistimewaan para al-sahаbah berbanding umat 

terkemudian, ia juga hujah yang tertolak sama sekali. Ini kerana, jika hujah sedemikian 

diterima, sudah tentu Ahl al-Bayt yang hidup pada zaman Rasulullah SAW juga tidak 

memiliki keutamaan berbanding golongan yang datang kemudian. Ini kerana, hadis-hadis 

tersebut menyebut secara umum sanjungan Rasulullah SAW terhadap umat terkemudian 

                                                 
142 Al-Tūsi, al-Istibsar fima Ikhtulif min al-Akhbar, 3: 292; al-Tūsi, Tahdhib al-Ahkam, 8: 59. 
143 Hadis riwayat Muslim, Kitab al-Talaq, Bab al-Talaq al-Thalath, no. hadis: 1472. Lihat Sahih Muslim, 2: 
1099. 
144 Sila lihat hadis pada halaman 181. 
145 Ibn Hajar, Fath al-Bari, 7: 450.  

yang beriman kepada Baginda dalam keadaan tidak melihat dan bertemu Baginda.146 Syiah 

Imamiyyah Ithna ‘Ashariyyah pasti akan membantah kiasan ini dengan alasan para Ahl al-

Bayt mempunyai kelebihan tertentu berdasarkan nas-nas syarak. Maka jawapan yang sama 

jua akan diberikan oleh Ahl al-Sunnah wa al-Jama‘ah bahawa para al-sahаbah itu memiliki 

kelebihan tertentu yang tidak dimiliki oleh umat terkemudian berdasarkan nas-nas syarak.  

Bagi Ahl al-Sunnah wa al-Jama‘ah, hadis-hadis tersebut langsung tidak menafikan 

kelebihan para al-sahаbah. Kelebihan para al-sahаbah terutama mereka yang secara khusus 

telah dinyatakan di dalam al-Qur’an dan al-Sunnah seperti golongan Muhajirin, Ansar, ahli 

Badar, ahli Bay‘ah al-Ridwan, sepuluh orang yang dijamin syurga dan lain-lain yang 

dinyatakan secara khusus kelebihannya, adalah dianggap lebih utama daripada sekalian umat 

pada mana-mana zaman sekalipun. Oleh yang demikian, hadis-hadis yang menyebut tentang 

gandaan pahala bagi umat terkemudian hanya terkhusus kepada amalan tertentu dan pada 

zaman tertentu. Ia bukan bermaksud untuk menyatakan keutamaan mereka berbanding para 

al-sahаbah secara mutlak.147   

 

4.5.4 Dakwaan al-sahаbah memusuhi Ahl al-Bayt 

Antara alasan utama Syiah Imamiyyah Ithna ‘Ashariyyah menolak keadilan para al-

sahаbah adalah kerana para al-sahаbah didakwa membenci dan memusuhi Ahl al-Bayt atau 

ahli keluarga Rasulullah SAW. Sedangkan mencintai Ahl al-Bayt merupakan suatu 

kefarduan yang telah ditetapkan di dalam al-Qur’an. Khair Izzah berhujah menggunakan 

surah al-Shūra ayat 23 sebagai dalil bahawa Allah SWT memerintahkan agar umat Islam 

mencintai ahli keluarga Rasulullah SAW sambil membawakan beberapa tafsiran daripada 

                                                 
146 Sila lihat hadis-hadis tersebut pada halaman 182-183. 
147 Ibn Hajar, Fath al-Bari, 7: 6-7; Muhammad Shams al-haq al-‘Azim abadi, ‘Awn al-Ma‘būd Sharh Sunan 
Abi Dawūd (Beirut: Dar al-Kutub al-‘Ilmiyyah, 1995), 11: 333; Muhammad bin ‘Ali al-Shawkani, Nayl al-
Awtar min Ahadith Sayyid al-Akhyar Sharh Muntaqa al-Akhbar (Beirut: Dar al-Jil, 1973), 9: 230.  

Univ
ers

ity
 of

 M
ala

ya



325 
 

sumber Ahl al-Sunnah wa al-Jama‘ah.148 Meskipun demikian, nukilan tersebut kurang tepat 

kerana setiap ahli tafsir menukilkan riwayat dengan komentar tertentu dan bukan semestinya 

sebagai hujah. Misalnya, Ibn Kathir mengatakan riwayat tersebut daif kerana terdapat 

seorang perawi bernama Husayn al-Ashqar yang dikenali sebagai penganut Syiah tegar, 

perkhabarannya tertolak dalam riwayat ini. Selain itu, ayat tersebut adalah ayat Makkiyyah, 

sedangkan Fatimah masih belum memiliki anak kerana hanya berkahwin dengan ‘Ali selepas 

Perang Badar pada tahun kedua hijrah.149 Al-Tabari pula hanya membawakan satu sahaja 

riwayat yang merujuk al-qurba dengan maksud keluarga Nabi SAW. Namun beliau memilih 

riwayat-riwayat lain yang mengatakan al-qurba merujuk kepada kerabat Rasulullah SAW 

yang saling berkait dengan semua kabilah Quraysh di Makkah.150  

Al-Qurtubi pula membawa riwayat yang dibawa oleh Syiah di atas dengan sighah 

tamrid. Beliau memilih riwayat Ibn ‘Abbas, ‘Mujahid, ‘Ikrimah, Abū Malik dan al-Sha‘bi 

bahawa ayat tersebut ditujukan khusus kepada kaum Quraysh. Oleh itu maksud al-qurba 

adalah merujuk kepada hubungan kekerabatan Nabi SAW dengan semua kabilah Quraysh di 

Makkah.151 Al-Sayuti menyebut riwayat di atas sebagai daif dan hanya dibentangkan selepas 

membentangkan riwayat Ahmad, Ibn Humayd, al-Bukhari, Muslim, al-Tirmidhi, Ibn Jarir 

dan Ibn Mardawayh menerusi jalur Tawus daripada Ibn ‘Abbas yang mengatakan al-qurba 

sebagai hubungan kerabat Rasulullah SAW dengan kaum Quraysh.152 Al-Nasafi juga 

memahami al-qurba dengan maksud hubungan kekerabatan Rasulullah SAW dengan kaum 

Quraysh. Erti al-qurba yang merujuk kepada ‘Ali, Fatimah, al-Hasan dan al-Husayn hanya 

dinukilkan dengan sighah tamrid.153 Al-Razi pula mengatakan jika diterima maksud al-qurba 

                                                 
148 Lihat perbahasan pada halaman 190-191. 
149 Ibn Kathir, Tafsir al-Qur’an al-‘Azim, 4: 113. 
150 Al-Tabari, Jami‘ al-Bayan, 25: 26. 
151 Abū ‘Abd Allah al-Qurtubi, al-Jami‘ li Ahkam al-Qur’an al-Karim, (Kaherah: Dar al-Sha‘b, t.t), 16: 21; 
Muhammad bin ‘Ali Al-Shawkani, Fath al-Qadir (Beirut: Dar al-Fikr, t.t), 4: 534. 
152 Jalal al-Din al-Suyūti, al-Durr al-Manthūr (Beirut: Dar al-Fikr,1993), 7: 346-348. 
153 Abū al-Barakat al-Nasafi, Tafsir al-Nasafi (Beirut: Dar al-Nafa’is, 2005), 4: 85-86. 

sebagai Ahl al-Bayt, maka para al-sahаbah juga termasuk dalam makna al-qurba 

berdasarkan firman Allah SWT dalam surah al-Waqi‘ah ayat 10-11. Ini kerana, para al-

sahаbah termasuk golongan yang dipersaksikan kedekatan hubungan mereka dengan Allah 

SWT.154  

Berdasarkan penjelasan tersebut, jelas menunjukkan bahawa Syiah Imamiyyah Ithna 

‘Ashariyyah telah menyelewengkan tafsiran surah al-Shūra ayat 23 semata-mata bagi 

menzahirkan ketaksuban terhadap Ahl al-Bayt. Hal ini berbeza dengan Ahl al-Sunnah wa al-

Jama‘ah yang meletakkan kedudukan Ahl al-Bayt pada tempat yang selayaknya bagi mereka, 

tanpa perlu mengada-adakan sebarang dalil yang tidak sabit. Bagi Ahl al-Sunnah wa al-

Jama‘ah, dalil-dalil mengenai kedudukan Ahl al-Bayt telah memadai berdasarkan hadis-

hadis Rasulullah SAW sebagaimana yang diriwayatkan oleh para al-sahаbah. Antaranya 

hadis Zayd bin Arqam bahawa Rasulullah SAW. bersabda seperti berikut: 

ا بِهِ أʫَ ʭركٌِ فِيكُمْ ثَـقَلَينِْ أوََّلهُمَُا كِتَابُ اɍَِّ فيه الهْدَُى وَالنُّورُ فَخُذُوا بِكِتَابِ اɍَِّ وَاسْتَمْسِكُو "...
 َِّɍفي أَهْلِ فَحَثَّ على كِتَابِ ا ََّɍفي أَهْلِ بَـيْتيِ أذُكَِّركُُمْ ا ََّɍوَرَغَّبَ فيه ثمَُّ قال وَأَهْلُ بَـيْتيِ أذُكَِّركُُمْ ا

   ..."بَـيْتيِ أذُكَِّركُُمْ اɍََّ في أَهْلِ بَـيْتيِ 
Terjemahan: 
“…aku tinggalkan kepada kamu dua perkara berat, pertama daripada kedua-
duanya, Kitabullah, kamu berpeganglah dengannya. Lalu Baginda 
menganjurkan agar berpegang dengan Kitabullah dan mendorong kepadanya 
kemudian berkata: Dan ahli keluargaku, aku mengingatkan kamu kepada Allah 
tentang ahli keluargaku, aku mengingatkan kamu kepada Allah tentang ahli 
keluargaku, aku mengingatkan kamu kepada Allah tentang ahli 
keluargaku…155  
 

Dalam hadis di atas, Rasulullah SAW mengingatkan umatnya dengan dua perkara 

berat yang ditinggalkan Baginda. Salah satu daripadanya adalah al-Qur’an yang 

                                                 
154 Fakhr al-Din al-Razi, al-Tafsir al-Kabir (Beirut: Dar al-Kutub al-‘Ilmiyyah, 2000), 27: 143.  
155 Hadis riwayat Muslim, Kitab Fada’il al-Sahabah, Bab Fada’il ‘Ali bin Abi Talib, no. hadis: 2408. Lihat 
Sahih Muslim, 4: 2408; Muhammad bin Ishaq bin Khuzaymah, Sahih Ibn Khuzaymah (Beirut: al-Maktab al-
Islami, 1970), 4: 62.   

diperintahkan agar ia dijadikan pegangan. Kedua, adalah Ahl al-Bayt yang diperintahkan 

supaya dihormati dan dipelihara kedudukan dan hak-hak mereka. Namun, tiada perkataan 

dalam hadis tersebut yang memerintahkan agar berpegang kepada Ahl al-Bayt sebagaimana 

yang dipercayai oleh Syiah Imamiyyah Ithna ‘Ashariyyah. Sebaliknya, penekanan hadis 

tersebut lebih kepada soal pemeliharaan dan penjagaan kedudukan Ahl al-Bayt secara adil. 

Ia sebagaimana iktikad Ahl al-Sunnah wa al-Jama‘ah yang berpendirian pertengahan antara 

golongan yang memusuhi Ahl al-Bayt hingga menafikan kelebihan dan hak-hak mereka, dan 

golongan yang mendewa-dewakan Ahl al-Bayt hingga ke tahap menyamakan mereka dengan 

para nabi dan rasul.  

Justeru, dakwaan Syiah Imamiyyah Ithna ‘Ashariyyah mengenai permusuhan para al-

sahаbah terhadap Ahl al-Bayt adalah palsu. Terdapat banyak hujah dan dalil yang 

membuktikan hubungan baik dan dan kesefahaman antara Ahl al-Bayt dan para al-sahаbah. 

Malah, tiada permusuhan peribadi yang pernah berlaku antara sesama Ahl al-Bayt dan para 

al-sahаbah kecuali dalam peperangan menuntut keadilan terhadap pembunuhan ‘Uthman. 

Sebagaimana yang dinyatakan sebelum ini, peperangan Siffin yang berlaku antara ‘Ali 

dengan Mu‘awiyah, bukan dengan maksud Mu‘awiyah ingin merampas kekhalifahan ‘Ali 

atau menafikan kelebihan ‘Ali, sebaliknya ia bertujuan bagi menuntut keadilan ke atas 

pembunuhan ‘Uthman. Hal seperti ini juga terjadi sebelumnya dalam peperangan Jamal 

antara ‘A’ishah, Talhah dan Zubayr dengan ‘Ali. Ia bukan dengan maksud untuk menafikan 

kekhalifahan ‘Ali, sebaliknya bagi menuntut hukuman qisas dilaksanakan ke atas pembunuh 

‘Uthman.  

Adapun hadis yang dibawakan oleh Khair Izzah berbunyi, “Sesungguhnya  Allah 

telah berjanji kepadaku bahawa sesiapa yang memerangi ‘Ali, maka ia telah kafir dan 

tempatnya di neraka.”156 Penulis menukilkan hadis ini daripada kitab Mawaddah al-Qurba 

yang disandarkan kepada seorang ulama bermazhab Ahl al-Sunnah wa al-Jama‘ah iaitu al-

Sayyid ‘Ali bin Shihab al-Din al-Hamadani. Namun begitu, kitab Mawaddah al-Qurba tidak 

menjadi rujukan di kalangan para ulama Ahl al-Sunnah wa al-Jama‘ah sebaliknya sering 

menjadi rujukan para ulama Syiah Imamiyyah Ithna ‘Ashariyyah. Ini memandangkan kitab 

tersebut banyak menukilkan riwayat-riwayat janggal yang tidak diriwayatkan di dalam mana-

mana karya hadis Ahl al-Sunnah wa al-Jama‘ah termasuk riwayat di atas.157 

A. Malik juga melakukan kaedah penghujahan yang sama apabila berdalilkan riwayat 

yang tidak sahih menurut Ahl al-Sunnah wa al-Jama‘ah berkenaan tafsiran surah al-Isrа’ ayat 

50.158 A. Malik mendakwa, berdasarkan tafsir al-Tha‘labi dan Fakhr al-Din al-Razi, 

Rasulullah SAW telah melihat dalam mimpinya Bani Umayyah yang berperangai seperti 

beberapa ekor monyet naik dan turun di atas mimbar Baginda. Manakala perkataan al-

shajarah al-mal‘ūnah pula merujuk kepada pemimpin Bani Umayyah seperti Abū Sufyan 

dan Mu‘awiyah. Apabila dirujuk kepada kedua-dua tafsir tersebut, jelas sekali bahawa A. 

Malik telah mengabaikan tafsiran utama yang dipilih atau didahulukan oleh al-Tha‘labi dan 

al-Razi. Mengenai mimpi yang dinyatakan dalam ayat tersebut, al-Razi menukilkan empat 

pendapat sambil mengatakan pendapat keempat adalah yang paling sahih dan dipilih 

kebanyakan ahli tafsir, iaitu pendapat yang mengatakan bahawa al-ru’ya dalam ayat tersebut 

merujuk kepada apa yang diperlihatkan oleh Allah SWT kepada Rasulullah SAW pada 

malam al-Isra’.159 Al-Tha‘labi juga membawakan empat tafsiran mengenai ayat tersebut 

                                                 
156 Lihat Khair Izzah, Meniti Titian Kebenaran, 365. 
157 Menurut Qadіrah Salіm, kitab Yanаbі‘ al-Mawaddah telah menyalin satu persatu ibarat dalam kitab 
Mawaddah al-Qurbа. Lihat Qadіrah Salіm, “al-Sayyid ‘Alі al-Hamadаnі wa Khadamаtuh al-‘Ilmiyyah wa al-
Fikriyyah”, Majallah al-Qism al-Arabi, University of The Punjab, Lahore (19) 2012, 149. Sebelum ini pengkaji 
telah nyatakan dalam Bab Dua bahawa kitab Yanаbі‘ al-Mawaddah disenaraikan sebagai salah sebuah rujukan 
Shі‘ah oleh al-Tehrаnі.   
158 Lihat perbahasan pada halaman 194.  
159 Al-Razi, al-Tafsir al-Kabir, 20: 189. 

dengan meletakkan tafsiran pertama merujuk kepada apa yang diperlihatkan oleh Allah SWT 

kepada Rasulullah SAW daripada tanda-tanda kebesaran dan keajaiban-Nya pada malam al-

Mi‘raj.160     

Demikian juga dengan maksud al-shajarah al-mal‘ūnah dalam ayat tersebut yang 

ditafsirkan oleh al-Tha‘labi dengan pokok al-zaqqūm, tanpa menyatakan tafsiran lain.161 

Manakala al-Razi pula mentafsirkan al-shajarah al-mal‘ūnah dengan menukilkan tiga 

pendapat sambil mengatakan bahawa pendapat pilihan kebanyakan ahli tafsir adalah pokok 

al-zaqqūm.162 Ini bererti, pembentangan beberapa riwayat atau pendapat oleh seseorang ahli 

tafsir bukan bermakna ia berpegang kepada pendapat atau tafsiran tersebut. Di samping itu, 

perlu juga dinilai kekuatan sesuatu riwayat yang dikemukakan dari sudut perbahasan ilmu 

sanadnya. Ibn Kathir mengkritik sanad riwayat yang merujuk al-ru’ya sebagai mimpi 

Rasulullah SAW melihat Bani Umayyah yang berperangai seperti monyet di atas mimbar 

Baginda. Beliau mengatakan sanad hadis tersebut sangat daif kerana Muhammad bin al-

Hasan bin Zabalah matrūk, dan gurunya juga daif secara keseluruhan. Oleh sebab itu, al-

Tabari menegaskan, para ahli tafsir yang muktabar telah berijmak bahawa al-ru’ya merujuk 

kepada apa yang dilihat oleh Rasulullah SAW pada malam al-Isra’ manakala al-shajarah al-

mal‘ūnah merujuk kepada pokok al-zaqqūm.163 

A. Malik terus berhujah dengan mendakwa para al-sahаbah seperti Mu‘awiyah tidak 

layak untuk disandarkan sifat adil. Ini kerana, beliau secara terang-terangan memerangi ‘Ali 

dan bertanggungjawab mengarahkan pembunuhan Hasan bin ‘Ali, cucu Rasulullah SAW. A. 

Malik mendakwa ia bersandarkan karya-karya sejarah Ahl al-Sunnah wa al-Jama‘ah yang 

ditulis oleh al-Mas‘ūdi, Ibn ‘Abd al-Barr, Abū al-Faraj al-Isfahani, Muhammad bin Sa‘d dan 

                                                 
160 Ahmad bin Muhammad bin Ibrahim al-Tha‘labi, al-Kashf wa al-Bayan ‘an Tafsir al-Qur’an (Beirut: Dar 
Ihya’ al-Turath al-‘Arabi, 2002), 6: 109. 
161 Ibid., 111. 
162 Al-Razi, al-Tafsir al-Kabir, 20: 189. 
163 Al-Tabari, Jami‘ al-Bayan, 15: 113-115.  

Ibn al-Jawzi.164 Sedangkan dua daripada penulis yang disenaraikan bukan kalangan ulama 

Ahl al-Sunnah wa al-Jama‘ah, sebaliknya merupakan ulama Syiah Imamiyyah Ithna 

‘Ashariyyah iaitu al-Mas‘ūdi165 dan Abū al-Faraj al-Asfahani.166 Manakala salah seorang 

perawi yang terkandung dalam sanad kisah tersebut adalah seorang perawi yang tertolak iaitu 

Yazid bin ‘Iyad bin Yazid bin Ja‘dabah al-Laythi. Malik mengatakan ia sangat kuat 

berbohong. Yahya bin Ma‘in mengatakan ia daif dan tiada bernilai. Ahmad bin Salih 

mengatakan ia memalsukan hadis kepada orang ramai. Al-Nasa’i pula mengatakan hadisnya 

daif dan mungkar.167 Justeru, kisah keterlibatan Mu‘awiyah dalam pembunuhan Hasan, 

walaupun ia dinukilkan dalam beberapa karya ulama Ahl al-Sunnah wa al-Jama‘ah, namun 

disebabkan terdapat ‘illah yang berat pada perawinya, ia tertolak untuk dijadikan hujah atau 

sandaran.        

Isu Tanah Fadak juga dijadikan hujah untuk menolak keadilan para al-sahаbah 

apabila A. Malik cuba mengenengahkan kisah ini bagi menunjukkan kemarahan Ahl a-Bayt 

iaitu Fatimah terhadap Abū Bakr. Punca permasalahan ialah Syiah Imamiyyah Ithna 

‘Ashariyyah mendakwa Tanah Fadak telah dikurniakan oleh Rasulullah SAW ketika Baginda 

masih hidup kepada Fatimah. Ia berdasarkan riwayat al-Bazzar ketika menafsirkan surah al-

Isra’ ayat 26 sebagaimana yang dinukilkan dalam sesetengah karya tafsir Ahl al-Sunnah wa 

                                                 
164 A. Malik, Surat Majlis Syiah Malaysia kepada SS Mufti Johor, 159-160.  
165 Beliau adalah Abū al-Hasan ‘Ali bin al-Husayn bin ‘Ali al-Mas‘ūdi (m. 346H). Antara karyanya yang 
terkenal berjudul Muruj al-Dhahab wa Ma‘аdin al-Jawhar atau dikenali juga sebagai Tаrіkh al-Mas‘udі. 
Seorang ulama Syiah Imamiyyah Ithna ‘Ashariyyah yang thiqah. Hal ini dinukilkan oleh al-Hilli dalam al-
Khulasah, al-Shahid al-Thani dalam Hashiyah al-Khulasah, al-Sayyid al-Damad dalam Ikhtiyar Rijal al-Kashi 
dan al-Majlisi dalam al-Wajizah. Seorang murid besar kepada al-Majlisi iaitu al-Mirza ‘Abd Allah al-Afandi 
mengatakan, “Al-Mas‘ūdi seorang ulama yang hebat, terkehadapan kalangan ulama Imamiyyah, sezaman 
dengan al-Sadūq..” Lihat Abū al-Hasan ‘Ali bin al-Husayn bin ‘Ali al-Mas‘ūdi, Ithbat al-Wasiyyah (Qom, 
Ansariyan, 1426H), Tarjumah al-Mu’allif: 8.   
166 Beliau adalah Abū al-Faraj ‘Ali bin al-Husayn bin Muhammad bin al-Haytham al-Asfahani (m. 356H). Al-
Hurr al-‘Amili mengatakan, Abū al-Faraj al-Asfahani seorang Syiah yang pakar dalam bidang nyanyian dan 
sejarah. Lihat Muhammad bin Hasan al-Hurr al-‘Amili, Amal al-Amil (Qom: Dar al-Kitab al-Islami, t.t), 2: 372; 
Karya beliau berjudul al-Aghani dan Maqatil al-Talibiyyin juga dianggap sebagai dua rujukan Syiah yang 
muktabar. Lihat Muhsin al-‘Amili, A‘yan al-Shi‘ah, 1: 181.     
167 ‘Abd al-Rahman bin Abi Hatim, al-Jarh wa al-Ta‘dil (Beirut: Dar Ihya’ al-Turath al-‘Arabi, 1952), 9: 282.  

al-Jama‘ah seperti tafsir al-Durr al-Manthūr karangan al-Suyūti.168 Walau bagaimanapun, 

hadis yang dijadikan hujah untuk menyokong surah al-Isra’ ayat 26 tersebut adalah palsu. 

Ibn Kathir menjelaskan hadis yang diriwayatkan al-Bazzar tersebut tidak diketahui 

periwayatannya daripada Fudayl bin Marzūq kecuali daripada Abū Yahya al-Tamimi dan 

Humayd bin Hammad bin Abi al-Khuwar. Beliau mengatakan hadis ini bermasalah kerana 

ayat ini Makkiyyah sedangkan tanah Fadak dibuka ketika peperangan Khaybar pada tahun 

ketujuh hijrah. Justeru bagaimana untuk menyesuaikan antara pemberian tanah Fadak yang 

berlaku selepas hijrah dengan ayat ini yang turun sebelum hijrah. Oleh itu, hadis ini mungkar 

dan ia seakan-akan direka oleh golongan Rafidah169. Menurut al-Dhahabi pula, hadis ini 

zahirnya batil kerana jika benar Tanah Fadak tersebut telah diberikan kepada Fatimah pada 

ketika hidup Nabi SAW, maka tiada keperluan bagi Fatimah untuk menuntutnya daripada 

Abū Bakar kerana tanah itu telah pun menjadi milik beliau. Perawi-perawi dalam hadis 

tersebut juga semuanya daif kecuali ‘Ali170. Menurut al-Haithami, dalamnya ada ‘Atiyyah 

al-‘Awfi, dia adalah perawi yang daif dan matrūk171. 

Kemuncak permusuhan antara Ahl al-Bayt dan para al-sahаbah yang cuba 

digambarkan oleh Syiah Imamiyyah Ithna ‘Ashariyyah adalah peristiwa kekerasan yang 

berlaku ke atas ‘Ali dan Fatimah sejurus pelantikan Abū Bakr sebagai khalifah. A. Malik 

mendakwa peristiwa tersebut dirakamkan dalam karya-karya Ahl al-Sunnah wa al-Jama‘ah 

seperti al-Tabari, Ibn Kathir, Ibn Qutaybah, al-Baladhuri, al-Ya‘qūbi dan al-Muttaqi al-

Hindi. Malah diriwayatkan bahawa Abū Bakr sendiri, ketika sedang sakit menyesali 

perbuatannya yang telah memberi arahan supaya menceroboh rumah Fatimah.172  

                                                 
168 Lihat perbahasan pada halaman 195. 
169 Ibn Kathir, Tafsir al-Qur’an al’Azim, 3: 37.   
170 Al-Dhahabi, Mizan al-I‘tidal fi Naqd al-Rijal, 5: 164. 
171 ‘Ali bin Abi Bakr al-Haythami, Majma‘ al-Zawa’id wa Manba‘ al-Fawa’id (Beirut : Dar al-Kitab al-‘Arabi, 
1407H), 7: 49. 
172 Lihat perbahasan pada halaman 196. 

 Dakwaan bahawa kisah tersebut diriwayatkan oleh Ibn Kathir dalam al-Bidayah wa 

al-Nihayah adalah tidak tepat kerana kisah tersebut tidak dinukilkan oleh beliau. Bahkan Ibn 

Kathir menukilkan hadis Abu Nadrah daripada Abū Sa‘id al-Khudri yang dinilai sahih 

bahawa ‘Ali  telah pun memberikan baiah kepada Abū Bakr sebagai khalifah sama ada pada 

hari pertama atau kedua selepas kewafatan Rasulullah SAW.173 Ia sekaligus menunjukkan 

kebatilan riwayat yang mendakwa Abū Bakr mengutuskan orang ke rumah ‘Ali untuk 

memaksa ‘Ali memberikan baiah kepada beliau.  

 Riwayat yang dinukilkan oleh al-Tabari pula terdapat ‘illah pada dua orang 

perawinya iaitu Jarir bin Hazim dan Mughirah bin Muqsim. Sebahagian hadis Jarir bin Hazim 

disifatkan mengandungi kekeliruan (waham) menurut Ahmad, al-Tirmidhi dan al-Bukhari.174 

Mughirah bin Miqsam pula dihukumkan sebagai mudallis oleh Ibn Hibban.175 Ibn Hajar 

menyenaraikan Mughirah bin Miqsam sebagai mudallis tahap ketiga yang bermaksud 

hadisnya tidak boleh diterima kecuali jika perawinya menyatakan secara jelas ia 

mendengarnya.176 Bermakna, riwayat tersebut tertolak dan tidak boleh dijadikan hujah 

kerana ia tidak sabit menerusi riwayat-riwayat yang sahih di sisi Ahl al-Sunnah wa al-

Jama‘ah. 

 Manakala al-Baladhuri pula tidak ada meriwayatkan perincian kisah seperti yang 

dinukilkan oleh A. Malik bahawa ‘Umar membakar pintu rumah ‘Ali, menerajang pintu 

sehingga paku tertusuk ke perut Fatimah lalu menyebabkan kandungannya meninggal dunia. 

Sebaliknya banyak riwayat yang dinukilkan oleh al-Baladhuri menunjukkan pembaihan ‘Ali 

terhadap Abū Bakr sejak daripada hari pertama Abū Bakr menjadi khalifah. Dalam riwayat 

                                                 
173 Ibn Kathir, al-Bidayah wa al-Nihayah, 5: 249.  
174 Ahmad bin Hanbal al-Shaybani, Min Kalam Ahmad bin Hanbal fi ‘Ilal al-Hadith wa Ma‘rifah al-Rijal 
(Riyad: Maktabah al-Ma‘arif, 1409H), 56 & 72; al-Tirmidhi, al-Jami‘ al-Sahih Sunan al-Tirmidhi, 2: 394; al-
Dhahabi, Mizan al-I‘tidal fi Naqd al-Rijal, 2: 118.  
175 Muhammad bin Hibban, al-Thiqat (Beirut: Dar al-Fikr, 1975), 7: 464. 
176 Ahmad bin ‘Ali bin Hajar al-‘Asqalani, Tabaqat al-Mudallisin (‘Amman: Maktabah al-Mannar, 1983), 46. 

Ibn Shihab, ‘Ali mengiktiraf kelebihan dan keutamaan Abū Bakr sebagai khalifah, 

sebaliknya beliau hanya mempersoalkan kaedah pelantikan tersebut yang dibuat tanpa 

mengambil kira pandangannya sebagai Ahl al-Bayt, namun beliau tetap menghulurkan 

baiahnya.177 Dalam riwayat Abū Nadrah pula menyatakan Abū Bakr mengutuskan ‘Umar al-

Khattab dan Zayd bin Thabit untuk menjemput ‘Ali dan Zubayr memberikan baiah 

kepadanya. Lalu ‘Ali dan Zubayr mengikuti kedua-duanya bertemu Abū Bakr dan berbaiah 

kepadanya tanpa sebarang pertentangan.178 Tidak disebutkan apa-apa peristiwa seperti 

membakar pintu rumah ‘Ali, mencederakan Fatimah dan lain-lain sebagaimana riwayat yang 

dinukilkan oleh A. Malik Takim.         

 A. Malik juga menyandarkan riwayat tersebut kepada kitab Tarikh al-Ya‘qūbi, dengan 

sangkaan bahawa karya tersebut merupakan salah satu sandaran Ahl al-Sunnah wa al-

Jama‘ah dalam bidang sejarah. Dakwaan tersebut tidak tepat kerana Tarikh al-Ya‘qūbi tidak 

pernah menjadi sandaran yang muktabar di sisi para ulama Ahl al-Sunnah wa al-Jama‘ah. 

Sementelahan, manhaj al-Ya‘qūbi dalam karyanya memiliki kecenderungan yang jelas 

kepada pegangan Syiah Imamiyyah Ithna ‘Ashariyyah. Ketika membentangkan sejarah 

pemerintahan Islam, beliau tidak mengiktiraf kekhilafahan Abū Bakr, ‘Umar dan ‘Uthman. 

Sebaliknya memperakui kekhalifahan ‘Ali dan sebelas orang keturunannya yang dilantik 

menerusi wasiat sebagaimana pegangan Syiah Imamiyyah Ithna ‘Ashariyyah. Majoriti para 

perawi yang menjadi sumber ambilan dalam riwayat beliau juga didapati bermasalah. 

Antaranya, Ishaq bin Sulayman, tidak diketahui keadaannya; Abū al-Bukhtari, pembohong 

dan matrūk; Aban bin ‘Uthman al-Ahmar, perawi dan pengkarya Syiah Imamiyyah; al-

                                                 
177 Al-Baladhuri, Ansab al-Ashraf , 1: 250-251. 
178 Ibid., 252. 

Waqidi, matrūk; ‘Isa bin Yazid, hadisnya mungkar dan matrūk; al-Haytham bin ‘Adiy, 

pembohong; Muhammad bin Kathir, penganut Syiah dan hadisnya mungkar.179     

 Demikian juga riwayat tersebut tidak wujud dalam kitab Kanz al-‘Ummal karya al-

Muttaqi al-Hindi seperti didakwa A. Malik. Sebaliknya al-Hindі menukilkan riwayat lain 

yang berbeza dengan riwayat yang dikemukakan oleh A. Malik. Ia merupakan hadis Aslam 

yang menyatakan bahawa ‘Umar telah mengugut untuk membakar pintu rumah Fatimah jika 

‘Ali dan Zubayr tidak mahu berbaiah kepada Abū Bakr. Setelah itu kedua-duanya telah 

menyatakan baiah kepada Abū Bakr.180 Hal ini berbeza dengan riwayat yang dinukilkan oleh 

A. Malik yang mengatakan ‘Umar telah membakar pintu rumah Fatimah dan 

mencederakannya, manakala ‘Ali tetap tidak berbaiah kepada Abū Bakr. Walau 

bagaimanapun, hadis Aslam juga bermasalah kerana terdapat ‘illah yang menyebabkan ia 

tertolak kerana Aslam tidak pernah melihat peristiwa baiah tersebut. Sebaliknya Aslam 

merupakan hamba sahaya yang hanya dibeli oleh ‘Umar pada tahun kesebelas hijrah ketika 

beliau dilantik oleh Abū Bakr sebagai pemimpin jemaah haji pada tahun tersebut.181 

 Berdasarkan keterangan di atas, ia menunjukkan A. Malik tidak cermat dalam 

menukilkan rujukan daripada sumber Ahl al-Sunnah wa al-Jama‘ah bagi menyokong 

pendapatnya yang selari dengan pegangan Syiah Imamiyyah Ithna ‘Ashariyyah. Terdapat 

beberapa riwayat yang disandarkan kepada karya-karya tersebut namun ia tidak termaktub 

sama sekali dalam karya-karya berkenaan atau dinukilkan dengan lafaz yang berlainan 

bahkan adakalanya bertentangan dengan riwayat yang didakwa dirujuk kepada karya 

tersebut. Jika sekalipun riwayat-riwayat tersebut wujud, ia tidak semestinya mencerminkan 

pendirian Ahl al-Sunnah wa al-Jama‘ah kerana setiap riwayat tertakluk kepada penilaian 

                                                 
179 Muhammad bin Samil al-Sulami, Manhaj Kitabah al-Tarikh al-Islami (Riyad: Dar Ibn al-Jawzi, 1429H), 
471-472. 
180 ‘Ala’ al-Din ‘Ali al-Muttaqi al-Hindi, Kanz al-‘Ummal fi Sunan al-Aqwal wa al-Af‘al (Beirut: Dar al-Kutub 
al-‘Ilmiyyah, 1998), 5: 259. 
181 Ahmad bin ‘Ali bin Hajar al-‘Asqalani, Tahdhib al-Tahdhib (Beirut: Dar al-Fikr, 1984), 1: 233. 

sanad dan matan bagi menentukan kesahihannya. Lebih kritikal daripada itu, apabila riwayat-

riwayat yang didakwa dinukilkan daripada karya-karya Ahl al-Sunnah wa al-Jama‘ah, 

sebenarnya ia bukan karangan ulama Ahl al-Sunnah wa al-Jama‘ah, sebaliknya tulisan 

daripada pengkarya-pengkarya Syiah Imamiyyah Ithna ‘Ashariyyah sendiri.                

 Adapun riwayat-riwayat yang dikemukakan oleh Khair Izzah bagi menunjukkan 

kedudukan golongan yang memusuhi ‘Ali, ia tidak sesekali merujuk secara khusus kepada 

mana-mana kalangan al-sahаbah Rasulullah SAW seperti yang didakwa oleh Syiah 

Imamiyyah Ithna ‘Ashariyyah. Akan tetapi hadis-hadis sedemikian bertujuan bagi 

menzahirkan keutamaan atau kemuliaan yang dimiliki oleh seseorang individu atau sesebuah 

golongan di sisi Rasulullah SAW. Keutamaan atau kemuliaan tersebut berpunca daripada 

beberapa faktor sama ada hubungan kekerabatan atau peral-sahаbahan atau sumbangan 

tertentu. Justeru, terdapat hadis-hadis lain yang menggunakan ungkapan yang hampir serupa 

sebagaimana yang diungkapkan kepada ‘Ali. Antaranya, Rasulullah SAW bersabda 

mengenai kelebihan para al-sahаbahnya:  

اɍََّ اɍََّ في أصحابي اɍََّ اɍََّ في أصحابي لاَ تَـتَّخِذُوهُمْ غَرَضاً بعدي فَمَنْ أَحَبـَّهُمْ فبحبي أَحَبَّـهُمْ "
غَضَهُمْ فببغضي أبَـْغَضَهُمْ وَمَنْ آذَاهُمْ فـَقَدْ آذاني وَمَنْ آذاني فَـقَدْ آذَى اɍََّ تَـبَارَكَ وَتَـعَالىَ وَمَنْ أبَ ـْ

 ."وَمَنْ آذَى اɍََّ فَـيُوشِكُ أَنْ ϩَْخُذَهُ 
Terjemahan: 
“Bertaqwalah kamu kepada Allah pada para al-sahаbahku, bertaqwalah kamu 
kepada Allah pada para al-sahаbahku. Jangan kamu jadikan mereka sebagai 
sasaran (untuk dimusuhi) selepas kewafatanku. Sesiapa yang mencintai 
mereka, maka dengan cintaku, Dia mencintai mereka. Sesiapa yang memarahi 
mereka, maka dengan kemarahanku, Dia memarahi mereka. Sesiapa yang 
menyakiti mereka, maka ia telah menyakitiku, sesiapa yang menyakitiku, 
maka ia telah menyakiti Allah, sesiapa yang menyakiti Allah, maka 
dibimbangi Dia akan mengazabnya.”182   

                                                 
182 Hadis riwayat al-Tirmidhi, Kitab al-Manaqib ‘an Rasūlillah, no. hadis: 3862. Lihat al-Jami‘ al-Sahih Sunan 
al-Tirmidhi, 5: 696. Al-Tirmidhi mengatakan hadis ini gharib; Ibn Hibban, Zikr al-Zajr ‘an Ittikhadh al-Mar’ 
Ashab Rasūl Allah Gharadan bi al-Tanaqqus, no. hadis: 7256. Lihat Sahih ibn Hibban bi Tartib Ibn Balban, 16: 
244; Ibn Hanbal, Hadith ‘Abd Allah bin Mughaffal al-Muzani, no. hadis: 20568. Lihat Musnad al-Imam Ahmad, 
5: 54. 

Rasulullah SAW juga pernah bersabda secara khusus buat golongan Ansar sebagai 

menghargai jasa mereka yang banyak membantu perjuangan Baginda. Rasulullah SAW 

bersabda: 

  ".من أَحَبَّ الأنَْصَارَ أَحَبَّهُ الله وَمَنْ أبَْـغَضَ الأَنْصَارَ أبَْـغَضَهُ الله"
Terjemahan:  
“Sesiapa yang mencintai golongan Ansar, maka Allah mencintainya. Sesiapa 
yang membenci golongan Ansar, maka Allah membencinya.”183   
 

Berdasarkan beberapa hadis di atas menunjukkan kecintaan dan kebencian Rasulullah 

SAW bukan sekadar terkhusus kepada kecintaan dan kebencian terhadap Ahl al-Bayt semata-

mata. Akan tetapi ia juga meliputi semua individu dan golongan yang memiliki keistimewaan 

dan kelebihan di sisi Baginda tanpa mengira sama ada ia merupakan Ahl al-Bayt atau tidak. 

Bahkan terdapat riwayat Rasulullah SAW pernah menujukan ungkapan yang serupa kepada 

‘Ali sendiri ketika ‘Ali berhasrat untuk menikahi anak perempuan Abū Jahl. Hal ini tidak 

disenangi oleh Fatimah sehingga mengadukan perkara tersebut kepada Rasulullah SAW. 

Baginda lalu bersabda, “Fatimah sebahagian daripadaku, sesiapa yang menyebabkan ia 

marah maka ia menyebabkan aku marah…”184 Mendengar ungkapan tersebut, ‘Ali menarik 

balik hasratnya untuk menikahi anak perempuan Abū Jahl. Bermakna, ‘Ali juga tidak terlepas 

daripada kebencian atau kemurkaan Rasulullah SAW sekiranya beliau melakukan sesuatu 

yang tidak disenangi oleh Baginda, sekalipun beliau memiliki hubungan kekerabatan yang 

istimewa di sisi Rasulullah SAW.     

                                                 
183 Hadis riwayat Ibn Hibban, Zikr Bughd Allah man Abghada Ansar Rasūl Allah, no. hadis: 7273. Lihat Sahih 
ibn Hibban bi Tartib Ibn Balban, 16: 262; Ibn Majah, Bab fi Fada’il Ashab Rasūl Allah, Fadl al-Ansar, no. 
hadis: 163. Lihat Muhammad bin Yazid (t.t), Sunan Ibn Majah (Beirut: Dar al-Fikr, t.t), 1: 5;Ahmad, Musnad 
Abi Hurayrah, no. hadis: 10515. Lihat Musnad al-Imam Ahmad, 2: 501. Shu‘ayb al-Arna’ūt mengatakan hadis 
ini sahih li ghayrih dan sanadnya hasan.  
184 Hadis riwayat al-Bukhari, Kitab Fada’il al-Sahabah, Bab Manaqib Qarabah Rasūl Allah, no. hadis: 3510. 
Lihat al-Jami‘ al-Sahih al-Mukhtasar, 3: 1361; Muslim, Kitab Fada’il al-Sahabah, Bab Fada’il Fatimah bint al-
Nabi, no. hadis: 2449. Lihat Sahih Muslim, 4: 1903. 

Mengenai dakwaan Faisal Tehrani yang mendakwa wujud golongan tertentu dalam 

mazhab Ahl al-Sunnah wa al-Jama‘ah yang dikatakan berpendirian tashayyu‘ hasan185, ia 

merupakan tanggapan kosong. Ini kerana, Ahl al-Sunnah wa al-Jama‘ah pada prinsipnya 

mempunyai posisi yang amat jelas terhadap Ahl al-Bayt. Ahl al-Sunnah wa al-Jama‘ah 

meletakkan kedudukan Ahl al-Bayt pada tempat yang selayaknya sebagaimana termaktub 

dalam al-Qur’an dan al-Sunnah tanpa bersikap ifrat atau tafrit terhadap mereka. Ini kerana, 

sikap yang terlampau taksub terhadap Ahl al-Bayt atau sebaliknya adalah sesuatu yang 

ditolak oleh Ahl al-Bayt sendiri. Ia sebagaimana yang diriwayatkan dalam suatu athar 

daripada ‘Ali bin Abi Talib:  

  ." لَيُحِبُّنيِ قـَوْمٌ حَتىَّ يَدْخُلُوا النَّارَ فيِ حُبيِّ وَلَيُـبْغِضُنيِ قـَوْمٌ حَتىَّ يَدْخُلُوا النَّارَ فيِ بُـغْضي"

Terjemahan: 
“Akan mencintaiku suatu golongan hingga mereka masuk ke neraka kerana 
kecintaan kepadaku, dan akan membenciku suatu golongan hingga mereka 
masuk ke neraka kerana kebencian terhadapku.”186 

 
 
 Ahl al-Sunnah wa al-Jama‘ah memperakui kelebihan mereka berdasarkan hubungan 

kekerabatan mereka dengan Rasulullah SAW. Mewajibkan setiap umat Islam untuk 

mencintai, memuliakan, bersangka baik dan mendoakan mereka. Mengiktiraf mereka sebagai 

zuriat keturunan yang paling suci di atas muka bumi, lebih-lebih lagi apabila mereka 

mengikuti sunnah yang diwariskan oleh Rasulullah SAW.187 Pegangan Ahl al-Sunnah wa al-

Jama‘ah ini didasari oleh pegangan generasi terdahulu. Antaranya athar Abū Bakr yang 

mengatakan:  

" َِّɍأَحَبُّ إلي أَنْ أَصِلَ من قَـراَبَتيِ  صلى الله عليه وسلموَالَّذِي نَـفْسِي بيده لَقَرَابةَُ رسول ا". 

                                                 
185 Lihat perbahasan pada halaman 198.  
186 Hadis riwayat Ibn Abi Shaybah, Kitab al-Fada’il, Fada’il ‘Ali bin Abi Talib, no. hadis: 32133. Lihat ‘Abd 
Allah bin Muhammad, al-Kitab al-Musannaf fi al-Ahadith wa al-Athar (Riyad: Maktabah al-Rushd, 1409H), 6: 
374.   
187 Abū Ja‘far al-Tahawi, Matn al-‘Aqidah al-Tahawiyyah (Beirut: al-Maktab al-Islami, 1978), 58; Muhammad 
bin al-Husayn al-Ajiri, al-Shari‘ah (Riyad: Dar al-Watan, 1999), 5: 2276; Ibn Kathir, Tafsir al-Qur’an al-‘Azim, 
4: 114.  

Terjemahan: 
“Demi diriku yang berada dalam genggaman-Nya, bahawa kerabat Rasulullah 
SAW lebih aku cintai untuk aku hubungkan berbanding kerabatku.”188 

 

 Justeru, dakwaan yang mengatakan terdapat golongan dalam kalangan Ahl al-Sunnah 

wa al-Jama‘ah yang selari dengan pegangan Syiah Imamiyyah Ithna ‘Ashariyyah dikenali 

sebagai tashayyu‘ hasan adalah tidak benar. Ini kerana, Ahl al-Sunnah wa al-Jama‘ah telah 

pun memiliki pendirian dan pegangan yang jelas terhadap Ahl al-Bayt. Sebarang pendirian 

yang berbeza adalah di luar daripada kerangka pemikiran Ahl al-Sunnah wa al-Jama‘ah, 

sebaliknya ia berkemungkinan merupakan kesan daripada pengaruh asing yang cuba dibawa 

masuk ke dalam struktur pemikiran Ahl al-Sunnah wa al-Jama‘ah yang telah mapan.      

 Kesimpulannya, tiada sebarang hujah atau dalil berdasarkan al-Sunnah yang 

menyokong pendirian karya-karya Syiah berbahasa Melayu yang menolak keadilan para al-

sahаbah. Bahkan teramat banyak dalil al-Sunnah yang mengisyaratkan kepada kemuliaan 

dan keadilan para al-sahаbah di sisi Rasulullah SAW dan Ahl al-Bayt.    

 

4.6 Penilaian terhadap penolakan pelantikan al-sahаbah sebagai khalifah  

 

Dalam bab tiga, penulis telah membentangkan pendapat Syiah Imāmiyyah Ithnā 

‘Ashariyyah mengenai pelantikan Abū Bakr, ‘Umar dan ‘Uthmān sebagai khalifah selepas 

kewafatan Rasulullah SAW. Secara umumnya, Syiah Imāmiyyah Ithnā ‘Ashariyyah 

beranggapan pelantikan ketiga-tiga khalifah tersebut tidak sah kerana mereka merampas 

jawatan tersebut daripada ‘Ali dan keturunannya. Terdapat beberapa riwayat yang 

menjelaskan peristiwa sebenar ketika pelantikan Abu Bakr sebagai khalifah, namun ia 

                                                 
188 Hadis riwayat al-Bukhari, Kitab Fada’il al-Sahabah, Bab Manaqib Qarabah Rasūl Allah, no. hadis: 3508. 
Lihat al-Jami‘ al-Sahih al-Mukhtasar, 3: 1360; Muslim, Kitab al-Jihad wa al-Siyar, Bab Qawl al-Nabi La 
Nuwaarith ma tarakna fahuw sadaqah, no. hadis: 1759. Lihat Sahih Muslim, 3: 1380.  

disembunyikan oleh Ahl al-Sunnah wa al-Jamа‘ah demi memelihara kredibiliti para al-

sahаbah. Berasaskan prinsip ketiadaan wasiat daripada Rasulullah SAW mengenai 

pengganti, Ahl al-Sunnah wa al-Jamа‘ah mengatakan, urusan khilafah perlu dikembalikan 

kepada umat Islam menerusi sistem syura. Walau bagaimanapun, Syiah Imаmiyyah Ithnа 

‘Ashariyyah menolak dakwaan syura berkenaan dengan alasan pelantikan ketiga-tiga 

khalifah tidak berlaku secara ijmak, akan tetapi secara paksaan atau pelantikan terpilih.  

Sebagaimana dinyatakan, alasan utama penolakan Syiah Imаmiyyah Ithnа 

‘Ashariyyah terhadap kekhalifahan para al-sahаbah adalah berdasarkan peristiwa di Saqіfah 

Banі Sа‘idah. Akan tetapi, kebanyakan riwayat yang menjadi sandaran mereka diambil 

daripada karya-karya yang dipertikaikan oleh para ulama Ahl al-Sunah wa al-Jamа‘ah seperti 

al-Imаmah wa al-Siyаsah, Tаrіkh al-Ya‘qubі, dan Sharh Nahj al-Balаghah. Meskipun kisah 

berkenaan turut diriwayatkan dalam karya-karya Ahl al-Sunnah wa al-Jamа‘ah seperti Tаrіkh 

al-Tabarі, namun demikian terdapat perawi yang tertolak di sisi ulama hadis Ahl al-Sunnah 

wa al-Jamа‘ah iaitu Abu Mikhnaf Lut bin Yahyа dalam riwayat tersebut.189 Bagi Ahl al-

Sunnah wa al-Jamа‘ah, sebarang riwayat yang menyalahi riwayat sahih mengenai peristiwa 

Saqіfah Banі Sа‘idah, ia tidak boleh dijadikan hujah. Al-Bukhаrі menukilkan tiga riwayat 

dalam Ѕahіh-nya, Ahmad pula menukilkan lima riwayat, al-Nasа’і satu riwayat dan Ibn Abі 

Shaybah empat riwayat.  

Apabila dibuat perbandingan, terdapat perbezaan yang nyata antara riwayat-riwayat 

tersebut dengan apa yang diriwayatkan oleh Abu Mikhnaf mengenai peristiwa Saqіfah Banі 

Sа‘idah. Antaranya dialog Sa‘d bin ‘Ubаdah dan al-Ḥubab bin al-Mundhir yang bertegas agar 

jawatan khalifah diserahkan kepada golongan Ansar. Juga perdebatan panjang antara ‘Umar 

dan al-Ḥubab yang tidak wujud dalam mana-mana riwayat selain riwayat Abu Mikhnaf. 

                                                 
189 Lihat komentar ulama hadis mengenai Abu Mikhnaf Lut bin Yahyа pada halaman 313.  

Dalam riwayat-riwayat yang sahih menyatakan, sejurus kewafatan Rasulullah SAW, 

golongan Ansar telah berijtihad untuk membaiah Sa‘d kerana mereka belum mengetahui 

kedudukan sebenar. Walau bagaimanapun, setelah mendengar penjelasan Abu Bakr, mereka 

bersepakat menyerahkan jawatan tersebut kepada golongan Muhajirin. Demikian juga 

ancaman al-Ḥubab untuk mengusir golongan Muhajirin dari Madinah sebagaimana dalam 

riwayat Abu Mikhnaf, ia amat bermasalah kerana bertentangan dengan surah al-Hashr ayat 

9 yang menjelaskan ciri-ciri golongan Ansar yang penuh dengan sifat kedermawanan dan 

gemar membantu.190 

Mengenai ungkapan ‘Umar, “Qatal Allаh Sa‘dan” yang ditujukan oleh ‘Umar kepada 

Sa‘d bin ‘Ubаdah, ia bukan dengan maksud ‘Umar menganjurkan supaya Sa‘d dibunuh 

seperti dakwaan Khair Izzah dan Syiah Imаmiyyah Ithnа ‘Ashariyyah.191 Perkataan tersebut 

diungkapkan oleh ‘Umar selepas terdengar seseorang daripada kaum Ansar mengatakan, 

“Qataltum Sa‘dan”, sejurus Abu Bakr dibaiah sebagai khalifah.192 Berkebetulan pada masa 

itu, Sa‘d sedang berselimut kerana berada dalam keadaan sakit.193 Justeru, terdapat dua 

kemungkinan di sebalik ungkapan ‘Umar tersebut. Pertama, ia bagi menjawab tuduhan orang 

yang mengatakan golongan Muhajirin sebagai punca Sa‘d jatuh sakit, lalu ‘Umar 

mengatakan apa yang menimpa Sa‘d adalah dengan kehendak Allah SWT. Kedua, oleh 

kerana Sa‘d pada peringkat awal bertegas ingin melantik khalifah daripada golongan Ansar, 

maka ‘Umar berharap agar kaum Ansar mengabaikan Sa‘d dan menganggapnya seperti tidak 

wujud bagi mengelakkan fitnah dan perpecahan.194 Ini sangat berbeza dengan dakwaan Khair 

                                                 
190 Lihat perbahasan perbezaan riwayat Abu Mikhnaf dengan riwayat-riwayat yang sahih mengenai peristiwa 
Saqіfah Banі Sа‘idah dalam Yahyа bin Ibrаhіm al-Yahyа, Marwiyyаt Abі Mikhnaf fі Tаrіkh al-Tabarі (Riyаd: 
Dаr al-‘Аѕimah, 1989), 122-125. 
191 Lihat halaman 210-211; Khair Izzah, Meniti Titian Kebenaran, 276-277.  
192 Hadis riwayat al-Bukhari, Kitab Faḍā’il al-Ṣaḥābah, Bab Law Kunt Muttakhidhan Khalilan, no. hadis: 3467. 
Lihat al-Jami‘ al-Sahih al-Mukhtasar, 3: 1341. 
193 Lihat hadis no. 391 dalam Musnad al-Imam Ahmad, 1: 55.   
194 Ibn Battal, Sharh Sahih al-Bukhari, 8: 465. 

Izzah yang mentafsirkan perkataan tersebut dengan mendakwa ‘Umar mahu Sa‘d dibunuh 

kerana enggan berbaiah kepada Abū Bakr.195 

 

4.6.1 Dakwaan ketidaksahan pelantikan Abu Bakr al-Ѕiddіq 

Syiah Imаmiyyah Ithnа ‘Ashariyyah menafikan kesepakatan atau ijmak para al-

sahаbah atas pelantikan Abu Bakr sebagai khalifah. Khair Izzah menyenaraikan nama enam 

belas orang para al-sahаbah dalam kalangan Muhajirin, Ansar dan Ahl al-Bayt bagi 

mengukuhkan hujah penolakan sebahagian al-sahаbah untuk membaiah Abu Bakr.196 Beliau 

merujuk kepada Tаrіkh al-Ya‘qubі, Tаrіkh al-Tabarі, al-‘Iqd al-Farіd, al-Imаmah wa al-

Siyаsah, Sharh Nahj al-Balаghah, Muruj al-Dhahab, Usd al-Ghаbah, al-Kаmil fі al-Tаrіkh 

dan al-Sіrah al-Halabiyyah. Empat daripadanya iaitu Tаrіkh al-Ya‘qubі, al-Imаmah wa al-

Siyаsah, Sharh Nahj al-Balаghah dan Muruj al-Dhahab merupakan karya-karya yang tidak 

boleh dijadikan sandaran dalam menilai para al-sahаbah kerana kecenderungan penulis dan 

karyanya terhadap Syiah Imаmiyyah Ithnа ‘Ashariyyah sebagaimana yang telah dijelaskan 

oleh penulis sebelum ini. Selain empat karya tersebut, kitab al-‘Iqd al-Farіd karangan Ibn 

‘Abd Rabbih juga tidak boleh dijadikan rujukan dalam menilai para al-sahаbah. Terdapat 

beberapa kritikan oleh para ulama Ahl al-Sunnah wa al-Jamа‘ah terhadap karya tersebut 

kerana memiliki kecenderungan yang jelas terhadap Syiah Imаmiyyah Ithnа ‘Ashariyyah. 

Ibn Kathіr mengatakan, “Terdapat padanya (karya Ibn ‘Abd Rabbih) kecenderungan Syiah 

yang buruk dan keterlampauan terhadap Ahl al-Bayt.”197  

Adapun karya-karya lain yang dirujuk oleh Khair Izzah iaitu Tаrіkh al-Tabarі, Usd 

al-Ghаbah dan al-Kаmil fі al-Tаrіkh, ia tidak pula menyenaraikan nama-nama para al-

sahаbah yang menolak pembaiahan Abu Bakr sebagaimana yang didakwa. Sebaliknya 

                                                 
195 Khair Izzah, Meniti Titian Kebenaran, 276-277. 
196 Lihat perbahasan pada halaman 211. 
197 Ibn Kathіr, al-Bidayah wa al-Nihayah, 10: 21 

didapati pengarang karya-karya tersebut menukilkan beberapa riwayat yang menunjukkan 

kesepakatan para al-sahаbah membaiah Abu Bakr walaupun sebelumnya terdapat beberapa 

perselisihan yang berlaku. Apa yang penting, riwayat-riwayat tersebut mengesahkan 

pendirian para al-sahаbah sama ada dalam kalangan Muhajirin, Ansar mahupun Ahl al-Bayt 

terhadap keutamaan kedudukan Abu Bakr sebagai pengganti Rasulullah SAW. Misalnya, al-

Tabarі menukilkan riwayat Humayd bin ‘Abd al-Rahmаn al-Humayrі yang mengandungi 

kata-kata Sa‘d, pemimpin kaum Ansar kepada Abu Bakr yang mengakui kekhalifahan 

golongan Muhajirin, “Kamu benar! (Wahai Abu Bakr), kami para menteri sedangkan kamu 

para pemimpin (khalifah).”198 Riwayat ini mengukuhkan riwayat-riwayat lain yang 

menunjukkan seluruh kaum Ansar turut membaiah Abu Bakr sejurus beliau dibaiah oleh 

kaum Muhajirin. Al-Tabarі juga menukilkan riwayat al-Walіd bin Jumay‘ al-Zuhrі yang 

merakamkan pertanyaan ‘Amru bin Harіth kepada Sa‘іd bin Zayd berkaitan peristiwa saat 

kewafatan Rasulullah SAW. Jawapan Sa‘іd antara lain menjelaskan bahawa kaum Muhajirin 

dan Ansar telah pun bersepakat memberikan baiah kepada Abu Bakr sejak hari kewafatan 

Rasulullah SAW lagi.199 Demikian juga al-Tabarі menukilkan riwayat Habіb bin Abі Thаbit 

yang menunjukkan ‘Alі tergesa-gesa keluar dari rumahnya untuk memberikan baiah kepada 

Abu Bakr apabila diberitahu kepadanya mengenai majlis pembaihan tersebut.200  

Dalam Usd al-Ghаbah pula, Ibn al-Athir menukilkan dua riwayat daripada ‘Abd 

Allаh bin Mas‘ud yang menunjukkan bagaimana kaum Ansar merujuk kembali pendirian 

mereka setelah mendengar penjelasan ‘Umar mengenai kedudukan Abu Bakr.201 Ibn al-Athіr 

kemudiannya menyimpulkan semua al-sahаbah telah membaiah Abu Bakr pada baiah umum 

                                                 
198 Al-Tabari, Tarikh al-Tabari , 2: 233-234. Hadis ini turut diriwayatkan oleh Ahmad. Lihat hadis no. 18 dalam 
Musnad al-Imam Ahmad, 1: 5. Shu‘ayb al-Arna’ūt mengatakan hadis ini sahih li ghayrih.  
199 Al-Tabari, Tarikh al-Tabari , 2: 236.  
200 Ibid. 
201 ‘Izz al-Din bin al-Athіr, Usd al-Ghаbah fі Ma‘rifah al-Ѕahаbah (Beirut: Dаr Ihyа’ al-Turаth al-‘Arabі, 
1996), 3: 338.  

iaitu sehari selepas baiah di Saqіfah Banі Sа‘idah. Walau bagaimanapun, Ibn al-Athіr 

mengatakan, menurut riwayat yang sahih, terdapat beberapa orang al-sahаbah termasuk ‘Alі, 

Banі Hаshim, Zubayr bin al-‘Awwаm dan Khаlid bin Sa‘іd al-‘Aѕ tidak memberikan baiah 

kecuali selepas kematian Fаtimah, iaitu enam bulan setelah kewafatan Rasulullah SAW.202 

Sandaran Khair Izzah terhadap karya-karya lain juga masih boleh dipertikaikan kerana beliau 

kerap kali menukilkan sesuatu riwayat tanpa melihat kepada komentar daripada pengarang 

karya tersebut. Misalnya, al-Halabі dalam al-Sіrah al-Halabiyyah jelas memperakui bahawa 

para al-sahаbah telah berijmak atas pelantikan Abu Bakr sebagai khalifah. Sekalipun 

sebelumnya terdapat sebahagian al-sahаbah seperti ‘Alі dan Zubayr yang terlewat dalam 

memberikan baiah, namun mereka akhirnya berbaiah selepas mendengar penjelasan Abu 

Bakr mengenai kepentingan disegerakan pelantikan khalifah bagi memelihara kesatuan umat 

Islam daripada api fitnah dan perpecahan. Al-Halabі meyakini baiah tersebut berlaku 

sebelum kewafatan Fаtimah sebagaimana yang disahihkan oleh Ibn Hibbаn dan lain-lain.203       

Kesimpulannya, pandangan Syiah Imаmiyyah Ithnа ‘Ashariyyah yang cuba 

menafikan ijmak para al-sahаbah membaiah Abu Bakr sebagai khalifah adalah tertolak. 

Lebih-lebih lagi apabila sabit dalam karya-karya hadis Ahl al-Sunnah wa al-Jamа‘ah bahawa 

‘Alі sendiri telah memberikan baiah kepada Abu Bakr sebanyak dua kali. Kali pertama 

sewaktu peristiwa di Saqіfah Banі Sа‘idah berdasarkan hadis sahih yang diriwayatkan oleh 

al-Bayhaqі dan diperakui oleh Muslim.204 Manakala kali kedua adalah selepas kematian 

                                                 
202 Ibid., 339. 
203 ‘Alі bin Burhаn al-Dіn al-Halabі, al-Sіrah al-Halabiyyah fі Sіrah al-Amіn al-Ma’mun (Beirut: Dаr al-
Ma‘rifah, 1400), 3: 484-485.  
204 Lihat hadis riwayat al-Bayhaqi, Kitab Qitаl Ahl al-Baghy, Bаb al-A’immah min Quraysh, no. hadis: 16315 
& 16316. Lihat Abu Bakr, al-Bayhaqi, Sunan al-Bayhaqі al-Kubrа (Makkah al-Mukarramah: Maktabah Dаr 
al-Bаz, 1994), 8: 143; al-Hakim, Kitаb Ma‘rifah al-Ѕahаbah radі Allаh ‘anhum, Abu Bakr al-Ѕiddіq, no. hadis: 
4457. Lihat al-Mustadrak ‘ala al-Sahihayn, 3: 80.  

Fаtimah, iaitu enam bulan setelah kewafatan Rasulullah SAW.205 Ibn Kathіr mengatakan, 

baiah ‘Alі terhadap Abu Bakr buat kali kedua ini bertujuan untuk menzahirkan perdamaian 

antara Ahl al-Bayt dengan Abu Bakr setelah peristiwa tuntutan Tanah Fadak yang dilakukan 

oleh Fаtimah. Bermaksud, ‘Alі tidak terlewat memberikan baiah kepada Abu Bakr bahkan 

tidak pernah menjauhkan diri daripada Abu Bakr seperti solat di belakangnya, menghadiri 

permesyuaratan dengannya dan lain-lain. Walau bagaimanapun, sebilangan perawi tersalah 

anggapan apabila menyangka baiah kali kedua tersebut merupakan baiah kali pertama yang 

dilakukan oleh ‘Alі selepas kewafatan Rasulullah SAW.206   

 

4.6.2 Dakwaan ketidaksahan pelantikan ‘Umar al-Khattаb 

Syiah Imаmiyyah Ithnа ‘Ashariyyah seterusnya mempertikaikan pelantikan ‘Umar 

sebagai khalifah dengan cara yang didakwa tidak mengikut syura. Setelah pengumuman 

dibuat, pelantikan ‘Umar dikatakan ditolak oleh beberapa orang al-sahаbah seperti Talhah 

bin ‘Ubayd Allаh. Khair Izzah mengatakan, Abu Bakr hanya meminta pandangan daripada 

para sekutunya dan mengabaikan para al-sahаbah yang lain. Oleh yang demikian, pelantikan 

‘Umar sebagai khalifah tidak boleh dianggap sebagai ijmak para al-sahаbah. Khair Izzah 

menyandarkan pandangan tersebut kepada beberapa karya iaitu al-Kаmil fі al-Tаrіkh, al-

Tabaqаt al-Kubrа dan Tarіkh al-Khulafа’.207 Namun begitu, didapati kesemua karya tersebut 

dengan jelas menukilkan riwayat yang menunjukkan pelantikan ‘Umar telah dilakukan 

dengan sangat teratur dan memenuhi tuntutan syura. Ini kerana, sebelum pelantikan 

dilakukan, Abu Bakr telah memohon pandangan seberapa ramai al-sahаbah sama ada dalam 

kalangan Muhajirin mahupun Ansar seperti ‘Abd al-Rahman bin ‘Awf, ‘Uthman bin ‘Affan, 

                                                 
205 Lihat hadis riwayat al-Bukhаrі, Kitаb al-Maghаzі, Bаb Ghazwah Khaybar, no. hadis: 3998. Lihat al-Jami‘ 
al-Sahih al-Mukhtasar, 4: 1549; Muslim, Kitab al-Jihаd wa al-Siyar, Bab Qawl al-Nabі Lа Nuwarrith Mа 
Taraknа Fahuwa Ѕadaqah, no. hadis: 4679. Lihat Sahih Muslim, 5: 153. 
206 Ibn Kathіr, al-Bidаyah wa al-Nihаyah, 5: 286. 
207 Lihat perbahasan pada halaman 215-216; Khair Izzah, Meniti Titian Kebenaran, 282. 

Univ
ers

ity
 of

 M
ala

ya



345 
 

Usayd bin al-Khudayr dan Sa‘id bin Zayd. Terdapat al-sahаbah yang memberikan 

pandangan kurang bersetuju seperti ‘Alі dan Talhah, bagaimanapun ia dijawab oleh Abu 

Bakr dan tiada pertikaian lagi oleh mereka berdua selepasnya. Setelah itu, Abu Bakr 

mengarahkan ‘Uthmаn menulis wasiat pelantikan, mengumpulkan orang ramai dan 

mengisytiharkan pelantikan ‘Umar sebagai penggantinya. Kesemua riwayat mengenai 

peristiwa ini menunjukkan tiada penentangan dirakamkan ketika perisytiharan dilakukan. Ia 

bermakna, pelantikan ‘Umar sebagai khalifah berlaku secara ijmak para al-sahаbah. 208   

 

4.6.3 Dakwaan ketidaksahan pelantikan ‘Uthmаn bin ‘Affаn 

Pelantikan ‘Uthman bin ‘Affan sebagai khalifah turut dipertikaikan oleh Syiah 

Imаmiyyah Ithnа ‘Ashariyyah. Khair Izzah menganggap apa yang berlaku dalam peristiwa 

pelantikan ‘Uthmаn sebagai khalifah merupakan suatu konspirasi yang dirancang oleh para 

sekutu ‘Umar, seterusnya menafikan hak ‘Alі untuk dilantik menjadi khalifah. Oleh yang 

demikian, pelantikan ‘Uthmаn menimbulkan kekecohan dan pertentangan oleh beberapa 

orang al-sahаbah seperti ‘Alі, ‘Ammar bin Yasir dan al-Miqdad bin al-Aswad.209 Hujah 

Khair Izzah berasaskan suatu riwayat panjang lebar yang disandarkan kepada ‘Amr bin 

Maymun dan dinukilkan dalam beberapa karya seperti al-Kаmil fі al-Tаrіkh dan Tаrіkh al-

Tabarі.210 Walau bagaimanapun, dalam sanad riwayat tersebut, terdapat perawi bermasalah 

iaitu Abu Mikhnaf Lut bin Yahyа yang ditolak periwayatannya oleh Ahl al-Sunnah wa al-

Jamа‘ah.211 Sementelah riwayat yang dibawakan itu bertentangan dengan riwayat-riwayat 

                                                 
208 ‘Izz al-Dіn bin al-Athіr, al-Kаmil fі al-Tаrіkh (Beirut: Dаr al-Kutub al-‘Ilmiyyah, 1415H), 1: 397-398; Jalаl 
al-Dіn al-Suyutі, Tаrіkh al-Khulafа’ (Kaherah: Matba‘ah al-Sa‘аdah, 1952), 1: 74; Muhammad bin Sa‘d, al-
Tabaqаt al-Kubrа (Beirut: Dаr Ѕаdir, t.t), 3: 199; Ibn al-Athіr, Usd al-Ghаbah, 4: 180; ‘Ali bin al-Hasan bin 
Hibah Allah bin ‘Asakir, Tarikh Madinah Dimashq wa Zikr Fadliha wa Tasmiyah Man Hallaha Min al-Amathil, 
30: 411. 
209 Lihat perbahasan pada halaman 217. 
210 Ibn al-Athіr, al-Kаmil fі al-Tаrіkh, 1: 478; Ibn Jarir al-Tabari, Tarikh al-Tabari, 2: 580. 
211 Lihat perbahasan pada halaman 313. 

sahih mengenai pelantikan ‘Uthmаn yang mendapat sokongan penuh daripada kaum Ansar 

dan Muhajirin. Al-Bukhаrі meriwayatkan hadis yang panjang daripada ‘Amr bin Maymun 

mengenai peristiwa pelantikan ‘Uthmаn. Sebelum kematiannya, ‘Umar telah melantik enam 

orang al-sahаbah sebagai calon khalifah yang layak iaitu ‘Uthman bin ‘Affan, Talhah bin 

‘Ubayd Allah, Zubayr bin al-‘Awwam, ‘Abd al-Rahman bin ‘Awf, Sa‘d bin Abi Waqqas dan 

‘Ali bin Abi Talib. Empat daripada mereka telah menarik diri termasuk ‘Abd al-Rahman bin 

‘Awf, sehingga yang tinggal adalah ‘Uthmаn dan ‘Alі.212 ‘Abd al-Rahman bin ‘Awf 

kemudiannya bertindak mendapatkan pandangan umum daripada para al-sahаbah lain 

selama tiga hari tiga malam dan mendapati mereka memilih ‘Uthmаn sebagai khalifah.213 

Bahkan orang pertama yang menghulurkan baiah kepada ‘Uthmаn selepas ‘Abd al-Rahmаn 

bin ‘Awf adalah ‘Alі bin Abі Tаlib.214 Ini menunjukkan pelantikan ‘Uthmаn sebagai khalifah 

juga berlaku secara ijmak para al-sahаbah tanpa sebarang pertentangan walaupun daripada 

pihak Ahl al-Bayt sebagaimana yang didakwa oleh Syiah Imаmiyyah Ithnа ‘Ashariyyah.   

Lebih menguatkan hal ini, terdapat riwayat yang masyhur daripada ‘Alі yang 

menjelaskan pengiktirafan dan pembaihan beliau terhadap ketiga-tiga khalifah sebelumnya. 

Beliau berkata: 

“…Ketika Rasulullah SAW wafat, kaum Muslimin berbincang mengenai 
urusan mereka. Mereka teringat bahawa Rasulullah SAW telah menyerahkan 
urusan agama mereka (menjadi imam solat) kepada Abu Bakr, lalu mereka 
melantik Abu Bakr memimpin urusan dunia mereka. Kaum Muslimin telah 
membaiahnya dan aku juga telah berbaiah bersama-sama mereka. Aku 
berkata: Aku akan berperang, apabila diminta aku berperang, aku menerima 
(jawatan) jika dikurniakan kepadaku, dan aku juga terlibat bersama-sama 
dalam menegakkan hukum hudud. Jika beliau (Abu Bakr) orang yang 
berkepentingan terhadap ahli keluarganya, sudah tentu beliau akan melantik 
anaknya ketika hampir kematiannya. Lalu beliau telah mengisyaratkan kepada 
‘Umar (sebagai pengganti), tanpa terlewat, orang ramai telah membaiahnya, 

                                                 
212 Lihat hadis riwayat al-Bukhаrі, Kitаb Fadа’il al-Ѕahаbah, Bаb Qiѕѕah al-Bay‘ah wa al-Ittifаq ‘alа ‘Uthmаn 
bin ‘Affаn, no. hadis: 3497. Lihat al-Jami‘ al-Sahih al-Mukhtasar, 3: 1353. 
213 Lihat hadis riwayat al-Bukhаrі, Kitаb al-Ahkаm, Bаb Kayf Yubаyi‘ al-Imаm al-Nаs, no. hadis: 6781. Lihat 
al-Jami‘ al-Sahih al-Mukhtasar, 6: 2634. 
214 Al-Baladhuri, Ansab al-Ashraf, 2: 262; Ibn Kathir, al-Bidayah wa al-Nihayah, 7: 147; Ibn ‘Asakir, Tarikh 
Madinah Dimashq, 39: 197; Ibn Sa‘d, al-Ṭabaqāt al-Kubrā, 3: 62. 

aku juga membaiahnya bersama-sama mereka. Aku berkata: Aku akan 
berperang, apabila diminta aku berperang, aku menerima (jawatan) jika 
dikurniakan kepadaku, dan aku juga terlibat bersama-sama dalam menegakkan 
hukum hudud. Jika beliau (‘Umar) orang yang berkepentingan terhadap ahli 
keluarganya, sudah tentu beliau akan melantik anaknya ketika hampir 
kematiannya. Beliau tidak suka memilih hanya seorang lelaki daripada 
Quraysh untuk diserahkan kepadanya urusan ummah, kerana ia akan 
mencetuskan permusuhan selepasnya kecuali jika ia padam bersama dengan 
kematian ‘Umar. Maka ‘Umar telah mencalonkan enam orang daripada kami 
termasuk aku untuk kami memilih bagi umat ini seorang lelaki (sebagai 
khalifah)…lalu beliau (‘Abd al-Rahmаn bin ‘Awf) mengambil tangan 
‘Uthmаn dan membaiahnya…lalu aku pun membaiahnya dan aku menyerah, 
maka aku akan berperang, apabila diminta aku berperang, aku menerima 
(jawatan) jika dikurniakan kepadaku, dan aku juga terlibat bersama-sama 
dalam menegakkan hukum hudud…”215    
 

Berdasarkan pembentangan di atas, Ahl al-Bayt menerima kekhalifahan Abu Bakr, 

‘Umar dan ‘Uthmаn tanpa sebarang pertikaian seperti yang didakwa oleh Syiah Imаmiyyah 

Ithnа ‘Ashariyyah. Ini bertepatan dengan pendirian Ahl al-Sunnah wa al-Jamа‘ah yang 

berpegang kepada prinsip-prinsip keadilan para al-sahаbah sebagaimana yang termaktub 

dalam al-Qur’an dan hadis. Justeru, sebarang riwayat yang bertentangan dengan prinsip-

prinsip tersebut perlu dinilai dan ditimbang dengan neraca syarak. Karya-karya Syiah 

Imаmiyyah Ithnа ‘Ashariyyah berbahasa Melayu didapati tidak konsisten dengan prinsip ini 

apabila menukilkan apa sahaja riwayat yang boleh menyokong pendirian mereka. Dalam 

masa mereka mendakwa merujuk kepada karya-karya Ahl al-Sunnah wa al-Jamа‘ah, ternyata 

banyak karya yang dirujuk bukan merupakan sandaran utama Ahl al-Sunnah wa al-Jamа‘ah. 

Ia samada pengarang karya tersebut dikenali sebagai bukan penganut Ahl al-Sunnah wa al-

                                                 
215 Abu Bakr al-Bayhaqі, al-I‘tiqаd wa al-Hidаyah ‘alа Sabіl al-Rashаd ‘alа Madhhab al-Salaf wa Aѕhаb al-
Hadіth (Beirut: Dаr al-Аfаq al-Jadіdah, 1401H), 371; Ibn ‘Asakir, Tarikh Madinah Dimashq, 42: 441; Ahmad 
bin ‘Alі bin Hajar al-‘Asqalаnі, al-Matаlib al-‘Аliyah bi Zawа’id al-Masаnіd al-Thamаniyah (Riyаd: Dаr al-
‘Аѕimah, 1419), 18: 101; al-Muttaqqi al-Hindi, Kanz al-‘Ummal fi Kanz fi Sunan al-Aqwal wa al-Af‘al, 11: 147; 
Ahmad bin Muhammad bin ‘Abd Rabbih, ‘Iqd al-Farіd (Beirut: Dаr Ihyа’ al-Turаth al-‘Arabі, 1999), 4: 284; 
Muhammad bin al-Husayn al-Аjirі, al-Sharі‘ah (Riyаd: Dаr al-Watan, 1999), 4: 1712; al-Suyutі, Tаrіkh al-
Khulafа’, 177; Ahmad bin Abі Bakr al-Buѕіrі, Ittihаf al-Khiyarah al-Maharah bi Zawа’id al-Masаnіd al-
Thamаniyah (Riyаd: Dаr al-Watan, 1999), 4: 217. Al-Buѕіrі menukilkan daripada Ishаq bin Rahawayh bahawa 
sanad hadis ini sahih.     

Jamа‘ah, karya tersebut dipertikaikan sandarannya kepada rujukan Ahl al-Sunnah wa al-

Jamа‘ah, ataupun riwayat-riwayat yang dinukilkan adalah bermasalah dari sudut ilmu al-jarh 

wa al-ta‘dіl menurut Ahl al-Sunnah wa al-Jamа‘ah.    

 

4.6.4 Dakwaan ketidakwibawaan tiga khalifah 

 Syiah Imamiyyah Ithna ‘Ashariyyah turut menolak kewibawaan tiga khalifah tersebut 

dengan alasan mereka telah melakukan kemungkaran yang jelas dan berterusan. Dakwaan 

tersebut amat berat kerana ia disasarkan kepada para al-sahаbah ternama dan tersohor di sisi 

Ahl al-Sunnah wa al-Jama‘ah. Tiga orang al-sahаbah tersebut bersama-sama ‘Alі bin Abі 

Tаlib boleh diibaratkan sebagai barisan hadapan yang mengetuai umat Nabi Muhammad 

SAW. Hilangnya kredibiliti mereka bukan sahaja menjatuhkan maruah peribadi mereka, 

namun ia turut memberi kesan kepada keseluruhan institusi al-sahаbah. Kejatuhan institusi 

al-sahаbah pula secara tidak langsung boleh memusnahkan kredibiliti umat ini sebagai umat 

terbaik. Khair Izzah menyenaraikan beberapa penyelewengan tiga khalifah tersebut bagi 

menyanggah sifat adil dan mempersoalkan kredibiliti mereka sebagai pemimpin umat 

Islam.216     

 

4.6.4.1 Mempertikai kewibawaan Abu Bakr 

 Khair Izzah mempertikaikan tindakan Abū Bakr al-Siddiq memerangi umat Islam 

yang enggan menunaikan zakat selepas kewafatan Rasulullah SAW yang diketuai oleh Malik 

bin Nuwayrah. Walau bagaimanapun, menurut Ahl al-Sunnah wa al-Jama‘ah, perbuatan Abū 

Bakr itu adalah bersandarkan hadis berikut:   

لَتـَنَا "أمُِرْتُ أَنْ أقَُاتِلَ الناس حتى يَـقُولُوا لاَ إِلَهَ إلا الله فإذا قَالُوهَا وَصَلَّوْا صَلاَتَـنَ  ا وَاسْتـَقْبـَلُوا قِبـْ
".َِّɍمُْ على اđُهَا وَحِسَا نَا دِمَاؤُهُمْ وَأَمْوَالهُمُْ إلا بحَِقِّ   وَذَبحَُوا ذَبيِحَتـَنَا فَـقَدْ حَرُمَتْ عَلَيـْ

                                                 
216 Lihat perbahasan pada halaman 200-201. 

Terjemahan: 
“Aku diperintahkan (Allah) untuk memerangi manusia sehingga mereka 
mengucapkan Tiada tuhan selain Allah, apabila mereka telah 
mengucapkannya, solat dengan solat kita, menghadap kiblat kita, 
menyembelih dengan sembelihan kita, maka terpeliharalah darah dan harta 
mereka ke atas kita kecuali dengan haknya, dan penilaian mereka adalah di sisi 
Allah.”217 

 
Ibn Battal menjelaskan dengan ungkapan illa bi haqqiha dalam hadis ini, ia menjadi 

hujah kepada Abū Bakar untuk memerangi golongan yang enggan menunaikan zakat. Ia 

sebagaimana kata-kata Abū Bakr, “Demi Allah, aku akan memerangi sesiapa yang 

membezakan antara solat dan zakat, seseungguhnya zakat adalah hak harta.” Lalu semua 

para al-sahаbah mengikutinya atas tindakan tersebut. Demikian juga hendaklah dikiaskan 

perbuatan Abū Bakr atas perkara yang lain, maka kita juga memerangi sesiapa yang 

mengingkari mana-mana kefarduan yang lain.218 Selain itu, ‘Ali bin Abi Talib sendiri 

memperakui tindakan Abū Bakr memerangi golongan yang tidak menunaikan zakat ketika 

mentafsirkan surah al-Ma’idah ayat 54. ‘Alі berpendapat, golongan yang dicintai Allah SWT  

dan mereka mencintai Allah SWT dalam ayat tersebut adalah Abu Bakr dan para al-

sahаbahnya yang memerangi kaum murtad dan penolak zakat.219 Bermakna, Abū Bakr tidak 

sekali-kali mengingkari perintah  Rasulullah SAW dalam memelihara darah dan harta kaum 

muslimin, sebaliknya perbuatan beliau memerangi mereka adalah kerana terdapat hak-hak 

Islam yang telah dicabuli dan ia perlu diperangi bagi mempertahankan kesucian syariat Islam.  

Khair Izzah juga menuduh Abu Bakr mengingkari syariat Islam apabila enggan 

menjatuhkan hukuman rejam ke atas Khalid bin al-Walid yang telah berzina dengan isteri 

Malik selepas Khalid membunuh suaminya. Hakikatnya, terdapat keraguan dalam fakta 

                                                 
217 Hadis riwayat al-Bukhari, Kitab al-Iman, Bab “Fa in tabū fa aqamū al-salah wa ataw al-zakah fa khallū 
sabilahum”, no. hadis: 25. Lihat al-Jami‘ al-Sahih al-Mukhtasar, 1: 17; Muslim, Kitab al-Iman, Bab al-Amr bi 
Qital al-Nas hatta Yaqūlū La ilaha illa Allah Muhammad Rasūl Allah, no. hadis: 20. Lihat Sahih Muslim, 1: 50. 
218 ‘Ali bin Khalaf bin Battal, Sharh Sahih al-Bukhari (Riyad: Maktabah al-Rushd, 2003), 1: 59. 
219 Al-Baghawi, Ma‘alim al-Tanzil, 2: 45; ‘Abd al-Rahman bin ‘Ali al-Jawzi, Zad al-Masir fi ‘Ilm al-Tafsir 
(Beirut: al-Maktab al-Islami, 1404H), 2: 381; al-Razi, al-Tafsir al-Kabir, 12: 18. 

tersebut kerana berlaku percanggahan dalam riwayat-riwayat sejarah berkenaan perkara ini. 

Namun begitu, kebanyakan kitab sejarah menyebutkan dengan jelas bahawa Khalid telah 

berkahwin dengan Umm Tamim dan ia berlaku setelah selesai idahnya. Antaranya seperti 

yang diriwayatkan oleh Ibnu Kathir, “Dan Khalid telah memilih isteri Malik bin Nuwayrah 

iaitu Umm Tamim binti Minhal. Ia adalah seorang yang cantik. Apabila selesai idahnya 

maka Khalid tinggal bersama dengannnya.”220  

 

4.6.4.2 Mempertikai kewibawaan ‘Umar al-Khattab 

Khair Izzah juga mendakwa ‘Umar al-Khattab telah melakukan kemungkaran paling 

besar apabila menghalang Rasulullah SAW daripada menulis wasiat sebelum kewafatan 

Baginda.221 Syiah Imamiyyah Ithna ‘Ashariyyah berkeyakinan, ‘Umar melakukan tindakan 

tersebut kerana mengetahui Rasulullah SAW akan melantik ‘Ali dan keturunannya sebagai 

khalifah selepas kewafatan Baginda.222 Ahl al-Sunnah wa al-Jama‘ah menolak dakwaan ini 

kerana hadis al-Bukhari menunjukkan peristiwa tersebut berlaku pada hari Khamis, 

sedangkan Baginda wafat pada hari Isnin berikutnya.223 Ini bermakna, dalam tempoh tersebut 

Baginda boleh memanggil sesiapa sahaja untuk menulis wasiat tersebut jika ia benar-benar 

suatu perintah daripada Allah SWT, namun Baginda tidak melakukannya. Al-Nawawi 

mengatakan, Rasulullah SAW pada awalnya berniat untuk menulis wasiat atas maslahat 

tertentu, atau Baginda diwahyukan sebegitu, kemudian Baginda melihat tiada maslahat 

berbuat demikian, atau datang wahyu membatalkannya, lalu Baginda tidak melakukannya.224  

                                                 
220 Ibn Kathir, al-Bidayah wa al-Nihayah, 6: 322; al-Tabari, Tarikh al-Tabari, 2: 273.  
221 Lihat perbahasan pada halaman 203. 
222 Al-Tustari, Ihqaq al-Haq wa Izhaq al-Batil, 30: 453; Shibr, Haq al-Yaqin fi Ma‘rifah Usūl al-Din, 273; ‘Ali 
Bamiyani, Khilafah al-Imam ‘Ali bayn al-Nusūs al-Diniyyah wa al-Taghtiyyah al-I‘lamiyyah (Beirut: 
Mu’assasah al-Sayyidah Zaynab, 1420H), 40.   
223 Lihat hadis riwayat al-Bukhari, Kitab al-Jihad wa al-Siyar, Bab Ikhraj al-Yahūd min Jazirah al-‘Arab, no. 
hadis: 2997. Lihat al-Jami‘ al-Sahih al-Mukhtasar, 3: 1155. 
224 Al-Nawawi, Sahih Muslim bi Sharh al-Nawawi, 11: 90. 

Selain itu, cadangan ‘Umar agar tidak memberatkan Rasulullah SAW dengan 

penulisan wasiat turut dipersetujui oleh sebahagian Ahl al-Bayt sendiri. Ini sebagaimana 

yang terzahir dalam nas hadis al-Bukhari yang menyebut, “Lalu berselisih dan bertengkar 

Ahl al-Bayt, sebahagian daripada mereka ada yang mengatakan, dekatkan pena (kepada 

Baginda) agar Baginda dapat menuliskan kitab (wasiat) yang kalian tidak akan sesat 

selepasnya, dan sebahagian yang lain mengatakan sebaliknya (sebagaimana pendapat 

‘Umar).”225 Ia menunjukkan bahawa Ahl al-Bayt mengetahui wasiat yang ingin dicatatkan 

oleh Rasulullah SAW tiada kaitan langsung dengan mereka. Malah, jika sekalipun wasiat 

tersebut berkaitan dengan pengganti Baginda, Abū Bakr juga termasuk dalam kemungkinan 

tersebut. Ini berdasarkan nas hadis A’ishah bahawa Rasulullah SAW pernah berniat untuk 

memanggil Abū Bakr bagi mewasiatkannya sebagai khalifah. Walau bagaimanapun, Baginda 

mengatakan Allah SWT dan kaum muslimin sememangnya tidak akan menerima orang lain 

sebagai khalifah kecuali Abū Bakr.226 Oleh yang demikian, tiada keperluan bagi Rasulullah 

SAW menulis wasiat tersebut.    

‘Umar juga dikatakan melakukan kemungkaran lain seperti menolak hukum 

bertayammum bagi orang berjunub yang ketiadaan air dan mengharamkan nikah mut‘ah.227 

Mengenai hukum bertayammum bagi orang berjunub, ia merupakan masalah fiqah yang 

terbuka kepada ijtihad. Permasalahan ini berpunca daripada hadis Sa‘id bin ‘Abd al-Rahman 

bin Abzi daripada bapanya seperti berikut: 

جاء رَجُلٌ إلى عُمَرَ بن الخَْطَّابِ فقال إني أَجْنـَبْتُ فلم أُصِبْ الْمَاءَ فقال عَمَّارُ بن ʮَسِرٍ لِعُمَرَ "
تَمَعَّكْتُ فَصَلَّيْتُ بن الخَْطَّابِ أمََا تَذْكُرُ أʭََّ كنا في سَفَرٍ أʭ وَأنَْتَ فأََمَّا أنت فلم تُصَلِّ وَأمََّا أʭ ف ـَ

                                                 
225 Lihat hadis riwayat al-Bukhari, Kitab al-Maghazi, Bab Marad al-Nabi, no. hadis: 4169. Lihat al-Jami‘ al-
Sahih al-Mukhtasar, 4: 1612. 
226 Lihat hadis riwayat al-Bukhari, Kitab al-Marda, Bab Ma Rakhkhasa li al-Marid an Yaqūl Inni Waji‘, no. 
hadis: 5342. Lihat al-Jami‘ al-Sahih al-Mukhtasar, 5: 2145; Muslim, Kitab Fada’il al-Sahabah, Bab Min Fada’il 
Abi Bakr al-Siddiq, no. hadis: 2387. Lihat Sahih Muslim, 4: 1857. 
227 Lihat perbahasan pada halaman 201. 

بِكَفَّيْهِ الأَْرْضَ  صلى الله عليه وسلمإنما كان يَكْفِيكَ هَكَذَا فَضَرَبَ النبي  صلى الله عليه وسلمفقال النبي  صلى الله عليه وسلمفَذكََرْتُ ذلك للِنَّبيِِّ 
  ."وَنَـفَخَ فِيهِمَا ثمَُّ مَسَحَ đِِمَا وَجْهَهُ وكََفَّيْهِ 

Terjemahan: 
“Telah datang seorang lelaki kepada ‘Umar bin al-Khattab lalu berkata: 
Sesungguhnya aku telah berjunub aku tidak boleh terkena air. ‘Ammar bin 
Yasir berkata kepada ‘Umar bin al-adai bersolat, manakala aku pula berguling-
guling (di atas tanah) kemudian aku solat, lalu aku sebutkan demikian itu 
kepada Nabi SAW. Nabi SAW bersabda: Sesungguhnya memadai buat kamu 
melakukan begini. Lalu Baginda menepuk tanah dengan kedua tapak tangan 
Baginda, meniup kedua-duanya, lalu menyapu wajah dan kedua tapak tangan 
Baginda (hingga ke pergelangan tangan). 

   

 Ibn ‘Abd al-Barr mengatakan, apabila ‘Umar mendengar penjelasan ‘Ammar 

mengenai kisah permusafiran mereka, ‘Umar hanya berdiam dan tidak menegah ‘Ammar 

untuk berpegang kepada kisah tersebut yang mengharuskan tayammum bagi orang berjunub 

ketika ketiadaan air. Ia menunjukkan ‘Umar tidak menolak kisah tersebut dan memperakui 

perbuatan ‘Ammar berpegang kepada keharusan bertayammum dalam keadaan berkenaan.228 

Walau bagaimanapun, ‘Umar berijtihad bahawa surah al-Nisa’ ayat 43 tidak menyebutkan 

secara khusus keharusan bertayammum bagi orang yang berjunub ketika ketiadaan air 

sebagaimana disebutkan untuk mereka yang sakit, bermusafir, berqada hajat dan menyentuh 

wanita bukan mahram. Hal ini menyebabkan ‘Umar berpendapat, tiada dalil yang 

mengharuskan solat dalam keadaan berjunub ketika ketiadaan air walaupun dengan 

bertayamum. Ibn Hajar mengatakan, hadis tersebut juga menjadi dalil keharusan berijtihad 

dalam kalangan para al-sahаbah sekalipun Rasulullah SAW berada di samping mereka. Ini 

kerana, Baginda tidak sesekali mencela atau menafikan ijtihad ‘Umar walaupun ‘Ammar 

telah menjelaskan apa yang berlaku kepada Baginda.229 Bermaksud, tiada sebarang 

                                                 
228 Yūsuf bin ‘Abd Allah bin ‘Abd al-Barr, al-Tamhid fi al-Muwatta’ min al-Ma‘ani wa al-Asanid (Maghrib: 
Wizarah ‘Umūm al-Awqaf wa al-Shu’ūn al-Islamiyyah, 1387H), 19: 272.   
229 Ibn Hajar, Fath al-Bari, 1: 454. 

penyelewengan yang dilakukan oleh ‘Umar dalam peristiwa tersebut seperti yang didakwa 

oleh Syiah Imamiyyah Ithna ‘Ashariyyah.      

Dakwaan bahawa ‘Umar bertanggungjawab mengharamkan nikah mut‘ah yang tidak 

pernah diharamkan oleh Rasulullah SAW juga tidak tepat. Terdapat hadis-hadis sahih yang 

menunjukkan pengharaman mut‘ah telah dilakukan pada zaman Rasulullah SAW. Antaranya 

hadis Subrah al-Juhani, bahawa beliau pernah mendengar Baginda bersabda: 

كَ إِلىَ يَـوْمِ ʮَ أيَُّـهَا النَّاسُ إِنىِّ قَدْ كُنْتُ أَذِنْتُ لَكُمْ فىِ الاِسْتِمْتَاعِ مِنَ النِّسَاءِ وَإِنَّ اɍََّ قَدْ حَرَّمَ ذَلِ "
ئًاالْقِيَامَةِ فَمَنْ كَانَ عِنْدَهُ مِنـْهُنَّ شَىْءٌ فـَلْيُ  تُمُوهُنَّ شَيـْ   ."خَلِّ سَبِيلَهُ وَلاَ Ϧَْخُذُوا ممَِّا آتَـيـْ

Terjemahan: 
“Wahai sekalian manusia, sesungguhnya aku pernah mengizinkan kamu untuk 
melakukan mut‘ah wanita. Sesungguhnya Allah telah mengharamkan 
demikian itu sehingga ke hari kiamat. Sesiapa yang mempunyai sesuatu pada 
mereka, maka biarkanlah, jangan ambil sedikit pun daripada apa yang kamu 
telah berikan.”230    

 
 

Diriwayatkan juga oleh Ahl al-Bayt iaitu Muhammad bin al-Hanafiyyah, 
beliau mendengar ‘Ali berkata kepada Ibn ‘Abbas: 
 

عَةِ النِّسَاءِ يَـوْمَ خَيْبرََ وَعَنْ أَكْلِ لحُُومِ الحْمُُرِ  -صلى الله عليه وسلم-ولُ اĔَ َِّɍَى رَسُ " عَنْ مُتـْ
  "الإِنْسِيَّةِ.

Terjemahan: 
“Rasulullah SAW telah melarang mut‘ah wanita dan memakan daging keldai 
peliharaan pada hari Khaibar.”231 
 
 
Ia turut diriwayatkan oleh Salamah binti al-Akwa‘ seperti berikut: 
 

" َِّɍهَا. -صلى الله عليه وسلم-رَخَّصَ رَسُولُ ا عَةِ ثَلاʬًَ ثمَُّ Ĕََى عَنـْ   "عَامَ أَوْطاَسٍ فىِ الْمُتـْ
Terjemahan: 
“Rasulullah SAW telah memberi keringanan melakukan mut‘ah pada tahun 
‘Awṭās selama tiga hari, kemudian Baginda menegahnya.”232 

                                                 
230 Hadis riwayat Muslim, Kitab al-Nikāḥ, Bab Nikah al-Mut‘ah wa Bayan annah Ubih thumm Nusikh thumm 
Ubih thumm Nusikh, no. hadis: 3488. Lihat Sahih Muslim, 4: 132. 
231 Lihat hadis riwayat al-Bukhari, Kitab al-Maghāzī, Bab Ghazwah Khaybar, no. hadis: 1979. Lihat al-Jami‘ 
al-Sahih al-Mukhtasar, 4: 1544; Muslim, Kitab al-Nikāḥ, Bab Nikah al-Mut‘ah wa Bayan annah Ubih thumm 
Nusikh thumm Ubih thumm Nusikh, no. hadis: 3497. Lihat Sahih Muslim, 4: 134. 
232 Muslim, Kitab al-Nikāḥ, Bab Nikah al-Mut‘ah wa Bayan annah Ubih thumm Nusikh thumm Ubih thumm 
Nusikh, no. hadis: 3484. Lihat Sahih Muslim, 4: 131. 

Hadis-hadis di atas menunjukkan pengharaman nikah mut‘ah telah berlaku sejak 

zaman Rasulullah SAW lagi. Dakwaan ia hanya diharamkan pada zaman ‘Umar adalah tidak 

benar. Hal ini sebagaimana yang diperakui oleh Mūsā al-Mūsawi, salah seorang tokoh ulama 

Syiah Imāmiyyah Ithnā ‘Ashariyyah kontemporari. Beliau mengatakan, teori fiqah yang 

menyatakan pengharaman mut‘ah dilakukan dengan perintah ‘Umar terbatal menerusi 

perbuatan ‘Ali ketika beliau menjadi khalifah. Sepanjang pemerintahannya, ‘Ali tidak pernah 

mengeluarkan apa-apa perintah yang mengharuskan nikah mut‘ah, menunjukkan beliau turut 

memperakui pengharaman nikah tersebut.233 Justeru, menuduh ‘Umar sebagai orang yang 

bertanggungjawab mengharamkan nikah mut‘ah lebih kepada tuduhan rambang yang 

bertujuan menjatuhkan kredibiliti ‘Umar al-Khaṭṭāb sebagai al-sahаbah semata-mata.  

 

4.6.4.3 Mempertikai kewibawaan ‘Uthmаn bin ‘Affаn 

Seterusnya Khair Izzah mempertikaikan kewibawaan ‘Uthman bin ‘Affān selaku 

khalifah. Beliau dituduh telah melakukan kemungkaran besar apabila menegah orang ramai 

daripada meriwayatkan hadis-hadis Rasulullah SAW semata-mata bagi menghormati 

pendahulunya iaitu Abū Bakr dan ‘Umar.234 Dakwaan Khair Izzah ini jelas merupakan sikap 

prejudis yang sengaja dicetuskan terhadap ‘Uthmān.235 Ini kerana, ‘Uthmān hanya 

meneruskan tradisi Abū Bakr dan ‘Umar dalam mengurangkan periwayatan hadis Rasulullah 

SAW bagi memastikan kesucian hadis-hadis Baginda benar-benar terpelihara dan tidak 

diriwayatkan secara sembarangan. Ia bagi menghindari riwayat-riwayat dusta dan riwayat-

riwayat yang mungkin disalahertikan pemahamannya oleh kaum Muslimin.236 Tindakan 

                                                 
233 Mūsā al-Mūsawi, al-Shi‘ah wa al-Taṣḥiḥ-al-Ṣirā‘ bayn al-Shi‘ah wa al-Tashayyu‘ (‘Ammān: Dār ‘Ammār, 
1998), 120. 
234 Lihat perbahasan pada halaman 201. 
235 Khair Izzah, Meniti Titian Kebenaran, 615. 
236 Lihat Muḥammad ‘Ajjāj al-Khaṭib, al-Sunnah qabl al-Tadwin (Beirut: Dār al-Fikr, 1980), 103-105. 

sedemikian diambil oleh para al-sahаbah berdasarkan peringatan Rasulullah SAW, antaranya 

seperti berikut:  

دًا ، فـَلْيـَتـَبـَوَّأْ مَقْعَدَهُ مِنَ النَّارِ مَنْ كَذَبَ عَلَ "   ."يَّ مُتـَعَمِّ
Terjemahan: 
“Sesiapa yang berdusta atas namaku dengan sengaja, maka tersedialah tempat 
tinggalnya di dalam neraka.”237  
 

 
Begitu juga hadis Abū Qatādah yang mendengar Rasulullah SAW berkhutbah  di atas 

mimbar sambil bersabda: 

 

كُمْ وكََثـْرَةَ الحَْدِيثِ عَنيِّ مَنْ قَالَ عَلَيَّ فَلاَ يَـقُولَنَّ إِلاَّ حَقčا أَوْ صِدْقًا " َّʮِأيَُّـهَا النَّاسُ إ ʮَ َفَمَنْ قَال
  ." عَلَيَّ مَا لمَْ أقَُلْ فـَلْيـَتـَبـَوَّأْ مَقْعَدَهُ مِنْ النَّارِ 

Terjemahan: 
“Wahai sekalian manusia, hendaklah kamu berhati-hati menyampaikan banyak 
hadis daripadaku, sesiapa yang berkata-kata atas namaku, maka janganlah 
berkata-kata kecuali yang benar (daripadaku), sesiapa yang berkata-kata atas 
namaku dengan apa yang aku tidak katakan, maka tersedialah tempat 
tinggalnya di dalam neraka.”238  
 
Tradisi tersebut kemudiannya diteruskan oleh ‘Ali pada peringkat awal beliau menjadi 

khalifah. Diriwayatkan bahawa ‘Ali memiliki lembaran yang tertulis padanya hadis-hadis 

Rasulullah SAW. Lembaran tersebut disimpan kukuh di dalam sarung pedangnya dan tidak 

disebarkan sama ada pada zaman pemerintahan Abū Bakr, ‘Umar mahupun pada zamannya 

sendiri. Akan tetapi, keadaan menjadi kian terdesak apabila terdapat sebahagian orang yang 

mendakwa Rasulullah SAW telah mengkhususkan buat ‘Ali beberapa perkara yang tiada pada 

para al-sahаbah yang lain. Hal ini memaksa ‘Ali mendedahkan lembaran tersebut yang hanya 

mengandungi beberapa hukum agama. Sekalipun begitu, tiada sebarang riwayat yang 

                                                 
237 Lihat hadis riwayat al-Bukhari, Kitab al-Janā’iz, Bab Mā Yukrah min al-Niyāḥah ‘lā al-Mayyit, no. hadis: 
1229. Lihat al-Jami‘ al-Sahih al-Mukhtasar, 1: 434; Muslim, al-Muqaddimah, Bab fi a;-Taḥdhir min al-Kadhib 
‘alā Rasūl Allāh, no. hadis: 4. Lihat Sahih Muslim, 1: 7. 
238 Lihat hadis Ibn Hanbal, Ḥadith Abi Qatādah al-Anṣāri no. hadis: 22591. Lihat Musnad al-Imam Ahmad, 5: 
297. Kata Shu‘ayb al-Arna’ūṭ, hadis ini hasan.  

Univ
ers

ity
 of

 M
ala

ya



356 
 

menunjukkan ‘Ali membenarkan kandungan lembaran tersebut disebarkan secara umum.239 

Ini bermakna, ‘Ali turut berpegang dengan manhaj yang sama dengan para pendahulunya 

sebagai langkah berhati-hati dalam menyampaikan hadis-hadis Rasulullah SAW. Justeru, 

tiada sebarang penyelewengan yang dilakukan oleh ‘Uthmān dalam tindakan tersebut di 

samping ia terbukti turut diteruskan oleh ‘Ali selaku khalifah selepasnya.  

Dakwaan bahawa ‘Uthman telah mengubah syariat dengan mengubah hukum wuduk 

daripada sapuan kepada basuhan dua kaki juga tidak benar. Ini kerana, hadis-hadis mengenai 

basuhan dua kaki bukan sahaja diriwayatkan oleh ‘Uthmān, tetapi juga oleh para al-sahаbah 

yang lain. Antaranya adalah hadis ‘Abd Allāh bin ‘Amr yang dengan jelas menunjukkan 

Rasulullah SAW melarang menyapu kaki dalam berwuduk. Apabila Baginda melihat ia 

dilakukan oleh sebahagian al-sahаbah, Baginda bersabda beberapa kali, “Celakalah tumit-

tumit (orang yang tidak terkena air ketika berwuduk) dengan api neraka!” Al-Bukhāri 

meletakkan hadis ini di bawah bab, “Membasuh dua kaki dan tidak menyapu di atas kedua 

kaki.”240 ‘Uthman juga  dituduh mengusir Abū Dhar al-Ghifari ke Rabdhah241, padahal 

pemergian Abū Dhar ke Rabdhah adalah atas kerelaannya sendiri selepas berlaku perselisihan 

pendapat antara beliau dan Mu‘āwiyah mengenai tafsir surah al-Tawbah ayat 34. Dalam 

riwayat al-Bukhari menyebutkan dengan jelas, ‘Uthmān menyantuni beliau dengan memujuk 

beliau supaya tidak pergi terlalu jauh, sekalipun ingin pergi menjauhkan diri dari Madinah.242 

Ibn Sa‘d pula meriwayatkan bahawa Abū Dhar sendiri telah meminta izin kepada ‘Uthmān 

untuk tinggal di Rabdhah selepas beliau menolak tawaran ‘Uthmān untuk tinggal bersama-

sama dengannya sambil ditanggung segala keperluan hidupnya.243    

                                                 
239 Lihat Al-Sayyid Munāzir Aḥsan al-Kaylāni, Tadwin al-Ḥadith (Beirut: Dār al-Gharb al-Islāmi), 317-319. 
240 Lihat hadis riwayat al-Bukhari, Kitab al-Wuḍū’, Bab Ghasl al-Rijlayn wa Lā Yumsaḥ ‘alā al-Qadamayn, no. 
hadis: 161. Lihat al-Jami‘ al-Sahih al-Mukhtasar, 1: 72. 
241 Khair Izzah, Meniti Titian Kebenaran, 665. 
242 Lihat hadis riwayat al-Bukhari, Kitab al-Zakāh, Bab Mā Addā Zakātah falays bi Kanz, no. hadis: 1341. Lihat 
al-Jami‘ al-Sahih al-Mukhtasar, 2: 509. 
243 Muḥammad bin Sa‘d, al-Ṭabaqāt al-Kubrā (Beirut: Dār Ṣādir, 1968), 4: 227. 

Mengenai dakwaan ‘Uthmān telah melantik al-Walid bin ‘Uqbah iaitu seorang 

pemabuk dan fasik sebagai gabenor di Kūfah, ia juga tuduhan yang telah dijawab oleh para 

ulama Ahl al-Sunah wa al-Jamā‘ah. Ulasan terbaik mengenai hal ini adalah sebagaimana yang 

dibentangkan oleh Muḥibb al-Din al-Khaṭib ketika mengulas karya Ibn al-‘Arabi berjudul al-

‘Awāṣim min al-Qawāṣim. Menurut beliau, ‘Uthmān bukan orang pertama yang melantik al-

Walid sebagai pegawainya. Pada zaman Khalifah Abū Bakr, al-Walid dilantik sebagai ejen 

rahsia bagi menyampaikan surat-surat strategi perang kepada panglima Khālid al-Walid 

dalam peperangan Madhār, iaitu perang menentang Parsi pada tahun ke-12 Hijrah. Abū Bakr 

juga melantiknya mengetuai bantuan kepada panglima ‘Iyāḍ bin Ghanam dalam peperangan 

Dawmah al-Jandal.  

Beliau juga menjadi wakil khalifah memungut zakat Quḍā‘ah pada tahun ke-13 Hijrah. 

Pada zaman ‘Umar, beliau dilantik sebagai pemimpin negeri Bani Taghlib dan ‘Arab al-

Jazirah untuk mengawasi mereka agar para mujahidin di utara Syam tidak diserang daripada 

belakang. Justeru, apabila ‘Uthmān menjadi khalifah, beliau hanya meneruskan kepercayaan 

yang telah diberikan oleh para khalifah terdahulu kepada al-Walid dengan mengangkatnya 

sebagai gabenor Kūfah.244 Oleh itu, tidak sepatutnya pelantikan al-Walid menjadi isu pada 

zaman ‘Uthmān sedangkan ia tidak menjadi isu pada zaman sebelumnya. Malah, selepas al-

Walid dituduh meminum arak, ‘Uthmān telah melaksanakan hukuman sebat dan memecatnya 

daripada jawatan gabenor, sekaligus ia menunjukkan sikap ‘Uthmān yang adil dan saksama 

dalam mengambil sebarang tindakan tanpa mengira hubungan kekerabatan.245  

                                                 
244 Ibn al-‘Arabi, al-‘Awasim min al-Qawasim, 99. 
245 Menurut Muḥibb al-Din al-Khaṭib, tiga orang yang terlibat membuat tuduhan fitnah terhadap al-Walid bin 
‘Uqbah adalah Abū Zaynab bin ‘Awf al-Azdi, Abū Muwarra‘ dan Jundub bin Abū Zuhayr. Ketiga-tiganya telah 
berjanji untuk membalas dendam ke atas al-Walid apabila anak mereka telah dijatuhkan hukuman oleh al-Walid 
kerana terlibat dengan kes rompakan dan bunuh di rumah Ibn al-Ḥaysamān. Lihat Ibn al-‘Arabi, al-‘Awasim 
min al-Qawasim, 107-108; Muḥammad bin Jarir al-Ṭabari, Tārikh al-Umam wa al-Mulūk (Beirut: Dār al-Kutub 
al-‘Ilmiyyah, 1407H), 2: 611; ‘Ali bin al-Ḥasan bin Hibbah Allāh Ibn ‘Asākir, Tārikh Madinah Dimashq 
(Beirut: Dār al-Fikr, 1995), 63: 244;   

Khair Izzah turut menimbulkan dakwaan bahawa ‘Ammar bin Yasir telah dibelasah 

oleh ‘Uthmān semata-mata kerana menasihati sikap buruk beliau. Walau bagaimanapun 

rujukan yang dijadikan asas kepada tuduhan Khair Izzah ini adalah dua karya yang 

dipertikaikan iaitu al-Imāmah wa al-Siyāsah dan Tārikh al-Khulafā’. Pada hakikatnya, 

kedua-dua karya tersebut adalah karya yang sama, kerana kitab al-Imāmah wa al-Siyāsah 

juga dikenali dengan judul Tārikh al-Khulafā’ dan kedua-duanya disandarkan kepada Ibn 

Qutaybah.246 Hal ini lebih meyakinkan, kerana karya al-Suyūṭi berjudul Tārikh al-Khulafā’, 

tidak menyebutkan kisah ‘Ammār berkenaan. Menurut al-Qafāri, jika benar sekalipun 

pengarang kitab tersebut bernama Ibn Qutaybah, ia bukan Ibn Qutaybah yang merupakan 

ulama besar Ahl al-Sunah wa al-Jamа‘ah iaitu ‘Abd Allāh bin Muslim bin Qutaybah, 

sebaliknya ia adalah ‘Abd Allāh bin Qutaybah, seorang penganut Syiah. Ini sebagaimana 

pendedahan al-Dihlawі mengenai kewujudan dua orang Ibn Qutaybah, salah seorang merujuk 

kepada ulama besar Ahl al-Sunnah wa al-Jamа‘ah, manakala seorang lagi merujuk kepada 

tokoh Syiah yang melampau. Namun kedua-duanya disandarkan kepada judul kitab yang 

sama iaitu al-Ma‘аrif247. Karyanya sengaja diletakkan dengan judul yang sama agar dapat 

mengelirukan penganut Ahl al-Sunnah wa al-Jamā‘ah.248 Kesimpulannya, kisah tersebut 

tertolak kerana ia bukan berasaskan rujukan yang berautoriti di sisi Ahl al-Sunnah wa al-

Jamā‘ah selain daripada bertentangan dengan ciri-ciri ‘Uthmān sebagai al-sahаbah dan 

menantu Rasulullah SAW yang amat dihormati Baginda.  

                                                 
246 Lihat Ibn Qutaybah al-Daynūri, al-Imāmah wa al-Siyāsah al-Ma‘rūf bi Tārikh al-Khulafā’ (Beirut: Dār al-
Aḍwā’, t.t). Muḥaqqiq kitab ini, ‘Ali Shiri mengatakan beberapa ulama menyatakan keraguan terhadap sandaran 
kitab ini kepada ‘Abd Allāh bin Muslim bin Qutaybah. Antaranya adalah kerana majoriti ulama yang 
membahaskan biodata Ibn Qutaybah tidak menyenaraikan al-Imāmah wa al-Siyāsah sebagai salah sebuah karya 
beliau. Lihat hal. 8.    
247 Shаh ‘Abd al-‘Azіz al-Dihlawі, Mukhtaѕar al-Tuhfah al-Ithnа ‘Ashariyyah (Kaherah: al-Matba‘ah al-
Salafiyyah, 1373H), 32.  
248 Nāṣir bin ‘Abd Allāh al-Qafāri, Uṣūl Madhhab al-Shi‘ah al-Imāmiyyah al-Ithnā ‘Ashariyyah (Risālah 
Duktūrah min Qism al-‘Aqidah wa al-Madhāhib al-Mu‘aṣirah, Jāmi‘ah al-Imām Muḥammad bin Sa‘ūd al-
Islāmiyyah, 1414H), 3: 1140 

 Kesimpulannya, tiada hujah yang kukuh dalam karya-karya Syiah berbahasa Melayu 

untuk mempertikaikan kesahan pelantikan al-sahаbah sebagai khalifah. Sekalipun pelbagai 

dalil dan hujah yang didakwa bersumberkan rujukan Ahl al-Sunnah cuba dibentangkan, 

namun ia lebih bersifat manipulasi fakta, riwayat yang bermasalah, nukilan yang tidak 

beramanah atau rujukan yang tidak berautoriti. Pada subtopik seterusnya akan melanjutkan 

analisis terhadap pendirian Ahl al-Bayt mengenai al-sahаbah menurut karya-karya Syiah 

berbahasa Melayu berkenaan. 

 

4.7 Penilaian terhadap kebencian Ahl al-Bayt kepada al-sahаbah  

 

Menurut Ahl al-Sunnah wa al-Jamа‘ah, antara hak-hak yang perlu dipelihara dan 

ditunaikan terhadap para al-sahаbah adalah mendukung, mengasihi, mendoakan keampunan 

dan menyebut jasa baik dan sumbangan mereka kepada Islam dan ummah. Ahl al-Sunnah wa 

al-Jamа‘ah menahan diri daripada membesar-besarkan keburukan dan konflik yang berlaku 

antara mereka. Sebaliknya, Ahl al-Sunnah wa al-Jamа‘ah beriktikad dengan keutamaan dan 

kelebihan yang dianugerahkan oleh Allah SWT kepada mereka sebagaimana yang termaktub 

dalam al-Qur’an dan hadis. Hal ini jua menjadi pegangan golongan Ahl al-Bayt sehingga 

mereka boleh dijadikan contoh dan model ikutan dalam berinteraksi dengan para al-sahаbah. 

‘Alі bin Abі Tаlib menjadi contoh terbaik dalam memahami perhubungan antara Ahl 

al-Bayt dengan para al-sahаbah. Berdasarkan riwayat para al-sahаbah dan tabiin, ‘Alі telah 

menunjukkan kecintaannya yang mendalam terhadap para khalifah sebelumnya iaitu Abu 

Bakr, ‘Umar dan ‘Uthmаn sama ada ketika mereka masih hidup, semasa menjadi khalifah 

mahupun selepas kewafatan mereka.249 Ketika tempoh kekhalifahan mereka, ‘Alі sentiasa 

                                                 
249 Antara perkara yang menunjukkan penghormatan ‘Alі terhadap para khalifah terdahulu, ‘Alі tidak mengubah 
hukum Tanah Fadak sebagaimana yang telah diputuskan oleh Abu Bakr dan diteruskan oleh ‘Umar. Lihat Ibn 

mengambil sikap dengar dan taat, memandang tinggi kedudukan mereka, berjihad bersama-

sama dan senantiasa memberikan pandangan dan nasihat dalam mesyuarat-mesyuarat 

bersama mereka terutama dalam isu-isu baharu yang belum pernah berlaku sebelumnya.250 

Demikian juga sikap sekalian Ahl al-Bayt selain daripada ‘Alі yang sentiasa mendukung, 

mengasihi dan memuji para al-sahаbah r.a.h atas segala sumbangan baik mereka.   

Pendirian Ahl al-Sunnah wa al-Jamа‘ah ini bertentangan dengan pegangan Syiah 

Imаmiyyah Ithnа ‘Ashariyyah. Pada subtopik sebelum ini, dibentangkan pendirian Ahl al-

Bayt terhadap kekhalifahan para al-sahаbah menurut Syiah Imаmiyyah Ithnа ‘Ashariyyah. 

Karya-karya Syiah Imаmiyyah Ithnа ‘Ashariyyah berbahasa Melayu menukilkan pelbagai 

riwayat bagi menggambarkan penolakan golongan Ahl al-Bayt terutamanya ‘Alі dan para 

pendukungnya terhadap kekhalifahan Abu Bakr, ‘Umar dan ‘Uthmаn. Bertitik tolak dari situ, 

mereka mencetuskan pelbagai teori yang bertujuan untuk membina persepsi permusuhan dan 

persengketaan antara Ahl al-Bayt dengan para al-sahаbah. Antaranya teori konspirasi sulit 

para al-sahаbah untuk menguasai kepimpinan daripada jatuh ke tangan Ahl al-Bayt, teori 

hasad dan dengki terhadap keutamaan ‘Alі dan Ahl al-Bayt, teori permusuhan antara Banі 

Hаshim dan Banі Umayyah dan lain-lain.  

 

4.7.1 Analisis terhadap dakwaan permusuhan 

Sehubungan dengan itu, Ahl al-Sunnah wa al-Jamа‘ah mengambil langkah yang amat 

berhati-hati dalam menerima setiap riwayat sama ada berupa hadis, kisah atau peristiwa yang 

menggambarkan permusuhan dan persengketaan antara para al-sahаbah dan Ahl al-Bayt. 

Justeru, setiap riwayat yang menzahirkan permusuhan ‘Alі dan Ahl al-Bayt terhadap tiga 

                                                 
Abi al-Hadid, Sharh Nahj al-Balaghah, 16: 252; Al-Hasan bin ‘Alі mengesahkan bahawa ‘Alі tidak melakukan 
suatu pun yang bertentangan atau mengubah apa yang telah diputuskan oleh ‘Umar ketika beliau datang ke 
Kufah. Lihat Yahyа bin Аdam al-Qurashі, Kitаb al-Kharаj (Lаhur: al-Maktabah al-‘Ilmiyyah, 1974), 21.  
250 Al-Аjirі, al-Sharі‘ah, 5: 2311-2312. 

orang khalifah sebelumnya dan para al-sahаbah lain perlu dinilai berdasarkan ilmu 

periwayatan hadis. Bermula dengan peristiwa pembaiahan Abu Bakr, Khair Izzah 

membawakan riwayat yang mengandungi dialog panjang lebar ‘Alі bagi menolak 

kekhalifahan Abu Bakr dan mempertahankan kedudukan beliau sebagai orang yang lebih 

berhak terhadap jawatan tersebut. ‘Umar pula dilihat cuba memaksa ‘Alі membaiah Abu 

Bakr, namun ‘Alі menolaknya dan mendakwa ‘Umar inginkan Abu Bakr menjadi khalifah 

supaya kelak Abu Bakr akan melantiknya pula sebagai pengganti.251 Walau bagaimanapun, 

riwayat ini hanya terkandung dalam sumber yang menjadi rujukan Syiah Imаmiyyah Ithnа 

‘Ashariyyah iaitu al-Imаmah wa al-Siyаsah252 dan Sharh Nahj al-Balаghah253, walhal kedua-

dua karya tersebut tertolak di sisi Ahl al-Sunnah wa al-Jamа‘ah dan diriwayatkan secara 

meluas dalam karya-karya Syiah Imаmiyyah Ithnа ‘Ashariyyah.254 Demikian juga riwayat-

riwayat yang menunjukkan ‘Ali tidak bersetuju sama sekali dengan pelantikan ‘Umar dan 

‘Uthman sebagai khalifah. Riwayat-riwayat tersebut bersalahan sama sekali dengan riwayat-

riwayat sahih sebagaimana yang telah dijelaskan dalam subtopik sebelum ini.  

Bagi menggambarkan permusuhan ‘Ali dan Ahl al-Bayt yang tidak berkesudahan 

terhadap para al-sahаbah khususnya khalifah terdahulu, Khair Izzah menukilkan satu riwayat 

yang mendakwa ketika ‘Ali dilantik menjadi khalifah, beliau telah menzahirkan 

kekecewaannya terhadap para al-sahаbah yang dianggap mengkhianatinya sejak kewafatan 

Rasulullah SAW. Ia terkandung dalam khutbah ‘Alі di dataran Rahbah yang mengingatkan 

kembali para al-sahаbah terhadap pesanan Rasulullah SAW di Ghаdir Khum yang memilih 

beliau sebagai pengganti Baginda. Semua al-sahаbah mengakuinya kecuali tiga orang yang 

                                                 
251 Lihat perbahasan pada halaman 228-229. 
252 Ibn Qutaybah (al-mansub ilayh), al-Imаmah wa al-Siyаsah, 6: 15.   
253 Ibn Abі al-Hadіd, Sharh Nahj al-Balаghah, 6: 11-12. 
254 Lihat Ahmad bin ‘Abd al-‘Azіz al-Jawharі, al-Saqіfah wa Fadak (Tehran: Maktabah Nіnаwі al-Hadіthah, 
t.t), 39; al-Halabi, Taqrib al-Ma‘arif, 237; al-Hurr al-‘Amili, Ithbat al-Hudah, 3: 406; al-Majlisi, Mir’at al-
‘Uqūl fi Sharh Akhbar Al al-Rasūl, 26: 190; al-Majlisi, Bihar al-Anwar, 28: 348; al-Khaw’i, Minhaj al-Bara‘ah, 
5: 90. 

enggan mengakuinya sehingga mereka ditimpa musibah, kesan daripada doa ‘Alі ke atas 

mereka. Tiga orang tersebut ialah Anas bin Malik yang ditimpa dengan penyakit sopak, al-

Barrа’ bin ‘Аzib menjadi buta dan Jarіr bin ‘Abd Allаh kembali murtad. Riwayat ini 

dinukilkan oleh Khair Izzah dari kitab Ansаb al-Ashraf. Dalam riwayat tersebut terdapat 

perawi bernama ‘Abbаs bin Hishаm al-Kalbі255 yang periwayatannya ditolak oleh ulama 

hadis Ahl al-Sunnah wa al-Jamа‘ah.  

Di samping itu, Khair Izzah turut merujuk kepada kitab ‘Abaqаt al-Anwаr yang 

merupakan salah sebuah rujukan utama Syiah Imаmiyyah Ithnа ‘Ashariyyah yang tidak boleh 

disandarkan kepada sumber Ahl al-Sunnah wa al-Jamа‘ah.256 Adapun lafaz tiga orang al-

sahаbah yang enggan berdiri untuk mengakui hadis Ghadіr Khum sebagaimana dinukilkan 

oleh Ahmad dalam Musnad-nya, ia merupakan lafaz tambahan yang tertolak kerana terdapat 

di dalamnya dua perawi yang majhul, selain tidak memiliki sebarang shawаhid lain.257 

Sementara itu, terdapat riwayat daripada ‘Umayrah bin Sa‘d yang bertentangan dengan 

riwayat di atas kerana memasukkan Anas bin Mаlik sebagai salah seorang yang mengakui 

peristiwa Ghadіr Khum.258 Manakala dakwaan bahawa Anas bin Malik yang terkena penyakit 

sopak bersandarkan riwayat Ibn Qutaybah dalam al-Ma‘аrif juga tidak tepat. Ini kerana, Khair 

Izzah tidak menukilkan komentar Ibn Qutaybah yang mengatakan riwayat tersebut tiada 

asalnya.259  

                                                 
255 Al-Dhahabі mengatakan, al-Kalbі seorang penganut Shі‘ah Kufah, termasuk salah seorang matrukіn. Al-
Imаm Ahmad mengatakan, “Aku tidak fikir ada seorang pun yang meriwayatkan hadis daripadanya.” Al-
Dаqutnі mengatakan hadisnya ditinggalkan manakala Ibn ‘Asаkir mengatakan beliau seorang Rаfidah yang 
tidak boleh dipercayai. Lihat al-Dhahabi, Siyar A‘lam al-Nubala’, 10: 101-102.   
256 Kitab ‘Abaqаt al-Anwаr fі Imаmah al-A’immah al-Athаr merupakan tulisan seorang tokoh Shі‘ah Imаmiyyah 
Ithnа ‘Ashariyyah terkenal di India iaitu Hаmid Husayn al-Hindі. Kitab ini dikarang bagi menjawab isu imаmah 
sekaligus menolak kitab mengenai kebatilan Shі‘ah berjudul al-Tuhfah al-Ithnа ‘Ashariyyah karangan tokoh 
Ahl al-Sunnah wa al-Jamа‘ah terkenal di India iaitu Shah ‘Abd al-‘Azіz al-Dihlawі. Agha Bazrag Tehrani, al-
Dharі‘ah ilа Taѕаnіf al-Shі‘ah (Beirut: Manshurаt Dаr al-Adwа’, 1983), 15: 214.  
257 Lihat Ibn Hanbal,  Musnad al-Imam Ahmad, 1: 119. Shu‘ayb al-Arna’ut mengatakan, tambahan pada lafaz 
ini daif kerana dua orang perawi iaitu al-Walіd bin ‘Uqbah dan Simаk bin ‘Ubayd tidak diketahui (majhul). 
258 Hadis riwayat al-Tabrаnі, no. hadis: 175. Lihat Sulaymаn bin Ahmad al-Tabrаnі, al-Mu‘jam al-Ѕaghіr 
(Beirut: al-Maktab al-Islаmі, 1985), 1: 119; Ibn Kathіr, al-Bidаyah wa al-Nihаyah, 5: 211.  
259 Ibn Qutaybah al-Daynurі, al-Ma‘аrif (Kaherah: Dаr al-Ma‘аrif, t.t), 580. 

Ini menunjukkan, Khair Izzah berusaha mengemukakan pelbagai riwayat tanpa 

mengira kesahihan dan sumber ambilannya bagi menggambarkan konfrantasi Ahl al-Bayt 

terhadap kekhalifahan para al-sahаbah. Walau bagaimanapun, pada akhirnya beliau tetap 

akur bahawa ‘Alі telah menghulurkan baiah kepada semua khalifah terdahulu. Namun 

menurutnya, ia berlaku bukan kerana pengiktirafan ‘Alі terhadap kekhalifahan para al-

sahаbah, akan tetapi demi memelihara kesatuan dan keharmonian umat Islam.260 Khair Izzah 

langsung tidak membangkitkan soal taqiyyah dalam tindakan ‘Alі berkenaan, walhal ia 

merupakan sesuatu yang diketahui umum dalam iktikad Syiah Imаmiyyah Ithnа ‘Ashariyyah 

sebagaimana dinyatakan dalam bab lalu.261  

Berkemungkinan ia sengaja tidak diketengahkan oleh Khair Izzah bagi mengelakkan 

pertikaian terhadap konsep taqiyyah yang amat berlawanan dengan sifat keberanian dan 

kepahlawanan ‘Alі. Walau bagaimanapun, alasan demi memelihara keamanan dan 

keharmonian umat Islam tetap tidak konkrit. Ini kerana, terdapat riwayat Syiah Imаmiyyah 

Ithnа ‘Ashariyyah mengenai wasiat Rasulullah SAW kepada ‘Alі agar memerangi para 

penentangnya jika beliau memiliki pendukung atau berdiam diri demi memelihara nyawanya. 

Lalu ‘Alі berikrar jika beliau memiliki empat puluh lelaki yang setia bersama dengannya, 

beliau pasti akan tetap memerangi para penentangnya.262 Ini bermakna, alasan sebenar ‘Alі 

tidak menentang para khalifah terdahulu bukan kerana ingin memelihara perpaduan umat 

Islam seperti didakwa Khair Izzah, sebaliknya bagi melindungi nyawanya sendiri dan ia 

bertepatan dengan konsep taqiyyah menurut Syiah Imаmiyyah Ithnа ‘Ashariyyah seperti yang 

dibentangkan dalam bab sebelum ini.  

                                                 
260 Khair Izzah, Meniti Titian Kebenaran, 321. 
261 Lihat perbahasan pada halaman 232. 
262 Riwayat ini tidak terdapat dalam mana-mana sumber Ahl al-Sunnah wa al-Jamа‘ah, sebaliknya masyhur 
dalam karya-karya utama Shі‘ah Imаmiyyah Ithnа ‘Ashariyyah. Lihat al-Hilali, Kitab Sulaym bin Qays al-
Hilali, 2: 591; al-Tabarsi, al-Ihtijaj ‘ala Ahl al-Lajjaj, 1: 84; Ibn Tawūs, Tarf min al-Anba’ wa al-Manaqib, 505; 
al-Majlisi, Mir’at al-‘Uqūl fi Sharh Akhbar Al al-Rasūl, 26: 188; al-Majlisi, Bihar al-Anwar, 28: 274; al-Khaw’i, 
Minhaj al-Bara‘ah fi Sharh Nahj al-Balaghah, 3: 26. 

Dalam pada itu, Syiah Imаmiyyah Ithnа ‘Ashariyyah terus memanjangkan sikap 

dingin ‘Alі terhadap Abu Bakr kepada Fаtimah. Ketiga-tiga pengkarya tersebut menjadikan 

sikap Fаtimah berkenaan sebagai hujah paling ampuh akan permusuhan Ahl al-Bayt terhadap 

para al-sahаbah terutamanya tokoh-tokoh besar mereka iaitu Abu Bakr dan ‘Umar. 

Kemarahan dan ketidakredaan Fаtimah dalam isu Tanah Fadak dijadikan isyarat kepada 

kemarahan dan kemurkaan Rasulullah SAW.263 Syiah Imаmiyyah Ithnа ‘Ashariyyah turut 

menukilkan riwayat yang menunjukkan Fаtimah meninggal dunia dalam keadaan memarahi 

Abu Bakr, malah mewasiatkan ‘Alі agar melarang Abu Bakr, ‘Umar dan para al-sahаbah lain 

mendirikan solat jenazah dan menghadiri pengebumiannya. Namun begitu, terdapat riwayat 

sahih nukilan al-Bayhaqi yang menunjukkan Abu Bakr telah pergi menemui Fаtimah dan 

Fаtimah akhirnya meredai beliau.264 Malah terdapat riwayat daripada ‘Ali bin al-Husayn 

bahawa ketika Fаtimah meninggal dunia, Abu Bakr, ‘Umar, ‘Uthmаn, al-Zubayr dan ‘Abd 

al-Rahmаn bin ‘Awf telah menziarahinya, bahkan Abu Bakr telah mengimamkan solat 

jenazahnya.265     

Walau bagaimanapun, tidak dinafikan terdapat riwayat Ahl al-Sunnah wa al-Jamа‘ah 

dalam Ѕahіh al-Bukhаrі dan Ѕahіh Muslim yang turut menyebutkan pemulauan Fаtimah 

terhadap Abu Bakr hingga ke akhir hayatnya, namun yang membezakan adalah penghujung 

riwayat Ahl al-Sunnah wa al-Jamа‘ah diakhiri dengan ‘Alі menyerahkan baiah secara 

sukarela kepada Abu Bakr selepas kematian Fаtimah tanpa sebarang persengketaan. ‘Alі turut 

mengakui keutamaan Abu Bakr dan menyatakan keikhlasan beliau yang tidak berniat merebut 

                                                 
263 Isu Tanah Fadak telah dijelaskan dalam perbahasan pada halaman 338-339.   
264 Hadis riwayat al-Bayhaqi, Kitab  Qism al-Fay’ wa al-Ghanimah, Bаb Bayаn Masrif Arba‘ah Akhmаs al-
Fay’ ba‘d Rasul Allаh, no. hadis: 12375. Lihat Sunan al-Bayhaqі al-Kubrа, 6:491. Pentahqiq mengatakan hadis 
ini mursal hasan dengan sanad yang sahih; Hadis ini juga dijadikan hujah oleh Ibn Hajar bagi menjawab 
kemusykilan pemulauan Fаtimah terhadap Abu Bakr. Lihat Ibn Hajar, Fath al-Bаri, 6: 202  
265 ‘Abd al-Malik bin Husayn al-‘Аsimi, Simt al-Nujum al-‘Аwаli fi Anbа’ al-Awа’il wa al-Tawаli (Beirut: Dаr 
al-Kutub al-‘Ilmiyyah, 1419H), 1: 536; Ibn Sa‘d, al-Tabaqat al-Kubra , 8: 29. 

jawatan khalifah.266 Manakala riwayat-riwayat Syiah pula mengisahkan sebaliknya. Abu 

Bakr dan ‘Umar dikatakan tidak berpuas hati kerana tidak dimaklumkan mengenai 

pengebumian Fаtimah, lalu ‘Umar mencadangkan supaya kubur Fаtimah dibongkar kembali 

untuk disolatkan semula.   

Hal ini mengundang kemarahan ‘Alі sehingga beliau sanggup membunuh sesiapa 

yang berani berbuat demikian. Tidak berpuas hati dengan sikap ‘Alі tersebut, ‘Umar dan Abu 

Bakr melakukan konspirasi dengan mengarahkan Khаlid al-Walіd membunuh ‘Alі, namun 

perancangan tersebut tidak berjaya.267 Sumber utama yang menjadi sandaran kepada riwayat 

tersebut adalah Kitаb Sulaym bin Qays al-Hilаlі yang tertolak di sisi Ahl al-Sunnah wa al-

Jamа‘ah.268 Peristiwa ini tidak dinukilkan dalam mana-mana riwayat Ahl al-Sunnah wa al-

Jamа‘ah, akan tetapi masyhur dalam karya-karya Syiah Imаmiyyah Ithnа ‘Ashariyyah.            

 

4.7.2 Hakikat hubungan antara Ahl al-Bayt dan al-sahаbah 

 Perbahasan sebelum ini menunjukkan Syiah Imаmiyyah Ithnа ‘Ashariyyah tidak 

memiliki hujah yang kukuh bagi membina teori akidah al-wala’ dan al-bara’ bertunjangkan 

                                                 
266 Lihat hadis riwayat al-Bukhari, Kitab al-Maghаzі, Bab Ghazwah al-Khaybar, no. hadis: 3998. Lihat al-Jami‘ 
al-Sahih al-Mukhtasar, 4: 1549; Muslim, Kitab al-Jihаd wa al-Siyar, Bab Qawl al-Nabі Mа Taraknа Fahuwa 
Ѕadaqah, no. hadis: 1759. Lihat Sahih Muslim, 3: 1380.  
267 Lihat al-Hilali, Kitab Sulaym bin Qays al-Hilali, 2: 870-871; al-Majlisi, Bihar al-Anwar, 28: 304-305; al-
Khaw’i, Minhaj al-Bara‘ah fi Sharh Nahj al-Balaghah, 13: 20-21; al-Bahrani, ‘Awalim al-‘Ulūm wa al-Ma‘arif 
wa al-Ahwal min al-Ayat wa al-Akhbar wa al-Aqwal, 11: 596. 
268 Menurut Shі‘ah Imаmiyyah Ithnа ‘Ashariyyah, kitab ini diterima oleh Abаn bin Abі ‘Ayyаsh daripada 
Sulaym bin Qays al-Hilаlі, al-sahаbah ‘Alі bin Abі Tаlib. Dikatakan bahawa al-Hilаlі telah melarikan diri 
daripada ditangkap oleh al-Hajjаj, lalu beliau berlindung di rumah Ibn Abі ‘Ayyаsh. Ketika hampir 
kematiannya, beliau telah menyerahkan kitab tersebut kepada Ibn ‘Ayyаsh untuk disampaikan kepada penganut 
Shі‘ah selepasnya. Lihat al-Hasan bin Yusuf al-Hillі, Rijаl al-Hillі (Najaf: Dаr al-Dhakhа’ir, 1411H), 83. Di 
sisi Ahl al-Sunnah wa al-Jamа‘ah, Ibn Abі ‘Ayyash adalah seorang perawi yang tertolak. Menurut al-Imаm 
Ahmad, hadisnya ditinggalkan (matruk al-hadіth), mungkar dan tidak ditulis. Ibn Ma‘іn berpandangan, 
hadisnya tidak bernilai. Abu ‘Awаnah dan Shu‘bah tidak membenarkan hadisnya diriwayatkan. Abu Hаtim 
pula mengatakan hadisnya sangat mungkar. Ia juga pandangan al-Nasа’і dan al-Dаruqutnі. Lihat Muhammad 
bin ‘Umar al-‘Uqaylі, al-Du‘afа’ al-Kabіr (Beirut: Dаr al-Maktabah al-‘Ilmiyyah, 1984), 1: 38; Ibn Abi Hatim, 
al-Jarh wa al-Ta‘dil, 1: 77; Ibn Hajar, Tahdhib al-Tahdhib, 1: 85. Sebahagian ulama Shі‘ah Imаmiyyah juga 
menolak periwayatan Ibn Abі ‘Ayyash. Seperti mana komentar al-Hillі, beliau perawi yang sangat lemah (da‘іf 
jiddan) dan sebahagian ulama Shі‘ah menyandarkan beliau sebagai orang yang memalsukan kitab Sulaym bin 
Qays. Lihat al-Hillі, al-Rijаl, 206. 

peristiwa selepas kewafatan Rasulullah SAW.269 Sebaliknya, Ahl al-Sunnah wa al-Jamа‘ah 

mempunyai pelbagai bukti kukuh yang mendedahkan kepincangan teori tersebut. Ia 

bersandarkan hubungan baik dan pergaulan mesra yang terjadi sepanjang sejarah antara para 

al-sahаbah dan ahli keluarga keturunan Rasulullah SAW. Sedangkan teori yang cuba 

diangkat oleh Syiah Imаmiyyah Ithnа ‘Ashariyyah adalah permusuhan, persengketaan dan 

dendam kesumat antara para al-sahаbah dan Ahl al-Bayt yang tidak berkesudahan. Justeru, 

dikemukakan di sini tiga aspek utama yang menjadi petunjuk kepada hubungan sebenar 

antara para al-sahаbah dan Ahl al-Bayt iaitu menerusi perkahwinan, penamaan anak atau 

zuriat keturunan dan pujian-pujian.    

 

4.7.2.1 Perkahwinan Ahl al-Bayt dengan al-sahаbah 

 Zaman al-sahаbah dan tabiin menjadi bukti betapa ikatan perkahwinan telah 

mengeratkan lagi persaudaraan antara para al-sahаbah dan Ahl al-Bayt. Antara contoh yang 

masyhur adalah perkahwinan Abu Bakr dengan balu kepada Ja‘far bin Abі Tаlib iaitu Asmа’ 

binti ‘Umays. Riwayat-riwayat Syiah Imаmiyyah Ithnа ‘Ashariyyah mengakui bahawa 

ketika Asma’ menjadi isteri Abu Bakr, beliau memiliki hubungan yang amat rapat dengan 

Fаtimah, termasuk merawatnya ketika sakit dan menguruskan jenazahnya atas wasiat 

Fаtimah sendiri.270 ‘Umar pula berkahwin dengan Umm Kalthum, anak perempuan ‘Alі 

dengan Fаtimah. Perkahwinan tersebut kekal sehingga ‘Umar meninggal dunia dan 

dikurniakan dengan dua orang zuriat iaitu Zayd dan Ruqayyah. Ketika mengahwininya 

‘Umar menyebut sabda Rasulullah SAW, “Setiap nasab dan sebab itu terputus pada hari 

                                                 
269 Lihat perbahasan pada halaman 239-240. 
270 Lihat al-Tūsi, al-Amali, 109; Muhammad bin Muhammad al-Mufіd, al-Amali  (Qom: Mu’tamar al-Shaykh 
al-Mufіd, 1413h), 281; al-Bahrani, ‘Awalim al-‘Ulūm wa al-Ma‘arif wa al-Ahwal min al-Ayat wa al-Akhbar wa 
al-Aqwal, 11: 1097; al-Majlisi, Bihar al-Anwar, 43: 211; al-Khaw’i, Minhaj al-Bara‘ah fi Sharh Nahj al-
Balaghah, 13: 37. 

kiamat kecuali nasab dan sebabku.”271 Terdapat sebahagian ulama Syiah cuba menafikan 

perkahwinan tersebut, namun ia sabit menerusi karya-karya utama Syiah Imаmiyyah Ithnа 

‘Ashariyyah yang menunjukkan kesahihannya.272 Malah kemesraan dan kasih sayang Ahl al-

Bayt terhadap ‘Umar amat terserlah ketika hampirnya kematian ‘Umar sebagaimana yang 

dinukilkan oleh Ibn Abі al-Hadіd, bahawa Ibn ‘Abbаs berkata:  

“Kami terdengar suara Umm Kalthum (meratap): Aduhai ‘Umarku. Bersama 
dengannya beberapa wanita yang turut menangis. Seluruh rumah diselubungi 
suara tangisan. Lalu ‘Umar berkata: Celakalah ‘Umar jika Allah tidak 
mengampuninya. Aku (Ibn ‘Abbаs) berkata: Demi Allah aku berharap engkau 
tidak melihatnya (neraka) kecuali sekadar firman Allah: Dan tidak seorang 
pun daripada kamu kecuali akan melintasinya (titian ѕirаt). Jika tidak 
keranamu, nescaya kami tidak tahu bagi pemimpin kaum muslimin itu, 
bertaqwa kepada kitab (al-Quran) dan menghukum dengan adil. ‘Umar merasa 
takjub dengan kata-kataku (Ibn ‘Abbаs), lalu beliau bangkit (dari baring) dan 
duduk sambil berkata: Adakah kamu mempersaksikan aku dengan ini wahai 
Ibn ‘Abbаs? (Berkata Ibn ‘Abbаs): Aku telah mencemaskannya. Lalu ‘Alі 
menepuk antara dua bahuku dan berkata: Persaksikanlah ia. Dalam riwayat 
lain, Ibn ‘Abbаs berkata: Jangan bimbang wahai Amіr al-Mu’minіn, demi 
Allah sesungguhnya pengislamanmu suatu kemuliaan, pemerintahanmu suatu 
pembukaan, kamu telah melimpahkan bumi dengan keadilan. ‘Umar berkata: 
Adakah kamu mempersaksikan aku dengan demikian wahai Ibn ‘Abbаs? Kata 
Ibn ‘Abbаs: Beliau (‘Umar) seakan-akan membenci kesaksianku itu, maka aku 
pun berdiam. ‘Alі berkata kepadaku: Katakan benar, dan aku bersamamu. Lalu 
(Ibn ‘Abbаs) berkata: Benar (wahai ‘Umar). Dalam riwayat lain, Ibn ‘Abbаs 
berkata: Aku menyentuh kulitnya (‘Umar) sedang ia terbaring lalu aku berkata: 
Kulit yang tidak akan sesekali disentuh oleh api neraka…lalu ‘Umar berkata: 
Apa menyebabkan kamu berkata sedemikian? (Ibn ‘Abbаs menjawab): Kamu 
telah beral-sahаbah dengan Rasulullah, dan kamu telah melakukan yang 
terbaik dalam peral-sahаbahanmu…”273     

 

Secara logiknya, tidak mungkin hubungan yang sebegitu erat ini boleh berlaku jika 

wujud permusuhan yang mendalam antara para al-sahаbah dan Ahl al-Bayt, lebih-lebih lagi 

dalam bentuk pegangan akidah al-walа’ dan al-barа’ seperti yang didakwa oleh Syiah 

Imаmiyyah Ithnа ‘Ashariyyah.       

                                                 
271 Ibn Sa‘d, al-Ṭabaqāt al-Kubrā, 8: 463; Ibn ‘Asakir, Tarikh Madinah Dimashq, 19: 486;   
272 Al-Kulayni, al-Kafi, 6: 115; al-Tūsi, Tahdhib al-Ahkam, 8: 161; al-Tūsi, al-Istibsar fima Ikhtulif min al-
Akhbar, 3: 352.  
273 Ibn Abi al-Hadid, Sharh Nahj al-Balaghah, 12: 192. 

4.7.2.2 Penamaan Ahl al-Bayt dengan nama para al-sahаbah 

Hubungan baik antara para al-sahаbah dan Ahl al-Bayt menurut Ahl al-Sunnah wa 

al-Jamа‘ah juga boleh dilihat menerusi perbuatan Ahl al-Bayt yang menamakan zuriat 

keturunan mereka dengan nama tokoh-tokoh besar para al-sahаbah. Sebagaimana maklum, 

Islam menganjurkan kepada umatnya agar memberikan nama yang baik kepada setiap anak. 

Rasulullah SAW bersabda, “Sesungguhnya kamu diseru pada hari kiamat dengan nama-

nama kamu dan nama-nama bapa kamu. Maka perelokkanlah nama-nama kamu.”274 

Penamaan dengan nama-nama orang soleh juga telah sekian lama dipraktikkan termasuk oleh 

umat yang terdahulu seperti mana diriwayatkan oleh al-Mughіrah bin Shu‘bah, bahawa Nabi 

SAW bersabda, “Sesungguhnya mereka menamakan (anak-anak) dengan nama para nabi 

mereka dan orang-orang soleh sebelum mereka.”275  

Justeru, hal ini dilaksanakan oleh ahli keluarga Rasulullah SAW apabila mereka 

menamakan atau menggelarkan anak-anak mereka dengan nama tokoh-tokoh besar al-

sahаbah seperti Abu Bakr, ‘Umar dan ‘Uthmаn. Antara Ahl al-Bayt yang dinamakan atau 

diberi gelaran Abu Bakr adalah seperti Abu Bakr Muhammad al-Aѕghar bin ‘Alі bin Abі 

Tаlib, syahid bersama al-Husayn dalam peristiwa Karbalа, ibunya adalah Laylа binti Mas‘ud 

al-Nahshaliyyah276; Abu Bakr bin al-Hasan bin ‘Alі bin Abі Tаlib, syahid bersama bapa 

                                                 
274 Hadis riwayat Abu Dawud, Kitab al-Adab, Bаb Taghyіr al-Asmа’, no. hadis: 4950. Lihat Sulaymаn bin al-
Ash‘ath al-Sijistаnі, Sunan Abi Dawūd (Beirut: Dar al-Kitаb al-‘Arabі, t.t), 4: 442. 
275 Hadis riwayat Muslim, Kitab al-Nahy ‘an al-Takannі bi Abі al-Qаsim wa Bayаn Mа Yustahabb min al-
Asmaа’, no. hadis: 2135. Lihat Sahih Muslim, 3: 1685. 
276 Al-Mufіd, al-Irshad fi Ma‘rifah Hijaj Allah ‘ala al-‘Ibad, 1: 354; al-Majlisi, Bihar al-Anwar, 42: 90; Ahmad 
bin Abі Ya‘qub al-Ya‘qubі, Tаrіkh al-Ya‘qubі (Beirut: Dаr Ѕаdir, t.t), 2: 213.   

saudaranya, al-Husayn dalam peristiwa Karbalа’277 dan ‘Alі Zayn al-‘Аbidіn bin al-Husayn 

yang antara gelarannya (kunyah) adalah Abu Bakr278. 

Manakala Ahl al-Bayt yang dinamakan dengan ‘Umar seperti ‘Umar al-Atraf bin ‘Alі 

bin Abі Tаlib, ibunya Umm Habіb al-Ѕahbа’al-Taghlibiyyah, hamba tawanan perang 

Riddah279; ‘Umar bin al-Hasan bin ‘Alі bin Abі  Tаlib, syahid bersama bapa saudaranya al-

Husayn dalam peristiwa Karbalа’280 dan ‘Umar bin al-Husayn bin ‘Alі bin Abі Tаlib.281 

Daripadanya lahir Muhammad bin al-Qаsim bin ‘Alі bin ‘Umar bin al-Husayn bin ‘Alі bin 

Abі Tаlib yang disenaraikan oleh Ibn Abі al-Hadіd sebagai salah seorang perawi Ahl al-

Bayt.282 Sementara Ahl al-Bayt yang dinamakan dengan ‘Uthmаn pula seperti ‘Uthmаn bin 

‘Alі bin Abі  Tаlib, syahid bersama al-Husayn dalam peristiwa Karbalа’, ibunya Umm al-

Banіn binti Hizаm al-Wahіdiyyah283 dan ‘Uthmаn bin ‘Uqayl bin Abі  Tаlib.284  

Penaman dan penggelaran Ahl al-Bayt dengan nama-nama tokoh besar para al-

sahаbah ini menjadi bukti sama ada dari sudut rasional, emosional mahupun fakta sejarah 

terhadap hubungan erat dalam peral-sahаbahan dan persaudaraan antara mereka. Hal ini 

mustahil berlaku jika antara para al-sahаbah dan Ahl al-Bayt itu terdapat permusuhan dan 

persengketaan yang mendalam sebagaimana yang dinukilkan dalam riwayat-riwayat Syiah 

Imamiyyah Ithnа ‘Ashariyyah terdahulu. Bahkan, karya-karya utama Syiah sendiri 

                                                 
277 Al-Mufіd, al-Irshad fi Ma‘rifah Hijaj Allah ‘ala al-‘Ibad, 1: 354; al-Ya‘qubі, Tаrіkh al-Ya‘qubі, 1: 288.   
278 Al-Majlisi, Bihar al-Anwar, 102: 203; Muhammad bin al-Hasan al-Tusі, Rijаl al-Tusі (Qom: Mu’assasah al-
Nashr al-Islami, 1415h), 109; ‘Alі bin al-Husayn bin Bаbawayh, al-Fahrasat (Qom: Maktabah Аyah Allah al-
Mar‘ashі al-Najafі, 1422H), 30.   
279 Al-Mufіd, al-Irshad fi Ma‘rifah Hijaj Allah ‘ala al-‘Ibad, 2: 218; al-Majlisi, Bihar al-Anwar, 34: 297; al-
Tūsi, al-Amali, 118. 
280 Al-Ya‘qubі, Tаrіkh al-Ya‘qubі , 2: 228; Ibn ‘Anbah, ‘Umdah al-Tаlib, 68.  
281 Ibn ‘Anbah, ‘Umdah al-Tаlib fі Ansаb Аli Abі Tаlib, 194.    
282 Ibn Abi al-Hadid, Sharh Nahj al-Balaghah, 15: 291.  
283 Muhammad bin Sulaymаn al-Kufі, Manаqib al-Imаm Amіr al-Mu’minіn ‘alayh al-salаm (Qom: Majma‘ 
Ihyа’ al-Thaqаfah al-Islаmiyyah, 1412h), 2: 49; al-Mufіd, al-Irshad fi Ma‘rifah Hijaj Allah ‘ala al-‘Ibad, 1: 
354.  
284 Al-Balаdhurі, Ansаb al-Ashrаf, 1: 272. 

meletakkan bab khusus mengenai larangan menamakan anak dengan nama-nama musuh para 

imam Ahl al-Bayt.285     

 

4.7.2.3 Puji-pujian Ahl al-Bayt terhadap para al-sahаbah 

Selain ikatan perkahwinan dan peletakan nama atau gelaran dengan nama para al-

sahаbah, terdapat banyak riwayat yang menukilkan puji-pujian Ahl al-Bayt kepada para al-

sahаbah. Hal ini boleh dilihat menerusi karya kedua-dua pihak sama ada Ahl al-Sunnah wa 

al-Jamа‘ah mahupun Syiah Imаmiyyah Ithnа ‘Ashariyyah. Puji-pujian tersebut, 

sebahagiannya telah disebutkan secara tidak langsung sebelum ini. Antara lain yang boleh 

dinyatakan di sini adalah kata-kata ‘Alі sebelum membaiah Abu Bakr sebagai khalifah 

Rasulullah SAW, beliau mengatakan: 

“Kami melihat Abu Bakr orang yang paling berhak dengannya (jawatan 
khalifah), beliau adalah teman Rasulullah SAW di dalam gua, kita mengetahui 
sumbangannya dan Rasulullah SAW memerintahkannya mengimamkan solat 
sedangkan Baginda masih hidup.”286   

 
 

Pengakuan Muhammad al-Bаqir yang didakwa sebagai imam kelima Syiah 

Imаmiyyah Ithnа ‘Ashariyyah berkenaan kemesraan hubungan antara Ahl al-Bayt dan para 

al-sahаbah ketika menafsirkan sebab turun surah al-Hijr ayat 47 sebagaimana dalam riwayat 

berikut: 

“Daripada Kathіr al-Nawа’, beliau berkata: Aku berkata kepada Abu Ja‘far 
(Muhammad al-Bаqir): Sesungguhnya fulan telah menceritakan kepadaku 
daripada ‘Alі bin al-Husayn, bahawa ayat ini turun kepada Abu Bakr, ‘Umar 
dan ‘Alі (firman Allah SWT): Dan Kami cabut akan apa yang ada di dalam 
hati mereka daripada perasaan hasad dengki (Surah al-Hijr: 47). Beliau (Abu 
Ja‘far) berkata: Demi Allah, ia turun ke atas mereka, siapa lagi jika bukan 
mereka? Aku (perawi) berkata: Hasad dengki apa? Beliau (Abu Ja‘far) 
menjawab: Hasad dengki jahiliah, yang wujud antara Banі Tayyim, Banі ‘Adі 
dan Banі Hаshim pada zaman jahiliah dahulu, (tetapi) apabila mereka 
memeluk Islam, mereka saling berkasih sayang, ketika Abu Bakr mengalami 

                                                 
285 Al-Hurr al-‘Amili, Wasa’il al-Shi‘ah, 21: 398. 
286 Al-Jawharі, al-Saqіfah wa Fadak, 2: 50.  

sakit pinggang, ‘Alі memanaskan tangannya lalu mengusap pinggang Abu 
Bakr dengannya.”287    

 
Selain itu terdapat riwayat yang menukilkan bahawa ‘Alі sering dilihat memakai 

sejenis kain selendang. Apabila ditanyakan kepadanya mengenai keistimewaan kain 

selendang tersebut, ‘Alі menjawab, “Sesungguhnya ia (kain selendang) yang dipakaikan 

kepadaku oleh kekasihku, rakanku, temanku, al-sahаbah istimewaku, ‘Umar…”288  

Demikian juga ‘Alі pernah bersemuka dengan ‘Uthmаn untuk menasihatinya 

mengenai hal ehwal pemerintahannya. Akan tetapi, ‘Alі terlebih dahulu memuji-muji 

‘Uthmаn sambil mengiktiraf keutamaan dan kedudukannya di sisi Rasulullah SAW. Beliau 

mengatakan:  

“Aku tidak mengetahui suatu pun yang engkau tidak mengetahuinya, aku tidak 
menunjukkan kepadamu suatu pun perkara yang engkau tidak mengetahuinya, 
sesungguhnya engkau mengetahui apa yang kami tahu, kami tidak sesekali 
mendahuluimu kepada sesuatu pun lalu kami memberitahumu tentangnya, 
kami tidak menyembunyikan suatu pun lalu kami perlu menyampaikannya 
kepadamu, kami juga tidak diistimewakan (dengan sesuatu pun) 
berbandingmu. Kamu telah melihat, mendengar dan beral-sahаbah dengan 
Rasulullah SAW, bahkan menjadi menantunya. Tidaklah Ibn Abі Qahаfah 
(Abu Bakr) lebih berhak untuk melaksanakan kebenaran berbanding engkau, 
tidak juga Ibn al-Khattаb lebih berhak melakukan kebaikan berbanding 
engkau. Sesungguhnya engkau lebih dekat hubungannya dengan Rasulullah 
SAW, (kerana) engkau menjadi menantu Rasulullah SAW, (sedangkan) 
kedua-duanya tidak…”289 

 
 

Selain itu, Ja‘far al-Ѕаdiq yang merupakan imam keenam di sisi Syiah Imаmiyyah 

Ithnа ‘Ashariyyah, sewaktu mendengar sebahagian orang ‘Irаq mencaci maki Abu Bakr, lalu 

beliau dengan bangganya mengungkapkan, “Aku sendiri telah dilahirkan oleh Abu Bakr 

sebanyak dua kali.”290 Ini merupakan sebahagian sahaja puji-pujian Ahl al-Bayt terhadap para 

                                                 
287 Al-Suyūti, al-Durr al-Manthūr, 5: 85. 
288 Ibn Abi Shaybah, Kitab al-Fada’il, Mа Zukir fі Fadl ‘Umar bin al-Khattаb, no. hadis: 31997. Lihat al-Kitab 
al-Musannaf fi al-Ahadith wa al-Athar, 6: 356. 
289 Al-Khaw’i, Minhaj al-Bara‘ah fi Sharh Nahj al-Balaghah, 16: 311; al-Tabari, Tarikh al-Tabari , 2: 645; Ibn 
Kathir, al-Bidayah wa al-Nihayah, 7: 168. 
290 Ini kerana ibu kepada Ja‘far al-Sadiq adalah Umm Farwah, Fatimah binti al-Qasim bin Muhammad bin Abū 
Bakr al-Siddiq dan ibu kepada Umm Farwah pula adalah Asmа’ binti ‘Abd al-Rahmаn bin Abu Bakr. Lihat al-

al-sahаbah yang ditemui dalam karya-karya Ahl al-Sunnah wa al-Jamа‘ah dan Syiah 

Imаmiyyah Ithnа ‘Ashariyyah. Ia tidak lain menunjukkan penghargaan, sanjungan dan 

pengiktirafan Ahl al-Bayt terhadap kedudukan para al-sahаbah di sisi Rasulullah SAW. 

Sekaligus menafikan akidah al-walа’ dan al-barа’ yang meletakkan jurang permusuhan dan 

persengketaan antara para al-sahаbah dan Ahl al-Bayt sebagaimana yang diiktikadkan oleh 

Syiah Imаmiyyah Ithnа ‘Ashariyyah.     

Berdasarkan pembentangan dalam subtopik ini, amat terserlah kepincangan hujah-

hujah yang dikemukakan oleh karya-karya Syiah Imаmiyyah Ithnа ‘Ashariyyah berbahasa 

Melayu bagi mengujudkan persepsi permusuhan antara Ahl al-Bayt dan para al-sahаbah. 

Selain itu, karya-karya tersebut seperti karya-karya asal Syiah Imаmiyyah Ithnа ‘Ashariyyah, 

gagal untuk menafikan hubungan baik antara Ahl al-Bayt dan para al-sahаbah sebagaimana 

yang tercatat dalam al-Sunnah dan sirah. Seterusnya pengkaji akan menilai sikap Syiah 

Imаmiyyah Ithnа ‘Ashariyyah terhadap konflik antara al-sahаbah dalam subtopik selepas ini.  

 

4.8 Penilaian terhadap konflik antara al-sahаbah 

 

 Menurut Ahl al-Sunnah wa al-Jamа‘ah, pendirian Ahl al-Bayt terhadap konflik yang 

berlaku antara al-sahаbah adalah bertepatan dengan pendirian Ahl al-Sunnah wa al-Jamа‘ah. 

Pendirian Ahl al-Sunnah wa al-Jamа‘ah tertegak berasaskan prinsip keadilan semua al-

sahаbah, yang menjadi dasar dalam membahaskan apa jua hal berkaitan para al-sahаbah.291  

 

  

                                                 
Dhahabi, Siyar A‘lam al-Nubala’, 6: 255; Ibn Hajar al-‘Asqalani, Tahdhib al-Tahdhib, 2: 88; al-Majlisi, Bihar 
al-Anwar, 29: 651; al-Bahrani, ‘Awalim al-‘Ulūm wa al-Ma‘arif wa al-Ahwal min al-Ayat wa al-Akhbar wa al-
Aqwal, 20: 18.  
291 Lihat perbahasan pada halaman 283-284. 

4.8.1 Prinsip Ahl al-Sunnah dalam konflik antara al-sahаbah 

Ahl al-Sunnah wa al-Jamа‘ah secara ijmak mengambil sikap menahan diri daripada 

memperkatakan mengenai konflik antara al-sahаbah kecuali dengan perkataan yang 

sewajarnya.  Ia demi mengekang api permusuhan, dendam, dengki dan buruk sangka kepada 

mana-mana pihak yang terlibat. Segala sumbangan dan jasa baik mereka dalam 

memperjuangkan Islam dan mempertahankan dakwah Rasulullah SAW itu lebih utama untuk 

disebarkan. Manakala segala konflik yang berlaku perlu ditakwilkan agar ia bersesuaian dan 

bertepatan dengan keadilan mereka sebagaimana yang dinyatakan dalam nas-nas syarak.292 

Al-Dhahabі mengatakan, nas-nas syarak telah menetapkan secara umum bahawa para 

al-sahаbah itu kesemuanya adalah ahli syurga. Sekalipun tidak diketahui secara terperinci 

kedudukan setiap individu al-sahаbah yang dikatakan sebagai ahli syurga tersebut kecuali 

yang dinamakan oleh nas, namun kedudukan keseluruhan para al-sahаbah itu ahli syurga 

adalah kekal berdasarkan nas yang umum. Ini kerana, tiada sesiapa yang mengetahui secara 

muktamad, mana-mana individu dalam kalangan al-sahаbah yang masuk ke neraka. Hal ini 

bukan sahaja hukum ke atas para al-sahаbah, bahkan kaum Muslimin lain yang tiada jaminan 

syurga pun tidak boleh dihukumkan secara muktamad bahawa mereka akan masuk ke neraka. 

Oleh yang demikian, adalah lebih utama bagi setiap Muslim untuk bersikap adil dan berhati-

hati dalam membincangkan perihal al-sahаbah, khususnya dalam keadaan tidak mengetahui 

hakikat sebenar yang terjadi.293 Kerana itu, Ahl al-Sunnah wa al-Jamа‘ah mengambil sikap 

                                                 
292 Ahmad bin Ibrаhіm al-Ismа‘іlі, I‘tiqаd A’immah al-Hadіth (Riyаd: Dаr al-‘Aѕimah, 1412h), 79; al-Ash‘arі, 
Risаlah ilа Ahl al-Thaghr, 304; Ismа‘іl bin Ahmad al-Aѕbahаnі, al-Hujjah fі Bayаn al-Mahajjah (Riyаd: Dаr 
al-Rаyah, 1999), 2: 546; Abu al-Hasan al-Ash‘arі, Maqаlаt al-Islаmiyyіn wa Ikhtilаf al-Muѕallіn (Beirut: Dаr 
Ihyа’ al-Turаth al-‘Arabі, t.t), 294; al-Ajiri, al-Shari‘ah, 5: 2485; Hibbah Allаh bin al-Hasan al-Lаlikа’і, Sharh 
Uѕul I‘tiqаd Ahl al-Sunnah wa al-Jamа‘ah min al-Kitаb wa al-Sunnah wa Ijmа‘ al-Ѕahаbah (Riyаd: Dаr 
Tayyibah, 1402h), 1: 177: ‘Abd al-Rahmаn al-Naysаburі, al-Ghunyah fі Uѕul al-Dіn (Beirut: Mu’assasah al-
Kutub al-Thaqаfiyyah, 1987), 189; Hafiz bin Ahmad Hukmі, Ma‘arij al-Qabul bi Sharh Sullam al-Wuѕul ilа 
‘Ilm al-Uѕul (Dammam: Dаr Ibn al-Qayyim, 1990), 3: 1208.  
293 Al-Dhahabi, al-Muntaqa, 220. 

mentakwil setiap konflik yang berlaku dalam kalangan al-sahаbah. Ia sebagaimana yang 

dijelaskan oleh Abū al-Hasan al-Ash‘ari:  

“Adapun Talhah dan Zubayr, kedua-duanya telah memeranginya (‘Ali), 
kedua-keduanya pada perkara itu mentakwil dan berijtihad dengan melihat 
(perbuatan) itu adalah benar berdasarkan ijtihad. Bahawasanya demikian itu 
adalah salah dan kedua-duanya telah merujuk kembali, menyesal dan 
menzahirkan taubat dan meninggal dunia dalam keadaan bertaubat. Demikian 
juga dikatakan pada perang Mu’awiyah (terhadap ‘Ali), ia berdasarkan ijtihad 
daripadanya, sedangkan ia salah, batil, mungkar dan derhaka atas maksud 
memerangi pemerintah yang adil. Namun begitu, ia berlaku dengan sejenis 
ijtihad daripada orang yang berhak berijtihad, oleh itu, tidak disandarkan 
kepadanya kefasikan dan kekufuran. Apa yang berlaku itu adalah dari sudut 
perselisihan dua pemerintah, apabila kedua-duanya berijtihad, seorang 
daripadanya salah dan seorang lagi betul.”294  

 

4.8.2 Pendirian Ahl al-Bayt terhadap konflik antara al-sahаbah 

Pendirian Ahl al-Sunnah wa al-Jamа‘ah merupakan pendirian yang sama dipegang 

oleh Ahl al-Bayt. Ia terbukti menerusi banyak riwayat yang menjelaskan hal tersebut 

termasuk sebahagiannya diriwayatkan dalam karya-karya Syiah Imаmiyyah Ithnа 

‘Ashariyyah sendiri. Dalam perang Ѕiffіn, ‘Alі meletakkan kedudukan para penentangnya 

sebagai kaum Muslimin yang seakidah dengannya dalam soal ketuhanan, kenabian dan 

dakwah kepada Islam. Tiada perbezaan antara beliau dengan para penentangnya kecuali 

dalam soal pembunuhan ‘Uthmаn yang beliau sendiri menafikan keterlibatannya.295 Dalam 

riwayat Ja‘far al-Ѕаdiq daripada bapanya, Muhammad al-Bаqir menukilkan bahawa ‘Alі 

menegaskan kepada penyokongnya, beliau memerangi para penentangnya bukan kerana 

mengkafirkan mereka atau kerana mereka mengkafirkan dirinya. Akan tetapi, ia terjadi 

disebabkan masing-masing berpandangan kebenaran berpihak kepadanya.296 Kerana itu, ‘Alі 

                                                 
294 Muhammad bin al-Hasan bin Furak, Maqalat Abi al-Hasan al-Ash‘ari (Kaherah: Maktabah al-Thaqafah al-
Diniyyah, 2005), 195. 
295 Ibn Abi al-Hadid, Sharh Nahj al-Balaghah, 3: 114.  
296 ‘Abd Allаh bin Ja‘far al-Humayrі, Qurb al-Isnаd (Qom: Mu’assasah Аl al-Bayt, 1413h), 93; Al-Majlisi, 
Bihar al-Anwar, 32: 324.  

menegah para al-sahаbahnya daripada mencela tentera Shаm yang dipimpin Mu‘аwiyah 

dengan berkata: 

“Sesungguhnya aku membenci kamu menjadi orang yang gemar mencela, 
akan tetapi jika kamu ingin menyifatkan perbuatan mereka, menyebutkan 
perihal mereka, maka setepat-tepat perkataan, setinggi-tinggi keuzuran, kamu 
berkata pada tempat celaan kamu terhadap mereka dengan (doa berikut): 
Wahai Allah! Peliharalah darah-darah kami dan darah-darah mereka, 
perbaikilah hubungan kami dan mereka, berikanlah mereka hidayah petunjuk 
daripada kesesatan mereka, sehingga mereka mengenali kebenaran daripada 
kejahilannya dan dijauhkan daripada kesesatan dan permusuhan orang yang 
berterusan dengannya.”297  
 

Khair Izzah mendakwa ‘Alі menggunakan kedudukannya sebagai khalifah bagi 

memerangi para penentangnya secara kekerasan setelah sekian lama bersabar dengan 

kemungkaran para al-sahаbah adalah tidak benar.298 Pandangan Syiah Imаmiyyah Ithnа 

‘Ashariyyah tersebut berpunca daripada teori mereka yang mengaitkan peperangan Jamal 

dan Ѕiffіn sebagai kemuncak konspirasi para al-sahаbah bagi menghalang kekhalifahan Banі 

Hаshim seterusnya merebut jawatan khalifah buat mereka. Walhal, sejarah menjadi saksi 

bahawa perang Jamal dan Ѕiffіn berlaku bukan disebabkan para al-sahаbah yang terlibat 

menolak kekhalifahan ‘Alі, sebaliknya kerana menuntut keadilan ke atas pembunuhan 

‘Uthmаn.   

 

4.8.2.1 Punca konflik dalam Perang Jamal 

Al-Asadі mengatakan, ketika utusan ‘Ali iaitu ‘Imran bin Husayn dan Abū al-Aswad 

al-Du’ali datang bertanya kepada Talhah dan Zubayr yang bersama ‘A’ishah, tujuan 

kedatangan mereka ke Basrah sebelum perang Jamal meletus, mereka menjawab ia bertujuan 

menuntut pembelaan ke atas darah ‘Uthman, walaupun mereka menyedari dan memperakui 

                                                 
297 Al-Majlisi, Bihar al-Anwar, 12: 214; Ibn Abi al-Hadid, Sharh Nahj al-Balaghah, 3: 181; Naѕr bin Muzаhim, 
Waq‘ah Ѕiffіn (Qom: Maktabah Аyah Allаh al-Mar‘ashі al-Najafі, 1404h), 103.  
298 Lihat perbahasan pada halaman 243.  

kewajipan berbaiah kepada ‘Ali selaku khalifah.299 Ini memperlihatkan hasrat sebenar 

kumpulan ‘A’ishah iaitu mencari pembunuh ‘Uthman. Ibn Hajar memetik daripada kitab 

Akhbar al-Basrah karangan ‘Umar bin Shubbah daripada ucapan al-Mahlab, bahawa tidak 

terdapat seorang pun ulama muktabar yang menyebut bahawa ‘A’ishah dan orang yang 

bersamanya menentang ‘Ali disebabkan beliau dilantik sebagai khalifah, bahkan mereka 

langsung tidak menyeru supaya melantik salah seorang dalam kalangan mereka untuk 

menjadi khalifah. Akan tetapi ‘A’ishah dan kumpulannya memungkiri tindakan ‘Ali tidak 

mengambil tindakan terhadap pembunuh ‘Uthman”. 300  

 

4.8.2.2 Punca konflik dalam Perang Siffin 

         Demikian juga Mu‘awiyah tidak pernah berniat untuk merampas jawatan khalifah 

daripada ‘Ali. Dalam kes peperangan Siffin, beliau hanya menuntut supaya dipercepatkan 

hukuman qisas terhadap pembunuh ‘Uthman. Ia sebagaimana riwayat daripada Ya‘la bin 

‘Ubayd daripada bapanya bahawa Abū Muslim al-Khawlani dan sekumpulan orang telah 

pergi menemui Mu‘awiyah untuk mendapatkan penjelasan ketika sebelum peperangan Siffin. 

Mereka berkata: 

“Kamu menentang ‘Ali (dalam masalah khilafah) kerana kamu (layak) seperti 
dia? Mu‘awiyah menjawab: Tidak. Demi Allah, sesungguhnya aku 
mengetahui bahawa dia lebih baik dan lebih berhak daripadaku; tapi bukankah 
kalian tahu, ‘Uthman terbunuh dengan zalim, sedangkan aku sepupunya, dan 
yang menuntut (qisas) atas pembunuhannya. Maka kalian temuilah beliau 
(‘Ali) dan katakan kepadanya agar menyerahkan para pembunuh ‘Uthman 
kepadaku, maka aku akan menyerah (baiah) kepadanya…”301  

 

                                                 
299 Sayf bin ‘Umar al-Asadi, al-Fitnah wa Waq‘ah al- Jamal, (Beirut : Dar al-Nafa’is, 1391H), 1: 122; Ibn al-
Jawzi, al-Muntazam, 5: 84. 
300 Ibn Hajar, Fath al-Bari, 13: 56.  
301 Al-Dhahabi, Siyar A‘lam al-Nubala’, 3: 140; Ibn Kathir, al-Bidayah wa al-Nihayah, 8: 129.  

Malah Mu‘awiyah turut diriwayatkan menangis dan bersedih apabila mendengar 

berita kematian ‘Ali. Isterinya menjadi hairan kerana beliau pernah memerangi ‘Ali, namun 

menangisi kematiannya. Mu‘awiyah kemudiannya menjelaskan bahawa umat telah 

kehilangan ‘Ali yang pergi bersama-sama dengan kelebihan, kefakihan dan keilmuannya.302 

Hal ini menunjukkan, para al-sahаbah seperti Mu‘awiyah tidak sesekali memiliki perasaan 

hasad dengki terhadap ahli keluarga Rasulullah SAW apatah lagi untuk merebut jawatan 

khalifah daripadanya. Perihal peperangan Siffin, ia berlaku berdasarkan ijtihad Mu‘awiyah 

yang meminta agar ‘Ali segera mencari para pembunuh ‘Uthman dan melaksanakan qisas ke 

atas mereka. Oleh kerana ia merupakan suatu bentuk ijtihad, meskipun perbuatan itu salah, 

Mu‘awiyah tidak boleh dicela atas perbuatannya memerangi ‘Ali. Abu al-Hasan al al-Ash‘ari 

mengatakan bahawa apa yang berlaku antara ‘Ali dan Mu‘awiyah didasarkan kepada 

takwilan dan ijtihad, sedangkan semua al-sahаbah itu adil dan tidak ditohmah pada 

agamanya.303 Sekalipun ‘Ali berada di pihak yang benar dan Mu‘awiyah berada pada pihak 

yang salah, namun dalam konteks berijtihad, Mu‘awiyah tidak boleh dituduh fasik atau ahli 

bid‘ah. Ini berdasarkan firman Allah SWT yang meredai kesemua al-sahаbah dan hadis 

Rasulullah SAW yang memperakui, apabila seseorang hakim itu berijtihad, jika benar ia 

mendapat dua pahala dan jika salah ia memperoleh satu pahala.304      

 

4.8.2.3 Dakwaan menolak ‘Ali sebagai khalifah 

Bagi menguatkan lagi hujah penolakan para al-sahаbah terhadap kekhalifahan ‘Alі 

sebagai punca perang Jamal dan Ѕiffіn, Khair Izzah beralasan ‘Alі hanya diiktiraf sebagai 

Khulafa al-Rasyidin yang keempat pada tahun 203 Hijriyah bersamaan tahun 844 Masihi 

                                                 
302 Ibn ‘Asakir, Tarikh Madinah Dimashq, 59: 142; Ibn Kathir, al-Bidayah wa al-Nihayah, 8: 130. 
303 Ibn Furak, Maqаlаt Abi al-Hasan al-Ash‘ari, 195.  
304 Abū Bakr Muhammad bin al-Tayyib al-Baqillani, al-Insaf fima Yajib I‘tiqaduh wa La Yajūz al-Jahl bih 
(Beirut: ‘Alam al-Kutub, 1986), 112.  

pada zaman kegemilangan Ahmad bin Hanbal. Sebelumnya ‘Alі tidak disenaraikan langsung 

sebagai khalifah keempat demi memelihara kedudukan Talhah dan Zubayr daripada tuduhan 

menderhaka. Selain itu, nama ‘Ali juga tidak disenaraikan dalam kalangan para al-sahаbah 

utama ketika menyebutkan senarai tokoh-tokoh besar al-sahаbah seperti mana hadis Ibn 

‘Umar.305 Kedua-dua dakwaan Khair Izzah ini amat bertentangan dengan akal waras dan 

fakta sejarah. Ini kerana, jika para al-sahаbah benar-benar menolak ‘Alі sebagai khalifah, 

bagaimana mungkin ‘Umar yang dituduh oleh Syiah Imаmiyyah Ithnа ‘Ashariyyah sebagai 

salah seorang tonggak utama konspirasi306, telah menyenaraikan ‘Alі sebagai salah seorang 

calon khalifah sebelum kewafatannya. Bahkan, empat daripada enam orang yang dicalonkan 

oleh ‘Umar telah menarik diri bagi memberikan laluan kepada dua al-sahаbah yang lebih 

utama, iaitu ‘Uthman dan ‘Alі.307  

Sekalipun ‘Alі tidak terpilih sebagai khalifah ketiga, akan tetapi penarikan diri empat 

orang al-sahаbah tersebut menunjukkan penghormatan tinggi mereka terhadap kedudukan 

‘Uthman dan ‘Alі. Hal ini terserlah setelah kewafatan ‘Uthmаn, apabila para al-sahаbah 

kembali mengusulkan ‘Alі sebagai khalifah, iaitu calon yang paling utama selepas ‘Uthmаn 

dalam majlis syura yang dibentuk ‘Umar. Walaupun pada peringkat awal ‘Alі menolak 

jawatan tersebut dengan alasan lebih rela menjadi menteri berbanding khalifah, namun 

golongan Ansar dan Muhajirin bersepakat bahawa tiada orang yang lebih berhak memegang 

jawatan tersebut pada ketika itu kecuali ‘Alі. Lalu kaum Muslimin dan para al-sahаbah 

membaiah ‘Alі sebagai khalifah, termasuk tiga orang ahli syura yang masih hidup iaitu 

Talhah, Zubayr dan Sa‘d bin Abі Waqqаѕ.308 Ibn Sa‘d menukilkan ijmak para al-sahаbah 

                                                 
305 Lihat perbahasan pada halaman 246-247. 
306 Lihat perbahasan pada halaman 243. 
307 Lihat hadis riwayat al-Bukhаrі, Kitаb Fadа’il al-Ѕahаbah, Bаb Qiѕѕah al-Bay‘ah wa al-Ittifаq ‘alа ‘Uthmаn 
bin ‘Affаn, no. hadis: 3497. Lihat al-Jami‘ al-Sahih al-Mukhtasar, 3: 1353. 
308 Abu Bakr Ahmad bin Muhammad al-Khallаl, al-Sunnah (Riyaаd: Dаr al-Rаyah, 1410h), 2: 415-417; al-
Tabari, Tarikh al-Tabari , 2: 700; ‘Alі bin Muhammad bin al-Athіr, al-Kаmil fі al-Tаrіkh (Beirut: Dаr al-Kutub 
al-‘Ilmiyyah, 1415h), 3: 83; Ibn Abi al-Hadid, Sharh Nahj al-Balaghah, 1: 106.   

dan sekalian penduduk Madinah membaiah ‘Alі sebagai khalifah.309 Justeru, kenyataan Khair 

Izzah yang mendakwa ‘Alі hanya diiktiraf sebagai khalifah keempat pada zaman Ahmad bin 

Hanbal adalah tertolak sama sekali.  

Dalam isu ini, menggunakan riwayat Warizah bin Muhammad al-Himsi sebagai hujah 

adalah tidak wajar.310 Ini kerana, pertanyaan Warizah yang mempertikaikan kedudukan ‘Alі 

sebagai khalifah keempat adalah berpunca daripada pengaruh golongan nawаѕib pada masa 

itu. Sedangkan Warіzah sendiri berasal dari Himѕ, antara daerah terkuat berlakunya 

penyebaran al-naѕb sehingga disebutkan dalam beberapa karya sejarah, “Bahawa penduduk 

Himѕ golongan yang merendah-rendahkan ‘Alі.”311 Situasi ini berpunca daripada kesan 

peperangan Ѕiffіn antara Mu‘аwiyah dan ‘Alі yang menyaksikan negeri Shаm menjadi kubu 

kuat penyokong Mu‘аwiyah menentang ‘Alі. Justeru, pertanyaan Warіzah tersebut, tidak 

boleh menjadi dalil bahawa ‘Alі hanya diiktiraf sebagai khalifah keempat pada zaman 

Ahmad bin Hanbal, sebaliknya riwayat-riwayat mengenai penerimaan ‘Alі sebagai khalifah 

keempat telah masyhur dalam karya-karya sejarah dan hadis Ahl al-Sunnah wa al-Jamа‘ah 

jauh sebelum zaman Ahmad bin Hanbal.  

Mengenai hadis Ibn ‘Umar yang menyebut susunan keutamaan para al-sahаbah 

bermula dengan Abu Bakr, ‘Umar dan berakhir dengan ‘Uthmаn312, tanpa menyenaraikan 

‘Ali sebagai yang keempat. Ia dijawab oleh Ahmad bin Hanbal bahawa hadis Ibn ‘Umar perlu 

dibaca bersekali dengan hadis Safіnah yang menyebutkan pemerintahan secara khilafah akan 

berlaku selama tiga puluh tahun. Ia mencakupi pemerintahan Abu Bakr selama dua tahun, 

‘Umar selama sepuluh tahun, ‘Uthmаn selama dua belas tahun dan ‘Alі selama enam 

                                                 
309 Ibn Sa‘d, al-Ṭabaqāt al-Kubrā, 3: 31. 
310 Lihat perbahasan pada 246. 
311 Abū Bakr al-Khatib al-Baghdadi, Tarikh Baghdad (Beirut: Dar al-Kutub al-‘Ilmiyyah, t.t), 13: 7; Ibn ‘Asakir, 
Tarikh Madinah Dimashq, 50: 366; al-Dhahabi, Siyar A‘lam al-Nubala’, 8: 148.  
312 Lihat hadis riwayat al-Bukhari, Kitab Fadа’il al-Ѕahаbah, Bab Fadl Abі Bakr ba‘d al-Nabі, no. hadis: 3455. 
Lihat al-Jami‘ al-Sahih al-Mukhtasar, 3: 1337; Kitab Fadа’il al-Ѕahаbah, Bab Manаqib ‘Uthmаn bin ‘Affаn, 
no. hadis: 3494. Lihat al-Jami‘ al-Sahih al-Mukhtasar, 3: 1337  

tahun.313 Di samping itu, hadis Ibn ‘Umar yang tidak menyenaraikan ‘Alі sebagai al-sahаbah 

keempat dalam senarai keutamaan, tiada kena mengena dengan sikap negatif beliau terhadap 

‘Alі. Dalam riwayat al-Bukhаrі, jelas menunjukkan pengiktirafan beliau terhadap kedudukan 

‘Alі. Daripada Sa‘d bin ‘Ubaydah, beliau berkata: 

“Seorang lelaki datang kepada Ibn ‘Umar lalu bertanya mengenai ‘Uthmаn, 
maka (Ibn ‘Umar menjawab) dengan menyebutkan kebaikan-kebaikan 
amalannya kemudian berkata: Seakan demikian itu tidak menggembirakan 
kamu? Lelaki itu berkata: Benar. Ibn ‘Umar berkata: Moga Allah menghina 
kamu. Kemudian lelaki itu bertanya beliau mengenai ‘Alі, maka (Ibn ‘Umar 
menjawab) dengan menyebutkan kebaikan-kebaikan amalannya. Ibn ‘Umar 
berkata lagi: (Kedudukan) ‘Alі itu (dengan melihat) pada rumahnya di tengah-
tengah rumah Nabi SAW, kemudian (Ibn ‘Umar) berkata: Seakan demikian itu 
tidak menggembirakan kamu? Lelaki itu berkata: Benar. Ibn ‘Umar berkata: 
Moga Allah menghina kamu. Pergilah! Buatlah apa pun ke atasku (nescaya 
aku tetap dengan pandanganku ini).”314 Dalam riwayat al-Nasа’і terdapat 
tambahan bahawa lelaki tersebut mengatakan, “Sesungguhnya aku 
membencinya (‘Alі).” Ibn ‘Umar berkata, “Semoga Allah membencimu.”315   

  

Selain itu, ‘Alі amat menghormati kedudukan Ibn ‘Umar sehingga pernah 

menawarkan kepadanya jawatan gabenor Shаm, sebaik sahaja beliau dilantik menjadi 

khalifah. Namun demikian, ia ditolak oleh Ibn ‘Umar atas pendirian berkecuali dan tidak 

mahu terbabit dengan suasana fitnah yang sedang berlaku pada saat itu.316 

 

4.8.2.4 Dakwaan sengaja memilih jalan perang 

Berkenaan dakwaan Khair Izzah, bahawa para al-sahаbah sengaja memilih jalan 

untuk berperang dengan ‘Alі sedangkan jalan diplomasi boleh digunakan, ia merupakan fakta 

yang jauh daripada kebenaran. Dalam perang Jamal, segala usaha damai menemui kegagalan 

                                                 
313 ‘Abd Allаh bin Ahmad bin Hanbal, al-Sunnah (Dammam: Dаr Ibn al-Qayyim, 1406h), 2: 590; lihat hadis 
Safіnah riwayat Ibn Hanbal, Hadіth Abі ‘Abd al-Rahmаn Safіnah Mawlа Rasul Allаh, no. hadis: 21978. Lihat 
Musnad al-Imam Ahmad, 5: 221. Shu‘ayb al-Arna’ūt mengatakan sanad hadis ini hasan. 
314 Hadis riwayat al-Bukhari, Kitab Fadа’il al-Ѕahаbah, Bab Manаqib ‘Alі bin Abі Tаlib, no. hadis: 3501. Lihat 
al-Jami‘ al-Sahih al-Mukhtasar, 3: 1352. 
315 Hadis riwayat al-Nasа’і, Kitаb al-Khaѕа’iѕ, Bаb Dhikr Manzilah ‘Alі bin Abі Tаlib wa Qurbuh min al-Nabі, 
no. hadis. 8492. Lihat Ahmad bin Shu‘ayb al-Nasа’і, al-Sunan al-Kubrа (Beirut: Dаr al-Kutub al-‘Ilmiyyah, 
1991), 5: 138. 
316 Al-Dhahabi, Siyar A‘lam al-Nubala’, 3: 224; Ibn ‘Asakir, Tarikh Madinah Dimashq, 31: 181. 

kerana dalam kalangan anggota perwakilan Basrah terdapat orang-orang Saba’iyyah yang 

terlibat dengan pembunuhan ‘Uthmаn, seperti Hukaym bin Jabalah dan Malik bin Harith al-

Ashtar 317. Berasaskan sumber-sumber sejarah seperti Tаrіkh al-Tabarі318, al-Kаmil fі al-

Tаrіkh319 dan al-Fitnah wa Waq‘ah al-Jamal320, adalah jelas bahawa kedua-dua pihak iaitu 

Khalifah ‘Alі dan ‘А’ishah mahu mengelakkan berlakunya peperangan, namun terdapat 

pihak ketiga yang menginginkan tercetusnya perang, iaitu kumpulan Saba’iyyah yang pernah 

terlibat secara langsung dengan kes pembunuhan ‘Uthmаn. Ini kerana, sekiranya berlaku 

perdamaian antara pihak ‘Alі dan ‘А’ishah di Basrah, maka mereka akan sama-sama bersatu 

dan bersepakat untuk mengesan semua pembunuh dan orang-orang yang terlibat dengan 

pembunuhan ketua negara itu, seterusnya dihukum. Atas dasar ini, ketua-ketua Saba’iyyah 

seperti ‘Abd Allаh bin Saba’, Hukaym bin Jabalah dan Mаlik bin Hаrith al-Ashtar bersidang 

pada malam sebelum perang Jamal untuk mencari helah supaya peperangan dapat dicetuskan 

antara kedua-dua pihak. Antara yang dinukilkan: 

“Ibn al-Sawda’ (‘Abd Allаh bin Saba’) pun berkata: Wahai kaumku (al-
Saba’iyyah), sesungguhnya kemuliaan kamu dapat diperolehi kalau kamu 
bercampur gaul dengan orang ramai. Maka tipulah (perangkaplah) mereka. 
Dan apabila orang ramai berhimpun esok hari, maka segeralah cetuskan 
pergaduhan dan usah berikan mereka peluang berfikir. Maka jangan ada 
antara kamu yang teragak-agak; pasti Allah menyibukkan ‘Alі, Talhah, 
Zubayr dan orang-orang yang sependapat dengan mereka (dari memikirkan 
tentang) apa yang kamu sendiri tidak suka (iaitu perdamaian). Maka 

                                                 
317 Saba’iyyah ialah gelaran bagi kumpulan pengikut ‘Abd Allаh bin Saba’. Beliau berasal dari kota Ѕan‘а’. 
Beliau mengisytiharkan dirinya memeluk Islam pada zaman pemerintahan ‘Uthmаn. Beliau gigih berusaha 
untuk merosakkan agama Islam. Daripada pendedahan yang lain menunjukkan gerakan anti-Islam dan khalifah 
bergerak cergas mulai pada zaman pemerintahan Khalifah ‘Uthmаn. Rata-rata gerakan itu diwakili oleh 
kumpulan Saba’iyyah yang bertebaran ke bandar-bandar di luar kota Madinah seperti Mesir, Basrah, Kufah dan 
lain-lain dengan menggunakan kaedah gerakan rahsia atau bawah tanah. Antara orang-orang Saba’iyyah  itu 
termasuk Kinаnah bin Bishr, Sawdаn bin Hamrаn, ‘Abd Allаh bin Budayl, Hukaym bin Jabalah, Mаlik bin al-
Hаrith, Ѕa‘ѕa‘ah, Zayd bin Sawhаn dan Ibn al-Kawа. Lihat al-Shahrastаnі, al-Milal wa al-Nihal, 1: 174; Ahmad 
Amіn, Fajr al-Islаm (Kaherah : Maktabah al-Nahdah, 1965), 110; Rafiq al-‘Azm, Ashhar Mashаhіr al-Islаm fі 
al-Hurub wa al-Siyаsah (Kaherah: Dаr al-Fikr al-‘Arabі, 1968), 721; Muhammad Fathі ‘Uthmаn, al-Tarіkh al-
Islаmі wa al-Madhhab al-Maddі (Kuwait : t.p., 1969), 265-266.   
318 Al-Tabarі, Tarіkh al-Tabarі, 4: 488-492.   
319 Ibn al-Athіr, al-Kаmil fi al-Tаrіkh, 3: 125. 
320 Sayf bin ‘Umar al-Asadі, al-Fitnah wa Waq‘ah al- Jamal (Beirut : Dаr al-Nafа’is, 1391h), 1: 149. 

berwaspadalah; dan berpecah-pecahlah masuk ke barisan mereka, sedangkan 
orang ramai tidak menyedarinya”321. 
 

Demikian usaha dan perancangan jahat kumpulan Saba’iyyah yang bertindak bagi 

merosakkan usaha damai. Dalam situasi yang sebegitu genting, tentu dengan hanya sedikit 

provokasi kecil, ia sudah cukup menjadi punca tercetusnya peperangan terbuka antara 

mereka. Demikian keadaan sebenar yang menyebabkan peperangan Jamal. Bagi golongan 

Saba’iyyah, sekiranya peperangan tidak berlaku, ia akan mengancam keselamatan mereka. 

Sebaliknya peperangan yang berlaku berjaya menyibukkan pemerintah dan umat Islam pada 

waktu itu hingga beransur-ansur melupakan pembelaan terhadap pembunuhan ‘Uthmаn dan 

mengesan para pembunuhnya. Oleh itu, peperangan bukan menjadi matlamat para al-

sahаbah yang ingin menuntut darah ‘Uthmаn. Akan tetapi pihak ketiga yang terlibat dalam 

pembunuhan ‘Uthmаn menjadi dalang sebenar yang merancang peperangan sesama umat 

Islam demi menutup jenayah yang telah mereka lakukan. Adapun kenyataan Khair Izzah 

yang mendakwa niat sebenar penentang ‘Alі dalam perang Jamal terbongkar dengan riwayat 

yang mengatakan ‘A’ishah telah bersujud syukur tanda kegembiraan saat menerima berita 

kematian ‘Alі.322 Kisah ini merupakan riwayat Abu al-Bukhtarі, dinukilkan Khair Izzah 

daripada kitab Maqаtil al-Tаlibiyyіn323. Walau bagaimanapun, Abu al-Bukhtarі merupakan 

perawi yang tertolak di sisi Ahl al-Sunnah wa al-Jamа‘ah.324 Di samping itu, kisah tersebut 

tidak dinukilkan dalam mana-mana karya Ahl al-Sunnah wa al-Jamа‘ah. 

 

                                                 
321 Al-Tabarі, Tarіkh al-Tabarі, 4: 494.  
322 Lihat halaman 248-249. 
323 Abu al-Faraj ‘Alі bin al-Husayn al-Aѕfahаnі, Maqаtil al-Tаlibiyyіn (Beirut: Dаr al-Ma‘rifah, t.t), 11. 
324 Beliau adalah Wahab bin Wahab Abu al-Bukhtarі al-Qurashі al-Madanі. Al-Imаm Ahmad mengatakan dia 
seorang pembohong besar dan  pemalsu hadis. Ibn al-Jаrud mengatakan dia seorang pembohong besar yang 
buruk, seluruh malamnya memalsukan hadis. Ia juga pandangan Ishаq bin Rаhawayh, Wakі‘, Hafѕ bin Ghiyаth, 
dan Shu‘ayb bin Ishаq. Ibn ‘Asakir, Tarikh Madinah Dimashq, 63: 415; Ibn Hajar al-‘Asqalani, Lisan al-Mizan, 
6: 232.   

4.8.2.5 Dakwaan perang antara al-sahаbah bukan ijtihad 

Khair Izzah berhujah menggunakan hadis Thabit mawla Abū Dhar daripada Umm 

Salamah bahawa Nabi SAW bersabda, “Ali bersama al-Qur’an dan al-Qur’an bersama ‘Ali, 

keduanya tidak mungkin berpisah hinggalah keduanya kembali kepadaku di telaga al-

Hawd”, untuk mengatakan peperangan yang berlaku melibatkan hak dan batil dan bukan 

perkara ijtihad.325 Namun hujah ini tertolak berdasarkan dua alasan. Pertama, perbincangan 

dari sudut sanad hadis tersebut membuktikan ia tidak kukuh untuk dijadikan sebagai hujah 

kerana terdapat ‘illah pada perawinya,326 tambahan lagi apabila riwayat tersebut lebih 

cenderung kepada periwayatan Syiah dan bukan Ahl al-Sunnah wa al-Jamа‘ah. Kedua, jika 

diandaikan hadis tersebut benar-benar sahih sebagaimana dinyatakan oleh al-Hаkim327, ia 

tetap tidak boleh menjadi hujah buat Syiah Imаmiyyah Ithnа ‘Ashariyyah, sebaliknya 

menjadi hujah bagi Ahl al-Sunah wa al-Jamа‘ah. Ini kerana, sekiranya segala tindak tanduk 

‘Alі sentiasa selari dengan al-Qur’an dan terpelihara daripada segala kesilapan dan 

kesalahan, secara tidak langsung ia mengiktiraf keabsahan kekhalifahan Abu Bakr, ‘Umar 

dan ‘Uthmаn. Bagaimana mungkin ‘Alі menyerahkan baiah kepada para khalifah yang batil 

dan tidak sah sedangkan al-Qur’an dan kebatilan selama-lamanya tidak akan bersatu 

walaupun atas nama taqiyyah.  

Oleh itu, jika Syiah Imаmiyyah Ithnа ‘Ashariyyah ingin menerima penghujahan hadis 

tersebut, ia perlu diterimapakai dalam semua pendirian dan tindakan ‘Alі. Bukan terbatas 

                                                 
325 Lihat perbahasan pada halaman 249-250. 
326 Dalam sanadnya terdapat dua perawi bermasalah. Pertama, Abu Sa‘іd al-Taymі atau ‘Uqayѕ. Menurut al-
Dhahabі, dia seorang penganut Shі‘ah tegar, hadisnya ditinggalkan oleh al-Dаruqutnі. Ibn Ma‘іn mengatakan 
mazhabnya sangat buruk. Lihat al-Dhahabi, Mizan al-I‘tidal, 5: 110; al-Dhahabi, al-Mughnі fі al-Du‘afа’ 
(Qatar: Dаr Ihyа’ al-Turаth al-‘Islаmі, 1987), 2: 438. Kedua, ‘Alі bin Hаshim bin al-Burayd. Ibn Hibbаn 
mengatakan dia melampau dalam tashayyu‘ dan banyak meriwayatkan hadis munkar. Al-Bukhаrі mengatakan, 
dia dan bapanya melampau dalam berpegang kepada mazhabnya (Shі‘ah). Lihat Muhammad bin Hibbаn, al-
Majruhіn min al-Muhaddithіn min al-Du‘afа’ wa al-Matrukіn (Halab: Dаr al-Wa‘і, 1396h), 2: 110; Abu al-
Faraj bin al-Jawzі, al-Du‘afа’ wa al-Matrukіn (Beirut: Dаr al-Kutub al-‘Ilmiyyah, 1406h), 2: 200. 
327 Hadis riwayat al-Hakim, Zikr Islаm Amіr al-Mu’minіn ‘Alі radiya Allаh ‘anh, no. hadis: 4628. Lihat al-
Mustadrak ‘ala al-Sahihayn, 3: 134. 

kepada hal-hal terpilih yang dilihat memihak kepada golongan Syiah sahaja. Bagi Ahl al-

Sunnah wa al-Jamа‘ah, sekalipun tanpa berhujah dengan hadis tersebut, tindakan ‘А’ishah, 

Talhah, Zubayr dan Mu‘аwiyah memerangi pemerintah yang adil adalah salah, batil, 

mungkar dan derhaka. Walau bagaimanapun, ia berlaku berasaskan takwilan dan ijtihad 

mereka demi menuntut keadilan ke atas pembunuhan ‘Uthmаn.328 Justeru, tidak boleh 

disandarkan kepada mereka kefasikan dan kekufuran sebagaimana yang terkandung dalam 

riwayat-riwayat Syiah Imаmiyyah Ithnа ‘Ashariyyah yang menetapkan kedudukan 

penentang ‘Alі itu sebagai kafir dan tempatnya kelak di dalam neraka.329 Sebagaimana yang 

dinyatakan sebelum ini, ‘Alі sendiri mengakui perselisihan yang berlaku adalah berpunca 

daripada perbezaan menangani pembunuhan ‘Uthmаn, sedangkan masing-masing merasakan 

kebenaran berpihak kepada mereka. Bermaksud, ‘Alі sendiri mengakui ia merupakan sejenis 

ijtihad yang dilakukan oleh para al-sahаbah seperti Talhah, Zubayr dan Mu‘аwiyah.  

Kerana itu, dicatatkan dalam karya-karya sejarah, ketika ‘Alі menemui jenazah 

Talhah yang gugur dalam perang Jamal, beliau mengusap wajah Talhah yang disaluti debu 

sambil berkata, “Amat berat terasa wahai Abu Muhammad, melihat engkau terbaring kaku 

di lembah ini di bawah bintang-bintang langit.” Beliau berkata lagi, “Kepada Allah aku 

mengadu kedukaanku.” Lalu ‘Alі mendoakan kerahmatannya dan berkata, “Alangkah 

baiknya jika aku meninggal dunia dua puluh tahun sebelum (peristiwa) ini.”330 Begitu juga 

Zubayr, ketika beliau menarik diri daripada peperangan, salah seorang tentera ‘Alі bernama 

‘Amr bin Jurmuz telah mengekori lalu membunuhnya. Ibn Jurmuz memenggal kepala Zubayr 

lalu membawanya kepada ‘Alі. Apabila melihatnya ‘Alі mengatakan, “Sampaikan berita 

                                                 
328 Ibn Furak, Maqalat Abi al-Hasan al-Ash‘ari, 195. 
329 Lihat perbahasan pada halaman 193 dan 207. 
330 Ibn ‘Asakir, Tarikh Madinah Dimashq, 25: 115; Ibn al-Athіr, Usd al-Ghаbah, 3: 86; Yusuf bin ‘Abd al-
Rahmаn al-Mizzі, Tahdhіb al-Kamаl fі Asmа’ al-Rijаl (Beirut: Mu’assasah al-Risаlah, 1980), 13: 420; al-
Dhahabi, Siyar A‘lam al-Nubala’, 1: 36.  

kepada pembunuh anak Ѕafiyyah (Zubayr) dengan (balasan) neraka!”331 Dalam perang Ѕiffіn 

pula, setelah perdamaian antara ‘Alі dan Mu‘аwiyah dicapai dan peperangan dihentikan, ‘Alі 

berjalan-jalan meninjau keadaan mangsa perang yang terlibat antara kedua-dua belah pihak. 

Saat melihat para tenteranya yang terkorban, beliau mengatakan, “Mereka semua di dalam 

syurga.” Kemudian apabila melihat mangsa korban di pihak Mu‘аwiyah, beliau turut berkata 

perkataan yang sama.332 Sesetengah riwayat menukilkan bahawa ‘Alі mengatakan, “Mangsa 

korbanku dan mangsa korban Mu‘аwiyah di dalam syurga.”333 Semua ini menunjukkan sikap 

baik sangka dan kasihan belas ‘Alі terhadap para penentangnya atas dasar kesilapan mereka 

dalam berijtihad, jauh sekali untuk bersikap buruk sangka apatah lagi mengkafirkan mereka.   

 

4.8.2.6 Dakwaan Mu‘аwiyah membenci ‘Ali 

Khair Izzah tetap menolak alasan berijtihad yang dikemukakan oleh Ahl al-Sunnah 

wa al-Jamа‘ah. Alasan tersebut didakwa tidak konsisten dengan sikap Mu‘аwiyah yang 

dikatakan telah mengeluarkan perintah agar orang ramai mengutuk dan mencaci ‘Ali. Malah 

ia jadikan sebagai ibadah bagi mengharapkan pahala daripada Allah SWT apabila 

Mu‘awiyah mengarahkan para gabenornya mengutuk ‘Ali dan Ahl al-Bayt di atas mimbar-

mimbar masjid sebelum solat Jumaat. Demikian juga dakwaan bahawa Mu‘аwiyah telah 

memerintahkan para pegawainya supaya mencari, menangkap dan membunuh para 

pendukung ‘Alі. 334 Hakikatnya, dakwaan tersebut amat bertentangan dengan pelbagai 

riwayat yang dinukilkan dalam karya-karya sejarah mengenai sikap Mu‘аwiyah terhadap ‘Alі 

dan sebahagiannya telah dinyatakan oleh penulis sebelum ini. Apa yang pasti, tiada riwayat 

                                                 
331 Ibn Sa‘d, al-Tabaqаt al-Kubrа, 3: 111; al-Baladhuri, Ansab al-Ashraf , 1:313; Ibn ‘Asakir, Tarikh Madinah 
Dimashq wa Zikr Fadliha wa Tasmiyah Man Hallaha Min al-Amathil, 18: 370; Ibn al-Athіr, Usd al-Ghаbah, 2: 
297.  
332 Ibn ‘Asakir, Tarikh Madinah Dimashq, 59: 139. 
333 Hadis riwayat al-Tabrаnі, no. hadis: 688. Lihat Sulaymаn bin Ahmad al-Tabrаnі, al-Mu‘jam al-Kabir 
(Mosul: Maktabah al-Zahrа’, 1983), 19: 307; al-Dhahabi, Siyar A‘lam al-Nubala’, 3: 144.   
334 Lihat perbahasan pada halaman 251-252. 

sahih yang menukilkan Mu‘аwiyah mengutuk ‘Alі ketika peperangan antara kedua-dua pihak 

sedang berlangsung. Secara logiknya, jika dalam suasana perang pun tiada sebarang riwayat 

yang menunjukkan Mu‘аwiyah melemparkan kata-kata buruk terhadap ‘Alі, apa lagi 

keperluan Mu‘аwiyah berbuat demikian selepas perang walhal beliau telah pun menjadi 

khalifah.  

 Lebih menguatkan lagi kebatilan dakwaan-dakwaan tersebut, selepas al-Hasan 

menyerahkan jawatan khalifah kepada Mu‘wiyah, ia berjaya menyatukan hati-hati umat 

Islam di bawah satu pemerintahan. Maka, apa keperluan Mu‘аwiyah untuk menyerang ‘Alі 

dan membangkitkan semula api permusuhan sedangkan situasi ummah berada dalam 

keadaan bersatu dan aman sentosa. Sudah tentu ia mustahil dilakukan oleh Mu‘аwiyah yang 

terkenal sebagai seorang pemimpin yang bijak mentadbir. Ibn Kathіr ketika membentangkan 

pengenalan mengenai Mu‘аwiyah mengatakan bahawa seluruh rakyat telah bersatu 

membaiahnya. Sepanjang tempoh pemerintahannya, beliau telah melaksanakan jihad ke 

negara-negara musuh, syiar agama Allah ditegakkan, harta rampasan perang diterima dari 

segenap pelosok tempat, sedangkan beliau memerintah kaum Muslimin dengan penuh 

keamanan, keadilan dan kesantunan.335 Al-Dhahabі pula menyifatkan Mu‘аwiyah sebagai 

sebaik-baik raja yang keadilannya mendahului kezaliman.336 Selain itu, banyak riwayat yang 

mencatatkan pergaulan baik dan kemesraan yang terjalin antara Mu‘аwiyah dan anak-anak 

‘Alі sebagaimana yang telah dinyatakan sebahagiannya sebelum ini.337 Oleh itu, pendirian 

Ahl al-Sunnah wa al-Jamа‘ah dalam isu ini sebagaimana yang ditegaskan oleh al-Qurtubі, 

kebanyakan riwayat yang mengatakan Mu‘аwiyah mengutuk ‘Alі adalah palsu dan tidak 

sahih.338  

                                                 
335 Ibn Kathir, al-Bidayah wa al-Nihayah, 8: 119. 
336 Al-Dhahabi, Siyar A‘lam al-Nubala’, 3: 159. 
337 Sebahagiannya telah disebutkan pada halaman 320. 
338 Ahmad bin ‘Umar al-Qurtubі, al-Mufhim limа Ashkal min Talkhіѕ Kitаb Muslim (Beirut: Dаr Ibn Kathіr, t.t), 
6: 278. 

 Walau bagaimanapun, Syiah Imamiyyah Ithna ‘Ashariyyah menjadikan konflik yang 

berlaku antara al-sahаbah dalam perang Jamal dan Siffin sebagai pembeza antara kumpulan 

yang hak dan batil. Zaman pasca-konflik tersebut dan pemerintahan para khalifah 

selepasnya telah mempengaruhi pemikiran Syiah Imаmiyyah Ithnа ‘Ashariyyah dalam 

menanggapi mazhab Ahl al-Sunnah wa al-Jamа‘ah yang akan dibahaskan dalam subtopik 

berikut. 

 

4.9 Penilaian terhadap penolakan Ahl al-Sunnah wa al-Jama‘ah sebagai mazhab al-

sahаbah 

  

 Penolakan Syiah Imаmiyyah Ithnа ‘Ashariyyah terhadap konsep keadilan al-sahаbah 

sebagaimana yang dibincangkan dalam bab terdahulu mempengaruhi sudut pandang mereka 

terhadap mazhab Ahl al-Sunnah wa al-Jamа‘ah. Pelbagai dakwaan dilemparkan terhadap Ahl 

al-Sunnah wa al-Jamа‘ah bagi meragukan keabsahannya sebagai sebuah mazhab. Antaranya 

mempertikaikan hujah Ahl al-Sunnah sebagai golongan majoriti sedangkan majoriti tidak 

semestinya benar, bahkan al-Qur’an banyak memuji golongan minoriti yang beriman. 

Mendakwa kewujudan Ahl al-Sunnah wa al-Jamа‘ah tidak memiliki sandaran yang kukuh 

dari segi syarak dan sejarah. Ini disebabkan Ahl al-Sunnah hanya lahir setelah kemunculan 

Abu al-Hasan al-Ash‘arі pada kurun keempat hijrah. Keperibadian al-Ash‘arі juga diragukan 

kerana beliau berasal dari seorang tokoh Mu‘tazilah. Selain itu, mazhab Ahl al-Sunnah wa 

al-Jamа‘ah digambarkan sebagai sebuah pakatan yang rapuh berdasarkan pelbagai 

pertembungan dari sudut akidah dan permasalahan fiqah sehingga melibatkan pertumpahan 

darah.339 Justeru, subtopik ini akan cuba menilai segala persoalan yang ditimbulkan menurut 

perspektif Ahl al-Sunnah wa al-Jamа‘ah sendiri.  

 

4.9.1 Asal-usul Syiah sebagai perbandingan 

 Pendirian Syiah Imаmiyyah Ithnа ‘Ashariyyah yang mempertikaikan keabsahan 

mazhab Ahl al-Sunnah wa al-Jamа‘ah merupakan persepsi yang sengaja diada-adakan. 

Mereka bersikap tidak adil dalam menilai aal usul kemunculan Ahl al-Sunnah wa al-Jamа‘ah. 

Penekanan seharusnya diberikan kepada aspek manhaj atau metodologi dan bukan semata-

mata kepada tokoh dan istilah yang merujuk kepada aliran tersebut. Sementelah kemunculan 

Syiah Imаmiyyah Ithnа ‘Ashariyyah sendiri tidak memiliki asas yang kukuh pada zaman 

Rasulullah SAW. Menurut al-Musawі, bibit-bibit kemunculan Syiah hanya bermula selepas 

kewafatan Rasulullah SAW ketika umat Islam saling mencadangkan pengganti Rasulullah 

SAW sebagai khalifah.340  

Malah al-Musawі mengatakan, Syiah dengan kepercayaan-kepercayaan yang pelik 

seperti dakwaan pelantikan ‘Alі dengan nas, pelanggaran para al-sahаbah terhadap nas 

kecuali beberapa orang dan doktrin imаmah sebagai pelengkap rukun Islam, hanya timbul 

selepas berlaku keghaiban besar al-Mahdі pada tahun 329 Hijrah.341 Hal ini juga diperakui 

oleh salah seorang tokoh Syiah Imаmiyyah Ithnа ‘Ashariyyah, Аl Kаshif al-Ghitа’ yang 

berpandangan, tiada keperluan untuk Syiah menzahirkan diri sejurus selepas kewafatan 

Rasulullah SAW kerana umat Islam masih berada di atas manhaj yang lurus sehingga terjadi 

perang Ѕiffіn antara ‘Alі dan Mu‘аwiyah.342 Jika selepas kewafatan Rasulullah SAW pun 

                                                 
339 Lihat perbahasan pada halaman 255-256. 
340 Musа al-Musawі, al-Shі‘ah wa al-Taѕhіh: al-Ѕirа‘ bayn al-Shі‘ah wa al-Tashayyu‘ (‘Ammаn: Dаr ‘Ammаr, 
1998),11-12. 
341 Ibid., 14-15. 
342 Muhammad al-Husayn Аl al-Kаshif al-Ghitа’, Aѕl al-Shі‘ah wa Uѕuluha: Muqаranah ma‘ al-Madhаhib al-
Arba‘ah (Beirut: Dаr al-Adwа’, 1990), 124. 

tiada keperluan untuk Syiah menzahirkan diri, apa lagi sebelum kewafatan Rasulullah SAW. 

Menunjukkan Syiah itu sememangnya suatu ajaran baharu yang dicipta kemudian. 

Dengan demikian, ramai sarjana yang berteori bahawa peristiwa perang Ѕiffіn 

menjadi punca kepada kelahiran kumpulan Syiah. Menurut Ihsаn Ilаhі Zаhir, pandangan ini 

dipegang oleh Ibn Hazm dan Ahmad Amіn serta beberapa penulis Syiah seperti al-

Khawаnsаrі di dalam kitabnya ‘Rawdаt al-Jannаt’343. Pandangan ini lebih tepat 

memandangkan selepas perang Ѕiffіn, kumpulan Khawаrij telah keluar daripada mentaati 

‘Alі dan membina gerakan mereka sendiri di Nahrawаn. Sebagai tindak balas kepada 

kumpulan Khawаrij, penyokong ‘Alі semakin berkembang dari semasa ke semasa sehingga 

membentuk satu fahaman politik. Bermula dari sini, Syiah berpindah menjadi sebuah 

kumpulan yang melampau dan fanatik terhadap ‘Alі sehingga ke peringkat mencela, 

mengkafirkan dan berlepas diri daripada para al-sahаbah r.a.h kecuali beberapa orang seperti 

Salmаn al-Fаrisі, Abu Dhar, al-Miqdаd, ‘Ammаr bin Yаsir dan Hudhayfah r.a344. 

Pertikaian yang lebih mendasar apabila ia melibatkan keabsahan dua belas orang 

imam yang menjadi asas kepada mazhab Syiah Imаmiyyah Ithnа ‘Ashariyyah sendiri. Wujud 

keraguan terhadap kelahiran imam kedua belas Syiah Imаmiyyah Ithnа ‘Ashariyyah yang 

sekaligus boleh menafikan keaslian mazhab tersebut. Sebahagian karya Syiah memperakui 

bahawa imam yang kesebelas, iaitu al-Hasan al-‘Askarі merupakan seorang yang mandul. 

Diriwayatkan ketika kematian beliau pada tahun 260 Hijrah, kaum kerabatnya telah 

memeriksa sama ada terdapat dalam kalangan isteri atau hamba sahayanya yang 

mengandung. Namun, tiada seorang pun yang mengandung menyebabkan harta pusaka 

beliau dibahagikan kepada ibu dan saudara lelakinya, Ja‘far. Pihak khalifah juga telah 

                                                 
343 Ihsаn Ilаhi Zahir, al-Shi‘ah wa al-Tashayyu‘ (Lahur: Dar Tarjuman al-Sunnah, 1984), 13; Ibn Hazm, al-
Fisal, 4:79;  Ahmad Amin, Fajr al-Islаm, 266.  
344 ‘Awwаjі, Firaq Mu‘asirah, 311-312. 

menghantar wakil ke rumah al-Hasan al-‘Askarі untuk menyiasat isteri-isteri atau hamba-

hamba sahayanya, namun didapati beliau langsung tidak memiliki anak.345  

Salah seorang tokoh besar Syiah, al-Mufіd mengatakan al-Hasan tidak memiliki 

seorang pun anak sewaktu hayat mahupun setelah kematiannya.346 Hal yang sama turut 

dinukilkan oleh al-Nawbakhtі ketika menghuraikan mengenai pecahan-pecahan kumpulan 

Syiah. Menurut beliau, selepas kematian al-Hasan bin ‘Alі, Syiah Imаmiyyah berpecah 

kepada tiga belas kumpulan. Daripada tiga belas kumpulan tersebut, hanya tiga kumpulan 

yang berpendapat bahawa al-Hasan ada meninggalkan zuriat selepas kematiannya.347 Fakta-

fakta di atas menunjukkan bilangan para imam Syiah Imаmiyyah Ithnа ‘Ashariyyah tidak 

mencapai dua belas orang secara muktamad. Ini kerana, imam yang kedua belas dipertikaikan 

kewujudannya oleh sebahagian besar penganut Syiah Imаmiyyah sendiri. Implikasinya, 

keaslian Syiah Imаmiyyah Ithnа ‘Ashariyyah sebagai sebuah mazhab yang dimaksudkan 

oleh Rasulullah SAW dalam hadis dua belas khalifah348 adalah tertolak.  

Dalam masa yang sama, doktrin pegangan Syiah Imаmiyyah Ithnа ‘Ashariyyah 

didapati lebih hampir kepada doktrin yang pertama kali diperkenalkan oleh kelompok 

Saba’iyyah pada zaman ‘Alі menjadi khalifah. Saba’iyyah merupakan kumpulan Syiah 

pertama yang diasaskan oleh ‘Abd Allаh bin Saba’.349 Kewujudan Ibn Saba’ disebut dan 

diperakui oleh para ulama Syiah sendiri. Antaranya al-Qummі dan al-Nawbakhtі yang 

berpendapat bahawa Ibn Saba’ merupakan orang terawal yang mendakwa ‘Alі sebagai waѕі 

kepada Nabi SAW.  

                                                 
345 Al-Kulaynі, al-Kаfі, 1: 505; al-Kashani, al-Wafi, 3: 846; al-Bahrаnі, Hilyah al-Abrar, 6: 97. 
346 Al-Mufіd, al-Irshаd, 2: 336; ‘Alі bin ‘Isа al-Irbilі, Kashf al-Ghummah (Beirut: Dаr al-Adwа’, 1985), 3: 211.  
347 Al-Hasan bin Musа al-Nawbakhtі, Firaq al-Shі‘ah (Istanbul: Matba‘ah al-Dawlah, 1931), 79-93. 
348 Hadis riwayat al-Bukhari, Kitab al-Ahkаm, Bab al-Istikhlаf, no. hadis: 6796. Lihat al-Jami‘ al-Sahih al-
Mukhtasar, 6: 2640; Muslim, Kitab al-Imаrah, Bab al-Istikhlаf  wa Tarkuh, no. hadis: 1821. Lihat Sahih 
Muslim, 3: 1452. 
349 Muhammad bin ‘Abd al-Karіm al-Shahrastаnі, al-Milal wa al-Nihal (Beirut: Dаr al-Ma‘rifah, 1404h), 1: 
174. 

Doktrin tersebut diambil ketika beliau masih beragama Yahudi yang mempercayai 

Yusha‘ bin Nun adalah waѕі  kepada Nabi Musа a.s. Ibn Saba’ juga orang pertama yang 

menzahirkan cacian terhadap Abu Bakr, ‘Umar dan ‘Uthmаn serta berlepas diri daripada 

mereka sambil mendakwa ia diarahkan oleh ‘Alі. Ketika mendengar kematian ‘Alі, Ibn Saba’ 

mendakwa beliau belum meninggal dunia sebaliknya akan kembali semula pada suatu masa 

nanti.350 Kesemua doktrin tersebut memiliki banyak persamaan pada asasnya dengan 

pegangan Syiah Imаmiyyah Ithnа ‘Ashariyyah yang percaya terhadap pelantikan ‘Alі secara 

nas dan wasiat, raj‘ah atau kembalinya para imam ke dunia dan penolakan terhadap majoriti 

al-sahаbah. Jika sedemikian, bagaimana mungkin untuk mengaitkan Syiah Imаmiyyah Ithnа 

‘Ashariyyah sebagai mazhab yang berasal daripada Ahl al-Bayt?   

 

4.9.2 Dakwaan Ahl al-Sunnah sebagai mazhab baharu 

Kewujudan Syiah amat berbeza dengan mazhab Ahl al-Sunnah wa al-Jamа‘ah yang 

asas kewujudannya telah bermula sejak zaman Rasulullah SAW. Dakwaan Khair Izzah dan 

Faisal Tehrani bahawa Ahl al-Sunnah wa al-Jamа‘ah hanya wujud selepas kemunculan Abu 

al-Hasan al-Ash‘arі merupakan suatu kesalahfahaman.351 Ini kerana, terdapat tiga perbahasan 

yang perlu difahami dalam membahaskan istilah Ahl al-Sunnah wa al-Jamа‘ah. Pertama, 

sandaran syarak terhadap istilah al-Sunnah dan al-Jamа‘ah. Kedua, awal penggunaan istilah 

Ahl al-Sunnah wa al-Jamа‘ah. Ketiga, Ahl al-Sunnah wa al-Jamа‘ah sebagai sebuah mazhab 

akidah dan fiqh.  

 

  

                                                 
350 Sa‘d bin ‘Abd Allаh al-Qummі, al-Maqаlаt wa al-Firaq (Tehran: Matba‘ah Haydarі, 1963), 20; al-
Nawbakhtі, Firaq al-Shі‘ah, 22. 
351 Lihat perbahasan pada halaman 254-255. 

4.9.2.1 Istilah Ahl al-Sunnah wa al-Jamа‘ah menurut syarak 

Berkenaan istilah al-Sunnah dan al-Jamа‘ah, ia sabit berdasarkan nas syarak yang 

banyak. Bagi istilah al-Sunnah, Rasulullah SAW pernah mengungkapkannya dengan makna 

wahyu yang selain daripada al-Qur’an. Baginda SAW bersabda: 

  ."ةَ نبَِيِّهِ ʮَ أيَُّـهَا النَّاسُ إِنىِّ قَدْ تَـركَْتُ فِيكُمْ مَا إِنِ اعْتَصَمْتُمْ بِهِ فَـلَنْ تَضِلُّوا أبََدًا كِتَابَ اɍَِّ وَسُنَّ "
 
Terjemahan:  
“Wahai sekalian manusia, sesungguhnya aku telah tinggalkan buat kamu (dua 
perkara) selagimana kamu berpegang dengannya, maka kamu tidak akan sesat 
selama-lamanya, iaitu Kitabullah dan sunnah Nabi-Nya.”352 
 

 Istilah al-Sunnah juga digunakan untuk merujuk kepada perkara yang mempunyai 

dalil syarak, sama ada daripada al-Qur’an mahupun sunnah Rasulullah SAW dan ijtihad para 

al-sahаbah. Antaranya sabda Baginda SAW: 

 ."فَـعَلَيْكُمْ بِسُنَّتيِ وَسُنَّةِ الخْلَُفَاءِ الرَّاشِدِينَ الْمَهْدِيِّينَ "
 
Terjemahan: 
“Hendaklah kamu mengikuti sunnahku dan sunnah para Khulafа’ al-Rаshidіn 
al-Mahdiyyіn.”353  
 
Pada ketika yang lain, al-Sunnah diucapkan oleh Rasulullah SAW bagi menyerlahkan 

maksud lawan kepada bid‘ah yang dilarang. Antaranya hadis yang menegah tiga orang al-

sahаbah yang berhasrat untuk bersolat sepanjang malam, berpuasa sepanjang tahun dan 

menegah diri daripada berkahwin. Baginda SAW lalu bersabda: 

 

مَنْ رَغِبَ اءَ فَ أَمَا والله إني لأََخْشَاكُمْ ɍَِِّ وَأتَـْقَاكُمْ له لَكِنيِّ أَصُومُ وَأفُْطِرُ وَأُصَلِّي وَأرَْقُدُ وَأتََـزَوَّجُ النِّسَ "
  ."عن سُنَّتيِ فـَلَيْسَ مِنيِّ 

                                                 
352 Hadis riwayat al-Bayhaqi, Kitab Аdаb al-Qаdі, Bаb Mа Yaqdі bin al-Qаdі wa Yuftі bih al-Muftі.., no. hadis: 
20123. Lihat Sunan al-Bayhaqі al-Kubrа, 10: 114; hadis Mаlik bin Anas, Kitаb al-Qadr, Bаb al-Nahy ‘an al-
Qawl bi al-Qadr, no. hadis: 1594. Lihat al-Muwatta’ (Mesir: Dаr Ihyа’ al-Turаth al’Arabі, t.t), 2: 899. Menurut 
Ibn ‘Abd al-Barr, hadis ini terpelihara, dimaklumi dan masyhur dalam kalangan ahli ilmu sehingga ia hampir 
tidak perlu kepada sanad. Ibn ‘Abd al-Barr, al-Tamhіd, 24: 331.   
353 Hadis riwayat al-Tirmidhi, Kitab al-‘Ilm ‘an Rasūlillah, Bab Mа Jа’ fі al-Akhdh bi al-Sunnah wa Ijtinаb al-
Bida‘, no. hadis: 2676. Lihat al-Jami‘ al-Sahih Sunan al-Tirmidhi, 5: 44. Al-Tirmidhi mengatakan hadis ini 
hasan sahih. 

Terjemahan: 
“Adapun demi Allah, sesungguhnya aku orang yang paling takut kepada Allah 
dalam kalangan kamu, paling bertaqwa dalam kalangan kamu kepada-Nya, 
namun begitu, aku berpuasa dan berbuka, bersolat dan tidur dan mengahwini 
wanita. Maka sesiapa yang membenci sunnahku, ia bukan daripada 
kalanganku.”354 
 
Demikian juga hadis Rasulullah SAW mengenai golongan yang menunggu bintang-

bintang muncul sebagai waktu berbuka puasa355 menerusi sabdanya:  

تَظِرْ بِفِطْرهَِا النُّجُومَ لا تَـزَالُ أمَُّتيِ عَ "  ."لَى سُنَّتيِ مَا لمَْ تَـنـْ
Terjemahan: 
“Umatku sentiasa berpegang dengan sunnahku selagi mana ia tidak menunggu 
bintang-bintang keluar untuk membuka puasanya.”356  
 

Berpandukan dalil-dalil tersebut, jelas menunjukkan perkataan al-Sunnah bukan 

istilah yang datang kemudian, sebaliknya ia bersumberkan lisan Rasulullah SAW sendiri. 

Walaupun istilah tersebut tidak terkandung dalam al-Qur’an, namun begitu, terdapat konotasi 

al-Sunnah yang jelas dalam setiap ayat yang merujuk kepada perintah mengikuti Rasulullah 

SAW sama ada berbentuk suruhan ataupun larangan. Antaranya, firman Allah SWT dalam 

surah al-Hashr ayat 7: 

                              

     

  
Terjemahan: 
“Dan apa jua perintah yang dibawa oleh Rasulullah (SAW) kepada kamu maka 
terimalah serta amalkan, dan apa jua yang dilarang-Nya kamu melakukannya 
maka patuhilah larangan-Nya, dan bertaqwalah kamu kepada Allah; 
Sesungguhnya Allah amatlah berat azab seksa-Nya (bagi orang yang 
melanggar perintah-Nya).” 

                                                 
354 Hadis riwayat al-Bukhari, Kitab al-Nikаh, Bab al-Targhіb fі al-Nikаh, no. hadis: 4776. Lihat al-Jami‘ al-
Sahih al-Mukhtasar, 5: 1949.  
355 Menurut Ibn Daqіq al-‘Іd, hadis ini menjadi dalil penolakan terhadap fahaman Shі‘ah yang melewatkan 
waktu berbuka puasa sehingga munculnya bintang-bintang. Lihat Ibn Hajar, Fath al-Bаrі, 4: 199.  
356 Hadis riyawat Ibn Hibban, Zikr al-Khabar al-Mudhid Qawl Man Abtal Murа‘аh al-Awqаt li Adа’ al-Tа‘аt 
bi al-Hiyal wa al-Asbаb, no. hadis: 3510. Lihat Sahih ibn Hibban bi Tartib Ibn Balban, 8:  277. 

Adapun istilah al-Jamа‘ah, ia kerap kali digunakan oleh Rasulullah SAW dalam 

hadis-hadis Baginda. Hadis yang paling masyhur adalah sabda Baginda:  

لَى ثَلاَثٍ وَسَبْعِينَ مِلَّةً يَـعْنيِ الأَْهْوَاءَ كُلُّهَا فيِ النَّارِ إِلاَّ وَاحِدَةً وَهِيَ "وَإِنَّ هَذِهِ الأُْمَّةَ سَتـَفْترَِقُ عَ 
 ." الجْمََاعَةُ 

 
Terjemahan: 
“Dan sesungguhnya umat ini akan berpecah kepada tujuh puluh tiga golongan 
(mengikut hawa nafsu), semuanya di dalam neraka kecuali satu iaitu al-
Jamа‘ah.”357 
 

 Berdasarkan hadis ini dan beberapa hadis lain, para ulama telah menjelaskan siapakah 

golongan yang dimaksudkan dengan al-Jamа‘ah tersebut. Menurut al-Shаtibі, pada umumnya 

pendapat para ulama mengenai al-Jamа‘ah berkisar kepada beberapa pengertian. Pertama, ia 

bererti golongan majoriti dalam kalangan umat Islam yang terdiri daripada imam mujtahid, 

para ulama dan ahli syariah dan umat yang mengikuti mereka. Sebahagian hadis menyebut 

mereka sebagai al-sawаd al-a‘zam. Kedua, kumpulan para ulama mujtahid. Ketiga, para al-

sahаbah Rasulullah SAW. Keempat, umat Islam yang bersepakat atau berijmak atas sesuatu 

perkara. Ia juga kembali kepada golongan pertama atau kedua. Kelima, umat Islam yang 

bersatu mentaati seorang pemimpin.358  

Setelah menukilkan pendapat-pendapat tersebut, beliau merumuskan bahawa apa 

yang dimaksudkan dengan al-Jamа‘ah adalah merujuk kepada perhimpunan yang bersatu di 

bawah pemimpin atau imam yang menepati petunjuk al-Qur’an dan al-Sunnah.359 Ini jelas 

menunjukkan bahawa perhimpunan ramai yang bersatu bukan atas dasar kedua-duanya 

adalah terkeluar daripada apa yang dimaksudkan dengan al-Jamа‘ah. Dengan kata lain, 

                                                 
357 Hadis riwayat Ibn Majah, Kitаb al-Fitan, Bab Iftirаq al-Ummah, no. hadis: 3993. Lihat Sunan Ibn Majah, 2: 
1322: Ahmad, Musnad al-Shаmiyyіn, no. hadis: 16979. Lihat Musnad al-Imam Ahmad, 4: 102. Shu‘ayb al-
Arna’ūt mengatakan hadis ini hasan dan ia ѕahіh dengan shawаhid yang lain.  
358 Abu Ishаq al-Shаtibі, al-I‘tiѕаm (Mesir: al-Maktabah al-Tijаriyyah al-Kubrа, t.t), 2: 260-265. 
359 Ibid., 265. 

seandainya sesebuah kumpulan yang ramai itu tidak berada di atas petunjuk al-Qur’an dan al-

Sunnah, maka ia tidak boleh dikategorikan sebagai al-Jamа‘ah. Sebagaimana ungkapan Ibn 

Mas‘ud, “Al-Jamа‘ah adalah apa yang menepati kebenaran, sekalipun engkau 

berseorangan.”360 Walau bagaimanapun, ungkapan Ibn Mas‘ud tersebut dalam konteks 

sekiranya majoriti umat Islam benar-benar telah rosak dan terkeluar daripada mengikuti 

manhaj generasi terdahulu yang masih kekal di atas kebenaran.361  

Hal ini mustahil berlaku apabila melibatkan kesepakatan para ulama mujtahid dalam 

kalangan umat Muhammad SAW seperti mana sabda Baginda, “Umatku tidak akan 

bersepakat atas kesesatan.”362 Hadis ini menjadi dalil ke atas keautoritian ijmak para ulama 

sebagai salah satu daripada sumber hukum yang muktabar di sisi Ahl al-Sunnah wa al-

Jamа‘ah.363 Justeru, kenyataan Syiah Imаmiyyah Ithnа ‘Ashariyyah yang mendakwa Ahl al-

Sunnah wa al-Jamа‘ah menjadikan bilangan majoriti semata-mata sebagai hujah kebenaran 

sesuatu golongan adalah tidak benar.364 Ini kerana, Ahl al-Sunnah wa al-Jamа‘ah tidak 

mengambil kira bilangan majoriti sekiranya ia bertentangan dengan petunjuk al-Qur’an dan 

al-Sunnah dan tidak diwakili oleh para ulama mujtahid.              

 

4.9.2.2 Awal penggunaan istilah Ahl al-Sunnah wa al-Jamа‘ah 

Mengenai penggunaan terawal istilah Ahl al-Sunnah wa al-Jamа‘ah, ia didapati telah 

wujud sejak zaman para al-sahаbah. Ini terbukti menerusi tafsiran Ibn ‘Abbаs terhadap surah 

                                                 
360 Ibn al-Qayyim, I ‘lam al-Muwaqqi‘іn, 3: 397. 
361 Ibid. 
362 Hadis riwayat Ahmad, Musnad al-Qabа’il, no. hadis: 27267. Lihat Musnad al-Imam Ahmad, 6: 396. Shu‘ayb 
al-Arna’ūt mengatakan hadis ini ѕahіh li ghayrih; Al-Sakhаwі, selepas membentangkan turuq hadis ini berserta 
sanadnya mengatakan, “Secara keseluruhan, ia adalah hadis yang masyhur matannya, memiliki sanad yang 
banyak dan shawаhid yang pelbagai pada (hadis yang) marfu‘ dan selainnya.” Lihat Shams al-Din al-Sakhаwі, 
al-Maqаѕid al-Hasanah fі Bayаn Kathіr min al-Ahаdіth al-Mushtaharah ‘alа al-Alsinah (Beirut: Dаr al-Kitаb 
al-‘Arabі, 1405H), 717.     
363 Abū Bakr al-Khatib al-Baghdadi , al-Faqіh wa al-Mutafaqqih (Saudi: Dаr Ibn al-Jawzі, 1421H), 1: 408-410; 
Abu Ishаq al-Shіrаzі, al-Luma‘ fі Uѕul al-Fiqh (Beirut: Dаr al-Kutub al-‘Ilmiyyah, 1985), 89; al-Sam‘аnі, 
Qawаti‘ al-Adillah, 1: 424.  
364 Lihat perbahasan pada halaman 261. 

Аli ‘Imrаn ayat 106, “(Ingatlah akan) hari (kiamat yang padanya) ada muka (orang-orang) 

menjadi putih berseri”. Al-Jurjаnі (w. 345H)365, al-Аjirі (w. 360H)366 dan al-Lаlikа’і (w. 

418H)367 menukilkan sanad daripada Ibn ‘Abbаs bahawa maksud, “muka (orang-orang) 

menjadi putih berseri”, adalah penganut Ahl al-Sunnah wa al-Jamа‘ah. Ini bererti, orang 

pertama yang menggunakan istilah Ahl al-Sunnah wa al-Jamа‘ah adalah Ibn ‘Abbаs, seorang 

tokoh al-sahаbah yang berketurunan Ahl al-Bayt atau Banі Hаshim.  

Penggunaannya juga semakin meluas pada zaman salafussoleh sebelum kemunculan 

Ahmad bin Hanbal dan Abu al-Hasan al-Ash‘arі. Antara para ulama salaf yang didapati telah 

pun menggunakan istilah Ahl al-Sunnah wa al-Jamа‘ah sebelum kemunculan Abu al-Hasan 

al-Ash‘arі adalah Ayyub al-Sukhtiyаnі (w. 131H). Beliau pernah berkata, “Aku diberitahu 

mengenai kematian seorang lelaki dalam kalangan Ahl al-Sunnah, (saat itu) aku merasa 

seakan-akan kehilangan sebahagian anggota tubuhku.”368 Seorang lagi ulama salaf iaitu 

Sufyаn al-Thawrі (w. 161H) yang pernah dinukilkan perkataannya mengenai Ahl al-Sunnah 

wa al-Jamа‘ah. Beliau berkata, “Berpesan-pesanlah dengan Ahl al-Sunnah dengan kebaikan, 

sesungguhnya mereka itu asing.” Di tempat lain beliau berkata, “Betapa sedikitnya Ahl al-

Sunnah wa al-Jamа‘ah.”369  

Al-Fudayl bin ‘Iyаd (w. 187H) turut menyebut mengenai golongan Ahl al-Sunnah wa 

al-Jamа‘ah ketika membuat perbandingan dengan golongan Murji’ah dan Jahmiyyah. Beliau 

mengatakan, “Golongan Murji’ah berpendapat iman itu ialah perakuan dengan kata-kata 

tanpa amalan; Jahmiyyah pula berpendapat iman itu ialah makrifah tanpa perakuan dengan 

kata-kata dan amalan; manakala Ahl al-Sunnah pula mengatakan iman itu ialah makrifah, 

                                                 
365 Hamzah bin Yusuf al-Jurjаnі, Tаrіkh Jurjаn (Beirut: Аlam al-Kutub, 1981), 132.  
366 Al-Ajiri, al-Shari‘ah, 5: 2562. 
367 Al-Lаlikа’і, Sharh Uѕul I‘tiqаd Ahl al-Sunnah wa al-Jamа‘ah, 1: 72. 
368 Al-Lalaka’i, Sharh Usul I‘tiqad Ahl al-Sunnah wa al-Jama‘ah, 1: 59-60; Jalаl al-Dіn al-Suyutі, Miftаh al-
Jannah fі al-Ihtijаj bi al-Sunnah (Madinah: al-Jаmi‘ah al-Islаmiyyah, 1399), 64. 
369 Ibid., 64; al-Dhahabi, Siyar A‘lam al-Nubala’, 7: 273. 

perakuan dengan kata-kata dan amalan.”370 Manakala Ahmad bin Hanbal (w. 241h) pula 

diriwayatkan pernah menegaskan bahawa, “Ini adalah mazhab ahli ilmu, aѕhаb al-аthаr dan 

Ahl al-Sunnah yang berpegang teguh kepada al-Sunnah yang dikenali jejak langkahnya dan 

menjadi ikutan umat bermula daripada para al-sahаbah Nabi SAW hingga ke hari ini.”371 

Berdasarkan beberapa ungkapan golongan salaf berkenaan, dapat difahami bahawa 

istilah Ahl al-Sunnah wa al-Jamа‘ah telah sedia digunakan sebelum kemunculan Abu al-

Hasan al-Ash‘arі dan Ashа‘irah. Tanggapan Syiah Imаmiyyah Ithnа ‘Ashariyyah bahawa 

Ahl al-Sunnah wa al-Jamа‘ah itu hanya bermula dengan kemunculan Abu al-Hasan al-

Ash‘arі adalah tidak benar dan bertujuan menafikan keaslian mazhab tersebut yang berasal-

usul daripada Rasulullah SAW dan para al-sahаbah.  

 

4.9.2.3 Ahl al-Sunnah wa al-Jamа‘ah sebagai mazhab akidah dan fiqah 

Penyandaran istilah Ahl al-Sunnah wa al-Jamа‘ah terhadap Abu al-Hasan al-

Ash‘arі372, bukan bermakna beliau merupakan pengasas Ahl al-Sunnah wa al-Jamа‘ah, 

sebaliknya ia sebagai pengiktirafan terhadap sumbangan beliau dalam mempertahankan 

kesinambungan akidah Ahl al-Sunnah wa al-Jamа‘ah sebagaimana yang dibawa oleh 

Rasulullah SAW, para al-sahаbah dan salafussoleh daripada segala penyelewengan dan 

kesesatan. Demikian juga Abu Manѕur al-Mаturіdі373 dan Mаturіdiyyah yang hampir seiring 

                                                 
370 Ibn Hanbal, al-Sunnah, 1: 306; Muhd bin Jarіr al-Tabarі, Tahdhіb al-Аthаr wa Tafѕіl al-Thаbit ‘an Rasul 
Allаh min al-Akhbаr (Kaherah: Matba‘ah al-Madanі, t.t), 2: 660; Ibn Ahmad Hukmі, Ma‘arij al-Qabul, 3: 1013.    
371 Muhammad bin Abі Ya‘lа, Tabaqаt al-Hanаbilah (Beirut: Dаr al-Ma‘rifah, t.t), 1: 24; Ibn ‘Asākir, Tārikh 
Madinah Dimashq, 32: 175.   
372 Beliau adalah ‘Alі bin Ismа‘іl bin Ishаq bin Sаlim bin Ismа‘іl bin ‘Abd Allаh bin Musа bin Bilаl bin Abі 
Burdah bin Abі Musа al-Ash‘arі. Dilahirkan di Kota Baѕrah pada tahun 260H dan merupakan keturunan yang 
kesembilan daripada al-sahаbah Nabi SAW iaitu Abu Musа al-Ash‘arі. Meninggal dunia di Baghdad pada 
tahun 324H. Beliau dikenali dengan pelbagai jolokan antaranya, Nаѕir al-Sunnah, ‘Alam al-Dіn, Shaykh 
Tarіqah Ahl al-Sunnah wa al-Jamа‘ah dan Imаm al-Mutakallimіn. Al-Baghdadi, Tarikh Baghdad, 11: 346; Ibn 
‘Asakir, Tabyіn Kadhib al-Muftarі, 34-34; Ibn al-Jawzi, al-Muntazam, 14: 29; Hamad al-Sinаn & Fawzі al-
‘Anjarі, Ahl al-Sunnah al-Ashа‘irah, Shahаdah ‘Ulamа’ al-Ummah wa Adillatuhum (Kuwait: Dаr al-Diyа’, 
1427H), 39. 
373 Beliau adalah Abu Manѕur Muhammad bin Muhammad bin Mahmud al-Mаturіdi, al-Anѕаrі, al-Hanafі, al-
Samarqandі. Lahir pada tahun 238H dan wafat pada tahun 333H  di Samarqand, salah sebuah kota yang terkenal 
di Asia Tengah. Beliau dikatakan berketurunan al-sahаbah Nabi SAW, Abu Ayyub Khаlid bin Zayd bin Kulayb 

dengan kemunculan Ashа‘irah, turut membawa manhaj yang sama. Kedua-dua tokoh dan 

kumpulan ini kemudiannya telah menjadi pegangan majoriti umat Islam selepas mereka 

sehingga apabila disebut istilah Ahl al-Sunnah wa al-Jamа‘ah secara mutlak, maka mereka 

yang dimaksudkan adalah golongan Ashа‘irah dan Mаturіdiyyah.374  

Menurut Tаj al-Dіn al-Subkі, seluruh Ahl al-Sunnah wa al-Jamа‘ah bersepakat 

bahawa iktikad mereka adalah satu walaupun berbeza dari sudut pendekatan dan disiplin 

yang disusun. Mereka boleh dirumuskan kepada tiga kelompok utama. Pertama, ahl al-hadіth 

yang prinsip pegangan mereka adalah berteraskan dalil-dalil naqli iaitu al-Qur’an, al-Sunnah 

dan ijmak. Kedua, ahl al-nazar al-‘aqlі wa al-ѕinа‘ah al-fikriyyah yang terdiri daripada 

golongan Ashа‘irah pimpinan Abu al-Hasan al-Ash‘arі dan golongan Mаturіdiyyah 

pimpinan Abu Manѕur al-Mаturіdі. Ketiga, ahl al-wujdаn wa al-kashf yang terdiri daripada 

golongan sufi yang pada dasarnya turut berpegang kepada prinsip kumpulan pertama dan 

kedua.375    

Al-Baghdаdі ketika menjelaskan mengenai maksud hadis kumpulan yang selamat 

(al-firqah al-nаjiyah) mengatakan mereka adalah kelompok Ahl al-Sunnah wa al-Jamа‘ah. 

Ia terdiri daripada kedua-dua madrasah ahli al-ra’y dan ahli hadis sama ada daripada 

kalangan fuqahа’, muhaddithіn, qurrа’ dan mutakallimin yang bersepakat di atas prinsip 

akidah yang sama. Keimanan mereka tidak dicemari dengan pegangan ahli bid‘ah seperti 

golongan Khawаrij, Rаfidah, Qadariyyah dan keseluruhan pengikut hawa nafsu yang lain. 

                                                 
al-Anѕаrі. Sebagai penghormatan terhadap keilmuannya dalam bidang teologi dan sumbangannya dalam 
mempertahankan Ahl al-Sunnah wa al-Jamа‘ah, beliau dikurniakan beberapa gelaran seperti ‘Alam al-Hudа, 
Imаm al-Hudа, Imаm al-Mutakallimіn, Muѕahhih ‘Aqа’id al-Muslimіn, Ra’іs Ahl al-Sunnah, Qudwah Ahl al-
Sunnah wa al-Ihtidа’, Rаfi‘ A‘lаm al-Sunnah wa al-Jamа‘ah dan Qаli‘ Adаlіl al-Fitnah wa al-Bid‘ah. Lihat 
Murtadа al-Zabіdi, Taj al-‘Arūs min Jawаhir al-Qаmus (t.tp: Dаr al-Hidаyah, t.t) 7: 456; Ismа‘іl Bаshа al-
Baghdаdі, Hadiyyah al-‘Аrifіn Asmа’ al-Mu’allifіn wa Аthаr al-Muѕannifіn (Beirut: Dаr al-Kutub al-‘Ilmiyyah, 
1992), 6: 36; Muhammad ‘Amіm al-Ihsаn al-Barkatі, Qawа‘id al-Fiqh (Karatchi: al-Ѕadaf Bablasharz, 1986), 
197; Abu Manѕur al-Mаturіdі, Kitаb al-Tawhіd (taqdіm muhaqqiq), (Beirut: Dаr Ѕаdir, t.t), 9.       
374 Muhammad Murtada al-Husayni al-Zabіdi, Ittihаf al-Sаdah al-Muttaqіn bisharh Ihyа’ ‘Ulum al-Dіn (Beirut: 
Mu’assasah al-Tаrіkh al-‘Arabі, 1994), 2: 5. 
375 Ibid.  

Termasuk dalam kelompok ini adalah jumhur umat Islam yang mengikuti imam-imam 

mazhab fiqah seperti al-Shаfi‘і, Mаlik, Abu Hanіfah, al-‘Uzа‘і dan lain-lain.376 Walau 

bagaimanapun, mazhab Ahl al-Sunnah wa al-Jamа‘ah menjadi semakin terkenal dengan 

kemunculan Abu al-Hasan al-Ash‘arі yang digelar sebagai Shaykh al-Nazar dan imam dalam 

ilmu perbahasan dan tahqіq. Beliau berjaya mematahkan hujah-hujah golongan bid‘ah 

seperti Qadariyyah, Najjаriyyah, Jahmiyyah, Jismiyyah, Rawаfid dan Khawаrij. Karya-karya 

beliau bertebaran ke serata tempat dan menjadi rujukan ramai ulama selepasnya. Di samping 

itu, beliau dikurniakan dengan pengikut yang ramai sehingga keseluruhan ahli hadis dan ahli 

al-ra’y yang tidak terpengaruh dengan Mu‘tazilah berada di atas mazhab beliau.377  

 

4.9.3 Dakwaan terhadap krediliti Abu al-Hasan al-Ash‘ari  

Mengenai dakwaan Khair Izzah bahawa Abu al-Hasan al-Ash‘arі tidak memiliki 

kredibiliti kerana hanya bertaubat daripada fahaman Mu‘tazilah pada tahun 310 Hijrah ketika 

berumur 50 tahun,378 ia merupakan penyimpangan fakta yang jelas. Ini kerana, guru 

Mu‘tazilah beliau, iaitu Abu ‘Alі al-Jubbа’і dicatatkan dalam karya-karya sejarah meninggal 

dunia pada tahun 303 Hijrah.379 Sedangkan Abu al-Hasan al-Ash‘arі meninggalkan fahaman 

Mu‘tazilah sebelum kematian gurunya berdasarkan beberapa siri perdebatan yang pernah 

dinukilkan antara kedua-duanya.380 Ketika al-Jubbа’і meninggal dunia, Abu al-Hasan al-

                                                 
376 Al-Baghdаdі, al-Farq bayn al-Firaq, 19-20.  
377 ‘Abd al-Qаhir bin Tаhir al-Baghdаdі, Uѕul al-Dіn (Istanbul: Matba‘ah al-Dawlah, 1928), 309-310. 
378 Lihat perbahasan pada halaman 256. 
379 Shams al-Din bin Ibn Khallikan, Wafiyyat al-A‘yan wa Anbа’ Abnа’ al-Zamаn (Lubnаn: Dаr al-Thaqаfah, 
t.t), 4: 267; Abu al-Fadl al-Hamadаnі, Takmilah Tаrіkh al-Tabarі (Beirut: Matba‘ah al-Kаthulіkiyyah, 1958), 
17; Abu Muhammad al-Yаfi‘і, Mir’аh al-Jinаn wa ‘Ibrah al-Yaqzаn (Kaherah: Dаr al-Kitаb al-Islаmі, 1993), 
2: 241. 
380 Antaranya, perdebatan yang melibatkan isu peletakan nama-nama Allаh SWT. Pada akhir perdebatan 
tersebut, al-Ash‘arі menegaskan kepada al-Jubbа’і bahawa manhaj beliau dalam peletakan nama Allah adalah 
berdasarkan keizinan syarak dan bukan menggunakan qiyаs ‘aqlі. Ini menunjukkan sewaktu perdebatan ini 
berlaku, al-Ash‘arі telah pun berpegang dengan manhaj Ahl al-Sunnah wa al-Jamа‘ah. Lihat Tаj al-Dіn al-
Subkі, Tabaqаt al-Shаfi‘iyyah al-Kubrа (Kaherah: Hajr li al-Tibа‘ah wa al-Nashr wa al-Tawzі‘, 1413H), 3: 
358-359. 

Ash‘arі berumur 43 tahun. Jika ditolak dengan umur baligh menurut pendapat jumhur ulama 

iaitu lima belas tahun381, bermakna beliau hanya berpegang dengan fahaman Mu‘tazilah 

selama 28 tahun, bukan 40 tahun seperti yang dinukilkan dalam sesetengah riwayat.  

Manakala baki umurnya selama 21 tahun dimanfaatkan untuk membantah golongan 

Mu‘tazilah dan ahli bid‘ah yang lain. Ibn Furak mengatakan, karya-karya beliau yang 

membela Ahl al-Sunnah wa al-Jamа‘ah mula tersebar selepas tahun 300 Hijrah sehingga ke 

tahun 324 Hijrah.382 Antaranya adalah karya beliau yang khusus dalam membantah akidah 

bekas gurunya, al-Jubbа’і setebal 40 juzuk.383 Dalam kitab al-‘Amd fі al-Ru’yah, beliau 

menyenaraikan beberapa judul karyanya. Topik yang dibahaskan amat luas, antaranya 

bantahan terhadap golongan Mulhidіn (Ateisme), Mushabbihah, Mujassimah, Mu‘tazilah, 

Qadariyyah, Syiah, Hinduisme, Yahudi, Nasrani dan Majusi, perbandingan firaq Islаmiyyah 

dan lain-lain.384 Jumlah karya beliau dikatakan melebihi 300 buah.385 Dengan apa yang telah 

dilakukan oleh beliau, ia termasuk dalam kategori mereka yang telah menyatakan taubat,386 

memperbaiki amalan dan menjelaskan kepada manusia dengan apa yang dipegang 

sebelumnya sebagaimana firman Allah SWT dalam surah al-Baqarah ayat 160: 

                             

     

Terjemahan: 
“Kecuali orang-orang yang bertaubat, dan memperbaiki (amal buruk mereka) 
serta menerangkan (apa yang mereka sembunyikan); maka orang-orang itu, 

                                                 
381 Wizаrah al-Awqаf wa al-Shu’un al-Islаmiyyah-al-Kuwayt, al-Mawsu‘ah al-Fiqhiyyah al-Kuwaytiyyah 
(Kuwait: Dаr al-Salаsil, 1404H), 8: 192. 
382 ‘Alі bin al-Hasan bin ‘Asаkir, Tabyіn Kadhib al-Muftarі fіma Nusib Ilа Abі al-Hasan al-Ash‘arі (Beirut: 
Dаr al-Kitаb al-‘Arabі, 1404H), 127. 
383 Ibid., 128. 
384 Ibid., 128-134. 
385 Ibid., 136. 
386 Diriwayatkan bahawa Abu al-Hasan al-Ash‘arі telah mengasingkan diri selama 15 hari, sebelum muncul dan 
mengisytiharkan diri bertaubat daripada pegangan Mu‘tazilah. Beliau melakukan perisytiharan tersebut di atas 
mimbar Masjid Baѕrah selepas menunaikan solat Jumaat dengan disaksikan oleh umat Islam. Lihat Ibn ‘Asаkir, 
Tabyіn Kadhib al-Muftarі, 39; al-Subkі, Tabaqаt al-Shаfi‘iyyah al-Kubrа, 3: 348.  

Aku terima taubat mereka, dan Akulah Yang Maha Penerima Taubat, lagi 
Maha Mengasihani.” 
 
Justeru, biarpun Abu al-Hasan al-Ash ‘arі pernah menganut Mu‘tazilah akibat 

terkesan dengan didikan al-Jubbа’і, iaitu bapa tirinya semenjak kecil, namun beliau akhirnya 

kembali menganut pegangan Ahl al-Sunnah wa al-Jamа‘ah. Menurut Ibn Furak, bapa 

kandung beliau iaitu Abu Bashr, Ismа‘іl bin Ishаq merupakan seorang ahli hadis berfahaman 

Ahl al-Sunnah wa al-Jamа‘ah. Sebelum meninggal dunia, Abu Bashr telah mewasiatkan 

supaya al-Ash‘arі menuntut dengan seorang imam hadis iaitu Zakariyyа bin Yahyа al-Sаjі.387 

Bermakna, pada peringkat awal, al-Ash‘arі telah pun dididik dengan pegangan Ahl al-

Sunnah wa al-Jamа‘ah sehingga ibunya berkahwin dengan al-Jubbа’і, yang kemudian 

mengubah didikannya kepada Mu‘tazilah.388  

Walau bagaimanapun, setelah meninggalkan Mu‘tazilah, beliau kembali melazimi al-

Sаjі. Menurut al-Dhahabі, al-Ash‘arі menukilkan kata-kata salaf mengenai sifat Allah 

daripada al-Sаjі dan mengikuti banyak pendapat al-Sаjі dalam karya-karyanya.389 Selain itu, 

al-Ash‘arі didapati banyak meriwayatkan hadis dalam tafsirnya daripada para ulama Ahl al-

Sunnah wa al-Jamа‘ah di Baѕrah seperti; ‘Abd al-Rahmаn bin Khalaf al-Dabbі390, Abu 

Khalіfah al-Jamhі391 dan Muhammad bin Ya‘qub al-Muqri’.392 Malah, salah seorang guru al-

                                                 
387 Ibid., 35; Zakariyyа bin Yahyа al-Sаjі, seorang imam hadis, shaykh dan mufti penduduk Baѕrah. Beliau 
terkenal dengan dua buah karya iaitu Ikhtilаf al-‘Ulamа’ dan ‘Ilal al-Hadіth. Meninggal dunia pada tahun 307 
Hijrah. Lihat al-Dhahabі, Siyar A‘lа al-Nubalа’, 14: 198. 
388 ‘Abd al-Qаdir bin Muhammad al-Qurashі, al-Jawаhir al-Mudiyyah fі Tabaqаt al-Hanafiyyah (Kratchi: Mіr 
Muhammad Khutub Khаnah, t.t), 2: 247. 
389 Ibn ‘Asаkir, Tabyіn Kadhib al-Muftarі, 35; al-Dhahabі, Siyar A‘lа al-Nubalа’, 14: 198. 
390 Beliau adalah ‘Abd al-Rahmаn bin Khalaf bin al-Huѕayn al-Dabbі. Antara yang meriwayatkan hadis 
daripadanya Abu Muhammad bin Ѕа‘id, al-Qаdі Abu Muhammad al-Muhаmilі, Muhammad bin Ja‘far al-Matіrі 
dan Ismа‘іl bin al-Ѕaffаr. Meninggal dunia pada tahun 279 Hijrah di Baѕrah. Ibn ‘Asаkir menukilkan beliau 
sebagai salah seorang guru kepada al-Ash‘arі. Lihat al-Baghdadi, Tarikh Baghdad, 10: 275; Ibn ‘Asаkir, Tabyіn 
Kadhib al-Muftarі, 400.   
391 Beliau adalah al-Fadl bin al-Hubab. Lahir pada tahun 206 Hijrah dan meninggal dunia pada tahun 305 Hijrah. 
Al-Dhahabі menyifatkan beliau sebagai seorang muhaddith yang thiqah. Al-Dhahabі, al-Subkі dan Ibn ‘Asаkir 
antara yang menukilkan bahawa al-Ash‘arі telah berguru dengannya. Lihat al-Dhahabі, Siyar A‘lаm al-Nubalа’, 
14: 8, 15: 86; al-Subkі, Tabaqаt al-Shаfi‘iyyah al-Kubrа, 3: 355; Ibn ‘Asаkir, Tabyіn Kadhib al-Muftarі, 400. 
392 Beliau adalah Abu al-‘Abbаs Muhammad bin Ya‘qub bin al-Hajjаj al-Taymі, al-Baѕrі al-Muqri’. Meninggal 
dunia di Baѕrah selepas tahun 330 Hijrah. Al-Subkі dan Ibn ‘Asаkir menukilkan beliau sebagai salah seorang 
guru al-Ash‘arі. Lihat Muhammad bin Ahmad al-Dhahabі, Ma‘rifah al-Qurrа’ al-Kibаr ‘alа al-Tabaqаt wa al-

Univ
ers

ity
 of

 M
ala

ya



402 
 

Ash‘arі iaitu al-Dabbі meninggal dunia pada tahun 279 Hijrah ketika al-Ash‘arі berumur 19 

tahun. Ia memberi petunjuk bahawa al-Ash‘arі tetap melazimi para ulama Ahl al-Sunnah wa 

al-Jamа‘ah walaupun ketika beliau masih menganut fahaman Mu‘tazilah. Ia akhirnya 

mendorong beliau untuk kembali semula kepada pegangan Ahl al-Sunnah wa al-Jamа‘ah.    

 

4.9.4 Dakwaan Ahl al-Sunnah wa al-Jamа‘ah sebuah pakatan yang rapuh 

 Mengenai dakwaan Faisal Tehrani bahawa mazhab-mazhab akidah dan fiqah yang 

terdapat dalam Ahl al-Sunnah wa al-Jamа‘ah merupakan sebuah pakatan yang rapuh, ini 

adalah kesalahfahaman beliau dalam menilai Ahl al-Sunnah wa al-Jamа‘ah sebagai sebuah 

aliran yang merangkumi disiplin akidah dan fiqah. Istilah pakatan yang digunakan oleh Faisal 

Tehrani tidak wajar disandarkan kepada mazhab-mazhab di bawah Ahl al-Sunnah wa al-

Jamа‘ah. Tidak pernah dicatatkan dalam mana-mana karya bahawa terdapat mazhab-mazhab 

tertentu yang berpakat lalu bergabung membentuk satu pakatan yang dinamakan dengan Ahl 

al-Sunnah wa al-Jamа‘ah. Sebaliknya, sebagaimana yang dijelaskan sebelum ini, Ahl al-

Sunnah wa al-Jamа‘ah merupakan istilah yang bersumberkan dalil syarak yang telah pun 

digunapakai sejak zaman para al-sahаbah, jauh sebelum kemunculan mazhab-mazhab 

tersebut. 

 Dari sudut akidah, seluruh Ahl al-Sunnah wa al-Jamа‘ah bersepakat bahawa iktikad 

mereka adalah satu walaupun berbeza dari sudut pendekatan dan disiplin yang disusun.393 

Sekalipun wujud perselisihan pendapat antara Ashа‘irah dan Mаturіdiyyah dalam 

permasalahan tertentu, ia hanya dalam perkara furuk yang tidak membawa kepada kafir 

mengkafir atau bid‘ah membid‘ah antara satu sama lain.394 Demikian jua perbezaan pendapat 

                                                 
A‘ѕаr (Beirut: Mu’assasah al-Risаlah, 1404H), 1: 286; al-Subkі, Tabaqаt al-Shаfi‘iyyah al-Kubrа, 3: 355; Ibn 
‘Asаkir, Tabyіn Kadhib al-Muftarі, 400. 
393 Al-Zabіdi, Ittihаf al-Sаdah al-Muttaqіn, 2: 5. 
394 Al-Subkі, Tabaqаt al-Shаfi‘iyyah al-Kubrа, 3: 378; Ibn ‘Asаkir, Tabyіn Kadhib al-Muftarі, 409; al-Qari, 
Mirqat al-Mafatih, 1: 383 . 

yang terjadi antara mazhab-mazhab fiqah, ia berlaku atas dasar ijtihad dalam perkara yang 

dibenarkan oleh syarak. Kerana itu, mazhab-mazhab fiqah Ahl al-Sunah wa al-Jamа‘ah bukan 

sekadar terbatas kepada empat, bahkan meliputi semua mazhab para al-sahаbah dan 

tabi‘іn.395 Dengan kata lain, perselisihan pendapat dalam persoalan fiqah merupakan perkara 

yang lazim berlaku sama ada antara mazhab atau dalam sesebuah mazhab yang sama.  

 Hal ini turut berlaku dalam aliran Shі‘аh. Lebih kritikal apabila berlaku perselisihan 

pendapat dalam perkara uѕul sehingga menyebabkan Syiah terpecah kepada lima kumpulan 

besar, iaitu Syiah Ghulаh, Syiah Zaydiyyah, Syiah Kaysаniyyah, Syiah Imаmiyyah dan Syiah 

Ismа‘іliyyah. Syiah Ghulаh terpecah pula kepada 24 kumpulan, Kaysаniyyah kepada enam 

kumpulan, Zaydiyyah kepada sembilan kumpulan, Imаmiyyah kepada 39 kumpulan dan 

Ismа‘іliyyah terpecah kepada lapan kumpulan.396 Ithnа ‘Ashariyyah termasuk dalam 

kalangan Syiah Imаmiyyah. Mereka menganggap golongan selain daripada mereka sebagai 

kafir. Ketika membicarakan isu kenajisan golongan yang menyalahi Syiah Imаmiyyah Ithnа 

‘Ashariyyah, al-Khaw’і mengatakan golongan yang menyalahi mereka diakui keislamannya 

secara zahir, walaupun mereka pada hakikatnya adalah kafir di akhirat kelak.397  

 Dalam masa yang sama, Syiah Imаmiyyah Ithnа ‘Ashariyyah sendiri berpecah kepada 

dua aliran utama iaitu Ikhbаriyyah dan Uѕuliyyah. Kumpulan Ikhbаriyyah mengharamkan 

ijtihad ke atas faqіh kerana ia tidak maksum. Namun demikian, realiti semasa menyedarkan 

sebahagian mereka akan kepincangan pegangan tersebut lalu mengambil pendirian 

mengharuskan ijtihad. Kelompok ini dikenali sebagai beraliran Uѕuliyyah. Kedua-dua aliran 

ini menyaksikan pertentangan yang sengit sehingga ke peringkat kafir mengkafir dan 

                                                 
395 Abu Ishаq al-Shіrаzі, Tabаqаt al-Fuqahа’ (Beirut: Dаr al-Rа’id al-‘Arabі, 1970). 
396 Nаѕir al-Dіn al-Hindі, al-Suyuf al-Mushriqah wa Mukhtaѕar al-Ѕawа‘iq al-Muhriqah (Kaherah: Maktabah 
al-Imаm al-Bukhаrі, 2008), 59.  
397 Al-Mirzа ‘Alі al-Ghurawі al-Tabrіzі, al-Tanqіh fі Sharh al-‘Urwah al-Wuthqа Taqrіran li Bahth Аyah Allаh 
al-‘Uzmа al-Sayid Abu al-Qаsim al-Musawі al-Khaw’і (Qom: al-Hаdі li al-Matbu‘аt, 1410H), 3: 87. 

menghalalkan darah antara satu sama lain.398 Menurut al-Tabаtabа’і, istilah al-Ikhbаrі dan al-

Uѕulі telah menggugat kesatuan kelompok Syiah. Ia menyumbang kepada perpecahan, 

perlecehan dan cacian antara satu sama lain.399  

 Kedua-dua pihak saling bantah membantah hingga ke peringkat kafir mengkafir 

bahkan sebahagian mereka berfatwa mengharamkan solat di belakang kelompok yang tidak 

sealiran dengannya.400 Terdapat juga kalangan para ulama Ikhbаriyyah yang tidak menyentuh 

karya-karya ulama Uѕuliyyah kecuali dengan berlapik kerana menganggap kenajisannya.401 

Menurut al-Mallаh, Ithnа ‘Ashariyyah terbahagi kepada Uѕuliyyah, Ikhbаriyyah, 

Shaykhiyyah, Kashfiyyah, Rukniyyah, Karіmkhаniyyah dan Qazlabаshiyyah, semuanya 

termasuk dalam kelompok Ithnа ‘Ashariyyah, namun mereka saling kafir mengkafir satu 

sama lain.402 

 Dalam pada itu, berlaku pula khilaf dalam kalangan golongan Uѕuliyyah berkenaan 

isu Wilаyah al-Faqіh. Sebahagian mengatakan, Wilаyah al-Faqіh harus diserahkan kepada 

individu yang tidak maksum iaitu seorang faqіh. Ia akan bertindak sebagaimana kuasa yang 

ada pada seorang imam maksum. Sebahagian pula mengatakan, Wilаyah al-Faqіh tidak boleh 

diserahkan kepada seorang yang tidak maksum walaupun ia seorang faqіh. Bagi yang 

mendukung Wilаyah al-Faqіh, mereka mengeluarkan fatwa murtad terhadap golongan yang 

menentang konsep tersebut. Pada 2010, kepimpinan tertinggi Iran, ‘Alі Khаmana’і telah 

                                                 
398 Muhammad Hasan Аl al-Tаliqаnі, al-Shaykhiyyah, Nash’atuha wa Tatawwaruha wa Maѕаdir Dirаsatiha 
(Baghdad: Dаr al-Kitаb al-‘Arabі, 2007), 38-42. 
399 Muhammad Sa‘іd al-Hаkіm al-Tabаtabа’і, al-Uѕuliyyah wa al-Ikhbаriyyah: Bayn al-Asmа’ wa al-Wаqi‘ 
(Najaf: Dаr al-Hilаl, 2005), 12. 
400 Muhammad Jawwаd Mughniyah, Ma‘ ‘Ulamа’ al-Najaf al-Ashraf (Beirut: Dаr al-Jawwаd, 1992), 74.   
401 Аl al-Tаliqаnі, al-Shaykhiyyah, 39. 
402 Mahmud al-Mallаh, al-Аrа’ al-Ѕarіhah li Binа’ Qawmiyyah Ѕahіhah (Baghdad: Matba‘ah Dаr al-Salаm, 
1956), 81.  

mengisytiharkan secara terbuka bahawa dirinya merupakan pengganti (sementara) Imam al-

Mahdі dan Rasulullah SAW, dan mentaatinya adalah wajib.403  

 Beberapa orang tokoh ulama dan pemimpin Iran yang mendukung kuat Wilаyah al-

Faqіh seperti Muhammad Taqі Miѕbаh Yazdі404, Mahmud Nabwiyаn, Ghulаm Husayn Ghіb 

Barur dan ‘Abd Allаh Hаjі Ѕаdiqі menyifatkan penentang Wilаyah al-Faqіh sebagai terkeluar 

daripada Islam, syirik kepada Allah bahkan setaraf dengan pembunuh Husayn.405 Perpecahan 

yang melibatkan semua peringkat aliran Syiah ini menunjukkan ia bukan sebuah mazhab yang 

berdiri di atas asas atau sumber yang sama. Biarpun kesemua cabang aliran tersebut 

mendakwa berpegang kepada Ahl al-Bayt, namun hakikatnya ia sekadar dakwaan semata-

mata. Sebaliknya majoriti aliran tersebut muncul akibat kefanatikan kepada tokoh masing-

masing sehingga membelakangkan sumber agama yang asli iaitu al-Qur’an dan al-Sunnah.  

 Ini bermakna, secara perbandingan, pihak Syiah tidak boleh mendabik dada menuduh 

Ahl al-Sunnah wa al-Jamа‘ah sebagai sebuah mazhab yang rapuh hanya berpandukan kepada 

perkara-perkara khilaf atau persengketaan segelintir penganut mazhab yang berpunca 

daripada rasa taksub dan fanatik. Sesungguh perpecahan yang terjadi kepada kelompok-

kelompok Syiah itu jauh lebih besar dan mendasar sehingga tidak mungkin disatukan lagi.    

 

4.9.5 Dakwaan Ahl al-Sunnah wa al-Jama‘ah terputus daripada al-sahаbah 

 Syiah Imаmiyyah Ithnа ‘Ashariyyah cuba menutup perpecahan mereka sendiri dengan 

memperbesar-besarkan perbezaan pendapat yang wujud dalam Ahl al-Sunnah wa al-Jamа‘ah. 

Ia dilakukan dengan tanggapan mazhab Ahl al-Sunnah wa al-Jama‘ah itu tidak asli, mazhab 

                                                 
403 “Khаmana’і: Anа nа’ib al-Mahdі al-Muntazar wa tа‘atі wajibah ‘ala al-jamі‘”, Al Arabiya, 
https://www.alarabiya.net/articles/2010/07/22/114511.html. 14 November 2017. 
404 “Al-abb al-ruhі li Ahmadі Nijаd: Man lam yaqbal bi hukm Wilаyah al-Faqіh yu‘add murtadan”, Al Arabiya, 
https://www.alarabiya.net/articles/2010/06/14/111324.html. 14 November 2017. 
405 “Ustаdh fі Hawzah Qom, ghair al-mu’min bi Wilаyah al-Faqіh murtadd”, Ѕuhf.net, 
https://www.suhf.net/world/315998/ نت-صحف---مرتد-الفقيه-بولاية-المؤمن-غير-قم-حوزة-في-أستاذ . 14 November 2017. 

baharu dan terputus daripada Rasulullah SAW dan para al-sahаbah. Pandangan Syiah 

Imamiyyah Ithna ‘Ashariyyah ini bertentangan dengan susur galur keilmuan yang diperoleh 

oleh para imam mazhab empat sebagaimana yang diiktikadkan oleh Ahl al-Sunnah wa al-

Jama‘ah. Ini kerana, sedia dimaklumi bahawa keempat-empat imam tersebut mengambil ilmu 

daripada silsilah yang bersambung hingga kepada para al-sahаbah Rasulullah SAW. Al-

Imam Abū Hanifah mengambil kebanyakan ilmu dan fiqahnya daripada guru tersohor beliau 

iaitu Hammad bin Abi Sulayman. Hammad pula merupakan murid kepada Ibrahim al-

Nakha‘i al-Sha‘bi, manakala kedua-duanya pula mengambil ilmu daripada Shurayh al-Qadi, 

‘Alqamah bin Qays, Masrūq al-Ajda‘ dan lain-lain yang merupakan murid kepada dua orang 

tokoh al-sahаbah tersohor iaitu ‘Ali bin Abi Talib dan ‘Abd Allah bin Mas‘ūd.406  

 Al-Imam Malik terkenal mengambil ilmunya daripada penduduk Madinah. Manakala 

penduduk Madinah pula memperoleh ilmu daripada para ahli fiqah yang tujuh.407 Sedangkan 

mereka adalah murid kepada para al-sahаbah Rasulullah SAW seperti Zayd bin Thabit dan 

‘Abd Allah bin ‘Umar.408 Al-Imam al-Shafi‘i pula membentuk keilmuannya menerusi 

penduduk Makkah yang mewarisi ilmu daripada ‘Abd Allah bin ‘Abbas, kemudian beliau 

turut mengambil ilmu daripada al-Imam Malik.409 Demikian juga al-Imam Ahmad bin Hanbal 

yang mengikuti mazhab Ahli Hadith. Beliau mengambilnya daripada Sufyan bin ‘Uyaynah 

dan ‘Amru bin Dinar daripada Ibn ‘Abbas dan Ibn ‘Umar serta selain mereka.410 

 Lebih daripada itu, terdapat ulama Syiah Imаmiyyah Ithnа ‘Ashariyyah mengakui 

kebersambungan ilmu keempat-empat imam tersebut dengan para al-sahаbah termasuk ‘Alі 

                                                 
406 Muhammad Abū Zahrah, Tarikh al-Madhahib al-Islamiyyah (Kaherah: Dar al-Fikr al-‘Arabi, t.t), 335.   
407 Mereka adalah Sa‘id bin al-Musayyib, ‘Urwah bin Zubayr, Kharijah bin Zayd, al-Qasim bin Muhammad, 
Abū Bakr bin ‘Abd al-Rahman, Sulayman bin Yasar dan ‘Ubayd Allah bin ‘Abd Allah bin ‘Utbah bin Mas‘ūd. 
Lihat Shams al-Din bin al-Qayyim al-Jawziyyah, I‘lam al-Muwaqqi‘in ‘an Rabb al-‘Alamin (Beirut: Dar al-Jil, 
1973), 1: 23.   
408 Muhammad Abū Zahrah, Tarikh al-Madhahib al-Islamiyyah, 373.  
409 Ibid., 411.  
410 Ibid., 456.  

bin Abі Tаlib sendiri. Al-Hillі mengatakan, Abu Hanifah merupakan murid Ja‘far al-Ѕаdiq, 

al-Ѕаdiq pula murid kepada al-Bаqir, al-Bаqir murid kepada Zayn al-‘Аbidіn, Zayn al-

‘Аbidіn menuntut dengan al- Husayn dan al-Husayn menuntut dengan bapanya, ‘Alі bin Abі 

Tаlib. Mаlik pula murid kepada Rabі‘ah al-Ra’y, Rabі‘ah murid kepada ‘Ikrimah, ‘Ikrimah 

murid kepada Ibn ‘Abbаs dan Ibn ‘Abbаs murid kepada ‘Alі. Al-Shаfi‘і juga sama kerana 

menuntut dengan murid Abu Hanifah iaitu Muhammad bin al-Hasan. Demikian jua Ahmad 

bin Hanbal yang menuntut dengan al-Shаfi‘і, maka fiqah kedua-duanya kembali kepada 

‘Alі.411 

 Demikian juga akidah Asha‘irah yang digagaskan oleh al-Imam Abū al-Hasan al-

Ash‘ari dan dianut oleh majoriti penganut Ahl al-Sunnah wa al-Jama‘ah di dunia, ia bukan 

suatu mazhab baharu yang terputus daripada Rasulullah SAW dan para al-sahаbah seperti 

yang dinyatakan oleh Faisal Tehrani. Sebaliknya, mazhab yang dipegang oleh al-Imam Abū 

al-Hasan al-Ash‘ari adalah berpandukan nas-nas al-Qur’an, al-Sunnah sebagaimana yang 

difahami oleh salafussoleh. Al-Imam Taj al-Din al-Subki mengatakan ketika menjawab 

persoalan mengenai gelaran al-Ash‘ari terhadap para penganut mazhabnya:  

“Ketahuilah bahawa Abū al-Hasan tidak mereka-reka pendapat dan 
mengasaskan mazhab (baharu), akan tetapi beliau memperakui mazhab salaf 
dan memperjuangkan apa yang dipegang oleh para al-sahаbah r.a.h. 
Penyandaran (gelaran) kepadanya, berdasarkan (usaha) beliau meletakkan 
jalan salaf sebagai suatu landasan, berpegang (kukuh) dengannya dan 
menegakkan hujah dan bukti ke atasnya. Ini menjadikan orang yang 
mengikutinya pada hal tersebut dan melalui jalannya dalam mengambil dalil-
dalil digelar sebagai Ash‘ari”.412    

     

Oleh yang demikian, terbukti bahawa Ahl al-Sunnah wa al-Jamа‘ah merupakan 

sebuah mazhab yang terbangun di atas susur galur keilmuan yang bersambung kepada para 

al-sahаbah, seterusnya kepada junjungan besar Rasulullah SAW. Ia bukan sebuah mazhab 

                                                 
411 Al-Hilli, Kashf al-Yaqin, 58; Al-Muzaffar al-Najafi, Dala’il al-Sidq, 6: 331. 
412 Taj al-Din al-Subki, Tabaqat al-Shafi‘yyah al-Kubra , 3: 365.  

baharu yang wujud pada zaman terkemudian hasil daripada krisis politik antara ‘Alі dan 

Mu‘аwiyah atau muncul berasaskan retorika menentang fahaman Mu‘tazilah yang berleluasa 

pada era ‘Abbasiyyah. Sebaliknya, Ahl al-Sunnah wa al-Jamа‘ah itu tidak lain merupakan 

ajaran asal yang diwariskan oleh Rasulullah SAW kepada umat ini. Ia menjadi pembeza 

antara dua golongan umat Islam. Segolongan yang masih kekal di atas manhaj Baginda, 

digelarkan dengan pengikut al-Sunnah dan al-Jamа‘ah. Sementara segolongan lagi yang 

tersasar daripada manhaj Baginda seperti Syiah, Khawаrij, Murji’ah, Qadariyyah, 

Jabariyyah, Mujassimah, Mulhidah dan lain-lain.      

 

4.10 Kesimpulan 

 

 Berdasarkan perbahasan dalam bab ini, dapat disimpulkan bahawa karya-karya Syiah 

berbahasa Melayu tersebut telah membentangkan keraguan-keraguan (shubuhаt) mengenai 

konsep al-sahаbah dengan menyentuh pelbagai aspek. Dua pendekatan yang digunakan bagi 

menimbulkan keraguan-keraguan tersebut. Pertama, dengan menyasarkan keraguan tersebut 

secara langsung kepada al-sahаbah seperti mendatangkan riwayat-riwayat yang 

memperlihatkan kekurangan dan keburukan para al-sahаbah disusuli dengan komentar yang 

mengukuhkan ketidakadilan mereka. Kedua, dengan menujukan keraguan tersebut secara 

tidak langsung kepada al-sahаbah bagi tujuan menimbulkan persoalan atau tanda tanya ke 

dalam minda para pembaca. Antaranya seperti menafikan perkataan al-sahаbah sebagai 

istilah yang bersandarkan syarak, mendiamkan keistimewaan dan kelebihan al-sahаbah, 

menzahirkan pertentangan antara al-sahаbah dan Ahl al-Bayt dan seumpamanya.  

Berasaskan analisis pengkaji, istilah al-sahаbah sabit menerusi sumber al-Qur’an dan 

al-Sunnah. Ia bukan istilah yang direka-reka dan disandarkan kepada syarak sebagaimana 

dakwaan Syiah Imаmiyyah Ithnа ‘Ashariyyah. Salah faham terhadap definisi al-sahаbah 

sengaja ditimbulkan dengan menyamakan keadilan para al-sahаbah dengan kemaksuman 

para nabi dan rasul. Sedangkan keadilan para al-sahаbah adalah ketinggian iman dan taqwa 

mereka sehingga dipersaksikan oleh Allah SWT dan Rasul-Nya SAW, bukan bermaksud 

keterpeliharaan mereka daripada dosa. Di samping tiada hujah dan dalil yang kukuh oleh 

ketiga-tiga penulis dan Syiah Imamiyyah Ithna ‘Ashariyyah bagi menafikan keadilan para 

al-sahаbah. Bahkan terdapat banyak dalil al-Qur’an dan al-Sunnah yang mengisyaratkan 

kepada kemuliaan dan keadilan para al-sahаbah di sisi Rasulullah SAW dan Ahl al-Bayt.    

Mengenai pelantikan al-sahаbah sebagai khalifah, ketiga-tiga karya gagal 

mengemukakan hujah yang kukuh untuk mempertikaikan pelantikan tersebut. Sumber 

rujukan yang dibentangkan lebih bersifat manipulasi fakta, riwayat yang bermasalah, nukilan 

yang tidak beramanah atau rujukan yang tidak berautoriti. Usaha bagi mengujudkan persepsi 

permusuhan antara Ahl al-Bayt dan para al-sahаbah juga gagal untuk menafikan hubungan 

baik antara Ahl al-Bayt dan para al-sahаbah sebagaimana yang tercatat dalam al-Sunnah dan 

sirah. Walau bagaimanapun, Syiah bersikap oportunis dengan menjadikan konflik yang 

berlaku antara al-sahаbah dalam perang Jamal dan Siffin sebagai pembeza antara kumpulan 

yang hak dan batil, seterusnya menanggapi mazhab Ahl al-Sunnah wa al-Jamа‘ah sebagai 

sebuah mazhab politik yang diasaskan oleh Mu‘аwiyah. Namun terbukti bahawa Ahl al-

Sunnah wa al-Jamа‘ah merupakan sebuah mazhab yang terbangun di atas kesinambungan 

para al-sahаbah, yang mewarisi keilmuan mereka daripada Rasulullah SAW. 

 Kesimpulannya, semua keraguan terhadap al-sahаbah ini dibentangkan dengan 

berasaskan hujah-hujah naqliah dan akliah bersumberkan karya-karya tafsir, hadis, sirah, 

sejarah dan lain-lain. Walau bagaimanapun, menerusi analisis yang dilakukan, ditemui 

banyak pengkhianatan ilmiah dalam menyandarkan sesebuah karya atau riwayat atau 

pendapat itu kepada Ahl al-Sunnah wa al-Jamа‘ah. Dalam sesetengah isu, para penulis 

tersebut mengkritik Ahl al-Sunnah wa al-Jamа‘ah, padahal isu yang sama juga berlaku dalam 

ajaran Syiah Imаmiyyah Ithnа ‘Ashariyyah, bahkan situasinya lebih meragukan. Ini 

memperlihatkan apa yang dibentangkan dalam ketiga-tiga karya tersebut lebih cenderung 

kepada propaganda bagi menjatuhkan institusi al-sahаbah dan mazhab Ahl al-Sunnah wa al-

Jamа‘ah. Secara tidak langsung menonjolkan Syiah Imаmiyyah Ithnа ‘Ashariyyah sebagai 

mazhab yang wajib dianuti.      

BAB 5 : PENUTUP 

 

5.1 PENGENALAN 

 

Bab ini merupakan penutup dan kesimpulan bagi keseluruhan kajian yang telah 

dijalankan dalam bab-bab terdahulu. Dalam bab ini, pengkaji akan membentangkan rumusan 

kajian hasil daripada analisis yang telah dilakukan terhadap konsep al-sahаbah sebagaimana 

yang terkandung dalam karya-karya Syiah Imаmiyyah Ithnа ‘Ashariyyah berbahasa Melayu 

terpilih. Selaras dengan itu, beberapa saranan dan cadangan turut dikemukakan sebagai 

kesinambungan daripada dapatan kajian.   

 

5.2 RUMUSAN  

 

 Secara umumnya, kajian mendapati bahawa asas-asas pemikiran mengenai konsep 

al-sahаbah yang terkandung dalam karya-karya Syiah berbahasa Melayu terpilih adalah 

bertepatan dengan pemikiran asal Syiah Imаmiyyah Ithnа ‘Ashariyyah. Terdapat sekurang-

kurangnya enam tema yang diangkat dalam karya-karya tersebut iaitu; definisi al-sahаbah, 

keadilan para al-sahаbah menurut al-Qur’an dan al-Sunnah, pelantikan al-sahаbah sebagai 

khalifah, pendirian Ahl al-Bayt terhadap al-sahаbah, konflik antara al-sahаbah dan Ahl al-

Sunnah wa al-Jamа‘ah sebagai mazhab al-sahаbah. Sebahagian karya menyentuh 

keseluruhan tema tersebut dan sebahagiannya menyentuh beberapa sahaja daripada tema 

tersebut. Berlatarkan tema-tema tersebut, karya-karya berkenaan menjadi alat propaganda 

bagi mempromosikan fahaman Syiah Imаmiyyah Ithnа ‘Ashariyyah ke tengah-tengah 

masyarakat Islam di Malaysia, di samping menyanggah kepercayaan tradisi umat Islam yang 

berpegang dengan iktikad Ahl al-Sunnah wa al-Jamа‘ah.  

 Bermula dengan penolakan terhadap legitimasi istilah al-sahаbah dari sudut syarak, 

karya-karya tersebut mempersoalkan konsep keadilan al-sahаbah yang dipegang oleh Ahl 

al-Sunnah wa al-Jamа‘ah. Hal-hal yang dianggap tabu dalam iktikad Ahl al-Sunnah wa al-

Jamа‘ah, dibuka seluas-luasnya bagi mengkaji dan menilai kedudukan para al-sahаbah. 

Fokus diberikan kepada isu kekhalifahan para al-sahаbah, konflik antara al-sahаbah dan 

pendirian Ahl al-Bayt menurut perspektif Syiah Imаmiyyah Ithnа ‘Ashariyyah. Nama-nama 

tokoh dan karya-karya Ahl al-Sunnah wa al-Jamа‘ah turut dieksploitasi dan dimanipulasi 

bagi mengukuhkan lagi argumentasi yang diketengahkan. Konsekuensi daripada keseluruhan 

perbahasan dalam ketiga-tiga karya tersebut berakhir dengan penafian terhadap keabsahan 

dan keaslian mazhab Ahl al-Sunnah wa al-Jamа‘ah sebagai ajaran yang dibawa oleh 

Rasulullah SAW. Bagi menjelaskan lagi dapatan kajian ini, pengkaji akan 

membentangkannya berdasarkan setiap objektif yang telah disasarkan.  

 

5.2.1 Dapatan objektif pertama 

Merujuk kepada objektif pertama, kajian menyimpulkan bahawa Syiah bukan aliran 

terawal yang bertapak di Malaysia dan dianut oleh masyarakat Melayu. Fakta-fakta sejarah 

menunjukkan aliran terawal yang sampai ke Alam Melayu adalah aliran Ahl al-Sunnah wa 

al-Jamа‘ah. Ini kerana, Islam telah sampai ke Alam Melayu sejak kurun pertama hijrah lagi. 

Pada zaman Khalifah ‘Umar al-Khattаb, ramai kalangan orang Parsi yang memeluk Islam, 

sekaligus memberi kesan kepada keturunan Parsi yang berada di Perlak dan Pasai. Para 

pedagang Arab yang bermastautin di China turut memeluk Islam setelah berlaku 

pengislaman seluruh Semenanjung Tanah Arab. Bukti-bukti penyebaran Islam di Nusantara 

menjadi lebih konsisten dan jelas pada era Kerajaan Bani Umaiyyah dan Bani ‘Abbasiyyah.  

Pada tahun 674 Masihi, wujud penempatan orang-orang Arab Islam di pantai barat 

Sumatera. Semua ini menguatkan lagi tarikh kedatangan Islam ke Nusantara bermula sejak 

abad ke-7 Masihi atau kurun pertama hijrah dengan dipelopori oleh para pedagang Arab. 

Selain itu, para pendakwah yang datang ke Nusantara juga meninggalkan kesan yang amat 

mendalam terhadap corak mazhab yang dianut oleh penduduk tempatan. Para pendakwah 

yang datang itu jelas sekali bermazhab Shafi‘i dalam bidang fiqh. Hal ini menunjukkan sama 

ada mereka itu datang dari Arab, China mahupun India, mereka menganut aliran mazhab 

Shafi‘i yang juga berasal usul dari Tanah Arab. Oleh itu, amat sukar untuk menafikan dakwah 

Islam yang sampai ke Nusantara atau Tanah Melayu secara khususnya, sebagai bukan berasal 

daripada sumber yang asli iaitu bangsa Arab. 

Kajian juga merumuskan versi Islam yang dibawa oleh para pendakwah Arab tersebut 

tidak lain kecuali ajaran-ajaran bertunjangkan akidah Ahl al-Sunnah wa al-Jama‘ah. Teori 

yang mengatakan para pendakwah tersebut menyebarkan Islam versi Syiah kerana mereka 

berketurunan sayyid-syarif adalah tersasar jauh. Ini kerana, golongan ‘Alawiyyin tidak 

menganut faham Syiah seperti yang didakwa oleh Sayyid ‘Alwi al-Haddad, S.Q Fatimi dan 

Mahayudin Yahya. Rujukan yang menjadi sandaran mereka adalah kitab Nihāyah al-Arab fī 

Funūn al-‘Adab karya al-Nuwayri sedangkan al-Nuwayri sendiri memaksudkan ‘Alawiyyin 

semata-mata sebagai keturunan ‘Ali bin Abi Talib bin ‘Abd al-Muttalib. Beliau tidak 

sekalipun merujuk ‘Alawiyyin sebagai Syiah kerana di tempat lain dalam karyanya itu beliau 

turut menggunakan istilah Syiah dan Rafidah bagi merujuk kepada golongan yang 

menyimpang daripada Ahl al-Sunnah wa al-Jama‘ah.  

Selain itu, fakta-fakta sejarah yang mengatakan pernah tertubuhnya kerajaan Syiah 

pertama di Alam Melayu juga dipertikaikan. Ini kerana, pendakwah keturunan Rasulullah 

SAW iaitu cucu kepada Imam Ja‘far al-Sadiq, ‘Ali al-Khārisi tidak pernah memiliki anak 

bernama Sayyid ‘Abd al-‘Azīz Syah yang dikatakan menjadi pemerintah kerajaan Syiah 

pertama di Perlak. ‘Ali al-Khārisi juga tidak pernah dicatatkan berhijrah ke Nusantara. 

Rujukan pihak Syiah sendiri mengesahkan ‘Ali al-Kharisi meninggal dunia di Baghdad serta 

dikuburkan di situ. Ini bertepatan dengan kajian Azyumardi Azra yang menafikan sebarang 

kewujudan entiti politik muslim di Perlak pada pertengahan abad ke 9M sedangkan Hassan 

Muarif Ambary pula menolak kewujudan kerajaan Islam awal di Perlak berdasarkan kajian 

arkeologinya.  

Kajian turut menyimpulkan bahawa golongan ‘Alawiyyin di Nusantara sangat berkait 

rapat dengan golongan ‘Arab Hadrami iaitu bangsa Arab yang berasal dari Hadramawt, 

Yaman. Pembentukan keluarga ini bermula daripada Ahmad bin ‘Isa yang telah berpindah 

dari Iraq ke Hadramawt pada tahun 929M. Beliau telah memainkan peranan penting dalam 

menyebarkan Mazhab Shafi‘i di Hadramawt sekitar tahun 340H sebelum ia tersebar ke 

seluruh Yaman. Ini bermakna, sejak dahulu lagi golongan ‘Alawiyyin adalah penganut Ahl 

al-Sunnah wa al-Jama‘ah. Ajaran Sunni empat mazhab yang disebarkan oleh para haba’ib 

dan kiyai di Nusantara memiliki sanad yang bersambung dengan para pengasas mazhab, tabi‘ 

al-tabi‘in, tabi‘in dan para al-sahаbah. Mereka menerima akidah Ahl al-Sunnah wa al-

Jama‘ah tersebut secara bersambung-sambung sehingga sampai kepada keturunan asal 

mereka iaitu Rasulullah SAW.  

Sehubungan itu, teori yang mengatakan Syiah sebagai aliran yang terawal dianuti 

menerusi pendakwah ‘Alawiyyin adalah tertolak. Terbukti bahawa golongan ‘Alawiyyin 

tidak boleh digeneralisasikan sebagai Syiah. Sementelahan Syiah mempunyai beberapa 

karakter khusus dari sudut akidah dan syariah yang tidak terdapat pada mana-mana aliran 

lain. Namun, karakter tersebut tidak wujud pada golongan ‘Alawiyyin yang menyebarkan 

Islam di Nusantara. Sebaliknya ciri-ciri khusus Syiah tersebut hanya menular ke tengah-

tengah masyarakat Sunni di Malaysia selepas era Revolusi Iran pimpinan Khomeini pada 

tahun 1979. Semangat revolusi tersebut telah membawa bersama kemasukan fahaman Syiah 

Imamiyyah Ithna ‘Ashariyyah sehingga dilihat semakin berkembang di sekitar negeri-negeri 

di Malaysia. Walaupun terdapat aliran Syiah lain yang lebih awal wujud sebelum 

kemerdekaan Tanah Melayu seperti Syiah Dawoodi Bohra dan Syiah Agha Khan, namun 

kedua-dua kelompok tersebut lebih bersifat eksklusif dan tidak menyebarkan fahaman 

mereka ke tengah-tengah masyarakat Ahl al-Sunnah wa al-Jamа‘ah. 

Justeru, ajaran Syiah atau secara khususnya aliran Syiah Imamiyyah Ithna 

‘Ashariyyah hanya tersebar di Malaysia selepas era Revolusi Iran 1979. Penyebaran ajaran 

ini berasaskan beberapa medium utama iaitu menerusi parti politik tertentu yang terpengaruh 

pada awalnya dengan pendekatan Iran menjatuhkan sistem sekular dan membangunkan 

pemerintahan Islam, peranan Pertubuhan Islam Bukan Kerajaan, penghantaran para pelajar 

ke Iran, perkahwinan mut‘ah dan fatwa menarik mengenai seks, mendakwa Syiah sebagai 

sebuah mazhab Islam yang sah, mengeksploitasi perjuangan isu Palestin dan al-Quds dan 

penggunaan saluran hak asasi manusia. Secara kesimpulannya, pengaruh Revolusi Iran 1979 

menjadi penyumbang terbesar kepada kemasukan dan penyebaran fahaman Syiah di 

Malaysia.  

 Kajian juga menyimpulkan, karya-karya Syiah berbahasa Melayu memainkan 

peranan yang amat penting pada awal permulaan penyebaran Syiah di Malaysia.  Karya-

karya Syiah Imamiyyah Ithna ‘Ashariyyah didapati mula tersebar selepas Revolusi Iran 1979 

seiring dengan penyebaran ajaran tersebut di Malaysia. Kebanyakan karya tersebut adalah 

terjemahan daripada karya-karya karangan tokoh-tokoh Syiah di Iran. Kerja-kerja 

penterjemahan pula banyak dilakukan oleh para pensyarah IPTA warga tempatan yang 

terpengaruh dengan fahaman Syiah. Seterusnya penyebaran Syiah memasuki fasa baharu 

apabila mula menghebahkan ajaran mereka ke tengah-tengah masyarakat awam Ahl al-

Sunnah wa al-Jama‘ah. Sedangkan pada peringkat awal penyebaran Syiah pada tahun 80-an 

dan 90-an, tidak berlaku sebarang bentuk pendakyahan Syiah secara terbuka dan berterus 

terang.  Walau bagaimanapun, pada tahun 2011 dan ke atas, umat Islam digemparkan dengan 

penyebaran karya-karya berisi ajaran Syiah yang disebarkan kepada umum secara percuma. 

Kebanyakan isi kandungan karya-karya tersebut bersifat provokatif dan konfrantatif terhadap 

aliran arus perdana, Ahl al-Sunnah wa al-Jamа‘ah. Status para al-sahаbah yang memiliki 

kedudukan tinggi dalam iktikad Ahl al-Sunnah wa al-Jamа‘ah sebagaimana dihuraikan dalam 

karya-karya turаth para ulama Nusantara sejak turun temurun, cuba dirungkai dan 

dipertikaikan menerusi karya-karya tersebut. 

 

5.2.2 Dapatan objektif kedua 

Merujuk kepada objektif kedua, kajian menyimpulkan bahawa ketiga-tiga karya 

Syiah Imаmiyyah Ithnа ‘Ashariyyah berbahasa Melayu memiliki pendekatan yang tipikal 

dengan karya-karya asal para ulama Syiah Imаmiyyah Ithnа ‘Ashariyyah. Bermula dengan 

definisi al-sahаbah, ia didakwa sebagai istilah yang tidak ditentukan syarak, akan tetapi 

sekadar perbendaharaan kata yang wujud dalam Bahasa Arab yang digunakan secara umum 

dalam al-Qur’an mahupun hadis. Akan tetapi Ahl al-Sunnah wa al-Jamа‘ah telah mengangkat 

perkataan al-sahаbah menjadi istilah khas yang ditentukan oleh syarak dan terkait dengan 

keistimewaan tertentu bersandarkan riwayat-riwayat yang direkacipta. Sedangkan bagi 

Syiah, istilah al-sahаbah tidak memiliki apa-apa erti yang signifikan kepada syarak kecuali 

kerana ia disandarkan kepada Nabi SAW. Sekalipun begitu, perkataan al-sahаbah kekal 

sebagai istilah umum bagi sesiapa yang beral-sahаbah dengan Nabi SAW atau melihat atau 

mendengar hadisnya tanpa mengira ia mukmin, munafik, murtad, adil, fasiq, baik mahupun 

jahat. 

Berasaskan definisi tersebut, ketiga-tiga penulis berpendapat al-Qur’an memiliki dua 

pendekatan dalam berinteraksi dengan para al-sahаbah. Pertama, memuji dan menyatakan 

reda Allah SWT ke atas mereka. Kedua, menempelak dan tidak meredai niat mahupun 

perbuatan mereka. Ini menunjukkan al-Qur’an tidak meletakkan al-sahаbah sebagai generasi 

terbaik secara mutlak. Sebaliknya al-Qur’an menilai mereka bergantung kepada keimanan 

dan amal perbuatan. Pandangan al-Sunnah terhadap al-sahаbah juga selari dengan apa yang 

dibentangkan dalam al-Qur’an. Para al-sahаbah hanya dianggap manusia biasa yang tidak 

memiliki apa-apa kelebihan berbanding golongan bukan al-sahаbah. Terlalu banyak hadis 

yang diriwayatkan dalam sumber rujukan utama Ahl al-Sunnah wa al-Jamа‘ah seperti Ѕahіh 

al-Bukhаrі dan Ѕahіh Muslim yang mengisyaratkan kepada kemungkaran dan keburukan 

para al-sahаbah. Justeru, prinsip Ahl al-Sunnah wa al-Jamа‘ah yang menetapkan keadilan 

semua al-sahаbah adalah tertolak kerana didakwa bertentangan dengan nas-nas al-Qur’an 

dan al-Sunnah.        

Ketiga-tiga karya tersebut secara konsisten menolak prinsip keadilan para al-

sahаbah. Sebagaimana keadilan setiap orang perlu dinilai, para al-sahаbah juga tidak boleh 

terlepas daripada dinilai dan dikritik atas segala amal perbuatan mereka. Keadilan para al-

sahаbah dinilai menerusi tiga perkara. Pertama, kecintaan dan permusuhan mereka terhadap 

Ahl al-Bayt. Kedua, kemungkaran yang dilakukan dan ketiga, kemurtadan mereka selepas 

kewafatan Rasulullah SAW. Syiah meletakkan para al-sahаbah itu sama seperti manusia 

yang lain. Apa yang membezakan antara mereka dengan manusia lain adalah peluang melihat 

sendiri cahaya kenabian dan berada pada zaman Baginda SAW. Namun, jika mereka 

menyeleweng, maka penyelewengan dan kesesatan mereka lebih dahsyat daripada manusia 

lain. Pendirian terhadap keadilan al-sahаbah ini dianggap sebagai pendekatan pertengahan 

antara dua golongan yang ekstrem. Iaitu antara golongan yang mengkafirkan para al-sahаbah 

secara mutlak dan golongan yang menyatakan keadilan semua al-sahаbah secara mutlak.   

Dengan menolak keadilan al-sahаbah, ketiga-tiga karya tersebut menafikan kesahan 

pelantikan Abu Bakr, ‘Umar dan ‘Uthmаn sebagai Khulafa al-Rasyidin. Ini kerana, Syiah 

mengambil sikap yang kritikal dan skeptikal terhadap segala perlakuan dan amal perbuatan 

para al-sahаbah dengan alasan bagi menilai keadilan mereka. Kesannya, kelayakan ketiga-

tiga khalifah terawal dinafikan kerana mereka didakwa banyak melakukan perbuatan yang 

bertentangan dengan al-Qur’an dan al-Sunnah. Sebaliknya, Khulafa al-Rasyidin yang 

sebenar di sisi Syiah adalah ‘Ali dan keturunannya yang sebelas orang memandangkan 

mereka adalah individu dalam kalangan Ahl al-Bayt yang telah dinas oleh al-Qur’an dan 

diwasiatkan oleh Rasulullah SAW. Manakala ketiga-tiga khalifah terdahulu dianggap 

sebagai perampas hak Ahl al-Bayt, di samping tidak mendapat sepenuh mandat daripada 

umat yang berada pada zaman tersebut. 

Bagi mengukuhkan pendirian Syiah Imаmiyyah Ithnа ‘Ashariyyah terhadap para al-

sahаbah, dibentangkan dalil-dalil berupa kata-kata Ahl al-Bayt terutamanya ‘Ali dan imam-

imam lain selepasnya bagi menzahirkan sikap mereka terhadap para al-sahаbah. Dari sini 

Syiah menetapkan kaedah berlepas diri atau bara’ah daripada para al-sahаbah terutama tiga 

orang khalifah iaitu Abū Bakr, ‘Umar dan ‘Uthman dan para pendukung mereka. Tidak 

terhenti setakat itu, kewajipan mencintai Ahl al-Bayt tidak sempurna kecuali dengan 

menyatakan permusuhan terhadap golongan yang dianggap musuh-musuh Ahl al-Bayt. 

Bahkan ia kemudiannya ditokohtambah kepada rukun iman. Selain daripada beriman kepada 

Allah dan Rasul, hendaklah diikuti dengan perakuan terhadap para imam Ahl al-Bayt dan 

berlepas diri daripada segala musuh mereka.   

 Perkara seterusnya yang menjadi asas pemikiran Syiah dalam menanggapi konsep al-

sahаbah adalah mengeskploitasi sepenuhnya konflik yang berlaku antara al-sahаbah dalam 

perang Jamal dan Siffin. Krisis tersebut didakwa berpunca daripada kemuncak api 

permusuhan para al-sahаbah terhadap ‘Ali dan Ahl al-Bayt. Teori konspirasi diwujudkan 

kononnya ia telah dirancang sejak sekian lama oleh tiga orang al-sahаbah termasuk Abu 

Bakr dan ‘Umar agar jawatan khalifah tidak jatuh ke tangan Bani Hаshim. Justeru, apabila 

‘Ali dilantik menjadi khalifah, para al-sahаbah sama sekali tidak boleh menerima keutamaan 

‘Ali berbanding yang lain lalu mereka berusaha untuk menjatuhkan beliau daripada tampuk 

pemerintahan. Perbuatan tokoh-tokoh besar al-sahаbah seperti ‘A’ishah, Talhah, Zubayr dan 

Mu‘awiyah memerangi ‘Ali selaku khalifah yang sah sama sekali tidak boleh diterima 

sebagai suatu ijtihad. Akan tetapi ia merupakan suatu kemungkaran yang nyata. Bagi Syiah, 

perbuatan ‘Ali memerangi para al-sahаbah dalam perang Jamal, Siffin dan Nahrawаn adalah 

simbol penentangan ‘Ali terhadap kemungkaran para al-sahаbah setelah sejak sekian lama 

bersabar.   

Iktikad Syiah yang sentiasa prejudis terhadap para al-sahаbah menimbulkan 

kesangsian mereka terhadap mazhab Ahl al-Sunnah wa al-Jamа‘ah. Karya-karya Syiah 

berkenaan berpendapat Ahl al-Sunnah wa al-Jama‘ah merupakan mazhab yang wujud 

terkemudian. Ia perkara baharu yang jauh sekali perkaitannya dengan Rasulullah SAW dan 

sunnahnya. Sebaliknya kemunculan Ahl al-Sunnah wa al-Jamа‘ah dikaitkan dengan situasi 

politik yang berlaku pada zaman Mu‘аwiyah dan selewat-lewatnya pada zaman Abu al-

Hasan al-Ash‘arі. Perbuatan menyandarkan Ahl al-Sunnah wa al-Jamа‘ah sebagai mazhab 

yang digagaskan oleh Mu‘аwiyah menguatkan kecenderungan Syiah untuk menuduh Ahl al-

Sunnah wa al-Jamа‘ah sebagai golongan nawаsib sebagaimana yang dibahaskan dalam 

karya-karya ulama mereka. 

 

5.2.3 Dapatan objektif ketiga 

Merujuk objektif ketiga, terlebih dahulu kajian mendapati ketiga-tiga pengkarya 

sering menekankan kepentingan menyelidik sesuatu perkara, menolak taklid buta dan 

bersikap adil dalam menilai, namun semua itu sekadar penghias kata-kata bagi meruntun hati 

pembaca. Walhal penulisan ketiga-tiga karya tersebut sekadar stereotaip kepada karya-karya 

karangan para penulis Syiah Imаmiyyah Ithnа ‘Ashariyyah sebelum mereka. Ini terbukti 

apabila ditemui beberapa kesilapan dalam nukilan yang tidak sepatutnya berulang kembali. 

Antaranya seperti menyandarkan rujukan Syiah kepada rujukan Ahl al-Sunnah wa al-

Jamа‘ah, menukilkan perkataan yang tidak wujud dalam sumber yang dirujuk, 

menyandarkan sesuatu pendapat atau riwayat kepada karya ulama tertentu sedangkan ulama 

tersebut sekadar menghimpunkan pelbagai pendapat sebelum memilih salah satu 

daripadanya dan menukilkan sesebuah riwayat tetapi mendiamkan komentar ulama yang 

meriwayatkannya. 

Para pengkarya juga sering menggunakan hujah-hujah oportunistik untuk mengambil 

kesempatan atas kejahilan orang awam mengenai hakikat Syiah. Mereka menampilkan 

sebanyak mungkin dakwaan kelemahan dan kekurangan yang terkandung dalam riwayat Ahl 

al-Sunnah wa al-Jamа‘ah, walhal riwayat yang seumpamanya turut dinukilkan dalam karya-

karya Syiah Imаmiyyah Ithnа ‘Ashariyyah. Misalnya, Faisal Tehrani mendakwa ajaran Ahl 

al-Sunnah wa al-Jamа‘ah merendahkan martabat wanita kerana meriwayatkan hadis Hawwа’ 

diciptakan dari tulang rusuk Adam, namun Faisal tidak pula melontarkan kritikan terhadap 

Syiah yang turut meriwayatkan perihal yang sama dalam karya-karya mereka.413 Begitu juga 

Faisal mengkritik riwayat Ahl al-Sunnah wa al-Jamа‘ah mengenai majoriti penghuni neraka 

adalah kaum wanita, sedangkan riwayat yang seumpamanya turut dinukilkan dalam karya-

karya hadis utama Syiah seperti al-Kаfi 414 dan Bihаr al-Anwаr.415  

Dengan kaedah penulisan yang terlalu berkompromi dengan amanah ilmiah, 

ditambah pula prinsip-prinsip asas pemikiran Syiah terhadap Ahl al-Sunnah wa al-Jamа‘ah, 

shubuhаt atau keraguan yang ditimbulkan oleh ketiga-tiga karya tersebut boleh dibahagikan 

kepada dua kategori. Pertama, keraguan yang ditujukan secara langsung kepada al-sahаbah. 

Ia seperti membawakan riwayat-riwayat yang secara khusus memperlihatkan kemungkaran 

individu al-sahаbah tertentu.  Kedua, shubuhаt yang ditujukan secara tidak langsung. 

Antaranya dengan memberikan definisi al-sahаbah yang bertentangan dengan juhmur ulama, 

                                                 
413 Lihat al-Tusi, Tahdhib al-Ahkаm, 9: 355; al-Mаzindarаni, Manаqib Аli Abi Tаlib, 2: 376; al-Tabarsi, al-
Ihtijаj, 2: 328; al-Hurr al-Аmili, Wasа’il al-Shi‘ah, 26: 287. 
414 Al-Kulayni, al-Kаfi, 11: 180. 
415 Al-Majlisi, Bihаr al-Anwаr, 22: 146. 

mengeksploitasi prinsip wasatiyyah (pertengahan) dalam mengambil pendirian terhadap 

keadilan al-sahаbah, menyemarakkan api permusuhan antara al-sahаbah dan Ahl al-Bayt 

dan lain-lain.    

Dalam persoalan definisi al-sahаbah, Syiah sengaja menggunakan hujah dari segi 

bahasa bagi menyimpangkan maksud al-sahаbah yang sebenar dari sudut istilah. Sedangkan 

istilah al-sahаbah perlu dibahaskan secara tuntas kerana ia memiliki epistemologi yang jelas 

bersandarkan nas-nas syarak.  Syiah memanipulasikan takrifan yang diberikan oleh Ibn Hajar 

terhadap al-sahаbah dengan memasukkan ke dalam definisi tersebut sesiapa sahaja yang 

hidup pada zaman Rasulullah SAW tanpa mengira sama ada ia mukmin, kafir, munafik atau 

fasiq. Walhal Ibn Hajar mengikat takrifan al-sahаbah dengan syarat beriman ketika hayat 

Baginda dan meninggal dunia dalam keadaan beriman. Justeru, tiada mana-mana ulama Ahl 

al-Sunnah wa al-Jamа‘ah yang memesongkan definisi Ibn Hajar tersebut sebagaimana 

dilakukan oleh Syiah. Hakikatnya, perkataan al-sahаbah merupakan istilah khas yang 

memiliki keistimewaan tertentu apabila ia disandarkan kepada Rasulullah SAW sebagaimana 

terkandung nas-nas syarak yang banyak. Menafikan istilah tersebut akan melorongkan 

seseorang untuk membuat konklusi yang silap apabila membahaskan konsep keadilan di sisi 

para al-sahаbah.  

 Ketika membincangkan isu keadilan para al-sahаbah, Syiah sengaja mengujudkan  

kekeliruan dengan memperlihatkan seolah-olah Ahl al-Sunnah wa al-Jamа‘ah menyamakan  

keadilan para al-sahаbah dengan kemaksuman para al-sahаbah. Sedangkan keadilan al-

sahаbah bagi Ahl al-Sunnah wa al-Jamа‘ah, merupakan suatu hal yang sabit berdasarkan 

dalil-dalil al-Qur’an dan al-Sunnah. Ia bukan bermaksud kemaksuman para al-sahаbah 

sehingga setaraf dengan para nabi dan rasul. Akan tetapi ia adalah keimanan dan ketakwaan 

yang dipamerkan oleh mereka sehingga dipersaksikan oleh Allah SWT dan Rasul-Nya SAW. 

Selain itu, tidak wujud dalil yang mengkhususkan kemutlakan keadilan para al-sahаbah 

sebagaimana yang didakwa oleh Syiah. Pun begitu, karya-karya tersebut tetap menolak 

keadilan para al-sahаbah dengan alasan mereka hanya manusia biasa yang tidak berbeza 

dengan manusia yang lain.  

 Kekeliruan dan salah faham juga berlaku dengan begitu leluasa dalam mengambil 

ayat-ayat al-Qur’an sebagai dalil ketidakadilan para al-sahаbah. Antaranya, 

memanipulasikan apa jua ayat yang mendedahkan kejahatan golongan munafikin dan 

kelemahan iman bangsa A‘rabi sebagai merujuk kepada para al-sahаbah. Demikian juga 

mendatangkan hadis-hadis yang memperlihatkan kemungkaran dan kemurtadan para al-

sahаbah dan permusuhan mereka dengan Ahl al-Bayt. Namun begitu, penerangan dan 

komentar ulama Ahl al-Sunnah wa al-Jamа‘ah terhadap matan dan sanad riwayat-riwayat 

tersebut telah membongkar kepincangan Syiah dalam menilai keadilan para al-sahаbah. 

Dalam masa yang sama, terdapat banyak ayat al-Qur’an dan hadis Rasulullah SAW yang 

mengukuhkan konsep keadilan al-sahаbah, namun tidak dibincangkan dan disanggah secara 

tuntas dalam karya-karya tersebut.  

Dalam persoalan kesahan pelantikan tiga al-sahаbah utama iaitu Abu Bakr, ‘Umar 

dan ‘Uthmаn sebagai Khulafa al-Rasyidin, hujah-hujah yang dibentangkan dalam ketiga-tiga 

karya tersebut lebih bersifat manipulasi fakta, riwayat yang bermasalah, nukilan yang tidak 

beramanah dan rujukan yang tidak berautoriti. Hakikat yang sebenar di sebalik penolakan 

pelantikan ketiga-tiga khalifah berkenaan adalah kerana iktikad Syiah Imаmiyyah Ithnа 

‘Ashariyyah yang beriman kepada pelantikan imam-imam dalam kalangan Ahl al-Bayt oleh 

Allah SWT dan Rasul. Justeru, segala pembongkaran mengenai peristiwa pelantikan ketiga-

tiga khalifah tersebut hanya diada-adakan. Ia bagi mengesahkan lagi ketidaklayakan mereka. 

Secara tidak langsung membenarkan iktikad Syiah mengenai teori pelantikan ‘Ali dan 

keturunannya sebagai imam selepas kewafatan Rasulullah SAW.  

Bagi mengabsahkan lagi sikap terhadap para al-sahаbah, Syiah meletakkan seolah-

olah pendirian mereka itu adalah pendirian Ahl al-Bayt. Malah Mazhab Syiah Imаmiyyah 

Ithnа ‘Ashariyyah itu tidak lain merupakan Mazhab Ahl al-Bayt. Oleh yang demikian, segala 

dalil yang dikemukakan menerusi riwayat-riwayat Syiah mengenai sikap Ahl al-Bayt 

terhadap al-sahаbah wajib diterima tanpa ragu. Dengan itu, pelbagai riwayat yang didakwa 

bersumberkan imam Ahl al-Bayt dibentangkan untuk menggambarkan bagaimana 

permusuhan sengit berlaku antara Ahl al-Bayt dan para al-sahаbah. Walau bagaimanapun, 

Syiah sekali lagi gagal untuk menjawab atau mengulas banyak riwayat yang memperlihatkan 

kemesraan dan hubungan baik antara Ahl al-Bayt dan para al-sahаbah. Ia jelas terlihat 

menerusi hubungan perkahwinan, penamaan keturunan Ahl al-Bayt dengan nama tokoh-

tokoh al-sahаbah dan puji-pujian mereka terhadap al-sahаbah. 

Kemuncak kepada keraguan Syiah terhadap al-sahаbah adalah konflik yang berlaku 

dalam perang Jamal dan Siffin yang ditafsirkan sebagai pembeza antara kumpulan yang hak 

dan batil. Bagi Syiah, peristiwa tersebut amat signifikan kerana ia meletakkan Syiah sebagai 

sebuah aliran atau gerakan yang relevan. Bahkan sebahagian ulama Syiah sendiri mengakui 

tiada keperluan akan kewujudan Syiah sebelum tercetusnya konflik pada zaman ‘Ali 

berkenaan. Menurut Ahl al-Sunnah wa al-Jamа‘ah, konflik terjadi berpunca daripada ijtihad 

para al-sahаbah yang menuntut pembunuhan ‘Uthmаn, bukan untuk merebut jawatan 

daripada ‘Ali, apatah lagi menjatuhkan beliau. Namun, Syiah menolak sama sekali pegangan 

Ahl al-Sunnah wa al-Jamа‘ah yang menanggapi konflik tersebut sebagai sebagai ijtihad. Ini 

kerana, penerimaan konsep ijtihad dalam krisis tersebut akan menafikan kewajaran Syiah 

sebagai satu-satunya mazhab akidah yang benar.  

Rumusan kepada segala keraguan Syiah terhadap al-sahаbah terzahir dengan melihat 

bagaimana sudut pandang mereka terhadap mazhab Ahl al-Sunnah wa al-Jamа‘ah. 

Sebagaimana Syiah bersungguh-sungguh menafikan keautoritian para al-sahаbah dalam 

menyampaikan dan mentafsirkan nas-nas agama, demikian juga mereka mempertikaikan Ahl 

al-Sunnah wa al-Jamа‘ah sebagai sebuah mazhab yang memiliki legitimasi dalam pengajaran 

akidah dan syariah. Justeru, pelbagai shubuhаt dibangkitkan seperti mengatakan ia sebuah 

mazhab baharu, terputus daripada Rasulullah SAW dan hanya muncul berasaskan retorika 

menentang fahaman Mu‘tazilah. Dakwaan-dakwaan tersebut tersasar jauh kerana 

kemunculan Ahl al-Sunnah wa al-Jamа‘ah memiliki sandaran nas-nas syarak yang kukuh, 

telah digunakan seawal zaman para al-sahаbah dan  merujuk kepada mazhab akidah dan 

syariah. Kesimpulannya, semua keraguan ini sengaja dicipta agar dapat melahirkan rasa syak 

dan waswas terhadap Ahl al-Sunnah wa al-Jamа‘ah, seterusnya beralih kepada Syiah dengan 

alasan ia satu-satunya mazhab yang bersambung kepada Rasulullah SAW menerusi jalan Ahl 

al-Bayt.     

 

5.3 SARANAN 

 

Berasaskan kajian dan rumusan yang dibentangkan, pengkaji ingin mengemukakan 

beberapa cadangan agar hasil kajian ini tidak sekadar terhenti di sini.  

 

a) Kajian lanjutan mengenai kedudukan Ahl al-Sunnah wa al-Jamа‘ah sebagai mazhab 

yang didukung oleh para al-sahаbah dan Ahl al-Bayt 

 

Dalam kajian ini, pengkaji telah menjelaskan bagaimana Shi‘ah Imаmiyyah Ithnа 

‘Ashariyyah cuba mengatakan bahawa Ahl al-Sunnah wa al-Jamа‘ah merupakan satu 

mazhab yang digagaskan oleh para al-sahаbah. Manakala para al-sahаbah pula adalah 

golongan yang menolak Ahl al-Bayt. Oleh yang demikian, Ahl al-Sunnah wa al-Jamа‘ah 

bukanlah mazhab yang dipegang oleh ahli keluarga Nabi SAW sebaliknya di sana terdapat 

mazhab lain yang dianuti oleh Ahl al-Bayt dinamakan dengan pelbagai nama sama ada 

mazhab Ahl al-Bayt, Ja‘fariyyah, Syiah dan lain-lain. Justeru, kajian lanjutan perlu dilakukan 

bagi membuktikan bahawa Ahl al-Sunnah wa al-Jamа‘ah merupakan mazhab yang sama 

dianuti oleh para al-sahаbah dan Ahl al-Bayt bermula daripada generasi pertama hingga 

kepada pembentukan mazhab terutamanya mazhab empat.        

  

b) Mengukuhkan pemahaman terhadap al-sahаbah dan Ahl al-Bayt dalam pengajaran 

akidah Islam 

 Sepanjang pengkaji melakukan kajian terhadap Syiah dan sedikit pengalaman 

berdialog dengan penganut Syiah Melayu, isu pertembungan antara al-sahаbah dan Ahl al-

Bayt sering menjadi persoalan utama. Ahl al-Sunnah wa al-Jamа‘ah dilabelkan sebagai 

mazhab yang mendukung al-sahаbah, manakala Syiah pula sebagai pendukung Ahl al-Bayt. 

Kedudukan al-sahаbah tidak terjamin keabsahannya berbanding Ahl al-Bayt yang 

merupakan kaum keluarga Rasulullah SAW yang terpelihara kesuciannya. Hujah-hujah 

perbandingan mudah ini dicanang oleh pihak Syiah sehingga berjaya mencetuskan tanda 

tanya dan waswas kepada penganut Ahl al-Sunnah wa al-Jamа‘ah, bukan sahaja kepada 

golongan awam tetapi adakalanya juga kepada golongan yang terpelajar dalam bidang 

agama.  

 Dari sini, pengkaji merasakan wujud ketirisan dalam silibus pengajian akidah yang 

ada pada hari ini sehingga memerlukan sedikit penambahbaikan. Ia mungkin tidak berlaku 

kepada karya-karya ulama turаth yang telah membahaskan secara tuntas setiap sudut yang 

berkaitan dengan hal ehwal akidah. Namun, silibus pengajian akidah pada hari ini yang 

menjurus kepada kaedah ringkas dan padat mungkin menjadi penyebab berlaku keciciran 

dalam membahaskan isu al-sahаbah dan Ahl al-Bayt. Sedangkan ia merupakan satu 

kelompangan yang serius kerana dengan mudah boleh diisi oleh jarum-jarum halus Syiah. 

Sebagai contoh, kebanyakan silibus pengajian Islam akan membahaskan ilmu akidah atau 

rukun iman kepada tiga bab penting iaitu ketuhanan, kenabian dan keghaiban (sam‘iyyаt), 

persoalannya di manakah antara bab-bab tersebut yang membahaskan secara komprehensif 

berkenaan isu al-sahаbah dan Ahl al-Bayt?  

Ketirisan mungkin tidak berlaku kepada pelajar yang mengkhusus dalam bidang 

pengajian akidah, kerana kebiasaannya terdapat subjek lain yang akan membahaskan isu al-

sahаbah dan Ahl al-Bayt seperti subjek Perbandingan Firaq Islаmiyyah dan seumpamanya. 

Tetapi bagaimana dengan pelajar lain termasuk yang mengambil bidang syariah atau 

golongan awam yang sekadar mempelajari asas-asas akidah. Dalam hal ini, sudah tentu 

kelebihan berpihak kepada Syiah kerana perbahasan mengenai Ahl al-Bayt termasuk dalam 

rukun iman yang diterapkan secara konsisten dalam semua tahap pengajian mereka. Justeru, 

pengkaji mencadangkan supaya perbincangan mengenai isu al-sahаbah dan Ahl al-Bayt 

dijadikan salah satu subtopik dalam perbahasan mengenai bab kenabian. Selain itu, mungkin 

juga diwujudkan satu bab tambahan yang menyentuh hal-hal yang belum disentuh dalam 

ketiga-tiga bab terdahulu. Hal disarankan untuk diteliti oleh pihak Kementerian Pendidikan 

Malaysia (KPM).   

              

c) Mengujudkan pusat maklumat yang menghimpunkan segala jawapan terhadap 

shubuhаt Syiah  

 Secara jujur, pengkaji berpendapat masih banyak keraguan dan shubuhаt yang 

dibangkitkan dalam tulisan-tulisan pihak Syiah terbiar tanpa jawapan yang tuntas dan mudah 

diakses oleh masyarakat awam. Sebagai contoh, dalam kajian tesis ini terhadap ketiga-tiga 

karya Syiah Melayu, pengkaji dapati masih ada beberapa keraguan yang belum ditemui 

jawapannya dalam karya-karya turаth para ulama silam walaupun perkara yang dibangkitkan 

oleh Syiah itu bukan suatu hal yang baharu. Misalnya, isu pemulauan Fаtimah terhadap Abu 

Bakr, pelantikan ‘Umar dengan wasiat oleh Abu Bakr, majoriti tidak boleh menjadi sandaran 

kebenaran, pertumpahan darah antara sesama mazhab fiqah yang empat, pertikaian terhadap 

kredibiliti Abu al-Hasan al-Ash‘ari sebagai bekas penganut Mu‘tazilah dan lain-lain.  

 Tidak dinafikan, keraguan-keraguan seumpama ini tidak mungkin secara drastiknya 

meruntuhkan keyakinan terhadap Ahl al-Sunnah wa al-Jamа‘ah, tetapi jika dibangkitkan 

berulang kali secara berterusan tanpa jawapan dan pencerahan yang mantap, lama kelamaan 

ia akan menjadi barah yang sukar diubati. Sedangkan di pihak Syiah, mereka terus berusaha 

mencari ruang dan peluang mengenengahkan sebanyak mungkin keraguan terhadap 

pegangan Ahl al-Sunnah wa al-Jamа‘ah meliputi sisi akidah, fiqah, sirah, sejarah, hadis, tafsir 

dan lain-lain. Di samping itu, terdapat juga laman web mereka yang menjawab segala 

shubuhаt terhadap ajaran Syiah seperti laman Markaz al-Abhаth al-‘Aqа’idiyyah 

(www.aqaed.com).  

 Sehubungan itu, pengkaji melihat perkara seumpama ini amat wajar dilaksanakan 

sebagai inisiatif menjawab hujah dengan hujah. Adalah tidak memadai segala keraguan yang 

dihamburkan itu jika sekadar ditangani dengan pengharaman bahan bercetak semata-mata, 

sedangkan pemikirannya terus menular menerusi medium bacaaan yang lain terutamanya 

media siber. Oleh itu, pengkaji mencadangkan agar mana-mana institusi penyelidikan Islam 

kerajaan sedia ada seperti Institut Kajian Strategik Islam Malaysia (IKSIM) mengambil 

tanggungjawab ini. Ia sesuai dengan matlamat penubuhannya yang antara lain bagi 

menangani isu-isu akidah semasa.       

 

d) Kerjasama antara institusi agama dan Institusi Pengajian Tinggi dalam bidang 

penyelidikan Syiah 

 Sebagai pegawai yang pernah berkhidmat di Seksyen Akidah, Bahagian Perancangan 

dan Penyelidikan JAKIM, pengkaji amat memahami isu-isu yang menjadi masalah dalam 

melaksanakan kajian terhadap ajaran-ajaran menyeleweng. Persepsi masyarakat luar pula 

meletakkan apa jua isu berkaitan agama termasuk menangani ajaran sesat, perlu ditangani 

sepenuhnya oleh jabatan-jabatan agama milik kerajaan, sama ada di peringkat pusat ataupun 

negeri. Sesuatu yang masyarakat terlepas pandang adalah skim kepegawaian yang ada di 

jabatan-jabatan agama tersebut tidak mensyaratkan seseorang pegawai itu menjurus kepada 

sesuatu bidang kepakaran seperti akidah, syariah, kewangan Islam dan lain-lain. Ini kerana, 

di bawah skim Pegawai Hal Ehwal Islam, tugas para pegawai di jabatan agama adalah 

mengurus pentadbiran hal ehwal Islam.  

 Dengan demikian, isu-isu kritikal yang memerlukan kepakaran daripada golongan 

ilmuwan dan sarjana, tidak mampu untuk dilakukan oleh para pegawai di jabatan agama. 

Justeru, pengkaji mencadangkan agar diwujudkan kerjasama pintar yang lebih erat antara 

jabatan agama dengan golongan pakar dalam kalangan penyelidik dan pensyarah di Institut 

Pengajian Tinggi dalam bidang penyelidikan Syiah. Hal ini amat penting kerana isu-isu Syiah 

yang mendatang bukan lagi bersifat konservatif. Akan tetapi ia sudah merentasi pelbagai isu 

lain seperti isu hak asasi manusia, perundangan, deklarasi antarabangsa, campur tangan 

negara asing, pergolakan di Asia Barat dan lain-lain. Semua ini memerlukan penyelidikan 

yang mendalam dan berterusan supaya suatu formula yang jitu dapat disyorkan kepada pihak 

penggubal polisi terutama jabatan seperti JAKIM. Sekian saranan buat pihak yang 

berkenaan. Wallahu a‘lam.416  

  

                                                 
416 Selesai menulis pada 2.37 pm, 11 Disember 2017/22 Rabiul Awwal 1439H.  

